
EGBURIBERU ISHI-OPFU

Bayiburu-a bu Ekwo-Opfu Chileke, a gbanweru dee l'opfu Izii. Iphe, e gude
maru iya bu Bayiburu Izii.

O nweru Akahu-Qgbandzu, nweru Qgbandzu Ophtiti. A gbanweru iya nu ndu
1zii. Iphe, e gude dee ya nu ndu Izii by; g'ephe aguje iya shi egube ono maru Opfu
Chileke okpobe amaru; mbu g'ephe maru iphe, Chileke eepfu eyeru phe l'opfu-ali
phe egube o du e shi le mbulembu kpo.

0o Ogbandzu Qphid b'e vuchakpoo uzo gbanwee wofuta l'opfu Izii I'apha
1980. Ozi k'agbanwee Qgbandzu Qphtiu ono be bu apha iri le nanu b'e gude je-
kota iya jasu o bvy; a wataru ozi ono l'apha 1964 jee ya jasu l'apha 1980 teke o
bvuru gedegede.

Qo ya buy; a -gbe I'apha 1980 ono be ndu Chiochi, bu ndu Izii no l'ekameka gu-
de obu phe nabata iya g'a guje iya le Chiochi no I'ekameka; me g'onyemonye guje
iya; mekwapho g'a guje iya l'iphe, bukpoo eka ndu ke Kéreshi dzukoberu.

A noepho odu nwanshii g'agbanwechaaru Qgbandzu Qphtt ono; ndu Ishi-
Chiochi nonu pfuahaa g'e-mee gbanwefua Akahu Qgbandzu. Noo ya bu; ndu Izii
waa ndu Ikwo waa ndu Ezaa bya anokobe chia idzu k'agbanwee Akahu Qgbandzu
l'opfu-ali phe l'ehu I'ehu.

Noo teke a bya ahota ndu Komitii, a-nodu 1'ishi 0zi ono. Ndu a hotaru g'ephe
tsoru le Komitii ono bu ndu shi le Izii waa ndu Ezaa wafua ndu shi le Ikwo.

Ndu Izii bya awata agbanwe Akahu Qgbandzu ono l'apha 1985. O be l'apha
1988, ndu Ezaa waa ndu Ikwo watafua agbanwe nkephe.

Ndu Izii waa ndu Ezaa waa ndu Ikwo bya atuko nokobe gbaru mgba eje ozi
ono. Ephe gude obu lanu g'unwune jee ya. Ndu nonu gbanwee nkephe l'opfu-ali
phe.

Bayiburu Izii b'a gbanweru dee ya g'o buru iphe, Hiburu eepfu le Akahu
Ogbandzu be ke ndu Izii eepfu; o buru iphe, Giriku eepfu le Ogbandzu Qphtd be
ke Izii ee-pfukwapho. Noo kele Akahu Qgandzu bu opfu Hiburu waa Aramayiku
b'e gude dee ya le mbulembukpo. O buru opfu Giriku b'e gude dee Qgbandzu
Ophiid.

Nta-a b'a gbanwewaru Akahu Qgbandzu yele Qgbandzu Ophit dee ya l'opfu-
ali, du igwerigwe.

Ndu ophu e dewaru Bayiburu l'opfu-ali phe be ta agofuedu l'iphu Chileke. Iphe,
gbaru phe l'ememe bu g'ephe nabata opfu Chileke; k'ophu ephe enweru ndzu
ojejoje.

E lerweru enya elerwe le Bayiburu, du iche iche, ndu gphu e deru l'opfu
Mbeke gude dee ke ndu Izii. Bayiburu Mbeke e lechaaru enya bulaje: King

James Version; waa Revised Standard Version; waa New International Version;
waa English Standard Version; waa Good News Bible; waa New Living Translation.
E lekwarupho enya ree le Bayiburu, e deru l'opfu Igbo; bya elekwapho enya le
Bayiburu, e deru l'opfu Hiburu (Biblia Hebraica Stuttgartensia); waa Qgbandzu
Ophﬁﬁ, e deru l'opfu Giriku (Greek New Testament, UBS 4th Revised Edition).

Iphe, kparu iya nu bu I'9o opfu Hiburu b'e vuchaa uzo gude dee Ekwo Aka-
hu Ogbandzu teme o bukwarupho opfu Giriku b'e vuchaa uzo gude dee Ekwo
Ogbandzu Qphdd.

A gbanweru Bayiburu Izii ¢ du nphe agugu; teme odoo enya ree; o0 buru ge Izii
epfuje opfu bu g'e deru iya.

Ozi agbanwe Bayiburu Izii-a ta abudu ozi onye lanu jeru teme ophu ¢ bukwa-
pho Chiochi lanu kpoloko be yetaru eka e dee ya.

Qo kwa ozi, a tukoru kwee eka jee; Chiochi nonu 1'ali Izii yetakwapho eka e
jee ozi obu.

Qo iphe ono meru g'o gude a tuko g'aha nata Bayiburu-a I'oo ya bu Ekwo, Chi-
leke gude eepfu opfu eyeru ndu Izii l'ophu l'opfu-ali phe.

Ndu gbanweru iya agbanwee dee ya l'opfu Izii be dukwa iche; ndu lerweru
iphe, a gbanweru enya ree waa iphe, e deru dukwapho iche. Iphe, e deru le
Bayiburu-a b'e shi ishi lanu lerwee enya l'ekameka l'ali Izii; iphe, du g'ugbo eto,
temanu e wofutajeru iya oha.

A bya ahota ndu ophu byaru bya enyochabaa ya rengurengu g'a huma l'o bua
ge 1zii epfuje opfu bu g'e deru iya.

O to bulekwaa ono kpurumu; ndu ophu maru opfu Hiburu waa Aramayiku
waa Giriku rengurengu be tsokwapho gua iphe, e deru; kweta le g'e deru iya be
du ree; temanu ephe bya eye eka l'ekwo su 1'o du ree g'ewofutaru iya ndu Izii g'o
buru Bayiburu phe. Qo ukporo apha I'apha eno b'e gude jekota ozi, agbanwee
Akahu Ogbandzu.

A bya l'epha ono, bu Chipfu, bu iya bu epha, e kuru Chileke; iphe, o bu le
Hiburu bu YHWH. Akpuru opfu eno ono, bu YHWH be bu epha Chileke kuru
onwiya l'ekwo Awufu 3:14-15 mewaro iphe, bukpoo eka ozo le Akahu Qgbandzu.
Epha Chileke ono be du nso shii egube ono Chileke I'onwiya du nso; k'ophu bu le
ndu Jiu te ekujedu epha ono baa.

Epha ono dutabe nso k'ophu bu l'oobujeru ndu Jiu gu-vu eka e deru iya; ephe
agbango ya kua ya Adonayi. Iphe, Adonayi futakwanuru buru Chipfu.

Qo ya meru ndu Izii wota epha ono kua Chipfu. O buru ge Bayiburu, o-shi-
l'ichee bu Seputuajintu, e deru l'opfu Giriku kuru iya bu ono.

Chipfu le Akahu Qgbandzu be akpa eka ama le Chileke; a bya le Ogbandzu
Ophtit 0 nodu ama eka le Kéreshi.

O nweru iphe, e deshiru ye le Bayjburu-a k'ophu 9o-ka edo ndu agu iya nu
enya: Ke mbu bu iphe, a haru deshia 1'okpa-ali mpeji Bayiburu-a. Iphe ono e de-
shiru ono bu iphe, e gude kowa iphe, e deru l'opfu Hiburu; 9zoo ophu e deru
l'opfu Giriku gbachiru enya. Qo g'udu iphe ono edo enya be e gude deshia ya.

0Ozo bu ophu e deru I'uzo mbvucha Bayiburu-a gude kowashia opfu
shihugbaaru ike. A hotaru opfu shihuru ike l'ime Bayiburu-a koshia iphe, o
futagbaaru k'ophu oo-do enya.

Iphe ozo bu iphe, e seshigbaaru ye le Bayiburu-a. linodu asawashi iya be ii-
haru savu iphe, e seru esese yegbaa ya. Qo k'ophu bu onye agu iya nu huma
ugbugba iphe, o gutaru ono; 1'oo doo ya enya.

0Qzo bu l'e seshiru mapu, dulaje iche iche le mpeji iphu waa le mpeji azu
Bayiburu-a.

“Onoma be a goru nu iphe, bu onye agu ekwo-a, e deru opfu, epfuchiru Chi-
leke-a me ndu numaru iya nu; ngabe iya nchi bya emeje iya ememe; noo le teke
iphemiphe-a l'e-mekota be zaakwaru ntse.” (QOphulenya 1:3). G'ajaja buru ke
Chileke!



Akahu-Ogbandzu



Ekwo
Mbulembu

Mbulembu

1 1Le mbulembu be Chileke meru igwe bya emee eliphe. 2Qphu eli-

phe enwedu ugbugba; ophu o dudu iphe, no iya nu. O buerupho mini
echiphe I'ekameka; teme eli mini ono nodu agbakota ochii. Unme Chileke
nodu erwuphe l'eli mini ono kwapho.

3Q0 ya by; Chileke su: “Giphéré du.” Iphéré bya adu. 4Chileke bya
elee enya huma 1'iphéré ono du ree. O bya edokaha iphéré ono yee ochii.
5Chileke bya agua iph6ré ono “eswe”; bya agua ochii ono “enyashi”. Nchi
jihu bya abohu. Ono buru mboku ke mbu.

6 Qo ya buy; Chileke su: “G'iphe nodu l'echilabo mini; no-buha mini ono
ebo.” 7Tobudu iya by; Chileke bya emee iphé dobe; 0 no-buha mini ophu
no l'imeli yee ophu no 1'ali ebo. O du g'o pfuru. 8 Chileke woru iphé ono
gua “akpaminigwe”. Nchi jihu bya abohu. Ono buru mboku k'ebo.

9Chileke su: “Ge mini ophu no le mkpula akpaminigwe nokobe 1'ekala-
nu; g'eka kpohuru nku gbafuta iphe.” QO du g'o pfuru. 10 Chileke gua eka
ono, kpohuru nku ono “ali”; bya agua mini pho “eze-enyimu”. Chileke
bya elee ya enya bya ahuma 1'o du ree.

11 Chileke su: “G'ali fushia iphe, dzu ndzu: iphe, ami mebyi; yee oshi-
omi g'ophu nonu fushigbaa g'o du 'ugbugba nkiya.” O du g'o pfuru. 12Ali
bya efushia iphe, dzu ndzu; ephe bya amishia mebyi; ophu nonu nodu
amishigbaa g'o du 'ugbugba nkiya. Chileke bya elee ya enya bya ahuma
I'o du ree. 13Nchi jihu bya abohu. Ono buru mboku k'eto.

14 Chileke su: “G'iphe, echi echichi du l'akpaminigwe g'o dokahaje eswe
yee enyashi. Teme ephe egoshije teke bu 0gé iphe; waa mboku; waa teke
bu apha agbaru. 15Teme g'iphe ono, echi echichi ono, du 'akpaminigwe
ono chije le mgboko.” O du g'o pfuru. 16 Chileke bya emee iphe, echi echi-
chi labo, paru eka apaa. Ophu ka shii be o meru g'o chije 'eswe; ophu ka
alwa ali be o meru g'o chije 'enyashi. O bya emefukwapho kpokpode.

9

17Chileke bya eworu phe dobe l'akpaminigwe g'ephe mee g'iphéré du le
mgboko. 18 G'ephe chije 'eswe yee enyashi; teme waa g'ephe dokaha iphé-
r6 yee ochii. Chileke bya elee ya enya bya ahuma l'o du ree. 19Nchi jihu
bya abohu. Ono buru mboku k'eno.

20 Chileke bya asu: “Ge mini kpofuta anu, du igwerigwe g'o buru le mi-
ni; enu awata ephe l'eliphe le mkpula akpaminigwe.” 21Qo ya by; Chileke
mee eze anuy, bugbaa l'eze-enyimu; mekpoo iphe, dzu ndzu, awu awu-
wu; o buru le mini I'udu iya l'udu iya; waa enu, ephe l'eli g'ephe ha; ophu
nonu l'ugbugba nkiya. Chileke bya ahuma l'iphemiphe ono du ree. 22Noo
ya; Chileke bya agoru onu-oma nu phe; su: “Unu zlia azuzu zu-jia mini,
nogbaa l'eze-enyimu; enu azua ji mgboko e€jiji.” 23 Nchi jihu bya abohu.
Ono buru mboku K'ise.

24 Chileke bya asu: “G'eliphe kpofuta iphe, dzugbaa ndzu l'udu iya 'udu
iya. G'anu, bu iphe-edobe kpofuta; waa anu ophu awu I'epho; waa anu,
bu I'egbudu. G'ophu nonu kpofutagbaa 1'ugbugba nkiya.” O du g'o pfuru.
25 Chileke mee anu, bu l'egbudu I'udu iya l'udu iya; me anu, bu iphe-edobe
I'udu nkiya; mekwapho anu ophu awu l'epho 1'udu nkiya kwapho. Chileke
bya elee ya enya bya ahuma 1'¢ du ree.

26 Tobudu iya buy; Chileke su: “G'anyi bya emee nemadzu g'o yee anyi;
mbu g'o du g'anyi du. G'o buru onye-ishi; g'ema, no l'eze-enyimu; yee enu,
ephe l'eli; yee anu, bu iphe-edobe; yee eliphe 1'ophu; waa iphe, bukpoo
anu, akpu wuruwuru l'ali nodu iya l'eka.”

27 Qo ya buy; Chileke woru nemadzu mee;

o yee ya; o buru ge Chileke du bu g'o meru iya; o du.
O buru nwoke le nwanyi be o meru.

28 Chileke bya agoru onu-oma nu phe; su phe: “Unu zua azuzu kabaa
shii; unu zu-jia mgboko kapyabe iya enya. Unu aburu ishi: ema, bu le mi-
ni; yee enu, ephe l'eli; yee iphemiphe, bu iphe, dzu ndzy, akpu wuruwuru
l'ali anodu unu l'eka.”

29Noo ya; Chileke su: “Iphe, bu iphe, aakd akoko le mgboko; waa iphe,
bu oshi, ami amimi 'ophu be mu nukotaru unu g'unu rije; g'o buru unu
nri. 30 Any, nokota le mgboko-a; waa enu, ephekota l'eli; mekpoo iphemi-
phe, awukota l'epho; mbu iphemiphe, dzu ndzu g'ephe ha be mu nukotaru
irwu eswa g'o buru nri phe.” Iphemiphe dukota g'o pfuru.

31Chileke bya elee enya huma iphemiphe, o meru. Ephe duebekota
rengurengu shii. Nchi jihu bya abohu. Ono buru mboku k'ishii.

2 1Noo g'e gude mee igwe; yee eliphe; me iphemiphe, no iya nu.

2Tobudu iya by; o betashia le mboku k'esaa; Chileke jeebekotawaa
ozi ono, o shi eje ono. O buru le mboku k'esaa ono be o tutaru unme ozi,
o jekotaru. 3 Chileke goru onu-oma nu mboku k'esaa ono; bya emee ya; o
du nso; kele oo mboku ono be ¢ tutaru unme eme iphemiphe, o meshiru
ono.



11 Mbulembu 2

Adamu yee Ivu

4Waa g'e gude mee igwe; yee eliphe; teke e meru iya baa.

Teke Chipfu, bu Chileke meru eliphe; yee igwe be 50 to nwedu iphe,
aako akoko shiwaa du l'ali; ophu o dudu irwu, erwuje I'egu ophu kpo-fu-
tawaru ny; noo kele Chipfu, bu Chileke te eshidu mewaa g'igwe dzeje
mini l'eliphe. Teme ophu o toko nweduru onye a-koje ali. 60 buru iji be o
shi anoduje akwa gude agba ali l'ophu mini. 7Qo ya buy; Chipfu, bu Chi-
leke bya egude eja, shi l'ali kpua nemadzuy; bya ekuru unme ndzu ye iya
l'imi; onye ono bya aburu onye dzu ndzu.

8 Chipfu, bu Chileke bya eworu mgbabu gbaa 1'uzo enyanwu-awawa le
Edenu; bya eworu nemadzu-a, o meru-a dobe l'eka ono. 9Chipfu, bu Chi-
leke mee g'oshi, dulaje iche iche fushia l'ali ono. Oshi, du ree ele enya;
bya atso utso eriri. Q buru l'echi mgbabu ono be oshi, emeje g'a nodu
ndzu no; waa oshi, emeje g'a maru iphe, du ree; yee ejo-iphe.

100 buru l'ali Edenu be nggele, agba mini le mgbabu ono shi aso-
shi. Nggele ono bya agbaa eno le mgbabu ono. 11Epha nggele ke mbu
bu Pishonu; o shijaru echilabo ali Havila l'ophu; eka mkpola-ododo no.
12Mkpola-ododo, no I'ali ono du ree. Etse, eshi mkpo, bu iya bu bedelomu
nodu iya; teme mkpuma, aswa du, bu 6niktistt nodukwa iya pho. 13Epha
nggele k'ebo bu Gihonu. O shijaru echilabo ali Kushi l'ophu. 14Epha ngge-
le k'eto bu Tigirisu; yebedua soru shia uzo enyanwu-awawa l'ibiya ke
Asiriya. Epha nggele k'eno buru Yufurétisu.

15 Chipfu, bu Chileke bya eduta onye ono je edobe le mgbabu Edenu g'o
jeje iya ozi letaje iya enya. 16 No iya; Chipfu, bu Chileke bya atuaru nema-
dzu ekemu su ya: “Rijekwa akpuru oshi, nokota le mgbabu-a m'o du ngu
ree; 17ole nanu ophu i tii rijedu bu oshi ono, emeje g'a maru iphe, du ree
yee ejo-iphe; kele mboku, i riru iya be ii-nwuhukwa.”

18 Noo ya; Chipfu, bu Chileke su: “O to dukwa ree ge nwoke ono nodu
nwekinyi iya. Mu e-metaru iya onye n-yemeka, gbaru iya nu.”

1900 ya bu; Chipfu, bu Chileke gudechaa eja, shi l'ali mee anu; waa
enu, ephe l'eli bya achitaru iya Adamu ge ya maru iphe 0o-gushi phe. O
buru iphe, Adamu kuru iphemiphe ono, dzu ndzu ono be ephe wataru
azaza. 20Qo ya bu; Adamu bya eworu epha gushia iphe-edobe l'ophu; me
enu, ephe l'eli; me anu-egbudu g'o ha.

Obenu le Adamu te enwedu onye n-yemeka, gbaru iya nu, a cho-vuru
iya. 2100 ya bu Chipfu, bu Chileke bya emee oke mgbenya tu Adamu. Q
nodu eku mgbenya ono; o bya ahata iya okpu-egara; bya egude anu-ehu
rwachita iya. 22 Tobudu iya by; Chipfu, bu Chileke bya egude egara ono, o
hataru l'ehu nwoke ono mee nwanyi; bya edutaru iya nwoke ono.

23 Nwoke ono su:

“Onye owa-a bu okpu ophu



Mbulembu 2, 3 12

shi I'okpu mu;
bya aburu ogwehu,
shi 'ogwehu mu.
Iphe, ee-ku iya bu ‘nwanyi’;
noo kele e shi I'ehu nwoke
wofuta iya.”
24Noo iphe, meru g'o gude nwoke je l'ahaje nna iya; haa ne iya; ephe le
nyee ya atugba; buru ogwehu lanu.
25Nwoke ono yee nyee ya ono tuko gbaru oto; ophu iphere adudu phe.

Adada nemadzu

1Agwo bu anuy, shi kakota eregede 1'anu-egbudu, Chipfu, bu Chileke
meshiru 'ophu. Noo ya; o0 su nwanyi ono: “Chileke ?0 sukpooru g'o
to dushi akpuru oshi, no le mgbabu-a, unu e-rije too?”

2Nwanyi ono su agwo ono: “Anyi e-rijekwa-a akpuru, shi l'oshi, nogbaa
le mgbabu-a. 30 kwa akpuru oshi ophu no I'echi mgbabu be Chileke suru
g'anyi te erishi; mbu g'anyi te emekwa iya eka ememe ophu; l'anyi -denyi
iya eka be anyi a-nwuhukwa.”

4 Agwo obu su nwanyi ono: “O to dukwa anwuhu, unu anwuhu. 50
chia le Chileke maru le unu -ria ya; enya asahu unu; unu adu ge Chileke;
maru iphe, du ree waa ejo-iphe.”

6 Nwanyi ono bya elee enya l'akpuru oshi ono; bya ahuma l'o du ree
K'eriri; bya amakwapho mma ele enya; teme 0 nodu agukwa iya pho egu
g'o ria akpuru oshi ono maru iphe. QO wota iya ria bya anukwapho ji iya,
ephe l'iya tuko nodu I'eka ono; o rikwapho. 7Enya tuko sahuchaa ephe-
nebo; ephe maru l'ephe gba oto. Ephe dzukobe ekwo oshi figu nmaru.

8 Ephe numa ukporo Chipfu, bu Chileke le g'oojephe le mgbabu ono le
ge pherephere uzenyashi ezi; ephe je eworu onwophe woharu Chipfu, bu
Chileke l'azu oshi, nogbaa le mgbabu ono. 2Chipfu, bu Chileke bya ekua
Adamu; su iya: “?Bu awe be i no?”

10 Adamu su iya: “Mu numakwaru ukporo ngu le mgbabu ono; mu je
eworu onwomu domia l'eka ndzu agu mu; kele mu gba oto.” 110 su iya:
“?Bu onye suru ngu 1'i gba oto? ?Ti riakwaru nu akpuru oshi-a, mu suru
g'i ti rishi-a?”

12 Adamu su iya: “Q kwa nwanyi-a, i doberu mu l'iya l'eka-a be woru
akpuru, shi l'oshi ono nu mu; mu ria.”

13 Chipfu, bu Chileke bya ajia nwanyi ono su iya: “?Denu g'o nwuru i
meru iphe, du nno?”

Nwanyi ono su: “O kwa agwo gbaberu mu eregede; mu je erinaa ya.”

14 Chipfu, bu Chileke su agwo: “Eshinu i meru iphe-a be

“Iphe, bukota iphe-edobe;
me anu-egbudu l'ophu

buepho gubedua be a turu onu.
Ii-wata awu l'epho.
O buru eja, shi l'ali be ii-rije
gbiriri jasu g'ii-no-beru.
15 Mu e-me g'unu le nwanyi-a
buru ohogu; awa nkengu
yee ke nwanyi-a
a-bukwarupho ohogu.
Oo-zopya ngu ishi;
gubedua emeka iya iphe
l'ichirupfu okpa.”
16 Nwanyi ono be o suru:
“Mu e-me g'iphe-ehuka,
duru ngu l'apa epho-ime ka shii.
Ii-jeje iphe-ehuka teme I'i nwua nwa.
Ji ngu a-noduje agu ngu egu;
0 buru iya be ii-nodu l'eka.”
17Q su nwoke ono:
“Eshi ophu i kwetaru ngaberu nyee ngu
nchi je eria akpuru oshi ono,
mu suru g'i ti rikwa ono be
I meakwaru; ali buwaru iphe,
mu turu onu.
Ii-jeje ozi mkponwu ehu teme
l'i seta nri, ii-ri.
O buru g'ii-je iya bu ono gbiriri
jasu g'ii-no-beru.
18 Ali a-wata efushiru ngu ejo eswa;
waa obvu;
teme o buru akpuru-iphe,
mitaru l'egu a-bujeru ngu nri.
19 [i-kuta ephuru phee teme 1'i ria nri;
gbiriri jasu i laphu azu l'ali;
eshi ophu o bu eja shi l'ali be i shi.
Oo eja shi l'ali be i buy;
0 bukwarupho I'eja shi 1'ali ono be
ii-laphu azu.”

Mbulembu 3

20 Tobudu iya bu; nwoke ono gua nyee ya ono Ivu; noo kele go-buru ne

oha l'ophu.

21 Chipfu bu Chileke bya eworu akpo-anu mee ekwa nmabe Adamu yee
nyee ya. 22Noo ya; Chipfu, bu Chileke bya epfua su: “Nta-a be nemadzu du-
waa g'anyibedua; mbu 0 mawaru iphe, du ree; bya amaru iphe, bu ejo-iphe.

G'o to wotafuanu akpuru oshi, emeje g'a nodu ndzu ria nodu ndzu ojejoje.”
23Q0 ya buy; Chipfu bu Chileke chifu iya le mgbabu Edenu; g'o je ejeahaa ozi
l'ali, bu eka e shi wota eja kpua ya. 24Q chifuchaepho nemadzu le mgbabu
ono; o bya eje 'uzo enyanwu-awawa ke mgbabu Edenu ono; bya eworu ojozi-
imigwe, bu Chierobu dobe iya; bya edobe iya ogu-echi, charu gbarara; teme o
nodu egbu swiiswiiswii iphu 'azu g'o chee uzo, e shi eje l'oshi ndzu pho nche.

Kénu yele Ebelu

1Adamu bya ejepfu nyee ya, bu Ivu; o tsuta ime; bya anwua Kénu.
Ivu su: “Chipfu yewaru mu eka; mu nwua nwa nwoke.” 2E mechaa;
0 bya anwua nwune iya, bu Ebelu.

Ebelu buru onye nweru aturu; waa eghu; Kénu buru onye ako opfu. 3A
nonyaa; Kénu hata mebyi iphe, shi l'ali gude je g'o nu Chipfu. 4Obenu le Ebelu
hataru aturu ivuzo, aturu iya nwushiru gbua; bya ebuta iya eka o tsuru eba; je
anu Chipfu. Ebelu yee iphe, o nuru du Chipfu ree; o nata iya. 50 jika Kénu yee
iphe, o nuru iya. Ehu ghuahaa Kénu eghu; o woru iphu gbanwube.

6 Chipfu su Kénu: “?Bu gunu kparu iphe, ehu eghu ngu eghu? ?Bu gunu me-
ru g'o gude i gbanwube iphu? 70 -buru Ii meru iphe, du ree; ?taa natadu ngu
to? Obenu; l'o -buru I'i ti meduru iphe, du ree; makwaru l'iphe-eji pfuwaru l'onu
mgbo ngu; 0 nodu agu iya egu g'o nweru ngu. Ole o bu; kapyabekwa iya enya!”

8 Tobudu iya by; Kénu su nwune iya Ebelu: “G'anyi je 'egu.” Ephe je-
shia; ephe rwuepho l'egu; Kénu zupyabe nwune iya Ebelu gbua.

9Noo ya; Chipfu su Kénu: “?Denu nwune ngu Ebelu?”

O su: “Mu ta amakwa. ?Mu echekwanu nwune mu nche?”

10 Chipfu su iya: “?Bu gunu be o gude i mee egube ejo-iphe owa-a? Ge-
bekwa! Mee nwune ngu ono gbekwa l'ali echiku mu le mkpu. 11E -shi
ntanu-a be i buwaa onye a turu onu. Ali ono, saru onu ngua mee nwune
ngu ono jikawa ngu. 121 -koo ali be o to dudu iphe, iimeta iya. [i-nodue-
pho agba oso-ndzu aghaphe phururugbada le mgboko.”

13Kénu su Chipfu: “Iphe-ehuka ono, i suru ge mu jee ono karikwaru
mu eka. 14Nta-a, g'iichifuwa mu l'ali-a; k'ophu bu l'eedomiwa mu edomi
l'iphu ngu-a; teme mu buru onye agba 9so-ndzu aghaphe phururugbada le
mgboko-a; be onye humaru mu nu e-wokwaru mu gbua.”

15Chipfu su iya: “O to dudu nno; ¢ -duru onye gburu gube Kénu;
eewota iphe, e meru ngu mee onye obu mgbo esaa.” Chipfu bya eworu
iphe-ohubama mee Kénu; k'ophu o to dudu onye humaru iya nu eje iya
egbugbu. 16 Qo ya buy; Kénu tugbua lufu l'iphu Chipfu; je eburu l'ali Nodu,
no l'uzo enyanwu-awawa Edenu.

Eri Kénu

17Kénu bya ejepfu nyee ya; o tsuta ime nwua Inoku. Kénu nweru mkpu-
kpu, ookpu teke ono; o woru mkpukpu ono kua epha nwa iya ono, bu

Inoku. 18Inoku nwuta Iradu; Iradu buru nna Mehujielu; Mehujielu buru
nna Metushelu; Metushelu buru nna Lameku.

19Lameku lua unwanyi labo; onye lanu aza Ada; onye ophuu nodu aza

Zila. 20 Ada bya anwuta Jiabalu; o buru iya bu nna ndu ebujeru l'ulo-ekwa;
bya aburu ndu ese akanya iphe-edobe. 21 Epha nwune iya bu Jiubalu; yebe-
dua bu nna ndu akpoje ogumogu; bya aphu upyi. 22Zila bya anwutakwapho
nwa nwoke; epha iya bu Tubalu-Kénu. Yebedua bu onye gude ope yee igwe
kpushia ngwa, du igwerigwe. Tubalu-Kénu be nwune iya nwanyi bu Nama.
23Noo ya; Lameku su unyomu iya:
“Ada; waa Zila;
unu gebekpodapho!
Unube unyomu Lameku;
unu numa opfu mu!
Mu gburu nemadzuy;
kele o mekaru mu iphe.
Oo nwokorgbya,
gburu mu 9nya be mu gburu.

24 Q -buru le Kénu be a gwataru
ugwo-ochi iya ugbo esaa;
ge ke yebe Lameku bururo
ukporo ugbo eto l'ugbo esaa

25Noo ya bu; Adamu byakwa bya ejepfu nyee ya 0zo; o bya anwua

nwa nwoke; bya eworu iya gua Setu su: “Chileke nuwaru mu nwa nwoke
0z0, a-no-chi enya Ebelu; eshi ophu Kénu gburu onye k'ono.” 26 Setu bya
anwutakwapho nwa nwoke; bya eworu iya gua Enoshi. E shi teke ono
ndiphe wata eku epha Chipfu.

'”

Eri Adamu

5 1Qwa-a bu g'e gude deshia epha ndu bu oshilokpa Adamu; waa iphe,
ephe meshiru.

Teke Chileke meru nemadzu be o meru iya o du ge Chileke du. 20 me-
ru nwoke yee nwanyi. G'o mecharu phe be o byaru agoru onu-oma nu
phe bya ekua phe “nemadzu”.

3 Adamu nochaepho ukporo apha ishii 'apha iri; 0 nwuta nwa nwoke,
yeru iya nu; bya adu g'o du. O woru iya gua Setu. 4A nwuchaa Setu; Ada-
mu bya anofua unu apha labo. O nwushikwapho unwoke yee unwanyi
tsobe Setu. 5Mkpako apha, Adamu noru buru unu apha labo l'ukporo
apha ishii l'apha iri; bya anwuhu.

6Setu bya ango ukporo apha ise 1'apha ise; bya aburu nna Enoshi. 70
nwuchaa Enoshi; bya anofua unu apha labo 1'apha esaa. O nwushikwapho
unwoke yee unwanyi tsobe Enoshi. 8 Mkpako apha, Setu noru buru unu
apha labo I'ukporo apha ise I'apha iri I'ebo; bya anwuhu.



Mbulembu 5, 6 16

9Enoshi bya anoo ukporo apha eno l'apha iri; bya aburu nna Kénanu.
10Q nwuchaa Kénanu; bya anofua unu apha labo 1'apha iri I'ise. O nwu-
shikwapho unwoke yee unwanyi tsobe Kénanu. 11 Mkpako apha, Enoshi
noru buru unu apha labo I'ukporo apha ise I'apha ise; bya anwuhu.

12Kénanu bya ango ukporo apha eto l'apha iri; bya aburu nna Mahalale-
lu. 130 nwuchaa Mahalalelu; bya anofua unu apha labo I'ukporo apha labo.
O nwushikwapho unwoke yee unwanyi tsobe Mahalalelu. 14Mkpako apha,
Kénanu noru buru unu apha labo I'ukporo apha ise 1'apha iri; bya anwuhu.

15Mahalalelu bya anoo ukporo apha eto l'apha ise; bya aburu nna Jia-
redi. 16 Q nwuchaa Jiaredi; mbu Mahalalelu; bya anofua unu apha labo
l'apha iri. O nwushikwapho unwoke yee unwanyi tsobe Jiaredi. 177Mkpako
apha, Mahalalelu noru buru unu apha labo l'ukporo apha eno l'apha iri
l'ise; bya anwuhu.

18 Jiaredi bya anoo ukporo apha esato 1'apha labo; bya aburu nna Ino-
ku. 190 nwuchaa Inoku; bya anofua unu apha labo. O nwushikwapho
unwoke yee unwanyi tsobe Ingku. 20 Mkpako apha, Jiaredi noru buru unu
apha labo I'ukporo apha esato I'apha labo; bya anwuhu.

21Tnoku bya anoo ukporo apha eto l'apha ise; bya aburu nna Metusela.
22 Q nwuchaa Metusela; yee Chileke bya aswia oswi ukporo apha iri l'ise.
O nwushikwapho unwoke yee unwanyi tsobe Metusela. 23 Mkpako apha,
Inoku noru buru ukporo apha iri I'esato I'apha ise. 24Inoku be yee Chileke
swiru oswi. A nonyaa; a huma-buhu iya; o buru Chileke kutaru iya.

25 Metusela bya ango ukporo apha tete I'apha esaa; bya aburu nna La-
meku. 26 0 nwuchaa Lameku; bya anofua unu apha I'ukporo apha iri le
tete l'apha labo. O nwushikwapho unwoke yee unwanyi tsobe Lameku.
27Mkpako apha, Metusela noru buru unu apha labo I'ukporo apha iri
l'esato I'apha tete; bya anwuhu.

28 Lameku bya ango ukporo apha iri le tete 1'apha labo; bya anwuta
nwa nwoke. 290 gua ya Nuwa su: “Qo-du anyi obu l'akanya egu-a, anyi
ese l'ali-a, Chipfu turu onu-a.” 30Q nwuchaa Nuwa; bya anofua unu apha
I'ukporo apha tete I'apha iri l'ise. O nwushikwapho unwoke yee unwanyi
tsobe Nuwa. 31 Mkpako apha, Lameku noru buru unu apha l'ukporo apha
iri 'esato l'apha iri l'esaa; bya anwuhu.

32Nuwa bya ango unu apha l'ukporo apha ise; bya aburu nna Shemu;
waa Hamu; waa Jiafeti.

Ugbo Nuwa

6 1Nemadzu nodu aka shii eje le mgboko; a nodu anwushiru phe

unwada. 2Unwu Chileke huma unwada nemadzu l'ephe ama mma;
bya atugbua je alugbaa phe. 3 Chipfu su: “Unme mu ta angduhedu l'ime
nemadzu jasuru; noo kele o buepho anu-ehu mmanu. E -shi nta-a be iphe,
nemadzu a-noje bu ukporo apha ishii.”

4Ndu gbaru oke mkparawa no le mgboko le teke ono; bya anokwa-
ru iya ro kwaseru; mbu le teke unwu Chileke jepfuru unwada nemadzu;
ephe bya anwushiaru phe unwegirima. Ephe bu ndu e shi maru epha phe
teke ndiche I'okpehu, shi du phe nu.

5Chipfu bya elee enya huma g'ejo-ememe nemadzu habewa shi le
mgboko; l'iphe, obu phe anodujeepho ari bu g'ephe e-shi mee ejo-iphe
tekenteke. 6Q buru aphu tsoru Chipfu le ya meru nemadzu le mgboko;
teme ¢ nodu eghu iya eghu l'ime okpoma. 7Chipfu su: “Mu e-meepho ge
nemadzu, mu meru dobe I'eliphe chihu. Nemadzu a-chihu; me anu; me
iphe, awu l'epho; waa enu, ephe l'eli; kele 0 buwaa aphu tsoru mu le mu
meru phe dobe.” 80benu le Nuwa be du Chipfu l'obu.

9Waa oshilokpa Nuwa.

Nuwa bu onye bue ya pho bu onye pfuberu-eka-oto; ophu uta adudu
iya l'ehu le ndu teke ono; teme ephe le Chileke swia oswi. 10Nuwa ono
nwutaru unwegirima unwoke eto, epha phe bu Shemu; yee Hamu; waa
Jiafeti.

11Teke ono be mgboko mebyishihuwaru l'atatiphu Chileke; bya aburu
iwashi jiru iya. 12 Chileke huma ge mgboko mebyihubewaru; noo kele ndu
bu le mgboko mebyishibebewaru onwophe. 13Qo ya bu; Chileke su Nuwa:
“Mu abyawaa eme ge nemadzu l'ophu chihu; noo kele iphe, jiru mgboko
bu iwashi; o buru phe kparu iya. Su-a; mu abyawaa phe emebyishi; me-
byishikwapho mgboko. 14Qo ya by; je egude oshi gofa kua ugbo; tubushia
ya omulo omulo I'ime iya; gude inwl dachishia ya ime; yee azu. 15Waa
g'ii-gude kua ya baa: ugbo ono a-du ukporo nkwo-eka iri l'ise 1'ogologo;
osa iya aburu ukporo nkwo-eka labo le nkwo-eka iri; I'o bya adu ukporo
nkwo-eka le nkwo-eka iri I'eli. 16 L'i bya aku-chia eli ugbo ono aku-chi g'o
du nkwo-eka lanu a -gbe l'igburonu iya. L'i bya eworu mgbo ye le mgbu-
reku ugbo ono; teme 1i kua ya g'o du mkpopfu eto. 17Mu e-gude utso
bya le mgboko bya erigbushikota iphe, dzu ndzy, no igwe le mkpula;
mbu iphemiphe, e meru ememe, atu unme. Iphemiphe, no 1'eliphe a-bu-
ru mkpurupyata. 18 Obenu le gubedua be mu le ngu a-gba ndzy; l'iibahu
I'ugbo ono; unu l'unwu ngu; waa nyee ngu; waa unyomu unwu ngu. 19L1j
bya ahogo iphemiphe, dzu ndzu ebo ebo; okee le nyee; dobe ndzu l'eka
i no. 20Enu, ephe l'eli a-du ebo ebo du I'udu iya I'udu iya byapfuta ngu;
unwu any; yee anu, awu l'epho adukwapho ebo ebo byapfutakota ngu g'i
dobe phe ndzu. 21Tibya ahoo nri l'asa iya l'asa iya dobe g'o buru nri, unu
l'ephe e-rije.”

22 Nuwa bya atukoepho iphemiphe ono mekota ge Chileke suru g'o mee
ya.

1E mechaa; Chipfu su Nuwa: “Bahu I'ugbo ono; unu le ndibe ngu
l'ophu; noo kele 0o gubedua kpoloko be mu humaru bu onye pfube-
ru-eka-oto 1'ogbo-a. 2Hota anu, a ta sodu nso esaa esaa; okee le nyee. Li

hota anu, aaso nso ebo ebo; okee le nyee. 3Li bya ahota enu esaa esaa;
okee le nyee; dobe phe ndzu le mgboko. 4A -noepho ujiku esaa nta-a be
mu e-dze mini le mgboko ukporo abali labo eswe 1'enyashi; gude mebyi-
shikota iphemiphe, dzu ndzu, mu meru dobe le mgboko.”

5Nuwa bya atuko iphemiphe, Chipfu suru g'o mee mekota.

6 Nuwa ono nowaru unu apha l'ukporo apha iri teke utso ono byaru le
mgboko. 7Nuwa; yee unwu iya; waa nyee ya; waa unyomu unwu iya bya
abahu I'ugbo ono; g'ephe gbalaru utso ono. 8 Anu ebo ebo lI'ophu a ta sodu
nso; me ophu aaso nso; me enu; mekpoo iphe, awu l'epho; 9okee le nyee
byapfuta Nuwa bya abahu 1'ugbo ono, bu iya bu ge Chileke pfuru iya. 10A
nochaepho ujiku esaa ono; utso bya le mgboko.

110 be I'apha, kwe Nuwa unu apha I'ukporo apha iri; le mboku, onwa
k'ebo duepho l'abali iri I'esaa; ogba mini ime ali gbafushihu; teme a guha-
shia enya mini k'akpaminigwe. 12Igwe dzee mini le mgboko ukporo abali
labo eswe l'enyashi.

13Q buru mboku ono gedegede be Nuwa; yee unwu iya, bu Shemu; waa
Hamu; yee Jiafeti; yee nyee ya; waa unyomu unwu iya ephe n'eto tuko-
ru bahu l'ugbo ono. 14 Anu-egbudu, dulaje I'udu iya I'udu iya; me anu, bu
iphe-edobe, dulaje I'udu iya l'udu iya; me iphemiphe, bu iphe, awu I'epho,
dulaje I'udu iya l'udu iya; me enu, dulaje 1'udu iya I'udu iya; mbu iphe-
miphe, furu nkt be ephe l'ephe tukoru bahu l'ugbo ono. 15Iphemiphe,

e meru ememe, dzu ndzu du ebo ebo byapfuta Nuwa; bya abahu 1'ugbo
ono. 16 Anu, wubakotaru 1'ugbo ono bukotaerupho okee le nyee iphemi-
phe, dzu ndzuy; egube ono, Chileke suru Nuwa 1'0o-du ono. E mechaa;
Chipfu gu-chia ugbo ono gu-buru phe ye l'ime iya.

17Ukporo abali labo be utso ono byakotaru le mgboko; mini ono nodu
aka shii eje; 0 nodu apali ugbo ono ephekerephe le mgboko. 18 Mini ono
nodu abyaepho ke kulakula le mgboko; ugbo ono nodu ese eli I'eli mi-
ni. 19Utso ono byaa shii le mgboko; bya atuko tGbvd, no igwe le mkpula
gbamikota. 20 Mini ono byaa shii; k'ophu o gude nkwo-eka iri 1'ise kako-
ta Gbv leli. 21Iphemiphe, eme ukporo le mgboko lakota l'iyi. Mbu enu;
waa anu, bu iphe-edobe; waa anu-egbudu; iphe, kukotaru le mgboko; yee
nemadzu. 22 Iphemiphe, no l'eli mgboko, dzu ndzu, atu unme I'imi nwu-
shikota. 23Iphemiphe, nokota le mgboko be e mebyishikotaru. Nemadzu;
me any; me iphe, awu l'epho; me enu be e mebyishikotaru le mgboko. O
buerupho Nuwa yee iphemiphe ono, ephe l'iya tukoru nodu l'ugbo ono
wafuru.

24Utso ono doru le mgboko noo ukporo abali esaa I'abali iri.

Alala utso ono

10benu le Chileke nyataru-a Nuwa; waa anu-egbudu; me anu,
bu iphe-edobe, ephe l'iya tukoru nodu I'ugbo ono. O bya emee ge

pherephere wata ezizi le mgboko; mini ono wata alala. 2A zachishia ogba
mini ime ali pho; bya aguchishia enya mini akpaminigwe pho. E buchia
mini, shi l'igwe mee; igwe dzebuhu mini. 3Mini ono nodu alakpoepho

le mgboko. A noepho ukporo abali esaa 'abali iri; mini ono lawaa shii.
40nwa k'esaa duepho abali iri I'esaa; ugbo ono je je ebvuru 1dbvi Arara-
tu. 5Mini ono nodu alakpoepho jasu I'onwa k'iri. O buru le mboku mbu
l'onwa K'iri ono be e beberu humaahaa mkpakponu tbvt.

6 A noekwapho ukporo abali labo; Nuwa bya aguhaa windo, o yeru
l'ugbo ono; 7bya atufu okpoko-6ha. O je etsoru rwupheahaa l'eli; gbiriri
jasu mini tashihu le mgboko. 8Q bya atufu ndo g'o maru ?mini ono ta-
hugbuwaru I'eli ali? 9Ophu ndo ono ahumaduru eka go-zobe okpa; noo
kele mini nokwadu 1'eli mgboko. Qo ya bu; o lapfu Nuwa 1'ugbo ono ozo.
Nuwa machia eka nwuta ndo ono ye l'ime ugbo ono 9zo. 190 bya ano-
kwaa ujiku esaa; bya agbekwa I'ugbo ono tufu ndo ono ¢9zo. 11Ndo ono
Iwatashia I'uzenyashi; o takpuru ekwo oshi olivu ophtii gude Iwa. Nuwa
maru le mini tahuwaru l'eliphe. 120 nokwaa ujiku esaa 0zo; bya atufu-
kwa ndo ono ¢zo. O -rwua l'ogiya ono; ophu o lwaeduru azu lwapfuta iya.

130 be ge Nuwa norwuerupho unu apha l'ukporo apha iri I'apha lany;
le mboku, onwa mbu du I'abali mbu; mini ono tashihuwaa I'ali. Nuwa bya
ewofu iphe, e gude kuchia ugbo ono; bya ahuma Il'eli ali kpohuwaru nku.
140 rwua le g'onwa k'ebo du l'ukporo abali 1'abali esaa; ali kpohukotawaa
nku.

15Q0 ya buy; Chileke su Nuwa: 16 “Unu lufuta I'ugbo ono; gu le nyee
ngu; waa unwu ngu; waa unyomu unwu ngu. 17Liichifuta iphemiphe, dzu
ndzy, unu l'iya no l'eka ono: enu; me any; mewaro iphemiphe, awu epho
l'ali; g'ephe bya azua azuzu zu-jia mgboko; ephe anwushi unwu aka igwe-
rigwe l'ime iya.”

18Qo ya bu; Nuwa bya afuta; yee unwu iya; yee nyee ya; waa unyo-
mu unwu iya. 19 Anu l'ophu; mewaro iphemiphe, awu epho l'ali; me enu
l'ophu; mbu iphemiphe, eme ukporo le mgboko shikota 1'ugbo ono futa-
gbaa l'udu iya I'udu iya.

20Nuwa bya akpuaru Chipfu oru-ngweja; bya ahata any; yee enu ndu
k'ophu a ta sodu nso; bya egude gwee ngweja-akpo-oku nu Chipfu l'eka
ono. 21 Chipfu numaepho ishishi iya, atso ntumatu; o pfua 1'ime obu iya
su: “Mu ta abyaedu egude opfu ehu nemadzu tubaa ali onu; kele iphe,
nemadzu anodujekpoepho ari 'obu iya e -shi le nwata buepho ejo-iphe.
Ophu mu abyaedu emebyishibaa iphemiphe, mu meru ememe, dzu ndzy;
egube-a, mu meru-a.

22 “Jasu ge mgboko a-no-beru be

teke akobe iphe 1'ali a-du;
teke akpata iya akpata adu.
Teke oyi atsu a-du;



Mbulembu 8, 9 20

teke okpomoku du;
adukwapho.

Onanwu a-dy;
udzumini adukwapho.

Eswe a-du; enyashi adukwapho;
ophu o du-buhubaedu.”

Ogbandzu Chileke yele Nuwa

9 1Chileke bya agoru onu-oma nu Nuwa yee unwu iya; su phe: “Unu

zua azlizl; kabaa igwerigwe; unu azua zu-jia mgboko. 2 Unwu anu,
nokota l'eliphe; waa enu, ephe l'eli; waa iphemiphe, awu l'epho; waa
ema, bu le mini l'ophu be ndzu unu a-nodu agukota; ephe atsu unu ebvu.
G'ephe ha a-nodukota unu l'eka. 3Iphemiphe, dzu ndzu eme ukporo a-
bukotaru unu nri. Qo ge mu nukotaru unu oshi-omi l'ophu bu ge mu
nukotakwarupho unu iphemiphe l'ophu.

4“Qle g'unu ta atajekwa anu me mee ndzu nodukwadu iya l'ime ehu.
5Mee ndzu unu be mu a-ji aji iya. Teke o shi anu l'eka mu ajikwaa ya pho
aji iya. Nemadzu -gburu nwibe iya be mu a-jikwapho aji iya.

6 “Onye gburu nemadzu bukwapho
nemadzu be e-gbu yebedua.
Noo kele Chileke meru nemadzuy;
0 du g'o du.
7A -bya l'ehu ke gubedua; unu jaa ajaja ka l'otu; unu azua azuzu zujia
mgboko.”

8Tobudu iya bu; Chileke su Nuwa; yee unwu iya, ephe l'iya tukoru
nodu I'eka ono: 2“Nta-a be mu I'unu waa oshilokpa unu ndu ophu no
l'iphu gbawaru ndzu. 19 Teme anyi l'iphe, dzu ndzu, unu l'iya shi tuko
nodu gbakwapho ndzu; mbu enu; waa anu, bu iphe-edobe; waa anu-egbu-
du; iphemiphe ono, unu l'iya tukoru shi l'ugbo futa ono; mbu iphemiphe
ono, bu l'eliphe ono. 11 Mu l'unu gbaakwaru ndzu. E tee gudebaekwa utso
erigbushi nemadzu I'ophu gzobaa. Qphu utso, e-mebyishibaa mgboko-a
l'ophu abyaedu agbabaa.”

12 Chileke su: “Waa iphe, egoshi ogbandzu ono, mu l'unu; waa iphe, dzu
ndzy, unu l'ephe tukoru nodu l'eka ono; waa ogbo ophu no l'iphu agba bu
owa-a. 13Mu wowaru eko-mini mu dobe l'akpaminigwe; teme 0o-bujee-
rupho iphe, egoshi ogbandzu mu le mgboko 1'ophu. 14 Teke igwe rwuru
erwurwu; o gbaa eko-mini ono; 15mu a-nyata ogbandzu mu l'unu; waa
iphe, dzu ndzu l'ophu, dulaje I'udu iya l'udu iya. Mbu le mini ta abya-
baedu abya utso bya erigbushia iphe, no ndzu ozo. 16Iphe, bukpoo teke
eko-mini gbaru l'urwukpu; mu a-huma iya nyata ogbandzu ojejoje ono,
Chileke yee iphe, no ndzu, dulaje 1'udu iya I'udu iya, no le mgboko gbaru
ono.”

17Q buru iya bu Chileke su Nuwa: “Qo iphe-a bu iphe, egoshi ogbandzu
ono, mu l'iphemiphe, dzu ndzy, no l'eliphe gbaru ono.”

Unwu Nuwa

18 Unwu Nuwa, shi I'ugbo ono lufuta bu Shemu; waa Hamu; waa Jiafeti.
O buru Hamu bu nna Kénanu. 190 buru shita 'unwu Nuwa unwoke eto-a
be nemadzu shiru dzuru mgboko I'ophu.
20Noo ya; Nuwa bu onye emebe iphe 1'ali; bya eworu opfu-vayinu koo.
210 rwua ujiku lanuy; 0 ngua mee, shi 'akpuru vayinu iya ono. Q wata iya
atsutsu k'ophu ¢ gba oto je azee I'ulo-ekwa iya. 22Hamu, bu nna Kénanu
je ahuma nna iya eka o gba oto; bya eje epfuaru iya unwune iya ephenebo
ophu no l'etezi. 23 Shemu; waa Jiafeti bya achita ekwa kobegbaa onwophe
I'ukuvu je l'azu 1'azu je aphukpute nna phe ono, gba oto ono. Ephe woru
iphu ghaa l'ibe iya ozo g'ephe ta ahuma nna phe I'eka o gba oto.
240 be teke mee tsubuhuru Nuwa; o tehu bya anuma iphe ono, nwa iya
ke nwata meru iya ono; 250 su:
“Kénanu be buakwaa
onye a turu onu.
0Qo-buru ohu ndu bu ohu
l'eka unwune iya.”
26 Q sukwapho:
“G'e tua Chipfu, bu
Chileke ke Shemu ephal!
Ge Kénanu bukwaru
ohu Shemu!
27 Ge Chileke mee ge
Ge Jiafeti buru l'ulo-ekwa
Shemu!
Ge Kénanu bufukwarupho
ohu iya!”
28 G'utso ono byachaaru be Nuwa nofuaru ukporo apha iri l'esaa 1'apha
iri. 22Mkpako iphe, Nuwa noru buru unu apha labo l'ukporo apha esaa
l'apha iri; bya anwuhu.

Ajaja ohamoha
10 1Waa oshilokpa unwu Nuwa, bu Shemu; waa Hamu; waa Jiafeti
baa. Mbu 1'a nwushiru phe unwegirima le g'utso ono lachaaru.
Eri Jiafeti

2Unwu Jiafeti bu Goma; waa Magogu; waa Madayi; waa Jiavanu; waa
Tubalu; waa Mesheku; waa Tirasu.

3Unwu ke Goma buru Ashikenazu; waa Rifatu; waa Togarama.

4Unwu ke Jiavanu bu Elisha; waa Tashishi; waa ndu Kitimu; waa ndu
Rodu. 5Ndu ono bu phe bu eri Jafeti. O buru phe be iphe, bukpoo oha,
bukube eze-enyimu gbe l'eka jakashia. Oha ono g'ephe hakota nwegbaaru
oke ali yee opfu-ali nkephe; waa ipfu ipfu nkephe.

Eri Hamu

6 Unwu Hamu bu Kushi; waa Jjiputu; waa Putu; waa Kénanu.

7Unwu ke Kushi buru Seba; waa Havila; waa Sabuta; waa Rama; waa
Sabuteka.

Unwu Rama bu Sheba; waa Dedanu.

8Kushi bu nna Nimurodu, bu onye mechaaru bya aburu eze ojogu l'eli-
phe. 20 bu onye ike du l'achi nta l'iphu Chipfu; noo iphe, meru g'o gude a
nodu anmaje etu su: “Onye-a du ge Nimurodu onye ike du l'achi nta l'iphu
Chipfu.” 10Eka o gbuberu ishi aburu eze iya bu le Babelu; waa Ereku;
waa Akadu; waa Kalune, no l'ime ali Shina. 110 shi I'eka ono wata ajaja
jarwua ali Asiriya, bu eka 0 no meta mkpukpu Ninive. O metakwapho
mkpukpu Rehobotu-Iye; waa mkpukpu Kala; 12waa mkpukpu Resenu.
Resenu ono no le mgbaka Ninive waa Kala. O buru iya bu oke mkpukpu
ono.

13Tjiputu bu nna ndu Ludu; waa ndu Anamu; waa ndu Lehabu; waa ndu
Nafutu; 14waa ndu Paturosu; waa ndu Kasuluhu. Ndu Kasuluhu ono bu
iya bu eka ndu Filisitayinu shi. Ijiputu bukwarupho nna ndu Kafuto.

15Kénanu bu nna Sayidonu. Q buru Sayidonu ono bu ¢okpara iya. Kéna-
nu bukwarupho nna ndu Hetu; 16 waa ndu Jiebusu; waa ndu Amoru; waa
ndu Gigashi; 17waa ndu Hevu; waa ndu Aku; waa ndu Sini; 18 waa ndu
Avadi; waa ndu Zemaru; waa ndu Hamatu.

E mechaa; okpa-ipfu ndu Kénanu bya ajakashia. 19Oke ali Kénanu gbe
le mkpukpu Sayidonu; me a -nodu eje mkpukpu Jira; noo jasu le mkpu-
kpu Gaza. Q gbekwapho le Gaza I'eka ono; me a -nodu eje mkpukpu
Sodomu yee Gomora; yee Adama; yee Zebowimu; noo jasu le mkpukpu
Lesha.

20Q buru oha ono bukota unwu Hamu; g'ephe hakota nwegbaaru ipfu
ipfu nkephe; yee opfu-ali yee oke ali nkephe.

Eri Shemu

21 Shemu nwushikwarupho unwegirima unwoke. Nwune Jiafeti k'ogere-
nya bu Shemu. O buru Shemu bu ochochoroche unwu Eba l'ophu.

22 Unwu Shemu bu Elamu; waa Ashuru; waa Afakusadu; waa Ludu;
waa Aramu.

23Unwu ke Ardmu buru Uzu; waa Hulu; waa Geta; wafua Mashu.

24 Afakusadu bu nna Shela. Shela bya aburu nna Eba.

25Eba nwuta unwoke labo. Epha onye lanu bu Pelegu; noo kele a nwu-
ru iya teke mgboko kekashihuru. Epha nwune iya buru Jigkutanu.

26 Jiokutanu bu nna Alumodadu; waa Shilefu; waa Hazamaveti; waa
Jera; 27waa Hadoramu; waa Uzalu; waa Dikila; 28 waa Obalu; waa Abime-
lu; waa Sheba; 29waa Ofi; waa Havila; wafua Jiobabu. G'ephe ha bukota
unwu Jiokutanu.

30Eka ephe bu shi le Mesha phobe rwua Sefa I'uzo oha tibvi 1'uzo
enyanwu-awawa.

31Q buru oha ono bukota unwu Shemu; g'ephe hakota nwegbaaru ipfu
ipfu nkephe; yee opfu-ali yee oke ali nkephe.

32Qha ono g'ephe ha bukota oshilokpa unwu Nuwa; g'ephe ha nweg-
baaru ipfu ipfu nkephe. O buru phe be ghamoha shi I'eka dzuru eliphe
l'ophu g'utso gbacharu.

Ulo-eli Babelu

1 1 1Unwu-eliphe l'ophu shi epfukota opfu-ali lany, a nu-dzuru. 2Noo
ya; o be teke ndiphe kwaseru uzo enyanwu-awawa; ephe je ahu-
ma nsuda le Shina; ephe je ebukobe I'eka ono.

3Ephe su nwibe phe: “Unu bya g'anyi kpua eja hua ya l'oku hu-ghee ya
ahu-ghe.” O buru eja akpukpu be no-chiru phe enya mkpuma; ephe wua
ya korota g'o buru otu-paa. 4Ephe su: “Unu bya g'anyi metaru onwanyi
mkpukpu; g'anyi kpua ulo-eli, e-je asupfuru l'igwe. Qo ya buy; g'anyi abu-
ru ndu aa-maru epha phe; g'anyi te je agbakashihu dzuru mgboko.”

5Tobudu iya by; Chipfu bya enyizeta g'o huma mkpukpu ono; yee
ulo-eli ono, unwu-eliphe akpu ono; 6 bya asu: “Ndu-a bukwa nanu; bya
epfukota opfu-ali lanu; ephe wata eme iphe, du egube-a. O to nwekwa
iphe, ephe chiru idzu ememe g'ephe te emegha iya. 7Unu g'anyi nyizeta je
aghaa phe olu-opfu; g'iphe, nwibe phe epfu te edojehe phe enya.”

800 ya by; Chipfu bya achikashia phe; ephe dzuru mgboko; ephe paru
akpu mkpukpu ono haa. 9Noo iphe, meru g'o gude e kua ya Babelu; noo
kele 0o eka ono be Chipfu ghashiru opfu unwu-eliphe I'ophu. O shi l'eka
ono chikashia phe; ephe dzuru mgboko.

E shi le Shemu jasu le Ebiramu

10Waa oshilokpa Shemu.

A noepho mgbarapha labg g'utso byachaaru ono; Shemu nwuta Afa-
kusadu. Teke ono be Shemu nowaru ukporo apha ise teme o nwuta
Afakusadu ono. 110 nwuchaa Afakusadu; bya anofua unu apha I'ukporo
apha ise. O nwushikwapho unwoke yee unwanyi tsobe Afakusadu.

12 Afakusadu bya ango ukporo apha l'apha iri l'ise; bya aburu nna She-
la. 130 nwuchaa Shela; bya anofua unu apha 1'apha eto. O nwushikwapho
unwoke yee unwanyi tsobe Shela.

14 Shela bya anoo ukporo apha l'apha iri; bya aburu nna Eba. 150 nwu-
chaa Eba; bya anofua unu apha l'apha eto. O nwushikwapho unwoke yee
unwanyi tsobe Eba.

16 Eba bya anoo ukporo apha l'apha iri I'eno; bya aburu nna Pelegu. 170
nwuchaa Pelegu; bya anofua unu apha l'ukporo apha l'apha iri. O nwushi-
kwapho unwoke yee unwanyi tsobe Pelegu.

18 Pelegu bya anoo ukporo apha l'apha iri; bya aburu nna Rewu. 190
nwuchaa Rewu; bya anofua ukporo apha iri 'apha tete. O nwushikwapho
unwoke yee unwanyi tsobe Rewu.

20Rewu bya anoo ukporo apha l'apha iri I'ebo; bya aburu nna Sérugu.
21Q nwuchaa Sérugu; bya anofua ukporo apha iri I'apha esaa. O nwushi-
kwapho unwoke yee unwanyi tsobe Sérugu.

22Sérugu bya ango ukporo apha l'apha iri; bya aburu nna Naho. 230
nwuchaa Naho; bya anofua ukporo apha iri. O nwushikwapho unwoke
yee unwanyi tsobe Naho.

24Naho bya anoo ukporo apha l'apha tete; bya aburu nna Tera. 250
nwuchaa Tera; bya anofua ukporo apha ise 1'apha iri le tete. O nwushi-
kwapho unwoke yee unwanyi tsobe Tera.

26 Tera bya ango ukporo apha eto 1'apha iri; bya aburu nna Ebiramu;,
waa Naho; waa Haranu.

27Waa oshilokpa Tera.

Tera bu nna Ebiramu; waa Naho; waa Haranu. Haranu buru nna Lotu.
28 Nna iya, bu Tera nodukwadu ndzuy; Haranu nwuhu le mkpukpu Uru
l'ali Kaludiya, bu eka a nwuru iya. 29Ebiramu yee Naho bya atuko lua
nwanyi. Epha nyee Ebiramu bu Serayi; epha nyee ke Naho buru Milika.
Onye nwuru Milika bu Haranu; ¢ bukwarupho Haranu ono nwuru Isuka.
30Qphu Serayi anwutaduru nwa; noo kele o too tsudu ime.

31Noo ya buy; Tera duta nwa iya, bu Ebiramu; waa nwanwa iya, bu Lo-
tu, bu nwatibe Haranu; bya edutakwapho nyee nwa iya, bu Serayi; bu
iya, bu nyee Ebiramu. Ephe tuko swiru shi le Uru, no I'ali Babilonu jeshia
Kénanu. Obenu l'ephe rwuerupho Haranu; ephe buru I'eka ono.

32 Tera ngepho ukporo apha iri 'apha ise; 0 nwuhu le Haranu.

Chileke eku Ebiramu

1 2 1Chipfu suru Ebiramu: “Haa ali ngu; yee ndibe unu; me okpoku
ibe nna ngu; lashia ali, mu e-goshi ngu.
2 “Mu e-me ngu l'ii-buru oha,

paru eka apaa;
teme mu ekebekwa
ngu pho l'oma.

Mu emee g'epha ngu paa eka;
teme 1'iiburu onye mu

e-shi I'ehu iya ekebe
ndu ozo l'oma.
3 Mu a-goru onu-oma nu ndu
goru onu-oma nu ngu;
ndu turu ngu onu be mu a-tu onu.
Teme ndu mgboko l'ophu be
ee-gude iswi ehu ngu kebe I'oma.”

400 ya by; Ebiramu tugbuna, bu iphe, Chipfu pfuru iya. Lotu tsoru
iya. Ebiramu nowaru ukporo apha eto 1'apha iri l'ise teke o shi Haranu
tugbua. 5Tobudu iya bu; Ebiramu bya atuko eku, ephe kpataru akpa-
ta rwuta; bya eduta nyee ya, bu Serayi; waa Lotu, bu nwa nwune iya;
mekpoo ndu ephe shi le Haranu gude; ephe wufu; o buru phe ala ali Ké-
nanu. Ephe je jasu ephe jerwua eka ono.

6 Ebiramu phe kwaseru ali ono gbiriri jasu ephe rwua eka eze oshi Mo-
re no le mgboru mkpukpu Shekemu. O buru ndu Kénanu bu I'ali ono teke
ono. 70Ole Chipfu byapfutaru Ebiramu bya asu iya: “O kwa oshilokpa ngu
be mu a-nukota ali-a.” Ebiramu bya akpuaru Chipfu ono, byapfutaru iya
nu ono oru-ngweja.

8 Ebiramu phe gbe I'eka ono kwaseru uzo enyanwu-awawa tibvi Betelu;
je akpobe ulo-ekwa phe l'eka Betelu no I'uzo enyanwu-ariba. Eyayi nodu
l'uzo enyanwu-awawa. Ebiramu rwukwaa eka ono bya akpuaru Chipfu
oru-ngweja; bya anodu l'eka ono kpo-ku epha iya. 9Noo ya; Ebiramu pho-
kata ulo-ekwa iya tugbua kwaseru uzo echiegu ndohali.

Ebiramu bu l'ali Jjiputu

10Tobudu iya bu; eze egu wata ememe l'ali onoya; Ebiramu phe lashia
ali Ijiputu g'ephe je ebutota I'eka ono; noo kele egu ono eme shii. 11Ephe
bya l'abahu l'ali Jjiputu; Ebiramu su nyee ya, bu Serayi: “Mu maru 1i bu
nwanyi, manukaru mma. 12Le ndu Jjiputu -huma ngu; be ephe a-sukwa
I'i bu nyee mu. Ephe eworu mu gbua; haa ngu g'i nodu ndzu. 13 Sujekwa
le mu le ngu bu nwune; oo ya bu g'eemekwanaru mu ree 1'iswi ehu ngu;
teme l'iishikwapho nno mee g'ishi mu kpo-pfuru.”

14Ebiramu phe bya abahu ali Jjiputu. Ndu Jjiputu huma le Serayi bu
nwanyi, ama ntumatu. 15Ndu no 'oke okwa Fero humae ya pho; bya eje
atua onu iya l'iphu Fero. A bya eduta iya lashia ibe Fero. 16 Fero meeru
Ebiramu ree l'opfu ehu Serayi; bya akpee ya aturu; kpee ya eswi; kpe-
kwaa ya pho oke le nyee nkapfu-igara; bya eduru unwoke yee unwanyi,
a-nodu ejeru iya ozi nu iya. O bya akpekwaa ya pho inya-kamelu.

17Tobudu iya by; Chipfu bya aloru ejo iphe-ememe tu Fero yee ndibe
iya; opfu l'o dutaru nyee Ebiramu, bu Serayi. 18 Noo ya; Fero kua Ebira-
mu su iya: “?Denu g'o gude i mee mu egube iphe owa-a? ?Bu gunu be i
ti kajeduru mu 1'0o nyee ngu? 19?Bu gunu meru iphe, i suru 1'oo nwune

ngu nwanyi; i haa; mu bya aluta iya luaha? Ole g'o duhabe; waa nyee ngu
baa; duta iya tugbua!” 20Fero bya asu ge ndu-ozi iya chifu Ebiramu. Ephe
chifu yele nyee ya; waa iphemiphe, o nweru.

Ebiramu yele Lotu ekekaha

1 3 1Noo ya; Ebiramu; waa nyee ya; waa iphemiphe, o nweru; yee
Lotu, ephe l'iya swi shi l'ali Ijiputu tugbua lashia echiegu ndohali.

2Ebiramu nwewaru iphe-edobe; waa mkpola-ochaa; waa mkpola-ododo
shii.

3Ephe shi l'echiegu ndohali jekpoepho; ephe -shi 1'eka-a; ephe ejerwua
l'eka-a; ephe -shi I'eka; ephe ejerwua l'eka-a; gbiriri jasu ephe jerwua l'uzo
isheli mkpukpu Betelu; mbu eka ono, no le mgbaka Betelu yele mkpukpu
Eyayi ono, bu iya bu eka ephe kpobejehawaru ulo-ekwa phe-a; 4teme 0
buru eka Ebiramu vuru uzo kpua oru-ngweja. O nodu I'eka ono kpo-kua-
haa Chipfu.

5Noo ya; Lotu-a, yele Ebiramu swi-a nwekwarupho aturu, du igwerigwe;
waa eswi, du igwerigwe; waa ulo-ekwa, dukwapho igwerigwe. 6 Ophu
ali ono asuedu ephenebo ebubu; kele iphe-edobe phe kwatakpoo paa eka
apaa; k'ophu bu I'ephe ta aduedu ike anokota l'eka lanu. 7Qo ya bu; uswo
daru ndu echeru Ebiramu iphe-edobe; yee ndu echeru Lotu nkiya. Ndu
Kénanu yee ndu Pérezu shikwapho buru I'ali ono teke ono. 8 A nonyaa;
Ebiramu su Lotu: “G'uswo ta adashinuru mu le ngu; ophu o dashinuru ndu
echeru ngu iphe-edobe; yele ndu echeru mbedua nkemu; eshinu mu le ngu
bu abubu. 9T tukoerupho ali obu I'ophu huma-gbua. G'anyi ta akwopfuhe-
ru l'eka lanu. Hatakpoepho ekiya ophu ii-la je eburu. I -nodu ala I'eka-icha;
mbedua ala I'eka-utara; teke iila I'eka-utara; mbedua ala I'eka-icha.”

10Lotu palia enya imeli bya ahuma le nsuda enyimu Jidédanu, noru
kpaa le mkpukpu Zowa be nggele du shii; 0 duepho ge mgbabu Chipfu
ono; 0zoo ge ali [jiputu. Teke ono be Chipfu teke emebyidu Sodomu yee
Gomoéra. 11 Tobudu iya bu; Lotu gude eka iya hata nsuda enyimu Ji¢danu
l'ophu; bya egweta lashia uzo enyanwu-awawa. O buru iya bu 'umadzu
labo ono ekekaha; 12Ebiramu buru l'ali Kénanu; Lotu je ebukube mkpu-
kpu, nogbaa le nsuda ono. O woru ulo-ekwa iya je akpobe le mgboru
Sodomu gedegede. 13Noo ya; ndu Sodomu nodu eme ejo-iphe; bya aburu
ndu menukaru Chipfu iphe-eji.

14Tobudu iya bu; Lotu lufuchaepho; Chipfu su Ebiramu: “Gbe l'eka i no
palia enya lee I'uzo isheli; waa 1'uzo ohali. Liile 'uzo enyanwu-awawa; le-
kwapho 1'uzo enyanwu-ariba. 15Ali ono, i humakotaru ono mgburugburu
be mu a-nukota gu l'awa ngu g'unu nweru jasu l'ojejoje. 16 Mu e-me awa
ngu g'ephe ha g'eja, no 1'ali. K'ophu bu I'oo onye duru ike guta eja, no l'ali
be a-du ike guta awa ngu. 17 Jephekota ali ono maru eka o jeberu l'ogolo-
go; l'iimaru g'o habe osa. Noo kele mu a-nukota ngu iya.”

18Qo ya bu; Ebiramu phuta ulo-ekwa iya bya eje ebukube eze oshi
ndu Mamure, dokoberu le Heburonu. O nodu l'eka ono kpuaru Chipfu
oru-ngweja.

Ebiramu adzota Lotu

1 4 10 buru teke ono be Amurafelu, bu eze ndu Shina; me Ariyoku,

bu eze ndu Elasa; me Kedolawoma, bu eze ndu Elamu; waa Tida-
lu, bu eze ndu Goyimu chitaru ndibe phe tugbua jeshia ogu. 20 buru
Bira, bu eze ndu Sodomu; me Birisha, bu eze ndu Gomoéra; me Shayinabu,
bu eze ndu Adama; me Shimiba, bu eze ndu Zebowimu; waa eze Bela, bu
iya bu Zowa be ephe jeru etso ogu obu. 3Ndu k'ikpazu-a bya edzukobe
chita ndibe phe jepfushia phe ogu le nsuda Sidimu, mechaaru buru Eze-
enyimu Und. 4Q buru iphe, kparu ogu ono bu l'ephe nokotaru apha iri
I'ebo I'eka Kedolawoma; o rwua le Kk'iri I'eto; ephe kwefu ike.

50 rwua l'apha K'iri 'eno; Kedolawoma yee ndu eze ono, wupfutaru
iya nu ono tuko je anodu le Asheterotu Kaneemu Iwu-kpee ndu Rafa;
bya anodu le Hamu lwu-kpee ndu Zuzu; bya anodukwapho le Shave-Ki-
riyatayimu lwu-kpee ndu Emu. 6 Ephe bya eje anodu l'ohu (ibvi ndu Siye
Iwu-kpee ndu Horu; lwua phe jasu le Elu-Paranu, no le mgboru echiegu.
7Ephe bya alwaphuta azu bya eje anodu le Enu-Mishipati, bu iya bu Ka-
deshi; lwutakota ali Amaleku l'ophu; bya alwu-kpee ndu Amoru, bu le
Hazezonu-Tama.

8Tobudu iya bu; eze ndu Sodomu; me eze ndu Goméra; me eze ndu
Adama; me eze ndu Zebowimu; wafua eze Bela, bu iya bu Zowa; wufuta
bya eje akwakaa k'ogu le nsuda Sidimu; 9kwaberu Kedolawoma, bu eze
ndu Elamu; me Tidalu, bu eze ndu Goyimu; me Amurafelu, bu eze ndu
Shina; waa Ariyoku, bu eze ndu Elasa. Qo ya bu; le ndu eze eno l'etso ndu
eze ise ogu. 19Nsuda Sidimu ono be iduma iduma, e bvutagbaru koro-
ta du igwerigwe. Obe teke ndu eze Sodomu waa Gomdra ono; me ndibe
phe tukoru gbalaaha agbala; o nweru ndibe phe ndu ophu haru dalahu
iya nu. Ndu ophu phoduru nu gbaru laa I'ibv1i tibvi. 11 Ndu eze eno ono
bya atuko eku Sodomu, yele Gomoéra; me nri phe gweta tugbua. 12Ephe
kputakwapho Lotu, bu nwa nwune Ebiramu yele eku iya; eshinu o bu le
Sodomu.

130nye lanu l'ime ndu gbalaru nu bya epfuaru iya Ebiramu onye Hibu-
ru. Ebiramu bu le mgboru eze oshi ndu Mamure. Mamure bukwanu onye
Amoru bya aburu nwune Eshukolu waa Ana. Ndu ono be ephe le Ebiramu
tugbaru buru nanu. 4Ebiramu numaepho 'abubu iya be a Iwutaru l'ogu; o
kua unwoke iya ukporo umadzu iri l'ise 'umadzu iri l'esato, a nwuru l'ibe
iya, e ziru g'aalwyje ogu. Ephe chipyabe phe gbapfu phe le Danu. 150 -rwua
l'enyashi; Ebiramu bya ekekashia unwoke iya gude tsoo phe ogu; lwu-kpee
phe; chia phe gbiriri jasu ephe gbarwua Hoba, bu isheli Damasukosu. 16 Q

natakota phe ivu ono, ephe shi gweta ono; bya edulata abubu iya, bu Lotu
yee eku nkiya; waa unwanyi; mewaro ndu 0zo, ephe shi rwuta.

17Ebiramu Iwu-kpechaa Kedolawoma yee ndu eze, ephe l'iya swi bya
alwatashia; eze ndu Sodomu gba iya ndzuta le nsuda Shave, bu iya bu
nsuda, aza Nsuda Eze.

18Noo ya bu; Melikizedeku, bu eze ndu Salemu gude buredi; waa mee
byapfuta phe. Melikizedeku ono bu onye uke Chileke, bu Qkalibe-kakota-
shii. 190 bya agoru onu-oma nu Ebiramu su:

“Ge Chileke, bu
Okalibe-kakota-shii
kebe gube Ebiramu l'oma!
Mbu Chileke ophu bu iya
meru igwe bya emee eliphe.

20 G'e tua Chileke,

bu Okalibe-kakota-shii epha!
Mbu onye ono,

woru ndu ohogu ngu

ye ngu l'eka!”

Ebiramu nu iya oke-lanu-1'uzo-iri 'iphemiphe ono, o gwephutaru azu
ono; o nata iya.

21Eze Sodomu sukwanu Ebiramu g'o haaru yebedua ndu ophu bu ne-
madzu; gwetawaro ophu bu ivu nworu.

22 Ebiramu su eze ndu Sodomu: “Mu paliakwaru eka riaru Chipfu angu;
mbu Chileke ophu bu Okalibe-kakota-shii; onye meru igwe bya emee
eliphe; 231'0 to dudu iphe, bu iphe ngu, mu a-nata; mbu m'obeta o buru
oghu; ozo eri akpokpa; g'o to du teke ii-su 1'0o ngu meru Ebiramu; ¢ baa
eze. 240 to dudu iphe, mu a-nata gbahaa ophu ndu mu l'iya swi riwaru
eriri; waa oke-iphe ophu rwuberu ndu tso mu jee; mbu-a; ge Ana; waa
Eshukolu; waa Mamure ria oke, rwuberu phe nu.”

Ogbandzu Chileke yele Ebiramu

1 5 1E mechaa; Ebiramu numa Opfu Chipfu l'ophulenya. O su iya:
“Ge ndzu ba agushi ngu
Ebiramu.
Oo mbedua bu onye
egbobutaje ngu ny;
bya aburu obunggo ngu,
paru eka.”
2Ebiramu su: “Gube Nnajiuphu, bu Chipfu; ?bu gunu 0zo be ii-nu mu
ge mu ta nwutaduru nwa-a; teme onye e-mecha nwekotaru eku mu buru
Eliyéza-a, bu onye Damasukosu-a?” 3Ebiramu bya asukwapho: “Nta-a, g'i
ti nuduru mu nwa-a bunu ohu, a nwuru 1'ibe mu e-mecha ria iphe mu.”

4Tobudu iya by; Chipfu su iya: “Onye ono ta abukwa iya e-ri iphe ngu. O
kwa nwa nwoke ophu shi ngu l'ehu e-ri iphe ngu obu.” 50 bya eduta iya lu-
fu etezi bya asu iya: “Palia enya lee 'akpaminigwe gua kpokpode, no iya nu
ogu; m'o buru l'ii-du ike gukota iya.” Su iya: “Noo g'awa ngu a-ha bu ono.”

6 Ebiramu kweta iphe, Chipfu pfuru. O guaru iya ya l'apfube-eka-oto.

70 sukwa iya pho: “Oo mbedua, bu Chipfu duru ngu dufuta le mkpu-
kpu Uru, no I'ali Kaludiya ge mu bya anu ngu ali-a g'o buru oke ali ngu.”

8 Ebiramu su: “Jiko Nnajiuphu, bu Chipfu; ?denu ge mu e-shi maru le
mu e-nweru iya?”

9Chipfu su iya: “Wotaru mu ada eswi; waa ada eghu; waa ebili, gbacha-
ru apha eto eto; teme waa kparaka; waa ndupfu.”

10Ebiramu tuko iphe ono wotaru iya; bya asuchaa ya ibe; bya ewocha-
ru ibiribe iya ono dobegbaa g'o ghaaru nwibe iya iphu. Ophu o suduru
ndu ophu bu enu ibe. 11Enu, erije anu phezetagbaa g'ephe vuka anu ono;
Ebiramu chifu phe.

12Enyanwu nyihujeepho; oke mgbenya tu Ebiramu. Ochii so-kputa iya.
Ochii ono agba ntumatu; teme o nodu anyi ishi edzu. 13 Chipfu bya asu
iya: “G'o doo ngu enya ree l'oshilokpa ngu be e-mecha buru nlwamulwa
l'ali, abudu nkephe; 'eemee phe ohu kpaa phe ehu l'eka ono unu apha.
14E -mechaa ephe evuru eku, ha shii lwa. Ole oha ono, ephe shi ejeru ozi
ono be mu a-nukwanu aphu. 150benu le gubedua be a-ka nka kaghekpoo
ya akaghe. Liilapfu nna ngu phe l'ehu-guu; l'eelia ngu elili. 16 0 -rwua
l'ogbo k'eno be oshilokpa ngu a-lwaphuta azu l'eka-a; kele nta-a be ejo-
iphe, ndu Amoru eme teke ebuhudu.”

17Enyanwu nyihuchaepho le g'ochii byawaru; ite, a kpoberu oku, akpu
tuutuutuu; yee oroku, enwu phoophoophoo bya aghaja ibe anu ono. 180
buru le mboku ono be Chipfu yee Ebiramu gbaru ndzu. O su: “Oshilokpa
ngu be ya nuru ali-a; e -shi le nggele IJjiputu jasu le Yufurétisu. 12Ali obu
bu ali ndu Kénu; me ke ndu Kenazu; me ke ndu Kadumonu; 20me ke ndu
Hetu; me ke ndu Pérezu; me ke ndu Rafa; 21 me ke ndu Amoru; me ke ndu
Kénanu; me ke ndu Gigashi; me ke ndu Jiebusu.”

Hega yele Ishimelu

1 6 1Tobudu iya bu; ophu Serayi, nyee Ebiramu anwutaduru iya nwa.

Ole Serayi nweru nwamgboko, shi Ijiputu, o gbaru ohu, aza Hega.
20Qo ya buy; Serayi su Ebiramu: “Ge Chipfu mewaru ophu mu anwuta-
duru nwa-a be ii-jepfukwa ohu mu g'a maru ?mu e-shi iya l'eka nweru
unwegirima?”

Ebiramu kweta bya emee iphe, Serayi pfuru. 30 buru ge Ebiramu bu-
waru l'ali Kénanu apha iri be Serayi, bu nyee ya kutaru nwamgboko
Tjiputu ono, bu ohu iya ono kee ya; o luru. 4Ebiramu yele Hega kwaa; o
buru iya atsuta ime.

O maerupho le ya duwaa ime bya akpoo nwanyi, nwe iya nu ebo l'afu.
5Serayi su Ebiramu: “O kwa gubedua be iphe-ehuka-a, mu eje-a shi I'eka.
Ge mu kuru ohu mu kee ngu; o maerupho lI'o du ime bya akpoahaa mu
ebo l'afu. O kwa Chipfu e-kpe ikpe mu le ngu.”

6 Ebiramu su Serayi: “Ohu ngu nokwa l'obochi-eka ngu; mee ya iphe, du
ngu ree.” Serayi kponwuahana Hega mkponwu; o gbalana gbafuru iya.

7Tobudu iya by; Ojozi Chipfu huma Hega le mgboru ogba, no l'echiegu.
Ogba ono bu ogba, no l'aguga uzo, shiru jeshia Shuru. 80 su: “Hega; ohu
Serayi; ?i shi awe eje awe?”

Hega su: “Mu agbalaru onye nwe mu nu, bu Serayi.”

900 ya bu; ojozi ono su iya: “La azu lapfu onye nwe ngu nu je ewoze
onwongu ali meje iphe, o suru g'i mee.” 100jozi ono sukwapho: “Mu e-me
g'awa ngu du igwerigwe; k'ophu ephe a-buru aguta aguta.”

11Qjozi Chipfu ono sukwa iya pho:

“Ime ono, i du ono
be ii-nwu nwa nwoke.
Iphe, ii-gu iya bu ‘Ishimelu’.
Noo kele Chipfu numawaru
ekwa iira k'iphe-ehuka, iije.

12 Qo-buru onye agirigo.

0Oo-nodu etso onyemonye opfu;
onyemonye etsokwa iya pho
opfu.

Ephe I'unwune iya eburu
I'ukukanyi.”

130 kua epha Chipfu, bu onye shi epfu eyeru iya nu su: “I bu Elu-rowi,
bu iya bu Chileke enya iya du l'eka mu no.” Noo kele Hega suru: “Nta-a
be mu humawaru onye enya iya du I'eka mu no.” 14Noo iphe, e gude gua
welu ono “Bee-lahayi-rowi,” bu iya by, “0-dzu-ndzu-ele-mu-enya.” Welu
ono no le mgbaka Kadeshi yee Beredu byasu nta-a.

15E mechaa; Hega nwuaru Ebiramu nwa nwoke. Ebiramu gua nwata
obu “Ishimelu”. 16 Ebiramu nowaru ukporo apha eno l'apha ishii teke He-
ga nwutaru iya Ishimelu.

Ogbandzu, e gude ebu-tibvu gbaa

1 '7 1Ebiramu noepho ukporo apha eno l'apha iri le tete; Chipfu bya-
pfuta iya bya asu: “O kwa mbedua bu Chileke, bu Okwoolemkpa.
Nodunu mu ntse g'uta ta adu le ndzu ngu. 2Mu e-me g'ogbandzu mu le
ngu vuru ire. Mu emee g'unu du igwerigwe shii.”
3Ebiramu daa kpube iphu l'ali. Chileke su iya: 4“A bya le mbedua; waa
iphe, mu e-me l'ogbandzu mu le ngu. Ii-buru nnajioha, du igwerigwe.
5E te ekubaedu ngu Ebiramu. Epha ngu a-buru Ebirihamu; noo le mu

mewaru ngu nnajioha, du igwerigwe. 6 Mu e-me ngu g'i ztia azlizl shii;
mu eshi 'awa ngu mee oha, du iche iche; teme ndu eze eshi I'awa ngu fu-
ta. 7Mu e-me ogbandzu mu ono g'o buru ogbandzu, a-no ojejoje; mbu g'o
buru ogbandzu mu le ngu; waa ndu a-buru oshilokpa ngu I'ogbo ophu no
l'iphu; k'ophu mu a-buru Chileke ngu; waa Chileke oshilokpa ngu. 8 Ali
Kénanu 'ophu; mbu eka unu bu nlwamulwa nta-a be mu a-nu gu l'oshilo-
kpa ngu; g'o buru okiphe unu jasuru asuru; teme mu aburu Chileke phe.”

9Chileke su Ebirihamu: “A bya le gubedua; dobekwa ogbandzu mu
ono. Gubedua l'onwongu; unu le ndu a-buru oshilokpa ngu l'ogbo ophu
no l'iphu. 10Waa iphe, gubedua e-me gude dobe ogbandzu mu le ngu;
waa oshilokpa ngu bu owa-a: Ge ndibe ngu ophu bu unwoke g'ephe ha
bukotaje ibvi. 11 Gubedua e-bu ibvu g'o buru iphe-ohubama, no 'ogban-
dzu mu le ngu. 12A -gbekpoo nta-a be iphe, bukpoo nwa nwoke, a nwuru
l'ibe ngu; o nowa ujiku esato be ee-buje ibvii; me le ndu bu awa ngu; me
le ndu shi ohozo, bu ndu e gude okpoga zuta; mbu ndu abudu awa ngu;
13me a nwuru phe l'ibe ngu-o; 0zoo 1'i gude okpoga ngu zlia phe-o; g'e
bufutaje phe tbvl. Qgbandzu mu ono, iphe-ohubama iya no ngu l'ogwe-
hu ono a-buru ogbandzu gophu a-no jasu l'ojejoje. 14 Nwoke, bu akpapyi;
mbu onye ebuduru tbvi; ge ndibe phe bufu iya; kele o mebyiru ogbandzu
mu.”

15 Chileke sukwapho Ebirihamu: “Nyee ngu, bu Serayi ta azaedu Serayi.
Epha iya a-buru Sera. 16 Mu e-kebe iya 'oma mee ya g'o nwutaru ngu nwa
nwoke. Mu ekebe iya l'oma g'o buru ne, nwuru oha, du iche iche; teme
ndu eze ndiphe e-shi iya I'eka futa.”

17Ebirihamu kpube iphu I'ali chia ochi bya asu onwiya: “?Nwoke,
nowaru ukporo apha ise be aa-nwutaru nwa nwoke nta-a? Too ?Sera,
nowaru ukporo apha eno l'apha iri a-gbekwadu nta-a nwuta nwa nwoke?”
18 Ebirihamu su Chileke: “Jiko g'enya ngu du nu le ndzu Ishimelu!”

19Chileke su: “Mu maru-a. Ole nyee ngu, bu Sera be a-nwutaru ngu
nwa nwoke. Iphe ii-gu iya bu Ayizaku. Mu l'iya; waa oshilokpa iya, etso
iya l'azu be mu l'ephe a-gba ndzu, a-no ojejoje. 200 -buru ke Ishimelu be
mu numawaru iphe, i pfuru. Mu kebefutaje iya 'oma mee ya g'o zushia ka
I'otu. Oo-buru nna ndu-ishi iri I'ebo; teme mu emee ya g'o buru oha, paru
eka. 21 Qle ogbandzu mu bukwanu mu le Ayizaku be a-gba iya nu; mbu
onye ophu Sera a-nwutaru ngu egube nta-a apha 9zo.” 22 Chileke pfuebe-
chaaru Ebirihamu iphe, o pfuru iya; o paru iya haa tugbua.

23Le mboku ono gedegede be Ebirihamu dutaru nwa iya nwoke, bu
Ishimelu; me ndu ozo, a nwuru 1'ibe iya; me ndu ophu o gude okpoga iya
zuta bushia tbvu. Iphe, bukota unwoke, bu 1'ibe iya be o bukotaru tbv;
ge Chileke suru g'o mee ya. 24Ebirihamu nowaru ukporo apha eno l'apha
iri le tete teke o buru tbvu; 25nwa iya, bu Ishimelu nowa apha iri l'eto.
26 A tuko Ebirihamu; waa nwa iya, bu Ishimelu bukota tibvii 'ujiku lanu

ono. 27Unwoke, bukota I'ibe Ebirihamu l'ophu; me le ndu ophu a nwuru
anwunwu l'ibe iya; me le ndu ophu a zutaru azuta l'eka ndu ohozo; be ye
l'iya tukokwarupho bua tibvu obu.

Umadzu eto, kpapfutaru Ebirihamu

1 8 1Noo ya; Chipfu bya abyapfuta Ebirihamu le mgboru eze oshi

ndu Mamure; le g'o no anoo I'onu ulo-ekwa iya l'echi eswe. 2 Ebi-
rihamu palia enya bya ahuma unwoke eto, pfuru l'atatiphu iya. O humae
phe pho bya ezilihu I'onu uzo iya gbapfushia phe. O gbapfu phe bya epho-
zetaru phe.

30 su: “Jiko Nnajiuphu mu; teke mu du ngu l'obu; ta aghatashinu ibe
mube onye-ozi ngu. 4G'e kutanu nwa mini g'unu kwoo okpa tuta unme le
mkpula oshi-a. 5Ge mu chooru unu nri g'unu ria; g'ike adu unu; unu eje-
shiwaro iphe, unu eje; eshi ophu unu batawaru ibe mube onye-ozi unu.”

Ephe su iya: “O du ree; mee g'i pfuru.”

6 Ebirihamu bya emee egwegwa bahu l'ulo-ekwa gbapfu Sera; je asu
iya: “Ngwa; mee egwegwa tuta ogbongu ukpokutu iphe, eegudeje eme
buredi; tuta iya ogbongu eto gwo-phube gude mee buredi.”

70 bya agbaru je l'eka eswi iya doru; bya ahota nwada eswi, anu iya du
belebele je akpee onye-ozi iya; onye-ozi ono kpuru iya je egbua boshia.
80 bya apata era-eswi; yee manu, e gude era-eswi mee; waa nweswi ono,
a boshiru ono dobe phe l'atatiphu. Ephe nodu eri nri ono; o0 no-kube phe
le mkpula oshi ono.

9Ephe su iya: “?Denu nyee ngu, bu Sera?”

O su: “O nokwa l'ulo-ekwa anyi l'eka pho.”

10 Chipfu su iya: “Egube nta-a apha 0zo be mu lwafutajekwa azu; ozo
bu le nyee ngu, bu Sera be a-nwu nwa nwoke.”

Sera no l'onu ulo-ekwa, Chipfu gharu okotazu ngabe nchi. 11 Ebirihamu
yee Sera be buwaa ogerenya bya akahukpowaa shii; teme Sera noghawa
teke ogogo atsu ime. 12Sera chia ochi 1'ime obu su: “?Ge mu gbirihucha-
ru egbirihu; teme nnajiuphu mu kahuwa g'o kahuru pho be mu a -gbe nta
laaru iya l'ulo?”

13 Chipfu su Ebirihamu: “?Bu gunu be Sera gude chia ochi su: ‘Ya a-
nwutakwadu-a nwa nta-a; ge ya kahuwaru egube-a?’ 14?0 nweru iphe,
kporu Chipfu eka ememe? Mu a-byakwa teke ono, mu turu onu I'apha ozo
ono; 0zo bu le Sera e-nweru nwa nwoke.”

15Ndzu guahaa Sera; o tua ego su: “Mu ta chikwaru ochi.”

O su iya: “Waawaa; i chicharu-a ochi.”

Ebirihamu arwochiteru ndu Sodomu

16 Unwoke ono gbeshiepho alala; bya eshia uzo Sodomu. Ebirihamu tso-
ru phe g'o duriberu phe. 17Chipfu su: “?Mu a-nodu awachiru Ebirihamu

iphe, mu eje ememe too? 18Eshi ophu Ebirihamu e-mecha buru eze oha,
okpehu duy; teme ohamoha, no le mgboko be ee-gude iswi ehu iya kebe
I'oma. 19Noo kele mu hotawaru iya g'o buru onye a-kpo-ziru unwu iya uzo;
ephe le ndibe iya ndu ophu a-nodu etso iya 1'azu; g'ephe meje iphe, mu suru
g'ephe meje, bu iya bu g'ephe meje iphe, pfuru oto; waa iphe, gbaru phe nu.
Oo ya bu ge mu emekwanaaru Ebirihamu iphe, mu kweru iya ukwe iya.”

20Qo ya by; Chipfu su: “E chikuwaru iya le mkpu shii l'iphe-eji ndu Sodo-
mu yee Gomora be panukaru eka. 21 Mu nodu eje ge mu maru ?iphe-¢ji phe
kabe du-be €ji g'e pfuru I'o du-be? Teke o to dudu; mu amakwarupho.”

22 Unwoke ono ghachi kwaseru uzo Sodomu; obenu le Ebirihamu pfu-
kwaduru l'iphu Chipfu l'eka ono. 23 Ebirihamu bya akpiritaru iya ntse bya
asu iya: “?Ii-mebyishi ndu ejo-iphe yee ndu pfuberu-eka-oto too? 24?0
-buru le ndu pfuberu-eka-oto rwuru ukporo umadzu labo I'umadzu iri
le mkpukpu ono? ?Ii-mebyishikwa iya pho? ?Tii gudedu iswi ehu ukpo-
ro umadzu labo I'umadzu iri, pfuberu-eka-oto, no iya nu pho haa ya?

25 A maru-a 1'i tii tudu ama eme iphe, du nno; mbu g'i gbua ndu pfube-
ru-eka-oto yee ndu ejo-iphe; 0zoo mee ndu pfuberu-eka-oto g'i meru ndu
ejo-iphe. A makwaru-a l'i tii tudu ama eme iphe, du nno; mbu ge gube-
dua, bu Onye-ikpe ke mgboko-a l'ophu te eme iphe, pfuru nhamunha.”

26 Chipfu su: “O -buru le mu humaru ukporo umadzu labo I'umadzu iri,
bu ndu pfuberu-eka-oto le mkpukpu Sodomu be mu e-gudekwa iswi ehu
phe hakota mkpukpu ono 1'ophu.”

27Ebirihamu pfukwa ozo su: “Eshinu mu gbenu kerebewanu k'epfu
anu Nnajiuphu l'ebe adu iphe, mu bu gbahaa urwuku yele nty; 28?9 -bu-
kwanuru le ndu ono te erwuduru ukporo labo 1'iri; mbu o -buru l'ephe
phoduru umadzu ise; teme ephe erwua egube ono-ee?”

Chipfu su: “Mu -huma ukporo umadzu labo I'umadzu ise 1'eka ono be
mu te emebyikwa iya.”

29Fbirihamu bya epfua ozo su: “?Q -bukwanuru ukporo labo damu be i
humaru-ee?”

O su: “Mu egude nu iswi ehu ukporo umadzu labo ono haa ya ememe.”

30 Ebirihamu su: “Jiko g'ehu te eghukwa gube Nnajiuphu eghu; ge mu
pfubaro: ?9 -bukwanuru ukporo umadzu I'umadzu iri be a humaru l'eka
ono-ee?”

O su: “Mu te emebyikwa iya me mu huma ukporo umadzu I'umadzu iri
l'eka ono.”

31Ebirihamu su: “Eshinu mu gbenu kerebewanu k'epfu eyeru Nnajiu-
phu; ?0 -bukwanuru ukporo umadzu kpoloko be a humaru l'eka ono-ee?”

O su: “Mu egude iswi ehu ukporo umadzu ono haa ya emebyi.”

32 Ebirihamu su: “Jiko Nnajiuphu; g'ehu te eghukwa ngu eghu; ge mu
jifua nwa aji lanu: ?9 -bukwanuru umadzu iri kpoloko be a humaru I'eka
ono-ee?”

O su: “Mu egude iswi ehu umadzu iri ono haa ya emebyi.”
33 Chipfu yele Ebirihamu pfughechaepho o tugbua; Ebirihamu lashia
unuphu.

Eemebyishi Sodomu yele Goméra

19 10jozi labo ono jerwua Sodomu ['uzenyashi. Ephe jeshia; Lo-

tu nodu anoo l'onu-abata mkpukpu ono. O humae phe pho bya
agba phe ndzuta; bya ephozetaru phe woru iphu kpube I'ali. 20 su phe:
“Nnajiuphu mu; mu arwo unu g'unu bataro I'ulo mube onye-ozi unu; bya
akwoo okpa unu; unu akwaa ibe mu; o -rwua l'utsu; unu atugbuwaro je-
shia iphe, unu eje.”

Ephe su waawaa; I'ephe a-kwa 1'uzo l'enyashi ono.

30 rwoo phe rwoshia phe ike gbiriri jasu ephe tsoru iya bahu ibe iya. O
bya akwaaru phe eze ebyaa; mbu gheeru phe buredi, e yeduru iphe, ekoje
buredi; ephe taa. 4Ephe bya ala 1'ulo; unwoke, shigba l'ekameka le mkpu-
kpu Sodomu; egirima me ogerenya; bya aso-phee ulo ono mgburugburu.
5Ephe bya ekua Lotu su iya: “?Denu unwoke, bataru ibe ngu 1'uzenyashi-
a? Chifuta phe chitaru anyi g'anyi 'ephe kwaa!”

6Lotu bya alufu etezi bya eworu uzo gu-chia jepfushia phe bya asu:
7¢Jiko ndu mu; unu ta akabeshinu mee ejo-iphe owa-a! 8 Unu huma le mu
nweru unwumgboko labo, ephe I'unwoke teke akwaswee; ge mu chifu-
tachiaru phe unu; g'unu mee phe iphe, du unu ree; g'unu haa unwoke-a;
I'ephe bu ebyaa mu.”

9Ephe su iya g'o gbaleshikwaru phe 1'uzo; su: “Oo gube nlwamulwa a-
bya atuaharu anyi ekemu; anyi e-mekwa ngu ophu ka nkephe njo.” Ephe
nwuriberu Lotu; bya akpiritaru g'ephe gbajaa mgbo ono.

10 Unwoke labo ono machiepho eka lobata Lotu 1'ulo; bya eworu uzo
ono gu-chia. 11 Ephe mee; ndu ono, pfuru I'onu mgbo ono tsuahaa ishi;
egirima me ogerenya; k'ophu ephe ta ahumaeduru onu mgbo ono.

12Unwoke labo ono su Lotu: “?0 nweru onye 0zo, i nweru l'eka-a? ?0
nweru ndu i keru nwanyi; 0zoo unwu ngu k'unwoke; 0zoo unwanyi; 0zo-
kwanu l'o duru ndu ozo, bu le mkpukpu-a, bu ndu gu l'ephe bu? Tukokwa
phe dufuta I'eka-a! 13Noo kele anyi abyakwa emebyi eka-a. E chikuwaru
Chipfu le mkpu shii I'ejo-iphe ndu eka-a pawaru eka; o zia anyi g'anyi bya
emebyishia ya.”

14Qo ya bu; Lotu tugbunaa bya eje epfuchaaru iya ndu ephe l'iya gba
l'ogo, bu ndu abya alu unwada iya; su phe: “Unu medupho egwegwa fu-
ta le mkpukpu-a; noo le Chipfu abyakwa iya emebyishi.” Ole ndu ogo iya
riru I'oo mgbonu be oogbaru phe. 150 be le geregere nchi-abohu; ojo-
zi ono Ilwuaharu Lotu ulwu su iya: “Mee egwegwa duta nyee ngu; waa
unwumgboko labo ibe ngu, bu ndu ophu no l'eka-a! Qdumeka be unu a-
lakwa l'iyi teke aa-nu mkpukpu-a chiipfuu.”

16 O jeshia abyibyibe; unwoke ono kputa iya I'eka; bya akputa nyee ya;
yele unwumgboko ibe iya ephenebo; kpufu le mkpukpu ono; noo kele
Chipfu aphuru phe obu-imemini. 17Ephe kpufutachae phe pho; onye lanu
su phe: “Unu gbaa oso ndzu unu! Unu ta aghakwa enya l'azy; ophu unu
ejekwa apfuru apfuru le nsuda! Unu gbakwaru laa I'ibvi! Qdumeka be
unu a-lakwa l'iyi!”

18 Lotu su phe: “Waawakwa; jikonu nnajiuphu mu phe! 12Eshi ophu
mube onye-ozi unu du unu l'obu; unu goshiwa lI'unu yeru mu obu okpo-
be eyeye; k'ophu unu dzoru ndzu mu; ge mu te jeshinu agba ala 1Gabv!
Odumeka be ejo iphe-ehuka ono a-byapfutakwa mu; mu anwuhu. 20 Unu
lekpodapho! O nweru mkpukpu, no-a le mgboru eka-a, dua ntse k'ophu
mu a-gbaru laa ya; teme o ha nwanshii. ?Unu te eledu enya le mkpukpu
obu ta abadu ishi? Ge mu gbanuru laa eka ono; k'ophu mu a-nodu ndzu.”

210 su iya: “O duepho ree; mu e-kwetaepho iphe, i rworu; mu te eme-
byishidu mkpukpu k'ono, iipfu opfu iya ono. 22Qle ¢ by; gbaru laa eka
ono egwegwa! Noo kele o to nwedu iphe, mu e-me gbiriri jasu l'i jerwua
eka ono.” Noo iphe ono meru g'o gude e kua mkpukpu ono Zowa.

23Lotu gbarwushia Zowa; enyanwu nodu aawatakpoepho awata. 24 Chi-
pfu dzee oku nshi-egbe ge mini le Sodomu yele Goméra; mbu o shi I'eka
Chipfu ophu no I'imigwe. 250 bya atuko mkpukpu ono; me nsuda ono
l'ophu mebyishikota; bya emebyishikwapho iphe, bu ndu bukota le mkpu-
kpu ono; me iphe, futaru efuta, dzu ndzu 1'ali ono. 26 Nyee Lotu ghaa enya
l'azu; o ghoo obvudu dnd.

27Llonmewa utsu mboku ono Ebirihamu tehu; bya ejeshia l'eka o shi
pfuru l'atatiphu Chipfu pho. 28Q gbe I'eka ono lee enya le Sodomu yele
Gomoéra; bya elekota enya le nsuda ono l'ophu. Q buerupho iphe, 0 huma-
ru bu enwuru-oku, akpu ke tuutuutuu g'eka oku enwu phoophoophoo.

2900 ya buy; le ge Chileke mebyishiru mkpukpu ono, no le nsuda ono be
o nyataru Ebirihamu bya edufuta Lotu le mkpukpu, o shi buru teke o me-
ru ge mkpukpu ono buru ola I'iyi.

Lotu yele unwu-ada iya

30Lotu ye I'unwada iya nonyaa bya ahaa Zowa je eburu 1ibv; noo
kele ndzu ebu le Zowa nonyaru guahaa ya. Ephe I'unwada iya ono ephe-
nebo tugbua je eburu l'ime ogba. 310 -rwua ujiku lany; onye k'ogerenya
su onye ke nwata: “Nta-a be nna anyi kahuwaru; ophu o budu I'o du-
ru nwoke, bu l'uswe iya-a, anyi l'iya a-kwa, bu g'eemeje iya le mgboko
l'ophu. 32G'anyi chee nna anyi mee; g'anyi eje g'anyi l'iya kwaa; g'anyi shi
I'ehu nna anyi mee g'awa anyi phodu.”

33L'enyashi ono be ephe cheru nna phe mee; onye k'ogerenya je azee
ephe l'iya kwaa; ophu o0 madu teke o byaru aze-kube iya; teme ophu o
makwapho teke o gbeshiru.

340 -rwua le nchitabohu iya; onye k'ogerenya su onye ke nwata:
“Lenyashi unyaphu be mu le nna mu kwawaru. G'anyi chebakwaa ya
mee 0zo l'enyashi-a; g'i je g'unu l'iya kwaa. Qo ya bu g'anyi eshi I'ehu nna
anyi mee g'awa anyi phodu.” 35Ephe bya echekwapho nna phe mee 0zo
l'enyashi ono. Onye ke nwata je; ephe l'iya kwa; ophu 0 makwapho teke o
byaru bya aze-kube iya; 0zoo teke o gbeshiru.

36 Tobudu iya by; Lotu yee unwu iya nwanyi ono ephenebo ime. 37Onye
k'ogerenya bya anwua nwoke; o woru iya gua Méwabu. O buru iya bu
nna ndu Méwabu ntanu-a. 38 Onye ke nwata nwutakwapho nwoke; o wo-
ru iya gua Benu-Ami; 9o ya bu nna ndu Amonu ntanu-a.

Ebirihamu yele Abimeleku

2 O 1Ebirihamu shi l'eka o bu tugbua shia uzo echiegu, no I'ohali;
bya eje eburu le mgbaka Kadeshi yee Shuru; o je ebutota le Gera.
20 buru I'eka ono be Ebirihamu no su le nyee ya, bu Sera bu nwune iya
ke nwanyi. Abimeleku, bu eze ndu Gera zia; e je edutaru iya Sera.
30benu le Chileke byapfutaru Abimeleku le nrwo l'enyashi ujiku lany;
bya asu iya: “I buakwaa maa. O buru iphe, kparu iya nu bu nwanyi ono, i
dutaru ono. Nwanyi obu bukwa nyee nemadzu.”

4Qle Abimeleku be ephe l'iya teke akwadu. Qo ya bu o su: “Nnajiuphu;
?ii-mebyishikwapho oha, adudu iphe, ephe meru? 5?To pfunuru mu-a
l'onwiya su I'oo nwune iya nwanyi? Too nwanyi l'onwiya; ?ta asunuru
mu-a l'o kwa nwune iya ke nwoke? Obu gukwaru mu iphéré l'iphe, mu
meru; teme iswi dukwa mu pho mma.”

6 Chileke su iya le nrwo ono: “Q bu eviya; mu makwaru-a l'imeru iya
l'obu, guru iphéré. O buru iphe ono, meru g'o gude ophu mu ekwedu g'i
meswee mu. Mbu I'0o iphe ono meru iphe, mu ekwedu g'i denyi iya eka.
7Ngwa; dulaaru nwoke ono nyee ya; kele o0 bukwa onye mpfuchiru. Oo-
pfuru-a nu mube Chileke 1'iswi ehu ngu g'i nodu ndzu. Teke i ti duladuru
iya; makwaru le gubedua; unu le ndibe ngu buakwaa maa.”

80 -rwua l'onmewa utsu Abimeleku bya ekuko ndu-ozi iya g'ephe ha;
bya akokotaru phe iphemiphe, nwuru nu. Ephe numae ya pho; ndzu rwu-
ta phe. 9 Abimeleku kua Ebirihamu; o bya; o su iya: “?Bu gunu be i meru
anyi egube-a? ?Bu awe be mu mesweru ngu meru g'o gude i mee g'a taa
mu uta, ha egube-a; mbu mbedua mu le ndu no l'ali-eze mu? I mekwa-
ru mu iphe, i tigi kabedu mee mu!” 10 Abimeleku bya ajia Ebirihamu su:
“?Bu gunu kpakporu iphe, i meru iphe ono?”

11 Ebirihamu su: “Mu riru 'eshinu o to nwedu ndu atsu Chileke ebvu,
bu l'eka-a be ephe e-gbu mu l'opfu ehu nyee mu. 120Qzo bukponu le-a; I'o
kwa nwune mu gedegede; kele o0 bukwa-a nna mu nwuru iya; ole mu l'iya
te shikwanu le ne lanuy; ole mu alukwanu iya alulu. 13 Chileke meepho ge
mu shi l'okpoku nna mu bya awata aghaphe aghaphe-a; mu su nyee mu

ono: ‘Waa g'ii-gude goshi l'i yeru mu obu baa: Iphe, bukpoo ekameka anyi
jeru; syjekwa le mu bu nwune ngu.” ”

14 Abimeleku bya achita aturu; rwuta eswi; chita ohu; unwoke me
unwanyi; tuko chiru nu Ebirihamu; bya edulatakwaru iya pho Sera, bu
nyee ya. 150 bya asukwa iya pho: “Wakwa ali mu baa; je eburu l'eka du
ngu ree.”

16 Sera be o suru: “Mu nuakwaru nwune ngu ekpa mkpola-ochaa iri;
noo iphe, mu gude mezia emeswe, e mesweru ngu l'atatiphu ndu unu
I'ephe swi. Iswi dukotakpo ngu mma.”

17Ebirihamu pfuru nu Chileke; Chileke bya emee Abimeleku; me unyo-
mu iya; me unwumgboko ndu ophu bu ohu iya g'ephe nwushiaha unwu
ozobaa; 18kele Chipfu shi mechia unwanyi ibe Abimeleku ekpa-nwa; o
buru l'iswi ehu nyee Ebirihamu, bu Sera.

Anwunwu Ayizaku

21 1Chipfu bya emeeru Sera eze-iphe-oma, bu g'o pfuru. Mbu l'o

meru Sera iphe, o kweru iya ukwe iya. 2 Sera tsuta ime bya
anwuaru Ebirihamu nwa nwoke le nka. Q buerupho teke Chileke kweru
iya ukwe iya gedegede be a nwuru iya. 3 Ebirihamu woru nwa nwoke ono,
Sera nwutaru iya ono gua Ayizaku. 4Nwa iya ono, bu Ayizaku noepho
ujiku esato; Ebirihamu woru tibvil bua ya, bu iya bu ge Chileke suru g'o
meje iya. 5Ebirihamu bu iphe, o noru bu ukporo apha ise teke a nwuru
iya Ayizaku.

6Sera su: “Chileke meakwaru ge mu chia ochi; teme iphe, bukpoo onye
numaru iya nu be mu l'iya a-tuko chia ochi.” 70 bya asufukwapho: “?Bu
onye gege asu Ebirihamu le mu e-mecha chee nwa era? Qle mu mechale-
ru-a nwutaru iya nwa nwoke le g'o kahuwaru akahu-a.”

Aachifu Hega yele Ishimelu

8 Nwata ono bya evuta; a mifu iya onu l'era. O buru mboku ono, a mi-
furu iya onu l'era ono be Ebirihamu shiru nri, ha shii. 9Sera huma le nwa
nwoke, Hega, bu nwanyi Ijiputu nwuru Ebirihamu be epfuru iya nu. 100
su Ebirihamu: “Jekwa achifu nwanyi-a, bu ohu-a yele nwa iya; noo ke-
le nwa nwanyi ono, bu ohu ono; yele nwa mu, bu Ayizaku ta agbakwaru
mgba I'eku ngu.”

11]phe ono buru aphu tsoru Ebirihamu; kele o bu opfu ehu nwa iya be
eepfu. 120benu le Chileke suru iya: “Ge ke nwata-okoro ono ye 1'ohu ngu
nwanyi ono ta abushiru aphu tsoru ngu. Jekwa emee iphe, Sera pfuru ngu;
noo kele oo Ayizaku be awa ngu e-shi l'eka jaa. 13Mu e-mekwapho nwatibe
ohu ngu ono g'o buru oha eka iya; eshinu o bu iphe, shi ngu I'ehu.”

140 -rwua l'onmewa utsu nchita-abohu iya; Ebirihamu bya ewota nri;
bya ekuru mini ye l'akpo, eeyeje mini woru nu Hega. O woru iya tukobe

iya I'ukuvu bya achifu iya; ephe le nwata-okoro ono. Ephe tugbua je etso-
ru echiegu Biye-Sheba ghapheaha.

15Mini, no l'eda-akpo ono -bvuepho; o woru nwata ono nyebe le mkpu-
la irwu lanu l'eka ono. 16 Q tugbua je anodu iche le mgboru eka ono; I'eka
buy; a -gbaa apfu l'oojerwua ya. Noo kele o riru su le ya taa nodudu ele
nwata ono enya g'o nwuhu. O nodu le mgboru eka ono bya awata ara
ekwa.

17Chileke numa olu nwata ono I'eka gora ekwa. Ojozi Chileke shi l'imi-
gwe kua Hega; bya asu iya: “?Bu gunu Hega? Ge ndzu ba agushi ngu; noo
le Chileke numaru olu nwata ono le g'o ze I'eka ono ara ekwa. 18 Gbeshi
kulia nwata ono ekuli; gudeshia ya eka; kele mu e-me iya g'o buru oha,
paru eka.”

19Chileke bya emee; enya sahu iya; 0 huma welu, mini du. O bya eje
eworu mini kujia 'eda-akpo ono; bya echebe nwata ono.

20 Chileke no-kube nwata ono le g'oovukpoepho. O buru I'echiegu; jasu
o buru o-gba-apfu. 210 buru g'o bu l'echiegu Paranu be ne iya jeru aluta-
ru iya nwanyi l'ali Ijiputu.

Ebirihamu waa Abimeleku agba ndzu

22Le teke ono be Abimeleku; waa Fayikolu, bu onye-ishi ndu ojogu iya
suru Ebirihamu: “Chileke no-kubekwa ngu l'iphemiphe, iime. 23 Rinaa-
ru mu nte l'atatiphu Chileke I'eka-a I'i ti byadu agbaru mu eregede; ophu
iigbaduru iya unwegirima ibe mu; ozoo oshilokpa mu. O buchia g'i goshi
I'i yeru mu obu; bya eye mkpukpu-a obu; mbu mkpukpu-a, i lwaru alwa-
Iwa-a; egube ono, mu goshiru le mu yeru ngu ono.”

24Ebirihamu su: “Mu e-ri-a nte obu.”

25Ebirihamu bya epfuaru Abimeleku ke welu mini, ndu-ozi Abimeleku
nataru iya. 26 Abimeleku su: “Mu ta amakwa onye meru iya nu; ophu i
tiki pfusweru mu iya; mu teke anuma-swekwaa ya abudu ntanu-a.”

27Ebirihamu bya achita aturu; rwuta eswi bya achie Abimeleku; ephe-
nebo bya eworu ndzu gbaa. 28 Ebirihamu bya ahota ada-aturu esaa l'igwe
aturu iya dobe iche. 29 Abimeleku su Ebirihamu: “?Bu gunu meru g'o gude
i hota ada-aturu esaa ono dobe iche?”

300 su: “Ngge ada-aturu esaa-a, shi l'eka mu-a g'o buru iphe, agba eke-
be I'oo mu turu welu-a.”

31E woru eka ono gube Biye-Sheba; kele eka ono be umadzu labo ono
riru nte.

32Ephe gbachaepho ndzu ono le Biye-Sheba; Abimeleku; waa Fayikolu,
bu onye-ishi ndu ojogu iya laphushia azu l'ali ndu Filisitayinu. 33 Ebiriha-
mu bya eworu oshi tamarisuku dzaa le Biye-Sheba; bya anodu l'eka ono
kpo-ku Chiojejoje, bu Chipfu. 34 Ebirihamu bukpooru l'ali ndu Filisitayinu
noo odu.



39 Mbulembu 22

Chileke ahi1 Ebirihamu ama

2 2 1E mechaa Chileke bya ahua Ebirihamu ama. O kua ya su:
“Ebirihamu!”

O za iya enu.

2 Chileke su: “Duta nwa ngu; mbu mkpako nwa ngu, bu Ayizaku, bu
onye i yeru obu gude je 1'ali Moriya. Gude iya gwee ngweja-akpo-oku 1'4-
bv1 lany, mu e-goshi ngu.”

30Onmewa utsu nchita-abohu iya Ebirihamu gbeshi bya edozichaa
nkapfu-igara iya ree. O duta ndu-ozi iya umadzu labo; waa nwa iya, bu
Ayizaku. Q wataepho nku, suru iya egude gwee ngweja-akpo-oku ono
vuru tugbua; o buru phe eje eka ono, Chileke pfuru iya opfu iya ono. 40
-rwua mboku, kwe phe eto; Ebirihamu jenyaa bya apalia enya huma eka
ono uzenya. 50 su ndu-ozi iya ono: “Unu nodukwa l'eka-a; unu le nka-
pfu-igara ono; ge mu le nwa mu jeribebaaru eka pho je abaaru Chipfu eja
Iwaphuta azu byapfuta unu.”

6 Ebirihamu bya apata nku, ee-gude gwee ngweja-akpo-oku ono woru
boo nwa iya, bu Aylzaku yebedua gude oku; yele mma. Ephenebo swiru
tugbua. 7Ephe jenyaa; Ayizaku su nna iya, bu Ebirihamu: “Nnana!”

Ebirihamu su: “Owee nwa mu!”

Ayizaku su: “Nku yee oku duwaa; obenu ?denuhunu aturu, ee-gude
gwee ngweja-akpo-oku ono?”

8Ebirihamu su iya: “Nwa mu; Chileke a-nu-a aturu, ee-gude gwee
ngweja-akpo-oku ono.” Ephenebo kwaseru; o buru phe atugbu.

9Ephe rwuepho eka ono, Chileke pfuru iya opfu iya ono; Ebirihamu
kpua oru-ngweja I'eka ono; bya eworu nku doo ya. Q bya ekee nwa iya,
bu Ayizaku egbu bya eworu iya tu-kobe l'eli nku ono. 10Q machia eka bya
ewota mma g'o gude gbua nwa iya ono, bu Ayizaku. 11 Qjozi Chipfu gbe
l'imigwe kua ya oku su: “Ebirihamu! Ebirihamu!”

O za iya enu.

12Q su: “Te ebyikwa nwata ono eka! Ta adukwa iphe, ii-me iya. Nta-a
be mu maru l'iitsu Chileke ebvu; noo kele i ti sephuduru nwa ngu azu;
mbu nwa ngu lanu kpoloko.”

13Ebirihamu bya apalia enya; bya ahuma ebili, mpu iya kwagaru l'iphe.
O je akputa ebili ono gbua gude gwee ngweja-akpo-oku ono; paru nwa
iya ono haa. 14Qo ya bu; Ebirihamu woru eka ono gube: “Chipfu, bu
Okwoolemkpa.” Gbiriri byasu me ntanu-a be aasuje: “L'eli tbva Chipfu be
aa-kwo ngu le mkpa.”

150jozi Chipfu bya eshi l'imigwe kua Ebirihamu k'ugbo ebo bya asu
iya: 16“Mu gudeakwa onwomu ria nte. Eshi ophu i meru iphe-a; mbu eshi
ophu i ti sephuduru nwa ngu azu; mbu nwa ngu lanu kpoloko; 17be mu
kebefutaje ngu l'oma; bya emee g'awa ngu du igwerigwe ge kpokpode, du

l'akpaminigwe; waa g'eja, du 'aguga-enyimu. Oshilokpa ngu be l'a-nata
mkpukpu ndu ohogu phe; 18teme o buru eri ngu be ee-shi kebe ghamoha,
nokota le mgboko-a I'oma; noo kele i ngaberu mu nchi.”

19Ebirihamu bya abyapfuta ndu-ozi iya; ephe tuko lashia azu le Biye-
Sheba. Ebirihamu buwaruro le Biye-Sheba.

Unwu Naho

20E mechaa; a bya epfuaru Ebirihamu su iya: “Milika nwushikwaru
nwune ngu, bu Naho unwegirima unwoke. 21 Qo Uzu, bu okpara; Bu-
zu buru nwune iya nwoke; waa Kemelu. Kemelu ono mechaa buru nna
Aramu. 22 A nwua Kesedu tsobe Kemelu; waa Hazo; waa Piludashu; waa
Jidulafu; waa Betuwelu.” 23 Betuwelu ono mechaa bya aburu nna Ribe-
ka. O buru unwegirima esato ono be Milika nwushiru nwune Ebirihamu,
bu Naho. 24Onye ophu o too ludu okpobe alulu, epha iya bu Ruma be
nwutakwaru iya pho unwegirima. Epha phe bu Teba; waa Gahamu; waa
Tahashu; waa Maka.

Anwuhu Sera

2 3 1Sera noru ukporo apha ishii 'apha esaa. 20 nwuhu le Kiriya-
tu-Araba, bu iya bu Heburonu, no l'ali Kénanu. Ebirihamu kwaa

Sera; raa ekwa iya.

3Ebirihamu bya agbeshi 'aguga nyee ya ono, nwuhuru nu ono; bya eje-
pfu ndu Hetu; je asu phe: 4“Mu bukwa nlwamulwa; mbu onye shi ohozo
lwapfuta unu. Jiko unu renaa mu ali; ge mu lia odzu nyee mu-a.”

5Ndu Hetu su Ebirihamu: 6 “Nnajiuphu; anyi suru-a: i bukwa onyibe,
paru eka l'echilabo anyi. Hatakpoepho ilu ndu anyi ophu kachaa ngu ree
je elia nyee ngu. O to nwedu onye ndu anyi, a-jika su g'i ti lishi iya l'ilu
nkiya.”

7Ebirihamu bya agbalihu bya ephozeru ndu ali ono, bu iya bu ndu He-
tu. 80 su phe: “O -buru l'o0 du unu ge mu lia odzu nyee mu be mu suru-a:
g'unu je arwooru mu Efuronu, bu nwatibe Zoha; 9g'o ree mu ogba Maku-
pela iya pho, no l'ishi ali iya ono. Unu su iya g'o ree mu iya okpobe aswa
iya; g'o buru eka ee-lije odzu 1'ibe unu.”

10Efuronu ono, bu onye Hetu ono be ephe le ndu ndu phe tukokwaru-a
nodukota l'eka ono l'onu-abata mkpukpu ono. O raa ya arara k'ophu ndu
Hetu, byakotaru eka ono numakotaru iya; su Ebirihamu: 11 “Nnajiuphu;
waawakwa! Mu suru-a: mu pfuru l'atatiphu ndu ali mu epfu su g'i nwoko-
taru ali ono l'ophu; nworu ogba, no iya nu. Je elia ya ro odzu nyee ngu!”

12 Ebirihamu bya ephozetakwa ozo 'atatiphu ndu ali ono; 13bya asu
Efuronu; mbu pfua ya ndu ali ono numa-dzuru; su iya: “Mu suru-a; o -bu-
ru l'ii-nu mu ali obu be mu a-pfu ngu-a okpoga l'aswa ali obu. Natanu mu
aswa iya; k'ophu mu e-je elia odzu nyee mu I'eka ono.”

14Efuronu su Ebirihamu: 15“Mu suru-a nnajiuphu; ali ono sukwaru unu
mkpola-ochaa. Ole o bu; ?bu gunu bu iphe ono bu le mgbaka mu le ngu?
Je elia ya ro odzu nyee ngu.”

16 Ebirihamu kweta iphe, Efuronu huru iya; bya eworu aswa ali ono,
0 huru l'iphu ndu Hetu ono pfua ya. Iphe, o pfuru iya bu unu mkpola-
ochaa, a turu l'ekpa, e gude azu aswa teke ono.

17Qo ya bu; e woru ali Efuronu, no le Makupela ree Ebirihamu. Maku-
pela obu no-kube Mamure. E reru iya ali obu; yee ogba, no iya nu; mecha
oshi, no je akpaa l'oke iya. 18Iphe, bu ndu Hetu l'ophu, bu ndu doru I'onu-
abata mkpukpu ono nokota huma teke e reru Ebirihamu ali ono g'o buru
ali iya. 19E mechaa; Ebirihamu lia nyee ya, bu Sera l'ogba ono, no l'ali
Makupela ono; no-kubekwapho Mamure, bu iya bu Heburonu ono, no l'ali
Kénanu ono. 200 buru iya bu le ndu Hetu woru ali obu; ye 1'ogba, no iya
nu; bvuaru Ebirihamu; o buru ali iya bya aburu eka ee-lije odzu.

Ayizaku waa Ribeka

2 4 1Ebirihamu kahuwaru buru ogerenya shii; teme Chipfu kebewa

iya l'oma l'uzomuzo. 2 Q bya ekua onye ophu bu onye-ishi le ndu-
ozi iya; mbu onye ophu eletakota iphemiphe, o nweru enya; bya asu iya:
“Dee mu eka l'ehe. 3Gude epha Chipfu, bu Chileke ophu bu l'imigwe; bya
eburu leliphe; ria nte 11 tii lutaduru nwa mu Ayizaku nwanyi, shi l'ibe
ndu Kénanu, anyi l'ephe bu l'eka-a. 4Lii-je I'ali mu; mbu 1'ibe abubu mu
gedegede je alutaru nwa mu, bu Ayizaku nwanyi.”

50nye-ozi iya ono su iya: “?0Q -bukwanuru le nwanyi obu te ekwedu
l'ootsoru mu alwa eka-e; ?mu duta nwa ngu gude lashia ali ono, i shi ono
too?”

6 Ebirihamu su iya: “Be dutakwapho nwa mu laa ali eka ono ozo! 7Chi-
pfu, bu Chileke k'imigwe, bu onye dufutaru mu l'okpoku ibe nna mu; waa
l'ali, a nwuru mu anwunwu; mbu onye pfuru yeru mu ny; bya ekwee mu
ukwe-iphe ribua ya l'angu su 'awa mu be ya a-nu ali-a; Chileke ono e-zia
ojozi iya g'unu l'iya swiru; k'ophu ii-luta nwanyi lI'eka ono dulataru nwa
mu. 80 -buru le nwanyi obu te ekwedu ngu etsoru; evu ngu ogodogo. Qo
epho g'i ti dukwaru nwa mu laa ali eka ono 90zo!” 2Qo ya buy; onye-ozi iya
ono bya eye nnajiuphu iya eka I'ehe; bya eria angu 1'opfu ono.

100nye-ozi iya ono bya achita anu-ije, bu inya-kamelu nnajiuphu iya
iri gude tugbua. Nnajiuphu iya ono hakwarupho nu iya iphe, dugbaa ree;
o gude; o buru iya eje ali Mesopotémiya. O jerwua bya abahu mkpukpu
eka Naho bu. 110 mee g'inya-kamelu ono g'ephe ha gbushichaa ikpere le
mgboru welu, no 1'azu mkpukpu ono k'ophu o-nyizeta. Teke ono buwaa
uzenyashi; bya aburu teke unwanyi awufuje le mkpukpu je eseta mini.

12 Tobudu iya bu; onye-ozi Ebirihamu ono pfuru nu Chileke su: “Ji-
ko Chipfu, bu Chileke ke nnajiuphu mu, bu Ebirihamu. Menaa g'ije

mu ntanu-a nweru ishi! Goshinu 11 yeru nnajiuphu mu, bu Ebirihamu
obu! 13Mbu-a; 0 kwa welu be mu no-kube-a; teme unwumgboko shi le
mkpukpu-a wufuta abya eseta mini. 14Menaa g'o buru; teke o nweru
unwumgboko ono onye ophu mu suru: Jiko phozetanu ite ngu ge mu
nguta mini’; o -kweta chebe mu iya; bya asu le ya e-jekwa echebefua
inya-kamelu mu; g'onye ono bukwaru onye i hotaru onye-ozi ngu, bu Ayi-
zaku. Noo iphe, l'e-me ge mu maru 1'i yeru nnajiuphu mu, bu Ebirihamu
obu.”

150 nodu epfukwadu anu Chileke ono; Ribeka nodu abyawaa ye l'ite,

o nmako l'ukuvu. Q buru nwatibe Bituwelu. Bituwelu bukwanuru nwa-
tibe Milika, bu nyee Naho. Naho ono bukwanuru nwune Ebirihamu.

16 Nwamgboko ono nodu ama ntumatu; teme o dobe onwiya oru; kele o
to nwedu nwoke, yee ya kwajewaru. O bya eje le welu ono je esejia ite iya
mini nmakoru lufuta.

170Onye-ozi ono bya emee egwegwa bya agbapfu iya su iya: “Jiko chebe-
nu mu mini l'ite ngu ono nwanshii ge mu ngua.”

18Q su: “Nguaro nnajiuphu mu!” Q bya ezia ite ono egwegwa bya apata
iya l'eka gude chebe iya mini ono.

190 chebechaa ya mini obu ¢ su: “Mu e-setafukwaru inya-kamelu ngu
g'ephe ngua jasu ephe angu-dzuru iya.” 200 mee egwegwa bya awufu
mini 'ite iya ono woru ye l'iphe, eeyejeru anu mini; bya agbaphu azu le
welu je esetaba mini 0zo. O see ya pho gbiriri jasu o su-dzuru inya-kame-
lu ono angungu. 21 Qphu onye-ozi ono epfukpodaru me akpuru opfu lanu.
O nodu egekpoe ya pho g'o maru ?Chipfu kabe mewaa ije iya; o nweru
ishi too?

22nya-kamelu ono ngughechaepho mini obu; nwoke ono bya achifuta
eregede-imi, e gude mkpirikpu mkpola-ododo mee; waa mgbaleka labo,

e gude mkpola-ododo, erwa iya du shekelu iri mee woru chie ya. 230 jia
nwamgboko ono su iya: “?I bu nwatibe onye? Jiko mu suru-a: 0 nweru
eka anyi a-ze l'ibe nna ngu g'anyi je akwaa l'enyashi-a?”

240 sy iya: “Mu bukwa nwatibe Bituwelu; nwa, Milika yeru Naho.” 250
bya epfufua ya su: “Anyi nweru eswa oyii; yele k'okponku shii; waa ulo,
ii-kwa l'enyashi-a.”

26 Nwoke ono bya ephureta bya abaaru Chipfu eja su: 27“G'ajaja buru
ke Chipfu, bu Chileke ke nnajiuphu mu, bu Ebirihamu. Mbu Chipfu aha-
duru Ebirihamu; o yee ya pho obu g'o yeru iya ya; bya apfushikwapho ike
l'iphe, oomeru iya. A bya le mbedua be Chipfu duwaru ije durwuta ibe
abubu nnajiuphu mu phe.”

28 Nwamgboko ono bya agbaru laa unuphu je atuko iphemiphe ono ko-
kotaru ndu bu I'ulo ne iya. 29Ribeka nweru nwune nwoke, aza Lebanu.
Lebanu gbagbua jeshia nwoke obu ndzuta le welu I'eka ono; 30kele o hu-
maru eregede-imi pho; waa mgbaleka, nwune iya nwanyi gba I'eka; bya

anumakwapho iphe ono, Ribeka pfuru su I'oo iphe, nwoke ono pfuru iya
ono. O tugbua jepfushia nwoke obu; o jeshia o0 pfuwaru pfu-kube inya-
kamelu iya le mgboru welu ono. 31 Tobudu iya bu; Lebanu su iya: “Bata
abata-o! Gube onye Chipfu goru onu-oma nu! ?Q nwuru inwu-agha be i
jeru apfuru l'eka ono? Mu doziakwaru ngu ulo; bya edoziwaa eka inya-
kamelu ngu a-doru.”

32 Qo ya bu; nwoke ono bahu I'ulo ono. Lebanu bya atgshia inya-kamelu
iya iphe, o shi vuru. O bya achitaru inya-kamelu ono g'ephe ha eswa oyii;
waa k'okponku; bya apataru yebedua yee unwoke, ephe l'iya swi mini
g'ephe kwoo okpa. 33 A bya akwata nri doberu iya l'atatiphu. O su le ya te
erikwa nri jasu teke ya pfuadaru iphe, ya byaru.

Lebanu su iya: “Ngwanu; pfunaa ya!”

34Q0 ya bu; 0 su: “Mu bukwa onye-ozi Ebirihamu. 35Chipfu mewaru
nnajiuphu mu iphe-oma, paru eka. Q buwaru onye nweru iphe ntumatu.
O nuru iya aturu; waa eswi; waa mkpola-ochaa; yele mkpola-ododo; waa
ohu, du igwerigwe; unwoke me unwanyi; waa inya-kamelu; waa nkapfu-
igara. 36 Nyee nnajiuphu mu, bu Sera nwutaru iya nwa le nka. Ebirihamu
wowaru iphemiphe, o nweru nukota nwata obu. 37Nnajiuphu mu ono
mee; mu riaru iya nte kweta le mu ta alutaduru nwa iya ono nwanyi, shi
l'ali ono, o bu ono, bu iya bu ali Kénanu.

38 “Le mu e-je I'enya unuphu ibe nnajiuphu mu ono; mbu l'okpa-ipfu iya
gedegede; je alutaru nwa iya ono nwanyi.

39“Mu jia nnajiuphu mu ono su iya: ‘?Q -bukwanuru le nwanyi obu te
ekwedu l'ootsoru mu alwa eka ono-e?’

40“Q su le Chipfu ono, bu onye ono, ye l'iya I'ano ono be e-duru-a ojo-
zi iya ye ge mu l'iya swiru; k'ophu oo-me g'ije mu nweru ishi. Qo ya bu;
k'ophu mu a-luta nwanyi, shi I'okpa-ipfu phe; waa l'enya unuphu phe
gedegede dulataru nwa iya nwoke. 41Le mu -jekpowaa 1'okpa-ipfu phe;

o buru l'ephe jikaru be enwa iya te egudehedu mu; I'ooburu evu mu
ogodogo.

42“Q buru iya bu; mu byarwuta le welu-a ntanu-a; mu su: Jiko gube
Chipfu, bu Chileke ke nnajiuphu mu, bu Ebirihamu; o -buru I'o du ngu
ree; jiko menaa g'ije-a, mu byaru-a nweru ishi. 43Nta-a be mu pfuru le
mgboru welu-a; o -buru I'o nweru nwamgboko, byaru eseta mini; mu su
iya: “Jiko ge mu ngutanu nwa mini, ha nwanshii l'ite ngu ono!” 440 -buru
l'o kwetaru chebe mu iya; bya asu le ya e-jekwa echebefua inya-kamelu
mu; g'onye ono bukwaru onye gube Chipfu hotaru nwatibe nnajiuphu mu.

45“Mu nodu epfukwadu anu Chileke ono 1'ime obu; Ribeka nodu abya-
waa ye l'ite, 0 nmako l'ukuvu. O bya eje le welu ono je eseta mini. Mu su
iya: Jiko chebenu mu mini!’

46“0O mee egwegwa pazeta ite ono, o pa l'ukuvu ono; bya asu mu:
‘Ngge; ngua; ge mu je esetafuaru inya-kamelu ngu g'ephe ngua.’

)

47“Mu jia ya su iya: ‘?I bu nwatibe onye?’

“Q su le ya bu nwatibe Betuwelu, bu iya bu nwatibe Naho; onye ophu
Milika nwutaru iya.

“Mu bya eworu eregede-imi ye iya 1'imi; bya agbabe iya echi-eka. 48 Mu
bya ephureta bya abaaru Chipfu eja; bya ajaa Chipfu, bu Chileke ke
nnajiuphu mu, bu Ebirihamu ajaja; mbu Chipfu, onye duru mu; mu shia
okpobe uzo byarwuta eka mu humaru nwamgboko, bu nwanwa nwune
nnajiuphu mu, mu a-luta dularu nwatibe nnajiuphu mu. 49Q -buru lI'unu
e-goshi I'unu yeru nnajiuphu mu obu; I'o gbaru g'o gude ire unu eka; unu
pfunaa ya ge mu numa. Teke ¢ dudu; unu pfukwapho; ge mu maru ophu
mu e-shi eshishi.”

50Lebanu yee Betuwelu yeru iya onu su: “O kwa Chipfu du ngu bya;
ophu anyi enweekwa onu opfu k'asu l'owa-a meru; ophu owa-a emeduru.
51Wakwa Ribeka baa; duta iya gude laa g'o je aluru nwatibe nnajiuphu
ngu; eshinu ¢ bu ge Chipfu suru l'oo-du bu ono.”

52 Onye-ozi Ebirihamu numaepho onu, ephe yeru; o phozetaru Chi-
pfu. 530 bya egwefuta ngwa, e gude mkpola-ododo; yee mkpola-ochaa
mee bya achie Ribeka; bya achiekwaa ya pho ekwa. O nukwapho nwune
iya; ephe le ne iya iphe, vu oke aswa. 54Ephe le ndu ephe l'iya swi gbe
teke ono bya atuko ria nri; bya angua iphe, angungu; bya akwaa eka ono
I'enyashi ono.

Ephe tehuepho le nchita-abohu iya onye-ozi ono su: “Unu dukwa mu ge
mu lashia lapfushia nnajiuphu mu.”

55 Nwune nwamgboko ono; yele nene iya su: “Kabenu haa g'anyi le
nwada anyi obu nofua nwujiku iri; teme unu alashiwaro.”

56 O sukwanu phe: “?Unu esedekwadu mu ke gunu; 1'eka Chipfu gbe me-
waa ije mu; o nweru ishi? Unu hanaa ge mu lashia lapfu nnajiuphu mu!”

57Ephe su g'ephe kua nwamgboko ono jia ya g'o yee onu. 58 Ephe kua
Ribeka bya ajia ya su: “?li-tsoru nwoke-a?”

O su ee; le ya e-tsoru iya-a.

5900 ya buy; ephe duru nwune phe nwanyi, bu Ribeka nu iya; ephe le
nwanyi, eleta iya enya. Onye-ozi Ebirihamu ono; yele ndu ephe liya swi
duta iya; ephe lashia. 60 Ephe bya ala; ndu nwe Ribeka goru onu-oma nu
iya; su iya:

“Nwune anyi nwanyi;
jaa ajaja ka l'otu!

Mbu g'awa ngu buru
aguta aguta!

G'awa ngu natajekwa
oguzo ndu ohogu phe!”

6100 ya buy; Ribeka yele ndu-ozi iya kwakobe bya enyita inya-kamelu
phe tsoru onye-ozi Ebirihamu ono; o duru phe; o buru iya alala.

62 Teke ono be Ayizaku shiwaa le Qgba Q-dzu-ndzu-ele-mu-enya abya;
kele eka o bu ebubu bu l'echiegu ndohali. 630 -rwua uzenyashi ujiku lanu
o tsoru oma egu aghaphe. O jeshia ele enya bya ahuma inya-kamelu, awu
abya nu. 64Ribeka bya apalikwapho enya huma Ayizaku; bya eshi l'eli
inya-kamelu iya pfu-zeta. 650 jia onye-o0zi ono su iya: “?Nwoke ono, shi le
mgbegu eje abya nu ono bu onye?”

Onye-ozi ono su iya: “O kwa nnajiuphu mu be o bu.” O chita ekwa-ishi
iya gude kpuchia onwiya.

66 Onye-ozi ono bya akokotaru Ayizaku ge ya gude mee ya. 67 Ayizaku
bya eduta iya duba l'ulo-ekwa ne iya, bu Sera. O buru iya bu I'e kewaru
iya Ribeka; ¢ luru. O yee ya obu shii. O buru iya bu l'obu abyahukwa bya
ejizeta Ayizaku le ke ne iya, nwuhuru nu-a.

Anwuhu Ebirihamu

2 5 1Ebirihamu bya aluta nwanyi ozo, epha iya bu Ketura. 20 nwu-
taru iya Zimuranu; waa Jigkushanu; waa Midanu; waa Midiyanu;

waa Ishibaku; waa Shuwa. 3 Jigkushanu bu nna Sheba; waa Dedanu. Ndu
bu oshilokpa Dedanu bu ndu Ashuru; waa ndu Letushi; waa ndu Leyu-
mu. 4Unwu Midiyanu bu Ifa; waa Ife; waa Inoku; waa Abida; waa Eludaa.
G'ephe hakota tukoru buru unwu Ketura.

5Ebirihamu hakotaru Ayizaku iphemiphe, o nweru. 6Qle g'o nokwadu
ndzu be ¢ hataru iphe hee unwu, ephe nwutaru iya; mbu unwanyi, ndu
ophu abu-zidu unyomu iya; bya edufu phe; ephe lashia uzo ali enyanwu-
awawa; k'ophu yee Ayizaku te ebuduru l'eka lanu.

7Iphe, Ebirihamu kpakotaru noo bu ukporo apha esato l'apha iri I'ise.
8 Ebirihamu tua unme ikpazu iya bya anwuhu le g'o kahuchawaru li-
baliba; k'ophu o bukpoo nwoke ogerenya, apha, ¢ noru ndzu jiru epho;
teme o lapfushia ndiche phe. 9Unwu iya; mbu Ayizaku yee Ishimelu lia
ya l'ogba Makupela, no l'ali Efuronu, bu nwatibe Zoha, onye Hetu. Ogba
ono no-kube Mamure. 10Alj ono bu ali, Ebirihamu zuru ndu Hetu; o buru
eka ono be e liru Ebirihamu; lia nyee ya, bu Sera. 11Ebirihamu nwu-
huchaepho Chileke bya ekebekpoo Ayizaku l'oma eka o bukube welu
O-dzu-ndzu-ele-mu-enya.

Unwu Ishimelu

12Waa oshilokpa Ishimelu nwa Ebirihamu; onye nwanyi, shi Ijiputu, bu
ohu Sera, epha iya bu Hega nwutaru Ebirihamu baa:

13Qwaa bu unwu Ishimelu le g'e deru epha phe g'a nwuru phe. Ne-
bayotu bu okpara Ishimelu. Ndu o0zo buru Keda; waa Adubelu; waa
Mibusamu; 14waa Mishima; waa Duma; waa Masa; 15waa Hadadu; waa
Tema; waa Jieturu; waa Nafishi; waa Kedema. 16 G'ephe ha tukoru buru
unwu Ishimelu; o buru phe bugbaa ndu-ishi okpa-ipfu phe ono ephe n'iri

I'ebo. Teme o buru epha phe be a gubegbaaru mkpukpu le mkpukpu phe.
17Mkpako iphe, Ishimelu noru bu ukporo apha ishii l'apha iri 1'esaa; bya
atua unme ikpazu iya nwuhu; lapfu ndiche phe. 18 Oshilokpa iya shi le
Havila bua jasu Shuru, no-kube oke ali Jjiputu; me i nodu eje uzo Asiriya.
Ephe 1'unwunna phe g'ephe ha tuko duru l'opfu.

Jiékopu yele Iso

19Waa oshilokpa Ayizaku, nwa Ebirihamu.

Ebirihamu bu nna Ayizaku; 20 Ayizaku noepho ukporo apha labo bya
alua Ribeka, nwada Betuwelu, onye Aramu; eka o shi bu Padanu-Aramu,
teme Ribeka ono buru nwune Lebanu, onye Ardmu kwapho.

21A nonyaa; Ayizaku bya epfuru nu Chipfu l'iswi ehu nyee ya; noo kele
0 too tsudu ime. Chipfu numa epfupfu, o pfuru nu iya; bya emee nyee ya,
bu Ribeka tsuta ime. 22 Unwegirima ono nodu akpa onwophe mkpa l'ime
epho iya. A nonyaa; 0 su: “?Bu gunu be iphe-a l'anwuru mu egube-a?” O
jeshia l'aji I'iphu Chipfu.

23 Chipfu su iya:

“Q kwa mkpukpu labo no
ngu l'epho;
mbu l'oha labo e-shi ngu
I'ehu kekahaa onwophe.
Onye lanu a-ka onye ophuu ike;
teme o buru onye k'ogerenya
be a-nodu ejeru onye ke nwata ozi.”

24 gbabee ya pho l'ezeda; 0 nwua ejima; 0 buchaaru nwoke. 25Onye
ophu vuru uzo futa du uswe-uswe; ehu iya l'ophu duepho g'uwe-adzu. Qo
ya by; ephe woru iya gua Iso. 26 Anwunwu, aanwu iya; nwune iya nodu
etso iya; woru iya eka l'ichirupfu okpa. Qo ya bu; ephe gua ya Jiékopu. Ayi-
zaku nowaru ukporo apha eto teke Ribeka nwutaru iya unwegirima ono.

27Unwegirima ono bya evuta. Iso buru onye maru enya nta-a; onye
anoduje aghaphe 'oma egu. Jiékopu bukwanuru onye eme gelee; teme o
nodu anoduje anoo l'unuphu. 28 Eshinu Ayizaku bu onye anu, shi l'egbudu
atsoje ntumatu; o yee Iso obu; Ribeka yekwanaa Jiékopu obu.

290 -rwua ujiku lany; Jiékopu nodu agwo ine. Iso shi nta-a bata; mba
nodu atu iya atutu. 300 su Jiékopu g'o koo ya o-cha-pfuu iphe ono, o shi-
beru ono egwegwa, le mba atukwa iya atutu! (Noo iphe, meru g'o gude a
wata iya eku Edomu bu ono.)

31 Jiékopu su iya: “Oo m'o buru le mu a-buru ngu ogerenya!”

32Tso su g'o lenu le ya anwuhukwa anwuhu. ?Ya gude aburu ogerenya
eme gunu?

33 Jiékopu su iya g'o riadanaru iya angu. O bya eria angu le ya hawaru
ge Jiékopu buru iya ogerenya.

34 Jiékopu bya awata buredi nu iya; bya ekuta ine azamu ono, 0 gworu
ono nukwa iya pho; o ria. O richaa ya bya angua iphe, aangu angungu; o
buru iya atugbu.

Oo ya bu le Iso ta agubeduru aburu ogerenya iya iphe.

Ayizaku yele Abimeleku

2 6 1A nonyaa; egu bya l'ali ono; a -gufukwa ophu byajeru teke Ebi-

rihamu no. Ayizaku lapfu Abimeleku, eze ndu Filisitayinu le
Gera. 2 Chipfu byapfuta Ayizaku bya asu iya: “Te ejekwa ala ali Ijiputu.
Bukwaru l'ali ono, mu a-su ngu g'i buru ono! 3Butotanu l'ali-a; huma le
mu a-nodu swiru ngu eswiru; teme mu ekebekwa ngu pho l'oma. Kele go
gubedua; gu 'awa ngu be mu a-nukota ali-a l'ophu. Qzo bu l'iphemiphe,
mu riru Ebirihamu nte le mu e-meru iya be mu e-mekotakwa. 4Mu e-me
awa ngu g'ephe ha l'otu ge kpokpode, no I'akpaminigwe. Mu abya anu
phe ali-a 'ophu. Teme o buru oshilgkpa ngu be ee-shi I'eka kebe ohamo-
ha, nokota le mgboko l'oma. 50 buru iphe, kparu iya nu bu le Ebirihamu
meru olu mu; mbu 1'o meru opfu mu. O buru iphe, mu suru g'o mee be o
meru; mbu iphe, mu toru okpa iya; bya edobekota ekemu mu.” 6Q buru
iya bu le Ayizaku eburu le Gera.

7Unwoke ndu eka ono bya akpaahaa ya ishi nyee ya. O su phe l'ephe
l'iya bukwa nwune. Iphe, o gude pfua nno bu le ndzu agu iya asu I'go
nyee ya. O riru le ndu eka ono e-gbu iya nata iya Ribeka; kele Ribeka ma-
nukaru mma.

8 Ayizaku buepho eka ono noo odu; Abimeleku, eze ndu Filisitayinu bya
epyofu enya le windo huma Ayizaku eka yele nyee ya, bu Ribeka ebvu
oke ebvu. 9Abimeleku bya ekua Ayizaku su iya: “?Q kwa le nwanyi ono
be iilu okpobe alulu? ?Bu gunu meru g'o gude i su I'o bu nwune ngu?”

Ayizaku su iya: “?Ti madu le mu ari le ndzu mu e-tuphahu l'opfu ehu
iya?”

10Q0 ya bu; Abimeleku su iya: “?Egube iphe owa-a, i meru anyi-a bu
gunu? Ome unwoke ndu anyi onye lanu jekwanuru je ejepfu nyee ngu
onoya; me iishi egube ono mee g'a taa anyi uta.”

11Qo ya bu; Abimeleku bya atuaru ndu eka ono g'ephe ha ekemu su:
“Onye choru nwoke-a; 0zoo nyee ya opfu be ee-gbukwa egbugbu!”

12 Ayizaku bya akobe iphe l'ali ono; bya akpata iphe, ha g'iphe, 0 ko-
beru l'ali apha ono mgbo ukporo ise; noo kele Chipfu keberu iya l'oma.
13Q bya enweru iphe; eku wata iya abyaru; jasu o buru gbaba. 140 nweru
aturu, du igwerigwe; bya enweru eswi; bya agbashia ohu dobe. A nonyaa;
ndu Filisitayinu jiaharu iya ijienya. 15Qo ya buy; iphe, bukpoo welu iya,
shiro teke nna iya, bu Ebirihamu no; bu welu, ohu nna iya phe tushiru
doberu iya; ndu Filisitayinu bya atsuchishichaa ya; mbu gude eja nwuchi-
shichaa ya.

16 Qo ya bu; Abimeleku su Ayizaku: “Kwata lufuru anyi; noo kele i kari-
waru anyi eka shii!”

17Q buru iya bu le Ayizaku akwafu je akpobe ulo-ekwa iya le nsuda
Gera; je eburu l'eka ono. 18 Ayizaku bya etsoru tukwachaa welu ono, a
turu teke nna iya, bu Ebirihamu no ndzu ono; mbu welu ono, ndu Filisita-
yinu nwuchishiru le ge nna iya nwuhucharu ono. O bya agukwachaa ya
epha ono, nna iya shi gushia ya ono.

19Ndu ozi Ayizaku bya ebvua welu le nsuda ono; bya ebvuvu mini, doru ri-
saa. 200benu le ndu eche iphe-edobe ndu Gera; ephe le ndu eche ke Ayizaku
wataru adzo welu obu. Ephe su le mini ono bu mini ephebe ndu Gera. Ayizaku
woru welu ono gua Iseku; kele a sworu iya uswo. 21 Ephe bya atua welu 0zo;
ndu Gera dzopfukwaru iya pho. Ayizaku gua ono Sitina. 220 gbeshi l'eka ono je
atua welu ozo; ophu o nweedu onye dzobaru ono. O gua ya Rehobotu su: “Nta-a
be Chipfu mewaru g'anyi susaa onwanyi l'ali-a; nodu iya mia amimi g'oshi-omi.”

230 gbe l'eka ono; o lashia Biye-Sheba. 240 -rwua l'enyashi ono; Chi-
pfu byapfuta iya bya asu iya: “O kwa mbedua bu Chileke ke nna ngu, bu
Ebirihamu. Ge ndzu ta agushi ngu; kele mu no-kube ngu. Mu e-gude iswi
ehu onye-ozi mu, bu Ebirihamu kebe ngu 'oma; mee g'awa ngu ka l'otu.”

25 Ayizaku bya akpua oru-ngweja l'eka ono; bya akpo-ku epha Chipfu.
O woru ulo-ekwa iya kpobe. Ndu ozi iya bya eworu welu tua.

26 Q buru teke ono be Abimeleku shi le Gera kpapfuta iya; ephe le
Ahuzatu, onye agbaziru iya olu; waa Fayikolu, onye-ishi ndu ojogu iya.

27 Ayizaku jia phe su: “?Bu gunu meru iphe, unu abya ibe mu; l'eka mu du
unu ashi; unu chia mu I'ali unu-a?”

28 Ephe su iya: “Anyi humaru le Chipfu no-kube ngu. Noo ya; anyi su
l'o gbaru g'anyi le ngu ria nte. G'anyi le ngu gbaa ndzy; 29g'o to du iphe,
ii-me anyibe ndu Gera; egube ono, adudu iphe, anyi meru ngu ono; o chia
l'anyi meru ngu odoo; bya edufu ngu; i lashia le nchi-odoo. Q buru iya bu
le Chipfu abya nta-a bya ekebe ngu l'oma.”

30 Ayizaku bya eshiaru phe nri, ha shii; ephe bya eria bya angua iphe, aangu
angungu. 310 -rwua le nchita-abohu iya lonmewa utsu; unwoke ono bya eworu
nte ria. Ayizaku dufu phe; ephe tugbua; o buru phe alala le nchi-odoo.

320 buru mboku ono be ndu-ozi Ayizaku byaru bya epfuaru iya ke
welu pho, ephe turu pho su iya I'ephe humakwaru mini. 33Q gua ya She-
ba. Epha mkpukpu ono buru Biye-Sheba byasu ntanu-a.

34Tso noepho ukporo apha labo; o je alua Jiuditu, nwada Beri, onye He-
tu; bya alukwapho Basumatu, nwada Elonu, onye Hetu kwapho. 35Ephe
buru aphu tsoru Ayizaku yele Ribeka.

Jiékopu anata onu-oma l'eka Ayizaku

27 1 Ayizaku buerupho ogerenya; k'ophu oophuwa ragaraga; o kua
Iso, bu okpara iya su iya: “Nwa mu!”

O za iya enu.

20 su iya: “Nta-a be mu buakwaa nwoke ogerenya; ophu mu amakwa
mboku, mu a-nwuhu. 3Ngwa; wota iphe, iigudeje achi nta-a; mbu eda-
apfu waa apfu ngu; gude je l'egbudu je egbuaru mu anu! 4Liibya egude
iya shiaru mu nri, atso utso, bu ophu aduje mu ree; pataru mu; ge mu ria
goru onu-oma nu ngu; temanu mu anwuhu!”

5Ribeka ngabekpoepho nchi ge Ayizaku epfu eyeru nwa iya, bu Iso. Iso
tugbuepho jeshia l'egbudu ge ya gbua anu palata; 6 Ribeka su nwa iya, bu
Jiékopw: “Mu suru-a; mu numakwaru teke nna ngu shi epfu eyeru nwune
ngu, bu Iso 7su iya g'o je egbua anu-egbudu gude shiaru iya nri, atso utso
ge ya ria; k'ophu ya a-nodu l'atatiphu Chipfu goru onu-oma nu iya; teme
ya anwuhu. 8Nta-a bu le-a; nwa mu; ngabekpoepho nchi ree; mee iphe,
mu a-su g'i mee! 9Ngwa; je l'eka aturu ye l'eghu doru; je ahota ada eghu
labo, du ree; ge mu gude shiaru nna ngu nri, atso utso. Mu e-shie ya pho
g'oo-du iya ree. 10Liikwata iya je anu nna ngu g'o ria; k'ophu 0o-goru ngu
onu-oma iya; temanu l'oonwuhu.”

11 Jiékopu su Ribeka, bu ne iya: “Obenu le nwune mu, bu Iso gbaru éji;
mbedua buru onye ehu akwo akwokwo. 12?0 bukwanuru le nna mu rwa-
ru mu eka-e? Loohuma I'0o eregede be mu agbaru iya; 'ooworu onu tua
mu; me o lashia ophu go-goru onu-oma nu mu.”

13Ne iya su iya: “Nwa mu; ge mu vutaro onu ono m'o tua ngu iya! Qo
epho g'i mee iphe, mu suru g'i mee-a; tugbua je akputaru mu iya!”

1400 ya bu; o tugbua je akputaru ne iya eghu obu. Ne iya bya egude
iya shia nri, atso utso; shie ya pho g'ooduje nna Jiékopu ono ree. 15Ribe-
ka bya ewota uwe Iso, bu nwune Jiékopu k'ogerenya; mbu uwe iya ophu
kakota ama mma l'uwe, Iso koberu I'ulo iya; bya eworu yee nwa iya ke
nwata, bu Jiékopu. 16Q bya eworu akpo eghu phua ya l'eka; bya aphua ya
ya l'olu, bu eka akwo iya akwokwo. 170 bya eworu nri ono, atso utso ono
pee Jiékopu; bya apee ya buredi, o gheru ye iya.

18 Jiékopu bya aparu iya jepfu nna iya bya asu iya: “Nnana!”

O za iya: “Owee nwa mu! ?I bu onye?”

19 Jiékopu su nna iya: “O kwa mbedua, bu Iso; bya aburu okpara ngu.
Mu meakwaru g'i ziru mu. Gbeshikwa nodu anoo taa anu obu, mu gburu
obu; g'iigoru onu-oma nu mu.”

20 Ayizaku bya ajia ya su: “?’Denu g'i shiru gbukebewa iya egwegwa
egube ono nwa mu?”

Jiékopu su iya: “QOo Chipfu, bu Chileke ngu meru mu; o nweru ishi.”

21 Ayizaku su Jiékopu: “Kpiritaekwaru ge mu rwaa ngu eka; ge mu ma-
ru ?i bu-a nwa mu Iso too ti budu iya?”

22 Jiékopu bya ejekube nna iya, bu Ayizaku ntse. Q bya arwachaa ya
eka bya asu: “Olu-opfu ngu bu olu Jiékopu; obenu I'eka ngu bu eka Iso.”
23Qphu o to hubeduru iya ama; noo kele eka iya du e€ji eji ge ke nwune

iya, bu Iso. O goru onu-oma nu iya. 240 jiadaa ya su iya: “?I bu-a nwa
mu, bu Iso too?”

O su iya: “Ee. Mu bukwa iya-a.”

2500 ya buy; o su iya: “Ngwanu nwa mu; patanuru mu any, i gburu shia
nri obu ge mu ria; k'ophu mu a-goru onu-oma nu ngu!”

Jiékopu bya apajeru iya ya; o ria; o bya apataru iya mee; 0 ngua. 26 Nna
iya, bu Ayizaku su iya: “Bya eka-a nwa mu; bya etsutsua mu onu!”

27Q0 ya bu; o jekube iya ntse je etsutsua ya onu; Ayizaku numaepho
mkpo, uwe iya eshi; 0 goru onu-oma nu iya su iya:

“Mkpo, nwa mu eshi
du ge mkpo egu,
Chipfu keberu l'oma.

28 Ge Chipfu shi l'imigwe

kwaaru ngu iji;

I'oonu ngu eka mgboko
kakota ree;

l'oomee g'i nweru nri yele
mee nweru k'etsutsu iya.

29 G'oha, du igwerigwe

jeru ngu ozi!

Ge ndiphe phozejeru ngu!

Liiburu onye a-buru onye-ishi
unwune ngu!

G'unwu, ne ngu nwutaru
phozejeru ngu!

Ge ndu turu ngu onu
bukwaru ndu a turu onu!

Ndu goru onu-oma nu ngu
abukwanuru ndu a goru
onu-oma nu!”

30 Ayizaku go-ghechaerupho Jiékopu onu-oma ono; o shiepho l'atatiphu
nna iya tugbua jeriberu nwanshii; nwune iya, bu Iso shi nta-a bata. 310
bya eshikwapho nri, atso utso pataru nna iya bya asu iya: “Nnana; gbeshi
bya ataa anu-a, mu gburu shiaru ngu-a g'iigoru onu-oma ngu nu mu.”

32Nna iya, bu Ayizaku bya ajia ya su: “?I bu onye?”

O su iya: “Mu bukwa nwa ngu nwoke; mbu okpara ngu, bu Iso.”

33 Ayizaku phuhu mebyikpoo ke kpaakpaakpaa bya asu: “?’Buhunu
onye gburu anu wotaru mu; mu righeru le mgboru g'iibya-a? Mu goa-
kwaru onu-oma nu onye ono; mbu l'onye ono buakwaa onye e keberu
l'oma.”

34]so numaepho opfu nna iya; o tukpoo ekwa; chiahaa mkpu su nna
iya: “Gofunaaru mu onu-oma; jikonu nna!”

35 Ayizaku su iya: “Nwune ngu gudeakwa eregede bya anata onu-oma
ngu obu.”

36Iso su: “Qo epho Jiékopu, a guru iya be gbaru iya nu. Qwa-a kwewa
mgbo labo, o gho-gbutaru mu. O nataru mu okpara, mu bu. Q bya nta-
a bya anatafua mu onu-oma mu.” Q jia nna iya su iya: “?To nwekpodaa
onu-oma ono ophu i doberu mu me nanu?”

37 Ayizaku su Iso: “Mu meakwaru Jiékopu g'o buru nnajiuphu ngu; mu
bya emekotaakwaa ndu ephe l'iya bu g'ephe buru ndu-ozi iya; bya agoa-
kwarupho onu-oma nu iya le nri; waa le mee. Nta-a be o to nweekwa
iphe, mu a-du ike meeru ngu nwa mu.”

38[so nodu epfukpoekwarupho nna iya su iya: “Nna; ti nwekpodaa g'o
ka mma I'0o akpuru onu-oma lanuy, ii-goru mu? Gofunaaru mu onu-oma;
jikonu nna!” Q wata ara ekwa.

39Nna iya, bu Ayizaku bya eyeeru iya onu su iya:

“I tii budu l'eka
mgboko kakota ree;
ophu i budu I'eka Chipfu
shi I'imigwe akwa iji.

40 Qo egbu mma be ii-gude buru;
teme nwune ngu be
ii-nodu ejeru ozi.

Ole a -nonyakwanaa o du
ngu enyiruy;
Liikwefuru iya ike;
unu l'iya edokaha.”

Jiékopu agba ala ibe Lebanu

#41Tso bya akpoo Jiékopu ashi; kele oo onu-oma, nna iya gege agoru nu
iya be 0 goru nu Jiékopu. O ria l'ime onwiya su: “?Q kwa l'oorwuwa teke
aa-kwa nnana? E -mechaa be mu e-woru Jiékopu, bu nwune mu-a gbua.”

42E pfuerupho Ribeka iphe, nwa iya k'ogerenya, bu Iso pfuru; o zia g'e je
ekua nwa iya ke nwata, bu Jiékopu. O bya; o su iya: “Lekwa le nwune ngu,
bu Iso bukwa iphe, o gude adu onwiya obu bu le ya e-mecha gbua ngu.
43 Qo0 ya bu le-a; nwa mu; mekwaa iphe, mu abya epfupfu; gbalakwa egwe-
gwa lapfu nwune ne ngu, bu Lebanu le Haranu! 44 Je anotota I'eka ono
g'ehu ghubuhuada nwune ngu eghu! 450 -buru l'iphe, i meru nwune ngu
ghubuhueru iya pho eghu; o zohaa ya; mu ezia ozi su g'i shi I'eka ono lwa-
tashia. Kele mu ta ahadu ge ndzu unu n'ebo tuphashihu I'eswe ujiku lanu.”

46Noo ya bu; Ribeka bya ejepfu Ayizaku je asu iya: “Anodu ndzu du-
kwaa mu enyiru; o0 buru unwanyi ndu Hetu-a kparu iya. O -buru le
Jiékopu lutafuaru unwanyi ndu ali-a; mbu unwanyi ndu Hetu, du ge ndu
owa-a; be ?mu a-nodukwadu ndzu eme gunu?”

2 8 10 buru iya bu le Ayizaku bya ekua Jiékopu; bya agoru onu-oma

nu iya; bya atuaru iya ekemu su iya: “Ta alunupho nwanyi Ké-
nanu! 2 Tugbuekwapho jeshia Padanu-Aramu jepfu ndibe nna ngu oche,
nwuru ne ngu, bu Betuwelu; je alutaru onwongu nwanyi l'eka ono; luta
nwada Lebanuy, bu nwune ne ngu! 3Ge Chileke, bu Okwoolemkpa kebe
ngu l'oma; mee ngu g'i nwushia unwu; bya emee g'i jaa ajaja gbiriri jasu
iiburu nna oha, du igwerigwe. 4Ge Chileke mee g'onu-oma ono, 0 goru
nu Ebirihamu ono; ree I'ehu ngu me l'awa ngu. Qo ya bu; k'ophu ii-nweru
ali ono, i bu nlwamulwa ono; mbu ali ono, Chileke nuru Ebirihamu ono.”
5Q0 ya bu; Ayizaku bya edufu Jiékopu; o tugbua jeshia Padanu-Ardmu. Q
buru ibe Lebanu be ooje, bu iya bu nwatibe Betuwelu, onye Ardmu. Leba-
nu ono bu nwune Ribeka, bu ne Jiékopu yele Iso.

6 E mechaa; Iso bya amaru le Ayizaku gowaru onu-oma nu Jiékopu;
bya edufuwa iya g'o laa Padanu-Aramu; je aluta nwanyi l'eka ono; teme
le teke ono, o goru onu-oma nu iya ono be o turu iya ekemu su g'o to lu-
kwa nwanyi Kénanu; 7teme waa le Jiékopu mewaru iphe, ne iya yele nna
iya pfuru iya bya ejeshiwa Padanu-Aramu. 8Q gbe teke ono bya edoo Iso
enya l'o du nna iya, bu Ayizaku eji; mbu unwanyi, shi I'ali Kénanu. ©Q
tugbua je l'ibe Ishimelu; bya alua Mahalatu, bu nwune Nebayotu; bya
aburu nwada Ishimelu, bu nwatibe Ebirihamu; je eyekoberu unwanyi
ophu o shi aluhawa.

Nrwo, Jiékopu rworu le Betelu

10 Tobudu iya buy; Jiékopu shi le Biye-Sheba tugbua; o buru iya eje
mkpukpu Haranu. 110 jenyaa; nchi jipfu iya l'eka lanu. O pfushi l'eka
ono ge ya kwaa akwakwa. O je apata mkpuma lanu l'eka ono bya eswibe
l'ishi zezeta; mgbenya tu iya. 120 bya arwoo nrwo bya ahuma obebe, a
suberu okpa iya l'ali; o je eberu l'imigwe. Unwu ojozi Chileke nodu enyi
iya godogodo; ndu enyihu enyihu; ndu enyizeta enyizeta. 13 Chipfu pfu-
ru I'ononu iya pfua su: “O kwa mu bu Chipfu; bya aburu Chileke ke nna
ngu, bu Ebirihamu; yele Ayizaku. Ali ono, i ze l'eli iya ono be mu a-nu
unu l'awa ngu. 14Oshilokpa ngu a-du igwerigwe g'eja, no 1'ali. Unu e-bu-
cha burwua uzo enyanwu-ariba; bya eburwua uzo enyanwu-awawa; unu
ebua jasu 1'uzo isheli; bua jasu uzo ohali. Mu e-shi unu l'awa ngu l'eka
kebe ndiphe l'ophu l'oma. 15 Teme; humakpodapho; mu swikwaru ngu
eswiru; mu a-nodukpoepho eleta ngu enya l'iphe, bukpoo ekameka iije;
0zo bu le mu e-duphuta ngu azu l'ali-a. Mu ta abyadu aha ngu jasu mu
emekota iphe, mu kweru ukwe iya.”

16 Jiékopu shiepho le mgbenya tehu; bya asu: “Aha! ?Bu iya bu le Chi-
pfu no l'eka-a; ophu mu eshidu maru?” 17Ndzu nodu agu iya. O su: “Eka-a
be akpabiri iya dukwa! Eka-a te nwekwa iphe 0zo, 0 bu; abudu ulo Chile-
ke. O kwa eka-a bu eka eeshije bahu I'imigwe!”

180 -rwua l'onmewa utsu le nchita-abohu iya; Jiékopu bya ewota
mkpuma ono, o shi swibe 1'ishi ono; bya akpobe g'itso; o woru manu wu-
shi iya I'eli. 190 gua eka ono Betelu; obenu iphe, e shi ekuje iya bu Luzu.

20 Jiékopu bya eribua nte su: “Chileke -swikpowaru mu eswiru; eleta
mu enya l'ije-a, mu eje-a; bya anukota mu nri; ye l'iphe, eeye I'ehu; me
k'anma l'upfu; 21k'ophu bu le mu lwaru I'ibe nna mu I'ehu-guu; be mu e-
mekwa Chipfu g'o buru Chileke mu! 22Mkpuma-a, mu pfuberu g'itso-a be
a-buru ulo Chileke; teme iphemiphe, gube Chipfu nukotaru mu be mu a-
nyje ngu oke-lanu-l'uzo-iri.”

Jiékopu ejerwu ali Padanu-Aramu

29 1Jiékopu tugbukwa jeshia iphe, ooje; o jee gbiriri jasu o jerwua
ali ndu uzo enyanwu-awawa. 20 -rwua l'eka ono; 0 huma welu,
no l'oma egu; waa ikpo aturu eto, doru le mgboru iya; noo kele aturu ono
anguje mini le welu ono. Mkpuma, e gude swichia onu welu ono ha shii.
30 nodu abyjeru; aturu ono -dzukoepho I'eka ono; ndu eche iya nu abya
atuko swifu mkpuma ono l'onu welu ono seta mini doberu aturu ono.
Ephe -mechaa; ephe abya eswita mkpuma ono dobe l'eka o shi du l'onu

welu ono.

4 Jiékopu bya ajia ndu eche aturu ono su: “Unwune mu; ?bu awe be unu
shi?”

Ephe su iya l'ephe shikwa Haranu.

50 su phe: “?Unu maru Lebanu, nwanwa Naho?”

Ephe su ee; 'ephe makwaru iya.

6 Jiékopu su phe: “?Ehu du iya-a ree?”

Ephe su iya: “Ee; ehu dukwa iya-a ree; teme 1'o kwa nwada iya, bu
Rechielu chi aturu abya pho.”

70 su phe: “?Unu te eledu 'enyanwu dukwadu shii? Lo toko rwudu
teke aachikobeje aturu. Unu setanu mini doberu aturu obu g'ephe ngua;
g'unu achiru phe jebaa le nri!”

8Ephe su iya: “Anyi ta adukwa ike. O kwa a -chikobechaa aturu ono g'o
ha; 'aabya eswifu mkpuma l'onu welu ono; temanu l'aawata eche aturu
mini teke ono.”

90 nodukwadu epfu eyeru phe; Rechielu chiru aturu ibe nna iya gude
bya; noo kele o0 bu nwamgboko, eche aturu. 10Jiékopu humaepho Rechie-
lu, bu nwada Lebanu, onye bu nwune ne iya; waa aturu Lebanu; ¢ tugbua
je eswifu mkpuma ono I'onu welu ono; bya eseta mini doberu aturu nwu-
ne ne iya ono; o ngua. 11Jiékopu bya etsutsua Rechielu onu; bya awata
arashi ekwa ike. 120 bya epfuaru Rechielu l'ephe le nna iya bukwa; mbu
le ya bukwa nwatibe Ribeka. Rechielu gbagbua je akooru iya nna iya.

131.ebanu numaepho ke Jiékopu, bu nwa nwune iya; o gbapfushia ya. O
bya etsutsua ya onu; bya eduta iya lashia ibe iya. E rwua ibe iya; Jiékopu

woru iphemiphe kokotaru iya. 14Lebanu su iya “Mu le ngu bukwa mee
lanu.”

Jiékopu aluta Lii yele Rechielu

Tobudu iya bu; ephe le Jiékopu noepho onwa ophu; 15Lebanu su iya: “O
to budu le mu le ngu bu abubu bu iphe, a-kpata g'i jejeru mu ozi ke mma-
nu. Kooru mu iphe, mu a-pfuje ngu aswa ozi ngu!”

16 Noo ya; Lebanu nwutaru unwumgboko labo. Epha onye k'ogerenya
bu Lii; epha onye ke nwata bu Rechielu. 17Lii be enya du rogoro rogoro;
Rechielu nodu ama mma bya adu ubvt l'enya. 18 Jiékopu yeru Rechielu
obu. Qo ya by; o su Lebanu: “Ge mu jenaaru ngu ozi apha esaa; g'i kee
mu nwada ngu, bu Rechielu.”

19Lebanu su iya: “O kabakwanu ree le mu keru ngu iya eme le mu wo-
ru iya kee akataka onye 0zo. Ngwa; g'anyi le ngu bunuru.” 20Qo ya by;
Jiékopu bya ejee ozi apha esaa g'e kee ya Rechielu. Apha esaa ono due ya
pho ge nwujiku olemole; noo kele o yeru Rechielu obu shii.

21Qo ya buy; Jiékopu bya asu Lebanu: “Ngwa; dewaa mu ro nyee mu.
Mu no-dzuwaru apha esaa obu. O nodu aguwa mu egu ge mu l'iya kwaa.”

22 Qo ya bu; Lebanu bya ekukobe ndu eka ono bya eshiaru phe nri. 230
be l'uzenyashi; o bya eduta nwada iya, bu Lii; bya eduru nu Jiékopu; ephe
le Jiékopu kwaa. 24Lebanu bya eye eka I'ohu iya duta nwamgboko lanu,
epha iya bu Zilipa duru nu nwada iya ono g'o jejeru iya ozi ulo.

25Nchi bohuepho; Jiékopu huma I'oo Lii be e deru iya. Jiékopu su
Lebanu: “?Bu gunu be i meru mu iphe, du egube-a? ?Tobudu Rechie-
lu be mu jeru ngu ozi iya? ?Bu gunu meru g'o gude i gbaaru mu egube
eregede-a?”

26 Lebanu su iya: “?Ti madu le g'omelali du bu I'anyi te ekejedu onye
ke nwata l'eba abu I'ekewaru onye k'ogerenya?” 27Su iya: “Taa nshi me-
ghekpoadaa ekele onye owa-a idzu-a. E -mechaa; mu ekefua ngu onye ke
nwata; ole ii-jekwanuru mu ozi iya apha esaa 9zo.”

28 Jiékopu mee ya nno. O mee ekele Lii idzu ophu. Lebanu bya eke-
fua ya nwada iya, bu Rechielu; o lufuaru. 29Lebanu bya eye eka I'ohu
iya duta nwamgboko lanu, epha iya bu Biliha duru nu nwada iya ono,
bu Rechielu g'o jejeru iya ozi ulo. 30Jiékopu ephe le Rechielu bya akwa-
kwapho. O ka eye Rechielu obu eme le Lii. Q bya ejeeru Lebanu ozi apha
esaa 0zo.

Unwu, Jiékopu nwutaru

31 Chipfu humaepho le Lii be e te eyeduru obu; o ghebe ekpa-nwa iya
onu; ophu Rechielu atsudu ime. 32Lii bya atsuta ime bya anwua nwa
nwoke. O woru iya gua Ribenu; kele o suru: “Chipfu humawaru iphe-
ehuka, mu eje. Nta-a be mu maru le nnajiuphu mu e-ye mu obu.”

330 bya atsuta ime 0zo bya anwukwapho nwa nwoke. O su: “O kwa
le Chipfu numaru l'e te eyeduru mu obu meru g'o gude o0 nukwa mu pho
onye owa-a.” O woru iya gua Simiyonu.

340 byakwa atsuta ime 0zo; o zedakwapho nwua nwa nwoke 0zo. O su:
“Nta-a be mu maru le nnajiuphu mu a-gharu mu iphu; noo kele mu nwu-
tawaru iya unwoke eto.” Qo ya bu; o woru iya gua Livayi.

350 bya atsuta ime 0zo; nwua nwa nwoke. O su: “Ogiya-a be mu e-tu
Chipfu epha.” O woru iya gua Jiuda. O nwuchaa onye k'ono; o pfuru
apfuru.

3 O 1Rechielu humaepho le ya ta anwutaduru Jiékopu me nwa lany;
o koaharu nwune iya okophoo. Qo ya bu; o su Jiékopu: “Yekwaa
mu ime; odumeka mu anwuhukwa!”

20pfu iya ono ghua Jiékopu eghu. O su iya: “?Bu mbedua bu Chileke,
kposhiru ngu anwuta nwa?”

30 su iya: “Duta ohu mu-a, bu Biliha ge gu l'iya kwaje g'o nwutaru mu
unwegirima; k'ophu mu e-shi iya l'eka nweru awa.”

4Qo ya buy; o bya ekuta ohu ono, bu Biliha nu iya; o luru. Biliha yele
Jiékopu bya akwaa; 59 bya atsuta ime nwuaru iya nwa nwoke. 6Noo ya;
Rechielu su: “Nta-a be Chileke hawaru mu enge. O ngabewaru nchi numa
iphe, mu rworu iya; bya anu mu nwa nwoke.” Eshinu o du egube ono; o
gua ya Danu.

7A nonyakwa; ohu Rechielu ono, bu Biliha bya atsuta ime ozo; bya
anwuaru Jiékopu nwa nwoke k'ebo. 8 Rechielu su: “Mu le nwune mu
kpaakwaru enya shii; ole nta-a be mu kaakwanaa ya enya.” Qo ya by; o
woru nwata obu gua Nafutali.

9Lii humaepho le ya pfuru apfuru; o duta ohu nkiya, bu Zilipa nu Jié-
kopu g'o luru. 100hu Lii ono, bu Zilipa bya anwutaru Jiékopu nwa nwoke.
11Lii su: “Owa-a bukwa iphe-ekweru.” Qo ya bu; 0 gua ya Gadu.

120hu Lii ono, bu Zilipa bya anwuta nwa nwoke k'ebo. 13Qo ya buy; Lii
su: “Ehu atsoshikwa mu utso ike; nta-a be unwanyi a-nodu eku mu onye a
goru ehu-utso nu.” O woru nwata obu gua Asha.

140 be teke ebuje witi; Rlibenu tugbua je l'egu; 0 huma akpuru ma-
ndureku; o wota iya je anu ne iya, bu Lii. Rechielu su Lii: “Jiko henaa mu
akpuru mandureku, nwa ngu wotaru ngu.”

150benu 1'o suru iya: “?2Ji mu ophu i nataru mu teke asuduru ngu; i
nodu emefua g'i nata mu akpuru mandureku, nwa mu nuru mu?”

Rechielu su iya: “O du ree; g'o laru ngu l'ulo I'enyashi-a 1'ugwo akpuru
mandureku nwa ngu obu.”

16 Qo ya buy; Jiékopu shiepho l'egu Iwa 1'uzenyashi mboku ono; Lii gba
iya ndzuta je asu iya: “Lwakwaru mu l'ulo l'enyashi-a! Mu gudeakwa
akpuru mandureku nwa mu zlia ngu!” Qo ya buy; o Iwaru iya l'ulo I'enya-
shi ono.

17Chileke ngaberu Lii nchi; o tsuta ime bya anwutaru Jiékopu nwa
nwoke k'ise. 18 Qo ya buy; Lii su: “Chileke buakwaru mu nggo; kele mu ku-
taru ohu mu kee Jiékopu; o luru.” O woru nwata obu gua Isaka.

19Lii tsuta ime 0zo; bya anwutaru Jiékopu nwa nwoke k'ishii. 20Lii bya
asu: “Chileke meakwaru mu iphe-oma, paru eka. Nta-a be mu mawaru le
ji mu a-kwabeje mu-a ubvi; eshinu mu nwutaru iya unwu-okoro ishii.”
Oo ya bu; o woru iya gua Zebulonu.

21E mechaa; o bya anwua nwamgboko bya eworu iya gua Dayina.

22 Chileke bya anyata Rechielu; bya angaberu iya nchi bya eworu iya
ekpa-nwa ghebe onu. 230 tsuta ime; bya anwua nwa nwoke bya asu:
“Chileke nafuwaru mu iphe-iphere ono.” 24Q gua ya Ji6ésefu; kele o suru:
“Ge Chipfu yekwakwaru mu nwa nwoke 0zo l'owa-a.”

Aturu Jiékopu azushi aka igwerigwe

25Rechielu nwuchaepho Jidsefu; Jiékopu su Lebanu: “Dua mu ge mu
laa ibe nna mu. 26 i haaru mu unyomu mu phe; waa unwegirima mu, bu
ndu mu jeru ngu ozi l'ishi phe-a; ge mu gude lashia. L'i mawaru ge mu je-
beru ngu ozi.”

27Lebanu su iya: “O -buru le mu du ngu l'obu eviya; jiko nobanaa! Le
mu lewaru enya g'iphe, aanwy; mu maru I'oo iswi ehu ngu meru g'o gude
Chipfu kebe mu l'oma egube-a.” 28 Q sukwa iya pho: “Pfua iphe, mu a-pfu-
je ngu ge mu apfyje ngu iya.”

29 Jiékopu su iya: “I makpowaru-a ge mu jeberu ngu ozi; waa g'iphe-
edobe ngu gude zu-beru ge mu eletaru ngu iya enya. 30 Nwiphe nshii ono,
i shi nweru teme mu bya ono be hawa shii egube-a. Kele gobujeru; ibiya
ophu mu shiru Chipfu ekebe ngu I'oma. Nta-a buru; ?denuhunu teke mu
a-gba mkpu ehu mu le ndibe mu?”

31Lebanu su iya: “?Bu gunu be mu a-pfujekwanu ngu?”

Jiékopu su iya: “Ta pfushi mu ugwo; o chia o -buru I'i kwetaru iphe, mu
abya epfupfu-a; mu echebaaru ngu aturu ngu. 32 Ge mu jephekota l'eka
aturu ngu kuru ntanu-a; je ahoshikota aturu, tukashiru iphe oji; 0zoo
ophu dekashiru iphe; waa iphe, bu nwaturu, jigburu uji; ye I'eghu, tuka-
shiru ucha; gzoo ophu dekashiru iphe. Ndu k'ono a-buru aswa ozi mu.

33 Mbu l'ii-mechaa maru le mu bu onye ire-lanu. Le-a; teke o bu I'e me-
charu i bya ele enya le ndu k'ono, i gude pfua mu ugwo ono; i -huma iya
eghu, atukashiduru ucha; ophu o dekashiduru iphe; 0zoo 1'0o nwaturu,
ata budu k'ojii; I'iikua mu onye-oshi.”

34Lebanu kweta bya asu iya: “G'o duekwapho g'i pfuru.” 35Le mboku
ono gedegede be o tugburu je ahoshikota mkpi, dekashiru iphe; waa ndu
ophu tukashiru ucha; waa ne eghu mmanu ndu ophu tukashiru ucha; yele
ndu ophu dekashiru iphe; waa aturu, jikotaru uji g'ephe ha. Ndu k'ono be
o chiru nu unwegirima ibe iya g'ephe cheje. 36 Q chita phe je ije ujiku eto

je edobe phe I'eka ono dokaha yebedua, bu Lebanu l'onwiya yele Jiékopu.
Jiékopu nodu eche ndu ophu o chi-phodoru.

37Jiékopu bya egbuta ekali-oshi oyi; ekali-oshi popula; waa oshi alumon-
du; waa oshi pulenu. O bya aswabotachaa ekali-oshi ono egbo; mee ya;
0 du g'o dekashiru iphe ochaa. 38 Q bya ewota ekali-oshi ono, 0 swashiru
egbo ono dobechaa l'iphe, eeyejeru iphe-edobe ono mini; go ya bu k'ophu
ephe a-nodujeepho iphe-edobe ono l'atatiphu nhamunha; m'ephe byatashia
anguta mini. O nodu abyjeru; iphe-edobe ono -nodu ana okee; ephe -bya
anguta mini; 39ephe awata eshi okee l'atatiphu ekali-oshi ono. Ephe bya
anwushi nwa; ephe anwushia unwu, dekashiru iphe; waa ophu tukashi-
ru iphe. 40 Jiékopu bya ahoshia unwu iphe-edobe ono bya edobe iche; bya
eworu ndu ophuu chiru yeru ndu ophu dekashiru iphe yele k'ojii pho, bu ke
Lebanu pho. O shi egube ono nweaharu iphe-edobe k'eka iya; ophu oochi-
kobejeedu iya le ke Lebanu. 41 Ndu ophu bu nyee ya, gbashiru ike -najeepho
okee; Jiékopu eje eworu ekali-oshi ono ye l'iphe, eeyejeru iphe-edobe mini
ono dobe l'atatiphu phe; k'ophu ephe e-shi okee le mgboru ekali-oshi ono.
420 -rwua l'anu ophu du nyegenyege; o too dobeduru iya ekali-oshi ono.
Oo ya by; e shi egube ono iphe-edobe ono, ndu ophu du nyegenyege laaru
Lebany; ndu ophu shihuru ike laaru Jiékopu. 43 Jiékopu shi egube ono kwa-
takpoo nweru iphe mebyi enweru; bya enweru igwe iphe-edobe; gbashia
ohu; unwanyi me unwoke; bya enweru inya-kamelu; yele nkapfu-igara.

Jiékopu agbafu l'ibe Lebanu

3 1 1Noo ya; a nonyaa; Jiékopu nuaha l'unwu Lebanu be epfu l'o
tukowaru iphe, nna phe nweru chitachaa. Liphemiphe ono, o
nweru ono g'o ha be bukota eku nna phe be o bu. 2Teme Jiékopu huma-
kwapho 1'0 to buedu ge Lebanu shi emeru iya umere bu g'oomekwadu.
3Qo ya buy; Chipfu su Jiékopu: “Tugbua lashia ibe nna ngu phe. Su-a;
lapfu ndibe unu le mu no-a swiru ngu.”

40 buru iya by; Jiékopu bya ezia g'e je ekuaru iya Rechielu waa Lii;
ephe byapfuta iya l'egu l'eka anu, bu iphe-edobe iya doru. 50 su phe: “Mu
elekwa enya 1'o to buedu ge nna unu shi emeru mu umere bu g'oomekwa-
du; ole Chileke ke nna mu phe noekwapho swiru mu. 6 Unu makotaru le
mu gude ike mu g'o ha jekotaru nna unu ozi. 7Obenu le nna unu riru mu
urwu; gbanwee aswa ozi mu ugbo iri. Ole Chileke te ekwekwanu g'o me-
ka mu iphe. 80 -buru I'o suru I'oo ndu ophu tukashiru iphe, bu aswa ozi
mu; iphe-edobe ono awataepho anwushi unwu, tukashiru iphe. Teke o
bu 1'o suru I'go ndu ophu dekashiru iphe, a-buru aswa ozi mu; iphe-edo-
be ono awataepho anwushi unwu, dekashiru iphe. Qo ya bu I'oo Chileke
l'onwiya chitaru iphe-edobe nna unu chiru nu mu.

10“Le teke anu anaje okee be mu rwojeru nrwo ge mu humaru l'iphe-
edobe ono ndu ophu eshi okee be ndu ophu dekashiru iphe du iya; ndu

ophu tukashiru iphe dukwa iya pho. 11 Ojozi Chileke bya ekua mu oku le
nrwo ono su: ‘Jiékopu!’ Mu za iya: ‘Owee!’ 120 su: ‘Palikpodapho enya
apali huma l'iphe-edobe ono ndu gphu eshi okee be ndu ophu dekashiru
iphe du iya; ndu ophu tukashiru iphe dukwa iya pho. Noo kele mu huma-
kotawaru iphe, Lebanu emekotaje ngu. 130 kwa mbedua bu Chileke ke
Betelu. Betelu bu eka ono, i wuru manu l'eli mkpuma ono; mbu eka ono,
i no kwee ukwe-iphe ono. Su-a; gbeshikwa lufu l'ali-a nta-a nta-a; lashia
eka a nwuru ngu.””

14Tobudu iya bu; Rechielu yee Lii bya eyeeru iya onu su iya: “?0 du-
ru teke anyi e-ketakwadu oke l'iphe, shi I'ibe nna anyi? 15?Nna anyi te
ekuada anyi ndu ohozo; mbu l'o to budaa 1'o reru anyi erere; obenu l'o
mephushichawaru okpoga, a pfuru iya l'ishi anyi g'o ha. 160 doru enya
I'eku ono l'ophu, Chileke nataru nna anyi ono bukotawa k'anyi; bya aburu
k'unwu anyi. Ngwany; menaa iphe, Chileke suru g'i mee!”

17Qo ya buy; Jiékopu bya eworu unwu iya; yee unyomu iya kuru ye l'eli
inya-kamelu. 18 Q bya achiru iphe-edobe iya g'o ha dobe 1'ivuzo; yee iphe-
miphe, o setakotaru le Padanu-Ardmu. O gude phe lashia ibe nna iya, bu
Ayizaku l'ali Kénanu.

19Lebanu jeruro ebushi aturu iya eji. Rechielu tugbushia bya akpaswa-
ta obu-nshi ibe nna iya ono, bu Lebanu. 20 Temanu; 0 bukwarupho ezita
be Jiékopu zitaru onwiya ala I'ebe epfuru Lebanu ono, bu onye Aramu
ono le ya alawa. 210 chita iphemiphe, o nweru gude gbalaa; je adaghaa
enyimu Yufurétisu; kwaseru uzo, shijaru oha tibvi Giladu lashia.

Lebanu achipyabe Jiékopu

220 -rwua mboku k'eto; e pfuaru Lebanu le Jiékopu phe gbalaakwaru.
230 chita ndibe iya; ephe chia phe ujiku esaa; bya agbapfu phe l'oha tibvi
Giladu. 24Chileke byapfuta Lebanu, onye Ardmu le nrwo l'enyashi bya
asu iya: “Letanupho enya! Ba adukwa iphe, ii-pfuru nu Jiékopu! Be pfu-
kwaru iya opfu oma; ophu i pfukwaru iya ejo opfu!”

2500 ya buy; Lebanu bya agbapfu Jiékopu. O buru I'oha Gibvi Giladu be
Jiékopu kpoberu ulo-ekwa iya teke ono. Lebanu yee ndu ephe l'iya swi
bya akpobekwapho nkephe I'eka ono. 26 Lebanu su Jiékopu: “?Bu gunu
be i meru egube-a? ?Denu g'o gude i zita onwongu ezita tugbua ge mu ba
ma; chita unwada mu ge ndu a kpuru le ndzu l'egu ogu? 27?Bu gunu be o
gude i nodu agbala le mpya; i zita onwongu tugbua ge mu ba ma; ophu i
pfuduru mu iya; k'ophu mu e-gude ehu-utso; gude ebvu, aaku nkwa yee
une eye; gude bya edua unu? 28 Ophu i kwekpodanu ge mu tsutsua unwu
nwanwa mu; waa unwada mu onu; gude su phe tokwa ehu. I meru ume-
re onye-eswe. 29Mu gege emerwukwa ngu ehu; ome o to bu le Chileke ke
nna ngu byapfutaru mu le nrwo I'enyashi bya asu mu: ‘Letanupho enya!
Ba adukwa iphe, ii-pfuru nu Jiékopu! Be pfukwaru iya opfu oma; ophu

iipfukwaru iya ejo opfu!’ 30 Nta-a be i tugburu ala opfu l'oghoroko ibe nna
ngu du ngu. Obenu ?bu gunu kparu iphe, i zitaru iteshi mu?”

31 Jiékopu su Lebanu: “O kwa ndzu shi agu mu; kele mu riru l'ii-nata
mu unwu ngu k'ehuka. 320benu I'o -buru I'i humaru onye gude iteshi ngu
be onye ono ta anodukwa ndzu. Ngwa; nodu l'iphu ndu anyi l'ephe bu-a;
gude eka ngu choo g'i maru ?o0 nweru iphe ngu, mu gude? O -nweru ophu
i humaru; wota iya!” Ge Jiékopu epfu nno be o to bukpoodanu I'o maru
I'oo Rechielu be zitaru obu iteshi obu.

33Qo0 ya buy; Lebanu bya abahu 1'ulo-ekwa Jiékopu; waa ke Lii; waa le
k'unwanyi ohu labo ono je achokota iya; ophu 0 dudu iphe, 0 humaru.

O lufutaepho l'ulo-ekwa Lii; bya abahu I'ulo-ekwa Rechielu. 34 Ama le
Rechielu woru obu-nshi ono nwua l'iphe, aanoduje anoo I'eli inya-kamelu;
nopyabe iya ango. Lebanu bya atuko iphe, no 1'ulo-ekwa ono chighashia;
ophu o dudu iphe, o0 humaru.

35Rechielu su nna iya: “G'ehu te eghukwa ngu eghu; nnana; le mu ta
agbalihuduru agbalihu le g'i byaru-a; 1'o kwa nso nwanyi eme mu.” O kwe
iya hm; bya achoo obu-nshi ono nta-a; chgo imo; ophu 0 humaduru iya.

36 Ehu ghushiaha Jiékopu eghu ike; o tsopyabe Lebanu uswo su iya:
“?Bukpoo gunu bu ejo-iphe obu, mu meru obu? ?Bu iphe-¢ji gunu be mu
meru kparu iphe, iichi mu kpabekpabe nno? 37Nta-a, i tukoru ivu mu
voghashicha-a; ?bu gunu be i humaru, bu nkengu? Wofuta iya l'atatiphu
ndibe anyi le ngu-a; g'ephe pfua onye ophu acho opfu!

38 “Mu le ngu buwaru ukporo apha nta-a. Ophu aturu yee eghu ngu adu-
du ophu kwojeru nwa; ophu mu atsgjeduru onu l'ebili, shi l'aturu ibe ngu;
39Qphu mu apalatajeduru ngu odzu iphe-edobe ngu, anu-egbudu gburu;
o chia mbedua be oobutajechia; i nodu asuje ge mu pfua ngu ugwo iphe
ophu iphuru zitaru l'eswe; 0zoo l'enyashi. 40Lenaa g'o shi adujeru mu.
Leswe be anwu shi egheje mu egheghe. O -rwua I'enyashi; mu anokota
l'ogoyi abali; ophu mgbenya abyadu eshita mu enya. 41 Noo ge mu jekota-
ru iya l'ukporo apha ono, mu bukotaru 1'ibe ngu ono. Mu jeru ngu ozi apha
iri I'eno l'ishi unwada ngu; bya echeru ngu iphe-edobe apha ishii. I ghazia
ugwo mu mgbo iri. 42Qme Chileke ke nna mu; mbu Chileke ke Ebirihamu;
waa onye Ayizaku atsu ebvu; ome o to no-kube mu; me iimechaa gbabe-
ghaa mu eka oto chia mu. Obenu le Chileke humaru iphe-ehuka mu; waa
ge mu eseberu akanya; bya abaaru ngu mba l'enyashi-a, laru nu-a.”

43Lebanu su Jiékopu: “Unwanyi-a bukwa unwada mu; unwegirima-a
buru unwegirima mu; iphe-edobe-a buru mu nwe iya. Iphemiphe-a g'o ha
bukota nkemu. QOle ?bukwanu gunu be mu e-me 1'ehu unwada mu obu;
0zoo l'ehu unwegirima-a, ephe nwushiru-a? 44Ngwa; bya ge mu le ngu
gbaa ndzu g'o buru iphe, a-buru ekebe mu le ngu!”

4500 ya bu; Jiékopu bya apata mkpuma kpobe; o du g'itso. 46 O su ndu
ono, ephe l'iya bu ono g'ephe pakoo mkpuma. Ephe bya apakoo mkpuma

ono kukobe I'eka lanu. Ephe nodu le mgboru ikpo mkpuma ono rigba nri.
47Lebanu kua eka ono Jiga Sahaduta; Jiékopu kua ya Giladu.

48 Lebanu su: “Ikpo mkpuma-a bu ekebe mu le ngu ntanu-a.” Noo iphe,
kparu iphe, a guru iya Giladu. 49E kukwaru iya pho Mizupa; noo kele o
suru: “Ge Chipfu tukokwa mu le ngu chee nche; me anyi gbakashihuchaa;
tugbua. 50Teke o bu I'i meru unwada mu-a eji; ozoo l'i jeru alua unwanyi
0zo; agufu ephebedua; a makwaru-a l'o to dudu onye anyi l'iya tuko nodu
l'eka-a; ole g'i nyatakwa le Chileke bu onye-ekebe mu le ngu.”

51Lebanu sukwapho Jiékopu: “Waa ikpo mkpuma-a; teme waa itso
mkpuma-a, mu kpoberu l'echilabo mu le ngu. 52Tkpo mkpuma-a bu eke-
be; teme itso mkpuma-a bukwarupho ekebe le mu ta abyadu aghata iya;
bya l'ibiya nkengu bya ngu emeka iphe. Ophu gubedua abyadu aghata iya
abya ibiya nkemu abya mu emeka iphe. 53 Ge Chileke ke Ebirihamu, bu
Chileke ke Naho; bya aburu Chileke ke nna phe kpee ikpe mu le ngu!”

0o ya bu; Jiékopu bya egude epha Chileke, bu Onye nna iya, bu Ayizaku
atsu ebvu riaru iya nte. 540 bya egwee ngweja l'eli tibvi I'eka ono; bya ezia
abubu iya g'ephe bya le nri. Ephe richaa nri bya akwaa I'eka ono I'enyashi ono.

550 -rwuepho l'onmewa utsu; Lebanu bya etsutsua unwu nwanwa iya;
yee unwada iya onu; bya agoru onu-oma nu phe; bya adakobe; o buru iya
ala unuphu.

Jiékopu akwakobe g'ephe le Iso dzuda

32 1Jiékopu tugbukwapho nkiya; o buru iya alala. O jenyaa; unwu

ojozi Chileke wu-pfuta iya. 2Jiékopu humae phe pho; o su: “Ha!
Ndu owa-a bukwa ndu ojogu ke Chileke!” O gua eka ono “Mahanayimu”
bu iya bu odu labo.

3Jiékopu zia ndu-ozi g'ephe vuru iya uzo jepfu nwune iya, bu Iso l'ali
Siye, bukwapho ali ndu Edomu. 4Q bya ezia phe su: “Waa iphe, unu
e-pfuru nnajiuphu iya, bu Iso. Unu su iya l'onye-ozi iya, bu Jiékopu su-
kwaru 1'go 1'ibe Lebanu be ya shi teke ono butaru; o buru eka ono be ya
bu byasu nta-a. 5Ya nweru eswi; bya enweru nkapfu-igara; nweru aturu;
yee eghu; nweru ohu; unwoke me unwanyi. Ya ezi ndu-ozi iya-a g'ephe
byapfuta nnajiuphu iya g'a maru ?ya a-du iya 1'obu?”

6 Ndu ozi ono jechaa bya alwaphuta azu lwapfuta Jiékopu su iya: “Ephe
jepfukwaru nwune ngu obu, bu Iso. Nta-a be o gudekwa unu umadzu gu-
de abya ngu ndzuta.”

7Ndzu guahaa Jiékopu; meji tofu iya. O bya ekee ndu ephe l'iya swi uzo
labo; bya ekekwapho aturu waa eghu iya; kee eswi iya; me inya-kamelu
iya uzo ebo ebo kwapho. 80 ria su: “O -buru le Iso tsoru ndu ke mbu ogu;
oke lanu ophuu, ghuduru nu pho agbalakponu.”

9Jiékopu bya epfuru nu Chileke su: “Gube Chileke ke nna mu oche, bu
Ebirihamu; Chileke ke nna mu, bu Ayizaku; gube Chipfu; onye suru mu ge

mu laphu azu I'ali, a nwuru mu; lapfu abubu mu phe; l'ii-me-a ge mu ba-
rahu. 190Obu ono, i goshiru 1'i yeru mu ono; waa ememe, i meru mu iphe, i
pfuru ono be ta agbakwaru mu. Teke mu daru enyimu Ji¢danu-a bu oshi-
mpaleka be mu pa kpoloko; obenu le nta-a be mu nwewaru iphe; k'ophu
mu tsukaharu iya ebo. 11 Mu epfu anu ngu g'i dzoo mu l'eka nwune mu,
bu Iso. Kele ndzu agu mu l'oo-tso mu ogu; tsoo unwanyi ibe mu yee unwe-
girima phe ogu kwapho. 120benu I'i pfuru su l'i mee mu ge mu barahu;
liimee g'awa mu ha g'eja, no l'eze-enyimu; mbu g'ephe buru aguta aguta.”

13Q kwaa l'eka ono l'enyashi ono; bya eshi 1'iphe, o nweru hota iphe,
oo-gude meeru Iso iphe-oma. 14Iphe, o hotaru bu ukporo ne eghu iri; yee
ukporo mkpi; waa ukporo ne aturu iri; yee ukporo ebili; 15bya ahotakwa-
pho ne inya-kamelu yee unwu iya ukporo l'iri; waa ukporo ne-eswi labo;
yee oke-eswi iri; waa ukporo ne nkapfu-igara; yee okee ya iri. 16 Q dokota
anu ono iche iche; bya eyekota ndu-ozi iya g'ephe leta iya enya iche iche.
O su ndu-ozi iya ono: “Unu vuru mu uzo! Unu edoo onwunu iche iche ge
ndu eche anu ophuu ta tukobekwa onwophe le ndu eche ophuu!”

17Q su ndu ophu vu uzo: “O -buru l'unu le nwune mu, bu Iso dzuru; o
jia; su: ‘?2Unu bu ndibe onye?’ teme ‘?Bu awe be unu eje?’ teme ‘?Bu onye
nwekota anu ono, awu l'atatiphu unu ono?’ 18Iphe, unu e-pfu bu: ‘O kwa
onye-ozi ngu, bu Jiékopu nwe iya. Ole oo iphe, 0 nuru g'e wotaru nnajiu-
phu iya, bu Iso; le yebedua, bu Jiékopu etsokwa phe-a l'azu.’”

190 pfuaru ndu k'ebo; waa ndu k'eto; me iphe, bukpoo g'ephe hako-
ta, etso iphe-edobe ono; su phe: “O kwapho iphe ono, mu pfuru ono be
unu e-pfujeru Iso; me unu l'iya dzuda. 20 Qle g'unu nyatajekwa su l'onye-
ozi iya, bu Jiékopu be etsokwa unu.” Iphe, Jiékopu gude pfua nno bu l'o
riru su l'ee-gude iphe ono, ya nuru e gude vuru uzo ono mee g'obu jidata
iya. Su: “?A maru; ?0o-nata mu-a; me mu humae ya pho?” 2100 ya by; e
rwutanu eku ono, Jiékopu chieru g'a chie Iso ono vuru uzo; yebedua, bu
Jiékopu kwaa l'eka ono I'enyashi ono.

Jiékopu yele Chileke agba mgba

22Tlenyashi ono be Jiékopu dutaru unyomu iya ephenebo; waa unwa-
nyi labo ono, bu ohu iya ono; waa unwu iya ephe n'iri le nanu je adaghaa
nggele Jiaboku l'uzo eka eerwuje iya erwurwu. 230 dughachae phe pho
le nggele ono; o bya alaphu azu bya achifukota iphemiphe, o nweru l'azu
iya ophuu kwapho. 240 buwaru Jiékopu nwekinyi iya no l'eka ono. Ephe
le nwoke lanu gbaepho mgba gbiriri jasu 1'uzo utsu. 25 A nonyaa; nwoke
ono maerupho l'o to gudedu iya; o rwua Jiékopu eka l'ishi nka; nka kpo-
kafu iya g'ephe le nwoke ono agba mgba ono. 26 Nwoke ono su iya: “Haa
mu ge mu laa; le nchi abohuwaa!”

Jiékopu sukwanu: “Mu taa hakwa ngu g'i laa; abudu I'i goru onu-oma
nu mu.”

27Nwoke ono su iya: “?Bu gunu bu epha ngu?”

O su iya: “Qo Jiékopu.”

28 Qo ya bu; nwoke ono su iya: “Epha ngu taa bueduru Jiékopu; oo
Izurelu® be oo-buru; noo kele unu le Chileke; waa nemadzu gharu iya; i
Iwu-kpee.”

29 Jiékopu su iya: “Jiko; konaaru mu epha ngu.”

O su iya: “?Bu gunu meru iphe, iikpa ishi epha mu?” O goru onu-oma
nu Jiékopu l'eka ono.

30Qo0 ya bu; Jiékopu gua eka ono Peniyelu® su: “Noo le mu humaru
Chileke iphu l'iphu; bya anodukwadu ndzu.”

31 Jiékopu bya l'aghata Peniyelu; enyanwu wawaa. O nodu ete okpa; o
buru nka ono, kpokafuru iya nu ono kparu iya. 32Noo iphe, kparu iphe
e -shi teke ono rwua ntanu-a be ndu fzurelu ta atajedu anu, nmopfuru le
nka. Noo kele go I'eka ono be a rwuru Jiékopu eka obu.

Jiékopu yele Iso edzuda

3 3 1Jiékopu jeshia ele enya; 0 huma Iso eka ephe I'unu umadzu, o chi,

eje abya. O bya eworu unwegirima iya keeru Lii; yee Rechielu; yee
unwanyi labo ophuu, bu ohu iya ono. 20 duru unwanyi labo ono, bu ohu
ono; yee unwu phe dobe l'ivuzo. O dotsota phe Lii yee unwu iya; bya eworu
Rechielu yee Jidsefu dobe l'ikpazu. 3 Yebedua vuta uzo jeru jepfushia nwu-
ne iya ono; bya ephozeru iya ishi mgbo esaa le g'ooje ejepfu iya ono.

4Noo ya; Iso gbapfu Jiékopu je anmata iya akpa. O bya eworu eka gba-
kua ya l'olu bya etsutsua ya onu. Ephe tuko wa ekwa. 5Iso jeshia apali
enya imeli; bya ahuma unwanyi ono; yee unwegirima ono; bya ajia ya su:
“?Bu ndu ole be unu l'ephe swi ono?”

Jiékopu su iya: “O kwa unwegirima, Chileke nuru mube onye-o0zi ngu
shita l'eze-iphe-oma nkiya.”

6 Unwanyi ono, bu ohu ono; yee unwegirima phe bya abyarwuta; bya
ephozeru iya ishi. 7Lii yee unwegirima ibe iya bya abyarwuta bya epho-
zeru iya ishi. O -rwua l'ikpazu iya; Jidsefu yee Rechielu bya ephozekwaru
iya pho ishi.

81so jia su: “?Bu gunu be ndu k'ophuu, ephe 1'iya dzuru 1'uzo pho bu?”

O su iya: “O bu nupho iphe, mu nuru ngu gude eme ge mu tuba gube
nnajiuphu mu l'obu.”

90benu le Iso suru iya: “Waawaa. Nworuro iphe ngu; ophu mu nweru
du-a shii.”

10 Jiékopu su: “E phokwaro! O -buru le mu du ngu I'obu; jiko natanu
iphe ono, mu nuru ngu ono! Ahuma iphu ngu du g'onye eje ahuma iphu

a 32:28 Iphe, fzurelu bu be bu ‘Onye yee Chileke agba mgba.” P 32:30 Iphe, Peniyelu bu
be bu ‘Iphi Chileke’.

Chileke; eshinu i gude obu-oma nata mu. 11Jiko nataro iphe ono, e wota-
ru ngu ono; noo kele Chileke meru mu eze-iphe-oma; mu nwekotaru iphe,
mkpa iya duru mu.” Jiékopu rwonyakpoepho; Iso nata iya.

12]s0 su: “Unu g'anyi je! G'anyi l'unu tuko swiru!”

13 Jiékopu su iya: “Nnajiuphu; i maru l'unwegirima-a be okpu teke
eshihudu ike. Teme mu emekwapho ge mu chikobe aturu waa eswi mu,
nwushiru nwa k'0phtit. O -buru 1'a chiru phe I'ehuka bu-a ujiku ophu be
ephe a-nwushihukota. 14 Qo ya bu; nnajiuphu; vururg onye-ozi ngu uzo!
Mu a-tokpoepho nwehu etso ndu ono, no l'ivuzo achi iphe-edobe ono;
waa unwegirima gbiriri jasu mu abyapfuta ngu le Siye.”

15Tso su: “Ge mu haphoduru ngu unwoke mu g'unu l'ephe swiru.”

Jiékopu jia su: “?Bukwanu gunu be iijero eme nno? O bu-a ge mu maru
eviya le mu du nnajiuphu mu I'obu.”

16 Qo ya buy; Iso gbeshi mboku ono; o buru iya ala Siye. 17Jiékopu swia
uzo Sukotu; o jerwua Sukotu bya akpua unuphu l'eka ono; bya atuaru
iphe-edobe iya mkpt. Noo iphe, kparu iphe, a guberu eka ono Sukotu.®

18 Jiékopu shiepho Padanu-Aramu; lwarwuta le nchi-odoo le mkpu-
kpu Shekemu l'ali Kénanu; bya eburu l'atatiphu mkpukpu ono. 190 gude
ukporo mkpola-ochaa ise zuta unwu Hamo; mbu nna Shekemu ali eka o
kpoberu ulo-ekwa iya. 200 bya eworu oru-ngweja kpua l'eka ono; kua ya
“Chileke, bu Chileke ke ndu [zurelu.”

Dayina yele ndu Shekemu

3 4 1Noo ya; Dayina, bu nwada, Lii nwutaru Jiékopu; kpapfushia

unwanyi ndu ali eka ono. 2Shekemu, bu nwatibe Hamo onye He-
vu, bu eze ndu onu egu ono humae ya pho; o duta iya; ephe l'iya kwaa; o
pharwushia ya. 3Dayina; mbu nwada Jiékopu la iya I'ehu; o yee ya obu;
bya emeaharu iya emereme. 4Shekemu su nna iya, bu Hamo g'o lutaru
iya nwamgboko ono g'o buru nyee ya.

5Jiékopu numa le nwada iya, bu Dayina be a pharwushiwaru; ophu o
dudu iphe, o meru jasu ndibe iya lwa; kele teke 0 numaru iya be ephe no
l'egu eche iphe-edobe iya.

6 Qo ya bu; Hamo, bu nna Shekemu je g'ephe le Jiékopu pfugbabe.
7Unwu Jiékopu numaepho iphe, nwuru nu bya alwatashia. Aphu yee ehu-
eghu ji phe obu; noo kele Shekemu meru iphe-iphere kpua ndu Izurelu;
kele o jepfuru nwada Jiékopu, bu iphe, agbaduru g'o nwua.

8Hamo su phe: “Nwa mu, bu Shekemu be obu iya du le nwada unu-a. Jiko
unu kenaa ya ya g'o luru. 9G'anyi l'unu lugbaru nwanyi. Unu keje anyi nwada
unu; unu alutaje k'anyi. 10Unu eburu l'echilabo anyi. Ali dabyikpoerupho iphéré
noduru unu. Unu eburu iya; anyi 'unu azugba aswa; unu anodu iya kpata eku.”

¢ 33:17 Iphe, Sukotu bu be bu eka a tushiru ‘thkptr’.

11Qo ya bu; Shekemu su nna Dayina; yee unwune iya: “Unu kwenu le
mu du unu l'obu; iphe, unu sukpoerupho ge mu nu unu be mu a-nu unu.
12Unu hua aswa nwada unu; yee iphe-oma, mu e-meru unu jasu g'oo-du-
be unu ree. Iphe, bu iphe, unu suru ge mu kwaa be mu a-kwaru unu. Qo
epho g'unu kee mu nwamgboko-a ge mu luru.”

13Eshinu a pharwushiwaru Dayina apharwushi be unwu Jiékopu yeru
Shekemu; yee nna iya onu eregede. 14Ephe su phe: “Tuswekwa! Anyi ta
abyakwa eme iphe, du nno. Anyi te ewokwaru nwada anyi eke nwoke,
ebuduru dbvu. Qo-bukwaru anyi iphe-iphere. 15Iphe, e-meepho; anyi
ekweta bu g'unu du g'anyi du; mbu g'iphe, bu nwoke le ndu unu bushi-
kota tbvli. 16 Qo ya buy; anyi ekee unu nwada anyi; anyibedua alutaaha
nwada unubedua. Anyi ['unu ebua eghirigha; bya aburu iphe lanu. 17Obe-
nu 1'o -buru I'unu te ekwedu l'unu e-bushi Gbvi; anyi eduta nwada anyi;
teme anyi alakwapho.”

18Tphe ono, ephe pfuru ono du Hamo yele nwa iya, bu Shekemu ree.
190Qphu nwokorgbya ono, bu iya bu onye a kakota akwabe tibvt 1'ibe nna
iya l'ophu ono akpoduru upfu eme iphe ono, ephe pfuru ono. Kele nwada
Jiékopu du iya l'obu. 20Qo0 ya buy; ephe tugbua; mbu Hamo yee nwa iya,
bu Shekemu jeshia 'oguzo mkpukpu phe; g'ephe je epfuaru iya unwoke,
bu le mkpukpu ono. 21Ephe jerwua bya asu phe: “Ndu-a be umere phe
dukwa ree. Aa-hakwa phe g'ephe buru l'ali anyi; nodu iya agba ngho;
eshinu ali, ha gsa noduru phe. Anyi a-nodu alu unwada phe; ephe alu
k'anyi. 22 Qle teme ndu ono ekwe buru l'echilabo anyibe ndu Shekemu
bu m'o buru I'unube unwoke kwetaru bushia tbvii; du g'ephebedua du.
23?Unu ta amadu l'iphe-edobe waa eku phe; waa iphe, bu anu, ephe nwe-
ru enweru a-buru k'anyi? Qo ya bu; unu g'anyi kweta iphe, ephe pfuru
g'ephe eburu l'echilabo anyi.”

24Unwoke, lufutakotaru 1'oguzo mkpukpu ono kwetakota iphe, Hamo
yee nwa iya pfuru. Unwoke, bu le mkpukpu ono bya ebushikota tbvi
g'ephe ha.

25 A noepho ujiku eto, ephe buru ibvu ono; g'ephe anyakwadu ¢nya
tibvi ono; unwu Jiékopu ebo, ndu ophu yele Dayina shi le ne lanu, bu
iya bu Simiyonu; waa Livayi gbeshi bya amita ogu-echi phe bahu le
mkpukpu ono je atuko unwoke mkpukpu ono g'ephe ha gbuebe I'otulu-
pfu. 26 Ephe gbua Hamo; yee nwa iya, bu Shekemu; bya eduta Dayina
I'ulo ibe Shekemu tugbua; o buru phe alala. 27Unwu Jiékopu bya adajaa
l'echi odzu ono; bya akwata iphe, ndu mkpukpu ono, pharwushiru nwune
phe ono I'okwata. 28 Ephe kputa aturu waa eghu phe; waa eswi phe; waa
nkapfu-igara phe; bya atuko iphemiphe, bukota ke ndu mkpukpu ono
gwetakota; mbu gwetachaa ndu ophu no l'oma mkpukpu; me ndu ophu
no l'egu. 29FEphe gwetakota eku phe; waa unwanyi phe; yee unwegirima
phe; bya atuko iphemiphe, nokota 1'ulo phe gweta.

30 Tobudu iya bu; Jiékopu su Simiyonu; yee Livayi: “Egube iphe-ehuka
ophu unu wobatakwanuru mu nta-a! Nta-a be unu meru ge mu buru onye
eshi ndu Kénanu; yee ndu Pérezu ishi; mbu ndu bu l'ali-a. ?0 kwa l'unu
maru-a l'anyi paru nwanshii? O -buru l'ephe chigbaberu onwophe byapfu-
ta mu ogu be mu le ndibe mu a-bukwaru mkpurupyata!”

31Ephe su: “?0 gbakwanuru g'ephe mee nwune anyi nwanyi ge
nwanyi-ovuoba?”

Jiékopu alwaphuta azu le Betelu

35 100 ya by; Chileke su Jiékopu: “Kwalita lashia mkpukpu Bete-
lu je eburu. I -rwua I'i kpuaru mube Chileke oru-ngweja; mbu
mube Chileke ono, byapfutaru ngu l'eka ono; teke iigbalaru nwune ngu,

bu Iso-a.”

20 buru iya by; Jiékopu su ndibe iya; waa ndu ephe l'iya bu: “Unu lwua
iphe, bukpoo agwa, unu gude; unu emee onwunu g'unu du nso; unu agba-
nwee uwe unu. 3Qo ya by; unu agbeshi g'anyi je Betelu ge mu je akpuaru
Chileke oru-ngweja l'eka ono, bu iya bu onye ono, numaru olu mu teke
mu no l'aphuy; bya aburu onye ono, no-kuberu mu lI'ekameka ono, ya jeko-
taru ono.” 4Noo ya; ephe tuko agwa ono, ephe gude ono; yee iphe-nchi,
ephe yeru le nchi yeshia chiru nu Jiékopu; o likota le mkpula akpurata,
no le mgboru mkpukpu Shekemu. 5Ephe gweta tugbua; ndzu-agugu, shi
l'eka Chileke rwupyabe mkpukpu ophu no-phegbaaru phe mgburugburuy;
k'ophu bu I'o to dudu g'ephe ha, jeru achi ndibe Jiékopu ono oso.

6 Jiékopu yee ndu ephe l'iya swi bya ejerwua mkpukpu Luzu, bu iya
bu Betelu, no I'ali Kénanu. 70 buru l'eka ono be 0 kpuru oru-ngweja; bya
agua eka ono Elu Betelu. Noo I'oo eka ono be Chileke goshiru iya onwiya
le g'oogbalaru nwune iya.

8No iya; Debora, bu onye shi eleta Ribeka enya nwuhu; e lia ya le
mkpula upfu akpurata le nsuda Betelu. Qo ya by; a gua eka ono Alonu
Bakutu.¢

9Jiékopu shichaepho Padanu-Aramu Iwa; Chileke byapfuta iya ozo bya
agoru onu-oma nu iya. 10 Chileke su iya: “Epha ngu bu Jiékopu; ole epha
ngu ta abuheduru Jiékopu; epha ngu a-buru fzurelu.” Qo ya bu; o gua ya
fzurelu.

11 Chileke su iya: “Oo mbedua bu Chileke, bu Okwoolemkpa. Unu zlia
azlizl ka I'otu. Liimeta ndu a-buru oha eka phe; bya emetakwapho oha-
moha 0zo yekoberu phe. Ndu eze eshi ngu l'ehu futa. 12 Ali ono, mu nuru
Ebirihamu; waa Ayizaku be mu nukwaru ngu pho; teme mu nukwa iya
pho unwu nwanwanwaranwa ngu.” 13 Chileke shi l'eka o no pfuru yeru
iya ono tugbua ephekerephe.

d 35:8 Iphe, o futaru be bu ‘Achi uzu-ekwa’.

14 Jiékopu bya apalia mkpuma pfube l'eka ono, Chipfu no pfuru yeru
iya ono; bya ekpua ya mee l'eli; kpua ya manu gude gwaa Chileke. 15Jié-
kopu gua eka ono, Chileke no pfuru yeru iya ono Betelu.

Anwuhu Rechielu yele Ayizaku

16 Ephe shi le Betelu tugbua. Ephe rwujeepho mgboru Ifurata; ime meahaa
Rechielu. Ezeda iya kwatakpoo tsuahaa ya I'ehu. 17Le teke ono, iphe shihuru
ike g'oome zeda ono be nwanyi, eswi iya ime suru iya: “Ge ndzu ba agushi
ngu. O kwa nwa nwoke 0zo be i nwuru.” 18Q bya l'atubuhu unme k'anwuhu;
0 gua nwa iya nwoke ono Benoni. E mechaa; nna iya gua ya Benjiaminu.

19Noo ya; Rechielu nwuhu; e lia ya 1'uzo Ifurata, bu iya bu Betulehemu.
20 Jiékopu swita mkpuma pfube l'eli ilu iya. Mbu byasu ntanu-a be mkpu-
ma ono noekwapho l'eka ono egoshi I'0o ilu Rechielu.

21fzurelu tugbukwa o0zo; bya eje akpobe ulo-ekwa iya l'azu ulo-ephe-
kerephe, bu Eda. 220 buru le teke fzurelu bu l'ali eka ono be Riibenu
jepfuru nyee nna iya, nna iya ta aludu okpobe alulu, bu Biliha. Nna iya,
bu fzurelu numa iya.

Jiékopu nwutaru unwoke iri I'ebo.

23Unwu ke Lii bu: Riibenu, bu iya bu okpara Jiékopu; waa Simiyonu,
waa Livayi; waa Jiuda; waa Isaka; teme waa Zebulonu.

24Unwu ke Rechielu buru Jiésefu waa Benjiaminu.

25Unwu ke Biliha, bu ohu Rechielu buru Danu waa Nafutali.

26 Unwu ke Zilipa, bu ohu Lii buru Gadu waa Asha.

O buru ndu ono g'ephe ha bu unwu, a nwushikotaru Jiékopu l'ali
Padanu-Aramu.

27Jiékopu Iwapfuta nna iya, bu Ayizaku le Mamure, no le mgboru Ki-
riyatu-Araba, bu iya bu Heburonu; l'eka Ebirihamu yee Ayizaku shi tuko
buru. 28 Ayizaku noru ukporo apha tete. 22Qo ya buy; o tua unme ikpazu
iya; o buru iya anwuhu. O lapfu ndiche phe le g'o kahucharu; bya ango
apha, du igwerigwe. Unwu iya, bu Jiékopu yee Iso woru iya lia.

Oshilokpa ke Iso

3 6 1Waa oshilokpa Iso, bu iya bu Edomu baa:

2Tso luru unwanyi ndu Kénanu. Epha phe bu Ada, bu nwada
Elonu, onye Hetu; waa Oholibama, bu nwada Ana; bya aburu nwanwa
Zibiyonu, onye Hevu; 3wakwapho Basumatu, bu nwada Ishimelu; bya
aburu nwune Nebayotu.

4 Ada nwutaru Iso Elifazu; Basumatu nwutaru iya Ruwelu; 5Oholibama
nwutaru iya Jiwushi; waa Jielamu; waa Kora. Ndu ono bukota unwu Iso;
o buru l'ali Kénanu be a no nwushiru iya ya.

61so bya eduta unyomu iya; waa unwu iya unwoke; yee ke nwanyi;
mekpoo iphe, bukota ndibe iya g'ephe hakota; teme waa iphe-edobe iya;

waa anu iya ndu 9zo; mekpoo eku, o kpatakotaru le Kénanu g'o ha; gude
lashia ali eka du enya; me a -gbe I'eka nwune iya Jiékopu bu. 7Eku phe
pawaru eka; k'ophu o daghawaru g'ephe atuko buru l'eka lanu. Kele iphe-
edobe phe ono meru; ophu ali eka ono asuedu phe ebubu. 8 Qo ya buy; Iso,
bu iya bu Edomu je eburu I'oha Gbv1 Siye.

9Wa oshilokpa Iso, bu nna ndu Edomu I'oha bv1 Siye baa:

10Waa epha unwu Iso baa: Elifazu, bu iya bu nwa nwoke, Ada, bu nyee
Iso nwutaru iya; waa Ruwelu, bu iya bu nwa nwoke, Basumatu, bukwa-
pho nyee Iso nwutaru iya.

11 Unwu nwa nwoke ke Elifazu bu Temanu; waa Omaru; waa Zefo; waa
Getamu; teme waa Kenazu.

12Nwa Iso; mbu Elifazu nweru nyee ya ophu o too ludu okpobe alulu,
epha iya bu Timuna. Nwanyi ono nwutaru iya nwa nwoke, aza Amaleku.
Ndu ono bukota unwu nwanwa Ada, bu nyee Iso.

13Unwu nwa nwoke ke Ruwelu bu: Nehatu; waa Zera; waa Shama;
teme waa Miza. Ndu ono bukota unwu nwanwa Basumatu, bu nyee Iso.

14Unwu Oholibama, bu nyee Iso; mbu nwada Ana bya aburu nwanwa
Zibiyonu nwutaru Iso bu: Jiwushi; waa Jielamu; teme waa Kora.

15Waa ndu-ishi l'oshilokpa Iso baa. Qkpara Iso, bu Elifazu nwuru ndu-
ishi, bu: Temanu; waa Omaru; waa Zefo; waa Kenazu; 16 waa Kora; waa
Getamu; teme waa Amaleku. Ndu ono bu ndu-ishi ali Edomu, shi l'eri Eli-
fazu. Ephe bu unwu nwanwa Ada.

17Ruwelu, bu nwa Iso, nwuru ndu-ishi, bu Nehatu; waa Zera; waa Sha-
ma; teme waa Miza. Ndu ono bu ndu-ishi ali Edpmu ndu ophu shi 'eri
Ruwelu. Ephe bu unwu nwanwa nyee Iso, bu Basumatu.

18 Oholibama, bu nyee Iso nwuru ndu-ishi, bu Jiwushi; Jielamu; teme
waa Kora. Ndu ono bu ndu-ishi ndu ophu shi l'eri nyee Iso, bu Oholibama,
bu nwatibe Ana.

19G'ephe hakota ono bu unwu Iso, bu iya bu Edomu; bya aburu phe bu
ndu-ishi phe.

20Waa unwu Siye, onye Horu, bu onye nwe ali ono baa: Lotanu; waa
Shobalu; waa Zibiyonu; teme waa Ana; 21waa Dishonu; waa Eza; teme
waa Dishanu. Unwu Siye ono, bu l'ali Edomu ono bu ndu-ishi ndu Horu.

22 Unwu Lotanu bu Hori; waa Homamu. Timuna bu nwune Lotanu ke
nwanyi.

23 Unwu Shobalu bu Aluvanu; waa Manahatu; waa Ebalu; waa Shefo;
teme waa Onamu.

24Unwu Zibiyonu bu Aya; waa Ana. Ana k'owa-a bu onye ophu humaru
nggele, ekpo oku l'echiegu teke o shi eche nkapfu-igara nna iya, bu Zibiyonu.

25Unwu Ana bu Dishonu; waa Oholibama, bu nwada iya.

26 Unwu Dishonu buru Hemudanu; waa Eshubanu; waa Ituranu; teme
waa Keranu.

27Unwu Eza bu Bilihanu; waa Zevanu; teme waa Ekanu.

28 Unwu Dishanu bu Uzu; waa Eranu.

29Ndu bu ndu-ishi ndu Horu bu: Lotanu; waa Shobalu; waa Zibiyonu;
waa Ana; 30waa Dishonu; waa Eza; teme waa Dishanu. Qo ephebedua bu
ndu-ishi ndu Horu; e -shi le g'ephe gude kekashia onwophe l'ali Siye obu.

Ndu bu eze l'ali ndu Edomu

31Qwa-a bu ndu vuadaru uzo buru eze ndu Edomu; teme o nwejeru
onye shi le fzurelu bya aburu eze:

32Bela, bu nwatibe Beyo be bu eze ndu Edomu. Mkpukpu iya aza Dinuhaba.

33 Bela nwuhuepho; Jiobabu, bu nwatibe Zera, bu onye shi Bozura bya
aburu eze l'onodu iya.

34 Jiobabu nwuhuepho; Hushamu, bu onye shi 1'ali Temanu bya ano-
chia enya iya buru eze.

35 Hushamu nwuhuepho; Hadadu, bu nwatibe Bedadu, bu onye lwu-
kperu ndu Midiyanu 1'ali Méwabu; bya aburu eze I'onodu iya. Mkpukpu
nkiya aza Avitu.

36 Hadadu nwuhuepho; Samula, bu onye shi Masureka bya ano-chia
enya iya buru eze.

37Samula nwuhuepho; Shawulu, bu onye shi Rehobotu, no I'uzo onu
enyimu Yufurétisu; bya aburu eze no-chia enya iya.

38 Shawulu nwuhuepho; Belu-hananu, bu nwatibe Akubo bya aburu eze
I'onodu iya.

39Belu-hananu, bu nwatibe Akubo nwuhuepho; Hadadu bya aburu eze
I'onodu iya. Epha mkpukpu iya buru Pawu; epha nyee ya buru Mehetabe-
lu, bu nwada Maturedi. Maturedi bukwanuru nwada Mezahabu.

40Waa epha ndu-ishi l'oshilokpa Iso baa; wakwapho okpa-ipfu; yee oha-
moha, ephe shigbaa, I'azagbaa epha phe baa. Timuna; waa Aluva; waa
Jietetu; 41waa Oholibama; waa Ela; waa Pinonu; 42waa Kenazu; waa
Temanu; waa Mibiza; 43waa Magudelu; teme waa Iramu. Ndu-a g'ephe ha
bu ndu-ishi ndu Edomu; le g'ephe gude bua 1'ali ono, ephe Iwaru ono.

Ephe bu ndibe Iso, bu nna ndu Edomu.

Nrwo, Jiésefu rworu

37 10Qo ya bu; Jiékopu buru l'ali ono, nna iya shi buru, bu iya bu ali
Kénanu.

2Waa oshilokpa Jiékopu.

Ge Jiésefu noerupho apha iri 'esaa be o shi etsojeru unwunna iya eche
aturu; mbu unwu nyee nna iya, bu Biliha; waa Zilipa. O dooru nna phe
ejo-iphe, unwunna iya ndu ophuu anoduje eme.

3No iya; Izurelu ka eye Jiésefu obu eme le g'o yeru unwu iya ndu
ophuu. Iphe, kparu iya nu buru I'9o nwa, a nwuru iya le nka. O bya

akwaaru Jiésefu eguru uwe, ama ntumatu, chikashiru mkpo. 4 Unwunna
iya maerupho le nna phe ka iya eye obu eme le g'o yeru ephebedua; ephe
kpoo ya ashi; ophu ephe epfujeheduru opfu oma eyeru iya.

5Tobudu iya by; Jiésefu rwoo nrwo bya ezeeru unwunna iya ono nrwo
ono. O mee; 0 kabakpoo phe ro adu ashi. 6O suru phe: “Unu gebe ge mu
zeeru unu nrwo, mu rworu. 7Anyi esweshi upfu ereshi esweshi l'egu. A
nonyaa; upfu ereshi nkemu gbalihu pfuru nhamunha; upfu iya k'unu bya
anophee nkemu mgburugburu phozegbaaru iya.”

8 Unwunna iya su iya: “?liri I'ii-mechaa buru eze anyi too? Mbu-a; ?bu-
waa ngu e-mecha buru onye-ishi anyi?” Nrwo ono, 0 rworu ono; yee opfu
ono, o pfuru ono mee; 0 kabakpoo phe ro adu ashi.

9No iya; 0 byakwa arwoo nrwo 0zo; bya ezeeru unwunna iya ono 9zo.
Ono be o suru phe: “Unu gebe ge mu zeeru unu nrwo 9zo, mu rworu.
Ogiya-a be mu rworu g'enyanwu; waa onwa; waa kpokpode iri le nanu
bya ephozeru mu ishi.”

100 zeeru iya pho nna iya g'o zeru iya unwunna iya; nna iya baaru iya
mba su iya: “?Iphe owa-a, iirwo owa-a bu gunu? ?Bu le ne ngu; waa mbedua,
bu nna ngu; waa unwunna ngu be e-mecha bya ephozeru ngu too?” 11 Unwu-
nna iya jiaharu iya ijienya; obenu le nna iya kwakoberu iphe ono I'okpoma.

Unwunna Jiésefu ere iya

12Noo ya; unwunna iya chita aturu nna phe jeshia echeche le mgboru
mkpukpu Shekemu. 13Qo ya bu; fzurelu su Jiésefu: “Eshi ophu i maru
I'unwunna ngu eche aturu le mgboru Shekemu bukwa g'i bya ge mu zia
ngu g'i je agbaphe phe.”

Jiésefu su nna iya I'o du ree.

14Qo0 ya buy; ¢ su iya: “Jiko jenu je agbaphee unwunna ngu phe; yee
aturu phe; maru ?ehu duchaa phe-a ree? Liilwa bya akaru mu g'o du.” Q
buru le nsuda Heburonu be ¢ no zia ya ozi obu. O tugbua jeshia; bya eje-
rwua Shekemu.

150 nweru nwoke humaru iya l'eka gogha-phe I'egu eka ono; bya ajia
ya su: “?Bu gunu be iicho?”

16 Q su iya: “Mu elekwa enya unwunna mu. O -buru I'i maru eka ephe
no eche aturu phe; jiko tunuru mu onu iya.”

17Nwoke ono su iya: “Ephe shiakwa l'eka-a tugbuwa. Mu numakwaru
teke ephe shi epfu su g'ephe je Dotanu.”

Oo ya buy; Jiésefu chooru unwunna iya jeshia; je ahuma phe le mgboru
Dotanu. 18Ephe levukpoo ya ro teke 0 nokwadu uzenya; bya awata achi
idzu g'ephe e-shi gbua ya.

19Ephe su nwibe phe: “O-rwo-nrwo-a abyaje-o! 20Unu bya nta-a g'anyi
gbua ya chie le nsu lanu I'eka-a. E -mechaa; anyi asu 1'0o anu-egbudu
gburu iya. G'anyi mawaruro ge nrwo iya ono e-me vua.”

21Rdbenu numae ya pho bya emeahaa g'o gbafuta iya. O su phe: “Unu
g'anyi te egbushi iya egbugbu. 22 G'anyi be gbushi ochi. G'anyi chiechia ya
le nsu lanu l'echiegu l'eka-a; g'anyi te edenyikwa iya eka.” Iphe, Rtibenu
gude pfua ya bu g'o dzoo ya duta iya duphuru nna iya azu ozo.

23 Ji6sefu byarwutaepho eka unwunna iya ono no; ephe gude iya yefu
iya eguru uwe ono, o yeru ono, chikashiru mkpo ono; 24bya akputa iya je
echie le nsu. Nsu obu ta adudu iphe, du iya nu; ophu mini adudu iya.

25Ephe no-zetaepho anoo wata eri nri; ephe jeshia ele enya bya ahu-
ma ndu ije, shi l'eri Ishimelu; eka ephe shi l'ali Giladu; ephe l'inya-kamelu
phe; vuru manu, eshi mkpo; waa unwi, eshikwapho mkpo; waa arwu, bu
meru eje ala ali Jjiputu.

26 Jiuda su unwunna iya: “?Bu urwu gunu be anyi e-rita iya m'o buru
l'anyi gburu nwanna anyi bya eworu mee ya domia? 27Unu g'anyi ree ya
oshilokpa Ishimelu. G'o to dukwa iphe, anyi e-je iya ememe; eshi ophu o
bu nwanna anyi; teme anyi buru mee lanu.” Unwunna iya kweta.

28 Ndu Midiyanu ono, agba ngho ono ghatashiepho; unwunna Jiésefu
bya ekufuta iya le nsu ono; woru iya ree oshilokpa Ishimelu ono ukporo
ekpa-ego mkpola-ochaa. Ephe kputa iya lashia Ijiputu.

29Rubenu byaepho le nsu ono bya ahuma le Jiésefu ta noedu iya; o
gude ehu-eghu woru uwe iya gbajaa. 300 jepfu unwunna iya phe je asu
phe: “Nwata ono ta noekwa l'eka e chieru iya. ?Bukpoo awe be mu e-dobe
iphu?”

31Noo ya; ephe bya achita uwe Jiésefu bya egbua eghu; woru uwe Ji6-
sefu ono tsee le mee ya. 32Ephe chita uwe ono, chikashiru mkpo ono
chiphuru nna phe azy; su iya: “Anyi humakwaru iphe-a 1'uzo; lekwaa ya
enya g'i maru ?bu ke nwa ngu too to budu iya?”

33 Jiékopu bya elee enya; o buru iya. O su: “O kwa uwe nwa mu-o! O
dukwa g'o bu anu-egbudu gburu iya. Oowaa! Nta-a be Jidsefu be anu-
egbudu lajashiakwaru nanu nanu!”

34 Jiékopu woru uwe iya gbajaa; bya achita uwe aphu yee onwiya; bya
araa ekwa nwa iya ono ujiku olemole. 35 Unwu iya k'unwoke; me unwada
iya bya g'ephe dua ya obu. Ophu o kwedu g'a duta iya. O pfua su: “Mu a-
gukwa aphu nwa mu-a jasu mu alapfu iya le maa.” O buru egube ono bu
ge nna iya gude gua aphu iya.

36 No iya; ndu Midiyanu ono woru Jiésefu ree Potifa l'ali [jiputu. Potifa
ono bu onye lanu I'ime ndu Fero nuru oke-okwa; kele o bu ishi ndu ojogu,
eche Fero nche.

Jiuda yele Tema

3 8 1Le teke ono be Jiuda haru unwunna iya je; ephe le nwoke Adu-
lamu, aza Hira buru. 20 buru l'eka ono be Jiuda no huma nwada
nwoke Kénanu, epha iya bu Shuwa. O luta iya; ephe l'iya kwaa. 30 tsuta

ime; bya anwua nwa nwoke a guru Eru. 40 tsuta ime 0zo; bya anwua
nwa nwoke; bya agua ya Onanu. 50Q bya anwufua nwa nwoke lany; bya
agua ya Shela. O buru le Kezibu be 0 no nwua ya.

6 Jiuda bya alutaru okpara iya bu Eru, nwanyi. Epha nwanyi ono bu
Tema. 7Obenu le Eru, bu okpara Jiuda bu onye eme ejo-iphe l'enya Chi-
pfu. Qo ya by; Chipfu woru iya gbua.

800 ya by; Jiuda su Onanu: “Duta nyee nwune ngu g'unu l'iya kwaa.
Luru iya g'iishi nno togboru nwune ngu ako le mgboko.” 9Obenu le Ona-
nu maru le nwa, nwanyi ono a-nwuta ta abuduru nkiya. O nodu abuyjeru;
yee nyee nwune iya -nodu akwa; l'oogboshia unwuda l'ali g'eeshi ge nwu-
ne iya ta togbo ako. 10Iphe ono, oomeje ono buru ejo-iphe l'iphu Chipfu; o
wokwaru iya pho gbua.

11E mechaa; Jiuda su nyee nwa iya, bu Tema g'o laa ibe nna iya je ebu-
ru eburu kwabe jasu teke Shela, bu nwa iya evuta. Kele o riru su: “?A
maru ?onye k'ono ta anwuhudunu g'unwune iya ndu ophuu nwuhuru.”
Tema kwe hm laa ibe nna iya je eburu.

12 A nonyakpoepho; nyee Jiuda, bu nwada Shuwa nwuhu. Jiuda roko-
tachaepho ike 'anwuhu nyee ya ono; bya ejeshia Timina; l'eka eebushiru
iya aturu iya eji. Onya iya, bu Hira, onye Adulamu tsoru iya.

13 A bya edooru iya Tema le nna ji iya ejekwa Timina je ebushi atu-
ru iya eji. 140 kweepho doo yefu uwe nwanyi, no l'ulo-maa, o yeru; bya
eworu gerebe gerebe ekwa phua onwiya l'iphu g'a ta hube iya ama; bya
eje anodu l'onu-abata, e shi abahu Enému, bukwapho uzo, e shi eje Timi-
na. Kele o maru le Shela vutawaru; obenu l'e te kuduru iya g'o bya g'o
lupyabe iya ge ya buru nyee ya.

15 Jijuda huma Tema; bya aria 1'9o nwanyi-ovuogba; noo kele o phu-chiru
onwiya iphu; 16 ophu 0 madu l'oo nyee nwa iya. O duta iya je 'aguga gbo-
roro bya asu iya g'o bya g'ephe l'iya je akwaa.

O jia ya su: “?Bu gunu be ii-nu mu g'anyi le ngu kwaa obu?”

17Q su iya: “Mu e-shi l'iphe-edobe mu kpee ngu ada-eghu.”

O kwe iya hm; bya asu iya: “?li-yekwanuru mu iphe l'itumo; ge mu gu-
de jasu l'iikputaru mu iya?”

18 su iya: “?Bu gunu be mu e-yeru ngu l'itumo obu?”

O su iya: “Qo iphe, agba l'eka ngu, eegudeje hube ngu ama; waa eri, tso
iya nu; waa oshi-mpaleka ngu ono, i gude I'eka ono.” O chiru iya nu iya;
ephe l'iya je akwaa; o woru ime yee ya. 190 tugbuepho bya eje aphufu
ekwa ono, o shi phua l'iphu ono; bya eje eworu uwe nwanyi, no l'ulo-maa,
o shi yee woru yephu azu.

20E mechaa; Jiuda bya akputa ada-eghu ono kpee onya iya, onye Adu-
lamu g'o je akpee nwanyi ono; chitaru iya iphe, o yeru iya l'itumo ono. O
jee ophu o humaeduru nwanyi obu. 210 jia ndu bu I'eka ono su: “?Denu
nwanyi-ovuoba, shi nodu l'aguga uzo Enému-a?”

Ephe su iya: “Nwanyi-ovuoba ta nojekwaru l'eka-a.”

22 Qo ya bu; o laa je asu Jiuda le ya ta ahumakwaru iya. Teme ozo bu le
ndu bu I'eka ono sukwaru le nwanyi-ovuoba ta ngjeduru l'eka ono.

23 Jiuda su: “G'a hakwaa ya g'o nwowaruro iphe, o gude; a -nonyaa; e
gude iya gbaaharu anyi mgbonu. Eshi ophu mu kperu ngu ada-eghu, i gu-
de je achokota iya; ophu i humaduru iya.”

24 A noepho iphe, rwuru onwa eto; a bya asu Jiuda: “Tema, bu nyee
nwa ngu be buakwaa nwanyi-ovuoba; mbu le-a; 0 dukwaa ime. Q buru
l'ovuoba ono be o vutaru iya.”

Jiuda su: “Unu kpufuta iya g'e kegbua ya l'oku!”

25 A kpufutashia ya; o zia ozi g'e je ezia nna ji iya ono su iya I'o kwa
onye nwe iphe-a be yeru iya ime ono. Su iya: “Maeshikwaru ?ii-du ike
maru onye nwe iphe, agba I'eka eegudeje ahube nemadzu ama-a; waa eri,
tso iya nu; waa oshi-mpaleka-a?”

26 Jjuda huma iphe ono bya amaru l'¢o nkiya bya asu: “Ha! Nwanyi-a
kakwa mu apfubekoto; eshi ophu mu sucharu le mu e-kuru iya nu nwa
mu, bu Shela g'o luru. E mechaa; ophu ephe l'iya alueduru.”

270 rwue ya pho l'ezeda; a maru I'unwu ono du iya ebo l'epho. 28Le
g'oozeda be onye lanu wofutaru eka. Nwanyi, eswije ime bya ewota eba
oghu, du uswe-uswe libe iya le nkwo-eka; bya asu I'0o onye owa-a bu ivu-
z0. 290 wobaepho eka ono; nwune iya kwofuta. Nwanyi, eswi ime ono su:
“?Bu g'i shiru kpakata uzo baa?” A gua ya Pérezu. 30 Qo ya bu; nwune
iya onye ophuu, a gbaberu eba oghu, du uswe-uswe le nkwo-eka ono lu-
futa; a gua ya Zera.

Jiésefu yele nyee Potifa

39 1Tobudu iya bu; e gude Jiésefu jerwua ali Jjiputu. O buru Poti-
fa onye Ijiputu zuru iya ndu oshilokpa Ishimelu ono, gude iya
jerwua ali Jjiputu ono. Potifa ono tso le ndu no I'oke-okwa. Yebedua bu

onye-ishi ndu ojogu, anoduje eche Fero nche.

2 Chipfu no-kube Jiésefu; o buru onye iphe ejehuru. O buru I'ulo nnajiu-
phu iya, bu nwoke Ijiputu ono. 3Nnajiuphu iya ono humaepho le Chipfu
no-kube iya; teme le Chipfu emeje g'iphemiphe, Jiésefu ono eme vuru ire;
4Jiésefu du iya l'obu. O woru Jiésefu mee onye-ozi iya; mbu mee ya onye
elekota unuphu ibe iya 'ophu enya; teme o wokwarupho iphemiphe, o
nweru yekota iya I'eka g'o leta enya. 5Eshi teke ono, o woru unuphu ibe
iya l'ophu; yee iphemiphe, o nweru enweru yekota Jidsefu l'eka g'o leta
enya ono be Chipfu bya ekebeahaa nwoke Ijiputu ono l'oma shita l'ehu
Ji6ésefu. Chipfu kebeahaa ya l'oma l'iphemiphe, o nweru enweru; je akpaa
le ndu ophu no l'unuphu; me le ndu ophu no l'egu. 6 Qo ya buy; o hakotaru

e 38:29 Iphe, Pérezu bu be bu ‘Okwokwo’. £ 38:30 Zera bu iphe, o futaru bu ‘ocha-pfuu’.

Ji6sefu eku iya l'ophu g'o leta enya. Ophu o duedu iphe, o nweru, gokpa-
jekwadu ishi iya. Iphe, 0 maerupho kpoloko bu g'o ria nri.

Ji6ésefu gbaru mkparawa bya amashi mma ike. 7A ngepho nwanshii;
Jiésefu guahaa nyee nnajiuphu iya ono; o su iya g'o bya g'ephe l'iya je
akwa.

80benu le Jidsefu jikaru bya asukwapho nyee nnajiuphu iya ono: “A
-gbe teke nnajiuphu mu meru mu onye-ishi iphemiphe, o nwekotaru be
0 to duedu iphe, eeme 1'unuphu-a, ookpajekwadu ishi iya. Iphemiphe, o
nweru g'o ha be o yekotawaru mu I'eka ge mu leta enya. 9Ophu o to dudu
onye kabaa mu shii 1'ulo-a. Ophu o dukwapho iphe, oowoharu mu ewoha
gbahaa gubedua; kele i bu nyee ya. ?Denu ge mu e-shi mee ejo-iphe, du
egube ono; mbu mee Chileke iphe-eji onoya?” 100 nodu anodujekpoepho
epfuru iya Jiésefu mbokumboku; obenu le Jiésefu te ekwedu g'ephe l'iya
kwaa; mbukponu g'ephe l'iya no-kube ntse.

110 be ujiku lany; Jiésefu bahu l'ulo ge ya je ozi, duru iya nu. Teke ono
be o to dudu ndu-ozi ulo ono I'ophu m'onye lany, no l'ime ulo ono; 120 gu-
de iya l'uwe su iya g'o bya g'ephe l'iya kwaa. Jiésefu yefu uwe iya ono haa
ya l'eka gbado ulo ono gbafu etezi.

13Q maerupho le Jidsefu yefuru uwe iya haa ya l'eka gbafu etezi; 140
kua ndu-ozi ulo iya ndu ophuu; su phe: “Unu lenu! Nwophu shi l'ali ndu
Hiburu-a be e dutaru dobe; g'o bya anyi eme iphe-iphere. Q bataru l'eka-a
bya g'anyi l'iya kwaa; mu chishia mkpu. 150 numaepho le mu chiaharu
mkpu; o gbadoo mu uwe iya l'eka gbala gbafu etezi.”

16 0 gude uwe ono gbiriri jasu nnajiuphu Jiésefu bata. 170 bya eworu
iya pfuaru iya su: “Nwohu ono, i zutaru, bu onye Hiburu ono be shi eme
g'o mee mu iphe-iphere ntanu-a. 18 Mu wataepho echi mkpu; o0 gbadoo mu
uwe iya l'eka gbala gbafu etezi.”

19Nnajiuphu Jiésefu numaepho iphe ono, nyee ya pfuru iya ono su
I'onoo g'ohu iya meru iya ya bu ono; o vuru oku wua ehu. 200 kputa Ji6-
sefu jeye 1'oka-mkporo, eze atu-chije ndu mkporo iya.

Ole Ji6sefu no le mkporo ono; 21 Chipfu no-kube iya bya egoshi iya
le ya yeru iya obu. O mee; Jiésefu du onye eche oka-mkporo ono nche
I'obu. 220nye eche oka-mkporo ono woru Jiésefu mee ishi ndu nokota
I'oka-mkporo ono. Iphemiphe, eemekota l'eka ono buru yebe Jiésefu be e
yeru iya l'eka. 23Iphe, nowa Ji6ésefu l'eka be onye eche oka-mkporo ono
ta akpajeedu ishi g'ee-me iya; noo kele Chipfu no-kube Jiésefu bya emee;
iphemiphe, oome nodu evujeru ire.

Onye etsujeru Fero onu le mee; yele onye eghejeru iya buredi

40 10 nweru teke a nonyaru; onye etsujeru eze ndu [jiputu onu le
mee; yee onye eghejeru iya buredi meswee nnajiuphu phe, bu
eze ndu Jjiputu. 2Umadzu labo ono, ejeru iya ozi ono, bu onye-ishi ndu

etsujeru iya onu le mee; waa onye-ishi ndu eghejeru iya buredi pho mese;
ehu ghuahanaa Fero obu eghu. 30 ye phe l'oka-mkporo l'ibe onye-ishi
ndu ojogu, anoduje eche Fero nche, bu eka a tu-chikwarupho Jiésefu.
40nye-ishi ndu ojogu, anoduje eche Fero nche woru phe ye l'eka Jidésefu;
0 nodu eleta phe enya.

Ephe nonyaepho I'eka ono; 5unwoke labo ono; mbu onye etsujeru eze
ndu Jjiputu onu le mee; yee onye eghejeru iya buredi, bu ndu tuko nodu
le mkporo ono bya atuko rwoo nrwo l'enyashi ujiku lanu. Nrwo ono nwe-
charu iphe, o futaru iche iche. 6 Jiésefu bya l'utsu iya bya ahuma I'ephe
adzu iphu. 7Qo ya by; o jia ndu ono, bu ndu no l'oke-okwa Fero, a tukoru
ephe le yebe Jiésefu tu-chia I'ibe nnajiuphu iya ono; su phe: “?Bu gunu
kparu iphe, unu adzu iphu ke ntanu?”

8Ephe su l'ephenebo ono tuko rwoo nrwo; ophu ¢ dudu onye a-koru
phe iphe, nrwo ono futaru.

Jioésefu su phe: “?Tobudu Chileke bu onye akoje iphe, a rworu le nrwo?
Jiko unu zeeshikwaru mu nrwo ono, unu rworu ono.”

900 ya bu; onye-ishi ndu etsujeru Fero onu le mee bya ezeeru Jiésefu
nrwo nkiya; su iya: “Mu rworu nrwo ge mu humaru vayinu l'atatiphu mu.
10Vayinu ono nweru ekali eto. O tuchaa ige; bya ajaa ajaja; bya amishia
ke wogalaa; bya achashia. 11 Mu gude okoro Fero l'eka; bya ewota akpuru
vayinu ono pyiru ye l'okoro Fero; bya eworu iya nu iya.”

12 Jiésefu su iya: “Waa iphe, nrwo ono bu baa. Ekali-oshi eto ono bu
ujiku eto. 13 A -noepho ujiku eto; Fero abya edufuta ngu I'eka-a; bya edo-
be ngu l'onodu, i shi nodu; 1'iibya agbaaharu Fero mee egube ono, i shi
emeje teke ono, i shi buru onye etsujeru iya onu le mee pho. 14 Teke iphe-
miphe adueru ngu pho le ree; jiko nyatakwa mu. Iphe-oma, ii-meru mu
bu g'i pfuaru Fero opfu ehu mu dufuta mu l'oka-mkporo-a; 15kele 0 kwa
ezita be e zitaru mu l'oshi 'ali ndu Hiburu. O rwukwaa l'eka-a; a bya atua
mu mkporo l'ebe adu iphe, mu meru.”

16 Onye-ishi ndu ophu eghejeru Fero buredi pho humaepho le Jiésefu
kowaru nrwo ono ree; o su Jiésefu: “Mbedua rwokwarupho nrwo ge mu
vu nkata buredi eto. 17Le nkata k'eli iya be e yeru iphe, du iche iche, e
gheshiru Fero. Enu pheru bya eberu le nkata k'eli iya ono; bya awata avu-
ka iphe, no le nkata ono, mu vu l'ishi ono.”

18 Jibsefu su iya: “Waa iphe, o bu baa; nkata eto ono bu ujiku eto. 19A
-noepho ujiku eto; Fero abya akpufuta ngu; je eworu ngu swigbua l'eli
oshi. Enu abya avuka anu ngu.”

200 beepho mboku k'eto ono, gbaru l'eswe a nwuru Fero. O bya eshiaru
ndu-ozi iya g'ephe ha nri gbo-iphe. O bya edufuta onye-ishi ndu etsujeru
iya onu le mee; yee onye-ishi ndu eghejeru iya buredi dobe l'atatiphu ndu-
ozi iya. 210 bya eworu onye-ishi ndu etsuje onu le mee dophu azu l'okwa
iya 0zo. O bya agbaaharu Fero mee g'o shi agbaru iya. 220 bya eworu

onye-ishi ndu eghejeru iya buredi pho swi-gbua l'eli oshi. O nwukotaepho
ge Jiésefu suru phe 'oo-nwu. 23 Obenu l'onye-ishi ndu etsuru Fero onu le
mee ono ta nyataeduru Jidsefu; o zohaa ya.

Nrwo Fero

41 1A noepho apha labo sugbaa ishi; Fero rwoo nrwo. Q gbe pfuru

l'aguga enyimu Nayilu. 2A bya ele enya; eswi esaa, du tibvu I'enya
bya adu okporokpo shi I'enyimu Nayilu ono rwufutagba; bya anodugba
l'aguga eka ono taaha nri. 3E mechaa; eswi esaa 90zo, du eji bya ajo ehu
shikwapho l'enyimu ono rwufuta bya ano-kube ophuu l'aguga enyimu ono
lI'eka ono. 4Eswi esaa ophu du eji bya ajo ehu pho bya atuko eswi esaa ophu
du ubvt l'enya bya adu okporokpo pho lwekota. O mechaa nno; Fero tehu.

5A nonyakwaa; mgbenya tu iya 0zo; 0 rwoo nrwo k'ebo. K'ogiya ono be
o rworu nrwo g'ishi akpe esaa, du okporokpo bya adu ree photaru l'oshi
akpe lanu. 6 E mechaa; ishi akpe esaa 0zo, du mgbapya mgbapya, phe-
rephere uzo enyanwu-awawa mebyishiru bya aphoshia l'oshi akpe ozo.
7Ishi akpe esaa ophu du mgbapya mgbapya pho bya atuko ishi akpe esaa
ophu du okporokpo bya apho aphopho pho Iwekota. Qo ya buy; Fero tehu;
bya amaru l'iphemiphe ono bu le nrwo be o shi anwukota.

8 A futa l'utsu; iphe ono nodu atsu iya I'ehu shii. O zia g'e je ekuaru iya
ndu jibya; waa ndu mmamiphe ndu Ijiputu. Fero bya ezeeru phe nrwo
ono. Ophu o dudu onye duru ike kooru iya iphe, nrwo ono bu.

90nye-ishi ndu etsujeru Fero onu le mee su Fero: “Ntanu-a be mu nya-
takwaru iphe, mu meru, adudu ree. 190 nweru teke ehu ghujeru gube
Fero eghu l'eka anyibe ndu-ozi ngu no; i tua mu l'onye-ishi ndu eghejeru
ngu buredi pho mkporo 1'ulo ibe onye-ishi ndu ojogu, echeje gube Fero
nche. 110 -rwua enyashi ujiku lany; anyi n'ebo tuko rwoo nrwo; nrwo
ono ephenebo nwecharu iphe, o0 bugbaa. 120 nweru nwokorobya Hiburu,
bu onye ohu onye-ishi ndu ojogu, echeje gube Fero nche, anyi l'iya tuko
nodu I'eka ono. Anyi zeeru iya nrwo ono; o0 kooru anyi iphe, o bugbaa.
Onyenonu be o kochaaru iphe, nrwo nkiya bu. 13E mechaa; iphemiphe
ono nwukotaerupho anyi g'o pfuru. Mbedua be e kuphuru azu 'okwa mu;
e woru onye ophuu je aswi-gbua.”

14Qo0 ya by; Fero zia g'e je ekua Jiésefu; a bya atufuta iya l'ulo-mkporo
ono. O kpuchaa ishi bya agbanwee uwe iya bya ejeshia 1'atatiphu Fero.

15Fero su Jidsefu: “Mu rworu nrwo; ophu o dudu onye duru ike kooru
mu iphe, nrwo obu bu. Obenu le mu numaru l'oobujeru; teke e zeru ngu
nrwo; 1'i kooru onye ono iphe, o bu.”

16 Jigsefu su Fero: “O to bukwa mbedua akoje iphe, nrwo bu. O kwa
Chileke be a-koru gube Fero iphe, nrwo ono bu le g'oo-ji ngu epho.”

17Fero su Jidsefu: “Mu rworu nrwo ge mu pfuru le mgboru enyimu
Nayilu; 18 mu huma eswi esaa, du okporokpo bya adu tibvt l'enya g'o shi

le mini ono rwufuta bya anodu l'aguga mini l'eka ono taaha nri. 19Ephe
futachaa; eswi esaa 0zo, du eji bya ajo ehu du garanyongu bya erwufu-
takwapho. Mbu le mu teke ahuma-swee eswi, du-be eji egube ono 1'ali
Tljiputu! 20Eswi esaa k'ono, du garanyongu ono bya ajo ehu ono bya atuko
eswi esaa ke mbu pho, du okporokpo pho takota lwee. 21 Ephe taebechaa
phe; ephe dukwapho njo adudu g'ephe du; k'ophu bu 1'o to dudu onye e-
kweta 1'0o phe taru eswi ono. Mu tehu le mgbenya ono.

22 “Mu byakwa ekuru mgbenya ozo; mu watakwa arwo nrwo. O be
k'ogiya ono; mu huma ishi akpe esaa, phoru aphopho bya adu ree g'o pho-
takotaru l'oshi akpe lanu. 23 E mechaa; mu humakwapho ishi akpe esaa
0zo, duchaa mgbapya mgbapya; bya aduchaa ke zitazita; teme pherephe-
re uzo enyanwu-awawa zipyashia ya; o nwulwashihu anwulwashihu; g'o
photakwarupho. 24Ishi akpe k'ono, du mgbapya mgbapya ono bya atuko
ndu ophu du ree pho lwekota. Mu bya ezeeru iya ndu jibya; ophu o dudu
onye duru ike kooru mu iphe, nrwo obu bu.”

25Noo ya; Jidsefu su Fero: “Nrwo labo ono bukwa iphe lanu be o bu. Chi-
leke meru g'o kooru gube Fero iphe, ya abya ememe. 26 Eswi esaa pho, du
ree pho bu apha esaa; teme ishi akpe esaa pho, du ree pho bukwarupho apha
esaa. Qo ya bu le nrwo ono tukoru buru nrwo lanu. 27Eswi esaa ophu du eji
bya ajo ehu, futaru nu ge ndu ophuu futachaerupho pho bu apha esaa. Teme
ishi akpe esaa pho, du mgbapya mgbapya; pherephere, shi uzo enyanwu-awa-
wa zipyashiru; 0 nwulwashihu anwulwashihu pho buru apha esaa, egu e-me.

28“Q kwa-a iphe, mu pfuhawaru gube Fero-a be ¢ bu. O kwa Chileke go-
shiru ngu iphe, yebe Chileke abya ememe. 29Su-a; l'ime apha esaa be nri
a-kwatakpoo du shii l'ali Ijiputu mgburugburu. 30Qle e -mechaa; apha esaa
ophu egu e-meshi ike etsota iya. Laatuko apha esaa pho, nri shi du shii
l'ali Tjiputu pho zohakota. Egu ono abya atuko ali ono nmaa swokoswoko.

31 Apha, nri shi paa eka I'ali ono-a te enweedu onye anyata iya nu; noo kele
egu ono a-buru ejo iphe-ehuka. 32Iphe, meru g'o gude gube Fero rwoo nrwo
ono mgbo labo bu iphe obu be bu le Chileke chipyawaru iya rengurengu le
ya e-me iya; teme ophu 0 duedu g'aa-no-beru; Chileke emee ya.

33“Nta-a bukwa ge gube Fero lee enya hota onye iphe edoje enya bya
aburu onye maru iphe mee ya g'o buru ishi I'ali Ijiputu. 34 Teme I'i hota-
kwapho ndu-ozi, a-no-tsota onye-ishi ali Ijiputu pho; g'ephe keje iphe, ndu
Ijiputu kpataru l'opfu uzo ise wota oke lanu. 35G'ephe nakobe nri ono g'o
ha I'apha k'ono, nri du ono. Teke ephe nakobecharu iya; ephe egude epha
gube Fero je edobegbaa ya l'ulo eka eedobeje nri, nogbaa le mkpukpu le
mkpukpu. 36 Le woru nri ono doberu ndu ali-a kwaberu apha esaa k'egu
pho, a-bya le Jjiputu-a. Qo ya bu g'egu ete egbuchidu ali-a.”

37Iphe ono du Fero yee ndu-ozi iya l'ophu ree. 38 Qo ya buy; Fero jia phe
su: “?Anyi a-du ike ahumaba onye 0zo, a-du ge nwoke-a; mbu onye unme
Chileke bu I'ehu egube-a?”

39Noo ya; Fero su Jidsefu: “Eshi ophu Chileke meru g'i makotaru iphe-
miphe-a be o to nweekwa onye ka ngu aburu onye iphe edoje enya; ophu
o nwekwa onye ka ngu amaru iphe. 40Qo gubedua be a-buru ishi 1'ibe
mu; teme o buru iphe, i pfuru be onyemonye e-meje 1'ali-eze mu. Iphe,
mu e-gude ka ngu shii kpoloko buepho I'oo mbedua be bu eze.”

Jiésefu eleta ali Ijiputu l'ophu enya

41 Noo ya; Fero su Jiésefu: “Nta-a buakwaa ngu be mu yekotaru ali Iji-
putu l'ophu l'eka.” 42Qo ya bu; Fero gbata echi-eze iya woru gbabe Jidsefu
le mkpushi-eka; bya eyee ya akpawuru-uwe; nyabe iya iphe-olu, e gude
mkpola-ododo mee. 430 bya anu iya ugbo-inya iya k'ebo; 0 nodu agba.
Ndu ozo vuta uzo agbo ogboo ekpu iya asuje: “Unu phozeru iya!” O buru
iya bu le Fero eworu ali Ijiputu 'ophu woru yekota Jiésefu 1'eka.

44Fero su Ji6sefu: “O kwa mbedua bu Fero; mbu le-a; o -buru 1 ti pfu-
duru l'owa-a iphe, ee-me baa; te enwekwa onye nweru iphe, o byaru eme
l'ali Ljiputu l'ophu.” 45Fero gua Jiésefu Zafunatu-Paneya bya eduta Asena-
tu, nwada Potifera onye uke ndu Onu kee ya g'o buru nyee ya. Jiésefu bya
ejedzuru ali Jjiputu l'ophu.

46 Jiosefu nowaru ukporo apha l'apha iri teme o wata ejeru Fero, bu eze
ndu fjiputu ozi. Jiésefu shi l'iphu Fero tugbua; bya ejedzuru ali Ijiputu.
47L'apha esaa ono, nri du ono be ali meshikpooru ke nri ree ike. 48 Jidsefu
bya atuko nri, a kotaru l'ali I[jiputu l'apha esaa ono, nri du ono kwakokota;
dobegbaa le mkpukpu le mkpukpu l'ali Ijiputu. Qobujeru; o -bya le mkpu-
kpu k'owa-a l'o0 kwakoo nri, a kotaru I'egu, no-pheru iya mgburugburu
doo ya. 49Jiésefu kwakoepho ereshi, e metaru l'opfu jasu o kuta l'ikpo,
ha g'evevee, no l'aguga eze-enyimu. Nri obu kwatakpoo paa eka k'ophu a
nonyaru; ophu e dejeedu iya I'ekwo. Noo kele o buwaa aguta aguta.

500 rwutashia apha okpa-nri ono; Asenatu, nwada Potifera, onye uke
ndu Onu nwutawaru iya unwegirima unwoke labo. 51Jiésefu gua onye
ophu bu okpara iya Manése; noo kele o suru: “Chileke mewaru; mu zo-
haa aphu, tsoru mu nu; bya azohaa okpoku ibe nna mu.” 52Onye k'ebo be
nodu eje iphe-ehuka.”

53 Apha esaa, nri du shii I'ali [jiputu pho bya abvu. 54 Apha esaa k'egu
pho bya awata; mbu o nwuepho ge Jiésefu pfuru ono; okpa-nri bya le
mgboko mgburugburu; o buerupho ali Jjiputu bu eka nri du. 55Egu mea-
haepho ndu Jjiputu; ephe je araaru Fero ke nri. Fero su ndu Ijiputu l'ophu:
“Unu jepfuje Jidsefu. Iphe, o sukpooru g'unu mee; unu emee ya!”

56 Qkpa-nri ono jedzuerupho ali ono; Jiésefu tuhashia ulo eka eedobeje
nri reaha ndu Jjiputu nri; noo kele egu ono emeshikpo ike l'ekameka 1'ali
Ijiputu. 57Qhamoha I'ophu nodu abyaje l'ali Ijiputu bya azuta Jiésefu nri;
noo kele egu ono emeshikpo ike le mgboko mgburugburu.

Unwunna Jiésefu eje ali Ijiputu je azuta nri

4 2 1Jiékopu numaepho le nri du l'ali Jjiputu; 0 su unwu iya: “?Bu

gunu kparu iphe, unu a-nodu elegbaa nwibe unu enya?” 20 su-
kwapho: “Mu numakwaru le nri du l'ali [jiputu. Unu jekwa eka ono je
azutaru anyi nri ilile. Qo ya buy; g'anyi anodu ndzuy; g'egu te egbushi
anyi.”

3Unwunna Jiésefu umadzu iri bya atugbunaa jeshia azuta nri 1'ali Iji-
putu. 40phu Jiékopu ekwedu ge nwune Jiésefu, bu Benjiaminu tsoru phe.
Noo kele ndzu agu iya l'iphe-kpanganga e-me iya. 50 buru iya bu l'unwu
Izurelu yi le ndu jeru azuta nri obu; kele okpa-nri ono dukwapho l'ali
Kénanu.

6Noo ya; o0 buru Jidsefu bu ochi-oha ndu Ijiputu ono; teme o buru iya
anoduje ere ndu ali ono l'ophu nri. Qo ya bu; unwune Jiésefu byarwu-
taepho bya eworu iphu kpube l'ali baaru iya eja. 7Ahuma, Jiésefu ahuma
unwunna iya; 0 hube phe ama; bya awataro eme umere g'o to madu ndu
ephe buy; bya epfuaharu phe opfu ehuka ehuka. Su phe: “?Bu awe be unu
shi?”

Ephe su l'ephe shikwa ali Kénanu bya azuta nri.

8 Ji6sefu hubeepho unwunna iya ono ama; obenu l'ephebedua ta ahu-
beduru yebedua ama. 20 bya anyata nrwo, o rwojeru k'ehu phe pho;
bya asu phe: “Unu bu ndu ngge; unu byaru g'unu huma eka ali anyi du
nyegenyege!”

10Ephe su iya: “Waawakwa nnajiuphu; anyibe ndu-ozi ngu bukwa nri
be anyi byaru azuta. 11G'anyi haa shikwa le nna lanu. Anyibe ndu-ozi
ngu epfukwa ire-lany; anyi ta abukwa ndu ngge.”

12Q su phe: “Oo uka; unu byacharu-a g'unu huma eka ali anyi du
nyegenyege!”

13Ephe su iya: “Anyibe ndu-ozi ngu dukwa iri 1'ebo tuko shi le nna lanu
buru l'ali Kénanu. Onye ke nwata be ephe le nna anyi nokwa ['unuphu;
onye lanu ta angedu ndzu.”

14 Jigsefu su phe: “Oo ge mu pfuru unu-a bu g'o dy; unu bu ndu ngge!
15Waa g'ee-shi huta unu ama baa: O -buru-a le Fero no ndzu g'o no iya-a
bu g'iphe, mu epfu-a bu eviya l'unu ta abyadu ahata okpa l'eka-a tugbua;
abudu le nwune unu ke nwata be e dutaru bya l'eka-a! 16 Unu zia onye la-
nu l'ime unu g'o je eduta nwune unu ono; unube ndu ophuu g'unu ha be
a-nodukota le mkporo. Qo ya bu I'ee-shi nno hua unu ama; maru me o
bu-a ire-lanu be unu epfu. Teke odumeka I'aamaru 1'go g'o doru enya le
Fero no ndzu bu g'o bu eviya; 1'0o ndu ngge be unu bu.” 170 tuko g'ephe
ha je atu-chishikota le mkporo; ephe noo ujiku eto.

180 -rwua le mboku k'eto; Jiésefu su phe: “Unu -mewaa iphe-a, mu
abya epfupfu-a; mu ahaa unu g'unu nodu ndzuy; kele mu bu onye atsu

Chileke ebvu. 12Unu -su ['unu bu ndu ire-lany; unu haa onye lanu le g'unu
ha g'o nodu le mkporo; unube ndu ophuu egude nri wojeru ndibe unu, no
['unuphu, egu eme. 20 Qle unu dutafutajekwaru mu nwanna unu ke nwata
obu; g'e shi egube ono maru l'unu epfu ire-lany; g'e te egbukwanu unu.”
Ephe kweta l'ephe e-me iya nno.

21Ephe nodu epfugbaru nwibe phe su: “O kwa iphe, anyi meru nwune
anyi be aanu anyi aphu iya. Anyi humaru egube aphu, o guru kpua anyi
teke oorwo anyi g'anyi dobe iya ndzu; obenu l'anyi te eyeduru iya onu. Q
kwa iphe ono meru g'o gude ejo aphu, du egube-a byapfuta anyi ntanu-a.”

22Riibenu su: “?Mu ta asuduru unu g'o to dushi iphe, unu e-me nwata
ono; ophu unu eyeduru onu? Nta-a be ishi ochi iya tu-konuru anyi l'ishi.”
23 Ephe dobesu l'eshi ophu a gbanweru Jidsefu opfu agbanwe be o to
numaduru iphe, ephe epfu.

240 wofu iphu l'eka ephe no kwashia enya-mini bya aghachikwaru phe
iphu ozo; bya awata abo uja eyeru phe 0zo. O zia; a kpufuta Simiyonu
l'echilabo phe; kee ya egbu l'atatiphu phe I'eka ono.

25 Ji6sefu bya asu g'e yejishicharu phe nri l'eda phe; teme l'eeyephucha-
ru phe okpoga phe azu l'eda phe; teme I'aanu phe nri, ephe e-ri 1'uzo. A
bya emeebecharu phe iphemiphe ono; 26 ephe bya apata eda nri ono nma-
kobechaa 1'eli nkapfu-igara phe bya atugbua; o buru phe alala.

270 -rwua l'eka ephe no-zetaru k'akwakwa; onye lanu bya atohashia
eda iya ge ya hata nri nu nkapfu-igara iya; okpoga iya noduwaa l'onu eda
ono. 280 su unwune iya: “Iyii; okpoga mu be a gbekwa yephuru mu azu!
Wakwa iya no l'eda mu-a!”

Meji tsukahu phe; teme ehu nodu aphukwa phe pho aphuphu. Ephe su
nwibe phe: “?Bu gunu be Chileke meru anyi egube-a?”

29Fphe lwapfuta nna phe Jiékopu l'ali Kénanu; ephe tuko iphemiphe,
nwuru phe nu kokotaru iya; su iya: 30“Onye bu nnajiuphu 1'ali ono be
pfukwaru anyi opfu ehuka ehuka; bya emee anyi ge ndu byaru ngge 1'ali
phe. 310benu l'anyi suru iya I'anyi bukwa ndu e gude ire phe eka; l'anyi
ta abukwa ndu ngge. 32 Anyi dukwa unwoke iri I'ebo, shi le nna lanu.
Onye lanu ta ngedu; onye ke nwata be ephe le nnana anyi no I'unuphu le
Kénanu.

33“Noo ya; nnajiuphu ndu ali ono su anyi: ‘Waa-a ge mu e-shi maru
me unu bu ndu ire-lanu baa. G'anyi haa nwanna anyi onye lanu g'o nodu
I'eka ono; anyibe ndu ophuu e-wota nri wojeru ndibe anyi, no 1'unuphu,
egu eme. 340le g'anyi dutaru iya nwanna anyi ke nwata pho. Qo ya bu;
ya amaru l'anyi ta abudu ndu byaru ngge; I'anyi bu ndu e gude ire phe
eka eviya. Qo ya buy; ya eduru nwanna anyi ono nu-phu anyi azy; anyi
ejeahawaro g'o du anyi l'ali-a.””

35Ephe nodu awufu nri ono l'eda phe; ephe huma ekpa okpoga phe
g'o nogbaa l'eda phe. Ephe le nna phe bya atukocha huma ekpa okpoga



Mbulembu 42, 43 80

ono; ndzu rwuta phe. 36 Nna phe Jiékopu su phe: “?Unu eme g'unwu
mu bvuebe? Jiésefu ta nohedu; ophu Simiyonu angedu; teme unu nodu
emefukwaapho g'unu natafua mu Benjiaminu. Mbedua bukpowa oshi
ukpara-ehu.”

37Riibenu su nna iya: “Gbua unwegirima ibe mu-a ephenebo; m'o buru
le mu te eduphutaduru ngu Benjiaminu azu. Woru iya ye mu l'eka; mu e-
duphutaru ngu iya azu.”

38 Jiékopu su phe: “Nwa mu te etsodu unu eje-o; kele nwune iya nwu-
huwaru; o buwaru iya nwekinyi iya. O -nweru ejo-iphe, meru iya l'iphe
0zo obu, unu eje obu; unu emee ge mu gua aphu laa maa l'ishi ewé
mu-a.”

Unwunna Jiésefu alaphu azu l'ali Ijiputu

4 3 1Egu ono nodukwapho eme l'ali Kénanu g'oome. 2Ndibe Jiéko-
pu rigbuepho nri pho, ephe shi 1'ali Ijiputu gude pho; nna phe su

phe: “Unu jebanaa je azutabaaru anyi nri!”

3Jiuda su iya: “Nwoke ono pfukwaru iya pfushia ya ike su l'anyi ta
abyakwa ahumaba iphu iya; abudu l'anyi le nwanna anyi obu swi. 40
-buru I'i kweru haaru anyi nwanna anyi ono g'o tsoru anyi be anyi e-je-
kwa-a je azutaru ngu nri. 50 -bukwanuru l'i ti kwedu g'o je; be anyi te
ejekwa; noo kele nwoke ono suru l'anyi ta ahumabaedu iphu iya; m'o bu-
du l'anyi le nwanna anyi ono swi.”

61zurelu su: “?Denu g'o nwuru unu tugburu je epfuaharu nwoke obu
['unu nweru nwanna 0zo; shi nno mee; oke iphe-ehuka-a byapfuta mu?”

7Ephe su: “?Tobudu nwoke ono jikpaaharu anyi onu le k'ehu anyi; waa
k'unuphu ibe anyi? O jiru su: ‘?Nna unu nokwadu ndzu? ?Unu nwebaaru
nwune 0zo?’ Anyi kwenu ‘Ee’ bya eyeeru iya onu l'iphe, o jiru. ?Anyi ma-
kwanuru 1'go-su g'anyi duta nwanna anyi obu bya?”

8Noo ya; Jiuda su Izurelu, bu nna iya: “Denaa mu nwata-a g'anyi l'iya
swiru; g'anyi agbeshi jeshia; k'ophu anyibedua; waa gubedua; waa unwu
anyi a-tuko nodu ndzy; g'anyi ta nwuhushi. 2Qo mbedua 1'a-noduru ngu
iya le mkpaleka. O buru mu be ii-kpa ishi iya. Teke mu te eduphutaduru
ngu iya azy; bya apfube ngu l'atatiphu; g'o buru mu be aa-nodu ata uta
iya jasuwaruro. 100Ome anyi te eshi teke-a noduta; me anyi ejeakwa mgbo
labo lwachawa.”

11Nna phe, bu fzurelu su phe: “O -bukpowaru l'0o egube ono bu g'e me-
futaje iya bukwa iphe, unu e-me bu g'unu wota mebyi iphe, kachaa ree,
shi I'ali-a yee I'eda unu, unu a-nu nwoke ono. Unu meta nwa manu bamu;
waa nwa manu-enwu; waa etse; waa manu meru; waa akpuru oshi pisu-
tasho; waa akpuru oshi alumondu. 12 Unu wota okpoga mkpola-ochaa,
ha g'ophu unu gude ogiya ophuu ugbo labo; kele unu e-je anu-phu phe
ophuu, e yeru l'onu eda unu pho azu. ?A maru ?to budu nu emeswe be

ephe mesweru iya? 13Ngwa; unu duta nwune unu obu gude jepfu nwoke
obu! 14Ge Chileke, bu Okwoolemkpa mee ge nwoke ono phuaru unu
obu-imemini; k'ophu oo-kwe ge nwune unu ophuu; waa Benjiaminu tuko
swiru lwa. O -buru ke mbedua; o -buru 1'go aphu a-tsoru mu; g'o tsowaru
mu ro.”

1500 ya bu; unwoke ono bya egweta iphe-anunu ono; bya ewota
okpoga mkpola-ochaa ugbo labo; bya eduta Benjiaminu; ephe jeshia ali
Ijiputu. Ephe rwua bya apfuru l'iphu Jiésefu. 16 Jiésefu humaepho l'ephe
le Benjiaminu swi; 0 su onye-ozi ulo iya: “Duta ndu ono gude la ibe
mu. Unu aphua anu teerii gude shia ite; kele mu ['unwoke-a e-rigbakwa
nri-eswe.”

17Nwoke ono bya emee ge Jiésefu pfuru; bya eduta phe lashia 1'ulo
Jiosefu. 18Ndzu wata agu unwoke ono; kele e dutaru phe je edobe 1'ulo
Jiosefu. Ephe su: “Iphe, e gude chiru anyi bya edobe I'eka-a a-bukwaru-a
k'okpoga mkpola-ochaa pho, e yephuru anyi azu l'eda le mboku ke mbu
pho, anyi byaru pho. O kwa iphe, oocho bu iphe, 0o-su I'anyi meru kobe
anyi opfu; mee anyi ohu iya; anyi le nkapfu-igara anyi.”

19Noo ya; ephe jepfu onye-ozi Jiésefu l'onu mgbo ulo ono bya asu iya:
20“Jiko nnajiuphu; g'anyi byaru ogiya ophuu bya azuta nri; 21be anyi la-
shiaru bya ejerwua I'ulo ndu ije; anyi jeshia atoha eda anyi; bya ejeshia
ele enya; okpoga onyemonye nodugbawa l'onu eda iya. Mbu; okpoga anyi
obu hachaepho g'o ha. Nta-a be anyi gudekwa iya wophuta azu. 22 Anyi
gudefukwapho okpoga o0zo, anyi e-gude zutaba nri. Anyi ta amakwa onye
woru okpoga anyi ono yephuru anyi azu l'eda.”

230 su phe: “G'ehu dukwa unu guu! Ge ndzu ta agushi unu! Qo Chileke
unu; waa ke nna unu be yeru okpoga l'eda unu. Mu natakwaru-a okpoga
unu ogiya ono.” O je atufuta Simiyonu duta byapfuta phe.

240Onye-ozi Jiésefu duta ndu ono je edobe I'ulo Jiésefu ono; bya ekee
phe mini; ephe kwoo okpa; bya anu nkapfu-igara phe nri. 25Ephe bya
akwakobe iphe, ephe gude, ephe a-nu Jiésefu-a; mbu iphe, ephe a-nu iya
me o lwaepho l'eswe; kele ephe numaru I'oo I'eka ono be ephe e-ri nri.

26 Jiosefu lwaepho unuphu; ephe wota iphe, ephe shi I'unuphu gude,
ephe a-nu iya woru nu iya; ephe buaru iya iphu l'ali gude phozeru iya.
270 bya ajiebekpo phe g'ephe du su phe: “?Denu ge nna unu nwoke ogere-
nya-a, unu pfuru mu opfu iya-a du? ?0 dzukwadu-a ndzu?”

28 Ephe su iya: “Onye-ozi ngu, bu nna phe be nokwa-a ndzy; teme ehu
dukwa iya pho ree.” Ephe bya ephoze ishi baaru iya eja.

290 bya apalia enya bya ahuma nwune iya, bu Benjiaminu, onye ophu
nene iya nwukpooru gedegede. O su: “?Bu nwune unu ke nwata, unu pfuru
mu opfu iya obu baa?” Q su iya: “Nwa mu; ge Chileke meeru ngu eze-iphe-
oma!” 30Imemini nwune iya ono du iya. Jiésefu tugbua egwegwa; je acho
eka go-nodu raa ekwa. Q bahu le mkpulabo iya je anodu raa ekwa obu.

31Q swachaepho iphu; o lufuta ozo; bya egude eka l'obu su g'e wotaru
phe nri-a.

32E doberu Jiésefu nkiya iche; bya edoberu unwunna iya phe nkephe
iche; bya edoberu ndu [jiputu, ephe l'iya erigba nri nkephe iche; noo kele
ndu Jjiputu be ephe le ndu Hiburu te erigbabejedu nri; kele o bu ebyi l'ali
Ijiputu. 33Ndu ono be e doru; ephe gharu Jiésefu iphu; doo phe g'oge-
renya phe becharu. A -gbe l'okpara jasu l'onye ophu bucha nwata. Ephe
ghachaa enya lee nwibe phe gude goshi g'o du-be phe biribiri. 34E shie-
pho le teburu ke Jiésefu hee phe iphe. Oke-iphe ke Benjiaminu gude uzo
oke ise kachaa ke ndu ophuu shii. Ephe tuko tsoru Jiésefu ria nri; bya
angua g'o du phe.

Okoro mkpola-ochaa Jiésefu

4 4 1Noo ya; Jiésefu su onye-ozi ulo iya: “Je akwajishichaaru ndu
ono nri l'eda phe; 0o epho g'ephe a-du ike vuru be ii-yeru phe;

teme l'iiyephuchaaru onyemonye okpoga iya azu l'onu eda iya. 2Liiwota
okoro mkpola-ochaa mu ono woru ye l'onu eda onye ke nwata; teme wa-
kwapho okpoga, o gude bya azuta nri.” O bya emee ge Jiésefu pfuru iya.

3Nchi bohuepho; ndu ono tugbua lashia; yee nkapfu-igara phe. 4Ephe
shi le mkpukpu ono tugbua; ole ephe teke atugbu-mihudu le teke Jidsefu
suru onye-ozi iya: “Chipyabe ndu ono nta-a; teke i gbapfueru phe pho; su
phe: ‘?Denu g'o nwuru unu gude ejo-iphe pfua ugwo iphe-oma, e meru
unu? 5?Tobudu okoro, nnajiuphu mu anguje mini; teme 0 nodu egudeje
iya aphu ophulenya be unu gude nno? Iphe ono, unu meru ono bukwa
ejo-iphe be unu meru!’”

6O gbapfu phe bya eworu iphe ono pfushikotaru phe. 7Ephe su iya:
“?Denu g'o nwuru gube nnajiuphu anyi pfuru iphe, du nno? Tuswekwa!
Anyibe ndu-ozi ngu ta adukwa onye turu ama eme iphe, du nno! 8 Teme
anyi shi 1'ali Kénanu wolatakwaruro unu okpoga, anyi humaru l'onu eda
anyi. ?Denu g'anyi e-shi zita mkpola-ododo; 0zoo k'ocha I'ulo ibe nnajiu-
phu ngu? 20 -buru I'o duru onye lanu l'ime anyibe ndu-ozi ngu, a humaru
iya l'iphe iya; g'e gbua onye obu egbugbu; anyibe ndu ophuu abukpooruro
ohu gube nnajiuphu anyi.”

100 su phe: “O du ree; g'o du g'unu pfuru. Onye a humaru, gude iya nu
be a-buru ohu mu; unube ndu ophuu ta adukwa onye bya ata unu uta.”

110nyenonu bya ezia eda iya l'ali egwegwa; bya atohaa ya. 12 Onye-ozi
ono bya awata iya achocho; shi l'onye ophu bucha ogerenya jasu l'onye
ophu bucha nwata. A huma okoro ono I'eda Benjiaminu. 13 Ephe woru
uwe phe gbajashia bya ebogbaa nkapfu-igara phe ivu phe; bya adakobe
laphushia azu le mkpukpu ono.

14 Jiosefu nodukwadu I'ulo teke Jiuda yee unwunna iya bataru; bya
azeepho ke bee l'atatiphu iya. 15Jiésefu su phe: “?Denu g'o nwuru

unu meru iphe, du nno? ?Unu ta amadu l'onye gbaru ge mu aphuje
ophulenya?”

16 Jiuda su: “?Bu gunu be anyi a-du ike pfuaru gube nnajiuphu mu?
?Denu g'anyi e-shi su l'anyi pfuberu-eka-oto? Chileke mewaru g'ejo-iphe
ndu-ozi ngu gbafuta iphe. Anyi buwaa ohu gube nnajiuphu anyi; anyibe-
dua; waa onye a humaru okoro ono l'eka.”

170benu le Jidsefu suru: “Tuswekwa! Mu ta abyakwa eme iphe, du nno;
00 onye a humaru okoro ono l'iphe iya be a-buru ohu mu. Unube ndu
ophuu lashikporo le chiriri werere lapfu nna unu.”

18Noo ya; Jiuda bya ejepfu iya bya asu iya: “Gube nnajiuphu mu; kwenu ge
mube onye-ozi ngu pfuru nwakpuru opfu lanu ye gube nnajiuphu mu le nchi.
Qo eviya l'unu le Fero buwaa iphe lany; ole jiko ny; g'umere mube onye-ozi
ngu te emeshi nu g'ehu ghua ngu eghu. 19Gube nnajiuphu mu jiru anyibe
ndu-ozi ngu su: ‘?2Unu nweru nna; waa nwune 0zo too?’ 20 Anyi su gube nna-
jiuphu mu le nna anyi bukwa nwoke ogerenya; teme 1'o nweru nwata okoro,
anwuru iya le nka. Nwune iya nwuhuwaru; o0 buwaru yebedua nwekinyi iya
ghuduru I'epho ne iya; teme nna iya ye iya obu shingushingu.

21“Tobudu iya buy; i su anyibe ndu-ozi ngu g'anyi dutaru ngu iya g'i huma.
22 Anyi su gube nnajiuphu anyi le nwata ono ta atugbujekwa atugbu l'eka nna
iya no. Q -buru l'o tugburu be nna iya a-nwuhukwa. 23Obenu i suru anyibe
ndu-ozi ngu: ‘O -buru le nwune anyi ke nwata te etsoduru anyi bya eka-a be
anyi ta ahumabaedu iphu ngu.” 24 Anyi laphuepho azu lapfu onye-ozi ngu, bu
nnana anyi. Anyi bya epfuaru iya iphe, gube nnajiuphu anyi pfuru.

25“Noo ya; nna anyi su: ‘Unu tugbua je azutaba nri!” 26 Anyi su iya:
‘Anyi te ejekwa; abudu le nwanna anyi ke nwata be anyi eya swi; oo ya
bu anyi eje; kele anyi ta ahumabaedu iphu nwoke ono; abudu l'anyi le
nwanna anyi ke nwata swi.

27“Onye-ozi ngu, bu nna anyi su anyi: ‘?0 kwa l'unu maru-a le nyee ya
bu unwegirima unwoke labo b'o nwutaru. 28 Qphu onye lanu angedu; mu
su l'anu-egbudu lajashiwaru iya; e -shi teke ono ophu mu ahumabaeduru
iya. 290 -buru lI'unu dutafuaru onye owa tugbua; iphe-kpanganga -mee ya
be unu e-mekwa g'ishi ewé mu gude aphu kpuba l'ali.’

30“Qo ya buy; o -buru le nwata ono te etsodu anyi laphu azu jepfu
onye-o0zi ngu, bu nna anyi; teme o -buru le nna anyi, bu onye wotawaru
ndzu nkiya tuswia le ke nwata-a 3thumaru l'anyi le nwata ono ta aswidu
be go-nwuhukwa. Anyibe ndu-o0zi ngu e-shi nno mee ge nna anyi guru
aphu gude ishi ewd iya kpuba l'ali; 32kele mube onye-0zi ngu no-dokwa-
ru nwata ono l'itumo l'eka nna mu. Mbu le mu suru nna mu le teke mu te
eduphutaduru iya ya azu; g'o buru mu be aa-nodu ata uta iya jasuwaruro.

33“Qo ya by; jiko ge mube onye-o0zi ngu no-chinuru nwata ono l'eka-a
buru ohu ngu. Haa nwata ono g'ephe I'unwune iya ndu ophuu swiru la-
shia; 34kele-a; ?denu ge mu e-shi lapfu nna mu; m'o buru le nwata ono be

anyi l'iya ta aswidu? Jiko te ekwekwa ge mu je ahuma egube aphuy, a-tso-
ru nna mu!”

Jiésefu eme g'unwunna iya maru iya

45 1Noo ya; ophu Jiésefu aduedu ike sede onwiya ozo l'atatiphu
iphe, bu ndu-ozi iya, pfu-kuberu iya nu. O chia mkpu; su: “Unu
mee g'onyemonye tugbua lufu l'atatiphu mu!” A tuko wufu; ophu o duedu
onye ephe l'iya nokwadu l'eka ono. Tobudu iya buy; Jiésefu gbe teke ono
bya emee g'unwunna iya maru onye ya bu. 20 bya arashikpo ekwa ike

k'ophu ndu Jjiputu numaru iya; teme ndibe Fero numakwa iya pho.

3 Jiésefu su unwunna iya ono: “O kwa mbedua bu Jiésefu obu! Mbu-a;
?nna mu nokwadu ndzu too?” Qphu unwunna iya adudu ike ye onu yeru
iya; noo kele ndzu rwupyaberu phe l'atatiphu iya.

4Noo ya; Jiésefu su unwunna iya: “Unu jiko kpiritaru mu ntse!” Ephe
kwe hm bya akpiritaru iya ntse. O su phe: “O kwa mbedua bu nwanna
unu, bu Jiésefu; onye ophu unu reru; e gude iya lashia ali Ijiputu-a. 50le
g'aphu te jishi unu obu; ophu ehu anodushi eghu unu eghu l'unu reru mu;
noo kele 9o ge mu dzoo unu ndzu meru g'o gude Chileke zia mu ge mu
vuru unu uzo. 6 Qkpa-nri mewaru apha labo l'ali-a; teme 1'ime apha ise,
abya nu be o to dudu onye a-kobe iphe I'ali; ophu ¢ buro k'akpata iphe,
shi iya nu. 7Obenu le Chileke ziru mu ge mu vuru unu uzo; k'ophu mu
e-me g'awa unu phodu le mgboko; waa ge mu a-dzota ndzu unu l'uzo, du
biribiri.

8“Qo ya bu le-a; o to bukwa unubedua ziru mu ge mu bya l'eka-a; 0 kwa
Chileke. Teme o buru iya meru mu onye akpo-zijeru Fero uzo; bya emee
mu onye elekota ibe iya l'ophu; waa onye-ishi ndu Ijiputu l'ophu. 9Nta-a
bukwa g'unu tugbua egwegwa lapfu nna mu je asu iya le mube nwa iya,
bu Jiésefu sukwaru le Chileke mewaru mu nnajiuphu ndu Ijiputu l'ophu.
G'o lwatashikwa lwapfuta mu; g'o to jekwa akpo upfu; 191'eka oo-buru bu
l'ali Goshenu; I'eka go-no-kube mu ntse; yebedua yee unwegirima ibe iya;
waa unwu nwanwa iya; waa aturu iya; waa eswi iya; mewaro iphemiphe,
o nwekporu enweru g'o ha. 11Loo-buru l'eka ono; mu a-zu iya; noo kele
apha ise, egu e-mefua nokwadu l'iphu. Odumeka be okpa-nri a-dapfukwa
yebedua yee ndibe iya I'ophu; waa iphemiphe, o nwekporu enweru g'o ha.

12“Unubedua humawaru l'onwunu; teme nwune mu Benjiaminu huma-
kwapho l'9o mbedua epfu opfu eyeru unu eviya. 13Unu kokotaru nna mu
k'egube ubvi, a kwaberu mu l'ali [jiputu; teme waa k'iphemiphe, unu hu-
makotaru l'onwunu. Unu je egwegwa je edutaru mu nna mu!”

14Noo ya; 0 gbakua nwune iya, bu Benjiaminu eka 1'olu bya awaa
ekwa; Benjiaminu bya azukobe iya wata ara ekwa nkiya. 150 bya etsu-
tsua unwune iya ono onu g'ephe ha; bya araru ekwa kpua phe. E mechaa;
ephe ['unwune iya ono wata abo uja.

16 Noo ya; nzi ono rwuepho l'ibe Fero 'unwunna Jiésefu byaru; ehu tsoo
Fero yee ndu-ozi iya g'ephe ha utso. 17Fero su Jiésefu: “Pfuaru unwunna
ngu su phe g'ephe wota ivu phe tukobe I'eli anu phe gude lashia ali Kénanu
18je eduta nna phe; waa ndibe phe l'ophu gude lwapfuta iya. Mu a-nu phe
ali Jjiputu eka kachaa ree. Mbu l'go eguru iphe, shi 1'ali ono be ephe a-nodu
eri. 19Teme l'iisukwa phe pho g'ephe pata ugbo-inya ndu Ijiputu gude pata
unwegirima phe; yee unyomu phe; waa nna phe gude bya. 20Su phe g'ephe
ta ayoshi oshi k'eku phe; noo kele iphe, kachaa ree I'ali Ijiputu bu nkephe.”

21Unwu [zurelu bya emee nno. Jiésefu bya anu phe ugbo-inya, du ge
Fero pfuru; bya anukwa phe pho nri, ephe e-ri l'ije ono. 220Q bya anu-
chaa phe uwe ophtt. O be le Benjiaminu; o nu iya ekpa mkpola-ochaa
eto; waa uzo uwe ise. 23Iphe, o nuru g'a nu nna iya bu: Nkapfu-igara iri,
e dojiru iphe, kachaa ree le Ijiputu edoji; teme waa ne nkapfu-igara iri, e
dojiru ereshi; waa buredi; mewaro iphe ozo, bu iphe, nna iya e-rije l'uzo
teke 0o-nodu abya. 24Qo ya buy; o zia unwunna iya ono g'ephe tugbua la-
shia. O su phe g'ephe ta swokwa uswo 1'uzo.

2500 ya bu; ephe shi I'ali I[jiputu tugbua lapfushia nna phe, bu Jiéko-
pu l'ali Kénanu. 26 Ephe su iya: “Jiésefu nokwa ndzu! Mbu 1'0o yebedua
bu onye-ishi ndu Ijiputu l'ophu.” O tufu Jiékopu ehu; ophu o kwetaduru
l'oo eviya. 27Obenu l'ephe bya atukoepho iphemiphe, Jidsefu pfuru phe
pfushikota; 0 humaepho ugbo-inya, Jiésefu nuru g'e gude bya apata iya;
unme Iwa nna phe azu l'oru iya. 280 su: “Nta-a be mu kwetawaru le nwa
mu Jiésefu nokwadu ndzu. Mu e-je ahuma iya enya teme mu anwuhu.”

Jiékopu ala Ijiputu

4 6 1Noo ya; [zurelu bya egweta iphe, bu nkiya tugbua. QO rwuepho
mkpukpu Biye-Sheba bya egweeru Chileke nna iya, bu Ayizaku
ngweja.

2Noo ya; Chileke bya epfuru opfu yeru izurelu l'enyashi shita I'ophule
nya su iya: “Jiékopu! Jiékopu!”

O za iya enu. 30 su iya: “Oo mbedua bu Chileke; mbu Chileke ke nna
ngu phe.” Su: “Ge ndzu ala [jiputu ta agushi ngu; noo kele mu e-me ngu
g'i buru oha, paru eka l'eka ono. 4Mu e-tsoru ngu je ali [jiputu; teme mu
eduphutakwa ngu pho azu 90zo. Teme oo Jiésefu ono gedegede a-nodukpo
swiru ngu teke ii-nwuhu.”

5Noo ya; Jiékopu paru Biye-Sheba haa tugbua. Unwu fzurelu bya apata
nna phe, bu Jiékopu; waa unwu phe; waa unyomu phe I'ugbo-inya ono,
Fero nuru g'e gude pata iya ono. 6 Ephe rwutakwapho iphe-edobe phe;
waa eku, ephe setaru l'ali Kénanu. Jiékopu yee oshilokpa iya l'ophu la-
shia [jiputu. 70 bya edutakwapho unwu iya nwoke; waa unwu nwanwa
iya nwoke; waa unwu iya nwanyi; waa unwu nwanwa iya nwanyi. O tuko
iphe, bukota awa iya l'ophu rwuta gude lashia Jjiputu.

8Waa epha unwu fzurelu, laru ali ljiputu baa; mbu Jiékopu; yee oshilo-
kpa iya:

Riibenu, bu okpara Jiékopu.

9Unwu ke Ribenu bu Hanoku; waa Palu; waa Hezuronu; waa Kami.

10Unwu ke Simiyonu bu Jimelu; waa Jiaminu; waa Ohadu; waa Jiaki-
nu; waa Zoha; teme waa Shawulu; onye 0 nwuru; mbu nwanyi, shi 1'ali
Kénanu.

11 Unwu ke Livayi bu Geshonu; waa Kohatu; teme waa Merari.

12Unwu ke Jiuda bu Eru; waa Onanu; waa Shela; waa Pérezu; waa
Zera. Eru waa Onanu tuko nwushihuwa l'ali Kénanu. Unwu Pérezu bu
Hezuronu; waa Hamulu.

13Unwu ke Isaka bu Tola; waa Puwa waa Jiobu; teme waa Shimuronu.

14Unwu ke Zebulonu bu Seredu; waa Elonu; teme waa Jahulelu.

15Ndu ono g'ephe ha bu unwu, Lii nwutaru Jiékopu le Padanu-Aramu;
a -gufukwa Dayina, bu nwa iya nwanyi. Unwu nwa nwoke iya ono yee ke
nwanyi du umadzu ukporo l'iri I'eto mkpakota iya.

16 Unwu ke Gadu bu Zefonu; waa Hagi; waa Shuni; waa Ezubonu; waa
Eri; waa Arodi; teme waa Areli.

17Unwu ke Asha bu Imuna; waa Ishiva; waa Ishivi; teme waa Beraya.
Nwune phe ke nwanyi bu Sera. Unwu Beraya bu Heba; waa Malukelu.

18 Ndu ono bu unwu, Zilipa, nwutaru Jiékopu; mbu onye Lebanu kuru
nu nwa iya nwanyi, bu Lii g'o buru ohu iya. Iphe, ephebedua tukoru du
bu umadzu iri l'ishii.

19Unwu, Rechielu, nyee Jiékopu bu Jiésefu yee Benjiaminu. 20Lali Iji-
putu be Jiésefu no nwuta Mandase waa Ifuremu. O buru nwanyi, nwuru
Jiésefu unwegirima ono bu Asenatu, bu nwada Potifera onye ishi-uke ndu
Onu.

21Unwu ke Benjiaminu bu Bela; waa Beka; waa Ashibelu; waa Gera;
waa Nemanu; waa Ehi; waa Roshi; waa Mupimu; waa Hupimu; teme waa
Arudu.

22Ndu ono bu unwu, Rechielu nwutaru Jiékopu. Ephe du umadzu iri
I'eno le mkpakota iya.

23Nwa ke Danu bu Hushimu.

24Unwu ke Nafutali bu Jiahuzelu; waa Guni; waa Jieza; teme waa
Shilemu.

25Ndu ono bu unwu, Biliha, nwutaru Jiékopu; mbu onye Lebanu kuru
nu nwa iya nwanyi, bu Rechielu g'o buru ohu iya. Ephe du umadzu esaa
le mkpakota iya.

26 Ndu tso Jiékopu laa [jiputu; a -gufukwa unyomu unwu iya; mbu ndu
ophu bu oshilokpa iya gedegede du umadzu ukporo eto I'umadzu ishii. 27A
-bya eyekobe iya unwu labo ke Jiésefu, a nwutaru Jiésefu le Ijiputu; oshi-
lokpa Jiékopu, laru Ijiputu du umadzu ukporo eto 1'iri le mkpakota iya.

28 Noo ya; Jiékopu bya ezifu Jiuda g'o vuru uzo jepfu Jidsefu; je eduta
iya g'ephe dzuda l'ali Goshenu. Ephe jee jasu l'ali Goshenu obu; 29 Jiésefu
byanu edozichaa ugbo-inya iya; bya ejeshia ali Goshenu ge yele nna iya,
bu {zurelu dzuda. O bya egoshi iya onwiya bya agbakua ya eka l'olu; ku-
kua ya l'olu l'eka ono wata ekwa; raa ya noo odu.

30fzurelu su Jiésefu: “Ge mu nwuhuwaro nta-a; eshi ophu mu gudewaa
enya mu ephenebo huma 1'i nokwadu-a ndzu!”

31Noo ya; Jiésefu su unwunna iya; waa ndibe nna iya l'ophu: “Mu e-
jepfu Fero je asu iya l'unwunna mu; waa ndibe nna mu l'ophu, shi buru
l'ali Kénanu be lwapfutawaru mu nu. 32Ndu ono bu ndu eche aturu; mbu
I'ephe bu ndu azu iphe-edobe; teme waa l'ephe tukowa iphe phe; mecha
aturu phe; me eswi phe; mekpoo iphe phe g'o ha rwuta. 33 Teke Fero ku-
ru unu bya asu: ‘?Bu gunu bu akanya, unu maru esese?’ 34Unu sukwa iya
I'unube ndu-ozi iya shikwa teke unu bu nwata buru ndu azu iphe-edobe;
egube ge nna unu oche phe shihawaa butaru iya. Qo ya bu l'eekwe g'unu
buru l'ali Goshenu; noo kele ndu eche aturu du ndu Jjiputu ashi.”

47 1Ji6sefu bya ejepfu Fero je asu iya: “Nna mu yee unwunna mu;

waa aturu phe; waa eswi phe; yee iphe, ephe nweru enweru g'o
ha be shiakwa 1'ali Kénanu byarwuta Goshenu.” 20 bya ahota unwunna
iya ono umadzu ise; bya eduru phe jepfu Fero.

3Fero bya ajia unwunna Jiésefu su phe: “?bu gunu bu akanya, unu ma-
ru esese?”

Ephe su Fero: “Anyibe ndu-ozi ngu bukwa ndu eche aturu. O kwapho
egube ono bu ge nna anyi oche phe shi bukwaru iya pho.” 4Ephe sukwa
iya pho: “Anyi byaru ebutota l'eka-a; noo kele okpa-nri paru eka 1'ali Ké-
nanu; ophu aturu anyibe ndu-ozi ngu enwedu eka oo-taje nri. Jiko hanaa
g'anyibe ndu-ozi ngu buru l'ali Goshenu.”

5Fero su Jiésefu: “Nna ngu; waa unwunna ngu byapfutaakwaru ngu.

6 Teme ali Ijiputu buwaru ngu be ¢ no I'eka. Hata eka kachaa ree I'ali-a
woru nu nna ngu; yee unwunna ngu g'ephe buru. Mbu-a; woru ali Goshe-
nu nu phe g'ephe buru. Q -buru 11 maru ndu ophu ejeshi ozi ike I'echilabo
phe l'iimee phe ndu a-noduje echeru mu iphe-edobe nkemu.”

7Noo ya; Jidsefu bya eduta nna iya, bu Jiékopu; bya eduru jepfu Fero.
Jiékopu bya agoru onu-oma nu Fero; 8 Noo ya; Fero bya asu Jiékopu: “I
nowaru apha ole?”

9Jiékopu su Fero: “Apha, mu nowaru le mgboko be rwuakwaru ukporo
apha ishii l'apha iri. Apha, mu nowaru hakwa nwanshii; ole oo epho iphe-
ehuka be mu gude ejeje; 0 nodu eme ge mu ta no-rwu ge ndiche mu phe
no-rwuru le mgboko.” 10 Jiékopu bya agoru Fero onu-oma; bya aburu iya
atugbu.

11Qo ya buy; Jiésefu bya emee ge nna iya; waa unwunna iya buru le
ljiputu. O nu phe ali Jjiputu eka kachaa ree g'ephe buru, bu iya bu ali

Ramesesu, bu egube Fero suru g'o mee ya. 12 Jiésefu nodu azukwapho
nna iya; waa unwunna iya; waa iphe, bukota ndibe nna iya 'ophu le nri.
Oo epho g'unwegirima phe habe bu g'oonu-bejeru phe nri.

Jiésefu yele okpa-nri ono

13Nri bvukotawa I'ali ono mgburugburu; noo kele egu ono paru eka.
Ali Tjiputu me ali Kénanu tuko gbajoshihu; o buru shita I'okpa-nri ono.
14Ndu Jjiputu; yee Kénanu tuko okpoga, no l'ali phe gude pfu-gbua Jié-
sefu aswa nri, ephe zutaru. Jiésefu vutakota okpoga ono je akube 1'ulo
Fero. 150kpoga ndu Ijiputu yee Kénanu -bvuepho; ndu Jjiputu lwapfuta
Jidsefu bya asu iya: “Nu anyi nri! ?Denu g'o nwuru anyi a-nodu l'atatiphu
ngu nwushihu? Okpoga anyi be anyi kpagbuakwaru le nri.”

16 Ji6sefu su phe: “Eshi ophu okpoga unu bvuwaru; unu kputajenu-
ru mu iphe-edobe unu; ge mu gude ree unu nri.” 17Qo ya bu; ephe nodu
akputajeru Jidsefu iphe-edobe phe; mbu inya phe; me aturu phe; me eghu
phe; me eswi phe; me nkapfu-igara phe. O nodu egudeje nri gbanweta
phe iphe-edobe phe; shi nno zukota phe apha ono I'ophu.

18 Apha k'ono -bvuepho; ephe byapfuta iya 1'apha ophu tsotaru iya nu
bya asu iya: “Anyi te ewohakwaru gube nnajiuphu anyi iphe l'eshi ophu
okpoga anyi bvuwaru; teme iphe-edobe anyi bukotawaru nkengu; nta-

a te nwehekwa iphe, anyi e-gude pfua gube nnajiuphu anyi; abudu ishi
onwanyi; waa ali anyi kpoloko. 19?Denu g'o nwuru anyi a-nodu l'atatiphu
ngu nwushihu; anyibedua 1'ishi onwanyi; waa ali anyi? Zua ali anyi; waa
ishi onwanyi; g'i nyje anyi nri. G'ali anyi buwaruro ke Fero. Teme anyi-
bedua l'ishi onwanyi abukwarupho ohu iya. Nu anyi akpuru iphe-akuku;
g'anyi ta nwuhushi; k'ophu ali-a ta abuduru echiegu.”

20Noo ya; Jiésefu bya azutakotaru Fero ali Ijiputu l'ophu. Ndu Jjiputu
g'ephe ha rekota ali phe; noo kele egu ono shi menuka phe. Ali ono bu-
kotaru ke Fero. 21Ji6sefu mee ndu Ijiputu; shita l'ishi iya ophuu jasu l'ishi
iya ophuu ohu. 22 Ali lany, o zuduru I'ali ono 'ophu bu ali ndu-uke; noo
kele 0o Fero anu phe nri. Teme nri k'ono, Fero eketaje nu phe ono nodu
asyjeru phe. Noo iphe, meru g'o gude ophu ephe ereduru nkephe.

23 Jiosefu su phe: “Eshinu mu zuru unu; waa ali unu ntanu-a nu Fero;
wakwa akpuru-iphe, unu a-kobe l'ali baa. 24 Qle unu -kpatachae ya pho;
unu keje iya uzo ise nu Fero oke lanu. Uzo eno k'ophuu be unu e-dobe g'o
buru ophu unu a-ko-phu azu l'ali. Teme o bukwaru iya pho be unu; waa
ndu unu l'ephe bu; waa unwegirima ibe unu e-rije.”

25Ephe su iya: “I dzoru anyi ndzu! Jiko g'anyi du gube nnajiuphu anyi
l'obu! Anyi a-bukpooruro ohu Fero.”

26 Jigsefu bya eworu ekemu tua l'ali Jjiputu. Teme ekemu ono be eeme-
kwa byasu ntanu-a. O suru l'oke lanu I'uzo ise l'iphe, a kpataru l'opfu be
aa-nyje Fero. O buepho ali ndu-uke be ta abudu ke Fero kpoloko.



89 Mbulembu 47, 48

27Ndu Izurelu bya eburu l'ali Jjiputu 'ali Goshenu. Ephe buru l'eka ono
daa eku; bya azua ka l'otu.

28 Jiékopu bua l'ali ndu Jjiputu mgbarapha iri l'esaa; jasu teke o no-rwuru
mgbarapha ukporo esaa l'apha esaa. 220 rwujeepho fzurelu l'anwuhu; o kua
nwa iya, bu Jiésefu bya asu iya: “O -buru i yeru mu obu; jiko chinuru eka ye
mu l'ehe riaru mu anguy; 1'ii-goshi mu I'i yeru mu obu bya aburu onye apfushi-
je ike l'iphe, i pfury; 11 tii lidu mu l'ali Jjiputu. 30 Mu -nwuhuepho lapfu nna
mu oche phe; patakwa mu pafu 'ali Jjiputu je elia mu I'eka e liru ephebedua

Ji6sefu su iya: “Mu e-mekota g'i pfuru.”

310 su iya g'o riaru iya nte l'oo-me iya. Jiésefu bya eriaru iya nte obu.
Jiékopu ze l'iphe-azee ya phoze ishi gude baaru Chileke eja.

'”

Onu-oma, Jiékopu ago anu Manase; waa Ifuremu

4 8 1Noo ya; o be ujiku lanuy; g'iphemiphe ono mechaary; a bya ezia
Jiosefu le nna iya be iphe emekwa. O duta unwu iya ephenebo;

Manése; waa Ifuremu gude jeshia. 2 A suepho Jiékopu: “O kwa Jidsefu
nwa ngu byapfutaru ngu nta-a.” Q rokota ike; bya agbeshi nodu ango
l'iphe, 0o zeje azee.

3Jiékopu su Jiésefu: “Chileke, bu Okwoolemkpa byapfutakwaru mu le
Luzu, no l'ali Kénanu; bya agoru onu-oma nu mu l'eka ono; 4su mu: ‘Le-
kwa; mu e-me ngu g'i zlia azuzi; bya emee g'unu du l'otu. Mu e-me ngu
g'i buru oha eka ngu; teme mu anu ngu ali-a g'o buru oke-iphe oshilokpa
ngu jasu le tuutuutuu le miimiimii.””

5Jiékopu su iya: “Unwegirima labo, i nwutaru 1'ali [jiputu teme mu bya
pho; mbu Ifuremu waa Manése be mu wotaru g'unwu, mu nwuru l'onwo-
mu; egube Ribenu; waa Simiyonu bu unwu mu ono. 6 Unwu 0zo, aa-gbe
nta-a nwutaru ngu a-buru unwu nkengu. Oke ali ophu ephebedua a-hata
be e-shi I'eka unwune phe, bu Ifuremu; waa Manése. 7Ge mu shi ali Pada-
nu alwa be aphu jiru mu obu teke Rechielu nwuyhuru l'ali Kénanu g'anyi
nokwadu le gbororo le mgboru ali Ifurata. Mu woru iya lia l'aguga uzo;
l'ali Ifuratu, bu iya bu Betulehemu.”

81zurelu huma unwu Jiésefu bya asu iya: “?Bu ndu ole baa?”

9Jiésefu su nna iya: “O kwa unwu, Chileke nuru mu.”

Izurelu su iya: “Dutaru mu phe ge mu goru onu-oma nu phe.”

10Teke ono be fzurelu aphuwaa ragaraga; kele o kahuwaru. O too phu-
rweedu aphu-rwe. Jiésefu duritaru iya unwu iya ono ntse; nna iya bya
etsutsua phe onu; bya anmata phe akpa.

11fzurelu su Jiésefu: “Mu te eshikwa arikwadu le mu e-mecha huma-
ba ngu akpuru-enya ozobaa; Chileke mechaa bya ahaa mu; mu humafua
unwu ngu yekobe iya.”

12 Ji6sefu bya eduritaru phe le mgboru ikpere nna iya; bya ephureta kpube
iphu l'ali. 13Noo ya; Jiésefu bya esekputa ephenebo l'eka. Ifuremu be o sekpu

lekutara; o nodukwanu fzurelu lekicha; o sekpuru Manase l'ekicha; 0 nodu fzu-
relu I'ekutara. O gude phe egube ono byakube fzurelu ntse. 14Obenu le fzurelu
byaru l'agoru onu-oma nu phe; o0 gbanga eka iya ephenebo; woru ekutara iya
byabe Ifuremu, bu onye ke nwata l'ishi; bya atu-kobe Manése, bu okpara ekicha.

150 bya agoru Jiésefu onu-oma su:

“Ge Chileke ono,

nna mu oche phe,

bu Ebirihamu;

waa Ayizaku tsoru uzo iya ono

kebe unwegirima-a l'oma.
Mbu Chileke ono,

bu Onye-nche mu

e -shi teke a nwuru mu

byasu nta-a.

16 Qo ya bu Ojozi-imigwe ono,

dzotakotaru mu nu
l'eka iphe, bu ejo-iphe,
byapfutaru mu nu ono.
G'e kujekwa epha unwegirima-a
laa l'epha mu;
waa le ke nna mu oche phe,
bu Ebirihamu; waa Ayizaku.
Teme ephe adukwapho I'otu
le mgboko-a.”

17 Jiésefu humaepho le nna iya woru ekutara tu-kobe Ifuremu l'ishi; ehu
gbangahu iya. O je azu nna iya l'eka; g'o lofu iya eka l'ishi Ifuremu lota
tu-kobe l'ishi ke Manése. 18 Jiésefu su nna iya: “Waawakwa nna; 0 kwa
onye k'ogerenya baa! Wokwaru ekutara byabe yebedua l'ishi!”

19Nna iya jika su iya: “Mu maru-a nno nwa mu; mu maru-a le yebedua
be a-jaakwapho buru oha ophu; teme oha ono apakwaapho eka. Obenu
le nwune iya ke nwata be a-ka iya shii; teme oshilokpa nkiya be a-buru
ikpoto oha.” 200 goru onu-oma nu phe mboku ono su:

“Ndu fzurelu e-gudeje

epha ngu goo onu-oma su:
‘Ge Chileke mekwaa ngu

g'i du ge Ifuremu yee Manase.” ”
O shi egube ono mee;

Ifuremu ka Manase shii.

21fzurelu su Jiésefu: “Mu abyaakwaa anwuhu; ole Chileke be a-no-ku-
bekwa unu duphu unu azu I'ali nna unu. 22Qzo bu le-a; mu nuwaru ngu
oke ali lanu g'i gude kangoo unwunna ngu ndu ophuu. Ali ono be mu gu-
de ogu-echi waa apfu lwuta I'eka ndu Amoru.”

Jiékopu ago onu-oma anu unwu iya

49 1Noo ya; Jiékopu bya ekua unwu iya; su phe:
“Unu dzukobe ge mu kooru
unu iphe, a-nwuru unu
l'atatiphu!

2 Unu dzukobe bya
angabe nchi;
unube unwu Jiékopu!

Unu ngaberu nna unu,
bu fzurelu nchi!

3 Ribenu; 0o gubedua bu
okpara mu;
bya aburu ike mu;
mbu I'i bu nwa ivuzo,
mu nwuru teke ike du mu.

Oo ngu be a kachaa akwabe
ubvl; bya aburu ngu be
kakota okpehu.

4 Eshinu iinoduje atu kpereree
g'akpara-mini I'eme iphe,
erwubeduru ngu ny;
be i tii kaedu ndu ophuu shii;
noo kele i zeru l'iphe-azee
nna ngu;
mbu je eworu iphe,
mu azeje azee merwua.

5 Simiyonu; waa Livayi
bu unwune.

Ephe egudeje ogu-echi
phe emekpa ndu ozo ehu.

6 Mu ta abyakwa ayiru 1'idzu,
ephe achi; ophu mu abyakwa
anodu l'echilabo phe;
noo kele ephe gude ehu-eghu
gbushia nemadzu;
bya egbubushia oke-eswi
akwara azu okpa k'iwashi.

7 G'ehu-eghu phe vuru onu;
noo kele ooghughajeru
phe eka.

G'obu-oku phe vuru onu;

noo kele oopanukaje phe
eka l'ehu.

Mu a-chikashi-dzuru phe
l'ali Jiékopu;
mbu dokashidzuru phe
lali fzurelu l'ophu.

8 Jiuda; unwunna ngu
a-noduje ekele ngu ekele.

Eka ngu a-zuchaa ndu
ohogu ngu
l'ekpiri ke pfuurii.

Unwunna ngu g'ephe ha
ephozeru ngu.

9 Gube Jiuda bu nwa oduma
egbara.

Gube nwa mu;

i shiwaa l'eka i gbushiru iphe,
i riru Iwa.

Nta-a be o gbushiwaru ikpere
ze azee g'oduma;
mbu g'akahu oduma;

?bu onye suru iya ekute?

10 Jjiuda ta abu-buhuduru
eze abu-buhu; ophu
mgboro-eze ono abyadu
alufu iya alufu le mgbaka
okpa; gbiriri jasu teke onye
0 kuru ishi l'eka a-bya.

O -byaepho be oha l'ophu
a-ngaberu iya nchi.

11 Nkapfu-igara iya be
oo-libeje le vayinu.

Nwa nkapfu-igara iya be
oo-libeje I'ekali vayinu
ono ophu mishiru
mebyi ke wogalaa.

Oo-saje uwe iya le
mini akpuru vayinu.

Akpuru vayinu ono,
enwuje ke pfuu
ge mee ono be
oo-gudeje asa

akpawuru-uwe iya.

12 Mee e-me; enya

achaa ya vaa.
Era-eswi emee;
eze acha iya phuuphuu.
13 Zebulonu be e-buru le
mgboru eze-enyimu.
Aguga enyimu iya a-buru
odu ugbo-mini.
Oke ali iya e-jerwu Sayidonu.
14 Isaka bu nkapfu-igara,
okpehu du;
mbu gude eda labo,
a nmakoberu iya
l'okpurukpu ze azee.
15 Q humaepho g'eka
oodzu ike du-be ree;
waa g'ali iya ono du-be guu;
o phozeta nmakota ivu-erwa
iya jikoru l'ukuvu;
bya ejeahaa ozi,
e kebutaru iya g'o je.
16 Danu be a-noduje ekpe
ndu nkiya ikpe,
pfuru oto;
mbu egube ono,
okpa-ipfu [zurelu ndu
ophuu ekpeje iya pho.
17 Danu a-du g'agwo,
no l'aguga uzo;
mbu g'ogiji,
no l'aguga gbororo,
abyjeru:
O -taa inya l'ichirupfu okpa
l'o tufu onye agba iya
nu l'azu.

18 Gube Chipfu;

mu ele enya teke
ii-dzota mu.

19 Gadu be ndu o-lwua-olaa

a-dapfu;
ole ooghakobe chipyabe

Mbulembu 49

phe.

20 Asha be a-nodu ako
okpobe nri.

Nri, oo-nodu ako bu nri,
atso utso,
gbaru ndu eze l'eriri.

21 Nafutali bu ele,
agbaphe g'o du iya.

Qonwuje nwa,
ama ntumatu.

22 Jigsefu bu vayinu,
amije ntumatu;

0 bu vayinu,
no-kube mgboru eka
mini du,

amije mebyi shii.

Ekali iya baa uba tuko
igbulo sweta.

23 Ndu ogba-apfu gude
ehu-eghu byapfuta
iya ogu.

Ephe gbaru iya apfu;
shi nno mekpaa ya ehu.

24 Qle apfu iya keerupho
jingujingu g'o keru;
teme e mee okpu eka iya;
o shihu ike.

O buru shita l'ike k'onye bu
Okalibe ke Jiékopu;
mbu onye ono,
bu onye-nche;
waa onye mgbobuta ke
Izurelu.

25 Onye ike ono shi l'eka bu
Chileke ke nna gube Jiésefu,
bu onye eyejeru ngu eka;
mbu onye ono,
bu Okwoolemkpa,
bu onye emejeru ngu
iphe-oma.

Oomejeru ngu iphe-oma
ophu shi l'imigwe;

bya emejekwaru ngu
pho iphe-oma ophu shi
le mini ime-ali.
Teme o buru iya bu onye
egudeje nwa;
waa eche nwa era meeru
ngu iphe-oma.
26 Qnu-oma ophu nna ngu
goru ngu kakwa k'oke-tibvi
ndiche shii;
mbu 1'o kakwa iphe-oma
ophu tbv1,
shi teke ndiche noduta
anuje shii.
G'iphe-oma ono g'o hakota
bukwaru ke Jiésefu;
mbu g'o bukotakwaru ke
yebe onye ono,
a hofutaru l'echilabo
unwune iya dobe iche ono.
27 Benjiaminu bu ejo-nkuta-oswa,
egu alabushi akurepho.
O -rwua l'utsu l'o gbua iphe taa.
O -rwua l'uzenyashi l'o kee iphe,
o lwutaru l'ogu.”
28 Ndu ono bukota okpa-ipfu [zurelu ephe n'iri I'ebo. Teme iphe ono
bukotaru iphe, nna phe pfuru yeru phe teke o goru phe onu-oma. Q goe-
rupho onyenonu onu-oma, rwuberu iya nu.

Anwuhu Jiékopu

29Noo ya; o bya ekeru ekpe nu phe su: “Mu abyawaa alapfu ndiche mu
phe. Unu likwa mu I'eka e liru nna mu phe l'ogba, no l'ali Efuronu, bu
onye Hetu. 30 Qgba ono yele ali ono no 'ali Makupela ono, no le mgboru
Mamure 'ali Kénanu; be Ebirihamu zutaru l'eka Efuronu onye Hetu dobe;
g'o buru eka ee-lije odzu. 310 buru eka ono be e liru Ebirihamu; yee nyee
ya, bu Sera; teme e likwapho Ayizaku; yee nyee ya, bu Ribeka l'eka ono;
teme mu bya elia Lii I'eka ono. 32 Ali ono yee ogba, no iya nu be a zuru
ndu Hetu.”

33 Jiékopu keghechaepho ekpe nu unwu iya; bya aze-zeta azee; tua
unme ikpazuy; o buru iya alapfu ndiche iya phe.
50 1Ji6sefu bya apata onwiya tua l'eli nna iya; kwaru ekwa kpua

ya; bya etsutsukwaa ya pho onu. 2Noo ya; Jiésefu bya ezia ndu

dokinta, ejeru iya ozi g'ephe dozia odzu nna iya, bu fzurelu g'o to rehu.
Ndu dokinta ono bya edozia odzu ono egube ono. 30 buru ukporo abali
labo be ephe gude dozia odzu ono; tee ya mmanu, g'o to rehu. E mechaa;
ndu Jjiputu bya akwaa ekwa iya ukporo abali eto 1'abali iri.

4Eswe akwakwa iya -bvuepho; Jidsefu su ndu-ozi Fero: “O -buru le mu
du unu l'obu; unu pfuaru Fero su iya 5le nna mu mekwary; mu riaru iya
nte su le ya abyawaa anwuhu; ole ge mbedua jekwa elia ya l'ilu, o turu
doberu onwiya I'ali Kénanu. Qo ya bu ge mu jenu je elia nna mu; ge mu
alwaphuta azu.”

6Fero su iya: “Tugbua je elia nna ngu l'eka o pfuru g'i riaru iya nte I'ii-
je elia ya.”

7Qo ya buy; Jiésefu tugbuna jeshia eli nna iya. Ndu ozi Fero g'ephe ha
tuko wufu tsoru iya. Ndu bu ogerenya l'ibe Fero; waa ndu bu ogerenya
Ijiputu l'ophu; 8 teme waa ndibe Jiésefu 'ophu; waa unwunna iya; me ndu
bukpoo ke nna iya g'ephe hakota. Unwegirima ibe phe me iphe-edobe phe
be ephe hakotaru l'ali Goshenu. 9Ugbo-inya; me ndu agba l'inya be ephe
l'ephe swikwapho. Ephe dukpoo igwerigwe tuko swiru.

10Ephe rwua eka eechije bali le Atadu, no le mgboru enyimu Jiédanu;
ephe raa ekwa iya rashia ya ike. Jiésefu bya anodu l'eka ono kwaa nna
iya ono ujiku esaa. 11 Ndu Kénanu, bu I'eka ono numaepho ekwa aphu,
aara le mgboru eka eechije bali le Atadu; ephe su: “Ndu Ijiputu ataswi-
bejekwa okpoma raa ekwa aphu.” Noo iphe ono meru g'o gude e kua eka
ono, no-kube enyimu Jiddanu ono “Abelu-mizuremu”.

12Noo ya; unwu Jiékopu mee g'o suru g'ephe mee. 13Ephe pata iya je
l'ali Kénanu je elia ya l'ogba, no 1'ali Makupela le mgboru Mamure, bu
eka Ebirihamu zutaru Efuronu onye Hetu g'o buru eka ee-lije odzu; yee
ali, tso iya nu. 14E lichaepho nna iya; Jiésefu lwaphuta azu l'ali Jjiputu;
yee unwune iya; mewaro ndu 0zo, tso iya je eli nna iya ono.

Jiésefu epfu opfu oma eyeru unwunna iya

15Unwunna Jiésefu humaepho le nna phe nwuhuwaru; ephe su: “O -bu-
ru le Jiésefu be iphe, anyi meru iya-a eghukwadu eghu be go-pfukwa anyi
ugwo iya.” 16Noo ya; ephe zia ozi g'e je ezia Jidsefu su iya: “Nna ngu bya-
kwa l'anwuhu bya atua ekemu-a su: 17‘Unu e-pfuru Jiésefu le mu arwokwa
iya arworwo g'o gukwaaru unwunna iya nvu l'eka ephe mesweru iya; ye
l'iphe-¢ji, ephe meru; kele 0 kwa ejo-iphe be ephe meru iya.” O bukwanuru
iphe, anyi arwo ngu nta-a bu g'i gunaa nvu l'emeswe, anyibe ndu-ozi Chi-
leke nna ngu mesweru ngu.” Ephe zichaepho Jiésefu ozi ono; o0 wata ekwa.

18 Unwunna iya tugbukwapho wu-pfu iya je adaa kpurumu l'atatiphu
iya bya asu: “Iilenaa 'anyi tukoakwaru buru ohu ngu.”

19No iya; Jidsefu su phe: “Ge ndzu ta agushi unu; kele o to budu mu
bu Chileke. 200 bu eviya I'unu chiru idzu g'unu mee mu ejo-iphe; obenu

le Chileke meru iya; o bya aburu iphe-oma; k'ophu e shi egube ono dzo-
ta ndzu ndu du igwe, bu iya bu iphe, nwuru nu-a. 21 Qo ya bu ge ndzu ta
agushi unu. Mu a-nodua anu unu nri; unu l'unwegirima unu.” O bya emee
ya; o doo phe enya l'ehu te eghudu iya eghu; bya epfuru opfu-oma yeru
phe.

Anwuhu Jiésefu

22 Ji6sefu buru l'ali Jjiputu; yee ndibe nna iya l'ophu. O noru ukporo
apha ise l'apha iri; 23bya ahuma nwanwa unwu Ifuremu. Teme Jiésefu
hetakwapho unwu Makiya, bu nwatibe Manése 1'utapfu iya teke a nwuru
phe.

24Noo ya; Jiésefu su unwunna iya: “Mu abyaakwaa anwuhu. Ole mu
maru le Chileke e-mecha bya eyeru unu eka dufuta unu l'ali-a; duta unu
laphu azu l'ali, Chileke kweru Ebirihamu; waa Ayizaku; waa Jiékopu
ukwe iya ono; bya eria nte yeru phe iya ono.” 25 Jiésefu mee g'unwu zu-
relu riaru iya nte. O su phe: “Mu maru le Chileke e-mecha bya eyeru unu
eka. O -rwua teke ono; unu chitakwa okpu mu gude lufu l'eka-a.”

26 Qo ya buy; Jiésefu nwuhu g'o nochaerupho ukporo apha ise I'apha iri.
E dozia odzu iya g'o to rehu; bya eye iya 'okpoko-odzu dobe l'ali Jjiputu.



Ekwo
Awufu

Mkpamehu ndu fzurelu

1Waa epha unwu fzurelu, tso Jiékopu laa ali ndu Ijiputu baa. Onye-
monye dutaru ndibe iya lashia eka ono. 2Riibenu; waa Simiyonu;

waa Livayi; waa Jiuda; 3waa Isaka; waa Zebulonu; waa Benjiaminu; 4waa
Danu; waa Nafutali; waa Gadu; waa Asha. 5Oshilokpa Jiékopu tukoru du
ukporo umadzu eto 1'umadzu iri. Jiésefu nophawaa anono I'ali ndu Ijiputu.

6 Tobudu iya bu; Jiésefu yee unwunna iya g'ephe ha; waa ogbo k'ono
tukowa nwushihukota. 7Qle ndu fzurelu azushiele-a; bya abarahu. Ephe
zushiru kwatakpoo paa eka apaa; k'ophu ephe tukoerupho ali ono sweta.

8Noo ya; onye eze ophtd, bu onye ta amadu ke Jiésefu amama ophu
bya aburu eze le Jjiputu. 9Noo ya; o su ndu ali iya: “Unu lenu le ndu fzu-
relu akaakwa anyi shii k'ophu ephe e-mechaa ka anyi okpehu. 19Unu
byakwa g'anyi kwaberu phe enya. OQdumeka be ephe a-kabakwa evuvu. O
-buru I'a nonyaru; ogu daa be ephe e-tsokwaru ndu ohogu anyi bya etsoo
anyi ogu; gbado eka-a lashia.”

11Qo ya by; ndu Jjiputu bya ahota nemadzu; mee phe udumali; su
g'ephe kebutaje ndu Izurelu g'ephe je ozi mkponwu-ehu. Ephe bya akpua
mkpukpu Pitomu; waa mkpukpu Ramesesu g'o buru mkpukpu eka Fero
e-dobeje iphe. 12 A -ka phe akpa ehu; ephe agbe ka azushi ka I'otu dzuru
ekameka. Ndu Jjiputu kabakpooro atsu ndu Izurelu ebvu; 13bya akaba-
kpooro eme g'ephe jeje ozi mkponwu-ehu. 14Ephe kpabe phe ozi; gude
mee ndzu phe buru phe aphu; mee g'ephe yoshi eja buloku. Teme ephe
aghakwa pho eja mini; mewaro ozi, no-gbua l'egu phe. Iphe, bukota ozi,
ndu Jjiputu kebutaru phe g'ephe je bukotaru ozi mkponwu-ehu.

15Eze ndu Ijiputu su unwanyi, eswije ndu Hiburu ime, epha phe bu
Shifura; waa Puwa: 16 “Unu -nodu eswi unwanyi ndu Hiburu ime m'ephe
nodu anwu nwa; ephe -nwue ya pho; unu nyoje phe. QO -buru nwoke;
unu gbuje iya; teke 0 bu nwata nwanyi; unu hajekwa iya g'o nodu ndzu!”

98

170benu le ndu eswije ime ono atsu Chileke ebvu; ophu ephe emejedu
iphe ono, eze Ijiputu ziru phe ono. Ephe nodu ahaje nwa-nwoke; ephe
anodu ndzu. 18Noo ya; Eze ndu [jiputu bya ekukoo ndu eswije ime ono;
bya asu phe: “?Bu gunu be unu meru iphe, du egube-a? ?Bu gunu kparu
iphe unu ahaje unwegirima unwoke; ephe anodu ndzu?”

19Unwanyi eswije ime ono su Fero: “Ti madu I'unwanyi Hiburu ta adu-
du ge ke ndu Jjiputu. Okpehu du phe. O nodu abyjeru; ndu eswije ime
-bya abyarwuta eka ono; ephe ezedawaa.”

20Q0 ya bu; Chileke meeru ndu eswije ime ono iphe-oma. Ndu Izurelu
nodu evu; bya akakporo aka I'otu. 21 Chileke mekwapho g'unwu ndu eswi-
je ime ono ka l'otu; kele ephe atsu iya ebvu.

22Noo ya; Fero bya atuaru ndu nkiya g'ephe ha ekemu su: “O -buru le
ndu Hiburu nwuru nwa; o -buru nwoke; g'e jeje echie ya I'enyimu Nayilu!
Teke o0 bu nwanyi l'a haa ya g'o nodu ndzu!”

Anwunwu Mésisu

1Noo ya; nwoke, shi I'onulo Livayi bya aluta nwanyi, shikwapho
I'onulo Livayi. 2Nwanyi ono bya atsuta ime; bya nwua nwa nwoke.
O humaepho le nwata ono manukaru mma; o hee ya l'edomi onwa eto.
30 nonyaa; ophu o duedu ike domikota iya edomi. O bya egbuta &ji gude
kpaaru iya nkata; bya echia ya urwa mbekee. O bya ekuru nwata ono ye
I'ime nkata ono; pata je edobe 1'aguga enyimu Nayilu eka &ji zeru. 4Nwu-
ne iya nwanyi bya eje apfuru uzenya g'o maru iphe, I'e-eme nwata ono.
5Noo ya; nwa Fero ke nwanyi jeshia awu ehu l'enyimu Nayilu ono. Yele
unwumgboko, ejeru iya ozi swiru tuko eje 'aguga enyimu ono. O huma
nkata ono g'o no I'ime €&ji ono; bya ezia ohu iya nwamgboko g'o je ewotae-
duru iya ya. 60 kpuhaa ya; bya ahuma nwata ono. Nwata ono nodu ara
ekwa; imemini iya du iya. O su: “O kwa nwa onye Hiburu be o bu!”
7Nwune nwata ono ke nwanyi su nwatibe Fero ono: “?Bu ge mu je
ekuaru ngu nwanyi Hiburu, e-heru ngu nwata ono?”

80 su iya ngwa; g'o jenu. Nwamgboko ono tugbua je ekua nene nwata
ono. 9Nwada Fero su ne nwata ono g'o kuta nwata ono je ehefutaru iya;
ge ya pfua ya ugwo. Noo ya; nwanyi ono bya ekuta nwata ono je ehea-
haa. 10Nwata ono vutaepho; o duta iya dulaaru nwatibe Fero ono; ¢ buru
nwa iya. O woru iya gua Mésisu; kele o suru l'oo nwata, ya gutaru le
mini.

Mésisu agba ala Midiyanu

11Noo ya; o rwua ujiku lanu ge Mdsisu vutachaaru; o jeshia ahuma

ndu nkiya I'eka ono, ephe eje ozi mkponwu-ehu ono. QO huma onye Ijiputu

eka oochi onye Hiburu iphe, bu onye lanu ['unwunna iya. 12Q bya achika
enya ibe k'ebo ebo; ophu o0 dudu onye o humaru. O chigbua onye Ijiputu

ono bya egude eja kpamia ya. 130 -rwua le nchitabohu iya; o tugbukwa
0zo je ahuma ndu Hiburu umadzu labo eka ephe alwu ogu. O su onye
ophu acho opfu: “?Denu g'o nwuru iichi onye Hiburu ibe ngu iphe?”

140Onye k'ono su iya: “?Bu onye meru ngu onye-ishi; waa onye-ikpe
anyi? Too ?iimewaa g'i gbua mu g'i gburu onye Ijiputu pho?” Noo ya;
ndzu guahaa Mésisu; o ria su: “Iphe-a, mu meru-a be a -gbe madzucha-
waru nu.”

15Fero numaepho iphe ono bya emeahaa g'o gbua Mésisu. Mdsisu gbafu
l'ibe Fero gbaru lashia ali ndu Midiyanu je eburu. O jerwua bya anodu anoo
l'aguga welu. 16 Noo ya; onye uke ndu Midiyanu nweru unwumgboko esaa.
Ephe bya le welu ono bya ekuta mini ye l'iphe, eeyejeru anu mini g'aturu
ibe nna phe ngua. 170 nweru ndu ozo, eche aturu, byaru bya achifu phe.
Noo ya; Mésisu gbalihu bya eyetaru phe eka; kuta mini doberu aturu phe.

18 Unwumgboko ono lapfuepho nna phe, bu Ruweluy; o su phe: “?Denu
g'o nwuru unu Iwaru egwegwa egube-a ntanu-a?”

19Ephe su iya I'o nwekwaru nwoke Ijiputu, nafutaru phe l'eka ndu eche
aturu ndu ophuu. Teme o bya esetafukwapho mini doberu aturu phe; o
ngua.

200 sy unwada iya: “?Denuhunu nwoke obu? ?Bu gunu kparu iphe, unu
paru iya haa? Unu je ekua ya g'o bya eria nri.”

21 Mésisu kweta; yee nwoke ono buru. Nwoke ono bya ekuru nwa iya
nwanyi, bu Zipora kee Mésisu; o luru. 22Zipora bya eyeru iya nwa nwoke.
Mosisu gua ya Geshomu; noo kele Mésisu suru: “Mu bu onye lwaru alwa-
Iwa l'ali ndu ohozo.”

23 A nonyakpoepho; eze ndu Jjiputu nwuhu. Ndu Izurelu nodu atsu
pfupfupfu; echi mkpu; ara g'e yeru phe eka l'iphe-ehuka ono, ephe eje
I'abubu ono, ephe bu ohu ono. Ekwa ono, ephe ara ono rwua Chileke
nchi. 24 Chileke numa ude ono, ephe atsu ono; bya anyata ogbandzu ephe
le Ebirihamu; waa Ayizaku; waa Jiékopu. 25Chileke bya aghaa enya; lee
ndu {zurelu; bya ariahaa oriri ehu phe.

Oku, I'enwu l'irwu oshi

3 1No iya; Mésisu nodu eche aturu Jieturo, bu nna nyee ya; bya aburu

onye uke ndu Midiyanu. O -rwua ujiku lany; ¢ chita aturu ono gude
jeshia eka du enya l'echiegu. O jee jasu o jerwua I'ibvti Horebu, bu iya bu
tbvi Chileke. 20 buru l'eka ono be Ojozi Chipfu gude oku, enwu l'irwu
oshi hee ya l'atatiphu. Mésisu huma 1'oku ono enwu l'irwu oshi ono; obe-
nu l'o to tsupyashidu iya. 3Qo ya bu; Mésisu su: “Ge mu bya ejekubeekwa
iphe owa-a ntse; mbu iphe owa-a, tufuru ehu, anwu nu-a; ge mu maekwa-
ru iphe, kparu iphe, oku ono te etsupyashidu irwu ono.”

4Chipfu humaepho 1'o kpiritawaru ntse g'o lerweta enya; Chileke shi

l'irwu ono kua ya oku su: “Mésisu! Mésisu!”

Mbosisu za enu; su: “Wakwa mu no l'eka-a.”

5Chileke su iya: “Ta kpiritabaekwaru ntse ozobaa! Yefu akpokpa ngu;
noo kele eka ono, i pfuru ono bu ali, du nso.” 6Su iya: “O kwa mbedua bu
Chileke ke nna ngu; buru Chileke ke Ebirihamu; buru Chileke ke Ayiza-
ku; bya aburu Chileke ke Jiékopu.” Mésisu numae ya pho; o wohaa iphu;
kele ndzu ele Chileke enya wataru iya agugu.

7To budu iya by; Chipfu su: “Mu humawaru iphe-ehuka, ndibe mu eje
l'ali ndu jiputu. Mu numawa mkpu, ephe echi su g'a dzota phe l'eka ndu
udumali; teme iphe-ehuka, ephe eje rwuwa mu I'ehu. 8Qo ya bu le mu
byawaru ge mu nafuta phe l'eka ndu Ijiputu; duru phe laa l'ali, du ree;
bya adu shii; mbu ali mini era-eswi; waa manu-enwu jiru ke pyimu pyi-
mu; mbu l'ali ndu Kénanu; waa ndu Hetu; waa ke ndu Amoru; waa ke ndu
Pérezu; waa ke ndu Hevu; teme waa ke ndu Jiebusu. 9Nta-a be mkpu,
ndu {zurelu echi rwuwaru mu le nchi; teme mu humawaa ge ndu Ijiputu
gude akpa phe ehu. 10Qo0 ya by; le nta-a be mu ezi ngu g'i jepfu Fero je
edufuta ndibe mu, bu ndu Izurelu l'ali Jjiputu!”

11 Mésisu su Chileke: “?Bu onye be mu bu k'eje apfuru Fero l'iphu; je
edufuta ndu fzurelu l'alj Jjiputu?”

12 Chileke su iya: “Mu e-swiru ngu eswiru. Teme waa iphe-ohubama,
ii-gude maru 1'oo mbedua ziru ngu ono baa: I -dufutaepho ndu ono le Iji-
putu be unu a-baru mube Chileke eja 1'ibvi-a.”

13Mésisu su Chileke: “Q -bukwanuru le mu jepfuru ndu fzurelu je asu
phe: ‘Chileke ke nna unu phe zikwaru mu ge mu byapfuta unu.” Ephe -ji-
kwanua mu su: ‘?Epha ngu aza gunu?’ ?Bu gunu be mu e-yeru phe onu?”

14 Chileke su Mésisu: “Mu bu onye mu bu. Iphe, ii-pfuru ndu Izurelu bu
l'oo mbedua, bu Chipfu ziru ngu g'i byapfuta phe.”

15 Chileke sukwapho ge Mésisu su ndu fzurelu: “Qo Chipfu, bu Chile-
ke ke nna unu phe; mbu onye bu Chileke ke Ebirihamu; buru Chileke ke
Ayizaku; bya aburu Chileke ke Jiékopu be ziru ngu g'i byapfuta phe. Noo
epha mu bu ono jasu le tuutuutuu le miimiimii. Epha ono be ogbo me
ogbo e-gude maru mu.”

16“Tugbua je ekukoo ndu bu ogerenya le fzurelu; su phe le Chipfu, bu
Chileke ke nna unu phe; byapfutaru ngu; mbu onye ono, bu Chileke ke
Ebirihamu; buru Chileke ke Ayizaku; bya aburu Chileke ke Jiékopu. Waa
iphe o pfuru baa: ‘Mu lewaru unu enya; huma egube iphe, eeme unu le
ljiputu. 7Mu kwewaa ukwe le mu e-dufuta unu l'iphe-ehuka, unu eje le
Tljiputu; duru unu laa ali ndu Kénanu; waa ke ndu Hetu; waa ke ndu Amo-
ru; waa ke ndu Pérezu; waa ke ndu Hevu; teme waa ke ndu Jiebusu; ali,
mini era-eswi; waa manu-enwu asQ gborogboro.’

18“Ndu bu ogerenya fzurelu be a-ngaberu ngu-a nchi. Qo ya bu; gu-
bedua unu le ndu bu ogerenya atuko swiru jepfu eze ndu Ijiputu je asu
iya: ‘Chipfu, bu Chileke ndu Hiburu be byapfutakwaru anyi. Hanaa anyi

g'anyi jee ije yjiku eto; lufu l'echiegu je agwaa Chipfu, bu Chileke anyi.’
190le mu makwaru-a l'eze ndu Jjiputu te ekwedu g'unu je; gbahaa I'e me-
ru iya l'okpehu. 2000 ya bu le mu a-machi eka mu; gude iphe, du biribiri,
mu e-me le Jjiputu nua phe chiipfuu. Iphe ono -mechaepho be oo-kwe-
chaa haa unu g'unu lashia.

21“Mu e-me ge ndu {zurelu-a du ndu Jjiputu l'obu; k'ophu by; unu -la-
shiepho; unu ta agbaduru eka. 22 Nwanyi, nonu a-su onye obutobu iya;
ozoo nwanyi, bu l'ulo iya g'o nu iya iphe, e meru le mkpola-ochaa; waa
ophu e meru le mkpola-ododo; waa uwe, unu e-ye unwegirima unu. Qo
ya bu unu eshi nno kwaa iphe ndu [jiputu I'okwata gude lashia.”

Iphe-ohumalenya, Mésisu e-me

4 1 Mosisu su: “?0 -bukwanuru l'ephe te kwetaduru iphe, mu pfuru;
0zoo l'ephe te ekwedu ngaberu mu nchi; su I'oo uka le Chipfu ta
abyapfutaduru mu-e?”

2Qo ya buy; Chipfu jia ya; su: “?Bu gunu be i gude l'eka ono?”

O su iya 1'o kwa mgboro.

3Chipfu su iya: “Togboedu iya l'ali

O togbo iya. O ghoo agwo. O ye okpa 1'gso. 4 Chipfu su iya: “Machia eka
gude iya le mgbodzu!” Mésisu bya amachia eka; zu agwo ono. Q nodu
iya l'eka; gho-zia buru mgboro g'o shi buru. 5Chipfu su iya: “Mee iphe-a
gude mee g'ephe kweta le Chipfu, bu Chileke ke nna phe; mbu onye ono,
bu Chileke ke Ebirihamu; buru Chileke ke Ayizaku; bya aburu Chileke ke
Jiékopu be byapfutaru ngu nu.”

6 Chipfu byakwa asu Mésisu 9zo: “Nwua eka le mkputepho ngu!” M6-
sisu bya eworu eka ye le mkputepho. O wofutashia eka; ekpenta nmawa
iya eka swokoswoko; eka chahuwa iya roboo.

7Chileke su iya: “Ngwa; yephu iya azu le mkputepho ngu!” Tobudu
iya bu; Mésisu bya eyephu eka iya azu le mkputepho iya ono. O wofuta-
shia ya; ekpenta ono mishihuwa; mbu eka dukotawa iya g'ehu iya ibe iya
ophuu du.

8Noo ya; Chipfu su: “O -buru l'ephe te ekwetadu nkengu; 0zoo l'ephe ta
angabeduru ngu nchi l'iphe-ohumalenya ke mbu pho be ephe e-kweta-a
k'ebo-a. 9Obenu o -buru l'ephe te ekwetaduru; ozoo l'ephe ta angabedu-
ru ngu nchi l'iphe-ohumalenya labo-a; je ekuta mini l'enyimu Nayilu; bya
awushi l'ali okponku. Mini ono, i kutaru I'enyimu ono a-gho mee 1'ali eka
ono.”

10 Mésisu su Chipfu; “Oowaa Nnajiuphu; mu ta amakwa g'aasaje opfu.
Eshikpoo le mbu bya aduru nta-a, iipfu eyeru mube onye-ozi ngu-a be mu
buepho onye epfu deneshii bya aburu onye epfu l'onu oku.”

11 Chipfu su iya: “?Bu onye meru onu nemadzu? ?Bu onye emeje ne-
madzu I'ooda nkuchi; 0zo onu kpurukudukuu? ?Bu onye emeje nemadzu

'”

l'oophu uzo; 0zoo g'o tsua ishi? ?Tobudu mbedua, bu Chipfu? 12Ngwa je!
Mu e-yetaru ngu-a eka g'i pfua opfu; bya ezikwa ngu pho iphe, ii-pfu.”

130benu le Mésisu suru: “Jiko Nnajiuphu mu; zia ya ro onye 0zo g'o
jee.”

14Noo ya; Mésisu mee; ehu ghuahaa Chipfu eghu. O su Mésisu: “?Nwu-
ne ngu, bukwanu Eronu, bu oshilokpa Livayi-e? Mu maru le yebedua
maru g'eepfu opfu. O noakwa l'uzo eka oobya ngu ndzuta. Qzo bu l'obu
a-tso iya utso shii me o -huma ngu. 15Ii-pfuje yeru iya; karu iya iphe, oo-
pfu. Mu a-nodua eyeru unu n'ebo eka l'epfu opfu; teme o buru mbedua
a-nodu ezije unu iphe, unu e-meje. 16 Qo Eronu be e-pfuchitajeru ngu opfu
l'atatiphu ndu Izurelu. Mbu l'oo-duepho g'o bu yebedua bu onu ngu. Teme
I'i due ya pho g'i bu Chileke. 170le oo g'i gude mgboro-a, i gude I'eka-a;
k'ophu ii-gude iya meje iphe-ohumalenya-a.”

Mésisu ala azu le Ijiputu

18Qo ya bu; Mésisu bya ejepfu Jieturo, bu ogo iya bya asu iya g'o haa
ya ge ya jepfu ndibe phe l'ali ndu Ijiputu je amaru ?ephe no-dzukwaduru-
a ndzu?

Jieturo kweta bya asu iya g'o tokwa ehu.

19Teke ono be Chipfu nohawa l'ali ndu Midiyanu; su Mésisu: “Tugbua
laphu azu l'ali ndu Ijiputu; noo kele iphe, bu ndu ono, shi acho ndzu ngu
ono nwushihuchawaru.” 20 Qo ya bu; Mésisu bya eduta nyee ya; waa
unwu iya; ephe no-koru l'eli nkapfu-igara. O bya ewota mgboro Chileke
ono gude l'eka; o buru phe ala ali Ijiputu.

21 Chipfu su Mésisu: “I -laepho Ijiputu; tukokwa iphe, du biribiri ono,
mu yeru ngu l'eka g'i mee ono mekota l'iphu Fero. Qle mu a-kpochi iya
okpoma akpo-chi; k'ophu o too kwedu aha ndu ono g'ephe la. 22Iphe,
ii-pfuru Fero bu le mube Chipfu suru l'oo fzurelu bu okpara mu. 23 Mu
pfuwaru ngu su g'i haa okpara mu ono g'o tugbua; k'ophu oo-je abaru mu
eja. I -jika I'i tii hadu iya g'o tugbua be mu e-gbukwa okpara nkengu.”

24Noo ya; o rwua l'uzo eka ephe kwaruy; Chipfu byapfuta Mésisu bya
emeahaa g'o gbua ya. 25Zipora wota mkpuma, atsu nko; bya ebuta akpa-
pyi nwa iya bya edenyi Mésisu 1'okpa su iya: “Nta-a be anyi luwaru l'ehu
mee.” 26 Qo ya by; Chipfu haa ya. Teke ono, Zipora suru l'ephe luwaru
I'ehu mee be iphe, ocorwu eka bu k'ebu tibvt.

27Chipfu su Eronu g'o je l'echiegu je agba Mésisu ndzuta! Qo ya buy;
Eronu gbapfu Mésisu 1bv1 Chileke; je anma iya akpa. 28 Mésisu bya
akokotaru Eronu iphemiphe, Chipfu ziru iya g'o je epfua; wakwapho
k'iphe-ohumalenya ono, Chileke suru g'o meshia ono.

29 Mésisu yee Eronu bya ekukota ndu bu ogerenya fzurelu g'ephe ha.
30Eronu bya atuko iphemiphe, Chipfu pfushiru Mésisu pfukotaru phe.

O bya emee iphe-ohumalenya ono l'iphu ndu Izurelu; 31 ephe kweta. Qo

ya bu; ephe numaepho le Chipfu akpa ishi phe; teme waa I'o humawaru
iphe-ehuka, ephe eje; ephe phozeta baaru Chileke eja.
1E mechaa; Mésisu yee Eronu jepfu Fero bya asu iya: “Waa iphe,
Chipfu, bu Chileke ke Izurelu epfu baa: ‘Haa ndibe mu g'ephe je
abooru mu iphe l'echiegu!” ”

2Fero su: “?Bu onye bu Chipfu k'ophu mu a-ngaberu iya nchi; haa ndu
Izurelu g'ephe tugbua? Su: Mu ta amakwa Chipfu; ophu mu ahakwa ndu
Izurelu g'ephe tugbua.”

3Ephe su iya: “Chileke ndu Hiburu byapfutakwaru anyi. Jiko hanaa
g'anyi wuru je l'echiegu jee ije ujiku eto je egweeru Chipfu, bu Chileke
anyi ngweja. Qdumeka be oo-gudekwa iphe-ememe; 0zoo ogu-echi gbu-
shia anyi.”

40benu l'eze ndu Ijiputu kuru Mésisu yee Eronu; su phe: “?Bu gu-
nu kparu iphe unu jeru je achifuta ndu ono 'ozi, ephe eje? Ngwa; unu
tugbua laphu azu l'ozi unu!” 50 sukwapho: “Unu lewaro ya! Nta-a be ndu
[zurelu hawaa igwerigwe; teme unu gbe bya akposhiaha phe ozi, ephe
ejel”

6 Q buru mboku ono kwapho be Fero kuru ndu udumali; waa ndu-ishi
l'ozi ndu Izurelu; su phe: 7“Unu ta anujehe ndu Izurelu eswa, ephe e-gude
yoo eja! G'ephe jeje acho eswa chita I'onwophe! 8 Qle g'unu mekwaa phe
g'ephe yotaje iya g'o dzua ole, ephe shiwaa ayotaje iya. Unu te egbubota-
kwa iphe l'eja ole, ephe shi ayotaje. Ephe bu ndu enyiru; o buru iphe ono
meru g'o gude; ephe nodu echi mkpu su g'a haa phe g'ephe je egweeru
Chileke phe ngweja. 9Unu kabaa phe akpabe ozi; k'ophu uzo k'eje angabe
nchi l'asulasu ta adueduru phe.”

10Tobudu iya bu; ndu udumali; waa ndu-ishi l'ozi ono bya asu ndu Izu-
relu: “Waa iphe, Fero pfuru baa. O suru g'a ta nujehe unu eswa. 11 G'unu
jeje achita iya 'onwunu l'eka unu humaru iya. Ole ozi unu be e tee gbu-
botakwa iphe me nanu.” 12Qo ya bu; ndu {zurelu gbakashihu tsoru ali
ndu Jjiputu l'ophu cholahaa eswa, ephe e-vuta gude bya ayo eja obu.
13Ndu udumali chiahaa phe kpabekpabe; su phe: “Ngwa! Unu yota-dzua
eja ole, unu shi ayotaje ujiku lanu teke pho, e shi evutajeru unu eswa
pho!” 14Ndu udumali Fero bya echiahaa ndu-ishi l'ozi ndu Izurelu ono
iphe; mbu ndu ono, ephe hotaru dobe g'ephe letaje ndu {zurelu enya onoj;
su phe: “?Bu gunu kparu iphe, unu ta ayo-dzuduru eja unu unyaphu waa
ntanu-a; g'unu shi ayo-dzujehawa iya?”

15Ndu-ishi l'ozi ndu Izurelu ono bya awuru jepfu Fero; su iya: “?Bu
gunu be iime anyibe ndu-ozi ngu egube-a? 16Ndu ozi ngu be e te vuta-
jeeduru eswa; teme a sukwapho g'anyi yoo eja. A nodu echi ndu-ozi ngu
iphe; l'eka o gbe buru ndu nkengu be o shi l'eka.”

17Fero su: “Oo ke mmanu ono, unu no ono meru iphe; unu pfuaharu g'a
haa unu g'unu je egweeru Chipfu ngweja. 18 Ngwa! Unu tugbua nta-a je

eje ozi, unu eje. E tee vutabaeduru unu eswa. Ole mkpako bukwa g'unu
yota-dzujee eja ole, unu shi ayotaje!”

19Ndu-ishi l'ozi ndu fzurelu gbe teke ono maru l'ephe nmaru l'agaga
g'ephe numachaaru l'e tee gbubotaduru iphe I'eja ole, ephe shi ayotaje
ujiku ophu. 20 Ephe lufutaepho 1'ibe Fero; ephe huma Mésisu; waa Eronu
I'eka ephe pfuru echeru phe. 21Ephe su: “Ge Chipfu lekwa enya l'iphe-a,
unu meru-a; kpee unu ikpe iya! Kele unu kpatary; anyi duchawanu Fero
yee ndu-ozi iya ashi. Nta-a be unu wowaru mma ye phe l'eka g'ephe gbu-
shia anyi.”

Chileke ekwe ukwe adzo ndu fzurelu

22 Mésisu jepfu Chipfu bya asu iya: “Oowaa Nnajiuphu! ?Bu gunu kparu
iphe, iime ge ndu-a jee egube iphe-ehuka-a? ?Bu iphe, i zidoru mu baa?
23Eshi teke mu jepfucharu Fero je egude epha ngu pfuru yeru iya be o
wotaru iphe-ehuka, du egube-a nmakobe phe l'ishi. Ophu o to dudu iphe,
i meru me nanu gude dzota ndu nkengu.”

1Noo ya; Chipfu su Mésisu: “Nta-a be ii-humanu-a iphe, mu e-me
Fero. Kele 0o okpehu mu be mu e-gude mee 1'o0 haa phe; mbu 1'go
okpehu mu be mu e-gude mee 1'o chifu phe l'ali iya.”

2 Chileke sukwapho Mésisu: “Oo mbedua bu Chipfu. 3Mu heru 1'iphu
Ebirihamu; bya ehee l'iphu Ayizaku; hekwaapho l'iphu Jiékopu; karu phe
I'epha mu bu Chileke, bu Okalibe-kangokotaru-nu. Obenu I'epha mu ono,
bu Chipfu be mu te emeduru g'ephe maru. 4 Anyi l'ephe bya agbaa ndzu
le mu a-nu phe ali ndu Kénanu eka ephe shi buru ge ndu lwaru alwalwa.
50z0 bu le mu numawaru ude, ndu Izurelu atsu; mbu ndu ono, ndu Ijipu-
tu meru ohu ono. Mu nyata ogbandzu mu ono.

6“Qo ya bu; unu su ndu Izurelu le-a: Qo mbedua bu Chipfu; 0o mu a-na-
futa unu l'ozi mkponwu-ehu ono, ndu [jiputu meru; unu nodu eje ono. Mu
e-me g'unu nweru onwunu; g'unu ta abuheru ohu phe. Mu a-machi eka mu
dzota unu; bya emeshia iphe, du biribiri gude nua phe aphu. 7Mu e-me; unu
aburu ndibe mu; mu aburu Chileke unu. Qo ya bu g'unu amaru I'oo mbedua,
bu Chipfu bu Chileke unu; bya aburu onye nafutaru unu l'ozi mkponwu-ehu
ono, ndu [jiputu meru; unu nodu eje ono. 8 Mu e-duta unu je l'ali ono, mu
paliru eka mu imeli ria nte le mu a-nu Ebirihamu; waa Ayizaku; waa Jiéko-
pu ono. Mu a-nu iya unu g'o buru okiphe unu. Qo mbedua bu Chipfu.”

9Mosisu bya eje ezia ya ndu fzurelu; obenu l'ephe te eyeduru iya onu;
noo kele meji tofuwaru phe; teme ozi mkponwu-ehu, ephe eje I'eka ono
mewaru; o refu phe I'ehu.

10 Chipfu su Mésisu: 11“Je epfuaru Fero, eze ndu Jjiputu g'o haa ndu Izu-
relu g'ephe tugbua lufu l'ali iya.”

12 Mésisu su Chipfu: “Q -buru le ndu fzurelu ta angabeduru mu nchi;
?bu ishi gunu be Fero e-gude ngaberu mu nchi ge mu bu onye epfu l'onu

oku-a?” 13Noo ya; Chipfu bya epfuaru Mésisu yee Eronu opfu ehu ndu
Izurelu; waa opfu ehu Fero, bu eze ndu Jjiputu; su phe g'ephe dufuta ndu
Izurelu l'ali ndu Ijiputu.

Oshilokpa Mésisu waa Eronu

14Waa ndu-ishi l'enya-unuphu ibe nna phe.

Unwu ke Ribenu, bu okpara Izurelu bu Hanoku; waa Palu; waa Hezu-
ronu; waa Kami. Ndu k'ono bukota okpa-ipfu Ribenu.

15Unwu ke Simiyonu bu Jiemelu; waa Jiaminu; waa Ohadu; waa Jia-
kinu; waa Zoha; teme waa Shawulu, nwa, nwanyi shi Kénanu nwutaru.
G'ephe ha bukota okpa-ipfu Simiyonu.

16 Epha unwu Livayi le g'e deru phe l'ekwo bu: Geshonu; waa Kohatu;
teme waa Merari. Livayi noru ukporo apha ishii 1'apha iri I'esaa.

17Unwu Geshonu l'enya-unuphu l'enya-unuphu phe bu Libuni; waa
Shimeyi.

18 Unwu Kohatu bu Amuramu; waa Izuha; waa Heburonu; waa Uzelu.
Kohatu noru ukporo apha ishii 1'apha iri I'eto.

19Unwu Merari bu Mahuli; waa Mushi. Ono bu okpa-ipfu Livayi le g'e
deru iya I'ekwo.

20 Amuramu bya alua nwune nna iya, bu Jiokebedu. O nwutaru iya
Eronu; waa Mésisu. Amuramu noru ukporo apha ishii 'apha iri l'esaa.

21 Unwu Izuha bu Kora; waa Nefegu; teme waa Zikiri.

22Unwu Uzelu bu Mishelu; waa Eluzafanu; teme waa Sitiri.

23Eronu bya alua Elisheba, bu nwatibe Aminadabu ke nwanyi; bukwa-
rupho nwune Nashonu ke nwanyi. Elisheba ono nwutaru iya Nadabu; waa
Abihu; waa Eleyaza; teme waa Itama.

24Unwu Kora bu Asiru; waa Elukana; teme waa Abiyasafu. Ndu k'ono
bu oshilokpa Kora l'ipfu l'ipfu.

25Eleyaza nwa Eronu bya alua onye lanu I'ime unwegirima unwanyi
ibe Putelu; o bya nwutaru iya Finehasu.

Ndu ono bukota ndu-ishi unuphu ibe Livayi l'ipfu l'ipfu.

26 Qo buru Eronu; yee Mésisu ono be Chipfu suru g'ephe dufuta ndu
Izurelu g'ephe hakota lali Ijiputu! 27Q bukwaru phe pho be bu ndu pfuru
Fero, bu eze ndu Jjiputu k'edufuta ndu Izurelu I'ali ndu Jjiputu. Qo kwa-
pho Mésisu yee Eronu lanu ono be ¢ bu.

Eronu bu onu, epfuchiru Mésisu

28 Noo ya; teke ono, Chipfu pfuru yeru Mésisu l'ali ndu Ijiputu ono 29be
o suru iya: “Oo mbedua bu Chipfu. Zikota Fero, bu eze ndu Ijiputu iphe-
miphe, mu ziru ngu.”

30 Obenu le Mésisu suru Chipfu: “Eshi ophu mu epfu I'onu oku; ?denu
ge Fero e-mekwanu ngaberu mu nchi?”

7 10Qo ya bu; Chipfu su Mésisu: “Huma le mu mewaru ngu; i du Fe-

ro ge Chileke. Nwune ngu Eronu bu onye a-noduje epfuchiru ngu
opfu. 2Pfukotakwa iphemiphe, mu pfuru ngu. Nwune ngu Eronu bu iphe,
oo-pfuru Fero bu g'o haa ndu fzurelu g'ephe lufu l'ali iya. 3Obenu le mu
a-kpo-chi Fero okpoma. Mu e-mee iphe-ohumalenya; waa iphe-ohubama,
du igwerigwe l'ali Jjiputu; 4ole o to byadu angaru unu nchi. O buru teke
ono be mu e-byi ndu Jjiputu eka I'ehu; meshia iphe, du biribiri gude nua
phe aphu; dufuta ndibe mu, bu ndu Izurelu g'ephe hakota le Ijiputu. 5Ndu
Tljiputu be a-maru 1'oo mbedua bu Chipfu me mu machiepho eka mu byia
ljiputu; bya edufuta ndu fzurelu l'echilabo phe.”

6 Moésisu yee Eronu bya emee ge Chipfu ziru phe. 7Mésisu nowaru

ukporo apha eno; Eronu nowa ukporo apha eno l'apha eto teke ephe jeru
je epfuru opfu nu Fero.

Mgboro Eronu ghoru agwo

8 Chipfu su Mdésisu yee Eronu: 2“0 -buru le Fero suru unu g'unu mee
iphe-ohumalenya gude goshi iphe, unu epfu; 11 su Eronu g'o woru mgboro
iya togbo l'atatiphu Fero! O -togboe ya pho; 1'o0 ghoo agwo.”

10Qo0 ya by; Mésisu yee Eronu bya ejepfu Fero je emekota ge Chipfu zi-
ru phe. Eronu togbo mgboro iya ono 1'iphu Fero; yee ndu-ozi iya; o ghoo
agwo. 11Fero bya ekukoo ndu mmamiphe; waa ndu emeje omamanshi.
Ndu jibya ndu Ijiputu ono shi 'omamanshi ephe emeje mekwaapho nno.
12G'ephe ha byaru atogbochaa mgboro nkephe l'ali; 0 ghoshia agwo; ole
ke Eronu bya atuko mgboro nkephe lwekota. 13 Qle obu Fero kpo-chileru-
a; ophu o kwedu ngaberu phe nchi; ge Chipfu pfuru pho.

Mini ghoru mee

14Noo ya; Chipfu su Mésisu: “Fero be okpoma kpoakwaru mkpolanu. O
jikaakwaru le ya ta ahadu ndu fzurelu g'ephe tugbua. 15Jepfu Fero l'utsu
m'o jeje l'enyimu. Nodu l'aguga Nayilu kwaberu iya; 11 wota mgboro ono,
shi ghoo agwo pho gude l'eka. 16 Li su iya le Chipfu, bu Chileke ke ndu
Hiburu zikwaru ngu g'i bya asu iya g'o haa ndibe iya g'ephe tugbua; je
a-baru iya eja l'echiegu. Ophu i kwedu byasu nta-a. 17Lj su iya: ‘Wakwa
iphe, Chipfu pfuru baa: “Shita l'iphe-a, be ii-shi maru 1'oo yebedua bu
Chipfu. Mube Mésisu e-woru mgboro ono, mu gude I'eka ono chia le mini
Nayilu. Mini ono agbanwee buru mee. 18 Ema, nokota le Nayilu a-nwushi-
hukota. Enyimu ono eshihu ke swiswiswi. Ndu Ijiputu ta adudu ike angu
mini, shi iya nu.”’”

19 Chipfu su Mésisu: “Pfuaru Eronu g'o wota mgboro ono, o gude l'eka
machia le mini, nokota l'ali ndu Ijiputu. G'o maa ya l'enyimu enyimu; waa
le nggele nggele; waa l'okpuru okpuru; waa l'iphe, bu o-che-mini g'ephe
tukochaa gbanwee buru mee. Mee a-tukoru ekameka sweta 1'ali Ijiputu;

mbu lufuchaa l'iphe, bu iphe, aado mini; ndu ophu a pyiru apyipyi; me
ndu ophu a kpuru akpukpu.”

20Mésisu yee Eronu bya emeepho ge Chipfu ziru phe. O bya eworu
mgboro iya malia l'atatiphu Fero; yee ndu-ozi iya; bya echia ya l'enyi-
mu Nayilu. Mini, du I'enyimu ono tukoepho gbanwee buru mee. 21Ema,
nokota le Nayilu nwushihukota. Mini ono shihuepho ke swiswiswi;
k'ophu bu le ndu Jjiputu ta adudu ike ngua mini, shi iya nu. Mee ono tuko
ekameka sweta l'ali ndu Ijiputu.

22Ndu jibya ndu Ijiputu ono shi 'omamanshi ephe emeje mekwaapho
nno. Qo ya bu; Fero kpo-chile-a obu iya g'o kpo-chiru iya. Ophu o to nga-
beduru Mésisu yee Eronu nchi; mbu egube ono, Chipfu pfuhawaru ono.
230 ghakobe bya alaphushia azu l'ibe iya. Ophu iphe ono erwukpodaru
iya nu l'ehu. 24Ndu Ijiputu bya agwoshia obvu l'aguga Nayilu; eka ephe
acho mini, ephe a-ngu. Noo kele mini enyimu ono ta adudu k'angungu.

Mbara byaru ogu

25 A noepho ujiku esaa e -shi teke Chipfu byiru eka l'enyimu Nayilu;
1Chipfu su Mésisu: “Jepfu Fero je asu iya: Wakwa iphe, Chipfu epfu
baa: Haa ndibe mu g'ephe laa; k'ophu ephe a-baru mu eja. 20 -buru

Ii jikaru g'ephe ta lashi; mu egude mbara bya ogu I'ali ngu l'ophu. 3Mba-
ra a-tuko enyimu Nayilu sweta; kposhihu bya akuru 1'ibe ngu; kuru I'ime
eka iikwaje; kuru l'oma iphe-azee ngu; kuru I'ulo ndu-ozi ngu; kuru l'ibe
ndu ali ngu l'ophu; kuru l'onu epfu, eeshijeru ngu ite; waa l'ochi, eegudeje
agwo iphe, e gude emeru ngu buredi. 4Mbara ono a-noduje apfu-kogbaa
ngu l'ehu; waa l'ehu ndu ali ngu; me I'ehu ndu-ozi ngu l'ophu.”

5Chipfu su Mésisu: “Pfuaru Eronu g'o wolia mgboro iya ono; maa
l'enyimu enyimu; waa le nggele nggele; waa l'okpuru okpuru; mee ge
mbara dzuru ali ljiputu.”

6No iya; Eronu bya amachia eka le mini, nokota 1'ali ndu Ijiputu. Mbara
wufuta bya edzuru ali ndu Ijiputu. 7Ndu jibya ono shi ')omamanshi ephe
emeje mekwaapho nno. Ephe mekwarupho; mbara wubata l'ali Jjiputu.

8Fero kua Mésisu waa Eronu bya asu: “Unu pfuru yeru Chipfu g'o
wofuru mu le ndu ali mu l'ophu mbara-a; ge mu ahaa ndibe unu g'ephe je
agwaa Chipfu.”

9Mésisu su Fero: “Ubvii, mu akwabe ngu bu g'i pfua teke mu e-pfuru
nuru ngu Chileke; waa ndu-ozi ngu; waa ndu ali ngu; k'ophu mbara ta
aduedu ngu I'ehu; me 1'ibe ngu; a -gufu ndu ophu no l'enyimu Nayilu.”

10Fero su: “Qo echele.”

Mbosisu su: “G'o du g'i pfuru; oo ya by, g'i shi nno maru I'o to dudu onye
du ge Chipfu, bu Chileke anyi. 11 Mbara ono a-ha ngu; haa ibe ngu; haa
ndu-ozi ngu; haa ndu ali ngu. Eka ephe a-phoduepho kpoloko bu l'enyimu
Nayilu.”

12Qo ya bu; Mésisu yee Eronu lufuepho 1'iphu Fero; Mésisu bya araku
Chipfu le ke mbara ono, o meru; ¢ bya ogu l'ali-eze Fero ono. 13 Chipfu
bya emeeru Mésisu iphe, o rworu iya. Mbara ono nwushihukota 1'ulo;
waa l'oma-unuphu; waa l'egu. 14 A bya akua phe 1'ikpo l'ikpo. Ali ono
l'ophu shihu ke swiswiswi. 150benu le Fero humaerupho le mbara ono ta
aduedu; o woru okpoma iya kpo-chia. Ophu o to kweedu angaberu Mdsi-
su yee Eronu nchi ge Chipfu pfuru ono.

Mkpuruumkpu byaru ogu

16 Qo ya by; Chipfu su Mésisu g'o pfuaru Eronu g'o machia mgboro iya
chia I'urwuku, no 1'ali; k'ophu urwuku ono a-gho mkpuruumkpu; dzuru
ali Iljiputu l'ophu. 17Ephe mee nno. Eronu bya amachia mgboro ono chia
l'urwuku, no l'ali. Mkpuruumkpu bya erikpute nemadzu ehu; yee anu.
Urwuku, nokota 1'ali Ijiputu ono mgburugburu bukotaru mkpuruumkpu.
18Ndu jibya bya emeahaa g'ephe shi I')omamanshi phe mekwaapho nno.
Ophu ephe aduedu ike. Mkpurumkpu ono tuko ehu nemadzu yee anu
ripyabe aata.

19Ndu jibya ono su Fero: “Iphe-a be eka Chileke dukwa.” Obenu le Fero
kpo-chilerua obu iya. Ophu o to kwedu ngabe nchi ge Chipfu pfuru ono.

Ijiji byaru ogu
20Qo ya buy; Chipfu su Mésisu g'o tehu 'onmewa utsu; jepfu Fero me o
-jejeepho l'enyimu; su iya l'owa-a iphe, mube Chipfu pfuru baa: “Haa ndi-
be mu g'ephe laa; je abaaru mu eja. 21Q -buru 1'i tii hadu ndibe mu g'ephe

okpa.

22“Obenu le mboku ono be mu e-me g'ali Goshenu du iche. Mbu l'eka
le mbedua, bu Chipfu no 1'ali-a. 23Mu a-kpa oke I'eka ndibe mu yee ndibe
ngu no. Iphe-ohumalenya-a e-me echele.”

24 Chipfu bya emee iphe ono. jiji tsuru duuduuduu wubata l'ibe Fero;
me l'ulo ndu-ozi iya; me l'ali Ijiputu l'ophu. Jjiji ono tukoepho ali Ijiputu
l'ophu mebyishikota.

25Fero bya ekua Mésisu yee Eronu bya asu phe: “Unu je agwaa Chileke
unu obu l'ali eka-a!”

26 Obenu le Mésisu suru: “O to dudu ree nno; noo kele iphe, anyi egude-
je agwa Chipfu, bu Chileke anyi bu ndu [jiputu ebyi. O -buru I'anyi gude
iphe, bu ebyi l'enya nkephe gwee ngweja; be ephe a-tu-gbukwa anyi le
mkpumal! 27Anyi e-jekwa ije ujiku eto jerwua l'echiegu je egweeru Chipfu,
bu Chileke anyi ngweja I'eka ono; egube o turu ekemu su g'anyi mee.”



Awufu 8,9 110

28Fero su: “Mu a-ha unu g'unu je egweeru Chipfu, bu Chileke unu
ngweja l'echiegu. Ole g'unu te ejenukakwa eka du enya. Ngwa; unu pfuru
nuru mu Chileke!”

29Moésisu su iya: “Mu -lufuepho l'atatiphu ngu; mu epfuru nu Chipfu;
teme waa ndu ali ngu. Ole ge gube Fero te egudenupho eregede 0zo mee
ge ndu izurelu te je abaru Chipfu eja!”

30 Mésisu shi l'atatiphu Fero tugbua; je epfuru nu Chipfu. 31 Chipfu bya emee
iphe, Mésisu rworu iya. Ijiji ono paru Fero; waa ndu-ozi iya; waa ndu ali iya haa.

ozobaa. Qphu o to kwedu ge ndu fzurelu tugbua.

Onwu iphe-edobe

1Noo ya; Chipfu su Mésisu: “Jepfu Fero je asu iya: Waa iphe, Chipfu,
bu Chileke ndu Hiburu pfuru baa: ‘Haa ndibe mu g'ephe tugbua; je
abaaru mu eja!’ 20 -buru I'i jikaru g'ephe ta tugbushi; bya esede phe 3be
Chipfu e-gudekwa eka iya zia ejo iphe-ememe; 1'o bya atuko iphe-edo-
be unu gbushia. Mbu l'oo-gbushi inya unu; waa nkapfu-igara unu; waa
inya-kamelu unu; teme waa eswi unu; waa aturu yee eghu unu. 4Qle Chi-
pfu a-kpa oke l'eka iphe-edobe ndu Izurelu; waa l'eka ke ndu Ijiputu no;
k'ophu bu l'o to nwedu anu ke ndu fzurelu me nanu a-nwuhu nu.”
5Chipfu bya epfua teke oo-me iphe ono; su: “Echele be mube Chipfu e-me iphe
ono lali-a.” 60 -rwua le nchitabohu iya; Chipfu mee ya. Iphe-edobe ndu Ijiputu
tuko nwushihukota. Obenu I'o to nwedu ke ndu fzurelu me nanu, nwuhuru nu.
7Fero zia ndu jeru je ahuma 1o to dudu iphe-edobe ndu fzurelu me nanu, nwuhuru
nu. Obenu le Fero kpo-chileru-a okpoma; ophu o to kwedu ge ndu fzurelu tugbua.

Ejo-onwo byaru ogu

800 ya by; Chipfu su Mésisu waa Eronu: “Unu kpota nty, jiru mkpoji eka lovo-
koku; ge Mosisu phekashia ntu ono l'imeli I'atatiphu Fero. 9Oo-phekashihu dzuru
ali Tjiputu l'ophu gurwuku; o mee; ejo-onwo aphokashiaha nemadzu l'ehu yee
any, bu lali ono l'ophu. Ejo-onwo ono efushihu; baaha phe 6nya.”

10Ephe bya ekpota ntu l'ovokoku; bya apfuru l'atatiphu Fero. Mdsisu
woru ntu ono phekashia 1'imeli. Ejo-onwo bya atuko nemadzu; yee anu
wata aphokashi; baahaa phe 6nyéa. 11 Qphu ndu jibya adudu ike pfuru
l'atatiphu Mosisu; kele ejo-onwo ono phokwaru phe pho g'o phoru ndu Iji-
putu ndu ophu g'ephe ha. 120benu le Chipfu kpo-chiru Fero obu; ophu o
to ngabeduru Mésisu yee Eronu nchi; ge Chipfu pfuru Mésisu ono.

Akamini byaru ogu

13Qo ya buy; Chipfu su Mésisu: “Nmaa ewa l'utsu je apfuru l'atatiphu
Fero; su iya: Waa iphe, Chipfu, bu Chileke ke ndu Hiburu pfuru baa:

‘Haa ndibe mu g'ephe tugbua; je a-baru mu eja. 14Qdumeka be ogiya

be mu e-me g'ejo iphe-ehuka, 1'a-lo ngu eka le meji byapfuta ngu; gu le
ndu-ozi ngu; yee ndu ali ngu. Qo ya bu g'i maru I'o to dudu onye du ge
mbedua le mgboko l'ophu. 15Noo kele mu gege amachihawa eka mu gu-
de ejo iphe-ememe gbushia gu le ndu ali ngu; unu achihu le mgboko-a.
16 Obenu l'iphe, kparu iphe, mu gude haa ngu bu k'ophu mu e-goshi ngu
g'okpehu mu habe shii. Qo ya bu g'eepfukashi-dzuru epha mu le mgboko
l'ophu. 170Obenu l'iigude opfu ehu ndibe mu eku onwongu; jika i tii hadu
phe g'ephe la. 18 Egube nta-a echele be mu a-tu ejo akamini egube teke
atu-swee l'ali Jjiputu e -shi teke o beberu du byasu ntanu-a. 19 Zikwaa ozi
nta-a g'e je achibata iphe-edobe ngu l'eka iphe e-gbobuta iya; noo kele
akamini ono a-tu-gbushikota nemadzu; yee iphe-edobe, no l'egu, a chiba-
taduru unuphu; ephe anwushihukota.” ”

20Ndu-ozi Fero ndu ophu atsu Opfu Chipfu ebvu bya emee egwegwa
chibata ohu phe; waa iphe-edobe phe I'ime ulo. 21Obenu le ndu agubedu-
ru Opfu Chipfu iphe be haru ohu phe; waa iphe-edobe phe l'egu.

22 Qo ya by; Chipfu su Mésisu g'o machia eka l'akpaminigwe g'akami-
ni awata adashi l'ali ndu Ijiputu tu-gbushia nemadzu me iphe-edobe; waa
irwu, dukotakpo l'ali [jiputu. 23 Mésisu machiepho mgboro iya l'akpami-
nigwe; Chipfu zia egbigwe; yee akamini; o0 wata adada. Ebemu nodu alo
l'akpaminigwe. Chipfu dzee akamini l'ali [jiputu. 24 Akamini yee oku-
egbigwe tuko ghaa eghirigha nodu atu gbaagbaa. Ejo oke pherephere, ha
shii; nodu ezi. Mbu 'oo pherephere ono kakota shii le pherephere, zije-
kpooru I'ali ndu Jjiputu e -shi teke e beberu ali ndu Ijiputu du. 25Lali ndu
Ijiputu mgburugburu be akamini ono tu-gbushikotaru iphemiphe, nokota
l'egu; nemadzu me iphe-edobe. O tupyashia iphemiphe, futaru l'egu; bya
ezijashicha iphe, bu oshi, du I'egu ezijashi. 26 Eka o tuduru akamini ono
kpoloko bu I'ali Goshenu, bu eka ndu Izurelu bu.

27Noo ya; Fero zia g'e je ekua Mésisu yee Eronu; bya asu phe: “Mu me-
waru iphe-eji. Qo Chipfu be iswi du maa; mbedua, bu Fero; waa ndibe mu
acho opfu. 28 Pfuru nu Chipfu; noo kele egbigwe ono; yee akamini ono
tuta-shiwaru. Mu je a-ha unu g'unu laa; o to gbaeduru g'unu nodukwadu.”

29Mosisu su: “Mu -lufuepho le mkpukpu-a; mu achi-lia eka imeli; pfuru
nu Chipfu. Egbigwe adabuhu; igwe atu-buhu akamini. Qo ya bu g'i maru
le mgboko-a bu ke Chipfu. 30 Obenu le mu maru-a le gubedua waa ndu-
ozi ngu ta atsuadaa Chipfu, bu Chileke ebvu.”

310wu fulakusu; waa bali be akamini ono mebyishichaaru; noo ke-
le bali eyeshiwa mebyi; owu fulakusu bukwaduru ige be gotu. 32 Obenu
le witi; waa supélutu be o to mebyishiduru; noo 1'o to budu teke ono be
oomije.

33 Mosisu paru Fero haa; shi le mkpukpu ono tugbua. O bya apalia-
ru Chipfu eka imeli. Egbigwe; waa akamini tukoru buru ke nyoo; igwe

dzebuhu mini l'ali ono. 34Fero humaepho le mini; waa akamini; waa
egbigwe ono buwaa ke nyonyoronyo; o mekwaa iphe-eji 0zo. Yebedua yee
ndu-ozi iya kpo-chikwa obu phe 0zo. 35Qkpoma Fero bya akpo-chikwa;
ophu o kwedu aha ndu Izurelu g'ephe tugbua, bu iya bu ge Chipfu shiha-
waa l'onu Mésisu pfua ya.

Igube byaru ogu

10 1Noo ya; Chipfu su Mésisu: “Jepfu Fero; noo kele mu kpo-chi-

ru iya obu; kpo-chia ke ndu-ozi iya; k'ophu mu e-meshigbaa oke
iphe-ohumalenya, dugbaa biribiri 1'echilabo phe; 2k'ophu unu a-koru
unwu unu; me unwu nwanwa unu ge mu gude kpaa ndu Jjiputu ehu; teme
waa ge mu gude mee oke iphe-ohubama nu phe. Qo ya bu g'unu amaru
I'oo mbedua bu Chipfu.”

300 ya by; Mésisu yee Eronu bya ejepfu Fero su iya: “Waa iphe, Chi-
pfu, bu Chileke ndu Hiburu pfuru baa: ‘?Bu teke ole be iijika-beru ewoze
onwongu ali l'atatiphu mu? Haa ndibe mu g'ephe la; k'ophu ephe e-je
abaaru mu eja! 40 -buru I'i jikaru g'ephe ta tugbushi be mu e-gude igu-
be bata l'ali ngu echele. 50Q0-bya atuko ali unu nyinwua; k'ophu bu l'o to
dudu eka aahuma uzo 1'ali ono. L'o tuko iphe, akamini mebyishiphodoru
tapyashikota; mechaa iphe, bu oshi, pfuru l'egu unu. 6 Ephe abya atuko
ulo ngu; me ulo ndu-ozi ngu; mekpoo ali Ijiputu l'ophu sweta. Iphe ono
bu iphe, nna ngu; me nna ngu oche phe teke ahuma-swee l'ali-a; e -shi
teke ephe lwaru eka-a byasu nta-a.” ” Mésisu dakobe; paru Fero haa; o
buru iya atugbu.

7Ndu ozi Fero su Fero: “?Bu teke ole be nwoke-a a-chi-beru anyi okpu
akpohu? Haa ndu-a g'ephe tugbua je abaaru Chipfu, bu Chileke phe eja.
?Ti madu l'ali ndu Ijiputu buwaa mkpurupyata?”

8Noo ya; a bya eduphuta Mésisu yee Eronu azu l'iphu Fero. O su: “Unu
je abaaru Chileke unu eja! Ole o bu; ?bulaje ndu ole e-je?”

9Moésisu su: “Anyi l'unwegirima anyi; waa ndu bu ogerenya anyi; waa
unwu anyi ke nwoke; waa ke nwanyi a-tukokwa swiru; anyi atuko aturu
anyi; waa eswi anyi rwuta. Noo kele anyi a-boru Chipfu anyi obo-iphe.”

10Fero su phe: “Ge Chipfu swikwaru unu eswiru ome 0o ke ge mu haa
unu g'unu ['unwegirima unu swiru tugbua! Nta-a be mu makpooru 1'0o
ejo-iphe be unu ari k'ememe. 11 Waawakwa-o; g'o buru ndu k'unwoke kpo-
loko be unu e-rwuta gude je abaru Chipfu eja; eshi ophu ¢ bu iphe ono be
unu shi teke-a rwota!” Noo ya; a chifu Mésisu yee Eronu l'iphu Fero.

12 Chipfu su Mésisu: “Machia eka maa l'ali Jjiputu; g'igube wubata l'ali
ono bya atuko iphe, futaru l'egu l'ali ono tapyashikota; mbu iphe, akamini
mebyishiphodoru.”

13Qo ya bu; Mésisu bya eworu mgboro iya maa l'ali ndu Ijiputu. Chipfu
bya emee; pherephere shi 1'uzo enyanwu-awawa wata ezizi. Pherephere

ono zikota 1'ali ono eswe l'enyashi. A futashia I'utsu; pherephere ono
vubatawa igube 1'ali ono. 14Igube tuko Ijiputu sweta; bya anoepho l'eka-
meka l'ali ono ke nyimunyimu. Igube teke ekpofutaswe egube ono; teme
ophu o byadu awubataba 1'otu egube ono ozo. 15Ephe nyinwuepho ali ono
l'ophu; k'ophu bu l'ekameka jihukotaru ke kpakpalu. Ephe bya atuko iphe,
phoduru nu g'akamini byachaaru tapyashikota; mbu iphe, rwutakpoo-

ru irwu l'egu; mechaa akpuru oshi. Ekwo oshi; me K'iphe, a koru l'egu te
nwedu me nanu, phoduru nu I'ali Ijiputu I'ophu.

16 Fero bya ekua Mésisu yee Eronu egwegwa; su phe: “Mu meswewa-
ru Chipfu, bu Chileke; bya emeswee unu. 17Jiko gufuaru mu nvu ugbo
lanu owa-a; je epfuru nu Chipfu, bu Chileke unu g'o wofuru mu ejo
iphe-ehuka-a!”

18 Mésisu paru Fero haa; lufu je epfuru nu Chipfu. 1900 ya bu; Chipfu
bya agbanwee pherephere ono; mee ya; o0 buru eze pherephere, ha shii,
shi 'uzo enyanwu-ariba bya ezikotachaa igube ono g'o ha je achiru ye le
Eze-enyimu Uswe-uswe. Qphu o to dudu me igube lanu, ghuduru I'ali ndu
ljiputu. 20Qle Chipfu kpo-chilerua obu Fero; ophu o kwedu haa ndu Izu-
relu g'ephe tugbua.

Ochii byaru ogu

21Noo ya; Chipfu su Mésisu g'o machia eka maa l'akpaminigwe; g'ochii
bya aso-kpute ekameka I'ali ndu Ijiputu. Ochii, e-me g'ekameka gbahu
ke tsukiribaa. 220Qo ya bu; Mdsisu bya amachia eka maa I'akpaminigwe.
Ali ndu Jjiputu l'ophu gbahukota tsurikitiki; no abali eto. 23 Qphu o dudu
onye humaru nwibe iya; teme ophu 0 dudu onye humaru uzo ke g'o shi
l'eka o bu kpuriberu; jasu abali eto ono. Obenu le ndu fzurelu be iphéré
du l'eka ephe bu.

24Noo ya; Fero kua Mésisu bya asu: “Unu je abaaru Chipfu eja! Unu du-
tachaa unwanyi me unwegirima unu g'unu swiru! Iphe, unu a-ha kpoloko
bu aturu; waa eswi unu.”

250benu le Mésisu suru iya: “Ii-hafukwapho anyi g'anyi gude iphe,
anyi e-gude nu Chipfu, bu Chileke anyi ngweja-akpo-oku; waa ngweja
mmanu 0zo. 26 Qo ya bu I'anyi e-rwuta iphe-edobe anyi. A taa hakwa g'o
ka mma I'oo ichiripfu okpa eswi; k'ophu anyi a-haru iphe-edobe ono ha-
ta gude baaru Chipfu, bu Chileke anyi eja. Anyi ejerwuduru eka ono be
anyi ta amadu ndu ophu anyi e-gude baaru Chileke eja.”

27Qle Chipfu kpo-chilerua obu Fero; ophu o kwedu haa ndu fzurelu
g'ephe tugbua. 28 Fero su Mésisu: “Makwaru onwongu! Gbeshi mu I'iphu!
Ge mu ta ahumabaekwa ngu ozo l'atatiphu mu. Mbochi, i byabaaru apfu-
ru mu l'iphu be ii-nwuhukwa!”

29Moésisu su iya: “G'o du nu g'i pfuru. Mu ta abyabaedu ngu apfuru
l'iphu ozobaa.”

Mgbu-onwu a-bya ogu

1 1 1Noo ya; Chipfu su Mésisu: “Mu e-gudefua oke iphe-ehuka lanu
byapfuta Fero; yele ndu Jjiputu. E -mechaepho be oo-kwechaa

g'unu wufu l'eka-a. Teme o -kweepho ono be go-chifukota unu g'unu ha.
2Pfuaru ndu Izurelu; g'unwoke phe; waa unwanyi phe; jepfu ndu obutobu
phe je asu phe g'ephe nu phe iphe, e meru le mkpola-ochaa; waa ophu e
meru le mkpola-ododo!” 3 Chipfu bya emee; ndu Izurelu tuba ndu Ijiputu
I'obu; mekwaapho ge ndu-ozi Fero; waa ndu Ijiputu l'ophu kwabe Mésisu
l'onwiya eze ubv1, ha shii.

4Qo ya bu; Mésisu su: “Wakwa iphe, Chipfu epfu baa. O suru le ya
e-gude uzo echi abali jedzuru ali Ijiputu l'ophu. 5Iphe, bukota ndu bu
okpara le nwoke l'ali Ijiputu be a-nwushihukota nu; a -gbe l'okpara Fero,
bu onye no l'aba-eze; je akpaa l'okpara nwanyi, bu ohu, bu onye egweje-
ru iya iphe; mekwapho iphe-edobe, e vuru uzo nwua l'epho ne iya. 6 Oke
uzu-ekwa, paru eka a-tu l'ali I[jiputu l'ophu. Mbu uzu-ekwa, etu iya aduyje-
duru; ophu o byadu I'a-dubaa. 7Obenu l'eka ndu fzurelu bu be o to dudu
g'o ka mma l'oo nkuta bya agbo ire kpua nemadzuy; 0zoo anu. Qo ya bu
g'unu amaru le Chipfu kparu oke; dokaha Ijiputu yee Izurelu. 8No teke
ndu-ozi ngu-a a-wu-pfuta mu bya ephozeru mu bya asu mu: ‘Unu tugbu-
waro-o! Tukokpoo ndu ndu-unu l'ophu rwuta tugbua-o!” O -nwuchaepho
nno; mu atugbua.” No iya; Mésisu gude ehu-eghu lufu-shia l'iphu Fero.

9Tobudu iya by; Chipfu bya asu Mésisu: “Fero te ekwekwa angaberu
ngu nchi; ge mu eshi nno meshia igwerigwe iphe-ohumalenya l'ali Ijipu-
tu.” 10Noo ya; Mdsisu yee Eronu bya emeshikota iphe-ohumalenya ono
l'iphu Fero. Obenu le Chipfu kpo-chileru-a Fero obu; ophu o to kwedu haa
ndu {zurelu g'ephe shi l'ali iya wufu lashia.

Obo Ojeghata

1 2 1Chipfu su Mésisu yee Eronu l'ali ndu Jjiputu: 2“Onwa-a, a no-a;
a-bujeru unu onwa mbu I'apha. 3Pfuaru ndu Izurelu g'ephe ha l'o
-rwua mboku, onwa-a a-du l'abali iri ge nwoke, nonu kputa nwaturu lanu
dobe ke yee ndibe iya. 40 -buru le ndibe onye obu hanukaru nwanshii;
k'ophu bu le nwaturu ophu paru phe eka; ephe ejepfu ndu kachaa phe
ebukube ntse; g'ephe gbaru mgba le nwaturu lany; m'ephe guchaa onwo-
phe maru ole, ephe du. Unu lee enya le g'onyemonye a-taberu. 5 Any, unu
a-hota l'a-buru anu, gbaru apha; buru okee ya; bya aburu ophu adudu
eka iphe mebyiru iya. Unu -eshidu l'aturu hota iya; unu ahota iya l'eghu
mmanu. 6 Unu leta iya enya gbiriri jasu mboku, onwa-a I'a-du I'abali iri
l'eno. Noo mboku, ndu Izurelu 'ophu e-gbushikota iya g'o ha l'uzenyashi
iya. 7Ephe aharu mee ya nata techaa l'aguga mgbo; waa 1'eli oshi-mgbo,
nokota 1'ulo, ephe no ata anu nwaturu ono. 8 Enyashi ono be ephe a-ta



115 Awufu 12

anu nwaturu, a huru ahuhu l'oku; yee ekwo oshi, atso ilu; waa bure-

di, e yeduru iphe, ekoje buredi. 9Unu te eshikwa anu ono eshishi; ebe
unu atakwa iya l'oyii. Qo epho g'unu hushia ya I'oku; mbu ishi iya; me
okpa iya; mechaa iphe-epho iya. 10G'o to nwekwa ophu unu a-ha g'o boo
nchi. O -buru l'o nweru ophu a haru; 0 noo futa utsu; unu akpoo ya oku.
11Waa g'unu e-gude taa ya baa: Unu gude akpo tubuta uwe unu; unu eye
akpokpa unu l'okpa; bya ewota mgboro unu paru l'eka. Unu ataa ya wo-
buwobuwobu; kele 0o obo Ojeghata ke Chipfu.

12“Enyashi ono kwapho be mu e-jedzuru ali Ijiputu; gbushigbua iphe,
bu okpara nemadzu me iphe-edobe. Iphe, bukpoo agwa ndu Ijiputu l'ophu
be mu a-nukota chiipfuu. O kwa mbedua bu Chipfu. 13 Mee ono a-buru
iphe-ohubama, e-goshije ulo ophu unu no. Qo ya by; mu -humaepho mee
ono; mu aghata unu. O to nwedu ejo iphe-ememe, e-byi unu eka teke mu
a-nodu egbushi ndu Ijiputu ono.

14“Mboku ono I'a-buru unu mboku obo-iphe, unu e-gudeje nyata iphe-
a. E shi l'ogbo sweru ogbo be unu a-boje iya g'o buru gbo-iphe ke Chipfu.
Ekemu ono a-du jasu le tuutuutuu le miimiimii. 15Ujiku esaa be unu a-ta
buredi, e yeduru iphe, ekoje buredi. Mboku mbu be unu e-wofukota iphe,
ekoje buredi 1'ulo unu. Noo kele iphe, bukpoo onye taru iphe, e yeru iphe,
ekoje buredi; a -gbe le mboku mbu ono jasu le mboku k'esaa ono be ee-
bufu le fzurelu. 16 Mboku ke mbu be unu e-nweru ndzuko, du nso; bya
enwekwarupho 0zo mboku k'esaa. G'o to dukwa iphe, unu e-je I'ujiku labo
ono; gbahaepho nri, unu e-ri be unu e-shije. Noo iphe, unu e-meje bu ono
kpoloko.

17“Unu boo obo-iphe buredi, ekoduru ekoko; noo kele oo mboku ono
gedegede be mu dufutaru unu g'unu hakota l'ali Ijiputu. Unu boje mbo-
ku ono ¢bo-iphe; g'o buru ekemu, a-no jasu l'ojejoje; e -shi 'ogbo sweru
ogbo. 18 Lonwa mbu pho be unu a-taje buredi, e yeduru iphe, ekoje bure-
di; a -gbe I'uzenyashi mboku, onwa ono du l'abali iri I'eno jasu l'uzenyashi
mboku, o du I'ukporo abali I'abali lanu. 12 Ujiku esaa be a ta abyadu ahu-
ma iphe, ekoje buredi l'ulo unu. Onye rikpooru iphe, e yeru iphe ekoje
buredi be ee-bufu le ndu {zurelu; m'onye ono bu nlwamulwa; 0zoo onye a
nwuru anwunwu l'ali ono. 20G'o to dukwa iphe, e yeru iphe, ekoje buredi,
unu e-de onu. Eka unu e-buhabe; unu taa buredi, ekoduru ekoko!”

21 Tobudu iya bu; Mésisu bya ekukoo ndu bu ogerenya [zurelu g'ephe ha;
bya asu phe: “Unu tugbua nta-a nta-a; je ahota anu ophu unu le ndibe unu
e-gbu gude boo obo Ojeghata k'unu. 22 Unu ewota ekwo isopu, du jipfujipfu
tsee le mee anu pho, a nakoberu le gbamugbamu pho tee l'eli oshi-mgbo
ono; waa l'aguga iya ibe k'ebo ebo. G'o to nwekwa g'unu ha onye a-lufu ete-
zi jasu l'utsu. 23Qo ya by; Chipfu -jeshiepho egbushi ndu Ijiputu; I'o huma
mee, e teru l'eli oshi-mgbo waa l'aguga iya ono; I'o ghata onu mgbo k'ono.
O too kwedu ge mgbugbumadzu ono bata ['ulo unu bya egbushia unu.

24“Unu mejekwa iphe-a g'o buru nso, a-duru unu l'oshilokpa unu jasu
l'ojejoje. 25 Unu -bahuepho l'ali ono, Chipfu a-nu unu ono, bu iya bu iphe,
o kweru ukwe iya ono; unu mejekwa omelali ono. 26 Q -buru I'unwu unu
jiru unu su: ‘?Bu gunu be unu emedojeru omelali ono?’ 27unu asu phe:
‘Oo ngweja egbu anu obo Ojeghata, eegweru Chipfu, bu onye ghataru ulo
ndu {zurelu I'ali ndu Jjiputu je egbushia ndu Ijiputu; mbu onye haru unu-
phu ibe anyi; ophu o gbuduru ndibe anyi.’ ” Ndu Izurelu -numaepho iphe
ono; ephe phozeta; baaru Chipfu eja. 28Ndu fzurelu bya emee iphe ono;
ge Chipfu toru Mésisu yele Eronu okpa iya; o buru egube ono bu g'ephe
meru iya.

290 -rwua l'echi-abali; Chipfu bya egbushia okpara ndu Ijiputu l'ophu;
a -gbe l'okpara Fero, bu onye no l'aba-eze; jasu I'okpara onye mkporo,
a tu-chiru I'oka-mkporo; wakwapho nwa ivuzo iphe-edobe. 30Fero; yee
ndu-ozi iya g'ephe ha; waa ndu Jjiputu l'ophu tehu l'enyashi. Uzu-ekwa
nodu atuwaa l'ali Ijiputu; noo kele o to nwedu ulo, no 1'ali ono I'ophu, ne-
madzu ata nwuhuduru.

Awufu unwu fzurelu le Ijiputu

31Fero bya ekua Mésisu yee Eronu l'enyashi ono; su phe: “Unu gbeshi;
unu le ndu fzurelu; jewaro. Unu paru ndu ali mu haa; tugbuwaro je abaa-
ru Chipfu eja, bu iya bu iphe, unu epfukpoo. 32Unu rwuta aturu unu;
waa eswi unu gude tugbua, bu iphe, unu epfu. Ole unu gokwaaru mu
onu-oma.”

33Ndu Ijiputu nodu alwuru ndu fzurelu ulwu g'ephe mee egwegwa lufu
l'ali eka ono; kele ephe suru l'odumeka be ephebe ndu Ijiputu a-nwushi-
hukotakwa. 34Ephe kpota iphe, eegudeje eghe buredi kpojia ochi buredi;
gude uwe phe kechia ya; nmakobe iya I'ukuvu; ophu ephe eyeduru iya
iphe, ekoje buredi. 35Ndu fzurelu mee ge Mésisu ziru phe; bya arwokoo
ndu Jjiputu iphe, e meru le mkpola-ochaa; waa mkpola-ododo; waa uwe.
36 Chipfu mee; ndu {zurelu tuba ndu Ijiputu l'obu; K'ophu ephe nuru phe
iphemiphe, ephe rworu phe. Ephe shi nno kwaa iphe ndu Ijiputu I'okwata
gude tugbua.

37Ndu Izurelu shi le mkpukpu Ramesesu jeshia mkpukpu Sukotu.
Unwoke ndu ophu gude okpa eje rwuru ukporo unu mgbo ukporo eto;
I'ukporo unu ugbo iri l'ise; a -gufukwa unwanyi waa unwegirima. 38 Ndu
0zo, dukwapho igwerigwe tsokwaru phe pho; wakwapho ikpoto iphe-edo-
be; mbu aturu me eswi. 39Iphe, eegheje buredi, ephe shi l'ali Jjiputu gude
be ephe gude ghee akara, e yeduru iphe, ekoje buredi. Iphe meru g'o gude
ophu iphe, ekoje buredi adudu iya bu l'a chifuru phe achifu l'ali [jiputu;
ophu uzo k'akwakobe ke nri, ephe e-ri aduduru phe.

40Iphe, ndu fzurelu noru I'ali Ijiputu bu unu apha l'apha ukporo
l'iri. 410 -rwuepho le mboku, unu apha I'apha ukporo 1'iri ono bvuru



117 Awufu 12,13

gedegede; ndibe Chipfu g'ephe ha, bu iya bu ndu {zurelu; wufukota I'ali
ndu Jjiputu. 42Eshi ophu Chipfu nwuru enya I'enyashi ono g'oo-me dufuta
phe le Jjiputu be ephebe ndu fzurelu g'ephe ha a-nwujekwarupho Chipfu
enya l'enyashi ono gude kwabe iya tibvi; e shi I'ogbo sweru ogbo.

K'eme k'obo Ojeghata

43 Chipfu su Mésisu waa Eronu: “Waa g'unu e-meje k'obo Ojeghata baa:

“G'o to nwekwa nlwamulwa, 1'a-taje anu obo-iphe ono. 44Ohu, unu gba-
taru agbata be unu e-bujeada tibvii; teme I'o taa ya. 45Qle g'onye, byaru
abyabya; 0zoo onye e beru ozi ba atajekwa iya.

46 “Aa-noduje 1'ime ulo lanu taa ya. G'o to nwekwa anu obu; ophu
ee-gude lufuta etezi. Ophu o dukwa okpu iya me nanuy, unu a-nyakwo
anyakwo. 47Ndu fzurelu g'ephe ha be a-tukoje boo obo-iphe ono.

48“Q -buru l'onye Iwaru alwalwa, bu le ndunu be o du ge ya yiru l'obo
Ojeghata ke Chipfu ono; g'o bushikota ndibe iya ndu k'unwoke tbvu
g'ephe ha. Qo ya bu I'o yiwaruro boaha ya g'onye a nwuru 1'ali ono. G'o to
nwekwa nwoke, ebuduru tbvi, a-ta iya nu. 49900 ekemu lanu-a duru onye
a nwuru anwunwu l'ali-a; bya aduru onye Iwaru alwalwa; unu eya tuko
buru.”

50Ndu Izurelu g'ephe ha bya emekota iphe, Chipfu pfuru Mésisu yee
Eronu. 510 buru le mboku ono gedegede be Chipfu dufutaru ndu fzurelu
g'ephe hakota 1'ali Ijiputu.

Eye ndu bu okpara l'eka Chileke

1 3 1Chipfu su Mésisu: 2“Doberu mu okpara unu iche. Iphe-mbu, vu-
kpooru uzo waa ekpa-nwa l'epho ne iya le fzurelu: me nemadzu

me iphe-edobe; bu nkemu.”

3Noo ya; Mésisu su ndu [zurelu: “Unu nyata ntanu-a; mbu mboku, unu
wufutaru le jiputu, bu eka unu shi buru ohu. Ntanu-a bu mboku, Chipfu
gude okpehu iya dufuta unu. G'o to dukwa onye a-ta iphe, e yeru iphe,
ekoje buredi. 40Qo ntanu-a l'ime onwa Abibu-a be unu atugbu. 5Teke Chi-
pfu durwuerupho unu l'ali ndu Kénanu; waa ke ndu Hetu; waa ke ndu
Amoru; waa ke ndu Hevu; teme waa ke ndu Jiebusu; ali ono, o riburu nna
unu oche phe angu le ya a-nu unu; ali, mini era-eswi waa manu-enwu
jiru ke pyimu pyimu; unu dobejekwa omelali-a l'onwa-a. 6 Ujiku esaa
be unu a-takota buredi, e yeduru iphe, ekoje buredi. O -rwua le mboku
k'esaa; unu abooru Chipfu obo-iphe. 7Unu takotaje buredi, e yeduru iphe,
ekoje buredi I'ime ujiku esaa ono. G'o to nwekwa iphe, e yeru iphe, eko-
je buredi, aa-huma l'echilabo unu. Teme g'o to dukwa iphe, ekoje buredi,
aa-huma l'ali unu. 8 Mboku ono be unu a-su unwu unu l'iphe, kparu iphe,
unu gude eme iya bu iphe, Chipfu meru unu mboku, unu lufutaru l'ali Lji-
putu. 2G'omelali ono bukwaru iphe-ohubama, e byiru unu ge mbo I'eka;

dee ya unu g'uri l'iphu; g'e gude nyatajeru unu l'ekemu Chipfu bu iphe,
unu a-kpujeru l'onu; kele oo Chipfu ono gude okpehu iya dzota unu l'ali
Ijiputu. 19Unu meje ekemu-a me o -rwuepho teke emeje iya; apha g'apha.

11“Chipfu -durwuchaepho unu ali Kénanu ono; bya anu eya pho unu
g'o riburu iya unu le nna unu oche phe le nte; 12bukwa g'unu nyje Chi-
pfu iphe-mbu, vukpooru uzo waa ekpa-nwa l'epho ne iya. Anu mbu, bu
okee ya, vuru uzo waa ekpa-nwa l'epho ne iya l'iphe-edobe unu a-buru ke
Chipfu. 13Iphe, bu nkapfu-igara, vuru uzo waa ekpa nwa l'epho ne iya be
unu e-gudeje nwaturu gbata. O -buru I'unu ta agbatadu iya agbata; unu
aswikwoo ya olu aswikwo. Iphe, bu okpara unu le nwoke be unu a-gbata-
jekwapho agbata.

14“Q -be l'atatiphu; unwu unu -jia unu su: ‘?Bu gunu be eemedojeru
iphe-a?’ Unu su phe: ‘Chipfu gude okpehu iya dufuta anyi l'ali ndu Iji-
putu; mbu dufuta anyi I'eka ono, anyi shi buru ohu ono. 15Le teke Fero
kpo-chiru obu jika le ya ta ahadu anyi g'anyi tugbua be Chipfu gbushiru
okpara l'ali ndu Ijiputu; nemadzu me iphe-edobe. Noo iphe, meru g'o gu-
de anyi nodu akputaje anu, bu okee ya, vuru uzo waa ekpa-nwa l'epho ne
iya; gbuaru Chipfu; bya egude iphe gbata ndu bu okpara l'epho ne phe le
nemadzu.’ 16 G'omelali ono bukwaru iphe-ohubama, e byiru unu ge mbo
l'eka; dee ya unu g'uri l'iphu; gude goshi le Chipfu gude okpehu iya dufu-
ta unu l'ali Jjiputu.”

Ndu fzurelu I'awugha Eze-enyimu Uswe-uswe

17Fero haepho ndu [zurelu; ephe tugbua; ophu Chipfu eduduru phe shia
uzo ali ndu Filisitayinu; a makwaru-a l'ono be ka ntse. Noo kele Chipfu
suru: “?A maru ?ephe -vubaa ogu be ephe ta agbanwedu nu egomunggo;
lashia azu l'ali Ijiputu?” 18 Qo ya bu; Chipfu duru ndu Izurelu gbaa mgbu-
rugburu; shia uzo echiegu l'ibe iya k'uzo Eze-enyimu Uswe-uswe. Ndu
Izurelu ono shi l'ali Jjiputu wuru tugbua; kwakobe onwophe k'ogu.

19Mosisu bya achita okpu Jiésefu gude; noo kele Jiésefu meru unwu
Izurelu; ephe riaru iya nte I'ephe e-me nno. O suru: “Mu maru le Chileke
be e-mechaa bya eyeru unu eka. Ole g'unu chitakwa okpu mu I'eka-a me
unu tugbushia.”

20 Ephe wufuta le Sukotu; je akpobe ulo-ekwa phe le Etamu l'aguga
echiegu. 210 -rwua l'eswe; Chipfu egude urwukpu, kpuru oronmono edu
phe uzo. O -rwua l'enyashi I'o0 nwuberu phe oku, kpuru oronmono g'ephe
gude huma iphéroé; k'ophu ephe a-noduje eje ije: eswe l'enyashi. 22 Urwu-
kpu ono, kpuru oronmono ono, oogudeje edu phe I'eswe; waa oku ono,
kpuru oronmono ono, oogudeje edu phe l'enyashi ta alufujedu alufu l'ata-
tiphu ndu fzurelu.

1 4 1Qo ya buy; Chipfu su Mésisu: 2“Pfuaru ndu Izurelu g'ephe laphu
azu je akpobe ulo-ekwa phe le mgboru mkpukpu Pi-Hahirotu, no

le mgbaka mkpukpu Migudolu yee eze-enyimu. Ephe akpobe ulo-ekwa
phe ono l'aguga eze-enyimu; g'o gha iphu le mkpukpu Belu-Zefonu nha-
munha. 300 ya bu le Fero a-su l'unube ndu Izurelu nmawaru l'agaga;
I'unu kwawaru l'echiegu. 4Mu a-kpo-chia Fero obu; 1'o chipfuru phe. Obe-
nu l'ee-shi l'iphe, a-nwu I'ehu Fero; yee ndu ojogu iya; kwabe mu ubvt.
Oo ya buy; ndu Ijiputu amaru I'oo mbedua bu Chipfu.” Noo ya; ndu Izurelu
mee nno.

5A bya epfuaru eze ndu Jjiputu le ndu Izurelu gbalaakwaru; Fero yee
ndu-ozi iya gbanwee obu phe l'eka ephe no; su: “?Bu gunu be anyi me-
ru egube-a? ?Anyi gbe haa ndu Izurelu g'ephe tugbua paru ozi, ephe eje
haa?” 6 Qo ya bu; a bya edoziaru Fero ugbo-inya iya ree; o duta ndu ojogu
yeru onwiya. 70 chita ugbo-inya, kachaa ree unu l'ukporo iri; mewaro
ugbo-inya Ijiputu g'o hakota. O byakwapho eworu ndu-ishi ojogu yegba-
chaa l'ugbo-inya ono. 8 Chipfu kpo-chia obu Fero, bu eze ndu Jjiputuy;
o chipyabe ndu fzurelu g'ephe azo garamu garamu; awufu. Inya Fero
l'ophu; waa ugbo-inya iya; waa ndu agba l'inya; waa ikpoto ndu ojogu iya;
mbu ndu Jjiputu l'ophu chipyabe ndu fzurelu bya agbapfu phe l'eka ephe
kpoberu ulo-ekwa phe l'agugu eze-enyimu; le mgboru Pi-Hahirotu, gharu
iphu le Belu-Zefonu nhamunha.

10Fero nodu akpiritaru ntse; ndu fzurelu palia enya imeli; o0 buwa-
ru ndu Jjiputu be etso phe nu. Ndzu rwuta phe; ephe bya araku Chipfu.
11 Ephe su Mésisu: “?Bu l'ilu ta adudu l'ali Jjiputu meru g'o gude i dufuta
anyi g'anyi bya anwushihu I'echiegu? ?Bunua gunu meru; g'o gude i dufu-
ta anyi l'ali Ijiputu? 12?Anyi ta asuduru ngu l'ali Ijiputu g'i paru anyi haa;
g'anyi jeruro ndu Jjiputu ozi? ?Togo kaduru anyi mma l'anyi ejeru ndu Iji-
putu ozi; eme l'anyi nwushihuru l'echiegu?”

13Moésisu su phe: “Ge ndzu ba agushi unu! Unu pfuru pfushia ike; g'unu
ahuma iphe, Chipfu e-me gude dzota unu ntanu-a. Ndu Jjiputu ono, unu
ele enya ntanu-a be unu ta ahumabaekwa ¢zo. 14 Unu nodu nggujingguji;
Le Chipfu a-lwu-chiru-a unu ogu!”

15Q0 ya buy; Chipfu su Mésisu: “?Bu gunu be iiraku mu? Karu ndu
Izurelu g'ephe tugbua jeshia iphe, ephe eje. 16 Wolia mgboro ngu; maa
l'eze-enyimu ono g'o kekaha mini ono ebo; k'ophu ndu Izurelu e-gude
okpa phe jee ije 1'ali ogkponku l'oma enyimu ono; wughaa. 17Mu akpo-chia
obu ndu Ijiputu; k'ophu ephe e-tsopyabe phe. Qo ya by; l'e shi l'iphe, a-
nwuru Fero; yee ndu ojogu iya; waa ugbo-inya iya; me ndu agba l'inya;
kwabe mube Chipfu ubvi. 18 Qo ya bu ge ndu Ijiputu eshi nno maru le mu
bu Chipfu; mbu teke ee-shi l'iphe, a-nwuru Fero; yee ndu ojogu iya; waa
ugbo-inya iya; me ndu agba l'inya; kwabe mu ubvi.”

19Noo ya; Ojozi Chileke, shi vuru uzo edu ndu fzurelu pho bya atsu-
laa azu bya etsoaha phe etsotso. Urwukpu pho, kpuru oronmono pho bya
eshikwapho l'atatiphu laa 'azy; je anodu phe l'okotazuy; 20je anokaha ndu

ojogu ndu Ijiputu; waa ndu Izurelu. Lenyashi ono mgburugburu be urwu-
kpu ono gbakotaru ochii I'eka lanu bya acha oku l'eka lanu. Iphe ono
mee; ophu 0 dudu ndu ophu jekuberu nwibe phe ntse I'enyashi ono l'ophu.

21Tobudu iya bu; Mésisu bya amachia eka iya l'eli eze-enyimu ono.
Enyashi ono I'ophu be Chipfu gude oke pherephere, shi 1'uzo enyanwu-
awawa ziphu eze-enyimu ono azuy; o bya aghoo ali ogkponku. Mini ono
kekaha ebo. 22Ndu Izurelu bya azoo okpa I'ali okponku gude wughaa
eze-enyimu ono. Mini eze-enyimu ono kpua g'igbulo; nodu phe I'ekutara;
waa l'ekicha teke ephe awugha.

23Ndu [jiputu chipyabe phe. Inya Fero; waa ugbo-inya iya; waa ndu
agba l'inya tuko tsoru phe wuba 1'ime eze-enyimu ono. 240 -rwua l'uzo
nchi-abohu; Chipfu shi l'oku; waa I'urwukpu ono, kpuru oronmono ono
lee ndu ojogu ndu Jjiputu enya; bya atu phe eberebete. 250 mee; okpa
ugbo-inya phe wata agbaphe mgburugburu; k'ophu agbagba iya tsuahaa-
ru phe I'ehu. Ndu Jjiputu su: “G'anyi halekwaa ndu-a; laphu azuy; kele o
kwa Chipfu l'etso anyi ogu l'iswi ehu phe.”

26 Qo ya bu; Chipfu su Mésisu g'o machia eka maa l'eze-enyimu ono ge
mini ono bya aso-kpute ndu IJjiputu; waa ugbo-inya phe; waa ndu agba
l'inya phe. 27Mésisu bya amachia eka; maa l'eze-enyimu ono. O -rwua
I'utsu; mini ono soahaa g'o shi aso. Ndu Ijiputu nodu agba g'ephe nahu
mini ono; Chipfu zaru phe ye l'eze-enyimu ono. 28 Mini ono bya asogbabe;
rikota ugbo-inya ono; yee ndu agba l'inya. Mbu le ndu ojogu Fero, chipya-
beru ndu fzurelu chia phe jasu l'eze-enyimu ono ta adudu g'o ka mma I'oo
onye lanuy, lwaru nu.

290benu le ndu {zurelu jeru ije l'ali okponku ghaa eze-enyimu ono.
Mini eze-enyimu ono kpua g'igbulo; nodu phe l'ekutara; me l'ekicha.

30 Mboku ono be Chipfu dzotaru ndu Izurelu I'eka ndu Jjiputu. Ndu {zure-
Iu huma ndu Jjiputu g'ephe nwushihuru dabyichaaru l'aguga mini. 31Ndu
Izurelu huma ike-okpu, Chipfu gude Iwu-kpee ndu Ijiputu; ephe tsuahaa

Chipfu ebvu; bya ekweta nkiya; waa k'onye-ozi iya, bu Mésisu.

Ebvu Mésisu

1 5 1Noo ya; Mésisu; waa ndu Izurelu gua ebvu-a nu Chipfu su:
Mu a-gu ebvu nu Chipfu;
kele o goshiwaru l'o paru eka.
Inya me ndu agba iya nu
be o nwuru ye l'eze-enyimu.
2 Chipfu bu okpehu mu
bya aburu onye mu agu-ku l'ebvu.
O buru yebedua bu onye dzotaru mu nu.
Qo ya bu Chileke mu; mu a-nodu aja iya ajaja.
O buru iya bu Chileke nna mu;

mu a-nodu ekutse epha iya.
3 Chipfu bu ojogu.
Qo Chipfu bu epha iya.
4 Ugbo-inya Fero yee ndu ojogu iya
be o nwuru ye l'eze-enyimu.
Ndu kachaa ree le ndu-ishi ugbo-inya Fero
be mini riru le Eze-enyimu Uswe-uswe
5 Ogbumini riru phe;
ephe buru tubukungu
I'ohu-mini ge mkpuma.
6 Ekutara gube Chipfu
be okpehu,
du iya nu du biribiri.
Ekutara gube Chipfu
be gweru ndu ohogu ngu uji.
71 gude odu-biribiri ngu,
paru eka kwatsushia ndu
wu-lihuru etso ngu opfu.
I haa oke ehu-eghu ngu,
enwu g'oku;
0 bya etsua phe g'oku,
etsu eswa okponku.
8 Qo unme be i ziru l'imi;
eze-enyimu koo obvudu.
Utso ono pfuru roo g'igbulo.
Ogbumini hukoo I'ohu eze-enyimu.
9 Ndu ohogu suru:
“Anyi a-chi phe 0so gude.
Anyi a-kwa iphe phe l'okwata; kee;
gude phe mee iphe,
agu anyi egu ememe.
Anyi a-mita ogu-echi anyi;
tuko phe gbushia.”
10 Obenu 1'i turu unme;
eze-enyimu tuko phe rigbushikota.
Ephe buru tubukungu
l'eze-enyimu g'ota-njele.
11 ?Denu agwa,
aturu gube Chipfu?
?Bu onye du ge ngu?
G'i du-be nso be du biribiri.
G'i du-be akpabiri dukwapho ebvu.

Awufu 15

Iimeje iphe, dugbaa biribiri.
12 Ekutara ngu be i machiru;
mgboko bya atuko ndu ohogu
anyi lwee.
13 Ndu i gbafutaru
be ii-gude n-yemobu ngu; dua.
O buru eka ono, i bu, du nso ono
be ii-gude okpehu ngu durwua phe.
14 Qhamoha, numaru iya nu
be ndzu e-rwuta.
Ndzu e-rwuta ndu Filisitayinu.
15 Ndu-ishi ndu Edomu
be meji a-tofu.
Ehu anmaa ndu-ishi Méwabu
anmanma.
Ndu Kénanu erwushihu.
16 Ndzu-agugu; waa ehu-anmanma
e-gude phe.
O buru okpehu, du ngu I'ekutara
be ii-gude mee
g'ephe dabyichaaru ge mkpuma;
gbiriri jasu ndibe gube Chipfu wughata;
mbu ndu ono, i gbafutaru l'ohu,
ephe shi buru ono.
17Ti-dubata phe;
bya eye phe l'eli ibvi nkengu;
mbu eka gube Chipfu hotaru
g'o buru ibe ngu;
mbu ulo, du nso ophu i
gude eka ngu kpua.
18 Qo gube Chipfu a-buru eze
jasu le tuutuutuu le miimiimii.
19Teke inya Fero; waa ugbo-inya iya; waa ndu agba l'inya bahuru
l'eze-enyimu ono be Chipfu vutaru mini ono so-kpute phe. Obenu le ndu
Izurelu jeru ije l'ali okponku ghaa eze-enyimu ono. 20Noo ya; Miriyamu,
nwanyi, epfuchiru Chileke, bu nwune Eronu bya ewota nkwa; unwanyi
l'ophu wu-tsoru iya; aku nkwa bya ete iya etete. 21 Miriyamu nodu aguru
phe ebvu ono; asyje:
Unu gua ebvu nu Chipfu;
noo kele o goshiwaru I'o paru eka.
Inya yee ndu agba iya nu
be o nwuru ye l'echi eze-enyimu.

Mini Mara; waa Elimu.

22 Tobudu iya bu; Mésisu dua ndu fzurelu gbe le Eze-enyimu Uswe-
uswe duru phe bahu l'echiegu Shuru. Ephe jee ije ujiku eto l'echiegu;
ophu ephe ahumaduru mini. 23 Ephe rwua Mara; ophu ephe adudu ike
ngua mini iya; noo kele mini ono atso ilu. Noo iphe ono, kparu iphe, a
guru eka ono Mara. 24Ephe guaharu Mésisu aphu; su: “?Bu gunu be anyi
a-ngu?”

25Noo ya; Mésisu raku Chipfu. Chipfu bya egoshi iya mkpirikpu oshi.
O wota iya chie le mini ono. Mini ono tsgahaa utso mini.

O kwa l'eka ono be Chipfu turu ekemu nu phe; bya atooru phe okpa
iya. O bukwarupho I'eka ono be o0 no hua phe ama. 26 Chipfu su phe: “O
-buru I'unu ngaberu nchi l'opfu mube Chipfu, bu Chileke unu; bya eme
iphe, pfuru oto l'enya mu; o -buru 1'unu anga nchi l'iphe, mu suru g'unu
meje; bya etsoepho iphe, mu toru okpa su g'unu tsoje; be o to dudu ejo
iphe-ememe ono, mu gude byapfuta ndu Ijiputu ono, mu bya egude bya-
pfuta unu. Noo kele oo mbedua bu Chipfu onye emeje unu g'unu ka mma
l'iphe-ememe.”

27E mechaa; ephe bya ejerwua Elimu; eka ogba-mini iri I'ebo no; waa
upfu mpfu ukporo eto l'iri. Ephe bya akpobe ulo-ekwa phe le mgboru mi-
ni ono.

Mana waa okwa

1 6 1Ndu fzurelu g'ephe ha wufu le Elimu; bya erwua echiegu Sinu,

no le mgbaka Elimu yee Gibvi Sayinayi le mboku, onwa k'ebo du
l'abalj iri l'ise g'ephe shichaepho 1'ali ndu [jiputu futa. 2G'ephe ha guru
aphu kpua Mésisu yee Eronu l'echiegu ono; 3su phe: “Ome Chipfu gude
eka iya gbushia anyi I'ali Ijiputu; m'ehu akakwa anyi guu! Eka ono, anyi
shi ang-pheje ite-anu mgburugburu; eriji epho. Obenu 'unu chifutaru
anyi bya edobe I'echiegu l'eka-a g'unu kpo-gbushia anyibe igwe oha-a
legu.”

4Chipfu su Mésisu: “Mu e-shi l'imigwe dzeeru unu nri ge mini. Ge ndu
fzurelu lufutaje mbokumboku bya ekpota ophu a-suru phe eriri ke mbo-
ku ono. Ge mu eshi egube ono hua phe ama; maru; ?ephe e-kweta-a meje
iphe, mu turu phe ekemu iya. 50 -rwua le mboku k'ishii; ephe eshia nri
ophu ephe kpotaru. Mboku ono be ephe e-kpota iya g'o ha g'ophu ephe
ekpotajehawa mboku ozo ugbo labo.”

600 ya bu; Mésisu yee Eronu su ndu {zurelu g'ephe ha: “Uzenyashi-a be
unu a-huma 1'go Chipfu bu onye dufutaru unu l'ali Jjiputu. 70 -rwua l'utsu
be unu a-huma odu-biribiri Chipfu; noo kele 0 numawaru aphu, unu agu
ekpu iya. ?Bu onye be anyibedua bu; ophu unu a-nodu aguru anyi aphu?”
8 Mosisu sukwapho: “Unu a-maru 1'o bu Chipfu eviya. Qo-nu unu any, unu

a-ta I'uzenyashi-a; waa nri, a-suru unu eriri l'utsu; noo kele 0 numawa-
ru aphy, unu guru kpua ya. ?Bu onye be anyi bu? Unu ta agukwaru anyi
aphy; o0 kwa Chipfu be unu aguru iya!”

9M6sisu su Eronu: “Su ndu [zurelu g'ephe ha; g'ephe tuko bya l'atatiphu
Chipfu. Kele o numawaru aphu, ephe agu.”

10Eronu nodukwadu epfu eyeru ndu Izurelu g'ephe ha; ephe ghaa enya
l'echiegu; bya ahuma odu-biribiri Chipfu g'o nwuru ke phoo l'urwukpu
ono, kpuru oronmono ono.

11 Chipfu su Mésisu: 12“Mu numawaru aphu, ndu Izurelu agu. Pfua-
ru phe l'ephe a-ta anu le nchi-ejihu. O -rwua l'utsu l'e gude nri zu-jia phe
epho. Qo ya bu g'ephe amaru 1'9oo mbedua bu Chipfu, bu Chileke phe.”

130 -rwua l'uzenyashi ono; okwa bya atuko eka ephe kpoberu ulo-
ekwa phe dzuru. A futashia l'utsu; iji kwashiwaa ike; kwaphee eka ono,
ephe kpoberu ulo-ekwa phe ono mgburugburu. 141ji ono phosahuepho; o
nweru nwa iphe, wushiru l'ali I'echiegu ono, dugbaa yegeyege; bya adu
g'iji, oyi meru; o huko ahuko. 15Ndu fzurelu humae ya pho; ephe su nwi-
be phe: “?Bu gunu baa?” Noo kele ephe te eshidu maru iphe obu.

Mbésisu su phe: “Oo nri, Chipfu nuru unu g'unu ria. 16 Waa ekemu,
Chipfu turu baa: ‘G'onyenonu kpotaje ophu a-suru iya eriri. Ndu bu I'ulo-
ekwa unu be unu e-kpotajeru ogbongu lanu ogbongu lanu.” ”

17Ndu {zurelu mee g'e pfuru phe. O nweru ndu ophu kpotaru shii; o
nweru ndu ophu kpotaru nwanshii. 18E mechaa; ephe gude ogbongu gbaa
ya; ophu ndu kpotaru shii; ekpotanukaduru; ophu ndu kpotaru nwanshii;
ekpopeteduru. Onyenonu kpotaerupho ophu suru iya nu.

19Mosisu su phe: “G'o to nwekwa onye e-dobe nkiya g'o futa l'utsu.”

20Qle o nweleru-a ndu ophu angabeduru Mésisu nchi, haphodoru nke-
phe dobe; 0 nodu futa 1'utsu. A futashia l'utsu; eka jiwa iya ejiji; teme
0 nodu eshiakwapho ishi. Ehu-eghu iphe ono, ephe meru ono ghuahaa
Mosisu.

21 Jtsu mbokumboku; onyenonu ekpota ophu a-suru yee ndibe iya
eriri. Teke anwu chishijeeru pho ike; ophu phoduru 'ali azashihu. 220
-rwua mboku k'ishii; ephe kpota ophu ha g'ophu ephe ekpotaje mgbo la-
bo. Ogbongu labo be ephe kpotaru onye lanu. Ndu-ishi ndu Izurelu bya
epfuaru iya Mésisu. 230 su phe: “Waa ekemu, Chipfu turu baa: ‘Echele
bu eswe Sabatu; mbu eswe-atuta-unme, du nso ke Chipfu. Qo ya by; unu
ghee iphe, du unu k'egheghe; shia, iphe du unu k'eshishi ntany-a. Unu
edobe ophu ghuduru nu jasu l'utsu.’””

24Ephe haa ya; o0 boo nchi, bu iphe, Mésisu pfuru; ophu o shiduru ishi;
ophu eka aladuru iya. 25Mésisu su phe: “Unu ria ono ntanu-a! Noo kele
ntanu-a bu eswe-atuta-unme ke Chipfu; ophu o to dudu nri, unu a-huma
l'etezi ntanu-a. 26 Unu e-kpotaje nri ono ujiku ishii; ole o -rwua mboku
k'esaa, bu eswe-atuta-unme be o too dudu.”

27Qle o nweleru-a ndu tugburu le mbochi k'esaa jeshia ekpota nri;
obenu 1'o to nwedu ophu ephe humaru. 28 Chipfu su Mésisu: “?Bu teke
ole be unu a-jikaberu eme ekemu mu; waa opfu mu? 29Nyatakwa l'0o
Chipfu be nuru unu eswe-atuta-unme. Noo iphe, meru g'o gude o nodu
abujeru: o -rwua mboku k'ishii; I'0 nu unu nri, a-suru unu ujiku ebo. O
-rwua mboku k'esaa; g'onyemonye nodujeepho l'eka o no. G'o to nwe-
shiru onye a-lufuje alufu.” 30Qo ya by; ndu ono dzua ike le mboku
K'esaa.

31Ndu fzurelu kua nri ono mana. Qocha ucha g'akpuru koriyanda;
teme 0 nodu atsoje g'echa mbekee, e gude manu-enwu mee. 32 Mdésisu su:
“Wakwa iphe, Chipfu epfu baa: ‘Unu kpota ogbongu mana lanu doberu
ogbo ophu no l'iphu. Qo ya bu g'ephe ahuma nri, mu nuru unu; unu ria
l'echiegu; teke mu dufutaru unu l'ali Jjiputu.’”

33Qo0 ya bu; Mésisu su Eronu: “Wota ite; kporu ogbongu mana lanu ye
iya. Dobe iya l'atatiphu Chipfu; g'e doberu iya ogbo ophu no l'iphu.”

34Eronu woru iya dobe l'atatiphu okpoko ono, e yeru ekwo ekemu Chi-
pfu ono; K'ophu ee-dobe iya; ge Chipfu pfuru Mésisu. 35Ndu fzurelu ria
mana ukporo apha labo; gbiriri jasu ephe jerwua ali eka e bu ebubu. Mbu
I'ephe riru mana gbiriri jasu ephe rwua l'oke ali Kénanu.

36 Ogbongu lanu bu oke-lanu-1'uzo-iri l'iphe, jiru nkweka.

Mini, shi le mkpuma

1 '7 1Ndu {zurelu g'ephe ha bya wulihu l'echiegu Sinu tugbua; ephe
-gbe 1'ibe iya ophuu; ephe abahu 1'ibe iya ophuu; o0 buerupho ge

Chipfu ziru phe bu ge ephe eje iya. Ephe je akpobe ulo-ekwa phe le Refi-
dimu. Obenu le mini, ephe a-ngu ta adudu l'eka ono. 2Qo ya bu; ephe
baaharu Mésisu mba su: “Nu anyi mini g'anyi ngua!”

Mosisu su: “?Bu gunu be unu abary mu mba? ?Bu gunu kparu iphe unu
ahu Chipfu ama?”

30benu le ndu {zurelu be egu mini agushi ike; ephe nodu aguru Mésisu
aphuy; su: “?Bunua gunu kparu iphe i dufutaru anyi; waa unwu anyi; waa
iphe-edobe anyi l'ali Ijiputu bya edobe g'egu mini gbushia?”

4Qo ya bu; Mésisu raku Chipfu su: “?Denu ge mu e-me ndu-a? Ephe a-
byaakwa mu atu-gbu le mkpuma.”

5Chipfu su Mésisu: “Vuta uzo ge ndu fzurelu tso ngu l'azu. Li haru ndu
bu ogerenya fzurelu duta; 1'i wota mgboro ono, i chiru l'enyimu Nayilu
ono gude jeshia. 6 Mu a-pfuru ngu l'atatiphu le mkpuma Horebu. I -rwua
eka ono; chia mgboro ngu le mkpuma ono. Mini, ndu fzurelu a-ngu e-shi
iya Iwashihu.” Mésisu bya emee nno l'atatiphu ndu bu ogerenya ndu fzu-
relu ono. 70 bya agua eka ono “Masa”; gukwaa ya pho “Meriba”; noo kele
ndu {zurelu baru mba; bya ahua Chipfu ama; su: “?Chipfu noa l'echilabo
anyi too to nodu iya?”

Aalwu-kpee ndu Amaleku

8Ndu Amaleku bya etso ndu fzurelu ogu le Refidimu. 9Mésisu su Jio-
shuwa: “Haru unwoke anyi hota g'unu je awota ndu Amaleku ogu. Echele
be mu e-gude mgboro Chipfu l'eka je apfuru l'eli abvid.”

10Q0 ya by; Jioshuwa bya awota ndu Amaleku ogu, du ge Mésisu zi-
ru iya. Mésisu; waa Eronu; waa Huru bya enyihu eli Gbv; je anodu le
mkpakponu iya. 110 nodu abujeru; Mésisu -chiliepho eka imeli; ndu {zu-
relu alwu-kpeahaa. Teke ¢ chizetaru eka; ndu Amaleku alwu-kpeahaa.
12 A nonyaa; eka tsuhu Mésisu mee; ephe pata mkpuma; bya edoberu iya;
0 nodu anoo. Eronu; waa Huru bya apalia ya eka imeli; onye lanu I'eku-
tara; onye ophuu l'ekicha. Qo ya bu; eka nodue ya pho I'imeli egube ono
gbiriri jasu nchi jihu. 13Qo ya by; Jioshuwa phe lwu-kpee ndu Amaleku.

14Noo ya; Chipfu su Mésisu: “Dee iphe-a 'ekwo g'o buru iphe, ee-gude-
je nyata iya. Teme 1'i mekwaapho ge Jioshuwa numa le mu e-me ge ndu
Amaleku chihu le mgboko; g'a ta nyatabahe phe.”

15M6sisu bya akpua oru-ngweja; bya agua ya “O kwa Chipfu bu onye
emeje g'eka mu kangoo l'ogu”. 16 Q su: “Iphe, meru iphe, mu guru iya nno
bu I'a chi-liru eka pfuru nu Chipfu l'aba-eze iya. Chipfu a-noduepho etso
ndu Amaleku ogu; e -shi 'ogbo sweru ogbo.”

Jieturo akpapfuta Mésisu

1 8 1Noo ya; Jieturo, onye uke ndu Midiyanu, bukwapho nna nyee
Mbésisu; bya anumakota iphemiphe, Chileke mekotaru Mésisu

waa ndu nkiya, bu fzurelu; teme waa ge Chipfu gude dufuta ndu fzurelu
l'ali ndu Ijiputu.

2Teke Mésisu dutaru nyee ya, bu Zipora dulaa ibe Jieturo, bu nna nyee
ya ono; be Jieturo ono nabataru nyee Mésisu obu; 3waa unwu iya unwo-
ke labo. Onye lanu be epha iya bu Geshomu; noo kele Mésisu suru: “Mu
bu onye lwaru alwalwa l'ali ndu ohozo.” 4Epha onye ophuu buru Eliyéza;
noo kele o suru: “Qo Chileke nna mu bu onye yeru mu eka. Q dzotaru mu
ge Fero te egbu mu.”

5Jieturo, bu nna nyee Mésisu duru unwu Mésisu; waa nyee Mésisu obu
byapfuta iya l'echiegu I'eka o kpoberu ulo-ekwa le mgboru tibvi Chileke.
6 Jieturo zihawaru g'e je asu iya: “Mube Jieturo, bu nna nyee ngu be du-
kwa nyee ngu; waa unwegirima ibe ngu abya.”

7Qo ya bu; Mésisu gba iya ndzuta bya ephozeru iya ishi; bya anma iya
akpa. Ephe kelechaa; bya bahu I'ulo-ekwa Mésisu. 8 Mésisu kokotaru nna nyee
ya ono iphemiphe, Chipfu meru Fero waa ndu Ijiputu l'iswi ehu ndu fzurelu;
teme waa iphe-ehuka, ephe jekotaru I'uzo; waa ge Chipfu gude dzota phe.

9Ehu tsoo Jieturo utso g'o numaru k'iphe, du ree, Chipfu mekotaru
fzurelu; dzota phe I'eka ndu Jjiputu. 100 su: “G'ajaja buru ke Chipfu, bu

onye nafutaru ngu l'eka ndu Jjiputu; yele eka Fero; mbu onye nafutaru
ndu {zurelu I'eka ndu Ijiputu. 11 Nta-a be mu maru le Chipfu be kakota
agwa l'ophu shii. Noo kele 0o ndu nmaru ndu fzurelu phulaphula be o
meru iphe-a.” 12Noo ya; Jieturo, bu nna nyee Mdsisu bya egweeru Chipfu
ngweja-akpo-oku; gwekwaaru iya pho ngweja ozowaro. Eronu duta ndu
bu ogerenya fzurelu bya g'ephe le Jieturo ria nri l'atatiphu Chileke.

Aahota ndu l'e-doshijeru ndu fzurelu opfu

130 -rwua nchitabohu iya; Mésisu bya eje anodu l'eka oonoduje; kpea-
haru ndu fzurelu ikpe. Ephe shi I'utsu no-phee ya mgburugburu jasu
l'uzenyashi. 14Nna nyee Mésisu bya ahuma iphe, Mésisu emeru ndu fzu-
relu; o su: “?Bu gunu be iimeru ndu Izurelu egube ono? ?Bu gunu kparu
iphe, 0 bu gubedua nwekinyi ngu a-noduje ekperu ndu ono ikpe; ke
g'ephe shije I'utsu no-phee ngu mgburugburu jasu 1'uzenyashi?”

15M6sisu su iya: “O kwa phe abyaje mu akpata ishi iphe, bu uche Chi-
pfu. 16 Teke o bu 1'0o opfu adaru phe; ephe ewotaru mu iya; mu edoshiaru
phe iya; bya akaru phe iphe, Chipfu toru okpa su g'e tsoje; waa ekemu
iya.”

17Nna nyee Mosisu su iya: “Iphe, iime ta adudu ree. 18 Qo egbugbu be
gubedua; waa ndu ono, awu-pfutaje ngu nu ono egbu onwunu. Ozi ono
kariru ngu eka; i tii jekotadu iya nwekinyi ngu. 19Ngabe nchi ge mu kpo-
ziaru ngu uzo g'ii-meje iya. Ge Chipfu swikwaru ngu. Qo gubedua a-nochi
enya ndu-a l'atatiphu Chileke. Ii-wotaje iphe, adaru phe nu dooru iya.
207Zia phe iphe, Chipfu toru okpa su g'e tsoje; waa ekemu iya; bya egoshi
phe uzo, ephe e-tsoru; waa iphe, gbaru phe I'ememe. 21Li bya eshi I'ime
ndu Izurelu g'ephe ha hota ndu ike du; mbu ndu atsu Chileke ebvu, bu ndu
e gude ire phe eka; bya aburu ndu te eridu uphalazu. Hota phe g'ephe buru
ndu-ishi unu umadzu labo 1'ukporo iri iri; waa ndu-ishi umadzu ukporo ise
ise; waa ndu-ishi umadzu ukporo ebo l'iri iri; teme waa ndu-ishi umadzu
iri iri. 22Hota phe g'ephe doshikotajeru ndu Izurelu opfu tekenteke. Qle
g'ephe wotajeru ngu opfu ophu shihuru ike. Ephe edoshije opfu ophu du
nphe nweka phe. Ono e-me g'ivu ngu ka nphe; noo kele unu l'ephe tukoru
evu iya. 231 -mee ya nno; 0 -buru uche Chileke; be ii-dukwa ike vua ivu-
erwa ono; teme ndu ono -nodu ala unuphu; ephe egude ehu-utso ala.”

24 Mosisu ngaberu nna nyee ya ono nchi; bya emekota iphemiphe, o
pfuru. 250 bya ahota ndu okpehu du l'echilabo fzurelu 'ophu; bya emee
phe ndu-ishi ndu du unu labo I'ukporo iri iri; waa ndu-ishi ndu du ukporo
ise ise; waa ndu-ishi ndu du ukporo ebo 1'iri iri; teme waa ndu-ishi ndu du
iri iri. 26 Ephe nodu anoduje edoshikotaru ndu Izurelu opfu. Opfu ophu
shihuru ike be ephe ewotajeru Mésisu. Opfu ophu du nphe be ephe edo-
shije nweka phe.

27Noo ya; Mésisu haa nna nyee ya ono; o lashia ali iya.



Awufu 19 128

Ubvi Sayinayi

19 10 be mboku, kwe ndu fzurelu onwa eto gedegede, ephe wufuru

l'ali Ijiputu; ephe byarwuta echiegu Sayinayi. 2Ephe shi le Refi-
dimu bya erwua echiegu Sayinayi, bya akpobe ulo-ekwa phe l'eka ono
I'okpa dbvi ono.

3Mésisu nyihu eli Gtbvt ono nyipfu Chileke. Chipfu bya agbe I'ibvi ono
kua ya su: “Waa iphe, ii-zi ndu onu-ulo Jiékopu baa; mbu iphe, ii-pfuru
ndu Izurelu: 4‘Unubedua l'onwunu humaru iphe, mu meru ndu Ijiputuy;
waa ge mu gude hee unu g'ugo, he nwa iya; hepfuta onwomu. 50 -buru
I'unu ngaberu mu nchi; bya edobe ogbandzu mu be unu a-buru okiphe,
duru mu iche l'echilabo ghamoha. A makwaru-a le mgboko l'ophu bu
nkemu; 6 ole unu a-buru mu ali-eze ndu-uke; waa oha, du nso.” Noo iphe,
ii-pfuru ndu fzurelu bu ono.”

7Qo ya bu: Mésisu bya alaphu azu; bya ekukoo ndu bu ogerenya ndu
Izurelu; bya atuko iphemiphe ono, Chipfu ziru iya g'o pfua ono; pfukotaru
phe. 8Ndu fzurelu tuko ziia mgbede su: “Iphemiphe, Chipfu pfuru be anyi
e-mekota.” Qo ya bu; Mésisu bya egude onu, ephe yeru jepfu Chipfu ozo.

9 Chipfu su Mésisu: “Mu a-nodu 'urwukpu, jihuru kpakpalu byapfuta ngu;
k'ophu ndu fzurelu a-nodu anu eka mu epfu eyeru ngu; g'ephe a-chiru upfu
kwewaro l'eka i no.” Qo ya bu; Mésisu bya epfuaru Chipfu onu, ephe yeru.

Edobe ndu izurelu nso

10 Chipfu su Mésisu: “Jepfu ndu {zurelu je edoo phe nso ntanu-a; waa
echele. G'i pfuaru phe g'ephe saa uwe phe asasa. 110 -rwutashia mboku
k'eto; g'ephe kwakobe-ghewa; noo kele mboku ono be Chipfu e-nyizeta
bya anodu 1'ibvi Sayinayi; ndu [zurelu ahumakota iya g'ephe ha. 12Kpaa-
ru phe oke I'ibvti ono mgburugburu. Pfuaru phe g'ephe letakwa enya
g'okpa phe te jekubekwa mgboru tibvii ono ejekube; ophu o buro k'enyihu
iya enyihu. Onye ehu iya rwutaru 1'ibvi ono be ee-gbu egbugbu. 13G'a
tugbua ya le mkpuma; ozo gbagbua ya l'apfu; g'e te denyikwa iya eka. O
-bu nemadzu; 0zoo any; g'e te kwekwa g'o nodu ndzu. Q buepho teke a
nonyaru; e gbua opu be ephe e-bebe jekube Gibvi obu.”

14Mésisu shichaepho l'eli tibvii ono nyizeta byapfuta ndu fzurelu. Q bya
edoo phe nso g'ephe duru Chileke iche; ephe bya asashia uwe phe. 150 su
phe: “O -rwutashia mboku k'eto; unu kwakobechaakwa onwunu! Unu ha-
kwaa ejepfu nwanyi!”

Mbésisu enyipfu Chileke I'ibvi Sayinayi

16 O belepho l'utsu mboku k'eto ono; ebemu-igwe wata aku ke phoo-
phoophoo; egbigwe nodu ada; teme urwukpu, jihuru kpakpalu so-kputa
eli tbvi ono. Opu, adashi oda ike shi I'ibvii ono ada. Onyemonye, no

I'ulo-ekwa iya phuhu ke kpaakpaakpaa. 17M6ésisu bya edufuta phe I'eka
ephe kpoberu ulo-ekwa phe g'o duru phe byapfuta Chileke. Ephe bya
tuko pfuru l'okpa Gbvi ono. 18 Enwuru-oku tuko Gibvi Sayinayi sweta;
noo kele Chipfu gude oku nyizeta 1'dbva Sayinayi ono. Enwuru-oku ono
nodu akpu ke tuutuutuu zelihu g'enwuru shi I'oku, enwu phoophoophoo.
Ubvii ono l'ophu nodu anmakota jiijiijii ehuka ehuka. 19Qda opu ono
nodu aka shii eje. Mésisu nodu epfu opfu; a nodu anukwapho olu Chileke
eka oopfu eyeru Mésisu.

20Q buru iya bu le Chipfu enyizeta l'eli tbva Sayinayi; bya ekua Mési-
su g'o nyipfuta iya le mkpakponu Gibvi ono. Mésisu nyihu eli tibvi ono.
21 Chipfu su iya: “Nyizeta l'ali je anmaaru ndu izurelu okwa g'ephe ta
akpahe uzo g'ephe huma Chipfu; odumeka be ephe a-dukwa igwerigwe
laa l'iyi. 22Mbukponu ndu-uke, eme g'ephe byakube mube Chipfu ntse be
e-do onwophe nso g'ephe duru mu iche; odumeka mu anua phe aphu.”

23 Mésisu su Chipfu: “Ndu fzurelu te enyitakwa tibvi Sayinayi; noo kele
i turu anyi ekemu su g'anyi dobe tibvii ono nso; teme anyi akpaa ya oke
gbaphee mgburugburu.”

24 Chipfu su: “Nyizeta l'ali je eduta Eronu g'unu l'iya swiru. Ole ge ndu-
uke; waa ndu Izurelu ophu ta akpaghatakwa oke ono byapfuta mube
Chipfu; odumeka be mu a-nukwa phe aphu.”

25 Mésisu nyizeta bya epfuaru ndu Izurelu iphe, Chipfu pfuru.

Ekemu iri, shi l'eka Chileke

2 O 1Chipfu bya epfukota iphemiphe-a; su:
2“Qo mbedua bu Chipfu, bu Chileke unu, bu onye dufutaru

unu l'ali Jjiputu; mbu ali eka ono, unu shi buru ohu ono.

3“Unu ta adukwa iphe, unu a-bajeru eja; gbahaa mube Chileke
kpurumu.

4“Unu te emetakwaru onwunu ntekpe, e meru; o yee iphe, no l'imigwe;
0zoo iphe, no le mgboko-a; me iphe, bu le mini-ime-ali. 5Unu ta abaje-
kwaru phe eja; ophu unu ejejekwaru phe ozi. Noo kele mube Chipfu, bu
Chileke unu eko okophoo. Mu nodu anuje ndu mu du ashi aphu k'iphe, du
¢ji, ephe meru mu; gude iya nua unwu phe aphu; me unwu nwanwa phe;
me unwu nwanwanwaranwa phe. 6 Obenu l'iphe, bukpoo ndu yeru mu
obu bya emeje iphe, mu pfuru be mu emejekwanu ge n-yemobu mu buru
o-je-le-nwanwa l'ehu phe.

7“Unu te ekujekwa epha mube Chipfu, bu Chileke unu l'uzo, apfudu-
ru-oto. Noo kele mube Chipfu ta ahakwa ndu eme nno; ge mu ta nu phe
aphu.

8“Unu nyataje mee mboku Sabatu, bu eswe-atuta-unme g'o du nso.
900 ujiku ishii be unu e-seje akanya; jekota ozi unu; 19Obenu le mboku
k'esaa bu eswe atuta-unme ke Chipfu, bu Chileke unu. G'o to dukwa ozi,

unu e-jeje mboku onoya. QOphu unu ekwekwa ge nwa unu; m'onye unu
gbaru ohu; me iphe-edobe unu; m'onye Iwaru alwalwa, bu l'ibe unu; jee
ozi mboku ono. 11Noo kele oo ujiku ishii be mube Chipfu meru igwe; bya
emee eliphe; yee eze-enyimu; me iphemiphe, dukota iya nu. O be le mbo-
ku k'esaa; mu tuta unme. O buru iphe ono kparu iphe, mube Chipfu goru
onu-oma nu eswe-atuta-unme; bya emee ya; o du nso.

12“Unu kwabejekwa ne unu me nna unu ubvi. Qo ya bu g'unu enweru
ndzu ogologo; buru l'ali ono, Chipfu, bu Chileke unu abya unu anunu ono.

13“Unu te egbujekwa ochi.

14“Unu te erijekwa ogori.

15“Unu te ezijekwa iphuru.

16“Unu ta adzujekwa uka kpua nemadzu ibe unu.

17“G'ulo nwibe unu; me nyee ya; me ohu, o gbataru agbata; me iphe-
edobe iya; mekpoo iphe, o nweru enweru g'o ha ta adujekwa unu g'a su
I'oo unu nwe iya.”

18Ndu fzurelu humaepho egbigwe; waa ebemu; bya anuma opu; bya
ahuma g'tibv1 ono akpushi enwuru-oku; ephe nmahu ke rwuurwuu le
ndzu-agugu. Ephe pfuru uzenya; 19su Mésisu: “Pfujeru yeru anyi gu-
bedua; anyi a-ngabe-a nchi. Ge Chileke te epfuhekwa opfu yeru anyi
l'onwiya; odumeka be anyi a-nwushihukwa.”

20 Moésisu su ndu Izurelu: “Ge ndzu ba agushi unu. Chileke byaru g'o
hua unu ama; k'ophu unu a-nodu atsuje iya ebvu; haa eme iphe-eji.”

21Ndu fzurelu pfuru uzenya; Mésisu bya ejekube ochii ono ntse, bu eka
Chileke no.

Aakpu oru-ngweja Chipfu

22 Chipfu su Mésisu: “Su ndu fzurelu le-a: Unu humawaru lonwunu le mu shi
limigwe pfuru yeru unu. 23G'o to dukwa agwa, unu e-meta swikube mu. Unu te
egudekwa mkpola-ochaa; 0zoo mkpola-ododo meta agwa doberu onwunu.

24“Q buru eja, shi l'ali be ee-gudeje kpuaru mu oru-ngweja, bu eka ee-gbuje
aturu; waa eghu; waa eswi; gude gweeru mu ngweja-akpo-oku; waa ngweja-
ehu-guu. Ekameka mu meru g'a noduje; nyata epha mu be mu a-byapfutaje unu
bya ekebe unu I'oma. 250 -buru l'unu gude mkpuma akpuru mu oru-ngweja; unu
te egudekwa mkpuma, a rwaru arwarwa. Noo kele unu -kua ya ongu be unu
turwuwaru iya. 26 Qphu unu akpukwa oru-ngweja ono g'o du leli; tua ya ocho
Kophu ee-nyihuje iya enyihu; a nonyaa; unu jia onwunu uwele l'oru-ngweja ono.”

Ndu Hiburu, a gbaru ohu
21 1“Waa ekemu, ii-zi phe baa:
2“Q -buru I'i gbaru onye Hiburu ohu be iphe, oo-jeru ngu ozi
bu apha ishii. O -be l'apha k'esaa 'o nweru onwiya; a taa pfudu ugwo
l'ishi iya. 3 Teke o bu 1'o swi nwekinyi iya teke o byaru; 1'o laa nwekinyi

iya. O -bukwanuru le yee nyee ya swi teke gobya; nyee ya ono etsoru iya
me o lashia. 4Teke o bu le nnajiuphu iya lutaru iya nwanyi; 0 nwutaru iya
unwegirima; nyee ya ono me unwegirima iya ono a-tuko buru ke nnajiu-
phu iya. O buerupho nwoke a-la nwekinyi iya.

5“Obenu o -buru I'ohu ono suru le ya yeru nnajiuphu iya obu; bya eye
nwanyi ono, golu ono; waa unwegirima iya; ophu ya alufudu eje enwe-
ru onwiya; 6 g'onye nwe iya nu duru iya je l'iphu ndu-ikpe. Lo duru iya je
I'onu-mgbo; ozo 1'okpa mgbo; je egude oji kpo-fua ya nchi. Lo buru ohu
iya jasu g'oo-no-beru.”

7“Q -buru le nwoke reru nwa iya nwanyi g'o buru ohu; a ta abyadu aha
iya g'o laa g'aahaje unwoke pho. 8 Teke e reru iya onye ari ke g'o luru iya;
a nonyaa; ophu o duedu iya ree; g'o hakwaa g'a gbata iya. O to gbakwa-
ru ge nnajiuphu iya ono ree ya ndu ohozo; noo kele o to meeduru ohu iya
obu iphe, o kweru ukwe iya. 20 -buru 1'0o nwa iya nwoke be o zu-doru
iya g'o luru; g'o mejekwa nwamgboko obu ge nwa, 0 nwuru anwunwu.
10Q -buru le nwoke lutaru nwanyi 0zo; g'o nujekwa nyee ya ke mbu nri;
nmajeru iya ekwa; emeru iya iphemiphe, eemejeru nwanyi, aalu alulu.
110 -buru 'o too meduru iya uzo iphe eto ono; ge nwanyi ono lufu; ole g'o
to dukwa me afy, aa-pfu nwoke ono.”

Emeka onye o0zo iphe

12“Onye chiru nemadzu iphe chigbua ya; g'o lakwaa l'ochi iya. 130Qle
o -buru l'o to lekebeduru enya chigbua ya; o -buru I'oo Chileke haru iya
g'o nwua nno; be o nweru eka mu e-goshi unu g'onye du nno gbajeru laa.
140benu; o -buru le nemadzu lekeberu enya; gude eregede gbua nema-
dzu ibiya; unu kputa onye obu kpuru lufu l'oru-ngweja mu; je egbua I'eka
0z0.”

15“Onye tsoru ne iya; 0zoo nna iya ogu be ee-gbu egbugbu.”

16 “Onye paru nwibe iya je eree; 0zoo 1'0 nokwadu iya l'eka teke e gude-
ru iya; g'e gbua onye obu egbugbu.”

17“Onye phuru ne iya iphu; 0zoo nna iya; g'e gbukwaa onye ono
egbugbu.”

18“Q -buru l'unwoke labo be opfu adaru; onye lanu tua onye ophuu
mkpuma; 0zoo l'o pfupfuberu eka tsua ya; ophu onye ono anwuhudu-
ru anwuhu; o buru iphe be o mekaru iya; o zeeru iya azee; g'o to dukwa
iphe, ee-me onye ono, mekaru iya iphe ono; 19m'o buru l'onye ono me-
chaaru-a; 0 nodu aduje ike gude mgboro ejephe l'etezi. Ole onye ophu
mekaru iya iphe, a-pfukwanu iya ugwo azee ono, o shi zee ke mmanu
ono; bya aghakwaa ya pho jasu I'o kaebe mma ree.”

20“Q -buru l'o nweru onye chiru ohu iya iphe; m'o bu ohu iya ke nwoke;
0zo ke nwanyi; ohu ono shi l'iphe ono, e chiru iya ono nwuhu; g'a nikwaa
onye ono, chigburu iya nu ono aphi. 21Obenu I'o -buru 1'ochu ono noru



Awufu 21, 22 132

ujiku ebo; 0zoo eto bya ewekorohu; g'o to dukwa iphe, ee-me onye chiru
iya iphe; eshinu ohu ono bu eku iya be o bu.”

22“Q -buru 'o nweru unwoke, alwu ogu; ephe meka nwanyi, du ime
iphe; mee k'ophu epho lufuru iya; ophu o dudu eka a kwataru meka iya
iphe 0zo; g'e retakwaa onye ophu mekaru iya iphe obu nre le g'oodu ji
nwanyi ono ree; waa ge ndu-ikpe kpeburu. 23Obenu; o -buru I'e mekaru
iya iphe shii; ge ndzu laaru ndzy; 24g'enya laaru enya; eze alaaru eze; eka
alaaru eka; okpa alaaru okpa. 250 -buru oku be o huru iya; 1'a hulata iya.
Teke o mefuru iya onyéa I'ehu; I'e melata iya. Teke o tsuru mkpukpu-mee
ye iya l'ehu; I'e tsukwarupho mkpukpu-mee ye yebedua 1'ehu.”

26“Q -buru l'o nweru onye chiru ohu iya iphe l'enya; k'ophu o chipyaru iya
enya lany; g'onye ono hakwaa ohu ono g'o laa; je enweru onwiya; g'o buru
ugwo enya ono, o chipyaru iya ono. 27Q -buru l'o chikwofuru iya eze lany;
g'o hakwaa ohu ono g'o laa je enweru onwiya; g'o buru ugwo eze iya ono.”

28“Q -buru l'oke-eswi gude mpu du-gbua nemadzuy; g'a tugbua eswi ono le
mKkpuma; teme g'a ta takwa anu iya atata; ole g'o to dukwa iphe, ee-me onye
nwe iya nu. 290benu; o -buru l'oke-eswi obu eme ena; e pfuhawaru iya onye
nwe iya nu; ophu o to kpo-chiduru iya I'oka; 9o ya buy; o -buru l'o du-gburu
nemadzuy; I'a tugbua eswi ono le mkpuma; onye nwe iya nu alaa l'ochi onye
0 du-gburu. 300le o -buru I'o du ndu ono g'ephe gbuaru onye nwe eswi ono
nre; g'o pfukotakwa iphemiphe, e gbuburu iya; shi nno gbata onwiya. 31 Eke-
mu ono bukwapho iphe lanu m'o -buru l'oke eswi du-gburu nwokoro; 0zoo
nwamgboko. 320 -buru l'oke-eswi ono be du-gburu ohu; g'onye nwe eswi
ono pfua onye nwe ohu ono okpoga mkpola-ochaa, erwa iya rwuru ukporo
shekelu le shekelu iri; teme I'a tu-gbukwaapho eswi ono le mkpuma.”

33“Q -buru le nemadzu kpufuru iphe le nsuy; 0zoo l'onye ono turu nsu;
ghebe onu; oke-eswi; 0zoo nkapfu-igara je adalahu iya; nwuhu; 34g'onye
nwe nsu ono pfukwaa ugwo anu ono. Mbu-a; g'onye ono pfukwaa onye nwe
anu pho dalahuru le nsu pho ugwo iya; patawaro ono, nwuhuru nu ono.

35“Q -buru le nemadzu be oke-eswi iya du-gburu oke-eswi onye 0zo;
g'umadzu labo ono gbaru mgba ree oke-eswi ophu dzu ndzu; kee aswa
iya enya-nhamunha. Ephe ekekwaapho anu iya ophu nwuhuru anwuhu
enya-nhamunha. 36 Qle ¢ -buru l'onye nwe oke-eswi ono maru l'oke-eswi
iya eme ena; ophu o to kpo-chiduru iya I'oka; g'onye nwe oke-eswi ono
kpee onye ophuu oke-eswi 0zo; pata ophu nwuhuru nu pho.”

Akwaberu eku enya

2 2 1“Teke o nweru onye kpuru eswi; 9zoo aturu onye 0zo l'oshi;
gbua; 0zoo 1'o reru iya erere; g'o gude eswi ise pfua ugwo eswi
ono. Q -buru aturu; 1'o buru aturu eno.
2“Q -buru I'a humaru iphuru I'eka ootsukpo ulo onye ozo ge ya ba-
hu; e meka iya iphe; o shi nno nwuhu; be onye ono, gburu iya nu ono te



133 Awufu 22

egbuduru ochi. 30benu; o -buru l'iphe ono nwuru g'enyanwu wachaaru
be onye chigburu iya nu gbukwaru ochi.

“Onye oshi pfufutaje ugwo iphe, o zitaru. Teke o bu l'o to nwedu iphe, o
nweru; l'e ree yebedua l'onwiya; gude aswa iya pfua ugwo iphe, o zitaru.

4“Q -buru l'iphe ono, o zitaru ono be a humaru iya I'eka; iphe obu
nodukwadua ndzuy; o bu oke-eswi-o; 0zoo nkapfu-igara; me aturu; g'onye
ono pfua ugwo iya mpfukwase.

5“Q -buru le nemadzu chiru iphe-edobe iya ye; o je ataa iphe e mebe-
ru l'opfu onye 0zo; 0zoo opfu-vayinu onye 0zo; ozoo I'o haru iya eka; o je
ataa iphe e meberu l'opfu onye 0zo; g'onye nwe iphe-edobe ono gude iphe,
kachaa ree, shi l'opfu iya; 0zoo opfu-vayinu iya; gude pfua onye ophuu
ugwo iphe iya.

6“0 -buru I'oku nahuru laa l'egbudu; k'ophu o tsuru ereshi, e gburu
egbugbu; 0zoo ophu pfuru apfuru; ozoo I'o tsugburu opfu ono l'ophu;
g'onye turu oku ono pfua ugwo iya.

7“Q -buru 1'o nweru onye nuru onye 0zo okpoga; 0zoo iphe 0zo g'o dobe-
ru iya; a bya ezita iya l'ulo ibe onye ono; ¢ -buru l'e guderu onye-oshi ono;
lI'o pfua ugwo iya mpfukwase. 8 Teke 0 bukwanu l'e te egudeduru iphuru
obu; g'onye nwe ulo ono futa l'atatiphu ndu-ikpe; bya egude epha Chipfu
gua enwa g'a maru I'o to budu iya kpamiru iya. 90 -buru l'o duru iphe,
tuphahuru etuphahy; a huma iya onye 0zo l'eka; mbu iphe, du g'eswi; 0zoo
nkapfu-igara; 0zoo aturu; 0zoo iphe eye I'ehu; mbu iphe, bukpoo iphe,
eenwejeru enweru; l'e duta umadzu labo, adzo iphe ono bya l'atatiphu ndu-
ikpe. Onye ophu ikpe nmaru I'o pfua onye ophuu mpfukwase.

10“Q -buru I'o nweru onye kperu onye 0zo nkapfu-igara; 0zoo oke-eswi;
0700 aturu; mewaro anu 0zo g'o doberu iya; 0 nwuhu; 0zoo I'e mekaru iya
iphe; 0zoo l'o tuphahuru; ophu 0 dudu onye maru iphe, meru iya ny; 11g'ee-
shi doshia opfu ono bu g'onye ono bya l'atatiphu Chipfu je agua enwa l'o to
makwa iphe, meru eku onye ophuu. G'onye nwe iya nu kwetakwa nno; g'a ta
pfukwa iya ugwo iya. 12 Qle o -bukwanuru l'a kpuru iya k'iphuru l'ibe onye
ono, e doberu iya ono; g'onye ono pfukwaa onye nwe iya nu ugwo iya. 130
-buru l'oo anu-egbudu gburu iya; 'o wota anu iya ophu o taphodoru je ego-
shi; g'a maru l'go anu-egbudu gburu iya. G'a ta asukwa g'o pfua ugwo iya.

14“Q -buru l'o nweru onye rwotaru iphe-edobe onye 0zo; iphe-ehuka meka
iya; 0zoo l'o nwuhuru teke onye nwe iya nu ta nodu l'eka ono; g'onye rwota-
ru iya nu pfukwaa ugwo iya. 150benu; ¢ -buru l'onye nwe iya nu no l'eka ono
teke ono; g'onye jeru arwota iya nu ta pfushi ugwo iya. Teke o bu l'o pfuru
ugwo; nguta eswi ono; g'okpoga ono, a pfuru ono no-chiwaro uburu obu.”

Iphe, gbaru I'ememe

16“Q -buru I'o nweru onye kparu nwamgboko, nwoke teke ejepfuswee;
ophu o dudu onye ejewa iya alulu; ephe l'iya kwaa; g'o kwaru aswa nu

ndibe phe; duta iya je aluru. 170 -buru le nna nwamgboko ono jikaru su
le ya te ekedu iya ya; g'o kwaakwapho aswa, aakwaje l'ishi nwamgboko,
nwoke teke ejepfuswee; nu nna iya.

18“Unu ta ahajekwa nwanyi, eme omamanshi g'o nodu ndzu.

19“Onye jepfuru anu; ephe l'iya kwaa be ee-gbuje egbugbu.

20“Onye gweru ngweja nu iphe 0zo, abudu mbedua, bu Chipfu nweki-
nyi mu be ee-gbu egbugbu.

21“Unu ta akpajekwa ndu lwaru alwalwa ehu; ophu unu emejekwa phe
ewere; noo kele unu shi buru ndu lwaru alwalwa I'ali Ijiputu.

22“Unu te emejekwa unwanyi, ji phe anoedu; waa unwu-ogbee ewere.
23 Teke unu meru phe ewere; ephe -wolia olu; raku mube Chipfu be mu
a-numakwa olu phe. 24Ehu a-watakwa mu eghushi eghu ike; mu egude
ogu bya atuko unu gbuebe. Unyomu unu aburu unwanyi, ji phe angedu;
unwegirima unu aburu ndu enweedu nna.

25“Q -buru l'unu jieru ndu ke mube Chipfu, mkpa byaru ugwo l'echi-
labo unu; unu te emekwa ge ndu ejieje ugwo-ntukwase. Unu ta asukwa
g'ephe tukwase iya iphe. 26 Q -buru le nwibe unu yeru unu uwe l'itumo;
unu wolaaru iya ya temanu enyanwu ariba. 27Noo kele oo uwe ono bu
iphe, oogudeje gbobuta ehu iya. ?Buhunu gunu be oo-gude kuru mgbe-
nya? Q -raku mube Chipfu be mu a-numakwa olu iya. Noo kele mu aphuje
obu-imemini.

28“Unu ta anmakwa Chileke phulaphula; ophu unu ephukwa ndu bu
ndu-ishi ali unu iphu.

29“Unu ta ahakwa egweru mube Chipfu ngweja, shi l'akpuru iphe, unu
kpataru l'opfu; waa ophu shi le mee, unu pyitaru apyita.

“Unu kujeru okpara unu nwoke nu mu. 30 Unu mekwaapho eswi unu;
waa aturu unu nno. Unu haje phe g'ephe noo I'ehu ne phe ujiku esaa. O
-rwua mboku k'esato; unu akputa iya wotaru mu.

31“Unu a-buru ndu duru mu nso. Unu ta atajekwa iphe, anu-egbudu
gburu. Unu togbojeru iya nkuta.”

Ekemu, a turu swibe ikpe, pfuru oto; waa k'obu-imemini

2 3 1“Ta asujekwa asulasu. Ta agbajekwa ejo ekebe gude eyeru ejo
nemadzu eka.

2“Te etsojekwaru igwe-oha ye eka l'eme iphe, adudu ree. Teke i pfuru
l'iphu ndu-ikpe; te egudekwa 1'iime g'i pfua iphe l'a-du oha ree; woru ikpe
nma onye iswi du mma. 3 Te egudekwa le nemadzu bu onye ukpa; gbaaru
iya odzori l'iphu ndu-ikpe.

4“Q -buru I'i humaru oke-eswi; 0zoo nkapfu-igara onye ohogu ngu
eka ootuphahuwa etuphahu; kputa iya kpu-jeru iya. 50 -buru 11 humaru
nkapfu-igara onye i du ashi eka ivu, o vu nyi-tsutaru iya; ta ahakwa iya.
Tugbukwaa je eyeru iya eka.

6“Ta jikakwa ekperu onye ukpa ikpe, pfuru oto l'ulo-ikpe. 7G'a ta
anmajekwa onye e boru ibo ikpe; teme ophu eemegbujekwa onye pfube-
rekoto, adudu iphe, o meru. Noo kele onye meru ejo-iphe, du nno be mu
ta ahadu ge mu ta anma iya ikpe.

8“Ta anatajekwa iphe-uphalazu; kele iphe-uphalazu emejekwa g'a tua
enya mkpu l'iphe, e gege ahuma; teme 0 nodu emeje g'a nmaa onye pfu-
berekoto ikpe.

9“Unu ta akpajekwa ndu lwaru alwalwa ehu; kele unu maru g'o duje onye
lwaru alwalwa; noo kele unu shiwaa buru ndu Iwaru alwalwa l'ali Ljiputu.”

Ekemu eswe-atuta-unme

10“Apha ishii be unu a-koje ali unu; kpata iya iphe, e meberu iya. 110
-be I'apha k'esaa; unu ahaa ali ono g'o to dukwa iphe, unu a-ko iya; k'ophu
ndu fzurelu ndu ophu akpa nri e-je akpa l'eka ono; teme anu-egbudu erifu-
fuwarog ughudu iya. Unu mekwapho opfu-vayinu; waa egu olivu unu nno.

12“Ujiku ishii be unu e-jeje ozi; o -be le mboku k'esaa; unu te ejekwa
ozi. Qo ya bu g'oke-eswi unu; waa nkapfu-igara unu edzutaje ike; teme
waa g'ohu, a nwuru 1'ibe unu; m'onye lwaru ibe unu alwalwa a-tutakwa-
pho unme.

13“Unu kwabekwa enya mekota iphemiphe-a, mu pfushiru unu-a. Unu
ta adukwa iphe, bu iphe, aagwa agwagwa, unu a-kpo-kuje. Unu te epho-
tajekwa epha iya ephota ophu.”

Uzo obo-iphe eto

14“Ugbo eto l'apha be unu a-bgjeru mu obo-iphe.

15“Unu boo gbo-iphe buredi, ekoduru ekoko. Ujiku esaa be unu a-taje
buredi, e yeduru iphe, ekoje buredi, bu iphe, mu turu unu I'ekemu. Unu
meje iya teke ono, aaboje obo-iphe ono l'onwa Abibu; noo kele oo I'onwa
ono be unu lufutaru l'ali Jjiputu.

“G'o to nwekwa onye a-gbajeru eka bya l'atatiphu mu.

16 “Unu gudeje mebyi-iphe-mbuy, iphe unu meberu 1'ali mitaru; gude boo
Obo Mebyi-iphe-mbu.

“Unu boo Qbo-Mkpi l'ishi apha; me unu metajeepho iphe, unu meberu
l'ali.

17“Ugbo eto l'apha be unwoke unu g'ephe ha a-tukoje bya l'atatiphu
Nnajiuphu, bu Chipfu.

18“Unu ta adukwa iphe, e yekoberu iphe, ekoje buredi, unu e-yekobe le
mee anuy, unu gude egweru mu ngweja. Ophu o dukwa eba-anu ono, e gu-
de abo obo-iphe ono, aa-ha g'o boo nchi.

19“Iphe-mbuy, vuru uzo kaa l'opfu unu be unu e-gudeje bya I'ulo Chipfuy,
bu Chileke unu.

“Unu te egudejekwa mini-era ne eghu shia nwa iya.”

Ojozi Chileke be a-boru ndu fzurelu uzo

20“Unu huma le mu e-zi ojozi-imigwe g'o vutaru unu uzo; eche unu nche;
waa g'o dua unu durwua eka ono, mu kwakobewaru akwakobe ono. 21 Unu
ngabejeru ojozi-imigwe ono nchi; mee iphemiphe, o suru g'unu mee. Unu te
kwefukwaru iya ike; kele o too gukwaru unu nvy; eshinu ¢ bu epha mu be
o gude eje. 220 -buru I'unu jikpoerupho obu oyi; ngabe nchi l'iphemiphe, o
pfuru; bya emekota iphe, mu suru g'unu meje; mu aburu ohogu ndu ohogu
unu; ephe adu mu ashi; mbu ndu unu du ashi. 23 Ojozi mu e-vuta uzo duru
unu bahu l'ali ndu Amoru; waa ke ndu Hetu; waa ke ndu Pérezu; waa ke
ndu Kénanu; waa ke ndu Hevu; waa ke ndu Jiebusu; teme mu atukoepho
ndu ono mee g'ephe chihu l'ali ono. 24Unu te ephozejekwaru iphe, bu iphe,
aagwa agwagwa; ophu unu abajekwaru iya eja; ophu unu etsojekwaru phe
mee omelali phe. Unu mebyishia agwa phe; unu etsukposhia mkpuma,
ephe doberu l'oru-ngweja phe. 25Unu bajeru mube Chipfu, bu Chileke unu
eja. Mu e-meru unu iphe-oma le nri waa le mini; bya ewofu iphe-ememe
l'echilabo unu. 26 L'ali unu te enwedu nwanyi, epho bya alufu; 0zoo onye
ata atsudu ime. Mu e-me g'unu kaje nka okpobe akaka.

27“Mu e-me g'a tsuje unu ebvu. Iphe, bu phamoha, unu l'ephe alwu ogu
be mu e-meje g'ephe mehu botorii. Mu emee ndu ohogu unu g'ephe gha-
kobeje; gbaaru unu 0so. 28 Mu e-ye evu g'o vuru uzo je je agbaa ndu Hevu;
yee ndu Kénanu; yee ndu Hetu gbakashia phe g'ephe gbeshiru unu. 29Qle
mu ta achifu-gbudu phe l'apha lany; noo kele ali ono a-bya buru okorobo-
egu; teme anu-egbudu apanukaru iya unu eka. 30 Mu a-tokpoepho nwehu
achishi phe; gbiriri jasu unu aka igwerigwe; du ike nwekotaru ali ono.

31“Mu emee g'oke ali unu gbe le Eze-enyimu Uswe-uswe je akpaa l'eze-enyi-
mu ndu Filisitayinu; 1'o bya agbe l'echiegu noo jasu l'enyimu Yufurétisu. Mu
eworu ndu bu 'ali ono ye unu l'eka; g'unu chifu phe l'atatiphu unu. 32 G'unu
l'ephe; 0zoo agwa phe ta agbakwa ndzu. 33 Unu te ekwekwa g'ephe buru l'ali
unu; odumeka be ephe a-kpatakwa; unu emee iphe-eji meswee mube Chipfu.
Noo kele unu -baaru agwa phe eja be unu nmalahuakwaru 1'énya.”

Eme g'ogbandzu nguru anguru

2 4 1Qo ya by; Chipfu su Mésisu: “Ge gubedua; waa Eronu; waa Nadabu,
waa Abihu; waa ndu bu ogerenya Izurelu ukporo umadzu eto l'uma-

dzu iri nyipfuta mube Chipfu; bya anodu uzenya; baaru mu eja. 2Qo Mésisu
nwekinyi iya bu onye a-byapfuta mube Chipfu; ge ndu ophuu be ejekwa mu
akpiritaru ntse; ophu ndu Izurelu etsokwa Mésisu nyikota imeli.”

3Mosisu bya eje epfukotaru ndu {zurelu iphe, Chipfu pfushiru; waa eke-
mu iya. Ephe tuko gude olu lanu zuia; su: “Iphemiphe, Chipfu pfuru be anyi
e-mekota.” 4Mdsisu bya atuko iphemiphe, Chipfu pfuru dekota l'ekwo.

O gbeshi l'onmewa utsu; bya akpua oru-ngweja l'okpa tibvti; bya apfube
mkpuma iri I'ebo, no-chiru enya okpa-ipfu iri l'ebo ndu fzurelu. 5Qo ya
bu; o bya ezia unwokorobya ndu Izurelu; ephe je egwee ngweja-akpo-oku
nu Chipfu; bya egbushikwaapho unwu oke-eswi gude gwee ngweja-ehu-
guu nu Chipfu. 6 Mdsisu bya ekee mee anu ono ebo woru nanu wuru ye
le gbamugbamu; bya ewota ophuu phee l'oru-ngweja. 70 bya ewota Ekwo
Ogbandzu ono guaru ndu Izurelu. Ephe ziia mgbede su: “Iphemiphe, Chi-
pfu pfuru be anyi e-mekota; mbu l'anyi e-mekotajekpoepho iphemiphe, o
pfuru.” 8Mésisu bya ewota mee ono phee ndu Izurelu I'ehu bya asu: “Waa
mee, egoshi ogbandzu, Chipfu meru; unu l'iya gbaa le k'opfu, o pfuru-a.”

9Mobsisu; yee Eronu; waa Nadabu; yee Abihu; waa ndu bu ogerenya
Izurelu ukporo umadzu eto I'umadzu iri bya enyihu eli Gbvi ono; 10bya
ahuma Chileke ndu Izurelu. Iphe, o pfuru leli iya buru iphe, e meru le
mkpuma, aswa du, bu safaya; o doepho risaa g'akpaminigwe. 11 Ophu o
dudu iphe, Chileke meru ndu bu ogerenya izurelu; ephe huma Chileke;
bya eria nri; ngua iphe, aangu angungu.

12 Chipfu su Mésisu: “Nyipfuta mu 1'dbvt-a bya anodu l'eka-a ge mu nu
ngu mkpuma, du bachibachi, mu deru ekemu; waa iphe, mu suru g'ephe
meje, a-noduje akpo-ziru phe uzo.”

13Noo ya; Mésisu; yee Jioshuwa, bu onye eyejeru iya eka gbalihu swi-
ru; je enyihu ibva Chileke. 14 Mésisu su ndu bu ogerenya ono: “Unu nodu
l'eka-a ngaberu anyi gbiriri jasu teke anyi a-byapfuta unu ozo. Eronu yee
Huru be unu l'ephe no l'eka-a; onye opfu dapfutaru; g'o jepfuje phe.”

15M6ésisu nyihuepho bv ono; urwukpu so-kpute iya. 16 Ogbunwiinwii
Chipfu bya atuko Gbvi Sayinayi ono sweta. Urwukpu ono nokota 1'ibvi
ono ujiku ishii. O be le mboku k'esaa; Chipfu gbe l'urwukpu ono kua M6-
sisu oku. 17Ogbunwiinwii Chipfu ono duepho ndu izurelu g'oku, enwu
enwunwu l'eli bvi ono. 18 Mésisu nodu enyiribebaaru I'ibvi ono; 0 nodu
abahuba I'ime urwukpu ono. O noo l'eli tbvii ono ukporo abali labo eswe
I'enyashi.

Iphe, ee-gude mee ulo-ekwa
(Awu 35:4-9)

25 1Chipfu su Mésisu: 2“Pfuaru ndu Izurelu g'ephe shi l'iphe, ephe
nweru enweru hata iphe bya anu mu. Iphe, ii-nataje bu iphe,

onye gude obu iya wota bya anu. 3Iphe, ephe a-nu bu mkpola-ododo; waa
mkpola-ochaa; waa onyirubvu; 4waa owu urwukpu-urwukpu; waa ophu
eke mee-mee; waa ophu du uswe-uswe; waa okpobe owu ochaa; waa eji
eghu; 5waa akpo ebili, a tseru l'uswe; waa akpo umoro-enyimu; waa oshi
akesha; 6waa manu olivu, ee-gudeje anwu oku; waa iphe, eeyeje le manu
k'awu l'ishi g'o shia mkpo; me ophu eeyeje [inwii-isensu g'o shia kwee-
kweekwee; 7waa mkpuma 6niklst;; mewaro mkpuma ozo, aswa dugbaa.

Mkpuma ono be ee-mechaa gbapyabe 1'uwe-ukuvu onye-ishi ndu-uke; ye-
le uwe-okpoma iya.

8“Pfuaru phe g'ephe kpuaru mube Chipfu ulo, du nso; ge mu eburu
l'echilabo phe. 9Unu mekwa ulo-ekwa ono; yee iphemiphe, a-nodukota
l'ime iya g'o duepho ge mu e-goshi unu g'e mee ya.”

Okpoko Ogbandzu
(Awu 37:1-9)

10“G'ephe gudekwa oshi akesha kua okpoko. G'ogologo iya du nkwo-
eka labo le mkpirikpu iya. Osa iya adu nkwo-eka lanu le mkpirikpu iya.
Eli iya adukwapho nkwo-eka lanu le mkpirikpu iya. 11Li wua okpobe
mkpola-ododo l'ime iya; waa l'azu iya. L'i gudekwapho mkpola-ododo
wu-phee mgbureku iya mgburugburu. 12Li kputa echi mkpola-ododo eno
depfubegbaa l'okpa iya ephen'eno; mbu g'i wota ebo depfube I'ibe lany;
wota ebo k'ophuu depfube 1'ibe iya ophuu. 13Li gude oshi akesha pyita
mgboro labo; wua ya mkpola-ododo. 14Li woru mgboro ono ephenebo
pyochaa l'echi ono, e depfubegbaaru le mgbureku okpoko ono g'o buru
iphe, ee-gudeje apa iya. 15Mgboro ono a-noduwaro l'echi okpoko ono. G'e
te wofubaekwa iya ewofu. 16L'i woru iphe, e deru ekemu mube Chipfu, bu
iphe, mu e-mechaa nu unu dobe 1'ime okpoko ono.

17“Li gude okpobe mkpola-ododo meta opfu okpoko; eka aapfuje ugwo
iphe-eji, nemadzu meru. G'ogologo iya du nkwo-eka labo le mkpirikpu
iya. Osa iya adu nkwo-eka lanu le mkpirikpu iya. 18Li gude mkpola-
ododo mee chierobu labo, a-noduchaa l'ishi opfu okpoko ono. G'o buru
mkpola-ododo, e tsusaru etsusa be ii-gude mee ya. 19Li woru chierobu
lanu dobe l'ishi ibe lanu; woru ophuu dobe l'ishi iya ophuu. Li mee ge
chierobu labo ono, nogbaa l'ishishi okpoko ono ephenebo yele okpoko
ono buru iphe lanu. 20 Chierobu ono be ee-me g'o jashia nku 1'uzo imeli;
k'ophu nki iya ono e-kpuchite opfu okpoko ono. G'ephe ghagbabe iphu
tuko lee enya l'eli okpoko ono kwapho. 211ii wota opfu okpoko ono kpu-
chia ya; woru iphe ono, e deru ekemu mu ono, bu iphe, mu e-mechaa nu
unu ono; yekwapho l'ime okpoko ono. 220 buru l'eli opfu okpoko ono;
mbu le mgbaka chierobu labg ono, no I'eli okpoko ono, bu iya bu eka ono,
e doberu iphe, e deru ekemu mu ono be mu a-byapfuta ngu bya akaru
ngu iphemiphe, ndu fzurelu e-meje.”

Teburu ono
(Awu 37:10-16)

23“Gude oshi akesha meta teburu. G'ogologo iya du nkwo-eka labo.
Osa iya adu nkwo-eka lanu. Eli iya adu nkwo-eka lanu le mkpirikpu iya.
241'i wua ya okpobe mkpola-ododo; bya egudekwapho mkpola-ododo
wu-phee le mgbureku iya mgburugburu. 25Li wota werere oshi, osa iya

ha g'obochi-eka wu-phee mgbureku iya mgburugburu; bya egudekwapho
mkpola-ododo kpu-phee oshi ono. 26 Kputa echi mkpola-ododo eno de-
pfubegbaa le mgbureku okpa teburu ono. 27Echi ono a-ng-kubechakwaa
werere oshi pho; k'ophu go-dukwanu ike gudeshia mgboro, ee-gudeje apa
teburu ono. 28L'i gude oshi akesha pyishia mgboro ono; wua ya mkpo-
la-ododo g'o buru mgboro, ee-gudeje apa teburu ono. 29Li gude okpobe
mkpola-ododo meshia gbamugbamu; waa ite; waa okoro; me nkweka ee-
gudeje gweeru mu ngweja-mee. Iphemiphe ono bu iphe, aa-tu-kobeje l'eli
teburu ono. 30G'e dobeje buredi I'iphu mu. O buru l'eli teburu ono be aa-
tu-kobeje iya; k'ophu 0o-duje I'iphu mu tekenteke.”

Iphe, aapfubeje oroku
(Awu 37:17-24)

31“Gude okpobe mkpola-ododo, e tsusaru etsusa mee iphe, aapfube-
je oroku. Mee ya g'o nweru oshi; waa ekali. Lo nweru ochi; nweru nkwo
iya; nweru iphe, du ge nwopu okoko; waa iphe, du g'okoko, jawaru ajaja.
Tukokwa iphemiphe ono mee ge yele iphe ono, aapfubeje oroku ono dze-
pfua buru nanu. 320shi iya ono e-nweru ekali ishii. G'ekali eto nodu le
mgbureku iya lanuy; eto k'ophuu anodu le mgbureku iya ophuu. 33 G'ekali
iya lanu nwejeru okoro eto. Okoro ono be ee-mechaa g'o dugbaa g'oko-
ko oshi alumondu. I'e mekwaapho nwopu okoko ye iya; yee okoko ophu
jawaru ajaja. Noo g'oo-dukota l'ekali iya ono ephe n'ishii, dzepfugbaaru
l'oshi iya ono. 34G'oshi iya ono nwekwaru okoro eno, e meru; o du g'oko-
ko oshi alumondu. L'o nwekwarupho iphe, e meru; o du ge nwopu okoko;
yee iphe, du g'okoko ophu jawaru ajaja. 35 Nwopu okoko lanu be ee-me g'o
nodu le mkpula ekali iya labo ono, no 1'uzo ali iya. K'ebo anodu le mkpu-
la ekali iya labo k'echi. K'eto anodu le mkpula ekali iya labo k'uzo eli.
Mbu I'oo-noduchaa le mkpula ekali iya ono ephe n'ishii. 36 Nwopu okoko
iya ono; yee ekali iya ekali iya ono be ee-me ge yele oshi iya tuko dzepfu-
ru. Q buru okpobe mkpola-ododo, e tsusaru etsusa be ee-gude mee ya.

37“Lli bya emeta oroku esaa pfubegbaa l'eli iphe ono, aapfubeje oro-
ku ono. G'e dobekwa iya k'ophu iphéré iya a-ngakotaje iphu eka o no.
38 Akpaa ya; waa iphe, aagujeru oku iya ye bukwa okpobe mkpola-ododo
be ee-gude mekwaa ya pho. 39Iphe, aapfubeje oroku ono; yee ngwa iya
g'o hakota bu okpobe mkpola-ododo, erwa iya du talentu lanu be ee-gude
mee ya. 40Letakwa enya g'e mee iphemiphe ono g'o du g'e goshiru ngu iya
l'eli Gabv1i ono.”

Mkpit-ékwa
(Awu 36:8-38)

:2 6 1“Qzoo bu le-a; ii-meta ulo-ekwa. Gude owu ochaa, a swiru udo;
waa ophu du urwukpu-urwukpu; waa ophu du uswe-uswe; yee

ophu eke mee-mee; kwee ekwa kweta iya upfu ekwa iri. G'onye maru
eme ona gude owu ono kwee chierobu ye ['upfu ekwa ono. 2 G'upfu ekwa
ono tukokwa haru enya nhamunha. G'ogologo iya du nkwo-eka ukporo
l'esato. Osa iya adu nkwo-eka eno. 3Li wota upfu ekwa ono ise gbagba-
be g'o buru nlochiru lany; I'i wotakwapho uzo ise ophuu gbagbabe nanu.
4Nlochiru iya ono ke mbu be ii-gude owu, du urwukpu-urwukpu yeshia
ya nkoloba l'igburonu upfu ekwa iya ono k'ikpazu. Li bya emekwaapho
nno l'upfu ekwa k'ikpazu le nlochiru iya k'ebo. 5Nkoloba ukporo labo
l'iri be ii-ye l'ishishi nlochiru lanuy; 11 yekwapho nkoloba ukporo labo 1'iri
l'ishishi nlochiru lanu ophuu. Nkoloba ono a-tuko ghagbabe iphu. 6 Gude
mkpola-ododo meta iphe, kweru nko ishi labo uzo ukporo labo l'iri. Li
gude iya dzegbabe nlochiru ekwa ono ephenebo g'o tuko buru nanu.

7“Li bya egude eji eghu kwee ekwa; kweta iya upfu ekwa iri le nanu,
ee-gude phu-chite eli ulo-ekwa ono. 8 Gupfu ekwa ono ephe n'iri le nanu
tukokwa haru enya nhamunha. G'ogologo iya du nkwo-eka ukporo 1'iri.
Osa iya adu nkwo-eka eno. 9Li bya achita upfu ekwa ono ise gbagbabe
g'o buru nlochiru lany; chita uzo upfu ekwa ishii ophuu gbagbabekwapho
nanu. Upfu ekwa lanu ophu meru nlochiru lany; o du upfu ishii pho be
ii-pyaji ebo dobe g'o gboru l'atatiphu ulo-ekwa ono. 10Nkoloba ukporo la-
bo 1'iri be ii-ye l'ishishi nlochiru lanuy; I'i yekwapho nkoloba ukporo labo
l'iri I'ishishi nlochiru lanu ophuu. 11Li gude onyirubvu meta iphe, kweru
nko ishi labo uzo ukporo labo l'iri. Li gude iya kotagbaa nkoloba nlochi-
ru ekwa ono ephenebo; gude iya dzegbabe ulo-ekwa ono g'o buru nanu.
12 A bya l'upfu ekwa, tsufuru lI'ulo-ekwa ono; mbu nkeru-ebo upfu ekwa
ono be ee-me g'o wu-zeta I'azu ulo-ekwa ono. 13 Nlochiru upfu ekwa ono,
e gude phu-chite nlochiru k'ime iya pho be e-gudekota nkwo-eka lanu
ka k'ime iya pho osa le mgbureku iya ibekeboebo. Ndu k'ono be aa-ha g'o
wu-zeta I'uzo ali iya g'e gude iya kwechia mgbureku iya. 14Li wota akpo
ebili, a tseru l'uswe mee iphe, ee-gude phu-chia eli ulo-ekwa ono ozo. Li
bya egudekwapho akpo umoro-enyimu mee iphe, ee-gude kwechite eli
akpo k'ebili ono.

15“Gude oshi akesha metachaa oshi, ee-gudeje kpobe ulo-ekwa ono. 16 Oshi
ono be aa-ruchaa g'o dugbaa nkwo-eka iri l'eli. Osa iya adu nkwo-eka le mkpi-
rikpu iya. 17Oshi ono be aa-pyitachaa okpa labo ye l'ibekeboebo. Q buru egube
ono be ii-mekota oshi ulo-ekwa ono g'o ha. 18 A bya l'ulo-ekwa ono ibiya ophu
gharu iphu I'uzo ohali; bu ukporo oshi be ii-ruta yegbaa ya. 19Li gude mkpo-
la-ochaa meshia enya eka aa-kpogbaaru okpa oshi ono ye. Li meta iya uzo
ukporo labo. Iphe, bu oshi ono g'o ha e-nweru enya eka labo, aa-kpojeru okpa
iya ye. 20 A bya l'ibiya ophuu; mbu ibiya ophu gharu iphu l'uzo isheli; bukwa-
pho ukporo oshi be ii-ruta; yeshia ya. 21 Gude mkpola-ochaa meshia enya eka
aa-kpogbaaru okpa oshi ono ye. Li meta iya uzo ukporo labo. Iphe, bu oshi
ono g'o ha e-nweru enya eka labo, aa-kpojeru okpa iya ye. 22 A bya l'okotazu

ulo-ekwa ono; mbu ibiya ophu gharu iphu l'uzo enyanwu-ariba bu oshi ishii be
ii-ruta; yeshia ya. 23Lii metachaa oshi ebo ebo; yechaa le mgbureku mgbureku
ulo-ekwa ono l'uzo okotazu iya ono. 24 Oshi labo ono, ee-yechaa le mgbureku
iya ono be a-dugbaa nkwegba ebo ebo. Oo-shi I'uzo ali du nkwegba ebo jasu
limeli. Teme o buru echi lanu be aa-kube iya. Ephenebo a-tuko dukota nno.
2500 ya bu I'go-du oshi esato 1'uzo okotazu ulo-ekwa ono. Le gude mkpola-
ochaa meshia enya eka aa-kpogbaaru okpa oshi ono ye uzo iri l'ishii. Iphe, bu
oshi ono g'o ha e-nwegbaaru enya eka labo, aa-kpojeru okpa iya ye.

26 “Gude oshi akesha rwashia oshi, dugbaa gberere, ee-gude swebushia l'oshi
ono. Uzo ise be ii-swebe l'oshi mgbureku ulo-ekwa ono ibe lany; 2711 swebe-
kwapho uzo ise 0zo le mgbureku ibe iya ophuu. Uzo ise 0zo aburu k'okotazu
ulo-ekwa ono; ibiya ophu gharu iphu I'uzo enyanwu-ariba. 28 Oshi ophu ee-
swebe l'echi iya be aa-rwa g'o gbe l'ishi lanu lufu l'ishi iya ophuu. 29Li wukota
mkpola-ododo l'oshi ono, eegudeje kpobe ulo-ekwa ono. Li gudekwapho mkpo-
la-ododo meshia echi, e-gudeshigbaa oshi ono, dugbaa gberere ono. Teme Ii
wukwapho mkpola-ododo le gberere oshi ono.

30“Rukwaa ulo-ekwa ono g'a turu ngu onu iya l'eli ibvt Sayinayi.

31“Li gude owu, du urwukpu-urwukpu; waa ophu du uswe-uswe; waa ophu
eke mee-mee; yee owu ochaa, a swiru udo; kwee ekwa. G'onye maru eme ona
gudekwa owu ono kweshia chierobu ye I'ekwa ono. 32Li gude oshi akesha rwaa
itso eno; wua ya mkpola-ododo. Li woru itso ono kpobechaa l'enya eka e me-
shiru le mkpola-ochaa. Li gude iphe, kweru nko, e gude mkpola-ododo mee
kobe ekwa ono I'itso ono 331e mkpula iphe pho, kweru nko ishi labo pho, e gu-
de dzegbabe nlochiru ekwa pho, e gude phu-chite eli ulo-ekwa ono. Li woru
okpoko-ekemu ono sube l'eka ono, e kobutaru ekwa ono. Ekwa ono be ee-gude
kekahaa eka-du-nso; yele eka-kakota-adu-nso. 34Le woru opfu okpoko ono, bu
eka aapfuje ugwo iphe-gji, nemadzu meru ono; kpube I'eli okpoko-ekemu ono,

a suberu l'eka-kakota-adu-nso ono. 35Lj pata teburu pho sube l'iphu ekwa ono,
e gude kobuta eka-kakota-adu-nso ono. Eka aa-sube iya bu lime ulo-ekwa ono
l'ibiya ophu gharu iphu I'uzo isheli. Li woru iphe pho, aapfubeje oroku pho sube
l'ibiya ophu gharu iphu I'uzo ndohali; g'ephe le teburu pho ghagbabe iphu.

36 “G'onye gude ngga ekwe ekwa gude owu, du urwukpu-urwukpu;
waa ophu eke mee-mee; waa ophu du uswe-uswe; yee owu ochaa, a swi-
ru udo; kwee ekwa, ee-gudeje kochite onu-abata ulo-ekwa ono. 37Li gude
mkpola-ododo meshia iphe, kweru nko, ee-gude kobe ekwa ono l'itso.

Li gude oshi akesha rwata itso ise; wukwaa ya pho mkpola-ododo; gude
onyirubvu kpushia enya eka aa-kpobegba itso ono ephe n'ise.

Oru-ngweja-akpo-oku
(Awu 38:1-8)

27 1“Gude oshi akesha ruta oru-ngweja. G'eli iya du nkwo-eka eto.
G'ogologo iya waa osa iya tukokwa haru enya nhamunha. Iphe,

oo-duchaa bu nkwo-eka ise ise. 2Li rutachaa mpu mobechaa l'ishi ishi
mgbureku iya ephen'eno. Ge mpu ono; yee oru-ngweja ono rwagbakwaa
buru nanu. I -mechaa ya nno; I'i woru onyirubvu wua ya. 3Li gude onyi-
rubvu meshia iphemiphe, ee-gudeje eje ozi l'oru-ngweja ono, bu iya bu ite
ekpo ntu; waa iphe, eegudeje ekpo ntu eye l'ite ono; waa gbamugbamu;
waa oji; me iphe, aaguje oku. 4Li gude onyirubvu meta iphe, du ngga-
fu-nggafu g'ugbu; bya enweru mgbureku eno. L'i gudekwapho onyirubvu
meta echi eno hebechaa le mgbureku iphe ono. 5Li wota iphe ono kwe-
chia uzo ali mgbureku oru-ngweja ono. G'a gbe I'uzo ali iya kwechia ya
jasu l'echilabo iya. 6 Li gude oshi akesha pyita mgboro labo, ee-gudeje
apa iya. Li wukwapho mgboro ono onyirubvu. 7Le wochaaru mgboro ono
nwua l'enya echi pho ibekeboebo. Mgboro ono ephenebo a-nodujecha le
mgbureku iya ephenebo me a -nodu apa iya. 8 Gudekwa ibiribe oshi mee
oru-ngweja ono g'uzo du iya l'echi. Mee ya g'o du ge mu goshiru ngu iya
l'eli tbv1 ono.”

Oma-unuphu ono
(Awu 38:9-20)

9“Meeru ulo-ekwa ono oma-unuphu. Gude owu ochaa, a swiru udo;
kwee ekwa, du ukporo nkwo-eka ise I'ogologo; g'e gude gebuta ibiya ophu
oma-unuphu ono gharu iphu 1'uzo ndohali. 10Li gude onyirubvu meta
ukporo itso, aa-kpobe iya; yee enya eka aa-kpobechaa itso ono. Li gude
mkpola-ochaa meshia iphe, kweru nko, ee-gude kobe ekwa ono 1'itso ono;
yee iphe, ee-swebe l'itso ono. 11 Uzo isheli iya bukwapho ekwa, du ukporo
nkwo-eka ise l'ogologo be ee-kwe; gude gebuta iya. Itso, aa-kpobe 1'uzo
isheli ono; yee enya eka aa-kpobe itso ono a-duchaa ukporo ukporo. QO
bukwarupho onyirubvu be ee-gude metachaa ya. O bukwanuru mkpola-
ochaa be ee-gude meshia iphe, kweru nko, ee-gude kobe ekwa ono l'itso
ono; yee iphe, ee-swebe 1'itso ono.

12“A -bya I'9sa gma-unuphu ono 1'uzo enyanwu-ariba iya; bukwa ekwa,
du ukporo nkwo-eka labo le nkwo-eka iri l'ogologo be ee-kwe; gude gebu-
ta iya. G'e meta itso iri, aa-kpobe I'uzo enyanwu-ariba ono; metakwapho
enya eka aa-kpobechaa itso ono uzo iri. 13Qsa oma-unuphu ono l'uzo
enyanwu-awawa iya a-dukwapho ukporo nkwo-eka labo le nkwo-eka iri
l'ogologo. 14L'e kwee ekwa, du nkwo-eka iri l'ise 'ogologo; gude gebuta
aguga onu-abata gma-unuphu ono ibe lanu. Itso, aa-kpobe iya; yee enya
eka aa-kpobechaa itso ono a-duchaa eto eto. 15A -bya l'eka aguga onu-
abata oma-unuphu ono ibe iya ophuu; bukwapho ekwa, du nkwo-eka iri
l'ise 'ogologo be ee-kwe; gude gebuta iya. Itso, aa-kpobe iya; yee enya
eka aa-kpobechaa itso ono a-duchakwapho eto eto.

16“Le gude owu, du urwukpu-urwukpu; waa ophu eke mee-mee; waa
k'uswe-uswe; yee owu ochaa, a swiru udo; gude kwee ekwa, du nkwo-eka

ukporo l'ogologo; gude gebuta onu-abata oma-unuphu ono. G'o bukwaru onye
maru egude ngga kwee ekwa be e-me iya nu. Onu-abata iya ono be ee-meta-
ru itso eno; waa enya eka aa-kpobechaa itso eno ono. 17Iphe, ee-swebegbaa
l'itso, ee-gude kpo-buta oma-unuphu ono mgburugburu; yee iphe, kweru nko,
ee-gudechaa kobe ekwa ono l'itso ono bukota mkpola-ochaa be ee-gude me-
ta iya. Teme enya eka aa-kpobechaa itso ono be ee-gude onyirubvu mekota.
18 Oma-unuphu ono a-du ukporo nkwo-eka ise l'ogologo; du ukporo nkwo-
eka labo I'iri 'osa. Ee-gude ekwa, e kweru l'owu ochaa, a swiru udo; gebuta
iya. Eli ekwa ono a-du nkwo-eka ise. Teme I'a wukota onyirubvu l'enya eka
aa-kpobechaa itso iya. 19Iphemiphe 0zo, ee-gudejekpo eje ozi l'ulo-ekwa ono;
m'obeta 0 buru gunu be e gude iya eme; je akpaa le nggu, ee-libegbaa eri ulo-
ekwa ono; mekwapho k'oma-unuphu ono; be ee-gude onyirubvu mekota.”

Manu oroku ono
(Uke 24:1-4)

20“Pfuaru ndu Izurelu g'ephe wotaru ngu okpobe manu olivu, a tsu-
ru l'ikwe, ee-yeje l'oroku; g'oku oroku ono nwuje mkpurumkpuru. 21 Ge
Eronu; yele unwu iya yeje oku l'oroku ono l'atatiphu Chipfu l'ime ulo-
ekwa-ndzuko ono; mbu l'okotazu ekwa pho, e gude kobuta okpoko-ekemu
pho. G'ephe mejekwa oroku ono g'o shije 'uzenyashi nwuje jasu l'utsu. Ge
ndu {zurelu dobekwa ekemu-a; a -gbe l'ogbo sweru ogbo.”

Uwe ndu-uke
(Awu 39:1-7)

2 8 14G'e shi l'echilabo ndu fzurelu dufutaru ngu nwune ngu, bu Ero-

nu; yele unwu iya, bu Nadabu; yee Abihu; waa Eleyaza; yee Itama;
g'ephe buru ndu-uke; jejeru mu ozi. 2La kwaaru nwune ngu, bu Eronu uwe,
du nso; g'e shi nno mee ya g'o du akpabiri I'enya; k'ophu aa-kwabeje iya
ubvu. 3Pfuaru ndu maru eme ona; mbu ndu mu meru g'ephe nweru mmami-
phe g'ephe maru eme iphe, du nno; g'ephe kwaaru Eronu uwe, ee-gude doo
ya nso; k'ophu go-buru onye uke; jejeru mu ozi. 4Wakwa egube uwe, ephe
a-kwagbaaru iya bu owa-a: uwe-gkpoma; yee uwe-ukuvu; waa uwe-mgba-
lany; yee uwe ime-ehu; waa okpu-ekwa; yee ekwa-atu-buta-lupfu. G'ephe
kwaaru nwune ngu, bu Eronu; waa unwu iya; uwe ono, du nso; k'ophu ephe
a-buru ndu-uke; jejeru mu ozi. 5Iphe, ephe e-gude kwee ekwa uwe ono bu
owu, e meru le mkpola-ododo; yee owu, du urwukpu-urwukpu; waa ophu
eke mee-mee; waa k'uswe-uswe; yee owu ochaa, a swiru udo.

Uwe Ukuvu
(Awu 39:2-7)

6“G'onye maru eme ona gude ekwa, e kweru l'owu mkpola-ododo; waa
owu, eke urwukpu-urwukpu; waa ophu eke mee-mee; waa k'uswe-uswe;

waa k'ochaa, a swiru udo; kpaa uwe-ukuvu. 7G'a kwaa uwe ukuvu ono;
woru werere ekwa labo yechaa ya 1'ishi ukuvu iya ibe eka ebo. Le gude-
je werere ekwa ono ephenebo lita k'atatiphu yee k'azu. 8 Le kwekwapho
werere ekwa, ee-gudeje tu-buta iya l'upfu ye iya. Werere ekwa ono be yee
uwe-ukuvu ono a-tuko buru iphe lanu. Iphe, ee-gude kwaa ya bu owu, e
meru le mkpola-ododo; yee owu, du urwukpu-urwukpu; waa ophu eke
mee-mee; yee k'uswe-uswe; yee owu ochaa, a swiru udo.

9“Wota mkpuma 6nikiisit labo; deshia epha unwu Izurelu l'eli iya.
10Deshia epha ono le g'e gude nwushia phe. Epha ishii be ii-de le mkpu-
ma lanu. Li dee epha ishii ophuu le mkpuma k'ophuu. 11 Qo g'onye apyije
mkpuma, vu oke aswa akashije iya epha; gude mee ya iphe-ohubama-a
bu g'ii-kakota epha unwu fzurelu l'ophu I'eli mkpuma labo ono. Li wua
mkpola-ododo l'igburonu mkpuma ono mgburugburu. 12Li dzupyabe
mkpuma labo ono l'eli uwe-ukuvu pho ephenebo; k'ophu mube Chipfu
e-gudeje iya nyata unwu [zurelu. Epha unwu fzurelu ono a-du I'ukuvu
Eronu ephenebo g'o buru iphe, mu e-gudeje nyata phe. 13Li wua mkpo-
la-ododo l'igburonu mkpuma ono. 14Li gude owu okpobe mkpola-ododo
swita udo gwogirigwo labo. L'i woru gwogirigwo ono ephenebo lipfube-
chaa le mkpola-ododo ono, a wuru l'igburonu mkpuma ono.”

Uwe-Qkpoma

15“G'onye maru eme ona kwee uwe-okpoma, ee-gudeje acho iphe, bu
uche mube Chipfu. G'e gude iphe ono, e gude kwee uwe-ukuvu ono kwee
ya, bu iya bu owu, e meru le mkpola-ododo; yee owu, du urwukpu-urwu-
kpu; yee ophu eke mee-mee; waa k'uswe-uswe; waa owu ochaa, a swiru
udo. 16 G'e kwekwaa ya g'o nweru mgbureku eno; du nkwegba labo. Ge
mgbureku iya ono ephen'eno tukokwa haru enya nhamunha. G'ogologo
iya du nkwo-eka lanu; gsa iya adukwapho nkwo-eka lanu.

17“Dzupyabe mkpuma, vu oke aswa g'o kpoo giriri uzo eno l'ekwa ono.
Mkpuma, a-nodu l'ogiri ke mbu bu rubi; yee tépazl; waa bérilt. 180 -be
l'ogiri k'ebo; bu tokwést; yee safaya; waa émeraluda be ee-do iya. 190
-bekwa l'ogiri keto l'e doo ya jidsintu; yee égétﬂ waa émitisﬁtfl 2OTeke
wua mkpola- ododo l'igburonu mkpuma ono. 21 Iphe, QO du bu mkpuma
iri 'ebo. G'ephe ha nanu nanu no-chichaa enya unwu fzurelu. G'e dechaa
epha unwu Izurelu ono le mkpuma ono g'o du g'iphe-ohubama nochia
enya okpa-ipfu iri I'ebo ndu fzurelu.

22“1}i gude okpobe mkpola-ododo swishia udo gwogirigwo, ee-lipfube-
gbaa I'uwe-okpoma obu. 23L1i gude mkpola-ododo meta echi labo; yechaa
l'ishi uwe-okpoma ono. 24Li woru gwogirigwo pho libechaa l'echi ono, e
yegbaaru l'ishi uwe-okpoma ono. 25Le wota ishi gwogirigwo ono ishi iya
ophuu lipfubekwapho le mkpola-ododo pho, a wuru l'igburonu mkpuma

labo pho, e lipfuberu l'eli uwe-ukuvu pho. 26 i gude mkpola-ododo meta
echi labo ozo; lipfube l'ishi uwe-okpoma pho 1'uzo ali iya. Lipfubekwa iya
l'ime uwe-okpoma obu; ibiya ophu tukoru l'eli uwe-ukuvu ono. 27Li gude
mkpola-ododo metafua echi labo 0zo; libechaa 1'ishishi werere ekwa la-
bo pho l'uzo ali iya; mbu werere ekwa ono, e liberu l'eli uwe-ukuvu ono.
Libekwa iya l'eli eka ono, a nmaru werere ekwa, a tu-butaru 1'upfu uwe-
ukuvu ono. 28 Echi k'uwe-okpoma pho be ee-gude eri, e gude owu, du
urwukpu-urwukpu swia; libechaa 1'echi uwe-ukuvu obu; k'ophu go-nodu
le mgboru werere ekwa, atu-buta 1'upfu pho; g'uwe-okpoma pho ta nodu-
jeshi aku peepee l'eli uwe-ukuvu ono.

29“Qo ya bu; g'o buru teke Eronu abahu l'eka-du-nso; epha unwu fzure-
lu anodu iya l'obu; mbu l'epha ono a-nodu l'uwe-okpoma, eegudeje acho
iphe, bu uche Chileke; shi nno mee ge Chipfu gudeje iya nyata phe teke-
nteke. 30Li yekobefukwapho ido, Urimu waa Tumimu l'uwe-okpoma obu;
g'o tu-kojeru Eronu l'obu l'iphe, bukpoo teke gobya l'atatiphu Chipfu. Noo
ge Eronu e-gudeje paru iphe, eegudeje acho iphe, bu uche Chileke 1'ehu
ndu fzurelu bya l'atatiphu Chipfu tekenteke bu ono.”

Uwe 0zo, ndu-uke e-yeje

31“Gude ekwa, du urwukpu-urwukpu kwee uwe mgbalanu, ee-yeje
uwe-ukuvu ono l'eli iya. 32Kwekwaa ya g'eka, eepyoje iya ishi nodu iya
l'echilabo. Li swia igburonu iya onu g'eeswije olu uwe-a; g'o to lakahu.
33Gude owu, du urwukpu-urwukpu; waa ophu eke mee-mee; yee ophu
du uswe-uswe; kpachaaru akpuru itorokuma; dophee onu uwe ono mgbu-
rugburu. L'i gudekwapho mkpola-ododo meshia okunmengu dokahaje
iya l'echilabo. 34 G'okunmengu mkpola-ododo ono; waa itorokuma ono;
no-phekwaa igburonu uwe ono mgburugburu. Le dongakota phe edonga
I'onu uwe ono. 35Ge Eronu yeje iya m'o nodu eje ozi l'atatiphu Chipfu; g'o
to nwuhu. Qda okunmengu ono be aa-noduje anu m'o nodu abahu l'eka-
du-nso ono; waa m'o lufutashia.

36 “Gude okpobe mkpola-ododo meta iphe, du g'okwekpu; dee ya iphe
g'eedeje gude mee iphe-ohubama-a. Iphe, ee-de iya bu: Onye-a duru
Chipfu nso. 37Li wota eri, e gude owu, du urwukpu-urwukpu swia; li-
be l'iphe ono, du g'okwekpu ono; woru iya lipyabe l'atatiphu okpu-ekwa
pho. 38Eronu -kpuru okpu-ekwa ono; g'o nodu iya l'egedegee onu-iphu;
g'o buru yebedua be oo-tu-koru l'ishi; mbu aturwu, a aturwuru iphe, ndu
Izurelu doberu Chipfu nso; m'obeta o buru iphe, du idu-agha be ephe
doberu mu nso obu. Iphe ono, du g'okwekpu ono a-nodujeepho Eronu
l'egedegee onu-iphu; g'iphe ono, e doberu nso ono adukwanu mube Chi-
pfu ree k'anata.

39“Li gude owu ochaa kwee uwe ime-ehu pho; yee okpu-ekwa pho. G'o
bukwaru onye maru egude ngga kwee ekwa be e-me ekwa-atu-buta-1'upfu

pho. 40A -bya I'ehu unwu Eronu; kweeru phe uwe-ime-ehu; yee ekwa-atu-
buta-l'upfu; waa okpu ndu-uke; g'e shi nno mee phe g'ephe du akpabiri
l'enya; k'ophu aa-kwabeje phe tibvi. 411 -yechaepho nwune ngu Eronu;
waa unwu iya uwe ono; I'i wua phe manu l'ishi; gude mee g'ephe buru
ndu-uke. Li dobe phe iche g'ephe buru ndu-uke; jejeru mu ozi.

42“Li gude ekwa ochaa metaru phe nwiba, ephe e-yeje. G'ephe yeje iya
g'o gbe ephe 1'upfu rwua phe l'utapfu. 43 Ge Eronu; yee unwu iya yejekwa
nwiba ono m'ephe nodu abahu I'ulo-ekwa-ndzuko ono; ozoo l'ephe eje eje-
ru mube Chipfu ozi 'oru-ngweja, no l'eka-du-nso; k'ophu ephe tee metadu
iphe-uta kpua onwophe; shi nno nwushihu.

“G'ekemu ono dukwaru Eronu; yee awa iya jasu le tuutuutuu le
miimiimii.”

Edobe ndu-uke nso

29 1“Waa iphe, ii-me gude dobe phe nso; k'ophu ephe a-buru ndu-
uke; jejeru mu ozi bu owa-a: Kputa nwa oke-eswi lanu; waa ebili
labo, enwedu eka ntucha du iya I'ehu; 21'i gude ukpokutu iphe, e yeduru
iphe, ekoje buredi; gude ghee buredi. Hatakwa iya pho gwoo le manu; gu-
de ghee akara. L'i gudekwa iya pho ghee echa-mbekee, a gbashiru manu.
3L1i tuko iya gweru ye le nkata pataru mu; ephe 'oke-eswi pho; yee ebili
labo pho. 4E -mechaa nno; 1'i duta Eronu; yee unwu iya bya l'onu-abata
ulo-ekwa-ndzuko; gude mini wua phe ehu. 5Li chita uwe ndu-uke pho yee
Eronu. Vuru uzo yee ya uwe ime-ehu pho; teme l'i yee ya uwe mgbala-
nu pho, ee-ye uwe-ukuvu l'eli iya pho. Li gbe teke ono yee ya uwe-ukuvu
ono l'onwiya; mefua uwe-okpoma pho. Li gude werere ekwa pho, e kweru
g'e gudeje tu-buta uwe-ukuvu ono; gude tu-buta iya. 6 i wota okpulishi-
ekwa pho kpube iya; wota iphe, du g'okwekpu pho, e doberu nso pho libe
l'okpulishi ono. 7L'i wota manu, aawuyje l'ishi wua ya 1'ishi gude mee ya
onye uke. 8Li duta unwu iya yeshia phe uwe mgbalany; 9bya ewochaaru
okpu ndu-uke kpubegbaa phe 1'ishi. L'i wotakwapho ekwa-atu-buta-1'upfu
pho; webegbaa Eronu; yee unwu iya l'upfu. Ekemu, mube Chipfu turu phe
bukwa g'ephe buru ndu-uke jasu le tuutuutuu le miimiimii. Nokwa g'ii-gu-
de mee Eronu; yee unwu iya g'ephe buru ndu-uke bu ono.

10“E -meebechaa nno; 11 kputa oke-eswi pho gude bya I'onu-abata ulo-
ekwa-ndzuko ono. Ge Eronu; yee unwu iya byabe iya eka 1'ishi; 111'i nodu
l'iphu Chipfu gbua ya l'onu-abata ulo-ekwa-ndzuko ono. 12Li meta mee
oke-eswi ono gude mkpushi-eka ngu tee ya le mpu, nogbaa l'oru-ngweja
ono. L'i woru ophu ghuduru nu wushia I'okpali oru-ngweja ono. 13 Tuko
eba, nokota l'iphe-epho iya g'o ha heta. Li botakwapho anya iya; waa
akpurt iya ephenebo; yee eba, nokota iya nu; kpoo oku l'oru-ngweja ono.
14 Anu oke-eswi ono; waa akpo iya; yee nshi iya be ii-gude je akpoo oku
l'azu eka ndu izurelu kpoberu ulo-ekwa phe.

15“Li kputa ebili pho nanu gude bya ge Eronu yee unwu iya byabe
iya eka l'ishi; 161'i gbua ya; nakobe mee ya; pata mee ya ono phedzuru
le mgbureku oru-ngweja ono mgburugburu. 17Li bushia anu ebili ono
iphiriba iphiriba; chita iphe-epho iya; yee okpa iya; saa asasa. L'i woru
iphe-epho iya ono; yee okpa iya ono; chikobe 1'ishi iya; yee iphiriba iphi-
riba iya pho. 18Li tuko anu ebili ono g'o ha kpoo oku I'oru-ngweja ono.
G'o buru ngweja, a kporu oku nu Chipfu; mkpo iya du iya ree.

19¢Lj kputa ebili ophuu gude bya ge Eronu yee unwu iya byabekwa
iya pho eka l'ishi; 201'i gbua ya; haru mee ya meta; tee Eronu; yee unwu
iya l'atakpa-nchi ekutara; waa le mkpushi-eka ezeke-eka ekutara; waa le
mkpushi-okpa ezeke-okpa ekutara. L'i woru mee ono phedzuru le mgbu-
reku oru-ngweja ono mgburugburu. 21Li meta mee ono, suru l'oru-ngweja
ono; metakwapho manu awu l'ishi pho phedzuru Eronu I'ehu; phekota iya
I'uwe iya; phedzukwaru iya pho unwu Eronu; me 1'uwe phe. Noo g'ee-shi
mee ge Eronu; yee unwu iya; waa uwe phe; du nso bu ono.

22 “Ebili ono be ii-heshikota eba; hetachaa eba, du 1'upfumodzu iya;
waa eba, nokota l'iphe-epho iya g'o ha; botakwapho anya iya; waa akpuru
iya ephenebo; yee eba, nokota iya nu. Li wota utapfu okpa ekutara iya
tukwase iya. Ebili ono bukwa ophu e gude eme Eronu yee unwu iya
g'ephe buru ndu-uke. 23L1 je le nkata ono, e yeru buredi, e gudedu iphe,
ekoje buredi ghee ono, nowaa l'iphu Chipfu ono; hata iya ishi buredi lany;
hatakwapho ishi akara lanu I'akara ono, a gworu le manu ghee ono; waa
echa-mbekee lanu. 2411 tuko iphemiphe ono g'o ha dee Eronu; yee unwu
iya l'eka g'ephe woru iya maa l'atatiphu Chipfu g'o buru ngweja-amama.
25E -mechaa nno; 11 nata phe iphemiphe ono; I'i tuko yele ngweja-akpo-
oku pho kpoo oku lI'oru-ngweja ono; g'o buru ngweja, a kporu oku; nu
Chipfu; mkpo iya du iya ree. 26 E -mechaa; I'i wota nd1 ebili ono, e gu-
de mee Eronu g'o buru onye uke ono; woru maa l'iphu Chipfu g'o buru
ngweja-amama. Ono a-buru oke iya nkengu.

27“Anu ebili ono, e gude mee Eronu g'o buru onye uke ono be ii-do nso;
mbu eka ono, rwuberu Eronu; yee unwu iya ono, bu iya bu ndu iya pho, a
maru amama pho; waa utapfu iya pho, e doberu mube Chipfu pho. 28 Ndu
Izurelu -gude iphe ngweja bya; ge ndu iya; waa utapfu iya bujekwaru
oke, aa-heje Eronu yee unwu iya. Ono bu okiphe ophu ndu fzurelu e-do-
bejeru mube Chipfu iche m'ephe bya egwe ngweja-ehu-guu.

29“Uwe, du nso ke Eronu ono be a-bukwarupho k'awa iya. Q buru uwe
ono be ephe e-yeje teke aawu phe manu gude eme phe g'ephe buru ndu-
uke. 30Ge nwa Eronu onye ophu eeme g'o nochia enya iya l'okwa uke; jeje
I'ulo-ekwa-ndzuko; je ejee ozi I'eka-du-nso; yejekwa uwe ono ujiku esaa.

31“Wota anu ebili ono, e gude mee Eronu; o buru onye uke ono; je
eshia I'eka du nso. 32Ge Eronu yee unwu iya nodu l'onu-abata ulo-ekwa-
ndzuko taa anu ebili ono; waa buredi pho, e yeru le nkata pho. 330 kwa

ephebedua a-ta anu ngweja ono, e gude pfua ugwo iphe-eji phe; teke
aawu phe manu l'ishi; e shi nno dobe phe nso g'ephe buru ndu-uke. G'o

to dukwa onye 0zo, a-ta iya nu; noo kele o du nso. 340 -buru I'o duru anu
ebili ono, e gude mee Eronu; o buru onye uke ono; 0zoo buredi pho; ophu
a taphodoru; 0 kwaa akwakwa futa l'utsu; g'e jekwa akpoo ya oku. G'o to
dukwa onye a-ta iya nu; kele o du nso.

35“Su-a; mekwaaru Eronu yee unwu iya iphe, mu turu ngu ekemu su
g'i meeru phe-a. Gude ujiku esaa mee phe g'ephe buru ndu-uke. 36 Gbuje-
kwa oke-eswi mbokumboku l'ime ujiku esaa ono g'o buru ngweja-iphe-eji,
e gude apfu ugwo iphe-eji. Nokwapho g'ii-gwe ngweja-iphe-eji gude
pfua ugwo iphe-eji; shi nno safu emeswe, du l'oru-ngweja ono. Teme I'i
wukwaa ya pho manu gude mee ya g'o du nso. 37?Gude ujiku esaa gwee
ngweja, e gude apfu ugwo iphe-eji; shi nno safu nturwu, du l'oru-ngweja
ono; k'ophu 0o-du nso. Qo ya bu g'o du nso shii; k'ophu iphemiphe, rwuru
iya nu a-du nso.

38 “Mbokumboku bu iphe, ii-gudeje gwee ngweja ono l'oru-ngweja ono
bu nwaturu labo, nogbaaru mgbarapha. 39 Gbua nanu l'utsu; 1'i gbua na-
nu ophuu l'uzenyashi. 40 Aturu ke mbu pho be ii-yekobeje ukpokutu iphe
je egwee; mbu uzo lanu 1'ime nkweka ukpokutu iphe, e keru uzo iri;
gwoo le many, a tsuru l'ikwe; manu, e-ji eze ekpemu eno. Li wotakwa-
pho nkeru-eno otu-lupfu otumu mee; ye iya g'o buru ngweja-mee. 410 -be
l'uzenyashi; I'i kputa aturu ophuu gbua. Li yekobekwa iya pho ngweja-
nri; waa ngweja-mee g'e yeru le k'utsu pho; g'o buru ngweja, a kporu oku
nu Chipfu; mkpo iya du iya ree.

22 “G'e gwejekwa ngweja-akpo-oku-a tekenteke 1'onu-abata ulo-ekwa-
ndzuko, bu iya bu l'atatiphu mube Chipfu; e -shi 'ogbo sweru ogbo. Qo
I'eka ono be mu a-byapfuta ngu bya epfuru yeru ngu. 43Q bukwarupho
eka ono be mu a-byapfuta ndu fzurelu; ogbunwiinwii mu emee eka ono
I'o du nso.

44“Noo ge mu e-shi mee g'ulo-ekwa-ndzuko ono; yee oru-ngweja ono;
du nso; mekwapho ge Eronu; yee unwu iya; du nso; buru ndu-uke; jejeru
mu ozi. 45 Teke ono; mu eburu l'echilabo ndu Izurelu buru Chileke phe.

46 Qo ya bu g'ephe amaru I'oo mbedua bu Chipfu, bu Chileke phe; onye
dufutaru phe l'ali Ijiputu ge mu eburu l'echilabo phe. Qo mbedua bu Chi-
pfu, bu Chileke phe.”

Oru-ngweja unwit-isensu
(Awu 37:25-28)
30 1“Gude oshi akesha kua oru-ngweja, bu eka aa-kpoje unwu-
isensu oku. 2G'ogologo iya waa osa iya tukokwa haru enya
nhamunha. Iphe, go-duchaa bu nkwo-eka lanu. Eli iya adu nkwo-
eka labo. Ge mpu iya; yee oru-ngweja ono rwagbakwaa buru nanu.

3Wukotakwa eli iya; yee mgbureku iya; waa mpu iya okpobe mkpo-
la-ododo. Li gudekwapho mkpola-ododo kpu-phee mgbureku iya
mgburugburu. 4Li meta echi mkpola-ododo ebo ebo yegbaa le mgbureku
iya ibekeboebo. Yekwa iya g'o noduchaa le mkpula iphe ono, a kpu-phe-
ru iya mgburugburu ono. O buru l'echi ono be ee-yeje mgboro, ee-gudeje
apa iya. 5Gude oshi akesha pyita mgboro ono; wua ya mkpola-ododo.
6Li dobe oru-ngweja ono l'iphu ekwa pho, e gude kochite okpoko-ekemu;
mbu opfu okpoko pho, aa-noduje apfu ugwo iphe-eji pho, e gude kpuchia
okpoko-ekemu. Qo eka ono bu eka mu a-byapfutaje ngu.

7“Ge Eronu kpojekwa tinwu-isensu, eshi mkpo oku I'oru-ngweja ono
I'utsu me o -jeshia emezi oroku pho. 8 G'o kpojekwapho iinwii-isensu oku
l'oru-ngweja ono 1'uzenyashi me o -jeshia eye oku l'oroku ono; k'ophu oku
unwi-isensu a-noduje enwu l'atatiphu Chipfu; e -shi 'ogbo sweru ogbo.
9G'o to dukwa unwu-isensu 0zo, gbaru iche, ee-gudeje bya akpoo oku
l'oru-ngweja ono. Ophu e gudejekwa ngweja-akpo-oku; 0zoo ngweja-nri;
0zoo ngweja-mee bya l'oru-ngweja ono. 10Ugbo lanu l'apha be Eronu e-
teje mee le mpu oru-ngweja ono gude pfua ugwo iphe-eji. O buru mee
anu ngweja-iphe-¢ji, e gude apfu ugwo iphe-eji; be ee-teje le mpu ono
aphagapha. G'e mejekwa iya nno; e -shi 'ogbo sweru ogbo. Eka ono buy-
kwa eka kachaa aduru mube Chipfu nso.”

Utu ulo-ekwa-ndzuko

11Noo ya; Chipfu su Mésisu: 12 “Teke ii-gu ndu Izurelu ogu g'i maru glephe
ha; g'onyenonu pfujekwa mube Chipfu aswa ishi onwiya gude gbata onwiya;
me a gue ya pho. Qo ya bu g'o to du ejo iphe-ehuka, a-byapfuta phe nu teke
aa-gu phe ogu obu. 13G'onye a guru pfujekwa okpoga mkpola-ochaa, erwa
iya rwuru nkeru-ebo shekelu; teme I'o jepfu ndu ophu a guwaru. G'erwa she-
kelu ono, onye ono a-nu ono bukwaru iphe, eegudeje atut erwa iphe l'eze-ulo
mube Chileke be ee-gude tua ya. Erwa shekelu lanu bu ukporo gera. Q buru
nkeru-ebo erwa shekelu ono be a-buru iphe, ee-doberu mube Chipfu iche.
14Iphe, bu onye a guru ogu; a -gbe l'onye noru ukporo apha kwaseru be a-nu
mube Chipfu iphe. 15Ge ndu nweru iphe ta nughatakwa nkeru-ebo erwa
shekelu ono; ophu ndu ukpa anu-petekwanu iya; me unu -nodu anu mube
Chipfu iphe unu gude pfua ugwo iphe-eji, unu meru. 16Nata okpoga ndu fzu-
relu ono, e gude apfu ugwo iphe-e¢ji phe ono; gude jee ozi 1'ulo-ekwa-ndzuko
ono. Ono bu iphe, mube Chipfu e-gude anyata ndu fzurelu; bya aburu iphe,
ee-gude pfua ugwo iphe-¢ji, ephe meru.”

Eze gbamugbamu ono
(Awu 38:8)

17Noo ya; Chipfu su Mésisu: 18 “Gude onyirubvu mee eze gbamugba-
mu, ee-gudeje wua ehu. Gudekwa iya pho mee okpa iya. Li sube iya le



Awufu 30 150

mgbaka ulo-ekwa-ndzuko ono; yee oru-ngweja ono; kuru mini ye iya.
19Ge Eronu; yee unwu iya kwoje eka yee okpa le mini ono. 20Ephe -nodu
abahu I'ulo-ekwa-ndzuko ono; 0zoo I'ephe ejekube oru-ngweja ono eje
anu mube Chipfu ngweja, aakpo oku; g'ephe kwoshijekwa onwophe mini;
k'ophu ephe ta anwushihudu. 21 Mbu-a; g'ephe kwojekwaa eka yee okpa;
k'ophu ephe ta anwushihudu. Ono bu ekemu, a-duru Eronu; yee awa iya;
e -shi l'ogbo sweru ogbo.”

Manu awu l'ishi
(Awu 37:29)

22Noo ya; Chipfu su Mésisu: 23“Wota okpobe iphe, eshi mkpo gude
bya. Iphe, ii-wota bu: Meru mini ophu erwa iya du unu shekelu 1'ukporo
shekelu ise; waa sinamonu, eshi mkpo ophu erwa iya du ukporo shekelu
iri 'ebo le shekelu iri, bu iya bu nkeru-ebo meru pho; waa oshi omanko,
eshi mkpo ophu erwa iya du ukporo shekelu iri I'ebo le shekelu iri; 24waa
kashiya ophu erwa iya du unu shekelu I'ukporo shekelu iri. G'o ha bukwa-
ru iphe, eegudeje atu erwa iphe l'eze-ulo mube Chileke be ee-gude tua
ya. Li wotakwapho manu olivu, jiru eze ekpemu eno. 25G'onye maru eme
manu-mbeleke tuko iphemiphe ono gwakobe g'o buru manuy, du nso bya
eshi mkpo, aawyje l'ishi. Qo-buru manuy, du nso, aa-wuje 1'ishi. 26 L'i gude
manu ono wu-dzuru ulo-ekwa-ndzuko; waa okpoko-ekemu; 27waa tebu-
ru; yee iphemiphe, nokota iya nu; waa iphe, aapfubeje oroku; yee ngwa
iya g'o ha; waa oru-ngweja unwu-isensu; 28 waa oru-ngweja, bu eka ee-
gweje ngweja-akpo-oku; yee ngwa iya g'o ha; waa eze gbamugbamu; yee
okpa iya. 29Tuko iphemiphe ono doo nso; g'o buru iphe, kakota nso; g'o
buru iphe, rwutakporu iya nu; I'o dukwapho nso.

30“Wua Eronu; yee unwu iya manu l'ishi; doo phe nso; k'ophu ephe a-
aburu ndu-uke jeahaaru mube Chipfu ozi. 31 Pfuaru ndu fzurelu l'owa-a
bu manu mu, du nso, aa-wuje 1'ishi; e -shi I'ogbo sweru ogbo. 32G'a ta
wuyjekwa iya nemadzu mmanu; teme ophu agwajekwa manu ozo g'o du
g'owa-a. O kwa manu, du nso. Qo ya bu g'e dobeje iya nso. 330 -duru
onye gwaru manu 0zo; o du ge manu owa-a; 0zoo 1'o0 wuru iya nemadzu
mmanu l'ishi, abudu onye uke; g'e bufukwa iya le ndu nkiya.”

Unwii-isensu

34Noo ya; Chipfu su Mésisu: “Wota iphe, eshi mkpo gude bya. Iphe ii-
wota bu: etse; yee onika; waa galubanumu; yee okpobe furankisensu. Tua
ya l'iphe, eegudeje atu erwa iphe g'o tuko haru enya nhamunha. 35G'onye
maru eme manu-mbeleke tuko iphemiphe ono gwakobe g'o buru unwu-
isensu, eshi mkpo. G'a pyashi iya int. G'o bukwaru iphe ono, a gushiru
ono kpoloko be ee-gude mee inwu-isensu obu. Qo-buru unwu-isensu,
du nso. 36 Haru iya gwee egwegwe dobe 1'atatiphu okpoko-ekemu, no



151 Awufu 30, 31

I'ulo-ekwa-ndzuko, bu iya bu eka ono, mu a-byapfuta unu ono. G'o bu-
kwaru unu inwu-isensu, kakota adu nso. 37Unu te emekwa inwi-isensu
k'unu g'o du g'owa-a. Unu doberu iya mube Chipfu nso. 38Q -duru onye
meru Unwu-isensu 0zo, du g'owa-a; doberu onwiya ge manu-mbeleke; g'e
bufukwa iya le ndu nkiya.”

Bezalelu; waa Oholiyabu

31 1Noo ya; Chipfu su Mésisu: 2 “Lenu; mu hotawaru Bezalelu nwa

Uri, bu nwanwa Huru; onye okpa-ipfu Jiuda; 3bya emewaa;
unme mube Chileke ji iya ehu; g'o nweru mmamiphe; yee nkwamenya;
g'iphe edoje iya enya ree; k'ophu go-makotaru g'eemema iphemiphe
emema; 4g'o maru g'eemeje iphe-erengete le mkpola-ododo; yee mkpo-
la-ochaa; waa onyirubvu; 5makwarupho g'aawa mkpuma, aswa du; waa
g'aawuje mkpola-ododo l'igburonu iya; bya amakwarupho g'aapyije iphe
apyipyi; mewaro g'eeshije eme ona 0zo, dugbaa iche iche. 6 Teme mu
hotafuakwaru Oholiyabu nwa Ahisamaku; onye okpa-ipfu Danu; g'o ye-
ru iya eka; bya anukotakwapho ndu maru eme ona g'ephe ha ike g'ephe
mekota iphemiphe, mu suru g'unu mee. 7Iphe, ephe e-me bu: ulo-ekwa-
ndzuko; waa okpoko-ekemu; yee opfu okpoko ono, aanoduje apfu ugwo
iphe-eji ono; mewaro iphemiphe 0zo, eegudeje eje ozi I'ime ulo-ekwa
ono; 8dunaa ge teburu; yee iphemiphe, nokota iya nu; waa iphe, aapfu-
beje oroku, e meru l'okpobe mkpola-ododo; yee ngwa iya g'o ha; waa
oru-ngweja unwu-isensu; 9waa oru-ngweja-akpo-oku; yee ngwa iya g'o
ha; waa eze gbamugbamu; yee okpa iya; 10wafua uwe, e kweru ekwekwe;
mbu uwe, du nso, Eronu, bu onye uke e-yeje; waa uwe, unwu iya e-ye-
je gude eje ozi ndu-uke; 11waa manu awu l'ishi; waa unwu-isensu, eshi
mkpo k'eka-du-nso. O buepho g'ephe mee ya g'o du ge mu suru ngu g'e
mee ya.”

Eswe-atuta-unme

12Noo ya; Chipfu su Mésisu: 13“Waa iphe ii-pfuru ndu fzurelu baa: Unu
ba adukwa iphe unu e-jeje 'eswe-atuta-unme ke mube Chipfu. Qwaa a-
buru iphe-ohubama, a-nodu l'echilabo mu I'unu; e -shi 1'ogbo sweru ogbo.
Oo ya bu g'unu amaru I'oo mbedua bu Chipfu, bu onye eme unu g'unu du
nso.

14“Unu nyataje eswe-atuta-unme; noo kele mboku ono duru unu nso. O
-duru onye dakaru iya nu; g'e gbukwaa onye obu egbugbu. Iphe, bu onye
jeru ozi mboku ono be ee-bufu ebufu le ndu nkiya. 15Q0 ujiku ishii be
unu e-gudeje jee ozi unu. Mboku k'esaa bu eswe Sabatu, bu iya bu eswe-
atuta-unme; bya aburu mboku, duru mube Chipfu nso. O -duru onye jeru
ozi l'eswe-atuta-unme; g'e gbukwaa onye obu egbugbu. 16 Ge ndu {zurelu
dobeje eswe-atuta-unme; mee ekemu iya; e -shi 1'ogbo sweru ogbo; g'o

buru iphe, a-nodu egoshi ogbandzu mu 1'unu jasu l'ojejoje. 177 Qo-buru
iphe-ohubama, a-nodu le mgbaka mu le ndu Izurelu jasu le tuutuutuu le
miimiimii; noo kele oo ujiku ishi be mube Chipfu gude mee igwe; yee ali.
O -rwua le mboku k'esaa; mu haa ozi; tuta unme.”

18 Noo ya; Chipfu pfughechaepho opfu nu Mésisu l'eli tbvi Sayinayi;
bya anu iya bachibachi mkpuma labo, e deru Ekemu. Mkpuma ono bu
Chileke gude mkpushi-eka iya dee ya iphe nwekiya.

Nweswi, a kpuru le mkpola-ododo

3 2 1Ndu fzurelu nonyaa bya asu le Mésisu anonukawa odu l'eli tibvi
ono; ephe bya edzukobe gbaphee Eronu mgburugburu bya asu

iya: “Ngwa; metaru anyi Chileke, a-nodu edu anyi! O -buru Mésisu-a, du-
futaru anyi l'ali ndu Jjiputu-a be anyi ta amakwa iphe, meru iya nu.”

2Eronu su phe: “Unu yeshia iphe-nchi mkpola-ododo, unyomu unu;
waa unwu unu unwoke; me k'unwanyi unu yeru le nchi; chitaru mu!”
3Noo ya; ndu ono g'ephe ha bya eyeshia iphe-nchi phe bya achijeru Ero-
nu. 40 bya achita iphe ono, ephe nuru iya ono gude meta agwa; bya
akpua ya; o0 du ge nweswi; bya egude ngwa oru mee ya ona. Noo ya; ephe
su: “Unube ndu Izurelu; waa Chileke unu baa; mbu onye dufutaru unu
l'ali Jjiputu!”

5Noo ya; Eronu humaepho iphe ono bya akpua oru-ngweja l'atatiphu
nweswi ono bya araa su: “Echele be a-bo Chipfu!” 6Qo ya by; o rwua
nchitabohu iya; ndu Izurelu tehu l'onma-ewa-utsu; bya egwee ngweja-
akpo-oku; bya egweeru iya ngweja-ehu-guu. E -mechaa; ephe bya anogshia
ria nri; bya angua mee; bya awu-lihu meahaa emereme.

7Noo ya; Chipfu su Mésisu: “Nyize 1'ali; noo kele ndu nkengu ono; mbu
ndu i dufutaru l'ali ndu Jjiputu ono be merwushiwaru onwophe. 8 Ephe
meru egwegwa gbado ekemu ono, mu turu phe ono; bya emetawaru
onwophe agwa, ephe kpuru; o du ge nweswi. Ephe phozewaru ishi baaru
iya eja; bya agwawaa ya agwagwa su: ‘Unube ndu Izurelu; waa Chileke
unu, bu onye dufutaru unu l'ali Ijiputu baa!” ”

9 Chipfu su Mésisu: “Mu humawaru le ndu-a bunukaru ndu ejo-okpo-
ma. 10Nta-a bukwa g'i haa mu ge mu gude oke ehu-eghu mu dapfu phe
bya emebyishia phe. Mu eworu gube Mésisu mee oha, paru eka.”

11 Mésisu rwoahaa Chipfu, bu Chileke iya su: “Jiko Chipfu; g'ehu te
eghunukashi nu ngu eghu nno l'opfu ehu ndu nkengu ono, i gude okpehu
ngu dufuta l'ali Ijiputu ono no! 12Ge ndu Jjiputu ta asu l'iphe, kparu iphe,
i gude dufuta ndu nkengu bu g'i bya egbushia phe 1abvi Gibvi-a g'ephe
chihu le mgboko. Jiko gbanaa mini l'obu; paru haa; te emebyishishi nu
ndu nkengu. 13Nyatanu ndu-ozi ngu, bu Ebirihamu; waa Ayizaku; waa
Izurelu, bu ndu i gude epha ngu riaru nte su l'ii-me awa phe g'ephe ha
ge kpokpode, no l'igwe; teme I'i nu awa phe ali-a, i kwekotaru phe ukwe

iya-a; 1'o buwa okiphe phe jasu le tuutuutuu le miimiimii.” 14Noo ya; ego-
munggo lwa Chipfu azy; o woru ejo iphe-ehuka ono, o shi epfu l'oo-gude
byapfuta phe ono paru haa.

15Moésisu bya aghachi nyizetashia 1'eli ibvi ono; yee mkpuma labo
ono, du bachibachi, e deru ekemu ono, o gude I'eka ono. Mkpuma ono be
e deru iphe l'iphu; dee ya l'azu. 16 Mkpuma ono bu Chileke gude eka iya
mee ya. Iphe ono, e deru iya ono, buru Chileke gude eka iya dee ya l'eli
mkpuma ono.

17Noo ya; Jioshuwa numaepho uzu, ndu zurelu atu; o su Mésisu:
“Aatukwa uzu ogu l'eka anyi kpoberu ulo-ekwa anyi.”

18 Mésisu su iya:

“Q too dakwa g'uzu ndu lwu-kperu l'ogu;
ophu o too dakwanu g'uzu ndu a lwu-kperu.
Iphe, mu anu bukwa uzu ebvu.”

19Mosisu bya erwua le mgboru eka a kpoberu ulo-ekwa ono; bya ahu-
ma nweswi ono; waa ndu ete ebvu ono. Ehu kwatakpoo ghushia ya eghu
ike; o woru mkpuma ono, ¢ gude l'eka ono tukposhia I'okpa tibvii ono.
200 bya ewota nweswi ono, ephe kpuru ono tsua oku bya egwee ya; o0 du
ge nty; bya awuru iya ye le mini; mee ndu Izurelu; ephe ngua ya.

21Q su Eronu: “?Bu gunu be ndu-a kabekpoo mee ngu; meru g'o gude i
duru phe ye I'eme iphe-eji, habe egube-a?”

22Eronu su iya: “Jiko g'ehu te eghukwa ngu eghu; nnajiuphu mu. I
mahawaru ge ndu-a bu-be ndu gharu iphu I'eme ejo-iphe. 23Ephe suru ge
mu metaru phe Chileke, a-nodu edu phe nu! Kele Mésisu, bu onye dufu-
taru phe l'ali [jiputu be ephe ta amakwa iphe, meru iya nu. 24Qo ya buy;
mu su phe: ‘G'onye nwekpooru iphe, e meru le mkpola-ododo; yefuta iya.
Noo ya; ephe chitaru mu mkpola-ododo ono; mu chiru iya ye 1'oku; iphe,
shi iya nu futa buru nweswi-a.”

25Mésisu bya ahuma le ndu fzurelu zuwaru onwophe leka nafu; le Eronu me-
waru phe; ophu ephe ekweedu g'a chikobe phe; ephe nodu emewaa phukuphuku
l'iphu ndu ohogu phe; 26 9 bya apfuru l'onu-abata eka a kpoberu ulo-ekwa ono bya
asu: “Onye bu ke Chipfu byapfuta mu!” Ndu Livayi g'ephe ha wu-pfuta iya.

27Noo ya; o su phe: “Waa iphe, Chipfu, bu Chileke ke ndu fzurelu pfuru baa:
‘Glonyenonu kebe onwiya ogu-echi iya l'upfu; jee lokotazy; waa latatiphu; mekpoo
lekameka l'eka a kpoberu ulo-ekwa ono. G'onyenonu gbushia nwanna iya; waa
onya iya; me obutobu iya.’ ” 28 Oshilokpa Livayi bya emee ge Mosisu ziru phe. Ndu
nwushihuru nu mboku ono be rwuru iphe, du gunu umadzu esaa l'ukporo iri.
29Noo ya; Mésisu su: “A hotawaru unu doberu Chipfu iche ntanu-a; noo kele unu
tsoru unwu unu; me unwune unu ogu. Teme ¢ gowaru onu-oma nu unu ntany-a.”

300 -rwua nchitabohu iya; Mésisu su ndu [zurelu: “Unu mekwaru eze
iphe-¢ji, paru eka. Nta-a be mu ejepfuwa Chipfu. ?A maru; mu a-du ike
rwo-buta iya g'o guaru unu nvu l'iphe-eji ono, unu meru ono?”

3100 ya by; Mésisu bya ejepfu Chipfu bya asu: “Oowaa! Iphe-eji, ndu-a
meru kwatakwa paa eka! Ephe gudewaa mkpola-ododo metaru onwophe
agwa. 320Qle jiko guaru phe ro nvu l'iphe-egji ono; teke 0 dudu hufukwa
epha mu l'ekwo, i deru epha ndu nkengu.”

33 Chipfu su Mésisu: “Oo onye mesweru mu nu be mu e-hufu epha iya
l'ekwo mu. 34Ngwa; tugbua nta-a je edurwua ndu fzurelu eka mu pfuru
opfu iya ono; le Ojozi mu a-nodu edu unu. Ole o -rwuepho teke mu a-nu
phe aphuy; mu anua phe iya k'iphe-eji phe.”

35 Chipfu bya egude ejo iphe-ememe byapfuta ndu Izurelu; k'iphe ono,
ephe gude nweswi ono, Eronu kpuru ono mee.

3 1Qo ya buy; Chipfu su Mésisu: “Unu tugbua l'eka-a; unu le ndu ono, i du-

futaru l'ali ndu Jjiputu ono! Tugbua jeshia l'ali ono, mu kweru ukwe bya
eriru nte yeru Ebirihamu; waa Ayizaku; waa Jiékopu su: ‘Mu a-nu iya awa unu.’
2Mu e-zi ojozi g'o duru unu je; je achishiaru unu ndu Kénanu; waa ndu Amoru;
waa ndu Hetu; waa ndu Pérezu; waa ndu Hevu; waa ndu Jiebusu. 3Unu tugbua
jeshia l'ali ono, bu ali, mini era-eswi; waa manu-enwu aso gborogboro. Qle mu te
etsoduru unu; noo kele unu bunukaru ndu ejo-okpoma; kele o -buru ge mu tsoru
unu be o nwekwaru g'oo-du; mu emebyishia unu I'uzo.”

4Ndu fzurelu numaepho njo-nzi ono; ephe waa ekwa; ophu o dudu
onye kwaru onwiya akwa. 5Noo kele Chipfu suru Mésisu: “Pfuaru ndu
Izurelu l'ephe bunukaru ndu ejo-okpoma. Mbu 'o -buru ge mu tsoru unu
hata me ntu-okpa lanu be o nwekwaru g'oo-du; mu emebyishia unu.
Ngwa; unu kwashia onwunu akwa, unu kwaru ge mu chia idzu iphe,
mu e-me unu.” 6Noo ya; ndu Izurelu woru akwa phe kwashia 1'ibvii
Horebu.

Mkpii-ékwa Ndzuko

7Mo6sisu shi aphutaje ulo-ekwa je akpobe uzenya l'azu eka ndu fzurelu kpo-
bechaaru ulo-ekwa nkephe; kua ya “ulo-ekwa-ndzuko.” Iphe, bu onye eje
akpata ishi l'iphu Chipfu nodu ejeje 'ulo-ekwa-ndzuko ono, no l'azu eka ndu
Izurelu no ono. 80 nodu abujeru; Mésisu -gbalihu jeshia l'ulo-ekwa-ndzuko
ono; ndu Izurelu gephe ha awulihu je apfugbaaru lonu-abata ulo-ekwa nke-
phe elekpoepho Mésisu enya; gbiriri jasu I'oobahu I'ulo-ekwa-ndzuko ono.
920 nodu abyjeru; Mésisu -bahuchaepho I'ulo-ekwa ono; urwukpu ono, kpuru
oronmono ono alwazeta bya ano-chia onu-abata teke Chipfu epfu anu Mésisu.
10Ndu fzurelu humaepho urwukpu ono, kpuru oronmono ono g'o no lonu-
abata ulo-ekwa ono; ephe atuko gbeshi baaru Chipfu eja. Onyenonu nodu
anoduje l'onu-abata ulo-ekwa nkiya baaru Chipfu eja ono. 11 Chipfu nodu
epfuje eyeru Mésisu l'iphu l'iphu ge nemadzu yee onya iya anoduje abo uja-a.
Teke e mechaary; Mésisu alwaphuta azu l'eka ndu Izurelu no; ophu nwokoro-
bya ono, bu onye n-yemeka iya ono, bu Jioshuwa nwa Nunu alufujedu alufu
lI'ulo-ekwa ono.

Mésisu yee ogbunwiinwii Chipfu

12Mésisu su Chipfu: “I shiepho teke-a pfutaru mu ge mu dua ndu-a; ¢le
i tiki mekpodaa ge mu maru onye ii-yeru mu ge mu l'iya swiru. I suru 1'i
maru epha mu; teme mu du ngu l'obu. 130 -buru pho le mu du ngu l'obu
k'eviya; goshinu mu uzo ngu; k'ophu mu a-maru ngu; teme mu adu ngu
l'obu kwaseru. Nyatakwa l'oha-a bu ndu nkengu.”

14 Chipfu su iya: “Mu e-tsoru-a unu l'onwomu; teme mu emee ge meji
nmapfuru ngu.”

15No iya; Mésisu su iya: “Q -buru 1 tii tsoduru anyi l'onwongu; te
emekwa g'anyi hata okpa ahata tugbua l'eka-a! 16 ?Denu g'ee-shi maru le
mbedua; waa ndu nkengu du ngu l'obu; abudu 1'i tso anyi? ?Bu gunu 0zo
e-goshi le mbedua waa ndu nkengu du iche l'eka ndu mgboko 1'ophu no?”

17Qo ya buy; Chipfu su Mésisu: “Mu e-meepho iphe ono, i suru ge mu
meeru ngu ono. Noo kele i du mu I'obu; teme mu maru epha ngu.”

18 Mésisu su iya: “Jiko goshinu mu ogbunwiinwii ngu.”

19Tobudu iya bu; Chipfu su iya: “Mu e-me g'i huma ge mu du-be ree;
teme mu anodu l'atatiphu ngu kua onwomu iphe, mu aza. Onye o du
mu ge mu meeru eze-iphe-oma; mu emeeru iya ya; onye 0 du mu ge mu
phuaru obu-imemini; mu aphuaru iya ya. 20Qle i tii humadu iphu mu;
noo kele o to nwedu onye gude enya iya huma mu, a-nodu ndzu.”

21 Chipfu su: “O nweru eka no-kube mu nu, ii-pfuru le mkpuma. 22 Teke
ogbunwiinwii mu ghatajeerupho; mu eworu ngu dobe le mgbaka agbara-
mkpuma; bya egude eka mu gbobuta ngu; gbiriri jasu mu aghata-gbua.
23 Mu agbe teke ono wofu eka; 1'i huma mu okpurukpu. O -buru iphu mu
be a taa humajekwa ahuma.”

Bachibachi mkpuma k'ebo

3 4 1Chipfu su Mésisu: “Je awata bachibachi mkpuma labo 0zo, a-du
ge ke mbu pho. Ge mu dekwaa ya iphe, shi nodu le ke mbu pho,

i tukporu pho. 2Kwakobe ['utsu echele; nyikota ibvi Sayinayi; bya ego-
shi mu onwongu l'eli ibvi ono. 3G'o to nwekwa onye e-tsoru ngu nu; 0zo
onye aa-huma I'ilbvi ono l'ophu l'ophu; g'o to nwekwa aturu; 0zoo eswi,
a-nodu ata nri l'atatiphu bvi ono.”

4Noo ya; Mdsisu mee ge Chipfu ziru iya; bya awata bachibachi mkpu-
ma labo ozo, dukwa pho ge ke mbu pho; bya egude nyihu tibvt Sayinayi
l'onmewa utsu. Q paru bachibachi mkpuma labo ono I'eka. 5Noo ya;
Chipfu bya anodu l'urwukpu nyizeta; bya araa ya arara l'epha iya bu Chi-
pfu. 60 bya aghata l'atatiphu Mésisu etushi onwiya epha su: “Oo mu bu
Chipfu; oo mu bu Chipfu; bya aburu Chileke k'obu-imemini; bya abukwa-
rupho Chileke k'eze-iphe-oma. Onye ehu ete eghujedu eghu egwegwa;
onye n-yemobu iya; waa apfushi ike iya paru eka. 7Unubuku unwu-eliphe

be mu anoduje egoshi le mu yeru obu. Mu agujeru phe nvu l'ejo-iphe,
ephe meru; me l'atupya, ephe tupyaru mu; waa l'iphe-e¢ji, ephe meru mu.
Ole mu ta ahajekwanu onye-ikpe nmaru ge mu ta ahu iya ahttht. Ndu
ejo-iphe be mu ahtijje ahtihti k'ejo-iphe, ephe meru mu; hu-rwua ya I'eka
unwu nwanwa phe no; waa l'eka nwanwanwaranwa phe no; hu-rwua phe
l'ogbo k'eno.”

8Moésisu bya ephoze iphu l'ali teke ono teke ono bya abaaru Chipfu eja.
20 su: “Gube Chipfu; o -buru le mu du ngu I'obu eviya; jiko ge gube Chi-
pfu tsonuru anyi. A makwaru-a le ndu-a bunukaru ndu ejo-okpoma; ole
jiko gunaru anyi nvu l'ejo-iphe; waa iphe-eji anyi; wotaro anyi g'anyi bu-
ru okiphe ngu.”

10Tobudu iya buy; Chipfu su: “Anyi le ngu a-gba ndzu. Latatiphu ndu
nkengu l'ophu be mu e-me oke iphe, du biribiri, mu teke emeswe I'ohamo-
ha, no le mgboko l'ophu. Ndu ono, unu bu l'echilabo phe ono a-humakota
g'iphe, mube Chipfu e-mekota du-be ebvu. 11 Unu ngabe nchi mee eke-
mu-a, mu aturu unu ntanu-a. Mu a-chifuru unu ndu Amoru; waa ndu
Kénanu; waa ndu Hetu; waa ndu Pérezu; waa ndu Hevu; teme waa ndu
Jiebusu. 120le g'unu kwabe enya g'unu le ndu bu l'ali ono, unu ala ono ta
agba ndzu; odumeka be ephe e-mechakwaa buru énya nmata unu. 13 Unu
gbukposhia oru-ngweja phe; teme unu etsukposhia mkpuma, ephe dobe-
ru nso. Teme unu aphokashikwapho itso, e doberu agwa phe, bu Ashera.
14Unu ta adukwa iphe 0zo, unu a-bajeru eja gbahaa mube Chipfu kpu-
rumu. Noo kele mube Chipfu, epha iya bu Okophoo be bukwa Chileke,
ekoje okophoo.

15“Unu kwabekwa enya g'o to dushi ndu bu l'ali ono, unu I'ephe a-gba
ndzu. Noo kele ephe -nodu agwa agwa phe ono; be ephe e-zi unu le nri;
unu eje eria iphe, ephe gude gwaa iphe ono. 16Q -buru l'unu haru unwada
phe lutaru unwu unu g'ephe buru unyomu phe; ndu ono nodu agwa agwa
phe ono be ephe e-dukwarupho unwu unu; ephe eje emee nno.

17“Unu ta akpukwa ntekpe!

18“Unu boje obo-iphe buredi, ekoduru ekoko. Ujiku esaa be unu a-taje
buredi, e yeduru iphe, ekoje buredi egube ono, mu suru g'unu meje iya.
Unu boje obo-iphe ono teke ono, e doberu iya ono I'onwa Abibu; noo kele
00 l'onwa ono be unu shi I'ali ndu Jjiputu wufuta.

19“Iphe-mbuy, vuru uzo waa ekpa ne iya bu ke mube Chipfu. Iphe, bu nwa
mbu iphe-edobe unu nwuru, bu oke ya yichakwaa ya; m'o bu eswi; ozoo atu-
ru; 0zoo eghu. 20Unu gudeje nwaturu gbata nkapfu-igara, bu ke mbu l'epho
ne iya. Obenu l'o -buru l'unu ta agbataduru iya agbata; unu aswikwoo ya olu.

“G'o to nwekwaru onye a-gbajeru eka bya l'atatiphu mu.

21“Ujiku ishii be unu e-jeje ozi unu; o -rwua mboku k'esaa; unu edzua
ike. Unu te ejejekwa ozi le mboku k'esaa; m'obeta ¢ buru aako okoro;
0zoo teke aakpata iphe, e meberu l'egu.

22 “Witi-mbuy, unu vuru uzo kpata be unu e-gudeje boo Obo-Idzu. Unu
aboo obo-iphe, a kpataru l'opfu le mbvucha apha.

23“Ugbo eto l'apha be unwoke unu g'ephe ha a-kpakoje bya l'atatiphu
Nnajiuphu, bu Chipfu. 24Mu a-chishiru unu ochamoha; bya emee g'ali unu
kabaa shii. Ophu o dudu onye bya eme g'o nata unu ali unu ono; me unu
jeje l'iphu Chipfu, bu Chileke unu; mbu ophu unu ejeje ugbo eto l'apha.

25“Unu ta adukwa iphe e yekoberu iphe ekoje buredi, unu e-yekobe le
mee any, unu gude egweru mu ngweja.

“Teme ophu o dukwa anu ngweja ono, e gude abo obo Ojeghata, aa-ha
g'o boo nchi.

26 “Iphe-mbuy, vuru uzo kaa l'opfu unu be unu e-gudeje bya ['ulo Chipfu,
bu Chileke unu.

“Unu te egudejekwa mini-era ne eghu shia nwa iya.”

27Noo ya; Chipfu su Mésisu: “Dekota opfu ono g'o ha I'ekwo. Noo kele
00 opfu ono be mu le gubedua; me ndu fzurelu gude gbaa ndzu.” 28 Mési-
su be yee Chipfu noru I'eka ono ukporo abali labo; eswe 1'enyashi; ophu o
riduru nri; ebe 0 ngutaduru me mini. O bya edee opfu ogbandzu ono, bu
iya bu ekemu iri ono, shi I'eka Chileke ono I'eli bachibachi mkpuma ono.

Iphu Mésisu egbu nwiinwii

29Moésisu shiepho I'ibvi Sayinayi nyizeta; yee bachibachi mkpuma la-
bo ono, e deru ekemu Chipfu ono, o gude l'eka; ophu 0 madu l'iphu egbu
iya nwiinwii; noo kele ephe le Chipfu bogbaberu yja. 30Eronu; yee ndu
Izurelu g'ephe ha huma Mésisu g'iphu egbu iya nwiinwii; ndzu ejekube
iya ntse guahaa phe. 31 Mésisu bya ekua phe; 0o ya bu; Eronu; yee ndu-
ishi oha ono g'ephe ha gbe teke ono bya ejekube iya ntse; o bya epfuru
yeru phe. 32E mechaa; ndu [zurelu g'ephe ha byakube iya ntse; o bya atu-
shikotaru phe ekemu, Chipfu nuru iya ['Gbva Sayinayi.

33 Mosisu pfughechaaru phe opfu bya aphu-chia ekwa I'atatiphu. 340Q
nodu abuyjeru; teke Mésisu bahuru l'ulo-ekwa l'atatiphu Chipfu ge yele iya
bogba; I'o phufu ekwa ono l'atatiphu iya gbiriri jasu 1'o futa. Q -futaepho
l'oobya epfukotaru ndu fzurelu iphe, e ziru iya; 35ephe ahuma l'iphu egbu
iya ke nwiinwii. Qo ya bu; Mésisu abya ewota ekwa phu-chia iphu ozo
gbiriri jasu o jeshia ge yele Chipfu bogbabe.

Eswe-atuta-unme

35 1Mosisu bya ekukobe ndu fzurelu g'ephe ha; su phe: “Wakwa
iphe, Chipfu suru g'unu mee bu owa-a: 20 suru I'0o ujiku ishii
be unu e-jeje ozi unu; o -be le mboku k'esaa; unu edobe iya nso; g'o buru
eswe-atuta-unme ke Chipfu. O duru onye jeru ozi mboku ono; g'e gbu-
kwaa onye obu egbugbu. 3G'o to dukwa onye a-phu-nwu oku l'ibe iya

l'eswe-atuta-unme.”

Iphe, ee-gude mee ulo-ekwa
(Awu 25:1-7; 35:10-19)

4Mosisu su ndu Izurelu g'ephe ha: “Wakwa iphe, Chipfu suru g'e mee
bu owa-a: 5Unu shi l'iphe, unu nweru hata iphe bya anu yebe Chipfu.
Onye oohe ihee g'o nu yebe Chipfu iphe be iphe, oo-gude bya anu iya bu
mkpola-ododo; waa mkpola-ochaa; waa onyirubvu; 6 waa owu urwukpu-
urwukpu; waa ophu eke mee-mee; waa ophu du uswe-uswe; waa owu
ochaa; waa eji eghu; 7waa akpo ebili, a tseru 1'uswe; waa akpo umoro-
enyimu; waa oshi akesha; 8waa manu olivu, ee-gudeje anwu oku; waa
iphe, eeyeje le manu k'awu l'ishi g'o shia mkpo; me ophu eeyeje ['inwu-
isensu g'o shia kweekweekwee; 9waa mkpuma 6nikust; mewaro mkpuma
0zo, aswa dugbaa. Mkpuma ono be ee-mechaa gbapyabe 1'uwe-ukuvu
onye-ishi ndu-uke; yele uwe-okpoma iya.

10“G'iphe, bukpoo ndu maru eme ona l'echilabo unu futa bya emekota
iphemiphe, Chipfu turu onu g'e mee-a; 11mbu ulo-ekwa ono; waa ekwa,
aa-phushi l'eli ulo-ekwa ono; waa iphe iya ono, nweru nkoloba ishi la-
bo ono; waa mgbo ono, ee-gude ku-chite ulo-ekwa ono; waa oshi ono,
ee-gudegbaa swebushia le mgbo ono; waa itso iya ono; waa enya eka aa-
kpogbaaru iya ye; mbu itso ono; yee okpa mgbo ono; 12waa okpoko ono;
yee mgboro ono, ee-gudeje apa iya ono; waa opfu okpoko ono, aa-nodu-
je apfu ugwo iphe-eji ono; waa ekwa ono, ee-gude kochite iya; 13waa
teburu ono; yee mgboro ono, ee-gudeje apa iya ono; yee ngwa iya; yee
buredi ono, ee-dobeje l'iphu Chipfu ono; 14waa iphe ono, aapfubeje oro-
ku ono, e-meje g'iphdré du; yee ngwa iya; waa oroku iya ono; me manu
ono, ee-gudeje anwu oku ono; 15waa oru-ngweja-unwul-isensu ono; yee
mgboro ono, ee-gudeje apa iya ono; waa manu ono, aa-wu l'ishi ono; yee
unwti-isensu ono, eshi mkpo ono; waa ekwa ono, ee-kochite onu-abata
ulo-ekwa ono; 16waa oru-ngweja ono, bu eka ee-gweje ngweja-akpo-oku
ono; yee iphe iya ono, du g'ugbu, ee-gude onyirubvu mee ono; waa mgbo-
ro ono, ee-gudeje apa oru-ngweja ono; yee ngwa iya g'o ha; yekwapho eze
gbamugbamu ono, ee-gude onyirubvu mee ono; yee okpa iya; 17waa ekwa
ono, ee-gude gebuta oma-unuphu ulo-ekwa ono; waa itso oma-unuphu
ono; yee enya eka aa-kpobegba itso ono; waa ekwa ono, ee-gude gechite
onu-abata gma-unuphu ono; 18waa nggu ulo-ekwa ono; yee k'oma-unu-
phu iya; me eri iya; 19waa uwe ono, e kweru ekwekwe, ee-yeje gude eje
ozi 1'ulo-nso ono; mbu uwe, e doberu nso ke Eronu, bu onye uke; yee
k'unwu iya, ephe e-yeje gude eje ozi ge ndu-uke.”

20Ndu fzurelu wukahu l'atatiphu Mésisu. 21 Iphe, bukpoo onye oohe
ihee; waa onye o rwuru l'ehu g'o nu Chipfu iphe; gudegbaa iphe bya anu
iya; mbu iphe, ee-gude mee ulo-ekwa-ndzuko; mewaro iphe, ee-gude eje
ozi 1'ime iya; mekwapho ophu ee-gude kwee uwe, du nso. 22Iphe, bukpoo

onye oohe ihee; unwoke me unwanyi; gudegbaa iphe, e gude mkpola-
ododo mee bya anu; mbu iphe, dugbaa ge ngga agbabe; me eregede-nchi;
me iphe-eka; mewaro iphe 0zo, dugbaa egube ono. Ephe gudegbaa mkpo-
la-ododo phe ono bya anu Chipfu g'o buru ngweja-amama. 23Ndu nweru
owu wotagbaakwaru iya pho; mbu owu, du urwukpu-urwukpu; 0zoo
ophu eke mee-mee; 0zoo ophu du uswe-uswe; 0zoo owu ochaa; 0zoo eji
eghu; 0zoo akpo ebili, a tseru 1'uswe; 0zoo k'umoro-enyimu.

24Ndu du ike nu mkpola-ochaa; 0zoo onyirubvu; nukwaru iya pho Chi-
pfu. Ndu nweru oshi akesha, nweru eka ee-gude iya jee ozi ono nukwa
iya pho. 25Iphe, bukpoo nwanyi, maru eme ona ghaa owu bya anu. O
duru ndu bu owu urwukpu-urwukpu be ephe gbaru; ndu bu owu, eke
mee-mee; duru ndu bu owu uswe-uswe; ndu aburu owu ochaa be ephe
gbaru gude bya. 26 Unwanyi, oohe ihee; teme ephe je adu ike mekota
iya; bu eji eghu be ephe gude gbaa owu nkephe. 27Ndu-ishi wotagbaa-
ru mkpuma énikust; mewaro mkpuma 0zo, aswa dugbaa; g'a gbapyabe
I'uwe-ukuvu onye-ishi-uke; yele uwe-okpoma iya. 28 Ephe nufukwapho
iphe, eshi mkpo; waa manu olivu, ee-gudeje anwu oku; waa k'ophu ee-
yeje le manu awu l'ishi; waa k'inwir-isensu, eshi mkpo. 29Ndu Izurelu
l'ophu; unwoke me unwanyi; mbu ndu oohe ihee wotaru Chipfu iphe,
ephe turu obu phe onyo nu g'e gude meeru Chipfu iphe ono, o shi l'onu
Mosisu pfua su g'e meeru iya ono.

30Noo ya; Mésisu su ndu fzurelu: “Unu maru le Chipfu hotawaru Be-
zalelu nwa Uri, bu nwanwa Huru, onye okpa-ipfu Jiuda; 31 bya emewaa;
unme yebe Chileke ji iya ehu; g'o nweru mmamiphe; yee nkwamenya;
g'iphe doje iya enya ree; k'ophu go-makotaru g'eemema iphemiphe
emema; 32g'o maru g'eemeje iphe-erengete le mkpola-ododo; yee mkpo-
la-ochaa; waa onyirubvu; 33 makwarupho g'aawa mkpuma, aswa du;
waa g'aawuje mkpola-ododo l'igburonu iya; bya amakwarupho g'aapyije
iphe apyipyi; mewaro g'eeshije eme ona 0zo, dugbaa iche iche. 34 Teme o
nukwapho yee Oholiyabu nwa Ahisamaku, onye okpa-ipfu Danu mma-
miphe g'ephe zia ndu 0zo g'eeme ona obu. 350 mekwaru ge mmamiphe
k'eme iphe-erengete ji phe ehu; mbu g'ephe maru eme ona; waa g'ephe
maru g'eegudeje owu urwukpu-urwukpu; yee ophu eke mee-mee; waa
k'uswe-uswe; waa owu ochaa dengashia iphe edengashi. Ephenebo bu
ndu tukoru makotaru g'eemeje iphe ona g'o maa mma.
3 6 1“Qo ya by; Bezalelu; yee Oholiyabu; waa iphe, bukpoo ndu ma-

ru iphe, Chipfu nuru mmamiphe; yee iphe edo enya g'ephe maru

g'eeme iphemiphe, laru le k'akpu ulo-nso ono buekwapho g'ephe mee ya
ge Chipfu pfuru su g'e meeru iya ya.”

2Tobudu iya by; Mésisu kua Bezalelu; yee Oholiyabu; waa iphe, bu-
kpoo onye maru iphe, Chipfu nuru mmamiphe; o nodu ehekwa iya pho
ihee g'o jee ozi ono. 3Mésisu chiru iphe, ndu fzurelu tutaru g'e gude kpua

ulo-nso ono nu phe. Ndu fzurelu nodu atukokpoepho iphe ono l'utsu mbo-
ku anwuta anwuta g'ephe atu iya. 4Ndu maru eme ona, akpu ulo-nso ono
tuko g'ephe ha paru iphe, ephe eme haa; 5tugbua je asu Mésisu: “Ndu-

a tutaakwaru iphe, suru egude mee iphe, Chipfu suru g'e mee; atuwa
K'etsutsu iya eye iya.”

6 Mobsisu tua ekemu su: “G'o to dukwa nwoke; 0zoo nwanyi, a-kpata-
ba iphe akpakpa bya anu su l'go iphe, o gude eyeta eka k'ulo-nso ono.” E
woru iphe ono, Mésisu pfuru ono pfudzuru l'ulo-ekwa ndu fzurelu 'ophu.
E shi nno kposhia ndu Izurelu g'o to duhe iphe, ephe e-wotaba; 7noo ke-
le iphe, a tutawaru g'e gude jee ozi ulo ono suwaru g'ee-gude iya jee ozi
ono; l'o tsufu etsufu.

Mkpii-ékwa ono
(Awu 26:1-14)

8Iphe, bu ndu ophu maru iphe le ndu-ozi ono gude owu ochaa, a swiru
udo; waa ophu du urwukpu-urwukpu; waa ophu du uswe-uswe; yee ophu
eke mee-mee; kwee ekwa kweta iya upfu ekwa iri. Onye maru eme ona
gude owu ono kwee chierobu ye 1'upfu ekwa ono. 9Upfu ekwa ono tuko-
kwa haru enya nhamunha. Ogologo iya du nkwo-eka ukporo l'esato; osa
iya du nkwo-eka eno. 10Ephe wotaru upfu ekwa ono ise gbagbabe; o buru
nlochiru lany; bya ewotakwapho uzo ise ophuu gbagbabe nanu. 11Ishimi-
shi-ophoko-ekwa ono ke mbu be ephe gude owu, du urwukpu-urwukpu
yeshia ya nkoloba l'igburonu iya. Ephe bya emekwaapho nno l'ishimishi-
ophoko-ekwo ono k'ebo. 12Nkoloba ukporo labo 1'iri be ephe yeru l'ishishi
nlochiru lanu; ephe yekwapho nkoloba ukporo labo l'iri 1'ishishi nlochiru
lanu ophuu. Nkoloba ono tuko ghagbabe iphu. 13Ephe gude mkpola-
ododo meta iphe, kweru nko ishi labo uzo ukporo labo 1'iri; gude iya
dzegbabe nlochiru ekwa ono ephenebo; o tuko buru nanu.

14Ephe bya egude eji eghu kwee ekwa; kweta iya upfu ekwa iri le nanu,
ee-gude phu-chite eli ulo-ekwa ono. 15Upfu ekwa ono ephe n'iri le nanu
tuko haru enya nhamunha. Ogologo iya du nkwo-eka ukporo 1'iri. Osa iya
du nkwo-eka eno. 16 Ephe bya achita upfu ekwa ono ise gbagbabe; o buru
nlochiru lany; chita uzo upfu ekwa ishii ophuu gbagbabekwapho nanu.
17Nkoloba ukporo labo l'iri be ephe yeru l'ishishi nlochiru lanu; yekwa-
pho nkoloba ukporo labo l'iri 1'ishishi nlochiru lanu ophuu. 18 Ephe gude
onyirubvu meta iphe, kweru nko ishi labo uzo ukporo labo 1'iri; gude iya
kotagbaa nkoloba nlochiru ekwa ono ephenebo; gude iya dzegbabe ulo-
ekwa ono; o buru nanu. 19E mechaa; ephe gude akpo ebili, a tseru l'uswe;
mee iphe, ee-gude phu-chia eli ulo-ekwa ono 0zo; bya egudekwapho akpo
umoro-enyimu mee iphe, ee-gude kwechite eli akpo k'ebili ono.

20Ephe gude oshi akesha meta oshi, ee-gudeje kpobe ulo-ekwa ono. 21 Oshi
ono be e mekotaru; o dugbaa nkwo-eka iri iri l'eli. Osa iya dugbaa nkwo-eka le

mkpirikpu iya. 22 Oshi ono be ephe pyitachaaru okpa labo ye l'ibekeboebo. O
buru egube ono be ephe mekotaru oshi ulo-ekwa ono g'o ha. 23 A bya l'ulo-ekwa
ono ibiya ophu gharu iphu l'uzo ndohali; bu ukporo oshi be ephe rutaru yegbaa
ya. 24Ephe gude mkpola-ochaa meshia enya eka aa-kpogbaaru okpa oshi ono
ye; meta iya uzo ukporo labo. Iphe, bu oshi ono g'o ha nweru enya eka labo, aa-
kpojeru okpa iya ye. 25A bya l'ibe iya ophuu; mbu ibiya ophu gharu iphu 1'uzo
isheli; bukwapho ukporo oshi be ephe rutaru; yeshia ya. 26 Ephe gude mkpola-
ochaa meshia enya eka aa-kpogbaaru okpa oshi ono ye; meta iya uzo ukporo
labo. Iphe, bu oshi ono g'o ha nweru enya eka labo, aa-kpojeru okpa iya ye. 27A
bya l'okotazu ulo-ekwa ono; mbu ibiya ophu gharu iphu l'uzo enyanwu-ariba
bu oshi ishii be ephe rutaru; yeshia ya; 28 bya emetacha oshi ebo ebo; yechaa
le mgbureku mgbureku ulo-ekwa ono 1'uzo okotazu iya ono. 29 Oshi labo ono,
ee-yechaa le mgbureku iya ono be dugbaa nkwegba ebo ebo. O shi l'uzo ali du
nkwegba ebo jasu limeli. Teme ¢ buru echi lanu be a kuberu iya. Ephenebo
tuko dukota nno. 30Qo ya bu I'o du oshi esato l'azu ulo-ekwa ono. E gude mkpo-
la-ochaa meshia enya eka aa-kpogbaaru okpa oshi ono ye uzo iri l'ishii. Iphe, bu
oshi ono g'o ha nwegbaaru enya eka labo, aa-kpojeru okpa iya ye.

31Ephe gude oshi akesha rwashia oshi, dugbaa gberere, ee-gude swebushia
l'oshi ono. Uzo ise be ephe sweberu l'oshi mgbureku ulo-ekwa ono ibe lany;
32swebekwapho uzo ise 0zo le mgbureku ibe iya ophuu. Uzo ise 0zo buru k'oko-
tazu ulo-ekwa ono; ibiya ophu gharu iphu l'uzo enyanwu-ariba. 33 Oshi ophu
ee-swebe l'echi iya be ephe rwaru g'o gbe l'ishi lanu lufu l'ishi iya ophuu. 34 Ephe
wukota mkpola-ododo l'oshi ono, eegudeje kpobe ulo-ekwa ono; bya egudekwa-
pho mkpola-ododo meshia echi, e-gudeshigbaa oshi ono, dugbaa gberere ono.
Ephe bya awukwapho mkpola-ododo le gberere oshi ono.

35Ephe gude owu, du urwukpu-urwukpu; waa ophu du uswe-uswe; waa
ophu eke mee-mee; yee owu ochaa, a swiru udo; kwee ekwa. Onye maru eme
ona bya egude owu ono kweshia chierobu ye I'ekwa ono. 36 Ephe gude oshi
akesha rwaa itso eno; bya awua ya mkpola-ododo; bya egudekwapho mkpo-
la-ododo meshia iphe, kweru nko, ee-gude kobe ekwa ono l'itso ono. Ephe bya
egude mkpola-ochaa kpushia enya eka aa-kpobe itso ono uzo eno. 37Ephe gude
owu, du urwukpu-urwukpu; waa ophu eke mee-mee; waa ophu du uswe-uswe;
yee owu ochaa, a swiru udo; kwee ekwa, ee-gudeje kochite onu-abata ulo-ekwa
ono. O buru ndu gude ngga ekwe ekwa meru iya. 38 Ephe gude oshi akesha rwa-
ta itso ise; bya emekwapho iphe, kweru nko, ee-gude kobe ekwa ono litso ono.
Ephe bya awua ishi itso ono; waa iphe, ee-swebe l'itso ono mkpola-ododo; bya
egude onyirubvu kpushia enya eka aa-kpobegba itso ono ephe n'ise.

Okpoko ono
(Awu 25:10-22)

37 1Bezalelu gude oshi akesha kua okpoko. Ogologo iya du
nkwo-eka labo le mkpirikpu iya. Osa iya du nkwo-eka lanu

le mkpirikpu iya. Eli iya dukwapho nkwo-eka lanu le mkpirikpu iya.

20 wua okpobe mkpola-ododo l'ime iya; waa l'azu iya. O gudekwapho
mkpola-ododo wu-phee mgbureku iya mgburugburu. 30 kputa echi
mkpola-ododo eno depfubegbaa 1'okpa iya ephen'eno; mbu wota ebo de-
pfube l'ibe lany; wota ebo k'ophuu depfube 1'ibe iya ophuu. 40 gude oshi
akesha pyita mgboro labo; wua ya mkpola-ododo. 50 woru mgboro ono
ephenebo pyochaa l'echi ono, e depfubegbaaru le mgbureku okpoko ono
g'o buru iphe, ee-gudeje apa iya.

60 gude okpobe mkpola-ododo meta opfu okpoko; eka aapfuje ugwo
iphe-¢ji, nemadzu meru. Ogologo iya du nkwo-eka labo le mkpirikpu iya.
Osa iya du nkwo-eka lanu le mkpirikpu iya. 70 gude mkpola-ododo mee
chierobu labo, a-noduchaa l'ishi opfu okpoko ono. Q buru mkpola-odo-
do, e tsusaru etsusa be o gude mee ya. 80 woru chierobu lanu dobe 1'ishi
ibe lanuy; woru ophuu dobe 1'ishi iya ophuu; bya emee; chierobu labo ono,
nogbaa l'ishishi okpoko ono ephenebo yele okpoko ono buru iphe lanu.
9Cherubimu ono be o meru; ¢ jashia nki I'uzo imeli; nkt iya ono kpuchi-
te opfu okpoko ono. Ephe ghagbabe iphu; tuko ele enya I'eli okpoko ono
kwapho.

Teburu ono
(Awu 25:23-30)

10Ephe gude oshi akesha meta teburu. Ogologo iya du nkwo-eka labo.
Osa iya du nkwo-eka lanu. Eli iya du nkwo-eka lanu le mkpirikpu iya.
11 Ephe wua ya okpobe mkpola-ododo; bya egudekwapho mkpola-odo-
do wu-phee eli iya mgburugburu. 12Ephe wota werere oshi, osa iya ha
g'obochi-eka wu-phee mgbureku iya mgburugburu; bya egudekwapho
mkpola-ododo kpu-phee werere oshi ono. 13Ephe kputa echi mkpo-
la-ododo eno depfubegbaa le mgbureku okpa teburu ono. 14Echi ono
no-kubechaa werere oshi pho; k'ophu go-dukwanu ike gudeshia mgboro,
ee-gudeje apa teburu ono. 15Mgboro, ee-gudeje apa teburu ono bu oshi
akesha be ephe gude pyishia ya; bya awua ya mkpola-ododo. 16 Ephe
gude okpobe mkpola-ododo meshia ngwa, aa-tu-kobeje I'eli teburu ono;
mbu gbamugbamu; waa ite; waa okoro; me nkweka ee-gudeje gweeru
Chipfu ngweja-mee.

Iphe, aapfubeje oroku
(Awu 25:31-40)

17Ephe gude okpobe mkpola-ododo, e tsusaru etsusa mee iphe, aapfu-
beje oroku. Ephe meru iya; o nweru oshi; waa ekali. O bya enweru ochi;
nweru nkwo iya; nweru iphe, du ge nwopu okoko; waa iphe, du g'okoko,
jawaru ajaja. Ephe tuko iphemiphe ono mee ge yele iphe ono, aapfube-
je oroku ono dzepfua buru nanu. 18 Oshi iya ono nweru ekali ishii. Ekali

eto nodu le mgbureku iya lany; eto k'ophuu nodu le mgbureku iya ophuu.
19Ekali iya lanu nweru okoro eto. Okoro ono be e mechaaru; o dugbaa
g'okoko oshi alumondu. E mekwaapho nwopu okoko ye iya; yee okoko
ru l'oshi iya ono. 20Oshi iya ono nweru okoro eno, e meru; ¢ du g'okoko
oshi alumondu. O nwekwarupho iphe, e meru; 0 du ge nwopu okoko; yee
iphe, du g'okoko ophu jawaru ajaja. 21 Nwopu okoko lanu be e meru; o
nodu le mkpula ekali iya labo ono, no 1'uzo ali iya. K'ebo nodu le mkpula
ekali iya labo k'echi. K'eto nodu le mkpula ekali iya labo k'uzo eli. Mbu
I'o nochaa le mkpula ekali iya ono ephe n'ishii. 22 Nwopu okoko iya ono;
yee ekali iya ekali iya ono be e meru; yele oshi iya tuko dzepfuru. O buru
okpobe mkpola-ododo, e tsusaru etsusa be e gude mee ya.

23Ephe gudekwapho okpobe mkpola-ododo meta oroku esaa, aa-pfube-
gbaa l'eli iphe ono, aapfubeje oroku ono; bya emetakwapho dkpa iya; waa
iphe, aaguje oku iya. 24Iphe, aapfubeje oroku ono; yee ngwa iya g'o hako-
ta bu okpobe mkpola-ododo, erwa iya du talentu lanu be e gude mee ya.

Oru-ngweja unwit-isensu
(Awu 30:1-5)

25Ephe gude oshi akesha kua oru-ngweja, bu eka aa-kpoje inwti-isensu
oku. Ogologo iya waa osa iya tuko haru enya nhamunha. Iphe, o duchaa
bu nkwo-eka lanu. Eli iya du nkwo-eka labo. Mpu iya; yee oru-ngweja
ono tuko rwagbabe buru nanu. 26 Ephe wukota eli iya; yee mgbureku iya;
waa mpu iya okpobe mkpola-ododo. Ephe gudekwapho mkpola-ododo
kpu-phee mgbureku iya mgburugburu. 27Ephe meta echi mkpola-ododo
ebo ebo depfubegbaa le mgbureku iya ibekeboebo. Ephe depfuberu iya; o
noduchaa le mkpula iphe ono, a kpu-pheru iya mgburugburu ono. O buru
lI'echi ono be ee-yeje mgboro, ee-gudeje apa iya. 28 Ephe gude oshi akesha
pyita mgboro ono; wua ya mkpola-ododo.

29Ephe mekwaapho manu ono, du nso bya eshi mkpo, aawuyje l'ishi
ono; waa okpobe tinwt-isensu ono, eshi mkpo ono. O buru ndu maru eme
manu-mbeleke meru iya.

Oru-ngweja eka ee-gweje ngweja-akpo-oku
(Awu 27:1-8)

3 8 1Ephe gude oshi akesha kuta oru-ngweja. Eli iya du nkwo-eka eto.
Ogologo iya waa ¢sa iya tuko haru enya nhamunha. Iphe, o0 duchaa

bu nkwo-eka ise ise. 2Ephe rutachaa mpu mobechaa l'ishi ishi mgbure-

ku iya ephen'eno. Mpu ono; yee oru-ngweja ono rwagbaa buru nanu. Ephe

mechaa ya nno; bya eworu onyirubvu wua ya. 3Ephe gude onyirubvu me-

shia iphemiphe, ee-gudeje eje ozi 'oru-ngweja ono, bu iya bu ite; waa iphe,

eegudeje ekpo ntu; waa gbamugbamu; waa oji; me iphe, aaguje oku. 4Ephe



Awufu 38 164

gude onyirubvu meta iphe, du nggafu-nggafu g'ugbu; bya enweru mgbureku
eno. Ephe woru iya kwechia uzo ali mgbureku oru-ngweja ono. A -gbe l'uzo
ali iya kwechia ya jasu l'echilabo iya. 5Ephe gudekwapho onyirubvu meta
echi eno hebechaa le mgbureku iphe ono, du nggafu-nggafu g'ugbu ono, e
meru l'onyirubvu ono; g'o buru enya eka ee-pyocha mgboro, ee-gudeje apa
oru-ngweja ono. 6 Ephe gude oshi akesha pyita mgboro labo; wua ya onyiru-
bvu; 7wochaaru mgboro ono nwua l'enya echi pho ibekeboebo. Mgboro ono
ephenebo a-nodujechaa le mgbureku iya ephenebo me a -nodu apa iya. Ephe
gude iberibe oshi mee oru-ngweja ono; uzo du iya l'echi.

Eze gbamugbamu ono
(Awu 30:17-21)

8Ephe gude onyirubvu mee eze gbamugbamu; yee okpa iya. Onyirubvu
ono, ephe gude mee ya ono shi l'onyo unwanyi, anoduje eje ozi 1'onu-aba-
ta ulo-ekwa-ndzuko.

Oma-unuphu
(Awu 27:9-19)

9Ephe bya emee oma-unuphu. Ephe gude owu ochaa, a swiru udo;
kwee ekwa, du ukporo nkwo-eka ise I'ogologo; g'e gude gebuta ibiya ophu
oma-unuphu ono gharu iphu 1'uzo ndohali. 19Ephe gude onyirubvu meta
ukporo itso, aa-kpobe iya; yee enya eka aa-kpobechaa itso ono; bya egu-
de mkpola-ochaa meshia iphe, kweru nko, ee-gude kobe ekwa ono 1'itso
ono; yee iphe, ee-swebe 1'itso ono. 11 Uzo isheli iya bukwapho ekwa, du
ukporo nkwo-eka ise 1'ogologo be e kweru gude gebuta iya. Itso, aa-kpobe
I'uzo isheli ono; yee enya eka aa-kpobe itso ono duchaa ukporo ukporo.
O bukwarupho onyirubvu be e gude metachaa ya. QO bukwanuru mkpo-
la-ochaa be e gude meshia iphe, kweru nko, ee-gude kobe ekwa ono l'itso
ono; yee iphe, ee-swebe 1'itso ono.

12 A bya I'osa oma-unuphu ono 1'uzo enyanwu-ariba iya; bukwa ekwa,
du ukporo nkwo-eka labo le nkwo-eka iri 'ogologo be e kweru; gude
gebuta iya. Ephe bya emeta itso iri, aa-kpobe 1'uzo enyanwu-ariba ono;
metakwapho enya eka aa-kpobechaa itso ono uzo iri. Ephe bya egude
mkpola-ochaa meshia iphe, kweru nko, ee-gude kobe ekwa ono l'itso
ono; yee iphe, ee-swebe 1'itso ono. 13Osa oma-unuphu ono 1'uzo enyanwu-
awawa iya dukwapho ukporo nkwo-eka labo le nkwo-eka iri 'ogologo.
14Ephe bya ekwee ekwa, du nkwo-eka iri 1'ise I'ogologo g'e gude gebuta
aguga onu-abata oma-unuphu ono ibe lanu. Itso, aa-kpobe iya; yee enya
eka aa-kpobechaa itso ono duchaa eto eto. 15A bya l'eka aguga onu-aba-
ta oma-unuphu ono ibe iya ophuu; bukwapho ekwa, du nkwo-eka iri l'ise
l'ogologo be ephe kweru g'e gude gebuta iya. Itso, aa-kpobe iya; yee enya
eka aa-kpobechaa itso ono duchakwapho eto eto.

16Tphe, bu ekwa, ee-gude gebuta oma-unuphu ono mgburugburu
bukota owu ochaa, a swiru udo be ephe gude kwee ya. 17Enya eka aa-
kpobechaa itso, ee-gude kpo-buta gma-unuphu ono mgburugburu bu
onyirubvu be ephe gude meshia ya. Iphe, kweru nko, ee-gude kobe ekwa
ono l'itso ono; yee iphe, ee-swebegbaa l'itso ono bukwanuru mkpola-
ochaa be ephe gude meshia ya. Ishi itso ono be ephe wuru mkpola-ochaa.
Iphe, ee-swebechaa l'itso ono, ee-gude kpo-buta oma-unuphu ono mgbu-
rugburu ono bu mkpola-ochaa be ephe gude meshia ya. 18 Ephe gude
owu, du urwukpu-urwukpu; waa ophu eke mee-mee; waa k'uswe-uswe;
yee owu ochaa, a swiru udo; gude kwee ekwa, du nkwo-eka ukporo l'ogo-
logo; g'e gude gechite onu-abata oma-unuphu ono. O buru ndu gude ngga
ekwe ekwa meru iya. 19Ephe gude onyirubvu metaru onu-abata iya ono
itso eno; waa enya eka aa-kpobechaa itso eno ono. Iphe, kweru nko, ee-
gude kobe ekwa ono l'itso ono; waa iphe, ee-swebechaa l'itso ono be ephe
mekotaru le mkpola-ochaa. Ephe wukotakwapho mkpola-ochaa I'eli itso
ono. 20Iphe, bu nggu, ee-libegbaa eri ulo-ekwa ono; mekwapho k'oma-
unuphu ono be ephe gude onyirubvu mekota.

Iphe, e gude jee ozi obu.

21Qwaa bu mkpako iphe, e gude mee ulo-ekwa obu; mbu ulo-ekwa
Ekemu ono. Qo Mosisu suru ge ndu oshilokpa Livayi dekota iphemiphe
ono l'ekwo. Onye-ishi phe bu Itama nwa Eronu, bu onye uke. 22 Bezale-
lu nwa Uri, bu nwanwa Huru, bu oshilokpa Jiuda mekota iphemiphe ge
Chipfu turu Mésisu onu g'e mee ya. 230nye ephe l'iya tuko mee ya bu
Oholiyabu nwa Ahisamaku; oshilokpa Danu; bu onye maru eme ona; yee
erengete; bya aburu onye maru g'eegudeje owu, du urwukpu-urwukpu;
waa ophu eke mee-mee; waa ophu du uswe-uswe; waa owu ochaa denga-
shia iphe edengashi. 24 Erwa mkpola-ododo, a tutaru le ngweja-amama, a
nuru g'e gude mee ulo ono, du nso ono du ukporo talentu le talentu tete;
waa unu shekelu; 1'ukporo shekelu iri l'ishii; le shekelu tete. G'o ha bukwa
iphe, eegudeje atu erwa iphe l'eze-ulo Chileke be e gude tua ya. 25Erwa
mkpola-ochaa, ndu [zurelu tutaru teke ono, a guru phe ogu ono du ukpo-
ro talentu ise; waa unu shekelu eno; 1'ukporo shekelu esato; le shekelu iri
l'ise. G'o ha bukwa iphe, eegudeje atu erwa iphe l'eze-ulo Chileke be e gu-
de tua ya.

26 phe, mkpola-ochaa obu gbaru phe I'ehu I'ehu bu mkpola-ochaa, erwa iya
bu nkeru-ebo shekelu. G'o ha bukwa iphe, eegudeje atli erwa iphe l'eze-ulo Chi-
leke be e gude ti1a ya. Ndu a guru teke ono, a guru ndu fzurelu ogu ono by; a
-gbe le ndu noru ukporo apha kwaseru. Iphe, ephe du bu ukporo unu nema-
dzu ugbo ukporo eto l'iri l'ise; I'unu nemadzu esato; I'ukporo umadzu iri l'esaa;
I'umadzu iri. 2Mkpola-ochaa ono, erwa iya du ukporo talentu ise ono be e gude
kpushigbaa enya eka aa-kpobegba okpa mgbo ono, ee-gude ku-chite ulo-ekwa

ono uzo ukporo ise. Mkpola-ochaa, erwa iya du talentu lanu be eegudeje kpua
enya iya lanu. 28 Ephe gude unu shekelu mkpola-ochaa eno; 'ukporo shekelu
esato; le shekelu iri l'ise kpushia iphe, nweru nkoloba, ee-gude kobe ekwa ono
l'itso ono; bya egudekwa iya pho wukota l'ishi itso ono; bya egude iya mekwa-
pho iphe, ee-swebegbaa l'itso ono. 29Fphe tutakwarupho onyirubvu, erwa iya
du ukporo talentu eto le talentu iri; waa unu shekelu ishii le ngweja-amama
ono. 30Ephe gude iya kpua enya eka aa-kpobegba itso k'onu-abata ulo-ekwa-
ndzuko ono; bya egudekwa iya pho kpua oru-ngweja ono, bu eka ee-gweje
ngweja-akpo-oku ono; yee iphe ono, du g'ugbu ono; waa ngwa oru-ngweja ono
g'o ha. 31Ephe gudekwa iya pho kpua enya eka aa-kpobegba itso, ee-gude kpo-
buta oma-unuphu ono; wakwapho k'onu-abata iya; waa nggu, ee-libegbaa eri
ulo-ekwa ono; mekwapho k'oma-unuphu iya.

Uwe ndu-uke
(Awu 28:1-14)

39 1Ephe gude owu, du urwukpu-urwukpu; waa ophu eke mee-mese;

yee ophu du uswe-uswe; kweeru ndu-uke uwe, ephe e-yeje gude
eje ozi I'ulo-ekwa ono. Ephe kwekwarupho Eronu uwe, du nso, bu iya bu
ge Chipfu suru Mésisu g'e mee ya.

Uwe ifodu

2Ephe gude owu mkpola-ododo; yee owu, du urwukpu-urwukpu; waa ophu
eke mee-mee; waa ophu du uswe-uswe; waa owu ochaa, a swiru udo; kwee uwe-
ukuvu. 3Ephe woru mkpola-ododo tsusaa etsusa; mee ya; 0 du pheripheri; woru
iya washia agwara; gude agwara ono tsokota le mgbaka owu urwukpu-urwukpu
pho; yee ophu eke mee-mee; yee ophu du uswe-uswe; waa owu ochaa, a swiru
udo pho. O buru onye maru eme ona meru iya. 4Ephe woru werere ekwa labo
libechaa I'uwe-ukuvu ono ibekeboebo; g'a nyaje iya I'ukuvu; g'e gudeje werere
ekwa ono ephenebo lita k'atatiphu yee k'azu. 5Ephe bya ekwekwapho werere
ekwa, ee-gudeje tu-buta iya 'upfu ye iya. Werere ekwa ono be yee ifodu ono
tuko buru iphe lanu. Iphe, e gude kwee ya bu owu mkpola-ododo; yee owu, du
urwukpu-urwukpu; waa ophu eke mee-mee; yee k'uswe-uswe; yee owu ochaa, a
swiru udo, bu iya bu ge Chipfu turu Mésisu onu g'e mee ya. 6 Mkpuma 6nikuist
pho be ephe wuru mkpola-ododo ligburonu iya. O buru egube ono, onye apyije
mkpuma, vu oke aswa akashije epha le mkpuma; gude mee ya iphe-ohubama
ono bu gephe kakotaru epha unwu fzurelu le mkpuma ono. 7Ephe bya adzupya-
be mkpuma labg ono leli uwe-ukuvu pho ephenebo; k'ophu Chipfu e-gudeje iya
nyata unwu fzurelu, bu iya bu ge Chipfu turu Mésisu onu g'e mee ya.

Uwe-OQkpoma

8Ephe bya ekwee uwe-gokpoma pho, ee-gudeje acho iphe, bu uche
Chipfu pho. Ephe kweru iya; o0 du g'uwe-ukuvu pho, e kweru l'owu

mkpola-ododo; yee owu, du urwukpu-urwukpu; yee ophu eke mee-mese;
waa k'uswe-uswe; waa owu ochaa, a swiru udo. O buru onye maru eme
ona meru iya. 20 nweru mgbureku eno; du nkwegba labo. Mgbureku iya
ono ephen'eno tukokwa haru enya nhamunha. Ogologo iya du nkwo-eka
lanuy; osa iya dukwapho nkwo-eka lanu. 19Ephe bya adzupyabe mkpuma,
vu oke aswa l'ogiri 'ogiri uzo eno l'ekwa ono. Mkpuma, no l'ogiri iya ke
mbu bu rubi; yee tépazi; waa bérilt. 110giri iya k'ebo; bu tokwést; yee
safaya; waa émeraludi be ephe doru iya. 120 be l'ogiri iya k'eto; o buru
jiasintl; yee agetl;; waa amitistutu be ephe doru iya. 13 Teke o beru l'ogiri
bya awua mkpola-ododo 1'igburonu mkpuma ono.

14Iphe, 0 du bu mkpuma iri I'ebo. G'ephe ha nanu nanu no-chichaaru
enya epha unwu [zurelu. Ephe bya edechaa epha unwu fzurelu ono le
mkpuma ono; ¢ du g'iphe-ohubama nochia enya okpa-ipfu iri I'ebo ndu
Izurelu. 15Ephe gude owu okpobe mkpola-ododo swishia gwogirigwo, ee-
lipfubegbaa I'uwe-okpoma obu; mbu swishia ya; o0 du g'onye swiru udo.
16 Ephe gude mkpola-ododo meta echi labo; yechaa l'ishi uwe-okpoma
ono; 17bya eworu gwogirigwo pho libechaa l'echi ono, e yegbaaru 1'ishi
uwe-okpoma obu. 18 Ephe bya ewota ishi gwogirigwo ono ishi iya ophuu
lipfubekwapho le mkpola-ododo pho, a wuru l'igburonu mkpuma labo
pho, e lipfuberu l'eli uwe-ukuvu pho. 19Ephe bya egude mkpola-ododo
meta echi labo 0zo; lipfube 1'ishi uwe-okpoma obu 1'uzo ali. Ephe lipfu-
beru iya I'ime uwe-okpoma obu; ibiya ophu tukoru l'eli uwe-ukuvu pho.
20Ephe bya egude mkpola-ododo metafua echi labo 0zo; libechaa 1'ishishi
werere ekwa labo pho 'uzo ali iya; mbu werere ekwa ono, e liberu l'eli
uwe-ukuvu ono. Ephe liberu iya temanu I'e rwua eka ono, a nmaru we-
rere ekwa, a tu-butaru 'upfu uwe-ukuvu ono. 21Echi k'uwe-gkpoma pho
be ephe gude eri, e gude owu, du urwukpu-urwukpu swia; litachaa l'echi
uwe-ukuvu obu; k'ophu 0o-nodu le mgboru werere ekwa, atu-buta I'upfu
pho; g'uwe-okpoma pho ta nodujeshi aku peepee l'eli uwe-ukuvu obu, bu
iya bu ge Chipfu turu Mésisu onu g'e mee ya.

Uwe uke ozo

22 Ephe gude ekwa, du urwukpu-urwukpu mee uwe mgbalanu, ee-ye-
je uwe-ukuvu ono l'eli iya. O buru onye maru ekwe ekwa ree kweru iya.
23Ephe kweru iya; eka eepyoje iya ishi nodu iya l'echilabo; bya eswia
igburonu iya onu g'eeswije olu uwe-a; g'o to lakahu. 24Ephe gude owu,
du urwukpu-urwukpu; waa ophu eke mee-mee; yee ophu du uswe-uswe;
waa owu ochaa, a swiru udo; metachaa iphe, dugbaa g'akpuru itorokuma;
dophee onu uwe ono mgburugburu. 25Ephe bya egude okpobe mkpola-
ododo meshia okunmengu dophee igburonu uwe ono mgburugburu le
mgbaka iphe ono, dugbaa g'akpuru itorokuma ono. 26 Qkunmengu ono;

waa iphe ono, e meru; o0 du g'akpuru itorokuma ono; no-phee igburonu
uwe ono mgburugburu. E dongakotaru phe edonga I'onu uwe ono, ee-
yeje ejeru Chipfu ozi ono, bu iya bu ge Chipfu turu Mésisu onu g'e mee
ya. 27Ephe gude owu ochaa kweeru Eronu; yee unwu iya uwe mgbala-
nu. O buru onye maru ekwe ekwa ree kweru iya. 28 Ephe gudekwapho
owu ochaa kwee okpulishi-ekwa ono; waa okpu ndu-uke ono; gude owu
ochaa, a swiru udo kwee nwiba ono. 29Ephe gude owu ochaa, a swiru
udo; waa owu, du urwukpu-urwukpu; waa ophu eke mee-mee; yee ophu
du uswe-uswe kwee ekwa-atu-buta-I'upfu ono. O buru onye maru ekwe
ekwa kweru iya; bya aburu ge Chipfu turu Mésisu onu g'e mee ya. 30Ephe
gude okpobe mkpola-ododo meta iphe, du g'okwekpu; dee ya iphe g'eede-
je l'iphe-ohubama-a. Iphe, ephe deru iya bu: IPHE, DURU CHIPFU NSO.
31Ephe bya ewota eri, e gude owu, du urwukpu-urwukpu swia; libe l'iphe
ono, du g'okwekpu ono; woru iya lipyabe l'atatiphu okpulishi-ekwa, bu
iya bu ge Chipfu turu Mésisu onu g'e mee ya.

Mésisu eje agbaphe ulo-ekwa ono.

32Nta-a be ulo-ekwa ono; mbu ulo-ekwa-ndzuko ono be e meghewaru.
Ndu fzurelu tukoeru iya pho mekota ge Chipfu suru Mésisu g'e mee ya.
33Noo ya; ephe chita iphe ulo-ekwa ono g'o ha chitaru Mésisu; mbu ulo-
ekwa ono; me ngwa iya, du g'iphe iya ono, nweru nkoloba ono; waa mgbo
ono, ee-gude ku-chite ulo-ekwa ono; waa oshi ono, ee-gudegbaa swebu-
shia le mgbo ono; waa itso iya ono; yee enya eka aa-kpobechaa itso ono;
waa okpa mgbo ono.

34Ephe chitakwarupho akpo ebili ono, a tseru l'uswe, ee-gude kpua
ulo-ekwa ono; waa akpo umoro-enyimu ono; waa ekwa ono, ee-gude ko-
buta eka-kakota-adu-nso ono; 35waa okpoko-ekemu ono; yee mgboro ono,
ee-gudeje apa iya ono; waa opfu okpoko ono, aa-noduje apfu ugwo iphe-
eji ono; 36 waa teburu ono; yee ngwa iya; waa buredi ono, ee-dobeje 1'iphu
Chipfu ono; 37waa iphe ono, aapfubeje oroku ono, e meru I'okpobe mkpo-
la-ododo ono; waa oroku iya ono; yee ngwa iya; waa manu ono, ee-gudeje
anwu oku ono; 38 waa oru-ngweja ono, e meru le mkpola-ododo ono; waa
manu ono, aa-wu l'ishi ono; waa inwu-isensu ono, eshi mkpo ono; waa
ekwa ono, ee-kochite onu-abata ulo-ekwa ono; 39waa oru-ngweja ono,
bu eka ee-gweje ngweja-akpo-oku ono, e gude onyirubvu mee ono; waa
iphe iya ono, du g'ugbu ono; waa mgboro iya; yee ngwa iya g'o ha; waa
eze gbamugbamu ono; yee iphe ono, aa-subeje iya ono; 40waa ekwa ono,
ee-gude gebuta oma-unuphu ono; yee itso iya; waa enya eka aa-kpobe-
chaa itso ono g'o ha; waa ekwa, ee-gude gechite onu-abata oma-unuphu
ono; waa eri iya; yee nggu iya; yee iphemiphe, ee-gude eje ozi 1'ulo-ekwa
ono; mbu ulo-ekwa-ndzuko ono; 41 waa uwe ono, e kweru ekwekwe, ee-
yeje gude eje ozi l'ulo-nso ono; mbu uwe, du nso ke Eronu, bu onye uke;

yee k'unwu iya, ephe e-yeje m'ephe nodu eje ozi uke phe. 42Ndu fzurelu
tukoepho iphemiphe ono mekota ge Chipfu turu Mésisu onu iya. 43 Mosi-
su bya elee enya l'ozi ono; huma I'ephe jekotaeru iya pho ge Chipfu suru
g'e mee ya. Qo ya bu; o bya agoru onu-oma nu phe; gude kele phe ekele
ozi ono, ephe jeru ono.

Akpobe ulo-ekwa ono

40 1Noo ya; Chipfu su Mésisu: 2“Kpobe ulo-ekwa ono; mbu

ulo-ekwa-ndzuko; le mboku, onwa mbu fuerupho. 3Paru okpoko-
ekemu ono sube iya l'ime; 1'i wota ekwa ono gude kobuta iya. 4Li pabata
teburu ono; yee ngwa iya. Li pabatakwapho iphe ono, aapfubeje oroku
ono; dozichaa oroku, du iya nu. 5Li patakwapho oru-ngweja-inwu-isensu
ono, e meru le mkpola-ododo ono; sube 1'atatiphu okpoko-ekemu ono; gu-
de ekwa ono kobuta onu-abata ulo-ekwa ono.

6“Li sube oru-ngweja ono, bu eka ee-gweje ngweja-akpo-oku ono l'ata-
tiphu onu-abata ulo-ekwa ono; mbu ulo-ekwa-ndzuko ono. 7Li pata eze
gbamugbamu ono sube le mgbaka ulo-ekwa-ndzuko ono; yee oru-ngweja
ono, bu eka ee-gweje ngweja-akpo-oku ono; kuru mini ye iya. 8Li chita
ekwa oma-unuphu ono gude kobuta gma-unuphu mgburugburu; wota-
kwapho ekwa onu-abata gma-unuphu ono kochite onu-abata iya. 9L1i
wota manu ono, aa-wu l'ishi ono; wua 1'ulo-ekwa ono; yee iphemiphe,
nokota iya nu; shi nno doo yee iphemiphe, no iya nu nso; g'o du nso. 10Lj
wukwapho oru-ngweja ono, bu eka ee-gweje ngweja-akpo-oku ono ma-
ny; yee ngwa iya g'o ha; shikwapho nno doo ya nso; g'o buru iphe, du nso
shii. 11Li wukwapho eze gbamugbamu ono; yee okpa iya manu; shi nno
doo ya nso.

12“)i duta Eronu; yee unwu iya bya lI'onu-abata ulo-ekwa-ndzuko ono;
wua phe ehu. 13Lj chita uwe ono, du nso ono yee Eronu; wua ya manu
l'ishi gude doo ya nso; k'ophu go-buru onye uke; jeeru mu ozi. 14Li du-
takwapho unwu iya yeshia phe uwe mgbalanu phe. 15Li wua phe manu
l'ishi g'i wuru nna phe; g'ephe buru ndu-uke jeeru mu ozi. Manu ono,
ii-wu phe 1'ishi ono e-me phe; g'ephe buru ndu-uke; e -shi 1'ogbo sweru
ogbo.” 16 Mésisu tuko iphemiphe mekota ge Chipfu turu iya onu g'o mee
ya.
170 be l'apha k'ebo le mboku, onwa mbu furu; e woru ulo-ekwa ono
kpobe. 18 M6sisu woru enya eka aa-kpobechaa mgbo ulo-ekwa ono; waa
itso iya; pfubegbaa; bya akpobe iya mgbo ono; bya eye iya iphe ono, ee-
gude swebushia le mgbo ono; bya kpobekwa iya pho itso ono; shi nno
kpobe ulo-ekwa ono teke ono. 190 wota ekwa ono phushi I'eli ulo-ekwa
obu; bya achita iphe phu-chite ulo-ekwa ono, bu iya bu ge Chipfu suru g'e
mee ya. 200 pata ekemu ono ye l'ime okpoko ono; woru mgboro iya ono
pyochaa l'okpoko ono; bya apata opfu okpoko ono, aa-nodu apfu ugwo

iphe-eji ono; sube iya l'eli. 210 gbe teke ono pata okpoko ono pabata I'ulo-
ekwa ono; bya eworu ekwa ono kobuta okpoko-ekemu ono, bu iya bu

ge Chipfu turu iya onu g'o mee ya. 22Mobsisu bya apata teburu ono sube
I'ulo-ekwa-ndzuko ono 1'uzo isheli; 'okotazu ekwa, e gude kobuta eka-ka-
kota-adu-nso ono. 230 woru buredi ono dobe l'atatiphu Chipfu, bu iya bu
ge Chipfu turu iya onu g'o mee ya. 240Q pata iphe ono, aapfubeje oroku
ono sube I'ulo-ekwa-ndzuko ono 1'uzo ndohali; yele teburu ono ghagbabe
iphu; 25bya anodu l'iphu Chipfu l'eka ono mezichaa oroku, du iya nu, bu
iya bu ge Chipfu turu iya onu g'o mee ya. 26 Q patakwapho oru-ngweja
ono, e meru le mkpola-ododo ono sube l'atatiphu ekwa ono, e gude ko-
buta eka-kakota-adu-nso ono; 27bya akpo inwii-isensu oku l'oru-ngweja
ono, bu iya bu ge Chipfu ziru iya g'o mee ya.

280 wota ekwa ono gude kochite onu-abata ulo-ekwa ono; 29bya eworu
oru-ngweja ono, bu eka ee-gweje ngweja-akpo-oku ono sube le mgboru
onu-abata ulo-ekwa-ndzuko ono; bya egweeru Chipfu ngweja-akpo-oku;
yee ngweja-nri 'oru-ngweja ono, bu iya bu ge Chipfu turu iya ekemu g'o
mee ya. 30Q bya apata eze gbamugbamu ono sube le mgbaka ulo-ekwa-
ndzuko ono; yee oru-ngweja ono, bu eka ee-gweje ngweja-akpo-oku ono.
31Q buru eze gbamugbamu ono be Eronu yee unwu iya; waa Mésisu gude
kwoo eka; yee okpa. 320 nodu abujeru; ephe -mee g'ephe bahu I'ulo-
ekwa-ndzuko ono; 0zoo g'ephe kpiritaru ntse l'oru-ngweja ono, bu eka
eegweje ngweja-akpo-oku ono; ephe akwoadaa eka yee okpa, bu iya bu
ge Chipfu turu phe ekemu g'ephe meje iya. 33 Mésisu bya achitakwapho
ekwa oma-unuphu ono gude kobuta oma-unuphu ulo-ekwa ono yele oru-
ngweja ono mgburugburu; wotakwapho ekwa onu-abata oma-unuphu ono
kochite onu-abata iya. O buru iya bu le Mésisu ejeghee 0zi obu.

Akpabiri Chipfu

34Noo ya; urwukpu ono bya aso-kpute ulo-ekwa-ndzuko ono; akpa-
biri Chipfu bya eji ulo-ekwa ono ejiji. 35 Qphu Mésisu adukpodanu ike
ye ishi l'ulo-ekwa-ndzuko ono; noo kele urwukpu so-kputeru iya; teme
akpabiri Chipfu ji ulo-ekwa-ndzuko ono ejiji. 36 Ndu Izurelu nodu abuje-
ru; teke urwukpu ono wukahuru I'eli ulo-ekwa ono; ephe akwalia. 37 Teke
urwukpu ono atugbuduru; ephe anodu l'eka ephe no gbiriri jasu mboku,
urwukpu ono a-tugbu. 38 Qo ya buy; urwukpu Chipfu, no aso-kputaje ulo-
ekwa ono l'eswe; teke o beru I'enyashi I'o nwuahaa g'oku l'atatiphu ndu
Izurelu. O buru g'o mekotaru bu ono jasu ndu fzurelu jeghee ije phe ono.

Ngweja-akpo-oku

1 1Chipfu gbe I'ulo-ekwa-ndzuko kua Mésisu oku bya epfuru yeru iya;

su iya: 2“Waa opfu, ii-pfuru nu unwu Izurelu baa: O -duru g'unu ha
onye gude ngweja abya anu Chipfu; g'onye ono jejekwa l'eka eswi; 0zoo
aturu me eghu iya doru je akputa nanu gude bya anu iya.

3“Q -buru onye bu eswi be o gude abya egweru mu ngweja-akpo-oku;
g'onye ono kputakwa oke-eswi, adudu eka iphe mebyiru iya; bya anu
l'onu-abata ulo-ekwa-ndzuko; k'ophu Chipfu a-natakwanu iya. 4 G'onye
ono byabe anu ono, ¢ nuru g'o buru ngweja-akpo-oku ono eka 1'ishi. Aa-
nata iya g'o nochia enya onye ono; buru iphe, ee-gude pfua ugwo iphe-eji,
onye ono meshiru. 5G'onye ono nodu l'iphu Chipfu gbua oke-eswi ono.
Unwu Eronu, bu ndu-uke egude mee oke-eswi ono phephee oru-ngweja
mgburugburu; mbu I'onu-abata ulo-ekwa-ndzuko ono. 6 G'o swakwaa anu
ono akpo; bushia anu iya iphiriba iphiriba. 7Unwu Eronu ono, bu onye
uke ono abya akpobe oku l'oru-ngweja ono; bya eworu nku doo byemu-
byemu l'oku ono. 8 Ndu uke ono, bu iya bu unwu Eronu ono abya eworu
iphiriba iphiriba anu ono; mekpoo ishi iya; yee éba iya doo le nku ono, e
doru l'oku ono, a kpoberu l'oru-ngweja ono. 2Iphe-epho iya; waa eka iya;
me okpa iya be onye ono e-gude mini saa asasa. E -mechaa; onye uke atu-
ko iphemiphe ono kpoo oku I'oru-ngweja ono; g'o buru ngweja-akpo-oku;
mbu ngweja, aakpo oku anu Chipfu, mkpo iya du Chipfu ree.

10“Q -buru l'onye obu bu eghu; 0zoo aturu be o gude bya egwe
ngweja-akpo-oku; g'o bukwaru iphe, oo-wota bu okee ya, adudu eka iphe
mebyiru iya. 11 G'onye ono gha iphu l'uzo isheli woru iphe-ngweja ono
gbua le mgbureku oru-ngweja ono l'atatiphu Chipfu. Unwu Eronu, bu
ogbo-uke eworu mee anu ono phephee mgburugburu oru-ngweja ono.
120nye ono eworu anu ngweja ono bushia iphiriba iphiriba. Onye uke
abya achiru yele ishi iya; yee éba iya doo byemubyemu I'eli nku ono, no

I'oku ono, a kpoberu l'oru-ngweja ono. 13Iphe-epho iya; waa eka iya; yee
okpa iya be onye ono e-gude mini saa asasa. Onye uke atuko iphemiphe
ono kpoo oku l'oru-ngweja ono; g'o buru ngweja-akpo-oku; mbu ngweja,
aakpo oku anu Chipfu, mkpo iya du Chipfu ree.

14“Q -buru l'go iphe furu nkt be onye obu gude bya egweru Chipfu
ngweja-akpo-oku obu; g'o bukwaru ndo; 0zoo kparaka be oo-gude bya.
150nye uke anwuta iya bya l'oru-ngweja ono; bya aswi-bufu iya ishi woru
iya kpoo oku l'oru-ngweja onoya. L'o haa mee ya g'o lashia l'aguga oru-
ngweja ono. 16Lo bya achifuta iya okpa-nri; bya anmashia ya eba bya
eworu iya wushi l'ibiya k'uzo enyanwu-awawa oru-ngweja ono; mbu 1'uzo
eka ono, aawushije ntu ono. 17Lo gbe le nkit enu ono lajaa ya ebo g'o
gheru onu; ole g'o to lajahashi iya ebo g'o nodu iche iche. Onye uke abya
eworu iya kpoo oku l'oru-ngweja; mbu l'eli nku ono, e doru l'eli iya ono;
g'o buru ngweja-akpo-oku; mbu ngweja, aakpo oku anu Chipfu, mkpo iya
du Chipfu ree.”

Ngweja-nri

2 1“Q -buru onye gude ngweja-nri abya agwa Chipfu; g'onye ono gude

ukpokutu iphe gude bya. Lo gbashi iya manu; yekwa iya pho inwu-
isensu. 20 -mechaa ya nno l'o woru iya nu unwu Eronu, bu ndu-uke.
G'onye uke woru ukpokutu iphe ophu jiru mkpoji-eka a gbashiru many;
bya eworu iphe, bu unwu-isensu, e yeru iya kpoo oku lI'oru-ngweja ono;
g'o nochia enya ngweja-nri ono; g'o buru iphe, aakpo oku anu Chipfu,
mkpo iya du Chipfu ree. 3Ngweja-nri ono ophu ghuduru nu a-buwaro ke
Eronu yee unwu iya. O du nso shii kele o shi le ngweja, aakpo oku anu
Chipfu.

4“Teke o bu ngweja-nri, e gheru le ntu-oku be i wotaru; g'o bukwa-
ru akara, e yeduru iphe, ekoje buredi, e meru I'ukpokutu witi, a gworu
le manuy; odumeka I'o buru echa-mbekee, e yeduru iphe, ekoje buredi, a
gworu le manu. 5Teke o bu le ngweja ngu bu ngweja-nri ophu e gheru
le mbeji; g'o bukwaru ukpokutu ereshi, a gworu le manu; mbu ereshi,
e yeduru iphe, ekoje buredi. 6 Gwepyashia ya egwepyashi; I'i bya agba-
shi iya manu l'eli; kele o0 bukwa ngweja-nri. 7Teke o bu le ngweja ngu bu
ngweja-nri, e shiru l'ite; g'o bukwaru ukpokutu ereshi, e yeru manu be
ii-gude mee ya. 80 buru ngweja-nri, dugbaa egube ono be unu e-gudeje
byapfuta Chipfu. Teke e gwetaru iya bya anu onye uke; 1'o gude iya bya
l'oru-ngweja ono. 2Onye uke ono e-wota ophu a-ng-chi enya ngweja ono
je akpoo oku l'oru-ngweja; g'o buru ngweja, aakpo oku anu Chipfu, mkpo
iya du Chipfu ree. 19Ngweja-nri ono ophu phoduru nu buwaa ke Eronu
yee unwu iya. Q du nso shii kele o shi le ngweja, aakpo oku anu Chipfu.

11“G'o to dukwa ngweja-nri, unu gude abya agwa Chipfu, unu e-yeje
iphe, ekoje buredi. Mbu-a; g'o to dukwa iphe, e yeru iphe, ekoje buredi;

0z00 manu-enwu, unu e-ye le ngweja, unu akpo oku anu Chipfu. 12Unu
e-yekobeje iya le ngweja akpuru mbu, iphe, unu koru l'opfu unu mitaru
abya anu Chipfu. Obenu le-a; g'a ta kpokwa iya oku l'oru-ngweja g'o bu-
ru ngweja, mkpo iya du Chipfu ree. 13G'onye gude ngweja-nri abya agwa
Chipfu yejekwa iya tint. Ophu i kwejekwa g'ind ogbandzu Chileke ngu
ono ta adu le ngweja-nri ngu. Mbu-a; yejekwa tint l'iphe, bukpoo ngweja,
iigwekpoo egwegwe.

14“Q -buru I'unu gude akpuru mbu, iphe, unu koru l'opfu unu mitaru
gude abya egweru Chipfu ngweja-nri; unu gbutakwa ishi ereshi, dukwa-
du oyii; hua ahuhtt gude gwee ngweja-nri obu; unu tsukwaa ya etsutsu.
15Unu gbashikwa iya manu; yekwa iya pho unwi-isensu; kele o0 bukwa
ngweja-nri. 16 G'onye uke hata nwophu a-no-chi enya ngweja ono kpoo
oku; mbu iphe, shi l'ereshi ono, e tsuru etsutsu gbashi iya manu ono; me-
kpoo iphe, bu tinwt-isensu, e yeru iya. O buakwaa ngweja, aakpo oku
anu Chipfu.”

Ngweja-ehu-guu

3 1“Q -buru onye gude ngweja-ehu-guu abya agwa Chipfu; ¢ -buru
oke-eswi; 0zoo ne iya be o gude abya agwa Chipfu obu; g'onye ono
gudekwa ophu adudu eka iphe mebyiru iya. 2 G'onye ono woru eka byabe
iphe ngweja ono l'ishi. O -mechaa nno l'o woru iya gbua l'onu-abata ulo-

ekwa-ndzuko. E -gbuchaa ya; unwu Eronu, bu ndu-uke egude mee-iphe
ono je ephephee oru-ngweja mgburugburu. 3L'o gbe l'iphe ngweja-ehu-
guu ono bota anuy, aa-kpo oku nu Chipfu. Iphe, aa-bota bu eba, kwechiru
iphe-epho iya; waa ophu nokota l'iphe-epho iya l'ophu. 4Lo botakwapho
akpurt iya ephenebo yekobe iya; waa eba, du iya nu, bu ophu no I'uzo
ose iya. G'o tuko anya iya ephe l'akpurt iya ono bofuchaa. 5G'unwu Ero-
nu woru iya kpoo oku l'oru-ngweja l'eli ngweja-akpo-oku ono, no I'eli
nkuy, e doru l'oku ono; g'o buru ngweja, aakpo oku anu Chipfu, mkpo iya
du Chipfu ree.

6“0 -buru onye bu aturu; o0zoo eghu be o gude abya anu Chipfu
ngweja-ehu-guu; o -bu okee ya-o0; 0zoo nyee ya-o; g'o nukwa ophu adu-
du eka iphe mebyiru iya. 7Q -buru nwaturu be onye ono kpu bya anu ke
ngweja obu; g'o kpukwaru iya bya l'iphu Chipfu. 8 G'onye ono woru eka
byabe iphe ngweja ono 1'ishi; woru iya gbua I'onu-abata ulo-ekwa-ndzu-
ko. E -mechaa; unwu Eronu egude mee anu ono je ephephee oru-ngweja
mgburugburu. 90nye ono abya agbe l'anu ngweja-ehu-guu ono buta any,
ee-gude gweeru Chipfu ngweja, aa-kpo oku nu iya. Eba iya g'o ha be
ee-hetagbu; teme 1'a gbe le mgboru okpu okpurukpu iya gbujita upfumo-
dzu iya l'ophu, bu eka eba aduje ono. Eba, kwechiru iphe-epho iya; waa
ophu nokota l'iphe-epho iya be ee-hetafua. 19Llo botakwapho akpurt iya
ephenebo yekobe iya; waa eba, du iya nu, bu ophu no l'uzo ose iya. G'o

tuko anya iya; ephe le akpuru iya ono bofuchaa. 11 Onye uke ewota iya je
akpooru Chipfu oku l'oru-ngweja; kele o bu nri; mbu ngweja, aakpo oku
anu Chipfu.

12“Q -buru onye bu eghu be o kpu bya egwe ngweja obu; g'onye ono
kputakwa iya pho bya l'iphu Chipfu. 13G'onye ono wokwarupho eka
byabe eghu ono l'ishi; woru iya gbua l'atatiphu ulo-ekwa-ndzuko. Unwu
Eronu eworu mee ya je ephephee l'oru-ngweja mgburugburu. 14Iphe,
oo-wofuta l'anu ono gude gweeru Chipfu ngweja, aakpo oku bu eba, kwe-
chiru iphe-epho iya; me ophu nokota l'iphe-epho iya. 15Lo botakwapho
akpurt iya ephenebo yekobe iya; waa eba, du iya nu, bu ophu no I'uzo
ose iya. G'o tuko anya iya ephe l'akplirt iya ono bofuchaa. 16 Onye uke
ewota iya je akpoo oku l'oru-ngweja; g'o buru nri, e gweru ngweja, aakpo
oku, mkpo iya du Chipfu ree. Eba anu l'ophu bukota ke Chipfu. 17Ekemu-
a bu ekemu, a-no; e -shi l'ogbo sweru ogbo l'eka bukpoo eka unu bu: Unu
ta atajekwa eba-iphe; 0zoo mee ya.”

Ngweja-iphe-eji

1Tobudu iya bu; Chipfu su Mésisu: 2“Waa iphe, ii-pfuru ndu izurelu
baa: Teke ¢ duru onye meru iphe-eji lamagama; mee iphe, Chipfu
turu ekemu su g'e te emeshi.

3“Q -buru onye uke, a wuru manu l'ishi meru iphe-eji obu; shi nno me-
ta ikpe-anmanma kpua oha l'ophu; g'onye ono kputakwa oke-eswi, adudu
eka iphe mebyiru iya; gude bya ewotaru Chipfu g'o buru ngweja-iphe-eji
k'iphe-eji ono, o meru ono. 4 G'onye ono kputa oke-eswi ono gude bya
l'iphu Chipfu I'onu-abata ulo-ekwa-ndzuko. L'o woru eka byabe oke-eswi
ono l'ishi; gbua ya l'iphu Chipfu l'eka ono. 5G'onye uke ono, a wuru manu
l'ishi ono haru meta mee oke-eswi ono gude bahu I'ime ulo-ekwa-ndzu-
ko. 6o tsee mkpushi-eka le mee ono phee mgbo esaa l'atatiphu Chipfu;
mbu l'atatiphu ekwa ono, du nso ono. 7Onye uke ono abya emetakwapho
mee anu ono wuru ye le mpu pho, e mobegbaaru l'oru-ngweja unwii-
isensu; mbu oru-ngweja ono, no l'atatiphu Chipfu I'ulo-ekwa-ndzuko. L'o
pata mee ophu phoduru nu je awuru ye l'okpali oru-ngweja eka eegweje
ngweja-akpo-oku, no 'onu-abata ulo-ekwa-ndzuko.

8“Lo bya eheshikota iphe, bu eba, du I'oke-eswi ono, e gude egwe
ngweja-iphe-eji ono; mbu eba, kwechiru iphe-epho iya; mekpoo eba,
kweru iphe-epho iya ono l'ophu. 9Lo bya abofu iya akpurt iya ephenebo;
bya eheshikota iya eba, du iya nu, bu ophu no 1'uzo ose iya. G'o tuko
anya iya; ephe l'akpuru iya ono bofuchaa. 10Qo egube ono, eeheshije eba
l'oke-eswi, e gude egwe ngweja-ehu-guu ono bu g'ee-heshikwapho owa.
E -mechaa ya nno; onye uke ono ewota iya je akpoo oku l'oru-ngweja
eka eegweje ngweja-akpo-oku. 11 Akpo oke-eswi ono; me anu iya l'ophu;
je akpaa l'ishi iya; me eka iya; me okpa iya; waa iphe-epho iya; me nshi

iya; 12mbu anu eswi ono g'o hakota be oo-gude lufu l'eka ndu fzurelu
kpobegbaaru ulo-ekwa phe. G'o gude iya je l'eka e te merwushiduru eme-
rwushi; mbu l'eka aawushije ntu ono; je akpoo ya oku I'eli ntu ono.

13“Teke o bu l'oo ndu Izurelu 'ophu meru iphe-eji 'amagama; shi nno
mee iphe, Chipfu turu ekemu su g'e te emeshi; obeta o buru I'ephe ta
amadu iphe, meru nu; be ikpe nmakwaru phe. 14Teke o bukwanu l'iphe,
ephe meru be ephe byaru amaru; ge ndu fzurelu kputakwa nwa oke-eswi
gude bya l'iphu ulo-ekwa-ndzuko bya egweeru Chileke ngweja-iphe-eji
ono. 15Ge ndu bu ogerenya ndu Izurelu byabe oke-eswi ono eka l'ishi
l'atatiphu Chipfu; l'e woru nwa oke-eswi ono gbua I'eka ono. 16 G'onye
uke, a wuru manu l'ishi meta mee oke-eswi ono gude bahu l'ulo-ekwa-
ndzuko; 17tsee mkpushi-eka le mee anu ono; phee mgbo esaa I'atatiphu
Chipfu; mbu l'iphu ekwa ono.

18“L'o metakwapho mee ono wuru ye le mpu, e moberu l'oru-ngweja;
mbu oru-ngweja ono, no l'atatiphu Chipfu I'ulo-ekwa-ndzuko ono. Lo pata
mee ono ophu phoduru nu je awuru ye l'okpali oru-ngweja eka eegwe-
je ngweja-akpo-oku, bu ophu no I'onu-abata ulo-ekwa-ndzuko. 19Eba
anu ono l'ophu be oo-heshikota kpoo oku I'oru-ngweja ono. 20 Qo epho
g'o meru oke-eswi ono, e gude gwee ngweja-iphe-eji ono bu g'oo-mekota
oke-eswi gwa-a. Qo egube ono bu g'onye uke ono e-shi pfuaru phe ugwo
iphe-eji obu, ephe meru obu; k'ophu aa-gukwanuru phe nvu. 21Lo pata
anu oke-eswi ono gude lufu l'azu eka ndu fzurelu kpobegbaaru ulo-ekwa
phe je akpoo oku g'a kporu oke-eswi k'ivuzo pho. Ono aburu ngweja-
iphe-eji oha l'ophu.

22“Q -buru onye-ishi meru iphe-eji 'amagama; mbu mee iphe, Chipfu,
bu Chileke iya turu ekemu su g'e te emeshi; be ikpe nmaakwaru onye
obu. 230 -buru l'iphe-¢ji ono, o meru be e meru; o maru; iphe, oo-wota
bu mkpi, adudu eka iphe mebyiru iya g'o buru ngweja iya. 24Lo byabe
mkpi ono eka l'ishi woru iya gbua l'eka eegbuje anu, e gude egwe ngweja-
akpo-oku l'atatiphu Chipfu. O kwa ngweja-iphe-eji be o bu. 25G'onye uke
tsee mkpushi-eka le mee anu ono tee le mpu, e mobegbaaru l'oru-ngweja
eka eegweje ngweja-akpo-oku. L'o bya eworu mee ono, phoduru nu ono
wuru ye l'okpali oru-ngweja obu. 26 Eba anu ono 1'ophu be oo-heshikota
kpoo oku l'oru-ngweja; g'a kporu ke ngweja-ehu-guu pho. Onye uke eshi
nno pfua ugwo iphe-eji obu, onye ono meru obu; g'eeshi nno gukwanaaru
onye ono nvu l'iphe-¢ji iya obu.

27¢Q -buru l'o duru onye fzurelu mmanu 0zo, meru iphe-eji 'amagama;
mbu mee iphe, Chipfu turu ekemu su g'e te emeshi; be ikpe nmaakwaru
onye obu. 28Q -buru l'iphe-eji ono, o meru ono be e meru; o maru; iphe,
oo-wota bu nyee eghu, adudu eka iphe mebyiru iya; g'o buru ngweja
k'iphe-eji ono, o meru ono. 29G'o byabe eka l'ishi anu ono; woru iya gbua
l'eka eegbuje anuy, e gude egwe ngweja-akpo-oku. 30G'onye uke tsee

mkpushi-eka le mee anu ono tee le mpu, e mobegbaaru l'oru-ngweja eka
eegweje ngweja-akpo-oku. Lo bya eworu mee ono, phoduru nu ono wuru
ye l'okpali oru-ngweja obu. 31Lo bya eheshikota eba, no 1'anu ono; mbu
egube ono, eemeje ke ngweja-ehu-guu ono. Onye uke akpoo ya oku l'oru-
ngweja; g'o buru ngweja, mkpo iya du Chipfu ree; g'o shi nno pfua ugwo
iphe-€ji, onye obu meru; k'ophu aa-gukwanuru iya nvu.

32“Teke o bu aturu be onye ono gude bya anunu ke ngweja-iphe-¢ji obu;
g'onye ono gudekwa ada aturu, adudu eka iphe mebyiru iya. 33 G'o wokwa-
rupho eka byabe l'ishi anu ono; woru iya gbua; g'o buru ngweja-iphe-eji.
Eka 0o-nodu gbua ya bu eka eegbuje anuy, e gude egwe ngweja-akpo-oku.
34G'onye uke tsee mkpushi-eka le mee anu ono tee le mpu ono, e mobe-
gbaaru l'oru-ngweja eka eegweje ngweja-akpo-oku. L'o bya eworu mee ono,
phoduru nu ono wuru ye 1'okpali oru-ngweja obu. 35Lo bya eheshikota eba,
no l'anu ono; mbu egube ono, eemeje ke ngweja-ehu-guu ono. Onye uke
akpoo ya oku l'oru-ngweja; g'o buru ngweja, mkpo iya du Chipfu ree; g'o
shi nno pfua ugwo iphe-¢ji, onye obu meru; k'ophu aa-gukwanuru iya nvu.”

Iphe, bu nemadzu -mee ya; 1'o gwee ngweja-iphe-eji

5 1“0 -buru le nemadzu meru iphe-¢ji; kele 0 humaru iphe, nwuru nu;

0zoo l'e meru o maru iphe, nwuru ny; a raaru iya oha arara g'onye
humaru nu bya agbaa ekebe; ophu o jeduru agba ekebe obu; be ejo-iphe
ono, o meru ono tukowaru onye ono l'ishi.

2“0Qzoo l'o duru onye denyiru eka l'iphe, aaso nso; mbu l'iphe, du
g'odzu anu-egbudu, aaso nso; 0zoo 1'00 odzu iphe-edobe, aaso nso; 0zoo
l'odzu iphe, akpu wuruwuru 1'ali, aaso nso; be onye obu buakwaa onye
aaso nsg; m'obeta ophu o to madu 'o denyiru iya eka; be o0 buakwaa onye
ikpe nmaru.

3“0Qzoo l'o denyiru eka l'iphe, aaso nso, shi nemadzu l'ehu; g'iphe, aaso
nso obu aduhabe, bu iphe, emeje ge nemadzu buru onye aaso nso; m'obe-
ta ophu 0 madu l'o denyiru iya eka; be oo-bukwaru onye ikpe nmaru me
0 maerupho.

4“Onye ariduru iphe oriri; o pfu-bilihuepho ria angu su le ya e-me iphe;
m'o bu iphe, du ree; m'o bu ejo iya; o to dukpodaa m'obeta ¢ buru egube
gunu be onye obu riru angu ememe; I'ebe o vuadaru uzo ria ya oriri; be
ikpe nmaakwaru iya; m'o maerupho.

5“Q -buru I'o duru onye meru iphe-a, a gushiru-a; shi nno mee; ikpe
nma iya; g'onye ono pfukwaa iphe, o meru. 6 G'onye ono, mesweru nu ono
shi I'eka eghu iya me aturu iya doru; kputa ada aturu; 0zoo ada eghu bya
anu Chipfu g'o buru ngweja-iphe-eji. Onye uke eshi nno pfua ugwo iphe-
eji obu, onye ono meru obu.

7“Q -buru l'eka onye obu te erwuduru le nwaturu; 1'o wotaru Chipfu
ndo labo; 0zoo kparaka labo k'iphe-eji ono, o0 meru ono. Ge nanu buru

ke ngweja-iphe-eji; ophuu aburu ke ngweja-akpo-oku. 8 G'onye ono chiru
unwu-enu ono je achie onye uke. Onye uke ono evuru uzo gwee ophu bu
ngweja-iphe-eji. Qo-swikwo iya olu; ole g'o to bufukwa iya ishi. 9L'o me-
ta mee ngweja-iphe-¢ji ono phee le mgbureku oru-ngweja ono; haa mee
ya ophu phoduru nu g'o lwashia l'okpali oru-ngweja ono. O kwa ngweja-
iphe-eji be o bu. 10Lg bya eworu enu k'ebo gwee ngweja-akpo-oku; mee
ya g'eemeje iya; shi nno gude iya pfua ugwo iphe-eji, onye obu meru; I'a
guaru iya nvu.

11“Qle o -bukwanuru l'onye ono be ta adudu ike gbata ndo labo; 0zoo
kparaka labo; g'onye ono wota nkeru-iri nkweka ukpokutu ereshi; g'o bu-
ru ngweja-iphe-eji k'iphe-eji ono, o meru. G'o to yekwa iya manu; ophu
o yekwa iya inwtu-isensu; kele oo ngweja-iphe-¢ji be o bu. 12G'onye ono
gude iya wojeru onye uke. G'onye uke hata iya ophu jiru mkpoji-eka g'o
nochia enya ngweja ono; I'o kpoo ya oku l'eli oru-ngweja; l'eli ngweja,
aakpo oku anu Chipfu; kele oo ngweja-iphe-eji. 130 buru; e -mee ya nno;
lI'o buru iya bu l'onye uke apfua ugwo iphe-¢ji, onye obu meshiru; I'a gua-
ru iya nvu. Iphe-ngweja ono ophu phoduru nu aburu k'onye uke ono;
egube eemeje ke ngweja-nri ono.”

Ngweja-apfu-ugwo

14 Chipfu bya epfuru yeru Mésisu su iya: 15“0 -duru onye mesweru
iphe; mbu 'o meru iphe-eji 'amagama; ophu o nuduru Chipfu iphe, gbaru
iya nu; g'onye ono shi I'eka eghu iya me aturu iya doru; kputa ebili, adu-
du eka iphe mebyiru iya; bya anu Chipfu g'o buru ngweja-apfu-ugwo. G'e
gudekwa erwa shekelu k'eze-ulo Chileke maru aswa ebili ono. Qo ngweja-
apfu-ugwo be o bu. 16 G'onye ono mezia iphe ono, o mesweru ono; kele o
to nuduru Chipfu iphe, gbaru iya ny; l'o yekwakwa iya pho oke lanu l'uzo
ise l'iphe ono; tuko iya chiru nu onye uke. Onye uke ono egude ebili pho
gwee ngweja-apfu-ugwo; shi nno pfua ugwo iphe-eji, onye ono meru; l'a
guaru iya nvu.

17“Q -duru onye meru iphe-eji; mbu I'o meru iphe, Chipfu turu ekemu
su g'e te mejeshi; m'obeta ophu 0 maduy; be ikpe nmaakwaru iya; teme
ejo-iphe ono tukoru onye ono l'ishi. 18 G'onye ono shi l'eka eghu iya me
aturu iya doru; kputakwa ebili, adudu eka iphe mebyiru ya; g'o buru
ngweja-apfu-ugwo. G'e gudekwa mkpola-ochaa k'eze-ulo Chileke maru
aswa ebili ono. G'o nu iya onye uke g'o gude iya pfua ugwo amagama
ono, bu iphe ono, o meru; ophu 0 madu ono; l'a guaru iya nvu. 190 kwa
ngweja-ikpe-anmanma be ¢ by; kele ikpe nmaru onye ono l'iphu Chipfu.”
6 1Tobudu iya by; Chipfu bya epfuru yeru Mésisu su iya: 2“0 -duru

onye meru iphe-eji; shi nno meswee Chipfu; mbu l'o dzuru nemadzu
ibiya uka l'iphe, a nuru iya su g'o dobe; 0zoo g'o leta enya; 0zoo 1'0 na-
ru nwibe iya nfu; ozoo l'o riru nwibe iya urwu; 39zoo l'o turutaru iphe,

tuphahuru etuphahu; ophu o kwedu le ya humaru iya; ozoo l'onye ono
kpapyaberu iphe, o meru gua enwa; 9zoo l'onye ono meru iphe, dugbaa
egube ono; shi nno mee iphe-¢ji; 4onye ono, meru iphe-eji ono; shi nno
meta iphe, ikpe nmaru iya; bu iphe, oo-me bu g'o wolata iphe, o nataru
le nfu; m'o bu ophu o ritaru l'urwu; m'o bu ophu a nuru iya g'o leta enya;
o ria ya; m'o bu iphe onye o0zo, tuphahuru nuy; o turuta iya; 5m'o bu iphe,
dugbaa egube ono, o meru; o0 kpapyabe iya gua enwa. G'onye ono pfu-
kwaa ugwo iphe ono g'o ha; teme 1'o0 wotafua ophu ha g'e kee iphe ono
uzo ise; tukobe iya woru nu onye nwe iphe ono. Mboku, oo-tuko iphemi-
phe ono nu bu mboku ono, oo-gude ngweja-apfu-ugwo gude bya anu ono.
6 Ngweja-apfu-ugwo, oo-gweru Chipfu be oo-wotaru onye uke. G'o shi
l'eka eghu iya me aturu iya doru kputa ebili, adudu eka iphe mebyiru iya.
G'e gudekwa mkpola-ochaa k'eze-ulo Chileke maru aswa ebili ono. 7Onye
uke ono eshi egube ono nodu l'atatiphu Chipfu pfua ugwo iphe-eji, onye
ono meru; I'a gukotaru iya nvu l'iphemiphe ono, o meru; ikpe iya nmaru
iya ono.”

Ngweja-akpo-oku

8Noo ya; Chipfu bya epfuru yeru Mésisu su iya: “Waa ekemu ii-turu
Eronu yee unwu iya bu owa: Ekemu owa-a bu ke ngweja-akpo-oku be a
tu-doru iya su: Ge ngweja-akpo-oku nokotajekwa 1'oku, du l'oru-ngweja
enyashi ophu; jasu ge nchi bohu. Qku, no l'oru-ngweja ono enwue ya
pho Teli. 10Teke o rwuru l'utsu; g'onye uke ono chita uwe iya ono yee;
mbu uwe ono, e meru l'oghu ochaa ono. Lo chitakwapho nwiba pho yea-
da l'ime ehu. Lo bya ekpota ntu, shi le ngweja-akpo-oku ono, bu ophu
oku kepyashiru l'oru-ngweja ono; je asube le mgbureku oru-ngweja ono.
11[)o bya eyefu uwe iya ono; bya achita uwe 0zo yee; pata ntu ono lufu
l'azu eka ndu {zurelu kpobegbaaru ulo-ekwa phe; je asube l'eka e merwu-
duru emerwu. 12G'oku ono, no l'oru-ngweja ono nwuekwapho g'oonwu
l'eli iya; g'e te menyikwa iya emenyi. G'onye uke yejekwa iya nku l'utsu
mbokumboku. L'o bya eworu anu ngweja-akpo-oku doo giriri l'eli iya; I'o
kpokwapho eba, shi 'anu ngweja-ehu-guu oku l'eli iya. 13 G'oku ono nwu-
jeepho l'eli oru-ngweja ono mkpurumkpuru; g'o to nyihujekwa anyihu.”

Ngweja-nri

14“Waa ekemu le g'ee-gudeje egwe ngweja-nri baa: Qo unwu Eronu a-
noduje l'iphu Chipfu gwee ngweja ono; l'iphu oru-ngweja ono. 15G'onye
uke hata ukpokutu ereshi ono, a gworu le manu ono ophu jiru mkpo-
ji-eka; wotakwapho iphe, bu inwii-isensu, e yeru le ngweja-nri ono; je
akpoo oku l'oru-ngweja ono g'o nochia enya ngweja ono; buru ngweja,
mkpo iya du Chipfu ree. 16E -mechaa; ge Eronu yee unwu iya ria ophu
ghuduru nu; ole g'ephe te eyekwa iya iphe, ekoje buredi; teme g'eka ephe

a-nodu ria ya bukwaru eka du nso. G'ephe nodukwa l'9oma-unuphu ulo-
ekwa-ndzuko ria ya. 17G'e te eyekobejekwa iya iphe, ekoje buredi; me a
-nodu eghe iya. Ono be mu nuru phe g'o buru oke iya nkephe le ngweja,
aakpo oku ono. Q kakota nso ge ke ngweja-iphe-eji; waa ke ngweja-apfu-
ugwo. 18 Onyemonye, bu nwoke l'oshilokpa Eronu be e-rije iya nu. O buru
g'ee-meje iya bu ono jasu l'ojejoje 1'ogbo unu; mbu g'ee-meje iphe, bukpoo
ngweja, aakpo oku anu Chipfu. Onyemonye, denyiru eka le ngweja ono
a-dukwa nso.”

19Tobudu iya by; Chipfu bya epfuru yeru Mésisu su iya: 20“QOwa-a bu
ngweja, oshilokpa Eronu e-gudeje gweeru Chipfu mboku, a wuru iya ma-
nu l'ishi: Iphe, ephe e-gudeje bu nkeru-iri nkweka ukpokutu ereshi; g'o
buru ngweja-nri ono, eegweje mkpurumkpuru ono. Nkerebo iya be ee-
gwe l'utsu; nkeru-ebo iya ophuu buru l'uzenyashi. 21G'e ye iya le mbeji;
gwoo ya le manu ree; woru iya ghee egheghe pabata. Li bya eworu iya
gwepyashia egwepyashi; gude bya egweeru Chipfu; g'o buru ngweja-nri,
mkpo iya du Chipfu ree. 220 buru onye ono, bu oshilokpa Eronu ono, a
wuru manu g'o nochia enya iya buru onye uke ono be e-gwe ngweja ono
l'onwiya. Iphe ono bu iphe, a toru okpa iya g'e meje iya jasu l'ojejoje. G'a
kpokotajekwa iya oku g'o ha. 23Mbu l'iphe, bukpoo ngweja-nri, onye uke
gweru be aa-kpo oku l'ophu; g'e te rikwa iya eriri.”

Ngweja-iphe-eji

24Tobudu iya by; Chipfu bya epfuru yeru Mésisu su iya: 25“Waa iphe,
ii-pfuru yeru Eronu yee unwu iya baa: Qwaa bu ekemu ke ngweja-
iphe-eji. Qo l'eka ono, eegbuje anu e gude egwe ngweja-akpo-oku ono
bukwapho eka ee-gbuje anu, e gude egwe ngweja-iphe-eji; mbu l'aa-nodu-
je l'atatiphu Chipfu gbua anu obu. O kwa ngweja, du nso shii be o bu.
26 G'onye uke, bu iya gweru ngweja-iphe-eji ono rikwaa ya. Qo l'eka du
nso be 0o-nodu ria ya. Eka 0o-nodu ria ya bu l'oma-unuphu ulo-ekwa-
ndzuko. 27Onyemonye, denyiru eka I'anu ono a-dukwa nso. O -buru le
mee anu ono daru l'uwe; g'a nodukwa I'eka du nso saa uwe obu. 280 -bu-
ru ite, a kpuru I'urwa be e gude shia anu ono; g'a tukpokwaa ite ono; teke
o bu ite-igwe; g'e huchakwaa ya ehucha; teme I'a saa ya asasa. 29Ndu bu
nwoke le ndibe onye uke g'ephe ha l'e-rikota iya. O kwa ngweja, du nso
shii be o bu. 30Qle-a; g'e te rikwa anu ngweja-iphe-eji, bu ophu e gude
mee ya woba l'ulo-ekwa-ndzuko g'e gude pfua ugwo iphe-eji I'eka-du-nso.
G'a kpokotakwa iya oku.”

Ngweja-apfu-ugwo

1“QOwaa bu ekemu ke ngweja-apfu-ugwo. O kwa iya bu ngweja,
du nso shii. 20Qo I'eka eegbuje anuy, e gude egwe ngweja-akpo-oku
be ee-gbuje anu, e gude egwe ngweja-apfu-ugwo. Le phephee mee ya

l'oru-ngweja mgburugburu. 3Eba anu ono l'ophu be ee-gude gwekota-

ru Chileke; mbu eba, shi l'upfumodzu iya; me ophu kwechiru iphe-epho
iya; 4waa akpuru iya ephenebo; yee €ba, no 1'uzo ose iya; waa anya iya
be aa-tuko yee akpurt iya pho wota. 5G'onye uke tukokwa iya kpoo oku
l'oru-ngweja; g'o buru ngweja, aakpo oku anu Chipfu. QO kwa ngweja-
apfu-ugwo be o bu. 6Iphe, bukpoo onye bu nwoke le ndu bu uke I'e-rije
iya. O buru l'eka du nso be aa-noduje ria ya; noo kele o bu ngweja, du nso
shii.

7“G'o bukwarupho egube ono, a turu onu g'e meje iphe ngweja-iphe-
eji ono bu g'ee-meje ke ngweja-onye-ikpe-nmaru. O buru onye uke, gude
iya apfu ugwo iphe-eji ono be e-nweru iya nu. 80 buru onye uke, gweru
nemadzu ngweja-akpo-oku be e-nworu akpo iya. 9Iphe, bu ngweja-nri, e
gheru le ntu-oku; 0zoo ophu e shiru l'ite; 0zoo ophu e gheru le mbeji bu-
kwa onye uke, gweru iya nu nwe iya. 10 Teme iphe, bukpoo ngweja-nri
ophu a gworu le manu; me k'okponku; tukokwarupho bukotaru k'unwu
Eronu g'ephe ha. G'ephe kejekwa iya enya nhamunha.”

Ngweja-ehu-guu

11“Qwaa bu ekemu ke ngweja-ehu-guu, nemadzu gude bya anu Chi-
pfu. 120 -buru l'onye obu anu iya g'o gude iya kele Chipfu ekele; be iphe,
onye ono e-gude tsoru iphe ngweja ono bu akara, a gworu le manu; ophu
e yeduru iya iphe, ekoje buredi; waa echa-mbekee, e meru manuy; ophu
e yeduru iya iphe, ekoje buredi; waa akara, e meru l'ukpokutu ereshi, a
gworu le manu rengurengu. 13Iphe oo-gweru yekobe le ngweja-ehu-guu
ono, o gude ekele Chipfu ono bu akara, e yekoberu iphe ekoje buredi.
14Jooshije le ngweja ono wota ngguru akara lanu 1'iphe ngweja ono iche
iche woru gwee g'o buru ngweja, e gweru nu Chipfu. O buru onye e-ri
iya nu bu onye uke ono, pheru mee ngweja-ehu-guu pho. 15Anu ngweja-
ehu-guu ono, o gude bya ekele Chipfu ekele ono be aa-takota le mboku, a
nuru iya Chipfu. G'o to dukwa ophu aa-ha g'o kwaa akwakwa futa utsu.

16 “Qle o -bukwanuru le ngweja onye obu bu ngweja, o gude eme iphe,
o riburu angu ememe; 0zoo ngweja, o turu obu iya onyo abya egwegwe;
l'a taa anu ono mboku, a nuru iya. Q -buru I'a ta tagbuduru iya; g'a tafu-
fua ya le nchitabohu iya. 17Teke o bu 1'o phodukwarupho le mboku k'eto;
g'a kpoo ya oku. 18Q -buru 1'o duru anu ngweja-ehu-guu ono ophu a taru
le mboku k'eto be aa-jikakwa ngweja obu; ophu aaguduru iya eyeru onye
gweru iya nu. Qo-buru ebyi be o meru; teme onye rikwanuru iya nu be
ejo-iphe, o meru a-tu-koru l'ishi.

19“Anu ono ophu rwuru l'iphe, aaso nso; g'a ta takwa iya atata; g'e wo-
kwaru iya kpoo oku. Ole o -bukwanuru I'oo anu 0zo; g'onye a ta sodu nso
taa ya. 20Q -duru onye aaso nso, taru anu ngweja-ehu-guu ke Chipfu; g'e
bufukwa iya le ndu nkiya. 210 -bukwarupho 1'o duru onye denyiru eka

l'iphe, aaso nso; du g'iphe, aaso nso, shi nemadzu I'ehu; 0zoo anu, aaso
nso; 0zoo iphe 0zo, bugbaa iphe, aaso nso; o -mechaa bya ataa anu ono,
e gude gweeru Chipfu ngweja-ehu-guu ono; g'e bufukwa onye obu le ndu
nkiya.”

22 Tobudu iya by; Chipfu bya epfuru yeru Mésisu su iya: 23 “Pfuaru ndu
Izurelu su phe-a: Unu ta adukwa eba iphe, unu a-taje, du g'eba eswi; 0zoo
eba aturu; 0zoo eba eghu. 24Teke o bu eba-anu, nwuhuru l'onwiya; 0zoo
ophu anu-egbudu gburu be o -du unu ree; unu gudejekwa iya mee iphe;
ole g'unu ba tsokwa iya onu. 25Iphe, bu onye taru eba-anuy, e gude gwee
ngweja, aakpo oku anu Chipfu; g'e bufukwa iya le ndu nkiya. 26 Obeta-
kpoo unu laa awe je eburu; unu te erijekwa mee-iphe; mbu mee enu; 0zoo
mee anu. 270Onye riru mee-iphe; unu bufukwa onye ono le ndu nkiya.”

28 Tobudu iya by; Chipfu bya epfuru yeru Mésisu su iya: 29“Pfuaru ndu
Izurelu su phe-a: Onye gude ngweja-ehu-guu abya egweru nu Chipfu; g'o
wotakwa eka iya ophu rwuberu Chipfu gweeru iya; 30mbu g'o gude eka
iya wota ngweja, aa-kpo oku nu Chipfu. Lo wota eba iya; waa ndd iya bya
anu Chipfu; woru ndd iya ono maa amama l'iphu Chipfu g'o buru ngweja-
amama. 310nye uke ewota eba iya ono kpoo oku l'oru-ngweja. Ole ndd
iya bu ke Eronu yee unwu iya. 32 G'unu kwata utapfu okpa ekutara anu
ngweja-ehu-guu unu ono woru nu onye uke ono g'o buru utu, a turu
iya. 33 Unwu Eronu onye ophu gude mee anu ono; yee eba iya je egwee
ngweja-ehu-guu obu be aa-nu utapfu okpa ekutara iya ono g'o buru oke
iya nkiya; 34kele mu shiwaa le ngweja-ehu-guu ono, ndu fzurelu egwe-
jeru nu mu ono wota ndud iya ono, aamaje amama ono; yee utapfu iya
ono, a turu l'utu ono; woru nu Eronu yee unwu iya; g'o buru okiphe, ephe
e-ketaje l'eka ndu fzurelu jasu l'ojejoje. 35Qwaa bu okiphe, shi le ngweja,
aakpoje oku anu Chipfu, bu ophu e doberu g'a nuje Eronu yee unwu iya;
eshi mboku, a hofutaru phe iche; g'ephe buru ndu-uke jejeru Chipfu ozi.
36 Mboku ono, a wuru phe manu l'ishi ono be Chipfu turu ekemu su ge
ndu {zurelu nuje phe eka ono g'o buru okiphe phe; teme o bukwarupho
g'aa-nyje iya unwu phe bu ono; e -shi 'ogbo sweru ogbo jasu l'ojejoje.”

3700 ekemu-a be ee-tsoje me a -nodu egwe ngweja-akpo-oku; waa
ngweja-nri; waa ngweja-iphe-eji; waa ngweja-apfu-ugwo; waa ngweja, e
gude eme nemadzu g'o buru onye uke; waa ngweja-ehu-guu; 38bu iya bu
ekemu ono, Chipfu turu nu Mésisu I'ibvi Sayinayi le mboku ono, o suru
ge ndu Izurelu wotaru yebe Chipfu ngweja l'echiegu Sayinayi ono.

Edobe ndu-uke nso
(Awu 29:1-37)
8 1Tobudu iya by; Chipfu bya epfuru yeru Mésisu; su iya: 2“Duta Ero-
nu yee unwu iya; 1'i chita uwe ndu-uke ono; bya ewota manu awu
l'ishi ono; 1'i kputa oke-eswi ono, ee-gude gwee ngweja-iphe-eji ono; waa

ebili labo ono; bya apata nkata buredi ono, e yeduru iphe, ekoje bure-
di ono. 3Li bya ekuko ndu fzurelu g'ephe ha g'ephe dzukobe l'onu-abata
ulo-ekwa-ndzuko.”

4Tobudu iya byu; Mésisu bya emekota ge Chipfu ziru iya g'o mee; ndu
Izurelu bya edzukobe l'onu-abata ulo-ekwa-ndzuko. 5Mésisu bya asu ndu
Izurelu ono: “Wakwa iphe, Chipfu suru g'e mee baa.”

6 Mobsisu bya eduta Eronu; yee unwu iya lufuta; bya egude mini wua
phe ehu. 70 wota uwe ime-ehu ono yee Eronu; bya egude ekwa-atu-buta-
I'upfu ono kebuta iya. O bya ewota uwe mgbalanu ono yepyabe iya; bya
ewota uwe-ukuvu ono yechite 'uwe mgbalanu ono; gude werere ekwa
ono, ee-gude tu-buta uwe-ukuvu ono l'upfu ono; gude tu-buta iya. 80 wo-
ta uwe-okpoma ono yekwaa ya pho; bya ewota ido Urimu; waa Tumimu
ye 1'uwe-okpoma ono. 20 bya eworu okpulishi-ekwa ono kpube iya; bya
eworu iphe ono, du g'okwekpu, e meru le mkpola-ododo ono; mbu okpu
ono, du nso ono; libe I'okpulishi-ekwa ono 1'uzo atatiphu, bu iya bu ge
Chipfu turu Mésisu ekemu su g'o mee ya.

10Noo ya; Mésisu bya ewota manu awu 1'ishi obu; bya awukota 1'ulo-
ekwa ono; me iphemiphe, nokota iya nu; shi nno mee ya; o dukota nso.
110 meta manu ono phee mgbo esaa l'oru-ngweja ono; mekpoo ngwa iya
g'o ha; mekpoo eze gbamugbamu ono; yee okpa iya; shi nno mee ya; o
dukota nso. 12Q bya ewota manu awu 1'ishi ono wua Eronu 1'ishi gude
mee ya; 0 du nso. 13No iya; Mdsisu byakwapho bya eduta unwu Eronu
futa; bya eworu uwe mgbalanu yee phe; bya egude ekwa-atu-buta-1'upfu
webegbaa phe; bya ewota okpu ndu-uke kpubegbaa phe 1'ishi, bu iya bu
ge Chipfu turu Mésisu onu g'o mee ya.

140 bya akputa oke-eswi ono, ee-gude gwee ngweja-iphe-eji ono bya;
Eronu yee unwu iya woru eka byabe oke-eswi ono 1'ishi. 15Mésisu wo-
ru oke-eswi ono gbua; bya emeta mee ya gude mkpushi-eka iya tee ya le
mpu, nogbaa l'oru-ngweja ono; shi nno swafu nturwu, du iya nu. O woru
ophu ghuduru nu wua I'okpali oru-ngweja ono; gude mee ya; o0 du nso;
pfua ugwo iphe-eji; shi nno swafu nturwu, du iya nu. 16 Mésisu bya ehe-
shikota eba, no l'iphe-epho iya g'o ha; botakwapho anya iya; waa akpuru
iya ephenebo; yee eba, nokota iya nu; woru kpoo oku l'oru-ngweja ono.
17Q buru anu oke-eswi ono; waa akpo iya; yee nshi iya be o gude je
akpoo oku l'azu eka ndu Izurelu kpoberu ulo-ekwa phe, bu iya bu ge Chi-
pfu suru Mésisu g'o mee ya.

18Q bya akputa ebili ono, ee-gude gwee ngweja-akpo-oku ono; Eronu
yee unwu iya bya eworu eka byabe ebili ono l'ishi. 19Mésisu gbua ebili
ono; nakobe mee ya; pata mee ya ono phedzuru le mgbureku oru-ngweja
ono mgburugburu. 200 gbubushia anu ebili ono mkpirikpu mkpirikpu;
mbu Mésisu; bya eworu ishi iya yee mkpirikpu mkpirikpu iya ono; me
eba iya kpokota oku. 210 gude mini saa iphe-epho iya; waa eka iya; yee

okpa iya asasa; bya atuko anu ebili ono kpoo oku l'oru-ngweja ono; o bu-
ru ngweja-akpo-oku, a nuru Chipfu; mbu ngweja, aakpo oku anu Chipfu,
mkpo iya du iya ree, bu iya bu ge Chipfu turu Mdsisu ekemu g'o mee ya.

22 bya akputa ebili ophuu. Ebili k'ono bu gphu ee-gude mee Eronu; yee
unwu iya g'ephe buru ndu-uke. Eronu yee unwu iya je eworu eka byabe iya
l'ishi. 23 Mésisu gbua ebili k'ono; haru mee ya meta; tee Eronu l'atakpa-nchi eku-
tara; me le mkpushi-eka ezeke-eka ekutara; waa le mkpushi-okpa ezeke-okpa
ekutara. 24 Mésisu dufutakwapho unwu Eronu; bya etekwa phe pho mee ono
l'atakpa-nchi ekutara; waa le mkpushi-eka ezeke-eka ekutara; waa le mkpushi-
okpa ezeke-okpa ekutara. Mésisu bya eworu mee ono phedzuru le mgbureku
oru-ngweja ono mgburugburu. 250 bya eheta eba iya; hetachaa eba, du l'upfu-
modzu iya; waa ophu nokota l'iphe-epho iya g'o ha; botakwapho anya iya; waa
akpurt iya ephenebo; yee eba, nokota iya nu; wota utapfu okpa ekutara iya
tukwase iya. 26 O je le nkata ono, e yeru buredi ono, e gudedu iphe, ekoje bure-
di ghee ono, no l'atatiphu Chipfu ono; bya ahata ishi buredi lany; hatakwapho
ishi akara lanu I'akara ono, a gworu le manu ghee ono; waa echa-mbekee la-
nu. O wota iya yekobe l'eba iya pho; yee utapfu okpa ekutara iya pho. 270 tuko
iphemiphe ono g'o ha dee Eronu yee unwu iya l'eka; ephe bya eworu iya maa
amama l'iphu Chipfu g'o buru ngweja-amama. 28 Mésisu bya anata phe iphe-
miphe ono; tuko yele ngweja-akpo-oku pho kpoo oku l'oru-ngweja ono; o buru
ngweja, e gude mee nemadzu g'o buru onye uke; mbu ngweja, aakpo oku anu
Chipfu, mkpo iya du iya ree. 290 wotakwapho ndd iya, bu iya bu oke, a heru
Mbsisu l'ebili ono, e gude mee Eronu phe g'ephe buru ndu-uke ono; makwapho
amama l'iphu Chipfu; g'o buru ngweja-amama, bu iya bu ge Chipfu turu Mésisu
l'ekemu g'o mee ya.

30Noo ya; Mésisu bya emeta manu awu 1'ishi ono; bya emetakwapho
mee ono, no l'oru-ngweja ono; bya eworu phee Eronu yee unwu iya I'ehu;
waa ['uwe phe. Qo ya buy; o mee Eronu yele uwe iya; waa unwu iya yele
uwe nkephe; ephe tuko dukota nso.

31Moésisu su Eronu yee unwu iya: “Unu je eshia anu ono I'onu-abata ulo-ekwa-
ndzuko. Unu anodu l'eka ono taa ya; yele buredi ono, no le nkata ono, e yeru
ngweja, e gude mee unu g'unu buru ndu-uke ono, bu iya bu iphe, mu turu eke-
mu su ge Eronu yee unwu iya rije. 32 Anu ono yee buredi ono ophu phoduru nu
be unu e-woru je akpoo oku. 33Unu ta tugbukwa l'onu-abata ulo-ekwa-ndzuko
ono jasu unu ano-rwua ya ujiku esaa; mbu jasu I'e meghee k'eme unu g'unu buru
ndu-uke ono; noo kele go ujiku esaa ono be ee-gude mekota keme unu gunu bu-
ru ndu-uke ono. 34Iphe, e meru ntanu-a bu iphe, Chipfu turu ekemu su g'e mee;
gude pfua ugwo iphe-eji, unu meru. 35Noo g'o gude unu je l'anodu l'onu-abata
ulo-ekwa-ndzuko eswe l'enyashi noo ya ujiku esaa; shi nno mee iphe, Chipfu
suru g'e meje; gonwu te egbu unu; kele o kwa g'a turu mu ekemu iya bu ono.”

36 Noo ya; Eronu yee unwu iya mekota iphe, Chipfu shi I'onu Mésisu su
g'ephe mee.

Ndu uke awata eje ozi phe

10 be le mboku k'esato; Mésisu kua Eronu; yee unwu iya; waa ndu
bu ogerenya fzurelu. 20 su Eronu-a: “Kputa nwa oke-eswi, ii-gu-

de gwee ngweja-iphe-eji; yee ebili, ii-gude gwee ngweja-akpo-oku; mbu
ophu adudu eka iphe mebyiru iya; kpuru iya bya l'iphu Chipfu. 3Pfuaru
unwu fzurelu su phe: Unu kputa mkpi g'e gude gwee ngweja-iphe-eji;
unu akputa nweswi yee nwaturu; ephenebo a-bucharu ophu nowaru
mgbarapha; ophu o dudu eka iphe mebyiru iya; gude je g'e gwee ngweja-
akpo-oku. 4Unu akputakwapho oke-eswi; waa ebili, ee-gude gwee
ngweja-ehu-guu; g'e gude gwee ngweja l'iphu Chipfu; mekwapho ngweja-
nri, a gworu le manu; kele ntanu-a be Chipfu e-goshikwa unu onwiya.”

5Ephe gweta iphe ono, Mdsisu gushiru ono; bya l'iphu ulo-ekwa-ndzu-
ko. Iphe, bukpoo ndu fzurelu l'ophu wuritaru bya akuru l'iphu Chipfu.
6Noo ya; Mésisu su: “Wakwa iphe, Chipfu suru g'unu mee baa; ge ya
egoshikwanu unu odu-biribiri iya.” 7Tobudu iya bu; Mésisu su Eronu:
“Tugbua je l'oru-ngweja je egwee ngweja-iphe-eji ngu obu; yee ngweja-
akpo-oku ngu obu; gude pfuaru onwongu ugwo iphe-¢ji; yee ugwo
iphe-eji ndu Izurelu. Gwee ngweja ono gude pfua ugwo iphe-eji phe, bu
iya bu ge Chipfu pfuru su g'e mee ya.”

8Noo ya bu; Eronu bya eje l'oru-ngweja ono; je egbua nwa oke-eswi
ono, oo-gude gwee ngweja-iphe-eji nkiya ono. 9Unwu iya bya apataru iya
mee nwa oke-eswi ono. O gude mkpushi-eka meta mee ono tee le mpu, e
mobegbaaru l'oru-ngweja ono; bya eworu mee ono ophu phoduru ny; wu-
ru ye l'okpali oru-ngweja ono. 100 bya eworu eba-anu ono, o gude gwee
ngweja-iphe-eji ono, waa akpuru iya ephenebo; waa anya iya; kpoo oku
l'oru-ngweja ono, bu iya bu ge Chipfu turu Mésisu onu g'e mee ya ono.
11 Anu iya; waa akpo iya be o kporu oku l'azu eka ndu Izurelu kpoberu
ulo-ékwa phe ono.

12Eronu bya akputa anu ono, oo-gude gwee ngweja-akpo-oku ono
gbua. Unwu iya bya apataru iya mee anu ono; o bya ephephee ya l'oru-
ngweja ono mgburugburu. 13Ephe haa anu ngweja-akpo-oku ono nanu
nanu nu iya; ephe nuchaa ya; nu iya me ishi iya; o tuko iya g'o ha kpoo
oku l'oru-ngweja ono. 140 gude mini saa iphe-epho iya; waa eka iya; waa
okpa iya asasa; bya akpokwaa ya pho oku l'eli ngweja-akpo-oku ono, no-
hawa l'oru-ngweja ono.

15Eronu gwefuta iphe ngweja ndu fzurelu; kputa eghu ono, oo-gude
gwee ngweja-iphe-eji nkephe ono gbua; gude iya gwee ngweja-iphe-eji;
egube ono, o gweru ke mbulembu pho. 16 Q bya akputa anu ono, oo-gude
gwee ngweja-akpo-oku ono; bya egude iya gwee ngweja obu g'a turu onu
su g'e meje iya. 170 wotakwapho ngweja-nri ono; bya ahata iya ophu jiru
mkpoji-eka; kpoo ya oku l'oru-ngweja; a -gufukwaro ngweja-akpo-oku,

eegweje l'utsu. 18Q bya egbua oke-eswi pho; yee ebili pho; gude gweeru
ndu fzurelu ngweja-ehu-guu. Unwu iya pataru iya mee anu ono; o nata
iya phephee oru-ngweja ono mgburugburu. 19Ephe wotakwaru iya pho
eba oke-eswi ono; yee k'ebili ono; mbu eba, shi 'upfumodzu iya; waa eba,
kwechiru iphe-epho iya; waa akplru iya ephenebo; waa anya iya. 20 Ephe
woru eba-anu ono tukobe le ndd iya. Eronu bya eworu eba ono kpoo oku
I'oru-ngweja ono; 21gle ndud iya ono; waa utapfu okpa ekutara iya; be o
woru maa amama l'iphu Chipfu g'o buru ngweja-amama, bu iya bu ge
Mosisu suru g'e mee ya.

22 Tobudu iya bu; Eronu chilia eka imeli I'uzo eka ndu zurelu no; bya
agoru onu-oma nu phe; bya eshi I'eka o shi egwe ngweja-iphe-¢ji pho; yee
ngweja-akpo-oku pho; me ngweja-ehu-guu pho; nyizeta. 23 Mésisu yee
Eronu tuko bahu l'ime ulo-ekwa-ndzuko ono. Ephe futaepho; ephe goru
onu-oma nu ndu {zurelu; Chipfu goshi ndu ono l'ophu ogbunwiinwii ya.
24 Qku shi I'iphu Chipfu daa bya ekee ngweja-akpo-oku ono; yee eba ono,
no l'eli oru-ngweja ono. Ndu Izurelu humaepho iphe ono, nwuru nu ono;
ephe tushia uzu ehu-utso; bya adakota kpurumu woru iphu bubechaa
l'ali.

Anwuhu Nadabu yee Abihu

1 O 1Unwu Eronu, bu Nadabu; yee Abihu wotachaa iphe, aaguje oku
phe l'ehu I'ehu; bya anwuru oku ye iya; bya eye iya unwu-isen-

su. O buru oku adudu nso be ephe gude bya l'iphu Chipfu; bu iphe o suru
g'ephe te emejeshi. 2 Tobudu iya bu; oku shi l'iphu Chipfu bya eworu phe
tsua; ephe nodu l'iphu Chipfu I'eka ono nwushihu. 3Mésisu su Eronu: “Q
kwa iphe-a be Chipfu pfuru teke ono su: ‘Ndu abya mu ntse be mu e-go-
shije onwomu g'ephe maru le mu du nso; mu emee ge ndu fzurelu 'ophu
huma odu-biribiri mu.”” Eronu noduepho nggujingguji.

4Moésisu kua Mishelu; waa Eluzafanu, bu unwu Uzelu. Uzelu ono bu
nwune nna Eronu. O su phe: “Unu kpiritaru ntse bya apata unwunna unu
pafu l'ulo-ekwa Chileke; paru je 'azu eka ndu fzurelu kpoberu ulo-ekwa
phe.” 5No iya; ephe jekube iya; je apata phe; ephe 'uwe mgbalanu phe
ono pafu l'azu eka ndu fzurelu kpoberu ulo-ekwa phe ono, bu iya bu ge
Mosisu suru g'ephe mee ya.

6Noo ya; Mésisu su Eronu; yee unwu iya, bu Eleyaza; waa Itama: “Unu
te emekwa ishi unu njo ememe; ophu o0 dukwa onye a-laka uwe iya; ke-
le o -buru I'unu meru nno be unu a-nwuhukwa; mbu Chipfu atukoshi
ndu {zurelu l'ophu oke ehu-eghu iya. Qo unwunna unu, bu ndu fzurelu
l'ophu a-ra ekwa ndu Chipfu gude oku kegbushia. 7Unu ta lufukwa alufu
l'onu-abata ulo-ekwa-ndzuko; anonyakwa unu nwushihu; noo kele Chipfu
wuru unu manu l'ishi.” Ephe mekotaepho iphemiphe, Mésisu suru g'ephe
mee.

Ekemu ke ndu-uke

8Tobudu iya bu; Chipfu bya epfuru yeru Eronu su iya: 2“Ta ngujekwa
mee; ophu i ngujekwa iphemiphe, atsu atsutsu; gubedua l'onwongu; me-
kpoo unwu ngu; teke unu abahu l'ulo-ekwa-ndzuko; odumeka be unu
a-nwushihukwa. Q buru g'oo-du bu ono ojejoje I'ogbo unu; eshi l'ogbo
swewaruro ogbo. 10Qo ya buy; g'unu edokahaje iphe, du nso; yee iphe,
adudu nso; dokaha iphe, aaso nso; yee iphe, a ta sodu nso. 11 Unu ezije
unwu Izurelu iphe, bu ekemu ono g'o ha, bu ophu Chipfu shi I'eka Mésisu
tuaru phe.”

12Tobudu iya bu; Mésisu bya epfuru yeru Eronu; yee unwu iya ndu
ophu phoduru nu, bu iya bu Eleyaza yee Itama; su phe: “Unu wota
ngweja-nri ophu phoduru nu le ngweja ono, a kporu oku nu Chipfu.
Unu woru iya ria le mgboru oru-ngweja ono. Qle g'unu te eyekwa iya
iphe, ekoje buredi. Noo kele o bu ngweja, du nso shii. 13Unu nodu-
kwa l'eka du nso ria ya; noo kele oo iphe, rwuberu ngu nu; bya aburu
iphe, rwuberu unwu ngu; mbu ngweja ono, aakpo oku anu Chipfu
ono; kele 0o g'a turu mu ekemu iya bu ono. 14Obenu le-a; gubedua
gu I'unwu ngu unwoke; yee unwu ngu unwanyi be a-taje ndd anu
ono, e gude gwee ngweja-amama ono; yee utapfu iya ono, a nuru
ono. Unu nodujekwa l'eka du nso taa ya; kele oo iphe, rwuberu ngu
nu; bya aburu iphe, rwuberu unwu ngu, shi l'iphe, unwu fzurelu gu-
de bya egwe ngweja-ehu-guu. 15Utapfu iya ono, a nuru ono; waa nda
iya ono, a maru amama ono be ephe e-yekobeje eba-anu ngweja ono,
aakpo oku ono wota; g'a maa amama l'iphu Chipfu g'o buru ngweja-
amama. Ono aburu nkengu; yee k'unwu ngu; I'o buru iphe, rwuberu
unu jasu l'ojejoje, bu iya bu ge Chipfu turu ekemu su g'e meje iya
ono.”

16 M6sisu kpaa ishi g'e meru eghu pho, e gude gwee ngweja-iphe-
eji pho; bya amaru 1'a kporu iya oku. Ehu ghuahaa ya eghu l'iphe,
unwu Eronu ndu ophu nokwadu ndzu ono meru, bu iya bu Eleya-
za; yee Itama. O bya asu phe: 17“?Bu gunu kparu iphe, unu ta nodu
l'ime ulo-ekwa Chileke taa anu ono, e gude gwee ngweja-iphe-eji
ono; eshinu ¢ bu iphe, du nso shii; bya aburu iphe, a nuru unu g'unu
gude safu ejo-iphe, oha l'ophu meru; unu apfua ugwo iphe-eji phe
l'iphu Chipfu? 18Eshinu e te egudedu mee anu ono bahu l'eka-du-nso
be unu gege anodu l'ulo-ekwa Chileke taa anu ono, bu iya bu ge mu
suru g'e meje iya.”

19Eronu su Mésisu: “O kwa ntanu-a be ephe no l'iphu Chipfu gwee
ngweja-iphe-eji phe; yee ngweja-akpo-oku phe; teme iphe, du egube-a
bya anwujehawaru mu! Ome mu jeru je ataa anu ngweja-iphe-eji ono

ntanu-a; Chipfu ?o0 gogo nata iya-a?” 20 Mésisu numaepho iphe ono, o pfu-
ru ono; o jie ya pho epho.

Nri, aaso nso; yee nri, a ta sodu nso
(Dit 14:3-21)

1 1 1Tobudu iya bu; Chipfu bya epfuru yeru Mésisu yee Eronu; su phe:
2“Unu pfuru yeru ndu fzurelu; su phe-a: Wakwa uduru any, unu a-

taje l'iphe, bu anu, nokota le mgboko-a baa: 3Unu taje iphe, bu anu, nweru
ujarabvu-okpa; teme 0 nodu anwafutaje nri taphu azu l'iphe, bukpoo unwu
anu. 40 dukwaru ndu ophu anwafutaje nri taphu azu; ophu ephe enwedu
ujarabvu-okpa; bya enwekwarupho ndu ophu nweru yjarabvu-okpa; ophu
ephe anwafutajedu nri taphu azu. Unu ta tajekwa ndu k'ono. Inya-kamelu
be anwafutaje nri taphu azy; obenu 1'o to nwedu yjarabvu-okpa. Qo ya bu
I'ehu unu be o bu anuy, aaso nso. 5Unu ta tajekwa nchi-ogba; kele gonwafu-
taje nri taphu azu; obenu 1'o to nwedu yjarabvu-okpa. O bukwaru unu anu,
aaso nso. 6 Nggamachi bukwarupho unu anuy, aaso nso; kele oonwafutaje
nri taphu azy; obenu l'o to nwedu ujarabvu-okpa. 7Teme g'ezi bukwarupho
unu anuy, aaso nsQ; noo kele o nweru yjarabvu-okpa; obenu l'o too nwafu-
taje nri taphu azu. 8 Unu ta tajekwa egube anu ono; ophu unu edenyijekwa
odzu phe eka; noo kele ephe bukota unu anu, aaso nso.

9“Wakwanu ophu unu a-taje baa I'anu, bu ndu ophu bu le mini; anu
nweru mkpg; yee ophu nweru ekiri; buru l'eze-enyimu; me le nggele; unu
taje ndu k'ono. 190 -be le ndu ophu g'ephe ha; mbu ndu ophu bu l'eze-
enyimu; me le nggele; ophu o to nwedu mkp¢; ophu o to nwedu ekiri;
mekpoo iphemiphe, bu iphe, bu le mini; mekpoo iphe, bu iphe, dzu ndzy;
buru le mini g'o ha bukotakwa unu ebyi. 11Eshinu o bu unu ebyi; unu ta
tajekwa anu iya; g'odzu iya bukwarupho unu ebyi. 12Mbu l'iphemiphe, bu
le mini, enwedu mkp¢d; ophu o nwedu ekiri a-bukotajekwaru unu ebyi.

13“Waa enu ndu ophu a-buru unu ebyi baa; ndu k'ono be unu ta ataje-
du anu iya; kele o bu ebyi. Ndu k'ono bu ugo; waa udele; waa udele-ojii;
14waa égbé; waa ivu l'udu iya I'udu iya; 15 mekpoo okpoko-6ha l'udu iya
I'udu iya; 16-18 waa mgbashi-ujiku I'udu iya l'udu iya; waa enu golu; waa
okpo-ngwere l'udu iya 1'udu iya; waa ogu-ikporo; waa ugo-mini; 19wa-
kwapho eze-oku-eswi-uda; waa apyari-nhoko l'udu iya I'udu iya; waa ovu;
waa utsu-nwankuta.

20“Iphe, bukpoo ogu, furu eba, bu iphe, gude okpa eno eje ije a-buko-
tajeru unu ebyi. 21Qle o0 dukwaru-a ogu, furu eba, egudeje okpa eno eje
ije, unu a-taje. Qphu unu a-taje bu ophu nweru ogba-kpii, oogudeje apfu
mpfu. 22Qphu unu a-taje bu igube I'udu iya l'udu iya; waa okaka l'udu iya
I'udu iya; waa atsu-egu l'udu iya 1'udu iya; waa mgbagbaramatsu 1'udu iya
I'udu iya. 230 be l'iphe, bukpoo ogu ozo, furu eba bya egude okpa eno eje
ije l'a-tuko buru unu ebyi.

24“Unwu iphe ono g'ephe ha I'e-me; unu aburu ndu aaso nso. Onye de-
nyikwanuru odzu iya eka be aa-nodu aso nso jasu nchi ejihu. 25Iphe, bu
onye pataru odzu iya l'a-sa uwe iya asasa; teme I'o0 buru onye aaso nso
jasu nchi ejihu. 26 Iphe, bukpoo anu, nweru upyi-okpa; ophu o nwedu yja-
rabvu-okpa; waa ophu ta anwafutajedu nri taphu azu; bukwaru unu anu,
aaso nso. Iphe, bukpoo onye denyiru odzu iya eka I'a-bukwarupho onye
aaso nso. 27G'iphe, bukpoo anu, nweru okpa eno, bu ndu ophu akobeje
nvo eje ije bukwaru unu anu, aasg nsg. Onye denyiru odzu iya eka a-bu-
kwaru onye aaso nso jasu nchi ejihu. 28 Onye pataru odzu iya a-sa uwe
iya asasa; teme I'o0 buru onye aaso nso jasu nchi ejihu. Unwu anu ono bu-
kotaru unu anu, aaso nso.

29“A -bya l'anu, awu l'epho; ndu owa-a bu ndu ophu unu a-nodu aso
nso: uphega; waa okerepfu; waa ngwere l'udu iya I'udu iya; 30 waa agulo;
waa awala; waa okporoko; waa orinvuru; waa oguba. 310Ono bukota anu,
unu a-soje nso l'anu, awu l'epho. Onye duru ophu o denyiru eka I'eka o
nwuhuru anwuhu I'a-buru onye aaso nso jasu nchi ejihu. 32Iphe, bu iphe,
odzu iya ophu nwuhuru anwuhu dapyaberu buakwaa iphe, aaso nso; m'o
bu iphe, e gude oshi pyia; 0zoo uwe; 0zoo akpo-anu; me uwe-aphu; mbu-
kpoo iphe, bu ngwa, e gude emekpoo iphemiphe; g'e dekwaa ya le mini;
I'o noo buru iphe, aaso nso jasu nchi ejihu; I'a turwua ya. 33 Teke o duru
g'ephe ha ophu daru l'ite urwa; iphe, bukpoo iphe, du l'ite ono bukotaa-
kwa iphe, aaso nso; unu tukpokwaa ite obu atukpo. 34Nri, e gude ite, du
nno kuta mini shibe buakwaa nri, aaso nso; teme iphe, aangu angungu
shi l'ite, du nno buakwaa iphe-angungu, aasokwapho nso. 35Iphe, odzu
anu ono, a gushiru ono daru buakwaa iphe, aaso nso. Q -buru l'o daru
l'ite-oku; ozoo l'epfu, eeshi ite g'a photakwa iya je atukposhia. Ephe bu-
waa iphe, aaso nso; oo ya bu; unu mekwaa ya pho iphe, aaso nso. 36Q
-buru I'o daru l'enya eka mini eshije anwushi; 0zoo I'obvu, mini du shii be
duebekwa ree; ole onye denyiru odzu iya ono eka be buakwaa onye aaso
nso. 370 -buru l'o duru odzu anu ono ophu daru le mebyi iphe, eemebe
l'ali be mebyi iphe ono ta abukwa iphe, aaso nso. 38 Obenu; o -buru l'e ye-
waru mini le mebyi iphe obu; odzu anu ono dalahu iya be o buakwaa unu
iphe, aaso nso.

39“Q -buru I'go anu ophu a haru g'unu taje anu iya nwuhuru be onye
denyiru iya eka a-bukwaru onye aaso nso jasu nchi ejihu. 40Onye takwa-
nuru odzu iya l'a-sa uwe iya asasa; buru onye aaso nso jasu nchi ejihu.
Onye patakporunu odzu iya apata l'a-sakwapho uwe iya; buru onye aaso
nso jasu nchi ejihu.

41“Iphe, bukpoo iphe, awu awuwu, bu ophu akpu wuruwuru l'ali I'a-
bukotakwaru ebyi; ophu e rijekwa iya eriri. 42Unu ta tajekwa iphemiphe,
awu awuwu le mgboko-a; m'o bu ophu gude epho awuy; 0zoo ophu gude
okpa eno eje; 0zoo ophu gude igwe okpa eje; kele ephe tukoru buru ebyi.

43 G'o to dukwa iphe, awu I'epho, unu e-gude mee onwunu ebyi. Qphu
unu egudekwa phe mee onwunu ndu aaso nso; g'unu te shi I'ephe bu-

ru ndu e merwuru emerwu; 44kele 0 kwa mbedua bu Chipfu; bya aburu
Chileke unu. Qo ya buy; unu sachaa onwunu; unu adu nso; kele mbedua
du nso; ophu unu aturwukwa onwunu l'iphe, awu awuwu, bu ophu akpu
wuruwuru l'ali g'o duhabe; 45kele 0 kwa mbedua bu Chipfu, onye shi l'ali
ljiputu dufuta unu ge mu buru Chileke unu. Qo ya bu le-a; unu dukwa
nso; kele mbedua dukwa nso.”

46 “Ono bu ekemu, a turu swibe anu; waa enu; waa iphe, bu iphe, dzu
ndzy, bu I'ime mini; mekpoo iphe 0zo, bu iphe, awu awuwu, bu ophu
akpu wuruwuru l'eliphe; 47g'e gude dokaha iphe, aaso nso; yee iphe, a ta
sodu nso; dokaha anu, bu ophu ee-rije eriri; yee ophu e te ridu eriri.”

Aswafu nturwu nwanyi me o -zedacha

1 2 1Chipfu bya epfuru yeru Mésisu su iya: 2“Pfuru yeru unwu fzu-

relu; su phe-a: Nwanyi -tsuta ime bya anwua nwa nwoke; g'o
bukwaru onye aaso nso noo abali esaa; mbu I'0o epho g'aaso-bejeru iya
nso me 0 -nodu ano nso nwanyi-a bu g'aa-so-beru iya nso. 30 -be le mbo-
ku k'esato 1'e bua nwata obu dbvu. 4E -mechaa; nwanyi ono anoo ukporo
abali l'abali iri I'eto g'e gude swafu iya nturwu mee, laru iya nu. G'o to
dukwa iphe, e doberu nso, oo-denyi eka; teme ophu o bahukwa le Ulo-
du-nso jasu mboku, nso aswafu nturwu iya a-bvu.

5“Q -buru I'oo nwa nwanyi be 0 nwuru be nwanyi obu a-buru onye
aaso nso ujiku iri I'eno; egube ono, aanoduje aso iya nso me o -nodu ano
nso nwanyi ono. Iphe, 0o-no g'e gude swafu iya nturwu mee alala bu uji-
ku ukporo eto l'ishii.

6 “Teke eswe mboku aswafu nturwu iya ono bvuerupho; l'onye nwuru
nwoke 0zoo nwanyi; ge nwanyi ono kputa nwaturu mgbapha g'e gude
gwee ngweja-akpo-oku. Lo nwekwapho nwa ndo; gzoo kparaka; g'e gude
gwee ngweja-iphe-eji. G'o gude iya bya l'onu-abata ulo-ekwa-ndzuko bya
anu onye uke. 7Onye uke ono egude iphe ono je egwee ngweja nu Chipfu
gude pfua ugwo iphe-€ji iya; I'o bya aduebe ree le mee, laru iya nu. Noo
ekemu, duru nwanyi, nwuru nwa nwoke; 0zoo nwa nwanyi.

8“Teke o bu l'onye obu ta adudu ike agbata nwaturu; g'o nwutaru iya
kparaka labo; 0zoo nwa ndo labo. L'a nwuta nanu gude gwee ngweja-
akpo-oku; gude ophuu gwee ngweja-iphe-eji. Onye uke egude iya pfua
ugwo iphe-¢ji iya; I'o bya aduebe ree.”

Onye ekpenta eme

1 3 1Tobudu iya bu; Chipfu bya epfuru yeru Mésisu yee Eronu; su
phe: 2“0 -buru I'o nweru 6nyé, no nemadzu l'ehu; 0zoo '0o iphe,
du g'ékpa; ozoo l'iphe, tukashiru iya poopoo I'ehu, bugbaa iphe, nweru

g'oo-du; I'o ghoo ekpenta; nodu onye ono I'akpo-ehu; g'e dutakwa onye
obu duru jepfu Eronu, bu onye uke; 0zoo l'e duru iya jepfu onye bu nwa
iya, bukwapho uke. 3G'onye uke ono lee enya ['ényé ono, no onye obu
l'akpo-ehu ono. Teke o bu l'eji, futaru I'eka ono ghohuru aghohu acha
ucha; teme eka ono dalahu adalahuy; be eka-iphe-no obu buakwaa ekpe-
nta; nodu onye ono l'akpo-ehu. G'onye uke lee ya enya gua ya l'onye aaso
nso. 4Teke o bu I'eka obu acha iya ucha l'akpo-ehu; e lee ya enya ophu o
dalahuduru adalahu; ophu €ji, no iya nu aghohuduru aghohu acha ucha;
g'onye uke gu-chia onye ono 1'ulo noo ujiku esaa. 50 -be le mboku k'esaa;
g'onye uke je elebaa onye obu enya l'ehu; teke ekpenta ono du g'o du;
ophu o kadu asa osa; g'onye uke ono gu-chifua ya I'ulo ujiku esaa 0zo. 60
-bekwa le mboku k'esaa; g'onye uke jekwapho elebaa onye obu enya I'ehu.
O -buru l'eka-iphe-ng iya obu duwaa inchi inchi; ophu o kadu asa osa;
g'onye uke gua ya onye a ta sodu nso. Iphe, o bu be bu ékpd mmanu. G'o
saa uwe iya asasa; buru onye a ta sodu nso. 7Obenu le-a; teke iphe ono
bakahuru ka iya osa I'ehu; g'onye uke humachaaru iya su l'a taa sodu iya
nso pho; g'o jekwa egoshibaa onwiya onye uke ono 0zo. 8 Teke onye uke
ono leru iya enya bya ahuma l'gosa iya osa l'ehu; mbu iphe ono; g'onye
uke ono gukwaa ya l'onye aaso nso; 0 kwa ekpenta eme onye ono.

9“Q -buru le nemadzu be iphe eme I'akpo-ehu, bu iphe, eswe nswe; g'e
dukwaru onye obu jepfu onye uke. 10G'onye uke ono lee ya enya; teke o
nweru ény4, no onye ono l'ehu, acha nmalanmala; o mewaa; €ji, no iya
nu ghohuwaa aghohu; teme o nweru iphe, du g'aji, du iya nuy; 11be o kwa
alagala ekpenta no onye ono l'akpo-ehu. G'onye uke gukwaa ya l'onye
aaso nso. G'o to jekwa iya agu-chi 1'ulo; kele o0 buakwaa onye aaso nso.
12Teke o bu I'ekpenta ono voshiru nemadzu l'akpo-ehu; o tuko onye obu
ehu sweta; mbu shi iya l'ishi vua ya kpatakpata jasu I'okpa; mbu iphe,
bukpoo eka onye uke ono lekporu iya enya bukotaru iya; 13 g'onye uke
ono lebakwaa ya enya. O -buru l'ekpenta ono mewaru iya; kpohu; eka
ono nodu achawa ucha; g'o gukwaa onye ono l'onye a ta sodu nso; kele
0 buwaa ichii-iphe; o to buedu ekpenta. 14Qle o -nonyakwanaa; aji futa
l'eka-iphe-ng iya ono; I'o buru onye aaso nso. 150nye uke ono -humae-
pho 4ji ono; g'o gua onye ono l'onye aaso nso; kele 4ji bu iphe, aaso nso.
O kwa ekpenta eme onye ono. 16 Q -buru 1'4ji ono nonyaaru gbanwee; bya
aghohu chaahaa ucha; g'onye obu jepfukwa onye uke ozobaa. 17G'onye
uke ono lee ya enya; o -buru I'eka ono iphe shi eme iya ono kpohuwaru;
achawa ucha; g'onye uke ono pfukwaa l'onye ono, iphe shi eme ono be a
taa soedu nso. Teke ono; onye ono abya aburu onye a ta sodu nso.

18“A bya l'ehu onye bu ejo-onwo shi phoo ya; 0 kawaa mma; 19a bya
I'eka ono, ejo-onwo shi phoo ya ono; o -buru 1'o byaru ahuta ahuta acha
ucha; ozoo I'o nweru eka acha ucha bya adu nwa uswe-uswe; g'e jekwa
egoshi iya onye uke. 20 G'onye uke ono lekwaa ya enya; o -buru l'eka ono

dalahuru adalahuy; teme eji, futaru I'eka ono ghohuwaa aghohu acha
ucha; g'onye uke ono gua ya l'onye aaso nso; kele 0 kwa ekpenta laru
onye ono l'eka ono, ejo-onwo shi phoo ya ono. 21Qle ¢ -buru l'onye uke
ono leru eka obu enya; ophu eji, furu l'eka ono aghohuduru aghohu; ophu
o dalahuduru adalahu; o rwakputewa arwakpute; g'onye uke ono gu-chia
onye ono I'ulo g'o noo ujiku esaa. 22 Teke ¢ bu I'eka-iphe-no iya obu ka-
baa asa osa eviya; g'onye uke ono pfukwaa 1'o bu onye aaso nso; kele o bu
ekpenta eme iya. 23 Teke o bu l'eka-iphe-no iya ono duepho g'o du; ophu o
sadu osa; 1'a maru I'oo ichii ejo-onwo pho be o bu; g'onye uke ono gua ya
l'onye a ta sodu nso.

24“Teke o bu I'oku huru nemadzu l'ehu; eka ono, oku huru iya ono
chaahaa ucha; bya adukwapho nwa uswe-uswe; 0zoo 1'oocha ucha;
25 g'onye uke ono lekwaa ya enya; o -buru l'eji, futaru I'eka ono ghohuwa-
ru aghohu acha ucha; teme eka ono dalahu adalahy; be o bukwa ekpenta
laru onye obu I'eka ono, oku huru iya ono. Qo ya bu g'onye uke gukwaa
ya l'onye aaso nso; kele 0 kwa ekpenta eme onye ono. 26 Obenu le-a; o
-buru l'onye uke ono leru iya enya; ophu €ji, no iya l'eka ono aghohuduru
aghohu acha ucha; teme ophu eka ono adalahuduru adalahy; teme eka
ono rwakputewa arwakpute; g'onye uke ono gu-chia ya l'ulo g'o noo uji-
ku esaa. 270 -be le mboku k'esaa g'onye uke ono lebaa ya enya l'ehu. Teke
0 kabaa ya asa gsa I'ehu eviya; g'onye uke ono pfukwaa 1'o bu onye aaso
nso; kele o0 kwa ekpenta eme iya. 28 Qle o -bukwanuru l'eka-iphe-no iya
ono duepho g'o du; ophu ¢ kadu iya asa osa l'ehu; 0 gbechianu arwakpu-
te arwakpute be 0 bukwa oku ono, huru iya nu ono switaru iya eswita;
g'onye uke ono gukwaa ya l'onye a ta sodu nso; kele oo ichii oku pho be o
bu.

29“Q -buru le nwoke; 0zoo nwanyi be énya du l'ishi; ozoo 'agba;
30g'onye uke lekwaa enya 1'6nyé obu. O -buru l'o dalahuru adalahuy;
mbu énya obu; teme éji, furu iya nu du manu-manu; bya adu ke zitazita;
g'onye uke ono gukwaa ya l'onye aaso nso; kele 0o ejo akuruba; mbu 1'go
ekpenta turu onye ono l'ishi; 0zoo 1'agba. 31Qle o -buru l'onye uke ono le-
chaaru enya l'ejo akuruba obu; ophu o dudu l'enya g'o dalahuru adalahu;
teme ophu éji, du iya nu ejidu uji; g'onye uke ono gu-chia onye ono l'ulo
g'o noo ujiku esaa. 320 -be le mboku k'esaa g'onye uke ono lebaa enya
l'iphe-ememe ono; o -buru l'ejo akuruba ono ta abakahuduru abakahu;
ophu éji, du iya nu adudu manu-manu; ophu akuruba ono adudu l'enya
g'o dalahuru adalahy; 33 g'a kpushia onye ono ishi; kpu-buru eka akuru-
ba ono du haa; g'onye uke ono gu-chifua ya I'ulo g'o noo ujiku esaa ozo.
34Teke o rwuru mboku k'esaa; g'onye uke ono lee enya l'akuruba ono; o
-buru I'o to bakahuduru abakahy; e lee ya enya; ophu ¢ dalahuduru ada-
lahy; g'onye uke ono gua ya l'onye a ta sodu nso. G'onye ono saa uwe iya;
buru onye a ta sodu nso. 350benu le-a; o0 -buru l'akuruba ono bakahuru

iya l'akpo-ehu eviya g'a guwaru iya l'onye a ta sodu nso-a; 36 g'onye uke
ono lebaa ya enya. O -buru l'akuruba ono bakahuru iya l'ehu; g'onye uke
te jeekwa ele enya g'a maru éji iya; 20 du manu-manu. Onye ono bua-
kwaa onye aaso nso. 370Q -buru I'akuruba obu be duepho g'o du l'enya;
teme éji ojii rwutawaa lI'eka ono be akuruba obu kpohuakwaru; o bua-
kwaru onye a ta sodu nso; g'onye uke gua ya l'onye a ta sodu nso.

38“Q -buru le nwoke; 0zoo nwanyi be iphe-ochaa tukashiru poopoo
I'ehu; achagbaa ucha; 39 g'onye uke lekwa onye obu enya I'ehu. O -buru
I'eka obu ta achadu okpobe ucha; I'a maru I'oo Gigwo be tukashiru onye
obu I'ehu; l'onye obu be a ta sodu nso.

40 “Egbushi -rishihu onye nwoke l'ishi; bukwa ishi-onmo be o bu; obe-
nu l'a taa sodu iya nso. 41 Teke o bu 1'0o I'onu-iphu be egbushi rishihuru
iya; be onye obu bukwa ishi onmo onu-iphu; obenu 1'a taa sodu iya nso.
42Qle o -buru l'o duru ény4, acha ucha; bya adukwapho nwa uswe-uswe,
no iya l'ishi-onmo obu; 9zoo l'ishi-onmo onu-iphu obu; be o0 buakwaa
ekpenta be turu iya l'ishi-onmo obu; 0zoo 1'ishi-onmo onu-iphu obu. 43 Qo
ya bu; g'onye uke lee ya enya. Teke o bu 1'é6nyéa, du onye ono l'ishi; 0zoo
l'onu-iphu acha ucha; bya adukwapho nwa uswe-uswe; mbu du g'ekpenta
ono, eswe nswe, emeje nemadzu 1'akpo-ehu ono; 4400 ya bu l'onye obu bu
onye ekpenta; o buru onye aaso nso eviya. G'onye uke ono gua ya l'onye
aaso nso; kele ekpenta nkiya turu iya l'ishi.

45“G'onye ekpenta ono lakakwaa uwe iya; haa egbushi iya g'o yagashi-
hu ayagashihu; woru ekwa gbobuta ugbo-onu; chia mkpu su le ya bukwa
onye aaso nso; ya bukwa onye aaso nso. 46 Qo-buru onye aaso nso jasu
teke 0o-ka mma. G'o buru onye aaso nso je eburu nkinyi iya I'azu eka ndu
Izurelu kpoberu ulo-ekwa phe.

Ekemu k'iphe, tsuru evu

47“Q -buru l'o nweru uwe, tsuru evu; 0zoo uwe €ji anu; 0zoo uwe
ochaa; 480zoo0 ekwa, e kweru l'oghu ochaa; 0zoo ophu e gude eji anu
kwee; 0zoo l'akpo; ozoo l'iphe, e meru l'akpo; 49teke o bu I'eka ono, tsuru
evu ono du oyingo-oyingo; o0zoo 1'o du uswe-uswe; be o0 bukwa ekpenta.
G'e jekwa egoshi iya onye uke. 50 G'onye uke ono lekwaa enya l'eka ono,
tsuru evu ono; woru iphe obu, tsuru evu obu gu-chia 1'ulo g'o noo ujiku
esaa. 510 -be le mboku k'esaa; g'onye uke ono je elebaa ya enya 0zo. O
-buru l'evu obu kabaa asakahu l'uwe obu; g'a makwaru 'o bu ekpenta.
Iphe ono, tsuru evu ono buakwaa iphe, aaso nso. 52 G'onye ono kpokwaa
uwe ono oku; m'o bu uwe eji anu; 0zoo uwe ochaa; m'o bu ekwa, e kweru
l'oghu ochaa; 0zoo ophu e gude eji anu kwee; ozoo l'iphe, e meru l'akpo,
bu ophu evu ono du; g'a kpokwaa ya oku; kele o bu ekpenta.

53“Qle o -buru l'onye uke ono leru iya enya; ophu evu obu asakahuduru
asakahu l'iphe ono; 54g'onye uke ono zia g'a saa iphe ono, tsuru evu ono

asasa; 1'o bya agu-chia ya l'ulo g'o noo ujiku esaa 0zo. 55G'onye uke ono
lee enya l'iphe ono; me a sachaa ya ono; o -buru l'iphe obu ta agbanwedu-
ru ududu iya; obetakporu ophu o sakahuduru asakahu; be o0 bukwa iphe,
aaso nso; g'a kpokwaa ya oku; me evu obu; ?0 no iya l'iphu; m'o no iya
l'azu. 56 Q -buru l'onye uke ono jeshiaru iya ele enya; eka ono, tsuru evu
ono rwakputewa arwakpute g'a sachaaru iya ono; g'o lakafukwa eka ono,
tsuru evu ono; mbu 1'uwe ono; 0zoo 1'akpo ono; 0zoo l'ekwa ono, e kweru
ekwekwe ono; 0zoo l'ophu a kparu akpakpa. 570le o -buru lI'o watawa-
ru atsu evu ono 0zo 1'uwe ono; 0zoo l'iphe ono, e kweru ekwekwe; 0zoo
l'ophu a kparu akpakpa; m'o bu l'iphe ono, e meru I'akpo-anu ono; 1'a ma-
ru I'o bu iphe, asakahu asakahu. G'a kpokwaa iphe, bu iphe, tsuru evu
ono oku. 58Iphe, bu iphe, tsuru evu, a sawaru asasa; ophu evu ono adue-
du iya; g'a saa ya k'ugbo ebo g'o buru iphe, a taa sohedu nso.”

590no bu ekemu, duru iphe, bu evu, tsuru l'uwe eji any; 0zoo l'uwe
ochaa; 0zoo l'ekwa, e kweru ekwekwe; 0zoo l'ophu a kparu akpakpa;
0zoo l'ophu e gude akpo-anu mee; g'a gua ya iphe, a ta sodu nso; ozoo l'a
guru iya l'iphe, aaso nso.

Egoshi l'onye iphe eme l'akpo-ehu duwaa iche

1 4 1Tobudu iya by; Chipfu bya epfuru yeru Mésisu su iya: 2“Owaa
bu ekemu, ee-tsoje mboku, ee-me onye ekpenta shi eme g'a ta
sohe iya nso: G'e duru iya dutaru onye uke. 3G'onye uke ono shikwa l'eka

ndu {zurelu kpoberu ulo-ekwa phe lufu je elerwee ya enya ree. Q -bu-
ru l'onye ono wekorohuwaru l'ekpenta ono, shi eme iya 1'akpo-ehu ono;
4g'onye uke ono zia ozi g'e wotaru onye obu, eeme g'a ta sohe nso obu
enu labo, no ndzuy, a ta sodu nso; waa oshi sida; waa ekwa uswe-uswe;
waa eswa isopu. 50nye uke ono asu g'e gbua enu ono nanu l'eli ite, a kpu-
ru l'urwa, e yeru mini, doru risaa. 6 Enu ophu no ndzu pho be oo-nwuta;
wota oshi sida pho; waa ekwa uswe-uswe pho; waa eswa isopu pho; tuko
tsee le mee enu ono, e gburu l'eli mini ono, du ree ono. 7L'o bya ephee ya
onye ono ugbo esaa; mbu onye ono, eeme g'a ta sohe nso I'ekpenta ono,
shi eme iya nu ono. Lo bya agua ya l'onye a ta sodu nso; woru enu k'ono,
dzu ndzu ono haa g'o pheba I'egu. 8 Onye ono, byaru g'e mee ya g'a ta
sohe iya nso ono eje eworu uwe iya saa; kpushikota eji, du iya lI'ehu g'o
ha; me egbushi iya; woru ehu wua le mini; shi nno buru onye a ta sodu
nso. E -mechaa nno; 'o batawaro l'ime eka ndu fzurelu kpoberu ulo-ekwa
phe; ole g'o nokwaa l'azu ulo-ekwa iya ujiku esaa. 90 -nochaa ujiku esaa
g'o kpushikwaa eji, du iya I'ehu g'o ha 0zo. G'o kpushia ishi; yee éji-agba;
waa njibu-enya; mewaro eji 0zo, dugbaa ya I'ehu. Lo saa uwe iya; woru
ehu wua le mini; oo ya by; 1'o buru onye a ta sodu nso.

10“Teke o rwuru le mboku k'esato; g'onye obu kputa unwu ebili labo,
adudu eka iphe mebyiru iya; waa ada aturu, gbaru apha, adudu eka iphe

mebyiru iya. Teme 1'o gude uzo eto I'ime nkweka ukpokutu ereshi, e ke-
ru uzo eto; gwoo le many; g'e gude iya gwee ngweja-nri. Lo wotakwapho
manu, jiru konggo ejiji tukobe iya. 11 Onye uke ono, eme iya g'a ta sohe
iya nso ono; abya eduta onye obu, eeme g'a ta sohe nso obu; yee iphe-
miphe ono, o gude bya ono; bya eworu dobe l'iphu Chipfu l'onu-abata
ulo-ekwa-ndzuko. 12L/o bya akputa nwa ebili ono nanuy; yee konggo, ma-
nu jiru ejiji pho; gude gwee ngweja-apfu-ugwo. G'o0 maa ngweja ono l'iphu
Chipfu g'o buru ngweja-amama.

13“L'o bya eworu nwa ebili ono gbua 1'ulo-du-nso; mbu I'eka ono, eegbu-
je anu, e gude egwe ngweja-iphe-eji; yee ngweja-akpo-oku. Qo egube ono,
ngweja-iphe-eji bu k'onye uke bukwapho ge ngweja-apfu-ugwo bukwapho
nkiya; teme o buru ngweja, du nso shii. 140Onye uke ono emeta mee anu
ono, e gude gwee ngweja-apfu-ugwo ono; ye onye ono, eeme g'a ta sohe
nso ono l'atakpa-nchi ekutara; waa le mkpushi-eka ezeke-eka ekutara;
yee mkpushi-okpa ezeke-okpa ekutara iya. 15Onye uke ono abya emeta
konggo manu ono; bya emeru iya ye onwiya l'obochi-eka ekicha; 161'o bya
eworu mkpushi-eka ekutara tsee le manu ono; meta iya phee ugbo esaa
l'iphu Chipfu. 17Manu ophu ghuduru iya l'obochi-eka be oo-tada onye
ono, eeme g'a ta sohe nso ono l'atakpa-nchi ekutara; waa le mkpushi-eka
ezeke-eka ekutara; waa mkpushi-okpa ezeke-okpa ekutara; waa l'eli mee
anu ono, e gude gwee ngweja-apfu-ugwo ono. 18 Manu ophu ghuduru nu
be oo-hu onye ono, byaru g'e mee ya g'a ta sohe iya nso ono l'ishi; gude
pfua ugwo iphe-eji onye ono l'iphu Chipfu.

19“Onye uke ono abya egwee ngweja-iphe-eji ono; gude pfua ugwo
iphe-€ji, onye ono meru; mbu onye ono byaru g'e mee ya g'a ta sohe iya
nso ono. E -mechaa; I'o woru anu ono, ee-gude gwee ngweja-akpo-oku
ono gbua; 20 woru ngweja-akpo-oku ono; yee ngweja-nri, tso iya nu l'oru-
ngweja; gude pfua ugwo iphe-eji onye ono 1'o bya aburu onye a ta sodu
nso.

21“Qle o -buru l'onye obu akpa nri; ophu ¢ dudu ike anu iphemi-
phe ono, a gushiru ono; g'onye obu kputa nwa ebili lanu nu g'o buru ke
ngweja-apfu-ugwo; I'e woru iya maa g'o buru ngweja-amama, e gude
apfu ugwo iphe-eji. Teme I'o wota nkeru-iri nkweka ukpokutu ereshi, a
gworu le manu; g'o buru ngweja-nri; waa manu, jiru konggo; 22me ndo
labo; 0zoo kparaka labo; ophu rwukpoeru iya pho eka. Nanu be ee-gude
gwee ngweja-iphe-eji; I'e gude ophuu gwee ngweja-akpo-oku. 230 -be le
mboku k'esato 1'o chiru iphemiphe ono byapfuta onye uke g'e gude mee
ya g'a ta sohe iya nso; gude iya bya l'onu-abata ulo-ekwa-ndzuko l'iphu
Chipfu. 24 G'onye uke ono kputa nwaturu ono; yee konggo, manu jiru ejiji
ono je amaa l'iphu Chipfu g'o buru ngweja-amama. 25Lo woru nwaturu
ono gbua; meta mee ya tada onye obu, eeme g'a ta sohe nso obu l'ata-
kpa-nchi ekutara; waa le mkpushi-eka ezeke-eka ekutara; wakwapho le

mkpushi-okpa ezeke-okpa ekutara. 26 Onye uke ono abya emeta manu
ono bya emeru ye onwiya l'obochi-eka ekicha; 271'o woru mkpushi-eka
ekutara iya phee manu ono ugbo esaa l'iphu Chipfu. 28 Onye uke ono abya
emeta manu ono, du iya I'obochi-eka ono tada I'eka ono, o tadaru mee
anu ono, e gude gwee ngweja-apfu-ugwo ono, bu iya bu l'atakpa-nchi
ekutara onye ono, eeme g'a ta sohe iya nso ono; waa le mkpushi-eka eze-
ke-eka ekutara; waa le mkpushi-okpa ezeke-okpa ekutara iya. 29Manu
ophu ghuduru iya I'9bochi-eka be oo-hu onye ono, byaru g'e mee ya g'a

ta sohe iya nso ono l'ishi; gude pfua ugwo iphe-eji iya l'iphu Chipfu. 30Lo
nwuta ndo ono; 0zoo kparaka ono, bu ophu onye ono duru ike gbata; gu-
de gwee ngweja. 31 Nanu be oo-gude gwee ngweja-iphe-eji; 1'o0 gude ophuu
gwee ngweja-akpo-oku; yee ngweja-nri. Qo egube ono bu g'onye uke
a-nodu l'iphu Chipfu pfua ugwo iphe-eji onye ono, eeme g'a ta sohe nso
ono. 320no bu ekemu, duru onye oome; mbu ekpenta ono; ophu o dudu
ike gbata iphe, ee-gude mee g'a ta sohe iya nso.”

Eka igbulo tsuru evu

33Tobudu iya by; Chipfu bya epfuru yeru Mésisu yee Eronu; su phe:
34“Unu -laepho ali Kénanu ono, bu eka mu abya anu unu g'o buru okiphe
unu ono; ¢ -buru 1'o duru ulo, no l'ali ono, mu meru; o nweru eka tsuru
evuy; 35g'onye nwe ulo ono jekwa akooru onye uke 1'ulo iya gbekwa du iya
g'o tsuru evu. 36 Onye uke ono a-su g'e gweshigbua iphe 1'ulo ono; teme
I'o bahu jeshia ahuma eka tsuru evu obu; 0o ya bu g'o to tuko ulo ono;
yee iphe, no iya nu gua l'iphe, aaso nso. E -gweshikotachaa iphe 1'ulo ono;
g'onye uke ono bahu l'ulo obu je elee ya enya. 37G'o lee enya l'igbulo eka
tsuru evu obu; teke o bu I'o du oyingo-oyingo; 0zoo 1'o du uswe-uswe;
teme eka obu dalahu adalahu; 38 g'onye uke ono lufuta 1'ulo ono; woru
onu iya gu-chia g'o noo ujiku esaa. 390 -be le mboku k'esaa; g'onye uke
laphu azu je elee enya l'ulo obu 0zo. O -buru l'evu obu sakahuru l'oma
igbulo ono; 401'0 su g'e bvufu mkpuma ono, tsuru evu ono je etuphaa l'eka
aaso nso l'azu mkpukpu. 41 Le kwoshia igbulo ime ulo ono ekwoshi mgbu-
rugburu; kpota iphe, e kwoshiru iya je awushia 1'azu mkpukpu l'eka aaso
nso. 42L'e wota mkpuma 0zo gude tu-chishia enya iya ophu e bvukpofu-
gbaaru pho; teme I'a kutakwapho epuchi 0zo gude rwaa ulo obu 0zo.

43 “Teke o bu I'evu obu chafutaru l'ulo obu ozo g'e bvukpofuchaa-
ru mkpuma mkpuma pho; e kwoshichaa ya; bya arwaphu iya azu obu;
44 g'onye uke laphu azu jee elee ya enya 0zo; teke o bu I'evu obu baka-
huru I'ulo obu be o bukwa evu, asakahu asakahu du I'ulo ono; 0o ya bu;
I'a maru l'ulo obu buwaa ulo, aaso nso. 45G'e woru ulo obu gbukaa; vuta
mkpuma ulo obu; me oshi iya; waa eja, e gude rwaa ya je awushia l'azu
mkpukpu l'eka aaso nso. 46 Onye bahuru I'ulo ono teke ono, a gu-chikwa-
duru iya agu-chi ono; be a-buru onye aaso nso jasu nchi ejihu. 47Onye

zeru l'ulo ono kua mgbenya; ozoo ria nri; g'onye ono sakwaa uwe iya
asasa.

48“Qle o -buru l'onye uke byaru g'o lee ulo ono enya; 0 huma l'evu ono
ta aduedu eka o noba l'ulo ono g'a rwaphuchaaru iya azu; g'o gua ulo ono
I'ulo, a ta sodu nso; noo kele evu obu ta aduedu. 49Iphe, oo-gude mee ulo
ono g'o to buhe ulo, aaso nso; bukwa g'o nwuta enu labo; wotakwapho
oshi sida; waa ekwa uswe-uswe; waa eswa isopu. 50L'o woru enu lanu
gbua leli ite, a kpuru l'urwa, e yeru mini, doru risaa. 51 Lo wota oshi
sida pho; waa eswa isopu pho; waa ekwa uswe-uswe pho; yee enu pho,
dzu ndzu pho; tuko tsee le mee enu ophu e gburu egbugbu pho; yele mi-
ni pho, du ree pho; woru iya phee l'ulo ono akpo esaa. 52 0o-gude mee
enu pho; waa mini pho, du ree pho; waa enu ophu no ndzu pho; waa oshi
sida pho; waa eswa isopu pho; waa ekwa uswe-uswe pho mee ulo ono g'a
ta sohe iya nso. 53Lo gude enu k'ophu no ndzu pho lufu azu mkpukpu je
ahaa ya g'o pheba l'oma egu. O kwa egube ono be oo-shi pfua ugwo iphe-
eji; shi nno safu nturwu, du 1'ulo ono. Qo ya bu l'ulo obu aburu ulo, a ta
sodu nso.”

540no bu ekemu, g'ee-meje k'ekpenta, dukpoo l'udu iya ['udu iya; yee
ejo akuruba; 55waa k'evu, turu l'uwe; yee ophu turu l'ulo; 56 waa k'onye
onya du l'ehu; ozoo iphe du g'ékpé; ozoo onye iphe tukashiru poopoo
I'ehu; 57g'e shi egube ono goshi teke iphe, bu iphe, aaso nso; waa teke o
bu iphe, a ta sodu nso. Ono bu ekemu, g'ee-meje k'ekpenta; waa k'iphe,
tsuru evu.

Onye iphe asoshi 1'ehu

1 5 1Tobudu iya by; Chipfu bya epfuru yeru Mésisu yee Eronu: 2“Unu
pfuru yeru ndu Izurelu; su phe-a: O -duru onye nweru iphe, aso-
shi iya asoshi I'ehu; be iphe ono, asoshi iya I'ehu ono bukwa iphe, aaso
nso. 3Iphe ono meakwaru onye obu; 0 buru onye aaso nso; me iphe obu
nodu asoshi g'oososhi; 0zoo I'o duru iphe, e gude gbobuta iya be o bue-
kwapho iphe, meru; a nodu aso iya nso. 4Iphe, bukpoo iphe-azee, onye
ono, iphe asoshi l'ehu ono zeru azee be buakwaa iphe, aaso nso; teme
iphemiphe, bu iphe, o0 noru ango 1'a-bukwarupho iphe, aaso nso. 5G'onye
denyiru eka l'iphe-azee onye obu; sakwaa uwe iya asasa; wua ehu. A
-nowaa jasu nchi jihu be a taa sohedu iya nso. 6 Onye noru anoo l'iphe,
onye iphe shi I'ehu asoshi shi nodu anogo; g'onye ono sakwaa uwe iya;
wua ehu. A -nowaa jasu nchi jihu be a taa sohedu iya nso. 7G'onye de-
nyiru onye iphe shi I'ehu asoshi eka sakwaa uwe iya; wua ehu. A -nowaa
jasu nchi jihu be a taa sohedu iya nso. 8 Onye ono, iphe asoshi I'ehu ono
-gbua onye a ta sodu nso onu-mini; g'onye obu sakwaa uwe iya; wua ehu.
A -nowaa jasu nchi jihu be a taa sohedu iya nso. 9 Teme iphe, aagbajekpo
agbagba, onye ono, iphe asoshi ono noru gbaa be buakwaa iphe, aaso

nso; 19teme onye denyiru eka l'iphe, onye obu shi nodu anoo; g'a sokwaa
onye obu nso jasu nchi ejihu. Onye wotaru iphe obu be a-sakwa uwe iya
wua ehu. A -nowaa jasu nchi jihu be a taa sohedu iya nsg. 11Onye iphe
shi I'ehu asoshi -denyi onye ozo eka; ophu 0 kwoduru eka; g'onye ono
sakwaa uwe iya asasa; wua ehu. A -nowaa jasu nchi jihu be a taa sohedu
iya nso. 12Q -buru ite, a kpuru I'urwa be onye obu denyiru eka; g'a tukpo-
kwaa ya; teke o bu iphe, e gude oshi mee; g'e gudekwa mini saa iphe obu
asasa.
13“Onye ono, iphe asoshi l'ehu ono -kaepho mma; g'o gutaru onwi-
ya ujiku esaa noo g'e gude mee ya g'a ta sohe iya nso; I'o saa uwe iya;
gude mini, doru risaa wua ehu; I'o bya aburu onye a ta sodu nso. 140
-be le mboku k'esato I'o nwuta kparaka labo; 0zoo unwu ndo labo gu-
de bya l'atatiphu Chipfu l'onu-abata ulo-ekwa-ndzuko; bya anu iya onye
uke. 150nye uke anwuta iya gude gwee ngweja. Nanu be oo-gude gwee
ngweja-iphe-eji; 1'o0 gude ophuu gwee ngweja-akpo-oku. Noo g'ee-shi bu
ono 'o pfua ugwo iphe-eji onye ono, iphe asoshi I'ehu ono l'iphu Chipfu.
16 “Teke nwoke gboshiru unwuda; g'o wukotakwa ehu iya l'ophu. A
-nowaa jasu nchi jihu be a taa sohedu iya nso. 17Ekwa; 0zoo akpo, a gbo-
ru unwuda kpua be ee-gude mini saa asasa. A -nowaa jasu nchi jihu be
a taa sohedu iya nso. 18 Nwoke yee nyee ya -kwaa akwakwa; o -buru le
nwoke ono gboru iphe; g'ephenebo jekwa awua ehu. A -nowaa jasu nchi
jihu be a taa sohedu phe nso.”

Nwanyi, ano nso

19“Q -buru le nwanyi be nso-nwanyi eme be go-buru onye mmerwu
du l'ehu abali esaa; teme onye denyiru iya eka a-buru onye aaso nso jasu
nchi ejihu. 20Iphe, bu iphe, 0 zekpooru azee teke ono, gono nso ono; 0zoo
iphe, 0 noru ango be tukoakwaru buru iphe, aaso nso. 210Onye denyiru
iphe-azee ya eka; a-sa uwe iya asasa; wua ehu. A -nowaa jasu nchi jihu be
a taa sohedu iya nso. 220nye denyiru iphe, 0 noru anoo eka; a-sa uwe iya
asasa; wua ehu. A -nowaa jasu nchi jihu be a taa sohedu iya nso. 23Onye
denyiru iphe-azee ya eka; 0zoo oshi, oonoje anoo eka be buakwaa onye
aa-so nso jasu nchi ejihu. 240 -buru le nwoke jepfuru nwanyi, ano nso;
mee ono, ala nwanyi ono -rwua ya l'ehu; g'a sopkwaa ya nso noo abali
esaa. Teme iphe, nwoke ono zeru azee g'o ha abukotaru iphe, aaso nso.

25“Q -buru le nwanyi be mee laru ujiku olemole le teke o too nodu nso;
0zoo le mee obu laghataru onye obu ujiku ole, oonoje nso; g'a sokwaa onye
obu nso g'aasoje iya me o -nodu ano nso pho. 26 Iphe, bukpoo iphe-azee,
o zeru azee l'iphe, bukpoo mboku le mboku ono, mee ono ala iya ono; be
aa-sokwapho nso g'a soru iphe-azee, oozeje me ¢ -nodu ano nso pho. Iphe,
bu iphe, 0 noru ango; g'a spkwaa ya pho egube ono, aasgje iya me o -nodu
ano nso ono. 27Iphe, bu onye denyiru eka l'iphe ono buakwaa onye aaso

nso. G'onye ono sakwaa uwe iya; wua ehu. A -nowaa jasu nchi jihu be a
taa sohedu iya nso. 28 Obenu le-a; mee obu -labuhue ya pho; g'o gutaru
onwiya ujiku esaa nogo. E -mechaa I'o bya aburu onye a ta sodu nso 220
-be le mboku k'esato g'onye obu nwuta kparaka labo; 0zoo unwu ndo labo;
nwutaru onye uke I'onu-abata ulo-ekwa-ndzuko. 30 G'onye uke ono nwuta
enu lanu gude gwee ngweja-iphe-eji; 'o gude ophuu gwee ngweja-akpo-
oku. Onye uke ono e-shi nno pfua ugwo iphe-eji nwanyi ono l'iphu Chipfu
le ke mee ono, laru iya nu ono, shi mee ya; o0 buru onye aaso nso ono.

31“Noo g'unu e-shije dobe unwu [zurelu iche l'iphe, e-me g'ephe buru
ndu aaso nso; g'ephe ta aburu ndu aaso nso; nwuhu; m'ephe turwua ulo-
ekwa mu ono, no l'echilabo phe ono.”

320no bu ekemu, a turu doberu nwoke, iphe asoshi asoshi l'ehu; yee
nwoke, gboru unwuda; shi nno buru onye aaso nso; 33bya abukwarupho
ke nwanyi, nso-nwanyi eme. O bu k'onye iphe asoshi I'ehu; m'o bu nwoke-
0; m'o bu nwanyi-o; yee k'onye jepfuru nwanyi, aaso nso.

Eswe apfu ugwo iphe-eji
(Uke 23:26-32; Ogti 29:7-11)

1 6 10 be le g'unwu Eronu duchaa ebo nwuhu; g'ephe jekubeerupho
l'atatiphu Chipfu pho; Chipfu bya epfuru yeru Mésisu; 2su iya:

“Pfuru yeru nwune ngu, bu Eronu su iya g'o to bujekwarupho teke du
iya ree be 0o-byaje l'eka-kakota-adu-nso ono; mbu I'eka ono, e gude ekwa
kobuta ono, bu iya bu l'iphu eka aapfuje ugwo iphe-eji, bu ophu no l'eli
okpoko Chileke ono; odumeka be oo-nwuhukwa. Noo kele mu anoduje
l'urwukpu bya l'eli eka aapfuje ugwo iphe-eji ono. 3Waa ge Eronu e-gu-
deje bahu l'eka-kakota-adu-nso ono baa: Oo-gude nwa oke-eswi, oo-gude
gwee ngweja-iphe-eji; bya egude ebili, oo-gude gwee ngweja-akpo-oku.

4“Lio chita uwe-ime-ehu ochaa, e doberu nso pho yee; bya eyekwaa-
pho nwiba ochaa, eeyeje I'ime ehu; I'o wota ekwa-ochaa atu-buta-1'upfu
gude tubuta onwiya; bya ewota okpu-ekwa ochaa kpuru. Uwe ono g'o ha
dukota nso; noo g'o gude o je l'a-wuada ehu teme 1'o gude uwe ono kwaa
onwiya akwa ono.

5“Ge ndu Izurelu kpee Eronu mkpi labo g'o gude gwee ngweja-iphe-
eji; waa ebili lanuy, oo-gude gwee ngweja-akpo-oku. 6 Ge Eronu kputa
oke-eswi pho gude gwee ngweja-iphe-eji ke nkiya; shi nno pfua ugwo
iphe-¢ji, o meru; yee ke ndibe iya l'atatiphu Chipfu. 7Lo bya akputa mkpi
labo pho bya l'atatiphu Chipfu lI'onu-abata ulo-ekwa-ndzuko. 8 Eronu abya
eworu ido tuaru mkpi labo ono. Ido lanu a-buru ke Chipfu; ophuu aburu
ke Azazelu. °Eronu abya akputa mkpi ophu ido Chipfu daru gude gwee
ngweja-iphe-eji; 10obenu le mkpi ophu ido ke Azazelu daru be aa-kputa le
ndzu bya l'atatiphu Chipfu g'e gude iya pfua ugwo iphe-eji; teme I'a kpu-
tawa iya ro je ahaa l'echiegu g'o lapfu Azazelu.

11“Eronu abya akputa oke-eswi pho, oo-gude gwee ngweja-iphe-eji;
gude pfua ugwo iphe-eji onwiya yee ke ndibe iya pho. Lo woru oke-eswi
ono gbua g'o buru ngweja-iphe-eji k'onwiya ono. 12L'o wota iphe, aaguje
oku; vota oku l'oru-ngweja, no l'atatiphu Chipfu; vo-jia ya avo-ji; bya aha-
ta unwl-isensu ophu e-ji mkpoji eka labo, e gweru rwukuru rwukuruy;
gude bahu l'eka ono, e kobutaru ekwa ono. 13Lgo bya eworu unwi-isensu
ono tukobe l'eli oku ono, no l'atatiphu Chipfu ono; k'ophu enwuru-oku
unwti-isensu ono a-kpu tuuu kpu-chia eka ono, aanoduje apfu ugwo iphe-
eji ono, no l'eli okpoko ono, e doberu ekemu ono. Qo ya bu k'ophu o too
nwuhudu. 14Lo meta mee oke-eswi ono; gude mkpushi-eka phee ya l'eli
eka ono, aapfuje ugwo iphe-eji ono; I'o gudekwapho mkpushi-eka phee
mee-iphe ono mgbo esaa l'iphu eka ono, aapfuje ugwo iphe-¢ji ono.

15¢I/o woru mkpi pho, e gude gwee ngweja-iphe-eji ndu fzurelu pho;
woru gbua egbugbu; gude mee ya bahu I'ime eka ono, e kobutaru ekwa
0no; woru mee ya ono mee g'o meru mee oke-eswi pho; mbu phee ya
l'eli eka ono, aapfuje ugwo iphe-eji ono; yele iphu eka ono, aapfuje ugwo
iphe-eji ono. 16 Q buru egube ono be oo-shi pfua ugwo iphe-eji k'eka-ka-
kota-adu-nso ono; kele ndu Izurelu be buwaa ndu aaso nso; waa kele ephe
meswewaru iphe l'iphe-eji, ephe mekotaru g'o ha. O bukwarupho nno bu
g'oo-me iya le k'ulo-ekwa-ndzuko, bu ophu no l'echilabo phe teke ono,
ephe bu ndu aaso nso ono. 17G'o to dukwa onye a-nodu 1'ime ulo-ekwa-
ndzuko ono; me Eronu bahuepho I'eka-kakota-adu-nso ono je anodu apfu
ugwo iphe-¢ji; jasu I'o pfu-ghee ugwo iphe-¢ji k'onwiya; yee ke ndibe
iya; yee ke ndu fzurelu l'ophu; lufuta. 18E -mechaa 1'o jeshia l'oru-ngweja
ono, no l'atatiphu Chipfu ono; je apfua ugwo iphe-eji k'eka ono. Lo me-
ta mee oke-eswi pho; yee mee mkpi pho; wuru ye le mpu, e mobegbaaru
l'oru-ngweja ono. 19L'o meta mee ono gude mkpushi-eka iya phee ya lI'oru-
ngweja ono mgbo esaa; shi nno swafu iya aso nso ke ndu [zurelu; dobe
iya nso 0zo.”

MKkpi, vu iphe-eji, ndu Izurelu meru

20“Eronu -pfuchaa ugwo iphe-eji, e meru l'eka-kakota-adu-nso ono;
yee k'ulo-ekwa-ndzuko ono; yee k'oru-ngweja ono; 1'o bya akpufuta mkpi
pho, no ndzu pho. 21L)o bya eworu eka labo byabe mkpi k'ono, no ndzu
ono l'ishi; mbu Eronu; bya atuko ejo-iphe, ndu fzurelu mekotaru; mekpoo
emeswe, ephe meswekotaru; yee iphe-¢ji, ephe mekotaru g'o ha; pfushi-
kota kpua ya; 1'o tuko iya byabe mkpi ono l'ishi; kpuru iya kpee onye a
turu eka g'o je ahaa ya l'echiegu. 220Q buru mkpi ono e-vutakota ejo-iphe
phe g'o ha laa 'oma-egu; eka e budu ebubu; je anodu. O buru eka oo-je
ahaa mkpi ono bu l'echiegu.

23“Eronu abahu l'ulo-ekwa-ndzuko je eyefu uwe ochaa ono, o ye-
ru teme ¢ bahushia l'eka-kakota-adu-nso ono. O -yefuchaa ya I'o haa ya

I'eka ono. 24Lo nodu l'eka du nso wua ehu; woru uwe iya ye; lufuta bya
egwee ngweja-akpo-oku ke nkiya; yee ke ndu fzurelu; shi nno pfua ugwo
iphe-eji k'onwiya yee ke ndu [zurelu. 25L'o woru eba-anu, e gude gwee
ngweja-iphe-eji pho kpoo oku l'oru-ngweja. 26 Onye pho, jeru je ahaa
mkpi pho; g'o lapfu Azazelu pho; I'a-sakwapho uwe iya; wua ehu; teme I'o
batawaro l'ime eka ndu fzurelu kpoberu ulo-ekwa phe. 27Oke-eswi pho;
yee mkpi pho, e gude gwee ngweja-iphe-eji pho, bu ophu e wobataru mee
ya l'eka-kakota-adu-nso g'e gude pfua ugwo iphe-eji pho; be aa-paru lu-
fu l'azu eka ndu fzurelu kpoberu ulo-ekwa phe; I'e woru akpo iya; waa
anu iya; mekpoo nshi iya kpoo oku. 28 G'onye ono, jeru akpoo ya oku ono
sakwaa uwe iya asasa; wua ehu; teme l'o bata l'ime eka ndu Izurelu kpo-
beru ulo-ekwa phe.”

Ekemu eswe apfu ugwo iphe-eji

29“No iya; g'iphe-a bukwaru iphe, Chileke toru okpa iya su g'e tsoje,
unu e-meje jasu l'ojejoje. Mbu-a; o -rwuje l'onwa esaa; le mboku, onwa
ono du l'abali iri; unu aswije egu. Unu te ejekwa ozi ejeje ophu; mbu unu-
be ndu a nwuru le {zurelu; me ndu lwaru alwalwa, bu l'echilabo unu;
30kele oo mboku ono be aa-pfu ugwo iphe-e¢ji, unu meru; g'e gude sacha-
fu unu iphe-e¢ji, unu meru g'o ha; unu aburu ndu a ta sodu nso l'iphu
Chipfu. 31Mboku ono a-buru unu eswe Sabatu, bu eswe-atuta-unme; unu
aswia egu. Iphe ono bu iphe, Chileke toru okpa iya su g'e tsoje, unu e-me-
je jasu l'ojejoje. 320 buru onye uke, a wuru manu l'ishi dobe nso g'o buru
onye uke l'ozori nna iya bu onye a-pfu ugwo iphe-eji obu. Oo-yeje uwe
ochaa ono, du nso ono. 33Lo pfua ugwo iphe-e¢ji, e meru I'eka-kakota-adu-
nso; me k'ulo-ekwa-ndzuko; me k'oru-ngweja; 1'o bya apfua ugwo iphe-eji,
ndu-uke meru; me ke ndu fzurelu l'ophu. 34 Ono a-buwaruro iphe, Chileke
toru okpa iya su g'e tsoje, unu a-nodu emewaro jasu l'ojejoje; mbu l'aa-
pfuje ugwo iphe-eji, unwu fzurelu l'ophu mekotaru. Q buru mgbo lanu
l'apha be ee-meje iya.”

E mekotaepho iphemiphe ge Chipfu suru Mésisu g'e mee ya.

Ekemu g'a ta tajeshi mee-iphe

1 '7 1Tobudu iya bu; Chipfu bya epfuru yeru Mésisu su iya: 2“Waa
iphe, ii-pfuru yeru Eronu yee unwu iya; yee unwu fzurelu l'ophu
baa; su phe-a: Wakwa iphe, Chipfu turu ekemu iya baa: 30 -duru onye
fzurelu gburu eswi; 0zoo nwaturu; 0zoo eghu l'ime eka ephe kpobegbaa-
ru ulo-ékwa phe; ozoo l'azu eka ono; 4ophu onye ono egudedu iya bya
l'onu-abata ulo-ekwa-ndzuko g'e gude gwee ngweja nu Chipfu l'iphu ulo-
ekwa Chipfu ono; onye ono be ikpe ochi nmaakwaru; o buakwaa ochi
be o gburu. G'e bufukwa iya le ndu nkiya. 5Iphe, meru iphe, a turu eke-
mu-a bu g'o mee ge ndu Izurelu wotaje ngweja ono, ephe anoduje egwe

l'oma egu ono; bya egweru nu Chipfu; mbu g'ephe woru iya nu onye uke
I'onu-abata ulo-ekwa-ndzuko; g'o gbua ya g'o buru ngweja-ehu-guu, e
gweru Chipfu. 60Onye uke ono ephee mee anu ono l'oru-ngweja l'onu-aba-
ta ulo-ekwa-ndzuko; bya akpoo eba iya oku g'o buru ngweja, mkpo iya
du Chipfu ree. 7Ephe te egweeduru ngweja phe anu agwa, a kpuru; o du
g'eghu; mbu agwa ono, meru ephe du ghelegheleghele ono. Ono bu iphe,
Chipfu toru okpa iya su g'e tsoje, ephe a-nodu eme jasu l'ojejoje; ephe eme
iya; e -shi I'ogbo sweru ogbo.

8“Su phe le-a: Onye bu onye [zurelu; 0zoo onye lwaru alwalwa, ephe
I'ephe bu, bu onye gweru ngweja-akpo-oku; ozoo I'o duru ngweja 0zo, 0
nury; 20phu o gudedu iya bya I'onu-abata ulo-ekwa-ndzuko bya egweru
nu Chipfu; g'e bufukwa onye obu le ndu nkiya.

10“Iphe, bukpoo onye Izurelu; 0zoo onye lwaru alwalwa l'ali [zure-
lu, taru mee-iphe be mu a-noduepho achi le njo; mbu I'onye ono, taru
mee-iphe ono; be mu e-bufu le ndu nkemu. 11 Noo kele ndzu iphemiphe,
e meru ememe dobe bu le mee be 0 du. O kwa mee ono be mu nuru unu
g'unu gudeje iya bya apfua ugwo iphe-¢ji unu l'oru-ngweja. O buru mee
be eegudeje apfu ugwo ndzu nemadzu. 12Qo ya kparu iphe, mu suru
unube ndu Izurelu: G'o to dukwa g'unu ha onye a-taje mee-iphe; ophu o
dukwa onye Iwaru alwalwa, unu l'ephe bu ebubu, a-taje mee-iphe.

134Q -duru onye [zurelu; 0zoo onye lwaru alwalwa, unu l'ephe bu,
akpa l'egbudu; o -gbua anu; 0zoo enu, a ta sodu nso; g'onye ono phushi-
kwaa mee ya l'ali kpochia ya eja. 14Noo kele iphemiphe, no ndzu, e meru
ememe bu le mee be ndzu iya no. Q buru iya kparuy, iphe, mu suru ndu
Izurelu: ‘Unu ta adukwa mee iphe, unu a-taje; kele ndzu iphemiphe, e me-
ru ememe bukota le mee be ¢ no; l'onyemonye taru iya nu be ee-bufukwa
ebufu.

15“Onyemonye kpo; m'o bu onye a nwuru le Izurelu; m'o bu onye lwaru
alwalwa, bu onye taru iphemiphe, bu iphe, nwuhuru anwuhu; ozoo iphe,
anu dzugburu; be a-sa uwe iya asasa; wua ehu; 1'o buru onye aaso nso ja-
su nchi ejihu; teme I'o buru onye a ta sodu nso. 16 Ole o -buru l'onye obu
ta saduru uwe iya; ophu 0 wuduru ehu; be ejo-iphe obu, o meru tukokwa-
ru iya l'ishi.”

Akwakwa nwoke yee nwanyi ophu adudu ree

1 8 1Tobudu iya by; Chipfu bya epfuru yeru Mésisu su iya: 2“Waa

iphe, ii-pfuru yeru unwu Izurelu baa; su phe-a: Q kwa mbedua bu
Chipfu; bya aburu Chileke unu. 3Unu te emekwa g'eemeje le Ijiputu, bu iya
bu eka ono, unu shi buru ono; teme ophu unu emekwa g'eemeje I'ali Ké-
nanu, bu ali eka ono, mu edu unu ala ono. Unu te etsokwa eka phe. 4Unu
mejekwa iphe, mu turu l'ekemu; waa iphe, mu toru okpa iya su g'e tsoje;
kele 0 kwa mbedua bu Chipfu; bya aburu Chileke unu. 5Unu tsojekwa

iphe, mu toru okpa iya su g'e tsoje; unu emekwapho iphe, mu turu l'ekemu,
bu iphe, onye meru iya nu e-gude nodu ndzu. O kwa mbedua bu Chipfu.

6“G'o to dukwa onye e-jepfu onye ephe l'iya bu okpobe abubu g'ephe
l'iya kwaa; kele o0 kwa mbedua bu Chipfu. 7Te ejekwa g'unu le ne ngu
kwaa; shi nno mee nna ngu iphe-iphere; noo kele onye obu bu ne ngu.
G'unu le ne ngu ta akwakwaa akwakwa nwoke yee nwanyi. 8 Te jepfukwa
nyee nna ngu; kele 0 kwa eme nna ngu iphe-iphere. 9Te jepfukwa onye
unu l'iya bu nwune 0zoo nwanna; m'o bu l'unuphu lanu be e yeru unu;
0zoo l'e yeru iya l'ibe onye ozo. 10 Te jepfukwa nwanwa ngu; m'o bu nwa
ngu nwoke nwuru iya; 0zoo nwa ngu nwanyi nwuru iya; kele ono bukwa
eme onwongu iphe-iphere. 11 Te jepfukwa nwada nyee nna ngu; mbu onye
e yeru nna ngu; noo kele o0 bu nwanna ngu nwanyi. 12 Te jepfukwa nwu-
ne nna ngu; noo kele ephe le nna ngu bu mee lanu. 13 Te jepfukwa nwune
ne ngu; noo kele ephe le ne ngu bu mee lanu. 14 Te jepfukwa nyee nwune
nna ngu; shi nno mee nwune nna ngu obu iphe-iphere, noo kele oo nyee
nwune nna ngu. 15 Te jepfukwa nyee nwa ngu; kele oo nyee nwa ngu be
o bu. Be jepfukwa iya. 16 Te jepfukwa nyee nwune ngu; kele 0 kwa eme
nwune ngu iphe-iphere. 17Te jepfukwa nwanyi; yee nwa iya; ophu i jepfu-
kwa nwanwa nwanyi ono; 0zoo onye ophu nwa iya nwoke nwuru; 0zoo
onye nwa iya nwanyi nwuru; noo kele ephe l'iya be bu mee lanu. Onye
eme nno eme ejo-ememe. 18Te ejekwa aluta nwune nyee ngu g'ephe le
nwune iya bya anodu kpaaha enya 1'ibe ngu. Teme unu l'iya akwaa akwa-
kwa nwoke yee nwanyi I'eka nyee ngu nokwadu ndzu.

19“Te jepfukwa nwanyi teke gono nsg; mbu teke aasokwadu iya nso
ke nso-nwanyi ono, eme iya nu ono. 20 Te jepfukwa nyee nwoke obutobu
ngu; shi nno merwua onwongu. 21 Ta adukwa unwu ngu ophu ii-kwe g'e
gude kpoo oku gude gwaa agwa ono, bu Moleku; mbu-a; te shikwa egube
ono merwua epha Chileke ngu. O kwa mbedua bu Chipfu. 22 Te jepfukwa
nwoke ibe ngu g'unu l'iya kwaa akwakwa nwoke yee nwanyi; kele ono
bukwa ebyi. 23 Te jepfukwa anuy; shi nno merwua onwongu. G'o to dukwa
nwanyi, a-togbo onwiya g'anu jepfu iya; kele ono bukwa ejo ahuma be o
bu.

24“G'o to dukwa iphe ono me nanuy, unu e-gude merwua onwunu; noo
kele 0o iphemiphe-a be phamoha gude merwushia onwophe; mbu ndu-a,
mu abya achifu l'iphu unu-a. 25 Umere phe ono woru ali eka ono merwu-
shia; mu nua ndu eka ono aphuy; ali ono gboshia ndu bu iya nu g'onye gboru
egbo. 26 Ole-a; unu tsojekwa iphe, mu toru okpa iya su g'e tsoje; waa iphe,
mu turu l'ekemu. Ophu o0 dukwa onye e-je eme iphe ono, bu ahuma ono me
nanu. G'onye a nwuru le Izurelu te emekwa iya; ophu onye Iwaru alwalwa
emekwa iya; 27kele oo ahuma ahuma ono g'o ha be ndu ali-a meru; mbu
ndu ono, vuru unu uzo bua l'eka-a; ephe merwushia ali-a. 28Q kwa k'ophu
ali ono ata agboshidu unu g'onye gboru egbo; me unu merwushie ya pho;

egube ono, ¢ gboshiru oha ono, vu unu uzo ono. 29Kele o -duru onye meru
ahuma ahuma ono; be ee-bufukwa onye ono le ndu nkiya.

30“Noo g'o gude unu je 'emeje iphe, mu suru g'e meje; g'o to du ejo
omelali ono ophu unu e-meje, bu ophu e shi emeje teme unu lwa ono;
ophu unu egude iya merwushia onwunu; kele 0 kwa mbedua bu Chipfu;
bya aburu Chileke unu.”

Ekemu, ekemu 0zo dugbaa nu

19 1Tobudu iya by; Chipfu bya epfuru yeru Mésisu su iya: 2“Waa

iphe, ii-pfuru yeru unwu Izurelu l'ophu baa; su phe le-a: Unu du-
kwa nso; kele mbedua, bu Chipfu bya aburu Chileke unu dukwa nso.
3G'onyenonu l'ime unu kwabejekwa ne iya ephe le nna iya ubvt. Unu
edobeje ekemu eswe-atuta-unme mu; kele 0 kwa mu bu Chipfu; bya abu-
ru Chileke unu.

4“Unu te jejekwa l'agwa; ophu unu akpukwa agwa akpukpu doberu
onwunu; kele o kwa mbedua bu Chipfu; bya aburu Chileke unu.

5“Unu -nodu egweru Chipfu ngweja-ehu-guu; unu gwejekwa iya l'uzo,
oo-nata iya unu. 6 G'a tajekwa iphe ngweja obu le mboku, unu gweru
iya; 0zoo le nchitabohu iya. O -buru I'o duru ophu phoduru jasu le mbo-
ku K'eto; g'a kpoo ya oku. 7Q -bukwanuru l'a taru iya ilile le mboku k'eto
ono be o0 buakwaa ahuma be e meru; ophu a taa nataekwa iya. 8Qo ya
bu l'onyemonye, bu onye taru iya nu be ejo-iphe, o meru a-tukoru 1'ishi;
kele o merwuru iphe, duru Chipfu iche. Onye ono be ee-bufukwa le ndu
nkiya.

9“Unu -nodu akpata iphe, unu meberu l'egu; unu ta akparwujekwa
okoke; ophu unu aturutajekwa ophu nashihuru ndu akparu iya unu daa
l'ali. 10Unu te jejekwa mkpakwa akpuru vayinu l'opfu-vayinu unu; ophu
unu aturutajekwa ophu dashihuru l'ali. Unu pajeru ndu k'ono haaru ndu
ukpa; waa ndu lwaru alwalwa; noo kele ¢ kwa mbedua bu Chipfu; bya
aburu Chileke unu.

11“Unu te ezijekwa iphuru; ophu unu adzyjekwa uka; ophu unu aghoje-
kwaru nwibe unu ugho. 12Unu ta akpapyabejekwa iphe, unu meru gude
epha mu gua enwa; shi nno merwua epha Chileke unu. O kwa mbedua bu
Chipfu.

13“Te erijekwa nemadzu ibe ngu urwu; ophu i najekwa iya nfu. G'aswa
ozi onye i butaru k'ozi ta akwajekwa ngu akwakwa l'eka futa utsu. 14 Te
ephujekwa onye ada nkuchi iphu; ophu i dochijekwa onye ata aphudu uzo
iphe 1'uzo. Tsuje Chileke ngu ebvu; noo kele 0 kwa mbedua bu Chipfu.

15“Unu te ekpejekwa ikpe, apfuduru-oto. Unu te elejekwa onye ukpa
enya l'iphu haaru iya enge; kele o bu onye ukpa; ophu unu akwabejekwa
onye ha shii ibvl haaru iya enge; kele o bu onye ha shii. G'ikpe, unu e-
kpeje nemadzu ibe unu buru ikpe, pfuru oto. 16 Te etsokwaru aghaphe

asuphe asulasu; ophu i nodujekwa le mpfube g'e gbua nwibe ngu. O kwa
mbedua bu Chipfu.

17“Ge nwune ngu ta adujekwa ngu ashi l'ime okpoma. Gudeje obu ngu
baaru iya mba g'i ti tsoru keta oke l'ejo-iphe, onye obu meru. 18Te eme-
latajekwa iphe, unwu ndibe unu meru ngu; ophu o dukwa onye ophu
ii-vujeru aphu l'obu. O chia g'i yee nemadzu ibe ngu obu g'i yeru onwo-
ngu. O kwa mbedua bu Chipfu.

19“Unu mejekwa iphe, mu toru okpa iya su g'e tsoje. G'a ta hajekwa
anu-ulo g'o shia ophu yee ya abudu udu anu lanu. Ophu i kujekwa uzi
iphe labo l'opfu ngu; ophu i yejekwa uwe, abudu udu ekwa lanu be e gu-
de kwaa ya.

20“Q -duru onye jepfuru nwamgboko, a gbaru ohu, e kwetawaru l'ee-ke
nwoke 0zo; teme ophu ¢ budu l'a gbafutawaru iya g'o nweru onwiya; g'e
kpekwaa ya ekpekpe nukwa ndu obu aphu, rwuberu phe nu. Ole g'e te
egbukwa phe egbugbu; noo kele nwamgboko ono bukwadu ohu. 21 G'onye
ke nwoke kputakwa ebili gude bya anu l'onu-abata ulo-ekwa-ndzuko; g'e
gude gweeru iya ngweja-apfu-ugwo l'iphu Chipfu. 22 Onye uke egude ebi-
li ono, e gude gwee ngweja-apfu-ugwo ono pfua ugwo iphe-eji onye ono
l'iphu Chipfu; I'a guaru iya nvu l'iphe-eji ono, o meru ono.

23“Unu -bahuepho 1'ali ono; unu bya eyeshia ya oshi-omi, dugbaa iche
iche, eeri mebyi iya eriri; unu sojekwa mebyi iya nso. G'a sokwaa ya nso
ono apha eto; g'e te erikwa iya eriri. 24 Teke o beerupho I'apha k'eno g'e
doo akpuru, oshi ono mitaru nso; woru gweeru Chipfu ngweja-ekele. 250
-be l'apha k'ise; unu awatawaro eri akpuru oshi obu. Q buru nno bu g'ee-
shi; iphe, unu meberu I'ali emehuaha; eevu aka shii eje. O kwa mbedua
bu Chipfu; bya aburu Chileke unu.

26 “Unu ta atajekwa anu, mee dukwadu. Unu te emejekwa omamanshi;
ophu unu emejekwa mgbashi. 27Unu ta akpufubebejekwa egbushi, no
unu l'ishi; ophu unu akpu-byishijekwa éji-agba unu akpubyishi. 28 Unu te
eyebatajekwa onwunu énya l'ehu opfu le nemadzu nwuhuru; ophu unu
ebyikashijekwa onwunu mbo. O kwa mbedua bu Chipfu obu.

29“Te emekwa nwada ngu g'o buru nwanyi-ovuoba; shi nno merwua
nwa ngu obu; a -nonyakwa; o buru ndu agba ukpara e-sweta ndu unu;
ejo-ememe eji ali ono bushihu. 30 Unu dobeje ekemu eswe-atuta-unme
mu; unu akwabeje ulo mu ono, du nso ono ubvi; kele 0 kwa mbedua bu
Chipfu.

31“Unu te ejejekwa aji maa l'ibe ndu aphu ophulenya; 0zoo ndu jibya; noo
kele ephe e-merwu unu. O kwa mbedua bu Chipfu; bya aburu Chileke unu.

32 “Gbeshijekwaru ndu-ishi-ew6 1'oshi. Kwabeje ndu bu ogerenya ubv;
Ii tsuje Chileke ebvu. O kwa mbedua bu Chipfu.

33“Q -duru onye lwaru alwalwa I'ali unu; unu te emekpakwa iya ehu.
34G'e mejekwa onye lwaru alwalwa, bu l'ali unu g'eemeje onye a nwuru

le fzurelu. Unu yekwaa onye ono obu g'unu yeru onwunu; noo kele unu-
bedua shikwapho buru ndu Iwaru alwalwa 1'ali Ijiputu. O kwa mbedua bu
Chipfu bya aburu Chileke unu.

35“Unu -nodu atu ogologo iphe; 0zoo erwa iphe; 0zoo g'iphe habe
ligwerigwe; unu te emejekwa iya 1'uzo, apfuduru-oto. 36 Unu gudejekwa
iphe, darwuru nu gude mee ya; mbu iphe, e gude atli erwa iphe ophu bu
okpobe iya; yee okpobe nkweka; yee okpobe ekpemu be bugbaa iphe,
unu e-gudeje tlia iphe. O kwa mbedua bu Chipfu; bya aburu Chileke unu;
onye dufutaru unu l'ali Ijiputu. 370Qo ya bu le-a; unu tsokotaje iphe, bu-
kpoo iphe, mu toru okpa iya su g'e tsoje; waa iphe, mu turu l'ekemu g'o
ha. Unu meje iya nno; noo kele o0 kwa mbedua bu Chipfu.”

Ahtt onye meru iphe-e¢ji

2 O 1Tobudu iya by; Chipfu bya epfuru yeru Mésisu su iya: 2“Waa

iphe, ii-pfuru yeru unwu Izurelu baa: Iphe, bukpoo onye Izurelu;
0z00 onye lwaru alwalwa bya eburu le [zurelu, kputaru nwa iya je anu
Moleku; g'e gbukwa onye ono egbugbu. Ge mkpukpu ono l'ophu wufuta-
kwa je atugbua ya le mkpuma. 3Mbedua 'onwomu a-gbanwuberu onye
ono iphu mu; bufu iya le ndu nkiya; kele o gude nwa iya gwaa Moleku;
shi nno merwua ulo mu ono, du nso ono; bya arwutoshia epha mu ono,
du nso ono. 40 -buru le ndu mkpukpu ono humaru onye kputaru nwa iya
je anu Moleku; ephe nyia nchi manu; ophu ephe egbuduru onye obu; 5be
mu a-gbanwubekwaru onye obu iphu mu; yee ndibe iya; bufu phe le ndu
nkephe; mekpoo iphe, bu ndu ono, yee ya eshiswe uzo; jeru; ephe le Mo-
leku nodu eri ogori ono.

6“Onye ejeje aji maa l'ibe ndu jibya; shi nno du ghelegheleghele; be
mu a-gbanwubekwa iphu; bufu iya le ndu nkephe. 7Unu dobekwa onwu-
nu iche; unu adu nso; noo kele oo mbedua bu Chipfu; bya aburu Chileke
unu. 8Unu dobe iphe, mu toru okpa iya su g'e tsoje; meje iya ememe; kele
00 mbedua bu Chipfu, emeje unu g'unu du nso.

9“Onye phuru nna iya; 0zoo ne iya iphu; g'e gbukwaa onye obu egbu-
gbu; kele 0o nna iya; 0zoo ne iya be o phuru iphu; ge mee ya tu-kokwaru
iya l'ishi.

10“Q -buru le nwoke jepfuru nyee nwoke ibe iya; ephe shi nno ria ogo-
ri; g'e gbukwaa nwoke obu yee nwanyi obu egbugbu. 110Qzo bu l'onye
jepfuru nyee nna iya bukwa nna iya be o meru iphe-iphere. G'e gbukwaa
ephenebo egbugbu; ishi ochi phe atu-koru phe 1'ishi; mbu ndu ono, e
gburu ono. 12 Onye -jepfuru nyee nwa iya; g'a tuko ephenebo gbua; noo
kele iphe, ephe meru bu akpamara. Ishi ochi phe bukwa onwophe be o
tu-koru l'ishi. 13Q -buru le nwoke jepfuru nwoke ibe iya; ephe l'iya kwaa
akwakwa nwoke yee nwanyi; be ephenebo mekwaru ebyi. G'e gbukwaa
ephenebo egbugbu. Ishi ochi onwophe bukwa ephebedua be o tu-koru

l'ishi. 14Onye jeru aluta nwanyi; bya emechaa je alutafua ne nyee ya ono
mekwaru ejo-ememe. G'a kputakwaa nwoke ono; yee unwanyi labo pho
je akpoo oku. Qo ya bu; g'ejo-ememe, du egube ono ta adu I'echilabo unu.
15Teke o bu le nwoke jepfuru anuy; g'e gbukwaa ya egbugbu; gbukwapho
anu obu. 16Q -buru le nwanyi togboru onwiya g'anu jepfu iya; g'e gbu-
kwaa nwanyi obu yee anu obu. Ishi ochi onwophe atu-koru phe 1'ishi.

17“Teke o bu le nwoke lutaru nwune iya; 0zoo nwanna iya; o -jepfu iya;
be o bukwa iphe-iphere. G'a nodukwa l'edzudzu-oha ndu nkephe bufu phe
ebufu. O kwa nwune iya be o meru iphe-iphere. Iphe, o meru tu-koru iya
l'ishi. 18 Onye jepfuru nwanyi teke oono nso be bvuakwaru enu-mee nwa-
nyi ono; mbu le yebe nwanyi kpuhawaru enu-mee ya ghebe onu. Qo ya
bu; g'a tukokwa ephenebo bufu ebufu le ndu nkephe.

19“Te jepfukwa nwune ne ngu; 0zoo nwune nna ngu; kele onye meru
nno bu onye yele iya bu mee lanu be o meru iphe-iphere. Iphe, unu meru
a-tu-kokwaru unu l'ishi. 20Onye jepfuru nyee nwune nna iya; 9zoo nyee
nwune ne iya; be bukwa nwune nna iya ono; 0zoo nwune ne iya ono be o
meru iphe-iphere. G'iphe, ephe meru tu-kokwaru phe l'ishi. Ephenebo ta
abyadu atogbo ako le mgboko. 21 Onye tugburu je aluta nyee nwune iya
be mekwaru iphe, aaso nso; bya emee nwune iya obu iphe-iphere. Ephe
ta abyadu atogbo ako le mgboko.

22“Qo ya bu le-a; unu tsoje iphe, mu toru okpa iya su g'e tsoje g'o ha;
waa iphe, mu turu l'ekemu. Unu meje iya ememe; k'ophu ali ono, mu edu
unu ala ono ata agbodu unu g'onye gboru egbo. 23 Unu te emejekwa iphe,
ephe emeje; mbu oha ono, mu abya achifu l'iphu unu ono; noo kele o kwa
iphemiphe ono, ephe meru ono meru g'o gude mu soo phe oyi. 24Mbu le
mu suru unu-a: O kwa unu e-nworu ali phe; mbu le mu a-nu iya unu g'o
buru okiphe unu; mbu ali ono, mini era-eswi waa manu-enwu aso gbo-
rogboro ono. Q kwa mbedua bu Chipfu; bya aburu Chileke unu, bu onye
hofutaru unu l'echilabo ndiphe. 25Qo0 ya bu; unu mejekwa iya g'o doo
enya; mbu odu-iche, du l'any, aaso nso; yee anuy, a ta sodu nso; yee odu-
iche, du l'enu, a ta sodu nso; yee enu, aaso nso. Unu te egudekwa any;
0zoo enu; mewaro iphe, awu l'epho merwua onwunu; mbu anu ono; waa
enu; mewaro iphe 0zo ono, mu gushiru unu su g'unu sgje nso ono. 26 Unu
dukwaru mu nso; noo kele mbedua, bu Chipfu du nso; teme mu hofutawa
unu l'echilabo ndiphe g'unu buru nkemu.

27“Nwoke; 0zoo nwanyi, aji maa; 9zoo onye jibya g'e gbukwaa onye
obu. G'e gude mkpuma tugbua onye o bu. Ishi ochi onwiya atu-koru iya
l'ishi.”

Ekemu, a turu ndu-uke

21 1Tobudu iya by; Chipfu bya asu Mésisu: “Waa iphe, ii-pfuru
ndu-uke baa; mbu unwu Eronu. Su phe g'o to dukwa onye ophu

e-gudeje k'onye nwuhuru anwuhu 1'ibe phe mee onwiya onye aaso nso;

2 gbahaepho 'onye obu nwuhuru nu obu be ephe 1'onye uke obu bu mee
lany; mbu l'go ne iya; 0zoo nna iya; 0zoo nwa iya nwoke; 0zoo nwa iya
nwanyi; 0zoo nwune iya nwoke; 30zoo nwune iya nwanyi, eteke aludu ji;
0 buru iya be ¢ no I'eka opfu 1'o to ludu ji; odzu egube onye ono gbakwa-
ru g'o gude iya mee onwiya onye aaso nso. 4G'o to mekwa onwiya onye
aaso nso l'eka o bu onye-ishi 'echilabo ndibe phe; mbu shi nno merwua
onwiya.

5“G'ephe ta akpushijekwa ishi; ophu ephe akpu-byishijekwa aguga agu-
ga éji-agba phe; ophu ephe ebyijekwa mbo l'ehu ebyibyi ophu. 6 G'ephe
dukwaru Chileke phe nso; g'ephe ta turwu epha Chileke phe ono; kele
ngweja ono, aakpoje oku nu Chipfu ono; mbu nri ono, aanuje Chileke phe
ono be bu phe agwaje iya. Qo ya bu le-a; g'ephe bukwaru ndu du nso.
7G'ephe ta lujekwa nwanyi, gude agba ukpara merwushiwa onwiya; ophu
ephe alujekwa nwanyi, ji iya chifuru; noo kele onye uke duru Chileke iya
nso. 8Unu meje onye uke g'o buru onye du nso; kele oo yebedua l'agwaru
unu Chileke. G'o bukwaru onye duru unu nso; kele mbedua, bu Chipfu,
bu onye meru g'unu du nso bukwa onye du nso. 90 -buru le nwada onye
uke wataru agba ukpara shi nno merwua onwiya buakwaa nna iya be o
merwuru. G'a kpokwaa nwamgboko ono oku.

10“G'onye bu onye-ishi uke I'echilabo unwune iya; mbu onye ono, a wu-
ru manu l'ishi; bya aburu onye e meru g'o yeje uwe ndu-uke; g'onye ono
ta ahajekwa egbushi iya g'o du yagalayagalayagala; ophu o lakajekwa
uwe iya alaka. 11G'onye ono ta abahujekwa l'eka odzu ze. G'o to dukwa
m'obetaru ¢ buru nna iya 0zoo ne iya nwuhuru; I'o bahu eka ono je eme
onwiya onye aaso nso. 12G'o to lufujekwa alufu 1'ulo, du nso ke Chileke;
ophu o merwukwa ulo obu; noo kele oo manu Chileke iya be a wuru iya
l'ishi. O kwa mbedua bu Chipfu. 13 Ge nwanyi, oo-lu buru nwanyi, adudu
nwoke jepfujeru iya nu. 14G'o to lukwa nwanyi, ji iya ta anoedu; ophu o
lukwa nwanyi, a chifuru achifu; 0zoo nwanyi, agba ukpara; shi nno mer-
wua onwiya. Ge nwanyi, 0o-lu bukwaru onye adudu nwoke, jepfujeru
iya nu; teme o bukwarupho onye fzurelu. 15Qo ya by; g'o to shi nno mee
oshilokpa iya g'ephe buru ndu ndibe phe aso nso. O kwa mbedua, bu Chi-
pfu bu onye meru iya; o0 du nso.”

16 Tobudu iya bu; Chipfu bya epfuru yeru Mésisu su iya: 17“Waa iphe,
ii-pfuru Eronu baa; su iya: Iphe, bukpoo onye bu oshilokpa ngu; e -shi
l'ogbo sweru ogbo, bu onye nweru eka iphe mebyiru iya; g'o to byajekwa
g'o nu Chileke iya nri. 18 G'iphe, bu onye nweru eka iphe mebyiru iya ta
abyakubejekwa Chileke ntse; mbu onye atsu ishi; 0zoo onye bu eniyeni;
0z00 onye iphe mebyiru eka 0zo; 199zoo onye iphe lonwuru okpa lanu;
0zoo eka lany; 200zoo onye okwebe kweberu; 0zoo onye chikpirihuru
achikpirihu; 0zoo onye iphe eme l'enya; 0zoo onye iphe eme 1'akpo-ehu;

0zoo onye a haru ahdha. 21G'o to dukwa oshilokpa Eronu, bu onye uke,
duru eka iphe mebyiru iya, a-byaje ntse k'abya egweru Chipfu ngweja,
aakpo oku. Eshinu ¢ duru eka iphe mebyiru iya g'o to kpiritakwaru ntse
k'anu Chileke iya nri. 22 G'o rijekwaro nri, a nuru Chileke iya; mbu ophu
du nso; me ophu du nso shii. 23Qle eshinu ¢ duru eka iphe mebyiru iya
g'o to jekubejekwa mgboru ekwa, e gude kobuta eka-kakota-adu-nso;
ophu oojekubejekwa oru-ngweja; g'o to shi nno merwua ulo mu ono, du
nso ono; kele 0 kwa mbedua bu Chipfu, bu onye meru phe; ephe du nso.”

24Tobudu iya bu; Mésisu bya eworu iphemiphe ono kokotaru Eronu;
waa unwu iya; yee ndu Izurelu g'ephe hakota.

Ndu uke yee iphe, du nso ke Chileke

2 2 1Tobudu iya by; Chipfu bya epfuru yeru Mésisu su iya: 2 “Pfua-

ru Eronu yee unwu iya g'ephe kwabejekwaru iya enya; mbu iphe
ono, ndu fzurelu doberu mu nso; g'ephe te egude iphe ono merwua epha
mu ono, du nso; kele 0 kwa mbedua bu Chipfu.” 3Li su phe-a: “Iphe, bu
onye bu oshilokpa unu; e -shi I'ogbo sweru ogbo, bu onye aaso nso, bya-
kuberu iphe, ndu fzurelu doberu mube Chipfu nso; g'e bufukwa onye ono
l'atatiphu mu. QO kwa mbedua bu Chipfu.

4“Q -buru I'o nweru oshilgkpa Eronu, iphe, eswe nswe eme 1'akpo-ehu;
ozoo l'iphe alwashi iya I'ehu; g'onye ono te erikwa iphe, du nso; jasu teke
00-du iche l'iphe obu, eme iya nu obu; buru onye a taa sohedu nso. Teke
o bukwanu l'o nweru onye denyiru iphe, aaso nso eka; du ge 1'o meru
odzu eka; 0zoo nwoke, gboru unwuda; 50zoo I'onye ono denyiru iphe,
awu l'epho eka bu iphe, ee-me iya g'o buru onye aaso nso; ozoo l'o denyi-
ru onye aaso nso eka; 0zoo I'o duru iphe 0zo, meru iya; 0 buru onye aaso
nso; be 0 buakwaa onye aaso nso. 6 Onye denyiru iphe, du nno eka a-bu-
ru onye aaso nso jasu nchi ejihu. G'o to dukwa iphe, e doberu nso, oo-ri;
gbahaa I'o gude mini wua onwiya ehu. 7Enyanwu -nyihuepho; be a taa
sohedu onye obu nso. A -gbe teke ono be onye ono a-watawaro eri iphe,
e doberu nso; noo kele ¢o nri iya bu ono. 8G'o to rijekwa iphe, nwuhuru
anwuhu; 0zoo iphe, anu-egbudu dzugburu; g'o to shi nno merwua onwi-
ya. O kwa mbedua bu Chipfu.

9“Ge ndu-uke mejekwa iphe, mu suru g'ephe meje. O -buru l'ephe te
emedu iya; ephe emeta iphe-eji kpua onwophe; teme 1'o gbukwaa phe
pho. O kwa mbedua bu Chipfu, bu onye meru phe; ephe du nso.

10“G'o to dukwa onye abudu eri ndu-uke, e-rije iphe, e doberu nso.
G'onye byaru onye uke ebyaa; 0zoo onye o butaru ebuta ozi te erijekwa
iphe, du nso. 11 Qle o -buru l'onye uke gude okpoga iya gbata ohu; 0zoo
I'a nwuru iya ohu I'unuphu; ge ndu k'ono rijekwa nri ono. 12Nwada onye
uke -je aluru onye abudu onye uke; g'onye obu te erijeekwa iphe ono, du
nso ono, aanyje ndu-uke ono. 13Obenu teke o0 bu le nwada onye uke be

teke anwutadu nwa; ji iya nwuhu; ozoo l'a chifuru iya achifu; o laa ibe
nna iya; g'o rijekwa nri ono, bu nri nna iya ono; g'o shi erije iya teke o bu
nwata. Qle o by; g'onye abudu onye oshilokpa ndu-uke te erikwa iya.

14“Onye riru iphe, e doberu nso 'amagama; g'onye ono pfukwaa onye
uke ugwo iya. O -pfuchaa ugwo iya I'o wota iphe ono ozo, ha nno; kee
uzo ise woru oke lanu tukobe 1'ono, o gude apfu ugwo iya ono. 15Ge ndu-
uke te emerwukwa iphe ono, du nso ono, shi I'eka ndu Izurelu ono, bu
ophu ephe nuru Chipfu; 16shi egube ono mee g'ephe buru ndu ejo-iphe
tukoru l'ishi; teme ephe aburu ndu-ikpe nmaru; kele ephe riru iphe ono,
ephe doberu nso ono; kele 0 kwa mbedua bu Chipfu, bu onye meru phe;
ephe du nso.”

17Tobudu iya buy; Chipfu bya epfuru yeru Mésisu su iya: 18 “Waa iphe,
ii-pfuru Eronu; yee unwu iya; yee ndu Izurelu 'ophu baa; su phe-a: O
-duru onye bu onye Izurelu gedegede; 0zoo onye lwaru alwalwa, bu le
Izurelu, gude iphe abya g'e gude iya gweeru Chipfu ngweja-akpo-oku
k'iphe, o kweru ukwe le ya e-me; 0zoo iphe, o turu obu iya onyo any;
19¢g'onye ono kputakwa anu, bu okee ya, adudu eka iphe mebyiru iya bya.
Iphe, oo-gude bya bu oke-eswi; 0zoo ebili; ozoo mkpi; k'ophu aa-nafuk-
wanu iya unu l'eka. 20Unu te wotakwa iphe, nweru eka iphe mebyiru iya
gude bya egwee ngweja obu; kele a taa natakwa iya unu l'eka. 21Onye
kputaru eswi; o0zoo aturu; 0zoo eghu gude abya egweru Chipfu ngweja-
ehu-guu; shi nno emekota iphe, o kweru ukwe iya; 0zoo g'o buru iphe, o
turu obu iya onyo anuy; g'onye ono wotakwa anu, adudu eka iphe mebyiru
iya; k'ophu aa-natakwanu iya ya l'eka.

22“Unu ba anujekwa Chipfu anu, atsu ishi; 0zoo ophu e mekaru iphe;
0zoo0 ophu iphe mebyiru ibe lanu; 0zoo ophu iphe alwashi lI'ehu; 0zoo
ophu iphe eme l'akpo-ehu. Unu te egudekwa anu, du egube ono je akpo-
ru Chipfu oku l'eli oru-ngweja. 230 -buru ngweja, a turu obu onyo anu;
g'onye egwe iya nu nujekwaro eswi; 0zoo aturu, nweru eka iphe mebyi-
ru iya; aa-nafu iya ya-a l'eka. Qle o -buru ophu onye ono gude emekota
iphe, o kweru ukwe iya be a taa nafukwa iya ya l'eka. 24 Unu ta nujekwa
Chipfu any, e mekaru iphe l'akpuru-anwu; 0zoo ophu e tsupyaru nkiya
etsupya; 0zoo ophu iphe lajaru nkiya; m'o bu ophu e bufuru nkiya ebufu.
Unu te emejekwa iphe, du egube ono 1'ali unu-a. 25Unu ta nujekwa anu,
shi I'eka onye ohozo; g'o buru nri, unu anu Chileke unu. Eshinu egube
anu ono du g'anuy, nweru eka iphe mebyiru iya be a taa nafukwa iya unu
l'eka.”

26 Tobudu iya by; Chipfu bya epfuru yeru Mésisu su iya: 27“Nwa eswi,
a nwuru k'ophtit; ozoo aturu; 0zoo eghu be aa-hajekwa ge yele ne iya
noadaa ujiku esaa. A -gbe le mboku, kwe anu ono ujiku esato tugbua; be
a -kputa iya bya anu g'e gude gweeru Chipfu ngweja, aakpo oku be aa-na-
takwa iya-a. 28 Unu ta tukojekwa ne-eswi yee nwa iya; m'o bu aturu yee

nwa iya gbua ujiku lanu. 29Unu -nodu egweru Chipfu ngweja-ekele; unu
mejekwa iya l'uzo, du ree; k'ophu aa-nata iya unu l'eka. 30 G'a tukokwa
any, e gude gwee ngweja obu takota mboku ono; g'o to dukwa ophu aa-
ha g'o noo futa utsu. O kwa mbedua bu Chipfu.

31“Qo ya bu le-a; unu dobekwa ekemu mu; unu emeje iya ememe. QO
kwa mbedua bu Chipfu. 32Qphu unu emerwukwa epha mu ono, du nso
ono; o chikwa ge ndu Izurelu dobe epha mu iche l'echilabo phe; kele o
kwa mbedua bu Chipfu, bu onye meru; unu du nso; 33bya aburu onye
dufutaru unu l'ali Ijiputu ge mu buru Chileke unu. O kwa mbedua bu
Chipfu.”

Obo-iphe ke Chipfu

2 3 1Tobudu iya by; Chipfu su Mésisu: 2 “Wakwa iphe, ii-pfuru ndu
Izurelu baa; su phe-a: Wakwa obo-iphe, mube Chipfu doberu
baa; mbu obo-iphe, unu a-ra arara I'oo ya be a-buru ndzuko ophu du nso.

30Qo ujiku ishii be unu e-jeje ozi; mboku k'esaa a-buru eswe Sabatu, bu
eswe-atuta-unme. Mboku ono a-buru eswe ndzuko ophu du nso. Unu te
jejekwa ozi mboku ono; kele 0 bu eswe-atuta-unme ke Chipfu l'ekameka
unu bukpo. 4Qwaa bu ¢bo-iphe, Chipfu doberu; mbu ndzuko, du nso, unu
e-dzukobeje m'o -rwua teke e doberu iya.”

Qbo Ojeghata
(Ogu 28:16-25)

5“0bo Ojeghata Chipfu bu mboku, aa-boje iya bu mboku, onwa mbu
du l'abali iri I'eno I'uzenyashi. 6 O -be le mboku k'iri l'ise 1'onwa ono kwa-
pho; be unu a-bojeru Chipfu Obo-Buredi, ekoduru ekoko. Ujiku esaa be
unu a-ta buredi, e yeduru iphe, ekoje buredi. 7Mboku mbu k'obo-iphe ono
be unu e-nweru ndzuko, du nso; g'o to dukwa ozi, unu e-je mboku ono.
8Ujiku esaa be unu a-noduepho egweru Chipfu ngweja, aakpo oku. Teke
o rwuerupho le mboku k'esaa; unu enweru ndzuko, du nso; g'o to dukwa
ozi, unu e-je mboku ono.”

9Tobudu iya bu; Chipfu bya epfuru yeru Mésisu su iya: 10“Wakwa iphe,
ii-pfuru ndu Izurelu baa; su phe-a: Unu -bahuepho l'ali ono, mu abya anu
unu ono; teke unu kpataru iphe, e meberu I'ali ono; unu ewota upfu lanu
l'iphe mbu, unu e-vuru uzo kpata je anu onye uke. 11 G'onye uke ono wota
upfu iphe ono maa l'iphu Chipfu. Qo ya bu ge Chileke anata iya unu l'eka.
O buru le nchitabohu iya; me eswe-atuta-unme -bvuepho be oo-ma iya
obu. 12Mboku ono, unu a-ma upfu iphe ono l'iphu Chipfu ono be unu e-gu-
dekwapho nwa ebili, nowaru apha lanuy, adudu eka iphe mebyiru iya; bya
egwee ngweja-akpo-oku nu Chipfu. 13Ngweja-nri, a-yikwaru iya pho a-bu-
ru ukpokutu ereshi, a gworu le manu, jiru nkweka e keru uzo iri wota uzi
labo, ee-gude gweeru Chipfu ngweja, aakpo oku, mkpo iya du ree; teme l'e

yekobekwa iya pho mee, jiru nkeru-eno otu-lupfu otumu g'o buru ngweja-
mee. 140Qphu unu adukwa buredi, unu a-ta; ophu unu atakwa ereshi, a
huru ahuhu; ophu unu atakwa ophu du oyii; gbiriri jasu mboku ono, unu
e-wotaru Chileke unu ngweja ono. Ono a-buru iphe, mu toru okpa iya su
g'e tsoje jasu l'ojejoje; mbu l'oo-shije 1'ogbo sweru ogbo 1'ekameka unu bu.”

i Obo-Idzu
(Ogu 28:26-31)

1540 -be le nchitabohu mboku ono, unu byaru egude upfu iphe gwee
ngweja-amama ono; me eswe-atuta-unme bvuchaepho; unu agbe mboku
ono no-dzua idzu esaa. 16 Teke a no-dzuerupho ukporo abali labo 1'abali
iri; o -rwua le nchitabohu eswe-atuta-unme k'esaa; unu abyakwa egweeru
Chipfu ngweja-nri, unu e-gude ereshi ophti gwee. 17Unu gbe l'eka unu bu
wota ishi buredi ebo, e gheru I'ukpokutu ereshi, jiru nkweka e keru uzo iri
wota uzi labo, e yeru iphe, ekoje buredi; bya anu g'e gude gwee ngweja-
amama g'o buru akpuru-iphe-mbu, a nuru Chipfu. 18Iphe, unu e-wotafua
yekoberu ishi buredi ono bu unwu ebili esaa, nokotaru mgbarapha; teme o
buru ophu adudu eka iphe mebyiru iya; waa nwa oke-eswi lanu; waa ebili
labo. G'e gude anu ono g'o ha; waa ngweja-nri, etso iya nu; yee ngweja-
mee, etso iya nu; gwee ngweja-akpo-oku nu Chipfu; mbu ngweja, aakpo
oku, mkpo iya du Chipfu ree. 1900 ya by; unu abya akputa mkpi lanu
gude gwee ngweja-iphe-¢ji; bya akputa unwu ebili labo, nogbaaru mgba-
rapha gude gwee ngweja-ehu-guu. 20 G'onye uke ono woru unwu ebili labo
ono; waa buredi ono, e meru l'akpuru-iphe-mbuy, a kpataru 'opfu ono maa
l'iphu Chipfu g'o buru ngweja-amama. Iphe ngweja ono bukota ngweja, du
nso ke Chipfu; o buru onye uke bu onye e-ri iya nu. 21 Mboku ono kwapho
be unu e-nweru ndzuko, du nso. Unu ta adukwa ozi, unu e-je mboku ono
l'ophu. Ono a-buru iphe, a toru okpa iya su g'e tsoje jasu l'ojejoje; mbu l'oo-
shije I'ogbo sweru ogbo; unu emeje iya l'ekameka unu bukpo.

22“Unu -nodu akpata iphe, unu meberu l'egu; unu ta akparwujekwa
okoke; ophu unu aturutajekwa ophu nashihuru ndu akparu iya unu daa
l'ali. Unu hajeru ndu ukpa; yee ndu Iwaru alwalwa ophu daru l'ali. O kwa
mbedua bu Chipfu; bya aburu Chileke unu.”

Obo Apha-9phiud
((_jgzi 29:1-9)

23 Tobudu iya by; Chipfu bya epfuru yeru Mésisu su iya: 24 Wakwa iphe,
ii-pfuru yeru unwu fzurelu baa; su phe-a: “Iphe, bukpoo mboku mbu
l'onwa k'esaa bukwa unu eswe-atuta-unme; mbu mboku, unu a-noje ndzu-
ko, du nso. O -be mboku ono g'e gbua opu gude karu onyemonye. 25Unu
ta adukwa ozi, unu e-je mboku ono l'ophu; iphe, unu e-mejechia bu 1'unu
a-nyje Chipfu ngweja, aakpo oku.”



Ndu Uke 23 212

Eswe apfu ugwo iphe-eji
(Uke 16:1-34; Ogii 29:7-11)

26 Tobudu iya by; Chipfu bya epfuru yeru Mésisu su iya: 27“Mboku,
onwa esaa ono du l'abali iri I'a-bujeru unu eswe apfu ugwo iphe-eji. Mbo-
ku ono be unu a-ngje ndzuko, du nso; unu a-swi egu; gwee ngweja, aakpo
oku anu Chipfu. 28 Unu ta adukwa ozi, unu e-je mboku ono; noo kele
mboku ono bu eswe apfu ugwo iphe-eji; mbu mboku, aa-nodu l'iphu Chi-
pfu, bu Chileke unu pfua ugwo iphe-eji, unu meru. 29Kele onyemonye, ta
aswidu egu mboku ono be ee-bufukwa ebufu le ndu nkephe. 30 Teke o du-
ru onye jeru ozi mboku ono; mu e-me onye ono g'o chihu l'echilabo ndu
nkephe. 31G'o to dukwa ozi g'o0 duhabe, unu e-je. Ono a-buru iphe, a toru
okpa iya su g'e tsoje jasu l'ojejoje; mbu l'oo-shije I'ogbo sweru ogbo. Unu
emeje iya l'ekameka unu bu. 32Mboku ono a-buru unu eswe-atuta-unme.
Unu aswia egu mboku ono. Unu e-shije I'uzenyashi mboku, onwa du l'aba-
li tete tuta unme jasu l'uzenyashi ke mboku, onwa a-du l'abali iri.”

) Obo-Mkpit
(Ogti 29:12-40; Dit 16:13-17)

33Tobudu iya by; Chipfu bya epfuru yeru Mésisu su iya: 34“Wakwa
iphe, ii-pfuru yeru unwu Izurelu baa; su phe-a: Teke onwa esaa ono due-
pho l'abali iri l'ise g'a boo Obo-Mkpil ke Chipfu. Iphe, aa-boru iya Chipfu
bu ujiku esaa. 35Mboku mbu be unu e-nweru ndzuko, du nso; g'o to du-
kwa ozi, unu e-je mboku ono l'ophu. 36 Ujiku esaa ono be unu a-nuje
Chipfu ngweja, aakpo oku. O -be le mboku k'esato; unu anoje ndzuko,
du nso; bya anukwapho Chipfu ngweja, aakpo oku. Ndzuko ono bukwa
ndzuko, du nso; 0o ya bu g'o to dukwa ozi, unu e-je mboku ono l'ophu.”

37“Ono bu obo-iphe, Chipfu doberu; mbu ophu unu a-ra arara g'o buru
ndzuko, du nso. G'a nu Chipfu ngweja, aakpo oku, bu iya bu ngweja-
akpo-oku; yee ngweja-nri; waa ngweja-mee; mewaro ngweja 0zo. Iphe,
bu ngweja ono be aa-nodujeepho egwe le mboku, gbaru iya nu. 38 A gufu-
kpokwaru ngweja k'eswe-atuta-unme; bya agufu iphe, unu anyje Chipfu
anunu; gufu l'onye-a apfu iphe, o kweru ukwe iya; gufu iphe-anunu ophu
unu turu obu unu onyo anu, bu ophu unu anu Chipfu.

39“0 -rwua mboku, onwa esaa duepho 1'abali iri 1'ise; m'unu kpata-
chaepho iphe, unu meberu l'ali; unu abooru Chipfu gbo-iphe ujiku esaa.
Mboku abahu iya be unu a-tuta unme ozi; unu atutakwapho unme le
mboku k'esato. 490Mboku mbu 1'obo-iphe ono be unu a-hata akpuru oshi,
kachaa ree l'akpuru oshi, unu wotaru; unu egbuta igu; me ekali-oshi,
ekwo du shii; waa ekali-oshi wilo. Unu gweta iphe ono gude je anodu
l'iphu Chipfu, bu Chileke unu tee eswa ujiku esaa. 41 Unu bojekwaru Chi-
pfu obo-iphe ono ujiku esaa ono aphagapha. Ono bu iphe, a toru okpa iya

su g'e tsoje jasu l'ojejoje; mbu 1'oo-shije I'ogbo sweru ogbo. Onwa, aa-boje
iya bu l'onwa esaa. 42Q buru le mkpu be unu e-buru abali esaa ono; mbu
l'iphe, bukpoo ndu a nwuru le fzurelu e-bukotaru le mkpii teke ono. 43 Qo
ya bu; g'ogbo l'ogbo a-maru le mu meru g'unwu fzurelu bua le thkpi teke
ono, mu shi le Ijiputu dufuta phe ono. O kwa mbedua bu Chipfu; bya abu-
ru Chileke unu.”

_ %4Qoya bu; Mésisu bya atuko obo-iphe, Chipfu doberu kakotaru ndu
Izurelu.

Eleta oroku enya
(Awu 27:20-21)

2 4 1Tobudu iya bu; Chipfu bya epfuru yeru Mésisu su iya: 2 “Pfua-

ru ndu fzurelu g'ephe wotaru ngu okpobe manu olivu, a tsuru
l'ikwe, ee-yeje l'oroku g'oku oroku ono nwuje mkpurumkpuru. 3Ge Eronu;
yele unwu iya yeje oku l'oroku ono l'atatiphu Chipfu 1'ime ulo-ekwa-
ndzuko ono; mbu l'okotazu ekwa pho, e gude kobuta okpoko-ekemu pho.
G'ephe mejekwa oroku ono g'o nwuje shita 1'uzenyashi jasu ['utsu. Ge ndu
Izurelu dobekwa ekemu-a; a -gbe 'ogbo sweru ogbo. 4Ge Eronu dozije
oku l'oroku ono l'eli iphe, aapfubeje oroku ono, e meru le mkpola-ododo
ono; g'o nwuje enwunwu l'atatiphu Chipfu mkpurumkpuru.”

Buredi, e doberu Chileke nso

5“Gude ukpokutu ereshi gheta ishi buredi iri I'ebo. Lishi buredi lanu
be ii-yeje ukpokutu ereshi, jiru nkweka e keru uzo iri wota uzi labo. 6L'i
woru buredi obu doo l'ogiri labo 1'eli teburu ono, e gude okpobe mkpo-
la-ododo mee dobe Tl'atatiphu Chipfu ono. Ishi buredi ishii l'eka lanuy; ishi
buredi ishii ophuu I'eka iya ophuu. 7Li bya eworu okpobe inwi-isensu
dokubegbaa ogiri iya ogiri iya ono; g'o buru iphe, no-chiru enya buredi
ono; teme g'e gude iya gweeru Chipfu ngweja, aakpo oku. 8Iphe, bukpoo
eswe-atuta-unme, a-nwuta anwuta be Eronu e-dozije iya l'iphu Chipfu. O
buru ndu fzurelu be 0o-nodu emejeru iya; g'o buru ogbandzu, a-no jasu
l'ojejoje. 9Buredi ono bu Eronu yee oshilokpa iya nwe iya. G'ephe nodu-
jekwa l'eka du nso taa ya; kele o du nso shii; kele o bu oke iya nkephe le
ngweja, aakpo oku anu Chipfu jasu l'ojejoje.”

Onye pfubyiru epha Chileke

100 nweru nwoke, ne iya bu onye Izurelu; nna iya buru onye Jjiputu;
ephe le ndu fzurelu swiru. A nonyaa; ogu daru ephe l'onye Izurelu l'eka
ephe kpoberu ulo-ekwa phe. 11Onye ono, ne iya bu onye Izurelu ono
wata epfubyishi epha Chipfu. A kputa iya kpujeru Mésisu. Epha ne nwata
ono bu Shelomotu; nwada Dibiri onye bu oshilokpa Danu. 12 A kputa iya
je atu-chia kwaberu Chipfu g'o karu phe iphe, bu uche iya.

13Tobudu iya bu; Chipfu bya epfuru yeru Mésisu su iya: 14“Kputa onye
ono, pfubyiru epha mu ono kpufu l'azu eka unu kpoberu ulo-ekwa unu.
G'iphe, bukpoo ndu numaru teke oopfubyi epha mu ono byabe iya eka
l'ishi; g'oha wulihu woru iya tugbua le mkpuma. 15Su ndu Izurelu: Onye
pfubyiru epha Chileke iya bukwa onye obu be iphe-eji iya obu tu-koru
l'ishi. 16 Onye pfubyiru epha Chipfu be ee-gbu egbugbu. G'oha zefutakwa
je atugbua onye obu le mkpuma. Onye obu -buru onye lwaru alwalwa;
0zoo 1'0 bu onye a nwuru le fzurelu; o pfubyia epha Chipfu ono; g'e gbua
onye obu egbugbu.

17“Onye gburu nemadzu ibiya; g'e gbukwaa yebedua. 18 G'onye gburu
iphe-edobe onye ozo pfukwaa ugwo iya. Ophu dzu ndzu be oo-gude do-
chia ophu nwuhuru nu.

19“Onye mebyiru nwibe iya ibe ehu lany; bukwapho g'ee-mebyi ye-
bedua ibe ehu lanu. 20 0nye gbajiru nwibe iya okpu g'a gbajilatakwa iya
pho. Teke o bu enya be o meru; o pyahu onye obu; g'e mekwapho ge
nkiya pyahulata. Teke o bu eze be o chikwofuru onye ono; g'e chikwofu-
latakwa iya pho eze. Qo g'o mekaberu onye 0zo iphe, bu g'ee-mekaberu
iya. 210nye gburu anu nemadzu ibiya; g'o pfukwaa ugwo iya; teke o bu
I'oo nemadzu be o gburu g'e gbukwaa yebedua. 22 Ekemu-a du swiru ndu
a nwuru anwunwu le {zurelu; yee ndu Iwaru iya alwalwa. Q kwa mbedua
bu Chipfu; bya aburu Chileke unu.”

23 Moésisu pfuchaaru iya ndu fzurelu; ephe kputa onye ono, pfubyiru
epha Chipfu ono; kpufu l'azu eka ephe kpoberu ulo-ekwa phe je eworu
iya tugbua le mkpuma. Ndu Izurelu shi nno mee iphe, Chipfu turu Mésisu
ekemu g'ephe mee.

Apha-atuta-unme
(Dit 15:1-11)

2 5 1Tobudu iya buy; Chipfu bya epfuru yeru Mésisu l'eli tbvi Sayi-

nayi su iya: 2“Wakwa iphe, ii-pfuru yeru unwu fzurelu baa; su
phe-a: Teke unu bahuerupho 1'ali ono, mu abya anu unu ono; unu haje-
kwa ali ono g'o nooru Chipfu apha-atuta-unme. 3 Unu mebeje iphe 1'ali
unu apha ishii; unu akochaje opfu-vayinu unu akocha apha ishii; woo
akpuru iya. 40 -be l'apha k'esaa I'a haa ali ono g'o tuta unme. Ono bu
apha-atuta-unme ke Chipfu. Unu be mebekwa iphe l'ali unu apha ono;
ophu unu akochakwa opfu-vayinu unu. 5Unu te ejekwa akpata iphe, da-
ru eda. Teke vayinu, e mechaduru emecha miru amimi; unu ta awotakwa
iya; noo kele apha ono be ali ono atuta unme. 6Iphe, ali mitaru l'apha
k'ono, ali atuta unme ono; a-buru nri unu; waa k'ohu unu; waa ndu-ozi,
unu butaru ebuta; me ndu Iwaru alwalwa, bu l'echilabo unu. 7Q kwapho
iphe, daru eda l'ali ono a-buru nri iphe-edobe unu; waa anu-egbudu, bu
l'ali unu.”

Apha-ehu-utso

8“Unu gua apha-atuta-unme guta apha esaa; mbu apha esaa esaa mgbo
esaa. Apha-atuta-unme esaa ono bu iphe, 0o-du bu apha ukporo labo
l'apha tete. 90Onwa k'esaa -duepho 1'abali iri, bu iya bu eswe-apfu-ugwo-
iphe-eji; 11 zia g'e gbua opu gude jedzuru l'ali unu ono. 10Unu edoo apha
k'ukporo ebo l'iri nsg; unu epfua g'onyemonye l'ali ono mgburugburu
nweru onwiya. Apha ono a-buru unu apha-ehu-utso; noo teke onyenonu
a-la ali iya; mbu l'onyenonu a-lapfu ndibe iya. 11 G'apha k'ukporo ebo l'iri
ono bukwaru unu apha-ehu-utso. Unu ta akobekwa iphe l'ali; ophu unu
ejejekwa akpata ophu daru eda I'apha ono; 0zoo ophu mitaru le vayinu, a
kochaduru akocha. 12Eshinu apha ono buru unu apha-ehu-utso be unu e-
dobe iya nso. Qo iphe, daru eda I'ali ono be unu e-ri I'apha ono.

13“Q -rwua l'apha-ehu-utso ono; g'onyenonu lakwaa ali iya. 140 -buru l'o
duru iphe, i reru nwibe ngu; ozoo l'o duru iphe, i zutaru l'eka nwibe ngu;
unu mekwaa ya g'o to du onye e-ri nwibe iya urwu. 15G'ii-gudeje ziia nwibe
ngu iphe, bu: a -gbe le g'a bocharu obo-iphe apha-ehu-utso. Mbu I'go g'oo-
no-beru l'aakpata iphe, e meberu l'ali bu g'oo-gude ree ngu iphe, iizu iya.

16 Teke o bu l'apha a-du igwerigwe nwua teme I'o rwua apha-ehu-utso; aswa
ali obu aha shii. Teke o bu I'apha habe nwahabe 1'i gbuzeta aswa iya; noo ke-
le iphe, iizu ele enya iya gubedua l'azu azuzu bu iphe i-meta l'ali obu. 17G'o
to dukwa onye ophu e-ri nwibe iya urwu; o chia iphe, unu e-meje bu g'unu
tsuje Chileke unu ebvu. Q kwa mbedua bu Chipfu; bya aburu Chileke unu.”

Iphe, atsu l'ehu le k'apha k'esaa ono

18“Qo ya bu le-a; unu tsojekwa iphe, mu toru okpa iya su g'e tsoje; unu
emeje iphe, mu turu l'ekemu; k'ophu unu e-buru l'ali ono; o to dudu iphe,
eme unu. 12Qo ya by; g'ali emehuaha iphe, a koberu iya; unu erijiaha
epho; buru iya; o to dudu iphe, eme unu.

20“Unu a-jikwanu su: ‘?Bu gunu be anyi e-ri I'apha k'esaa obu; m'anyi
adudu iphe, anyi koru; ophu o dukwapho iphe, anyi kpataru?’ 21Qle mu
e-kebe unu l'oma l'apha k'ishii; k'ophu apha ono e-mehu iphe; unu enwe-
ru akpuru-iphe, a-suru unu apha eto. 220 -be I'apha k'esato; unu awata
akobe iphe I'ali. O buru akahu iphe, unu metaru be unu a-nodu eri jasu
l'apha ke tete; teke unu a-kpata iphe, unu meberu l'ali.”

Agbafuta iphe, e reru erere

23“G'o to dukwa onye e-rebuje ali iya erebu; noo kele ali bukwa mbe-
dua nwe iya. Unubedua bu abyabya be unu byaru; ¢ buru anunu be mu
nuru iya unu g'unu buru.

24“Unu subeje iphe, ee-gude agbata ali ono, bu oke ali unu ono l'ophu.
250 -buru le nwune ngu be ukpa byaru; k'ophu o haru alj iya ree; g'onye

a-bya agbata ali ono, o reru ono; bukwaru onye yele iya bu okpobe abu-
bu. 26 Ole o -bukwanuru l'onye obu te nwedu onye e-je agbafuta iya nuy;
obenu le yebedua nwewaru iphe k'ophu go-du ike gbata iya; 27g'o gba-
koo apha, nwuwaru nu e -shi teke o reru iya; I'o pfua onye o reru ali ono
ugwo apha ophu o toko kodu ali obu; laphu azu I'ali iya. 28 Ole o -bukwa-
nuru l'onye obu ta amadu uzo, oo-shi gbafuta iya; g'ali ono, o reru ono
nodukwa l'eka onye zuru iya nu jasu l'apha-ehu-utso. O -be I'apha-ehu-
utso g'onye zuru iphe obu haa ya; g'onye ono, nwe iya nu ono laphu azu
l'ali ono.

29“Q -duru onye reru ulo-ebubu le mkpukpu, e gude igbulo kpu-phee
mgburugburu; g'o gbatakwa iya l'ime mgbatapha, o reru iya ono. Qo l'ime
teke ono be oo-gbata iya. 30Qle o -buru 1'o to gbataduru iya jasu apha
gbaru; oo ya bu I'ulo ono, du le mkpukpu, a kpu-pheru mgburugburu ono
be ee-me g'o buwaruro k'onye zuru iya ny; e -shi I'ogbo sweru ogbo. O
too kufukpokwaa ya nu l'eka l'apha-ehu-utso. 31 Obenu l'ulo, nogbaa l'oma
mkpukpu, a kpu-pheduru igbulo mgburugburu bu g'eemeje oma egu be
ee-meje iya. Ephebedua du k'agbata; teme o jee 1'akufu onye zuru iya nu
I'eka me o -rwua l'apha-ehu-utso. 320 bekwanu le-a; a bya le mkpukpu le
mkpukpu ke ndu Livayi; ulo, nogbaa I'oma mkpukpu, bu nkephe be ndu
Livayi ono a-gbataje teke du phe ree. 33 Teke o duru onye zuru onye Li-
vayi ulo; ophu onye Livayi ono adudu ike gbafuta iya; g'ulo ono, e reru
ono, no le mkpukpu ono, bu phe nwe iya ono; laphukwa iya azu I'eka; noo
kele ulo ndu Livayi le mkpukpu ono, a nuru phe ono bu iphe phe 1'echila-
bo ndu fzurelu. 34G'o to dukwa iphe, e-me g'ephe ree ali eka ephe echeje
aturu phe; mbu ophu no le mkpukpu phe; noo kele ono bu okiphe phe ja-
su l'ojejoje.”

Ejie ndu ukpa ugwo

35“Q -buru l'onye Izurelu ibe ngu be ukpa byaru; ophu o duedu ike azu
onwiya l'obutobu ngu; yejeru iya eka egube ono, eeyejeru onye Iwaru
alwalwa; 0zoo onye byaru abyabya ono; k'ophu oo-bukube ngu g'o buku-
be ngu. 36 Ta natakwa iya ntukwase; o chikwa g'i tsu Chileke ngu ebvu;
k'ophu nwune ngu ono e-bukube ngu g'o bukube ngu. 37Te jiekwa iya
okpoga su iya g'o tukwaseru ngu iya iphe; ophu i lekwa enya urwu le nri,
i nuru iya. 38Q kwa mbedua bu Chipfu; bya aburu Chileke unu, bu onye
dufutaru unu l'ali Jjiputu ge mu nu unu ali Kénanu; teme mu aburu Chile-
ke unu.”

Aha ohu g'o nweru onwiya

394Q -buru l'onye fzurelu ibe ngu, gu l'iya bu obutobu be ukpa byaru;
k'ophu o woru onwiya ree ngu; be mekwa iya g'o jejeru ngu ozi g'ohu.
40Qo g'iimeje onye i beru o0zi; 0zoo onye byaru abyabya bu g'ii-me iya;



217 Ndu Uke 25, 26

l'o jeeru ngu ozi nno jasu l'apha-ehu-utso. 410 -rwua teke ono 11 haa ya;
mekpoo unwu iya; I'o laa lapfu ndibe phe; lapfu okiphe nna iya. 42Kele
eshinu ndu fzurelu bu ohu nkemu, mu shi I'ali Iljiputu dufuta be e tee redu
phe g'ephe buru ohu. 43Ta dukwaru onye Izurelu ibe ngu ehuka; 11 tsuje-
kwa Chileke ngu ebvu. 44 Ge ndu unu a-gbaje ohu; unwoke me unwanyi;
bukwaru ndu shi 1'0hozo, no-pheru unu mgburugburu. Nokwa ndu unu a-
gbaje ohu bu ono. 45Ndu 0zo, unu a-gbajefua ohu bu ndu byaru abyabya,
unu l'ephe tuko buru; 0zoo ndibe ndu ono, unu l'ephe tukokwapho buru
ono, bu ndu ephe no 1'ali unu nwushia. Unu -gbaa phe ohu; unu enwowa-
ru phe ro. 46Ndu k'ono be unu e-me g'ephe buru okiphe, unu ketaru unwu
unu, l'etso unu l'azy; g'ephe keta phe g'ephe buru ohu phe jasuwaruro. O
-be l'unwune unu, bu unwu fzurelu; unu ta adukwaru phe ehuka.

47“Q -buru l'onye Iwaru alwalwa; 0zoo onye byaru abyabya, unu l'iya
tuko buru nonyaru bya enweru iphe; onye Izurelu ibe ngu, yee ya bu-
kube -daa ukpa bya eworu onwiya ree onye lwaru alwalwa ono, bukube
ngu nu ono; 0zoo I'o woru onwiya ree abubu onye ono, lwaru alwalwa
ono; 48¢e -rechakpoo ya nu be aa-gbafutale iya-a; onye lanu 1'ime unwu-
ne iya a-gbafutakpoo ya. 49Ge nwune nna onye obu; 0zoo nwa nwune
nna iya; 0zoo onye 0zo, ephe l'iya bu abubu jekwaa agbafuta iya. O -buru
l'onye obu nonyaru bya enweru iphe k'ophu oo-du ike gbafuta onwiya;
g'onye obu gbafutakwa onwiya. 50 G'onye reru onwiya; yee onye zuru iya
nuy; nodukwa gbakoo maru apha ole, du nu; a -gbe I'apha onye obu reru
onwiya jasu l'apha-ehu-utso. G'a gbe l'iphe, onye o-gburu-mita ejetaje uji-
ku lanu; gbakoo okpoga apha, ghuduru nu; karu iya iphe, oo-pfu gude
gbata onwiya. 510 -buru l'apha, ghuduru nu hakwadu shii; g'onye ono ke-
ta okpoga ono, o shi gude ree onwiya ono ophu kwata ka shii pfua gude
gbata onwiya. 52 Teke o -bukwanu l'apha, ghuduru nu habewa nwahabe
g'o rwua l'apha-ehu-utso; g'ephe l'iya gbakoo ya; g'o pfua g'apha ole, ghu-
duru nu ha gbata onwiya. 53 G'e mejekwa onye ono g'eemeje onye-ozi, e
butaru ebuta aphagapha. G'e leta enya g'onye ono, o0 no l'eka ono ta adu-
kwaru iya ehuka. 540 -buru l'a taa gbafutadu iya I'uzo, du egube ono; g'a
hakwaa yee unwegirima ibe iya me o -rwuepho l'apha-ehu-utso. 55Noo
kele ndu fzurelu bu ohu mu. Ephe bu ohu mu, mu dufutaru l'ali Ijiputu. Q
kwa mbedua bu Chipfu; bya aburu Chileke unu.”

Obunggo, ee-bu onye emeje iphe,
a suru g'o mee
(Dit 7:12-24; 28:1-14)

2 6 1“G'o to dukwa agwa; ozoo ntekpe, a pyiru apyipyi; ozoo mkpu-
ma, a kpoberu g'itso, unu e-dobe I'ali unu. Ophu o dukwa

mkpuma, a pyiru apyipyi, unu ee-dobe l'ali unu wata abaru eja. O kwa

mbedua bu Chipfu; bya aburu Chileke unu. 2Unu dobeje eswe nkemu, bu

eswe-atuta-unme iche; unu akwabeje ulo mu, du nso ubvtu. Q kwa mbe-
dua bu Chipfu.

3“Unu -nodu atukojewa iphe, mu toru okpa iya su g'e tsoje etso; bya
emekota iphe, mu suru g'unu mee; 4be mu a-noduepho edzeru unu mi-
ni l'orwuberu iya; iphe, e meberu I'ali emehu emehu; teme oshi, no I'egu
amishigbaa mebyi iya. 5Iphe a-nodu emehuru unu shii; k'ophu bu I'unu
a-nodu echi ereshi jasu oge awo akpuru vayinu erwua. Unu egude awo
akpuru vayinu jasu 0gé emebe iphe 1'ali erwua 0zo. Unu a-nodu eri nri
eriji epho; unu eburu l'ali ono; o to dudu iphe, eme unu.

6“Mu e-me g'unu buru lI'ehu-guu l'ali ono; k'ophu bu l'unu a-ze pyakoo;
0 to dudu onye eye unu ebvu. Mu emee g'ejo anu-egbudu chihu I'ali ono;
ophu a byadu alwu ogu l'ali unu ono. 7Unu a-chi ndu ghogu unu gbushia
phe. 8Unu -du ise; unu achia umadzu ukporo ise; teke unu du ukporo ise;
unu achia unu ukporo l'ise. Unu e-gude ogu-echi unu gbushia ndu ohogu
unu. 9Mu a-nodu eleta unu enya; mee unu g'unu zla azuzu kabaa l'otu.
Ogbandzu mu I'unu be mu e-me g'o nguru anguru. 1©0Qzo bu I'unu e-rije
akahu iphe, unu kpataru jasu unu akpata k'0phtii; mbu a -nonyaa unu
achishiaha akahu iya k'ophu ee-wobata k'ophtid. 11 Teme mu eworu ulo-
ekwa mu kpobe I'echilabo unu; ophu unu adubaedu mu ideyideyi. 12Mu
a-nodu ejephe l'echilabo unu; mu aburu Chileke unu; unu aburu ndibe
mu. 13Q kwa mbedua bu Chipfu; bya aburu Chileke unu, bu onye dufu-
taru unu l'ali Iljiputu; g'unu ta abuheru ohu ndu Ijiputu. Mu mebyiwaa ike
ono, ephe shi gude mee g'unu buru ohu phe ono; shi nno mee unu g'unu
phafuta ishi.”

Aphuy, aa-nu onye te emejedu iphe,
a suru g'o mee
(Dit 28:15-68)

14“Qle o -buru l'unu ta ngabeduru mu nchi; ophu unu emedu iphe, mu
suru g'unu meje g'o ha; 15mbu ¢ -buru I'unu ta agubeduru iya iphe; mbu
iphe, mu toru okpa iya su g'e tsoje; ozoo I'obu unu woru iphe, mu turu
l'ekemu mee; o du ideyideyi; k'ophu bu 1'unu te emejedu iphe, mu suru
g'unu meje g'o ha; unu eshi nno woru ogbandzu, mu I'unu gbaru mebyia;
16 bukwa iphe, mu e-me unu bu owa: Mu e-me ge ndzu-agugu rwuta unu;
teme ukwaranta eseahaa unu; yee ejo ehu-oku, e-woru unu enya mebyia;
ndzu unu ala ke mmanu. Unu -kobe iphe 1'ali I'o0 buru iphe-mmanu; noo
kele 0o ndu ohogu unu e-mechaa ria ya. 17Mu a-gharu unu iphu le ke njo;
ndu ohogu unu alwu-kpee unu l'ogu. Ndu unu du ashi a-buru ndu-ishi
unu; unu agbaaha oso teke adudu onye achi unu.

18“Q -buru le mu mechaaru unu nno; ophu unu angabeduru nchi;
mu anubaa unu aphu iphe-eji unu ono ophu ha g'owa mgbo esaa. 19Mu
e-me g'unu kubuhu onwunu; mbu mee akpaminigwe, unu vu l'ishi g'o du

gborojii ge mkpurukpu-igwe; bya emee ali, unu zoberu okpa g'o ha nge-
rengere g'onyirubvu. 20 Qkpehu, unu gude koo ali a-buru unu ke mmanuy;
noo kele ali ta aduedu iphe, oo-meta; teme oshi-omi, pfuru l'ali ono ami-
buhu mebyi.

21“Teke o bu I'unu emekwapho iphe, mu suru g'unu te emejeshi; k'ophu
bu l'unu ta angakwaru mu pho nchi be mu e-gude iphe-ehuka, ka iphe-
eji, unu meru mgbo esaa; nua unu aphu. 22Mu a-chiru anu-egbudu ye
g'ephe bya adakaa unu; bya atuko unwegirima unu nakota unu I'okpehu;
tuko iphe-edobe unu mebyishichaa; mee; unu ta abaedu ishi; eze gbororo
unu adabyiru iphoro.

23 “Teke mu mechakpooru unu iphemiphe ono; ophu unu agbanwekwa-
rupho; unu nodu emekwapho iphe, mu suru g'unu te emejeshi 24be mu
e-mekwapho unu iphe, mu tege emedu unu; mbu le mu a-nu unu aphu
iphe-eji ono, unu eme ono mgbo esaa. 25Mu a-ha g'ogu dapfu unu; gude
iya gwata unu ugwo ogbandzu ono, unu mebyiru ono. Unu -dzukobeepho
I'oma mkpukpu unu; mu emee g'ejo iphe-ememe dapfu unu; shi nno woru
unu yee ndu ohogu unu l'eka. 26 Teke mu gbuchiru unu uzo, eeshije akota
nri ono; be unwanyi iri a-duje ike ghekota buredi g'unu ha l'ovokoku la-
nu. Ephe -ghechaa ya; ephe egude iphe, eegudeje atu erwa iphe keeru iya
unu. Unu -richaa ya; egu aguroo unu l'eka gogu unu.

27“Qle o -buru le mu mechaaru unu iphemiphe ono; unu nodu eme-
kwapho iphe, mu suru g'unu te emeshi 28be mu e-gude ehu-eghu mee
unu iphe, mu tege emedu unu; mbu 1'oo mbedua l'onwomu e-chi unu iphe
mgbo esaa k'iphe-¢ji, unu eme. 29Noo teke unu a-wata eri anu unwu unu
unwoke; mbu richaa ria anu unwu unu unwanyi. 30 Mu e-mebyishi eka
unu agwaje iphe; bya enwutsushia oru-ngweja eka unu akpoje inwu-isen-
su oku. Mu eworu odzu unu tukaa l'eli nshi unu ono, buhukwapho odzu
l'onwiya ono. Unu adue mu pho ideyideyi l'obu. 31 Mu emee mkpukpu le
mkpukpu unu g'o buru iphe, dabyigbaaru iphoro. Mu emee ulo unu, du
nso g'o buru okorobo ulo. Teke ono be mkpo ngweja, unu gweru ta abyae-
du adu mu ree. 32 Ali ono be mu e-me g'o buru ochobu; k'ophu bu le ndu
ohogu unu, bu ndu e-mechaa buchia ya nu be go-du biribiri. 330Qzo bu le
mu a-tuka unu nanunanu l'ali ndu ohozo. Q buru ogu-echi be mu a-mita
gude tsoru unu. Ali unu adabyiru iphoro. Mkpukpu le mkpukpu unu abu-
kotaru ochobu. 34Noo teke ehu a-wata atso ali ono le ya atuta unme; mbu
teke ono, o dabyikpooru iphoro; unubedua nodu l'ali ndu ohogu unu ono.
Teke ono be ali ono a-nodukpoepho ete eswa le ya atuta unme. 35Teke
ono, ali ono dabyiru iphoro ono bu unme be ootuta; kele o to shidu atuta-
jekwadu unme l'apha-atuta-unme unu teke unu shi buru iya.

36 “A bya le ndu ophu ghuduru nu l'echilabo unu; ndu k'ono be mu
e-me g'ephe du ogozi I'ime obu phe I'ali ndu ohogu phe; k'ophu bu l'ekwo,
a nmaru yigayiga l'e-me g'ephe ye okpa l'oso; gbalaa ge ndu e gude

ogu-echi achi. Ephe adaa l'ebe adu onye achi phe o0so. 37Ephe e-vukota-
je nwibe phe daa dapyabe phe ge ndu e gude ogu-echi achi l'ebe abu I'o
duru onye achi phe nu. Qphu unu adubaedu ike apfuru l'iphu ohogu unu.
38 Unu a-nwushihu I'ali ndu ohozo. O buru ali ndu ohogu unu e-ri ishi
unu. 39Teme nwa ndu ophu phoduru nu l'echilabo unu be a-nodu eyifu
eyifu l'ali ndu ohogu unu. O buru ejo-iphe, ephe meshiru; waa ophu nna
phe oche phe meshiru be ephe e-gude yifu ono.

40“Qle o -buru I'ephe pfushiru ejo-iphe, ephe eme; yee ejo-iphe, nna
phe oche meshiru; mekpoo emeswe, ephe mesweru mu; yee ememe, ephe
emeje iphe, mu suru g'ephe te emeshi, 41 bu iphe, meru; mu mee phe iphe,
mu tege emedu phe; chiru phe jeye 1'ali ndu ohogu phe. O -buru l'okpoma
phe ono, ejo-iphe jiru ejiji ono be ephe e-woze ali; bya apfua ugwo ejo-
iphe, ephe mekotaru; 42be mu a-nyatakwa-a ogbandzu mu le Jiékopu; yee
ogbandzu mu le Ayizaku; mu anyatakwapho ogbandzu mu le Ebirihamu;
nyatakwapho ali ono. 43Obenu l'ali ono be ephe a-ha g'o dabyiru iphoro;
gude ehu-utso nyaa oku. Noo teke ephe a-pfu ugwo ejo-iphe, ephe meru;
noo kele ephe ta adudu iphe, ephe guberu iphe, mu turu l'ekemu; wafua
I'ephe woru iphe, mu toru okpa iya su g'e tsoje mee; o0 du ideyideyi. 44Qle
g'o duhabe be teke ono, ephe a-nodu I'ali ndu ohogu phe ono be mu ta
ajikakwa phe; ophu mu edobekwa phe ge ndu du ideyideyi; ke ge mu me-
byishikota phe kpamu; mebyia ogbandzu mu I'ephe; kele 0 kwa mbedua
bu Chipfu; bya aburu Chileke phe. 450le mu e-gude iswi ehu phe nyata
ogbandzu mu le ndu ndiche phe, bu ndu mu shi I'ali Ijiputu dufuta l'atati-
phu ohamoha; k'ophu mu a-buru Chileke phe. O kwa mbedua bu Chipfu.”

46 Ono bu iphe, Chipfu toru okpa iya su g'e tsoje; waa iphe, o turu l'eke-
mu; waa ekemu, Chipfu turu dobe l'echilabo ephe le ndu fzurelu l'eli tbvii
Sayinayi. O buru Mésisu be 0 nuru iya g'o nu phe.

Ekwe ukwe emeru Chipfu iphe

27 1Tobudu iya by; Chipfu bya epfuru yeru Mésisu su iya: 2“Pfuaru
unwu [zurelu; su phe-a: Q -buru le nemadzu rifuru angu le ya e-
woru nemadzu nu Chipfu; g'o pfukwaa ugwo 1'ishi onye obu:

3“Q -buru nwoke, nowaru a -gbe 1'ukporo apha rwua ukporo apha eto;
be iphe, aa-pfu l'ishi iya bu mkpola-ochaa, erwa iya du ukporo shekelu
labo le shekelu iri. G'o bukwaru iphe, eegudeje atli erwa iphe l'eze-ulo
Chileke be ee-gude tua ya.

4“0 -buru nwanyi; be iphe, aa-pfu l'ishi iya bu mkpola-ochaa, erwa iya
du ukporo shekelu le shekelu iri.

5“0 -buru nwokoro, noru a -gbe l'apha ise jasu I'ukporo apha; be iphe,
aa-pfu l'ishi iya bu mkpola-ochaa, erwa iya du ukporo shekelu; o -buru
nwanyi; iphe, aa-pfu l'ishi iya aburu mkpola-ochaa, erwa iya du shekelu
iri.

6“0 -buru nwata ke nwoke, noru a -gbe I'onwa lanu jasu l'apha ise; be
iphe, aa-pfu l'ishi iya bu mkpola-ochaa, erwa iya du shekelu ise. O -buru
nwata ke nwanyi; iphe, aa-pfu l'ishi iya aburu mkpola-ochaa, erwa iya du
shekelu eto.

7“Nwoke, no-ghataru ukporo apha eto bu mkpola-ochaa, erwa iya du
shekelu iri 1'ise be aa-pfu l'ishi iya; teke 0 bu nwanyi 1'a pfua mkpola-
ochaa, erwa iya du shekelu iri.

8“Q -buru l'onye ono, riburu angu ono be akpa nri; k'ophu bu 1'o to du-
du ike apfu iphe, a suru g'o pfua; g'o duru onye obu, o riru angu iya obu;
dujeru onye uke. Onye uke ono elee ya enya kooru iya iphe, oo-pfu. O bu-
ru g'ike onye ono, riburu angu ono habe bu g'ee-gbuberu iya iphe, oo-pfu.

9“Teke o bukwanu I'oo anu be nemadzu gude bya anu Chipfu iphe
ngweja; mbu anu ophu gbaru g'anu iya Chipfu; iphe, bukpoo anuy, a nuru
Chipfu egube ono dukotakwa nso. 10G'o to wotakwa anu 0zo dochia enya
iya; g'o to wotakwa anu 0zo ka eji; 0zoo ophu ka ree gude gbanweta anu
k'ono, o riburu angu I'9o-nu ono. Q -buru l'o gude anu o0zo je agbanwe-
ta iya be anu ophu o gude je iya agbanweta; yee anu, o jeru agbanweta
tukoakwa buru anu, duru Chileke nso. 11 Obenu; ¢ -buru l'iphe, o ribu-
ru angu l'oo-nu bu any, aaso nso; mbu anu ophu e tee gudejedu egweru
Chipfu ngweja; g'a kputakwa anu obu kpujeru onye uke. 12G'onye uke
ono lee ya enya maru m'o du ree too o du eji; o buru iphe, onye uke ono
sukpoerupho g'o pfua bu iphe, oo-pfu. 130 -buru l'onye nwe iya nu be o
du g'o gbata iya; g'onye ono kee aswa iya uzo ise wota oke lanu tukwase
l'aswa iya pfua gude gbata iya.

14«Q -buru l'o duru onye woru ulo iya nu g'o duru Chipfu nso; bukwa
onye uke be o duru epfu I'ulo ono du ree; 0zoo l'o du eji. O buru iphe,
onye uke sukpoerupho l'oo aswa iya bu aswa iya. 150 -buru l'onye woru
ulo ono doberu Chipfu nso be o du g'o gbata iya; g'onye obu kee aswa iya
uzo ise wota yekobe l'aswa iya pfua; teme ulo obu abubaru nkiya.

16“Q -buru le nemadzu butaru ali-ihe iya nu g'o buru ke Chipfu; g'ee-
gude maru iphe, bu aswa iya bu ge mebyi iphe, aa-kobe 1'ali ono habe
shii. Ali, aa-ku-gbu bali, jiru nkweka iri be aswa iya bu mkpola-ochaa,
erwa iya du ukporo shekelu labo le shekelu iri. 170 -buru I'go apha-ehu-
utso be o nuru ali iya g'o buru ke Chipfu obu; buepho iphe, a suru g'a
pfua be aa-pfu. 18 Qle o -buru l'apha-ehu-utso ghatawaru; teme o ribua
angu l'oo-woru ali ono doberu Chileke nso; g'onye uke gua apha ole, pho-
duru ny; teme 1'o rwua l'apha-ehu-utso 0zo; shi nno karu onye ono iphe,
aswa iya bu. Qo ya bu l'ee-gbubota iphe l'iphe, a suru g'a pfua. 190 -buru
l'onye woru ali ono doberu Chileke nso be o du g'o gbata iya; g'o kekwaa
aswa iya uzo ise woru oke lanu yekobe l'aswa iya pfua gude gbata iya.

O -mechaa nno; ali ono abuwaruro nkiya g'o shi buru iya. 200le o -bu-
ru l'onye ono ta agbataduru ali ono; o woru iya ree onye 0zo; be ali obu

kwawaru; ophu o duedu ike gbata iya. 210 -rwuepho I'apha-ehu-utso; be
ali ono a-duru Chipfu nso; o0 buru ndu-uke be ¢oo-du l'eka; eshinu ¢ bu ali,
e dobehawaru Chipfu nso.

22“Q -duru onye riburu angu anu Chipfu ali, 0 zuru azuzu, abudu ali
iya, shi I'enya unuphu ibe phe; 23 g'onye uke gua apha ole, phoduru nu;
teme 1'o rwua l'apha-ehu-utso; shi nno karu onye ono iphe, aswa iya bu. O
buru mboku ono be onye ono a-pfu aswa iya obu g'o buru iphe, duru Chi-
pfu nso. 240 -rwua l'apha-ehu-utso; g'ali ono laphu azu l'eka onye a zuru
iya l'eka iya; mbu onye ali ono bu nkiya gedegede.

25“G'iphe, bukpoo aswa iphe, aapfukpoo apfupfu bukwaru iphe, eegu-
deje atlt erwa iphe l'eze-ulo Chileke be ee-gudeje tua ya; g'a maru shekelu
ole, o du. Erwa shekelu lanu bu ukporo gera.

26 “G'o to dukwa onye a-kputaje anu mbu, vuru uzo waa ekpa ne iya;
bya anu g'e doberu Chileke nso; kele anu, vuru uzo waa ekpa ne iya bu-
kwa ke Chipfu; m'o bu eswi; o0zoo aturu; g'o ha tukoru buru ke Chipfu.
27Q -buru anuy, aaso nso; g'onye ono pfua iphe, a suru g'o pfua gude gbata
iya; g'o kekwapho aswa iya uzo ise; wota oke lanu yekobe l'aswa iya ono
pfua. Teke o bu I'o to dudu ike gbata iya g'e ree ya onye ozo iphe, a suru
I'o bu aswa iya.

28“Qle g'o duhabe; g'o to dukwa iphe, nemadzu goru nu Chipfu, ee-re
erere; 0zoo gbata iya agbata. Mbu iphe, shi l'iphe, nemadzu nweru enwe-
ru; m'o bu nemadzu; 9zoo anu; ozoo ali, bu iya nwe iya; iphemiphe, a
goru nu Chipfu dukwaru Chipfu nso shii. 22G'o to dukwa onye e doberu
k'egbugbu, aa-gbataje agbata; g'e gbukwaa onye obu egbugbu.

30“Qke-lanu-l'uzo-iri l'iphe, e metaru l'ali; m'obeta o buru mebyi iphe, a
kpataru l'iphe, a koru l'ali; 0zoo akpuru, oshi mitaru; bukotakwa ke Chi-
pfu; o duru Chipfu nso. 310 -duru onye eme g'o gbata oke-lanu-l'uzo-iri
nkiya; g'onye ono kekwaa iphe, bu aswa iya uzo ise; wota oke lanu yeko-
be l'aswa iya ono gude gbata iya. 32 A bya l'oke-lanu-l'uzo-iri, shi l'eswi;
0z00 ophu shi 'eghu me aturu; mekpoo ophu shi l'iphe, bu anu, eye ishi
I'oka; g'oke-lanu-1'uzo-iri, shi iya nu dukotajeru Chipfu nso. 33G'o to je-
jekwa iya enyocha ke ?a maru o du ree too o du eji; ophu o gbakwa iya
inwe. A -gbakwanaa ya inwe agbagba ophu; g'ono yee ophu e gude agba-
nweta iya tukokwa buru iphe, du nso; ophu a byadu agbata iya agbata.”

340no bu ekemu, Chipfu tushiru nu Mésisu I'ibvi Sayinayi g'o je anu
ndu fzurelu.



Ekwo
Ogu

Agu ndu Izurelu ogu

1 1Chipfu pfuru opfu yeru Mésisu 1'ulo-ekwa-ndzuko ndu fzurelu le

g'ephe no l'echiegu Sayinayi l'abali mbu l'onwa k'ebo l'apha, kwe ndu
Izurelu apha labo, ephe shi l'ali ljiputu wufuta. O suru iya: 2“Unu gua
ndu {zurelu g'ephe hakota ogu. Gua phe l'onulo l'onulo; me l'enya-unu-
phu l'enya-unuphu. Unwoke be ii-deshikota epha phe nanu nanu. 3Ge gu
le Eronu tuko iphe, bu unwoke le fzurelu gukota ogu; mbu ndu nowaru
ukporo apha kwaseru; bya aburu ndu suwaru eje ogu. 4Unu hotachaa
nwoke lanu I'okpa-ipfu l'okpa-ipfu g'o yetaru unu eka. Ndu unu a-hota bu
ndu-ishi l'enya-unuphu ibe phe. 5Waa epha ndu ono, unu a-hota g'ephe
yeru unu eka obu baa:

“Onye unu a-hota l'okpa-ipfu Riibenu bu Elizuru nwa Shediyo.

6“Onye unu a-hota l'okpa-ipfu Simiyonu buru Shelumelu nwa
Zurishadayi.

7“Onye unu a-hota I'okpa-ipfu Jiuda buru Nashonu nwa Aminadabu.

8“Onye unu a-hota I'okpa-ipfu Isaka buru Netanelu nwa Zuwa.

9“Onye unu a-hota I'okpa-ipfu Zebulonu buru Eliyabu nwa Helonu.

10“A -bya l'okpa-ipfu k'unwu Jiésefu; onye unu a-hota l'okpa-ipfu Ifu-
remu bu Elishama nwa Amihudu. Unu ahota Gamalelu nwa Pedazo
I'okpa-ipfu ke Manése.

11“Onye unu a-hota l'okpa-ipfu Benjiaminu buru Abidanu nwa Gidiyoni.

12“Onye unu a-hota l'okpa-ipfu Danu buru Ahiyeza nwa Amishadayi.

13“Onye unu a-hota l'okpa-ipfu Asha buru Pagelu nwa Okuranu.

14“Onye unu a-hota l'okpa-ipfu Gadu buru Eliyasafu nwa Diyuwelu.

15“Onye unu a-hota I'okpa-ipfu Nafutali buru Ahira nwa Enanu.”

16Ndu ono be bu unwoke, a hotaru le Izurelu I'ophu. Ephe bukota ndu-
i/shi I'okpa-ipfu, shi le ndiche phe; bya abuchaaru ishi I'enya-unuphu, du le
Izurelu.

223

17Mésisu yele Eronu bya achita ndu ono, a gushiru epha phe ono; 18 ephe
kukobe ndu fzurelu g'ephe ha; deshia epha phe l'ekwo l'abali mbu l'onwa
k'ebo ono. Ephe deshiru epha onyemonye 1'onulo 1'onulo; me I'enya-unuphu
l'enya-unuphu. Iphe, bukpoo unwoke, nowaru ukporo apha kwaseru be e
dekotaru epha phe nanu nanuy; 19egube ono, Chipfu suru Mésisu g'o mee
ya ono. Qo ya bu; Mésisu gua ndu Izurelu ogu l'echiegu Sayinayi.

Umadzu ole, a gutaru l'ipfu l'ipfu

20 A -bya l'oshilokpa Riibenu, bu okpara izurelu; iphe, bukota unwoke,
nowaru ukporo apha kwaseru; mbu ndu suwaru eje ogu be a gukotaru;
deshikota epha phe nanu nanu l'ekwo. E deshiru epha phe l'onulo I'onu-
lo; me l'enya-unuphu l'enya-unuphu. 21Iphe, a gutaru l'ipfu Rabenu be bu
ukporo unu nemadzu mgbo ise 1'unu iri l'ishii 1'ukporo umadzu ise.

22 Oshilokpa Simiyonu be a gukotaru iphe, bu unwoke, nowaru ukporo
apha kwaseru, bu ndu suwaru eje ogu; bya edeshia epha phe nanu nanu
I'ekwo. E deshiru epha phe I'onulo 1'onulo; me l'enya-unuphu l'enya-unu-
phu. 23Iphe, a gutaru l'ipfu Simiyonu be du ukporo unu nemadzu mgbo
esaa l'unu esato 1'umadzu ukporo ise.

24Oshilokpa Gadu be a gukotaru iphe, bu unwoke, nowaru ukporo
apha kwaseru, bu ndu suwaru eje ogu; bya edeshia epha phe nanu nanu
I'ekwo. E deshiru epha phe I'onulo 1'onulo; me l'enya-unuphu l'enya-unu-
phu. 25Iphe, a gutaru l'ipfu Gadu be du ukporo unu nemadzu mgbo ise
I'unu iri I'eno 'umadzu ukporo labo 1'iri.

26 Oshilokpa Jiuda be a gukotaru iphe, bu unwoke, nowaru ukporo
apha kwaseru, bu ndu suwaru eje ogu; bya edeshia epha phe nanu nanu
I'ekwo. E deshiru epha phe I'onulo 1'onulo; me l'enya-unuphu l'enya-unu-
phu. 27Iphe, a gutaru l'ipfu Jiuda be du ukporo unu nemadzu mgbo tete
I'unu ishii I'umadzu ukporo iri.

28 Oshilokpa Isaka be a gukotaru iphe, bu unwoke, nowaru ukporo
apha kwaseru, bu ndu suwaru eje ogu; bya edeshia epha phe l'ekwo. E de-
shiru epha phe l'onulo l'onulo; me 1'enya-unuphu l'enya-unuphu. 29Iphe, a
gutaru l'ipfu Isaka be du ukporo unu nemadzu mgbo ishii 'unu iri l'ishii.

30 Oshilokpa Zebulonu be a gukotaru iphe, bu unwoke, nowaru ukpo-
ro apha kwaseru, bu ndu suwaru eje ogu; bya edeshia epha phe I'ekwo. E
deshiru epha phe I'onulo I'onulo; me l'enya-unuphu l'enya-unuphu. 31Iphe,
a gutaru l'ipfu Zebulonu be du ukporo unu nemadzu mgbo esaa I'unu eto
I'umadzu ukporo iri.

32 A -bya l'oshilokpa Jidsefu; mbu awa Ifuremu be a gukotaru iphe,
bu unwoke, nowaru ukporo apha kwaseru, bu ndu suwaru eje ogu; bya
edeshia epha phe. E deshiru epha phe I'onulo 'onulo; me I'enya-unuphu
l'enya-unuphu. 33Iphe, a gutaru l'ipfu Ifuremu be du unu nemadzu ukpo-
ro ise 'unu lanu l'umadzu ukporo ise.

34 Awa Manése be a gukotaru iphe, bu unwoke, nowaru ukporo apha
kwaseru, bu ndu suwaru eje ogu; bya edeshia epha phe l'ekwo. E deshiru
epha phe I'onulo I'onulo; me l'enya-unuphu l'enya-unuphu. 35Iphe, a guta-
ru l'ipfu Manase be du ukporo unu nemadzu mgbo eno 1'umadzu ukporo
iri.

36 A -bya l'oshilokpa Benjiaminu be a gukotaru iphe, bu unwoke, nowa-
ru ukporo apha kwaseru, bu ndu suwaru eje ogu; bya edeshia epha phe
I'ekwo. E deshiru epha phe I'onulo 1'onulo; me l'enya-unuphu l'enya-unu-
phu. 37Iphe, a gutaru l'ipfu Benjiaminu be du ukporo unu nemadzu mgbo
eno l'unu esato 'umadzu ukporo iri.

38 Oshilokpa Danu be a gukotaru iphe, bu unwoke, nowaru ukporo
apha kwaseru, bu ndu suwaru eje ogu; bya edeshia epha phe I'ekwo. E
deshiru phe l'onulo I'onulo; me I'enya-unuphu l'enya-unuphu. 3%Iphe, a
gutaru l'ipfu Danu be du ukporo unu nemadzu mgbo esaa I'unu iri 1'ishii
I'umadzu ukporo iri l'ise.

40 Oshilokpa Asha be a gukotaru iphe, bu unwoke, nowaru ukporo apha
kwaseru, bu ndu suwaru eje ogu; bya edeshia epha phe l'ekwo. E deshiru
epha phe l'onulo I'onulo; me l'enya-unuphu l'enya-unuphu. 41Iphe, a gu-
taru l'ipfu Asha be du ukporo unu nemadzu mgbo ise I'unu eto l'umadzu
ukporo iri l'ise.

42 Oshilokpa Nafutali be a gukotaru iphe, bu unwoke, nowaru ukporo
apha kwaseru, bu ndu suwaru eje ogu; bya edeshia epha phe l'ekwo. E de-
shiru epha phe I'onulo l'onulo; me l'enya-unuphu l'enya-unuphu. 43Iphe, a
gutaru l'ipfu Nafutali be du ukporo unu nemadzu mgbo ishii I'unu iri l'eto
I'umadzu ukporo iri.

44Ndu ono be bu ndu Mésisu yele Eronu guru ogu. Ndu yetaru phe eka
gua ogu ono bu ndu-ishi ndu Izurelu umadzu iri 'ebo ono, no-chigbaaru
enya-unuphu unuphu phe ono. 45Iphe, bu unwoke Izurelu I'ophu, nowaru
ukporo apha kwaseru, bu ndu suwaru ejeru ndu Izurelu ogu be a gukota-
ru l'enya-unuphu phe lI'enya-unuphu phe. 46 Mkpako iphe, ephe du g'ephe
ha be bu ukporo unu nemadzu mgbo ukporo eto 1'umadzu ukporo iri l'ise;
I'unu umadzu esato; I'umadzu ukporo iri I'esaa; 'umadzu iri.

A gufuru ipfu Livayi

47Qle ipfu Livayi be a ta guduru teke a guru ndu {zurelu ophuna. 480
noo kele Chipfu be suru Mésisu le-a: 49“Ndu i tii gudu kpoloko bu ipfu
Livayi. Ta gukobekwa phe me i guje ndu fzurelu ophuna. 50Iphe, 'ii-me-
chia bu g'i hota ndu Livayi ono g'ephe letaje enya 1'ulo-ekwa, eedobeje
ekwo-ekemu Chileke; ephe eletaje enya l'ivu, du iya nu; me iphemiphe,
bu iphe, aduje 1'ulo-ekwa ono. Qo ephebedua be a-noduje apa ulo-ekwa
ono; me iphe, bu ivu, dukota iya nu. O buru phe a-nwuberu iya enya;
ephe egudeje ulo-ekwa nkephe kpo-phee ulo-ekwa ono mgburugburu.

51phe, bu teke ulo-ekwa ono abya atugbu; g'o buru ndu Livayi be a-pho-
tsutaje iya. Iphe, bu teke aakpobe ulo-ekwa ono; g'o bukwarupho ndu
Livayi be a-kpobeje iya nu. Onye 0zo mmanu, jekuberu iya ntse be ee-gbu
egbugbu. 52Ndu [zurelu a-kpobeje ulo-ekwa phe I'onu-ogo l'onu-ogo. Iphe,
bu nwoke nonu a-kpobeje ulo-ekwa iya 1'onu-ogo nkephe I'eka ephe kpo-
beru ekwa-ohubama ipfu phe. 53Obenu le ndu Livayi be e-gude ulo-ekwa
nkephe kpo-pheta ulo-ekwa ono, eedobeje ekwo-ekemu Chileke mgburu-
gburu; k'ophu Chileke eta atu-koshidu edzudzu-oha Izurelu oke ehu-eghu
iya. Qo ndu Livayi be a-nodu eleta ulo-ekwa eka eedobeje ekwo-ekemu
Chileke ono enya.”

54 Tobudu iya bu; ndu Izurelu mekotaepho iphemiphe ono egube ono,
Chipfu suru Mésisu g'o mee ya.

Ekeshi eka ndu ipfu nonu a-kpobe ulo-ekwa nkephe

1Chipfu bya epfuaru Mésisu waa Eronu; su phe: 2“Ge ndu fzurelu

kpobeje ulo-ekwa phe g'o gha iphu l'ulo-ekwa-ndzuko. Ephe ebuphee
ulo-ekwa-ndzuko ono mgburugburu. G'onyenonu kpobejekwa ulo-ekwa
nkiya l'onu-ogo nkephe I'eka ndu enya-unuphu phe kpoberu ekwa-ohuba-
ma phe.”

Ipfu ophu a-kpobe ulo-ekwa ebubu phe laaru uzo enyanwu-awawa

3“Ndu Jiuda bu ephebedua a-kpobe ulo-ekwa nkephe 1'uzo enyanwu-
awawa; l'onu-ogo l'onu-ogo; l'eka ipfu ono kpoberu ekwa-ohubama phe.
Onye a-buru ishi ndu Jiuda bu Nashonu nwa Aminadabu. 4Iphe, a gutaru
l'ipfu Jiuda ono be du ukporo unu nemadzu mgbo tete 1'unu ishii I'uma-
dzu ukporo iri.

5“Ndu a-kpobe ulo-ekwa nkephe tsota phe be bu ndu ipfu ke Isaka.
Onye a-buru ishi l'oshilokpa Isaka bu Netanelu nwa Zuwa. 6Iphe, a guta-
ru l'ipfu Isaka be du ukporo unu nemadzu mgbo ishii 1'unu iri l'ishii.

7“Ndu ozo, a-kpobe nkephe tsota phe be bu ndu ipfu ke Zebulonu. Onye
a-buru ishi l'oshilokpa Zebulonu bu Eliyabu nwa Helonu. 81Iphe, a gutaru
l'ipfu Zebulonu be du ukporo unu nemadzu mgbo esaa l'unu eto 1'umadzu
ukporo iri.

9“Ipfu ono, a hotaru g'ephe l'ipfu Jiuda kpo-kube ulo-ekwa phe I'onu-
ogo l'onu-ogo ono be tukoru du ukporo unu nemadzu mgbo ukporo I'unu
ishii. O buru ephebedua e-vutaje uzo; ndu ozo etso phe.”

Ipfu ophu a-kpobe ulo-ekwa ebubu nkephe laaru uzo ndohali

10“Ndu ophu a-kpobe ulo-ekwa ebubu nkephe I'uzo ndohali be bu ipfu
Ribenu be a-kpobe iya l'onu-ogo l'onu-ogo. Onye a-buru ishi l'oshilokpa
Rabenu bu Elizuru nwa Shediyo. 11Iphe, a gutaru l'ipfu Ribenu be du
ukporo unu nemadzu mgbo ise 'unu iri l'ishii I'umadzu ukporo ise.

12“Ndu a-kpobe ulo-ekwa nkephe tsota ipfu Riibenu be bu ipfu ke
Simiyonu. Onye a-buru ishi l'oshilokpa Simiyonu bu Shelumelu nwa Zu-
rishadayi. 13Iphe, a gutaru l'ipfu Simiyonu be du ukporo unu nemadzu
mgbo esaa ['unu esato 1'umadzu ukporo ise.

14“Ndu ophu a-kpobe nkephe tsota phe be bu ipfu Gadu. Onye a-buru
ishi l'oshilokpa Gadu bu Eliyasafu nwa Diyuwelu. 15Iphe, a gutaru l'ipfu
Gadu be du ukporo unu nemadzu mgbo ise I'unu iri 'eno I'umadzu ukpo-
ro labo l'iri.

16 “Ipfu ono, a hotaru g'ephe l'ipfu Ribenu kpo-kube ulo-ekwa phe
I'onu-ogo 'onu-ogo ono be tukoru du ukporo unu nemadzu mgbo iri
l'esato I'unu iri 1'esato; 1'ukporo umadzu iri 'ebo 1'umadzu iri. Q buru
ephebedua bu ndu k'ebo, a-palihuje me a -gbeshi ije.

17“Qo ya bu; ndu Livayi evuta ulo-ekwa-ndzuko nodu l'echilabo ndu
ipfu ono tugbushia. Qo epho g'ephe gude kpoo ulo-ekwa phe 1'onu-ogo
I'onu-ogo ono bu g'ephe e-gudeje gbeshi ije phe. Ndu nonu ephe apagbaa-
ru ekwa-ohubama phe.”

Ipfu ophu a-kpobe ulo-ekwa ebubu nkephe l'uzo enyanwu-ariba

18“Ndu ophu a-kpobe ulo-ekwa ebubu nkephe I'uzo enyanwu-ariba be
bu ipfu ke Ifuremu; I'onu-ogo I'onu-ogo. Onye a-buru ishi l'oshilokpa Ifu-
remu bu Elishama nwa Amihudu. 19Iphe, a gutaru l'ipfu Ifuremu be du
ukporo unu nemadzu mgbo ise; I'unu nemadzuy; 'umadzu ukporo ise.

20“Ndu a-kpobe ulo-ekwa nkephe tsota ipfu Ifuremu be bu ipfu Mana-
se. Onye a-buru ishi l'oshilokpa Manése bu Gamalelu nwa Pedazo. 21Iphe,
a gutaru l'ipfu Manase be du ukporo unu nemadzu mgbo eno; I'umadzu
ukporo iri.

22 “Ndu ophu a-kpobe ulo-ekwa nkephe tsota phe be bu ndu ipfu ke
Benjiaminu. Onye a-buru ishi l'oshilokpa Benjiaminu bu Abidanu nwa
Gidiyoni. 23Iphe, a gutaru l'ipfu Benjiaminu be du ukporo unu nemadzu
mgbo eno; I'unu umadzu esato; 1'umadzu ukporo iri.

24“Ipfu ono, a hotaru g'ephe 1'ipfu Ifuremu kpo-kube ulo-ekwa phe
I'onu-ogo 'onu-ogo ono be tukoru du ukporo unu nemadzu mgbo iri I'eto;
I'unu ymadzu iri; I'umadzu ukporo ise. Q buru ephebedua bu ndu k'eto, a-
palihuje me a -gbeshi ije.”

Ipfu ophu a-kpobe ulo-ekwa ebubu nkephe 1'uzo isheli

25“Ndu ophu a-kpobe ulo-ekwa ebubu nkephe 1'uzo isheli be bu ipfu
Danu; l'onu-ogo l'onu-ogo. Onye a-buru ishi l'oshilokpa Danu bu Ahiyeza
nwa Amishadayi. 26 Iphe, a gutaru l'ipfu Danu be du ukporo unu nemadzu
mgbo esaa; ['unu umadzu iri 1'ishii; 'umadzu ukporo iri l'ise.

27“Ndu l'a-kpobe ulo-ekwa nkephe tsota ipfu Danu be bu ipfu Asha.
Onye a-buru ishi l'oshilpkpa Asha bu Pagelu nwa Qkuranu. 281Iphe, a

gutaru l'ipfu Asha be du ukporo unu nemadzu mgbo ise; 'unu umadzu
eto; 'umadzu ukporo iri l'ise.

29“Ndu ophu a-kpobe ulo-ekwa nkephe tsota phe be bu ndu ipfu Nafu-
tali. Onye a-buru ishi l'oshilokpa Nafutali bu Ahira nwa Enanu. 30Iphe, a
gutaru l'ipfu Nafutali be du ukporo unu nemadzu mgbo ishii; 'unu uma-
dzu iri l'eto; 'umadzu ukporo iri.

31“Ipfu ono, a hotaru g'ephe l'ipfu Danu kpo-kube ulo-ekwa phe I'onu-
ogo l'onu-ogo ono be tukoru du ukporo unu nemadzu mgbo iri le tete;
I'unu umadzu iri I'eno. O buru ephebedua be e-kpejeru azu 1'ije phe ono;
pagbaaru ekwa-ohubama phe.”

32Ndu ono be bu ndu fzurelu; g'e gude gua phe ogu l'enya-unuphu phe
l'enya-unuphu phe. Mkpako ndu nokota I'eka a kpoberu ulo-ekwa, bu
ndu a guru ogu l'onu-ogo 1'onu-ogo be du ukporo unu nemadzu mgbo eto;
I'ukporo umadzu iri l'ise; 'unu umadzu esato; 1'umadzu ukporo iri l'esaa;
l'umadzu iri. 33 Qle ndu Livayi be a ta gukobeduru le ndu fzurelu ophuu;
0 buru egube ono be Chipfu suru Mésisu g'o mee ya.

34Qo ya by; ndu Izurelu mekotaepho iphemiphe, Chipfu turu Mésisu
ekemu iya. O buru egube ono be ephe kpobechaaru ulo-ekwa phe l'onu-
ogo l'onu-ogo; pfubechaa ya ekwa-ohubama phe. Nokwapho g'ephe eshije
gbeshi tugbua; ndu ophu nonu ephe le ndu onu-ulo nkephe; me ndu enya-
unuphu nkephe.

Ndu Livayi

3 1Qwaa bu oshilokpa Eronu yele Mésisu le teke ono, Chipfu pfuru ye-

ru Mésisu 1"abvi Sayinayi pho: 2Epha unwu Eronu be bu Nadabu, bu
iya bu okpara iya; waa Abihu; me Eleyaza; waa Itama. 3Noo epha unwu
Eronu, bu ndu a wuru manu 1'ishi; mbu ndu ono, a hotaru dobe g'ephe
buru ndu-uke Chileke. 4Qle Nadabu yele Abihu be daru l'atatiphu Chipfu
nwushihu; kele ephe gude oku, ta adudu nso kpooru Chipfu ngweja oku
l'echiegu Sayinayi. Ophu ephe emetaduru unwegirima; o buru Eleyaza
yele Itama be jeahaaru ozi ndu-uke Chileke le teke ono, nna phe, bu Ero-
nu nokwaduro ndzu.

500 ya bu Chipfu bya asu Mésisu: 6 “Chita ipfu Livayi jeye l'eka Eronu,
bu onye uke Chileke; k'ophu ephe a-nodu ejebude iya ozi. 7Ephe a-nodu
ejeru Eronu ozi; bya ejeru ndu Izurelu l'ophu ozi I'ulo-ekwa-ndzuko; mbu
I'ephe a-nodu eje ozi, rwuberu phe nu 1'ulo Chileke. 8 Ephe a-noduje eleta
ivu, du I'ulo-ekwa-ndzuko ono enya; shi nno ejeru ndu fzurelu ozi, rwu-
beru phe nu I'ulo Chileke. 9Tuko ndu Livayi l'ophu ye Eronu yele unwu
iya l'eka; mbu I'a hofutawaru phe g'ephe hakota l'echilabo ndu Izurelu
l'ophu woru ye iya l'eka. 10Li tua Eronu me unwu iya eka g'ephe buru
ndu-uke Chileke. Iphe, bu onye 0zo mmanu, jekuberu mgboru ulo-nso
ono be ee-gbu egbugbu.”

11 Chipfu byakwa epfuaru Mésisu 0zo su iya: 12“Lenu; mu shiwaa l'echi-
labo ndu Izurelu hota ndu Livayi g'ephe nochia enya iphe, bu okpara;
mbu iphe, bu nwoke, vu uzo waa ne iya ekpa-nwa le Izurelu. Qo ya bu le
ndu Livayi be bu nkemu; 13noo kele ndu bukota okpara bu nkemu. Mbo-
ku ono, mu gbushiru ndu bu okpara l'ali Ijiputu ono be mu wotaru iphe,
bu okpara ndu fzurelu; doberu onwomu; mbu e shikpoo le nemadzu je
akpaa l'anu. Ephe a-buru nkemu. Qo mbedua be bu Chipfu.”

Agu ndu Livayi ogu.

14No iya; Chipfu bya epfuru yeru Mésisu l'echiegu Sayinayi su iya:
15“Gua ndu Livayi ogu; gua phe l'enya-unuphu l'enya-unuphu; me l'onu-
lo I'onulo. Ndu ii-gu be bu unwoke, nowaru a -gbe 1'onwa lanu kwaseru.”
16 Tobudu iya bu; Mésisu gua phe egube ono, Chipfu pfuru iya ya ono.

17Waa epha unwu Livayi baa: Geshonu; me Kohatu; waa Merari.

18 Qwaa bu epha unwu Geshonu l'enya-unuphu phe I'enya-unuphu phe:
Libuni waa Shimeyi. 1 Unwu ke Kohatu l'enya-unuphu phe l'enya-unu-
phu phe be bu Amuramu; me Izuha; me Heburonu; waa Uzelu. 20 Unwu
ke Merari l'enya-unuphu phe l'enya-unuphu phe be bu Mahuli waa Mushi.
Ndu ono tukoru buru ipfu Livayi; egube ephe du l'enya-unuphu l'enya-
unuphu phe.

21 Unwu Geshonu bu ndu onu-ulo Libuni waa ndu onu-ulo Shimeyi. Q
buru phe bu ndu onu-ulo Geshonu. 22 Unwoke, nowaru onwa lanu kwa-
seru l'onulo Geshonu be du unu nemadzu iri l'esato; 'umadzu ukporo iri
l'ise. 23Ndu onu-ulo Geshonu be akpobeje ulo-ekwa ebubu phe I'uzo enya-
nwu-ariba; 1'azu ulo-ekwa Chileke. 24Onye bu ishi I'onulo Geshonu bu
Eliyasafu nwa Layelu. 250zi, e yeru unwu Geshonu ono l'eka g'ephe jeje
I'ulo-ekwa-ndzuko ono bu eleta ulo-ekwa Chileke enya; waa ekwa, e gude
kpua ya; me eleta ekwa, e gude gbobuta onu-abata ulo-ekwa-ndzuko ono
enya; 26 me eleta ekwa, e gude gbobuta oma-unuphu; waa ekwa, e gu-
de gbobuta onu-abata oma-unuphu ono, no-pheru ulo-ekwa Chileke ono;
waa oru-ngweja mgburugburu; me eleta udo enya; waa iphe, bukpoo ozi,
gbaru phe nu.

27Unwu Kohatu bu ndu onu-ulo Amuramu; me ndu onu-ulo Izuha;
me ndu onu-ulo Heburonu; me ndu onu-ulo Uzelu. QO buru phe bu ndu
onu-ulo Kohatu. 28 Unwoke, nowaru onwa lanu kwaseru le ndu onu-ulo
Kohatu be du ukporo unu nemadzy; I'unu umadzu lany; I'umadzu ukpo-
ro iri. Q buru phe be o duru; mbu ozi, eeje 1'ulo du nso. 29Ndu onu-ulo
Kohatu be akpobeje ulo-ekwa ebubu phe I'uzo ndohali ulo-ekwa Chileke.
300nye bu ishi I'onulo Kohatu bu Elizafanu nwa Uzelu. 310zi, duru phe
nu bu eleta okpoko Chileke enya; me teburu; me iphe, aapfubeje oroku;
me oru-ngweja; me ivu, du I'ulo-nso, ndu-uke egudeje eje ozi; me ekwa,
e gude gbobuta eka-kakota-adu-nso; waa iphe, bukpoo ozi 0zo, gbaru



Ogt 3 230

phe nu. 320nye-ishi ndu-ishi ndu Livayi l'ophu bu Eleyaza nwa Eronu, bu
onye uke Chileke. Qo yebedua be a hotaru g'o buru onye-ishi ndu eleta
enya l'ulo-nso ono.

33Unwu ke Merari be bu phe bu ndu onu-ulo Mahuli waa ndu onu-ulo
Mushi. QO buru ndu ono bu onu-ulo Merari. 34 Unwoke, nowaru onwa lanu
kwaseru le ndu onu-ulo Merari du unu nemadzu iri l'ise l'umadzu ukporo
iri. 350nye bu ishi l'onulo Merari ono bu Zuriyelu nwa Abihelu. Ndu onu-
ulo Merari akpobeje ulo-ekwa ebubu phe 1'uzo isheli ulo-ekwa Chileke.
36 Ozi, e yeru unwu Merari l'eka k'ejeje bu: eleta mgbo ulo-ekwa Chileke
ono enya; me oshi, e swebushiru le mgbo ono; me itso iya; me enya eka
aakpobeje okpa mgbo ono; waa itso ono; me iphe, bu ngwa, dukota iya
nuy; waa ozi 0zo, gbaru phe nu. 370zi 0zo, e yeru phe l'eka g'ephe jeje bu:
eleta enya l'itso, e gude kpo-pheta oma-unuphu ono mgburugburu; me
okpa iya; me nggu, a kporu l'ulo-ekwa Chileke ono; me eri, e kegbaaru
iya.

38 Ndu bu phe a-kpobeje ulo-ekwa ebubu nkephe 1'uzo enyanwu-awawa
ulo-ekwa Chileke; mbu l'atatiphu ulo-ekwa-ndzuko ono; be bu Mésisu; ye-
le Eronu; me unwu Eronu. Qo phe e-jekotaje iphe, bu ozi, eeje ejeje 1'ulo
Chipfu. Onye 0zo mmanuy, jekuberu mgboru ulo Chipfu be ee-gbu egbu-
gbu. 39Iphe, bu ndu a guru ogu l'ipfu Livayi; mbu ndu Mésisu yele Eronu
guru ogu l'onulo I'onulo, bu ge Chipfu suru g'ephe mee ya; mbu unwoke,
nowaru onwa lanu kwaseru be du ukporo unu nemadzu mgbo labo 1'unu
iri l'ise.

40 Chipfu bya asu Mésisu: “Gukota unwoke, bu okpara l'ali [zure-
lu I'ophu ogu; mbu unwoke, nowaru a -gbe 1'onwa lanu kwaseru; woru
epha phe deshia. 41Li woru ndu Livayi doberu mube Chipfu iche; g'ephe
nodu I'ugwo ndu bu okpara I'ulo l'ulo le {zurelu. L'i woru anu, bu iphe-
edobe ndu Livayi ono doberu mu; g'ephe nodu l'ugwo anu, vuru uzo
waa ekpa-nwa l'iphe-edobe ndu Izurelu 'ophu.” 42 Qo ya bu; Mésisu gua
iphe, bu okpara I'ali [zurelu I'ophu ogu; egube ono, Chipfu suru g'o mee
ya. 43Mkpako ndu bu okpara l'iphe, bu unwoke 1'ali {zurelu l'ophu; mbu
unwoke, nowaru a -gbe l'onwa lanu kwaseru be du ukporo unu nemadzu
mgbo labo; I'unu iri l'ise; 'umadzu ukporo iri I'eto; I'umadzu iri I'eto. A
guru phe ogu; deshia epha phe I'ekwo.

44Tobudu iya by; Chipfu bya asu Mésisu: 45“Woru ndu Livayi doberu
mu iche; g'ephe nodu I'ugwo ndu bu okpara I'ulo I'ulo le fzurelu. L'i woru
anu, bu iphe-edobe ndu Livayi ono doberu mu; g'ephe nodu l'ugwo anu,
vuru uzo waa ekpa-nwa l'iphe-edobe ndu Izurelu l'ophu. O kwa mbedua
be bu Chipfu. 46 A -bya abya 1'ukporo umadzu iri l'eto 'umadzu l'iri 'eto
ono, bu iphe, okpara ndu Izurelu gude ka oshilokpa Livayi shii ono; iphe,
aa-pfu gude gbata phe be bu 47mkpola-ochaa, erwa iya du shekelu ise,
bu iphe, eegudeje atu erwa iphe l'eze-ulo Chileke be e gude tua ya. Erwa

shekelu lanu bu ukporo gera. Ugwo ono be aa-pfu 1'ishi onye l'onye. 48L1i
woru okpoga ono, ee-gude gbata umadzu ole ono, ephe gude ka ndu Li-
vayi shi ono nu Eronu yele unwu iya.” 49 Qo ya bu; Mésisu nakoo okpoga
ono, ee-gude gbata ndu ono; I'eka ndu ono, a guru ogu; ephe ka ndu Liva-
yi shii ono. 50Iphe, Mésisu natakotaru l'eka ndu bu okpara l'ali fzurelu be
bu mkpola-ochaa, erwa iya du unu shekelu eto; I'ukporo shekelu esato le
shekelu ise, bu iphe, eegudeje atu erwa iphe l'eze-ulo Chileke be e gude
tua ya. 51 Moésisu wota okpoga-agbafuta ono nu Eronu yele unwu iya; egu-
be ono, Chipfu turu iya ya l'ekemu.

Awa Kohatu

4 1Chipfu bya epfuru yeru Mésisu yele Eronu; su phe: 2“Unu gua
unwu Kohatu, bu ndu shi I'eri Livayi ogu. Unu gua phe I'onulo

I'onulo; me I'enya-unuphu I'enya-unuphu. 3Ndu unu a-gu be bu iphe, bu
unwoke, nowaru ukporo apha l'apha iri je akpaa 1'ukporo apha labo 1'apha
iri; mbu ndu suwaru eje ozi 1'ulo-ekwa-ndzuko.

4“0zi, unwu Kohatu a-nodu eje 1'ulo-ekwa-ndzuko ono bu: eleta iphe,
kakota adu nso enya. 5Ndu fzurelu -nodu abya aphota ulo-ekwa phe
tugbua; ge Eronu yele unwu iya bahu l'ime ulo-ekwa-ndzuko je atofuta
ekwa, eegudeje gbobuta eka-kakota-adu-nso; gude iya phu-chia okpoko-
ekemu. 6 Qo ya by; ephe ewota akpo umoro-enyimu phu-kputa iya; gude
ekwa, dukota urwukpu-urwukpu phua ya I'eli; bya eworu mgboro, eegu-
deje eka apa iya ye iya.

7“Leli teburu pho, eedobeje buredi ono, adyje l'iphu Chipfu ono be ee-
kwebeje ekwa, du urwukpu-urwukpu; I'e wota gbamugbamu tu-kobe iya
l'eli; me ite; me nkweka; waa okoro, ngweja-mee aduje. Aatu-kobekwa iya
pho buredi ono, adyje l'atatiphu Chileke mkpurumkpuru ono. 8 Ephe abya
eworu ekwa uswe-uswe tusaa l'eli iphemiphe ono; kwechita iya akpo
umoro-enyimu; wota mgboro, eegudeje eka apa iya ye iya.

9“Ephe abya egude ekwa, du urwukpu-urwukpu kwechia iphe, aatukobe-
je oroku, e gude anwu oku; gude iya kwechia oroku l'onwiya; me iphe, apaje
oghu iya; me iphe, aaguje oku; me iphemiphe, eeyeje manu, e gude anwu
oku. 19Qo ya by; ephe egude akpo umoro enyimu phu-kputa iphemiphe ono;
me ivu, dukota iya nu; woru dobe I'eli iphe, aa-dobeje iya gude apa iya.

11“Ephe a-phushi ekwa, du urwukpu-urwukpu l'eli oru-ngweja ono, e
meru le mkpola-ododo ono; gude akpo umoro enyimu kwechia ya; woru
mgboro, eegudeje apa iya ye iya.

12“Ephe ewotakota iphe, bu ivu, eegudeje eje ozi l'ulo Chipfu; gude
ekwa, du urwukpu-urwukpu kekobe iya; bya egude akpo umoro enyimu
kwechita iya; woru iya tukobe 1'eli iphe, eegudeje apa iya.

13“Ephe e-kpofu ntu, no 'oru-ngweja ono; woru ekwa oruswe oruswe tusaa
l'eli iya. 14Noo ya; ephe ewota iphe, bu ivu, eegudeje eje ozi l'oru-ngweja ono;

tukobe l'eli ekwa oruswe oruswe ono. Mbu l'ephe a-tukobe iya iphe, aaguje
oku; me oji; me iphe, eegudeje ekpo ntu; me gbamugbamu. Iphemiphe ono be
ee-kwechita akpo umoro enyimu; woru mgboro, eegudeje apa iya ye iya.

15“Eronu yele unwu iya -kwechishigbuchaepho ulo Chipfu; me ivu, du
iya nu; ndu Izurelu -byaepho aphota ulo-ekwa phe tugbua; g'o buru unwu
Kohatu e-vuta iphe ono. Ole oo g'ephe te edenyikwa eka l'iphe, du nso;
odumeka be ephe a-nwuhukwa. Qo unwu Kohatu be e-vutaje iphe ono,
du I'ulo-ekwa-ndzuko ono.

16 “Eleyaza nwa Eronu, bu onye uke Chileke be ke manuy, eegudeje anwu oku
du l'eka; me unwii-isensu, anoduje eshi mkpo; me ngweja-nri, eegweje mboku-
mboku; me manuy, aawuje l'ishi. Qo yebedua be a-nodu eleta ulo-ekwa Chileke
l'ophu enya; me iphemiphe, du iya nu; mbu ulo Chipfu; me ivu, dukota iya nu.”

17Chipfu su Mésisu yele Eronu: 18“Unu te ekwekwa g'onulo Kohatu
chihu l'ipfu ndu Livayi. 1Waa iphe, unu e-meru phe; k'ophu ephe a-
nodu ndzuy; ephe taa nwuhudu m'ephe jekube iphe, kakota-adu-nso ntse
baa: G'o buru Eronu yele unwu iya a-bahuyje l'ime ulo Chipfu je akaru
onyenonu ozi ophu oo-je; me ivu, oo-vuta. 200Qle g'oshilokpa Kohatu ta
abahukwa je ele enya l'iphe, du nso ono; m'obeta ¢ buru g'o chaa ya enya
achacha mgbo lanu; odumeka be ephe a-nwushihukwa.”

Unwu Geshonu

21 Chipfu bya asu Mésisu: 22 “Gukwaapho unwu Geshonu ogu. Gua phe
I'onulo l'onulo; me l'enya-unuphu l'enya-unuphu. 23Ndu ii-gu bu iphe, bu
unwoke, nowaru ukporo apha l'apha iri jeye I'ukporo apha labo I'apha iri;
mbu ndu suwaru eje ozi ['ulo-ekwa-ndzuko.

24“Iphe, a-buru ozi ndu onu-ulo Geshonu l'ozi, eeje ejeje I'ulo-ekwa-ndzu-
ko; me iphe, eevu evuvu be bu: 25Ephe e-vutaje ekwa, e gude mee ulo-ekwa
Chileke; mbu vuta ulo-ekwa-ndzuko ono, me ekwa, e gude kpua ya; me akpo
umoro-enyimu, e gude kwechia ya; me ekwa, eegudeje gbobuta onu-ulo-ekwa-
ndzuko; 26 me ekwa, eekobutaje mgburugburu I'oma-unuphu ono, no-pheru
ulo-ekwa Chileke ono; me oru-ngweja ono; waa ekwa, eekobutaje l'onuzo; me
eri, e gude gebe iya; me iphe, bukota ngwa, eegudeje eje ozi, du iya nu. Qo ndu
Geshonu ono be e-gude iphe ono g'o ha mee iphe, o gbaru g'e gude iya mee.
27Iphe, bukpoo ozi, unwu Geshonu ejekpo ejeje; obeta o buru evu ivu; 0zoo eje
ozi 0zo; be bu Eronu yele unwu iya be e-goshije g'ephe e-je iya. Qo unubedua
be e-goshije phe ivu, gbaru phe l'evuvu. 28 Noo ozi, ndu onu-ulo Geshonu a-
noduje eje 1'ulo-ekwa-ndzuko bu ono. Iphe, bu ozi phe be bu Itama nwa Eronu,
bu onye uke Chileke be a-nodu egoshije phe g'ephe e-je iya.”

Unwu Merari

29“A -bya abya I'unwu Merari; gua phe ogu I'onulo l'onulo; me l'enya-
unuphu l'enya-unuphu. 30 Ndu ii-gu bu iphe, bu unwoke, nowaru ukporo

apha l'apha iri jeye l'ukporo apha labo l'apha iri; mbu ndu suwaru eje ozi
I'ulo-ekwa-ndzuko. 31 Waa iphe, gbaru unwu Merari l'ememe teke ephe
eje ozi I'ulo-ekwa-ndzuko baa: Ephe e-vutaje mgbo ulo-ekwa Chileke;
me oshi, e swebushiru le mgbo ono; me itso iya; me okpa mgbo. 32Ephe
e-vutajekwapho itso, no-pheru oma-unuphu mgburugburu; me okpa itso
ono; me nggu, a kporu l'ulo-ekwa ono; me udo iya; mewaro ivu, etsoje iya
nu g'o ha; waa iphemiphe, e gude eje egube ozi ono. Unu ketaru onyeno-
nu iphe, gbaru iya l'evuvu.

33“Noo ozi, ndu onu-ulo Merari a-noduje eje 1'ulo-ekwa-ndzuko bu ono.
O buru Itama nwa Eronu, bu onye uke Chileke be a-noduje egoshi phe
g'ephe e-je 0zi ono.”

Iphe, ndu Livayi kpakoru du

34No iya; Mésisu yele Eronu; me ndu-ishi ndu fzurelu bya atuko ndu
Kohatu gukota ogu; gua phe I'onulo 1'onulo; me I'enya-unuphu l'enya-
unuphu. 35Ndu bu unwoke, nowaru shita 1'ukporo apha l'apha iri jeye
I'ukporo apha labo l'apha iri; mbu ndu suwaru eje ozi 1'ulo-ekwa-ndzu-
ko; 36 mbu ndu a guru l'onulo Kohatu be du unu nemadzu ishii; l'umadzu
ukporo iri I'esaa I'umadzu iri. 37Noo mkpako unwoke, a guru ogu l'ipfu
Kohatu bu ono; mbu ndu jeru ozi l'ulo-ekwa-ndzuko. Mésisu yele Eronu
guru ogu ono egube Chipfu turu Moésisu ekemu g'o gua ya.

38 Unwu Geshonu be a gukwarupho ogu l'onulo 1'onulo; me I'enya-unuphu
l'enya-unuphu. 3%Iphe, bu unwoke, nowaru shita 'ukporo apha l'apha iri jeye
l'ukporo apha labo l'apha iri, bu ndu suwaru eje ozi I'ulo-ekwa-ndzuko 40be
a guru ogu l'onulo l'onulo; me I'enya-unuphu I'enya-unuphu phe. Iphe, a guta-
ru be du unu nemadzu ishii 'ukporo iri le nanu l'umadzu iri. 41Noo mkpako
unwoke, a guru ogu l'onulo Geshonu; mbu ndu suru eje ozi l'ulo-ekwa-ndzu-
ko teke Mésisu yele Eronu guru phe ogu ge Chipfu turu phe iya l'ekemu.

42Unwu Merari be a gukwarupho ogu l'onulo I'onulo; me I'enya-unuphu
I'enya-unuphu. 43Iphe, bu unwoke, nowaru shita 1'ukporo apha l'apha iri
jeye l'ukporo apha labo l'apha iri, bu ndu suwaru eje ozi 1'ulo-ekwa-ndzu-
ko 44be a guru ogu l'onulo l'onulo; guta unu umadzu esato damu. 45Noo
mkpako unwoke, a gutaru l'onulo Merari bu ono. O buerupho ge Chipfu
pfuru iya Mésisu bu ge Mésisu yele Eronu guru phe ogu ono.

46 Q0 ya bu; Mésisu yele Eronu; me ndu-ishi ndu fzurelu gukota ndu
Livayi l'ophu ogu; I'onulo 1'onulo; me I'enya-unuphu l'enya-unuphu. 47Ndu
ephe guru be bu iphe, bu unwoke, nowaru shita I'ukporo apha l'apha iri
jeye l'ukporo apha labo l'apha iri, bu ndu suwaru eje ozi 1'ulo-ekwa-ndzu-
ko; me evu ivu. 48Iphe, ephe tukoru du buru ukporo unu nemadzy; I'unu
umadzu lany; I'umadzu ukporo tete. 49E goshichaa ndu nonu l'ehu I'ehu
ozi, ephe a-noduje eje; me ivu, ephe a-noduje evu. O buerupho ge Chipfu
suru Moésisu g'o mee ya bu g'o meru iya.

Edobe eka ndu fzurelu kpoberu ulo-ekwa phe nso

1Chipfu bya asu Mésisu: 2“Pfuaru ndu Izurelu g'ephe chishia iphe,

bu ndu ekpenta eme l'eka ono, ephe kpoberu ulo-ekwa ebubu phe
ono; ephe achishia ndu iphe alwashi alwashi 1'ehu. Ephe achishikwaapho
ndu denyiru eka l'odzu; shi nno merwua onwophe. 3Unu chifukota phe;
unwoke; me unwanyi. Unu chishia phe I'eka ono, unu kpoberu ulo-ekwa
unu g'ephe be merwu iya; mbu l'eka ono, mu bu l'echilabo unu ono.”
4Ndu Izurelu mee ya egube ono; bya achishikota ndu ono l'eka ono, ephe
kpoberu ulo-ekwa phe ono. QO buru ge Chipfu pfuru iya Mésisu bu g'ephe
meru iya.

K'apfu ugwo iphe, e mebyiru

5Chipfu su Mésisu: 6 “Pfuaru ndu Izurelu le-a: Teke nemadzu; mbu
nwoke; 0zoo nwanyi mesweru nwibe iya egube ono, ndiphe emeje; mbu
shi nno meswee Chipfu; be ikpe nmaakwaru onye obu. 7Onye obu be e-pfu
iphe-¢ji ono, o meru ono. Lo pfu-dzukota ugwo ejo-iphe obu, o meru obu
g'o ha; wota uzo lanu 1'uzo ise l'iphe iya yekobe iya nu onye ono, o mesweru
ono. 80 -buru l'onye ono, e mesweru ono te nwedu abubu, bu onye aa-pfu
ugwo iphe ono; 0o ya bu; ugwo ono aburu ke Chipfu. Onye aa-nu iya be
bu onye uke Chileke. Aakpuru ebili, e gude apfu ugwo iphe-eji yekobe iya.
9Iphe, bu iphe, ndu Izurelu doberu nso g'ephe nu Chipfu, bu iphe, ephe wo-
taru bya anu onye uke Chileke bukota k'onye uke ono. 19Iphe, onye doberu
nso ge ya nu Chileke be bu onye uke Chileke be nwe iya nu. Iphe, bukpoo
iphe, a nuru onye uke Chileke buru onye uke Chileke ono nwe iya.”

Ke nwanyi, ji iya ele enya l'oori ogori

11Tobudu iya by; Chipfu bya asu Mésisu: 12 “Pfuaru ndu Izurelu; su phe:
O -buru le nwoke be nyee ya akpa njo uri; shi nno emeswe ji iya; 13mbu;
o -buru le yele nwoke ¢9zo kwary; o shi nno merwua onwiya; ophu ji iya
ta amaduy; teme ophu egechiduru iya teke oome iya; ophu 0 dudu onye
gbaru ekebe 1'9o iphe, 0 meru bu ono; 4mbuy; o -buru le nwoke ono be
nonyaaru; o koaharu nyee ya ono okophoo; leahaa ya enya I'o merwu-
waru onwiya; le teke nwanyi ono merwuru onwiya; 0zoo l'a nonyaaru; o
koaharu nyee ya ono okophoo; leahaa ya enya l'o merwuru onwiya l'ebe
abu I'o merwuru onwiya; 15ge nwoke ono duta nyee ya ono jepfu onye
uke Chileke. Lo gude uzo lanu l'ime nkweka ukpokutu bali, e keru uzo
iri, ee-gude gwee eja ehu nyee ya ono. G'o to yekwa manu l'ukpokutu bali
ono; ophu o yekwa iya inwi-isensu; noo kele oo ngweja-nri, e gweru le
k'okophoo; mbu ngweja, e gude anyata ejo-iphe.

16 “G'onye uke Chileke duritaru nwanyi ono ntse g'o pfuru l'atatiphu Chipfu.
17Qo ya by; onye uke Chileke ono ekuta mini, e doberu nso lite, a kpuru l'urwa;

kpota udzu eja, shi l'oma-ulo ulo-ekwa Chileke wuru ye l'ime mini ono. 18 Onye
uke Chileke -pfubechaepho nwanyi ono l'atatiphu Chipfu; lootofu iya iphe, o
keberu l'ishi; pata ngweja-nri ono, e gude anyata ejo-iphe ono nu iya g'o paru
l'eka; mbu ngweja-nri ono, e gweru le k'okophoo ono. Onye uke Chileke ono
l'onwiya aparu mini, atso ilu ono, emeje ge nemadzu buru onye a turu onu ono.
190 buru teke ono be onye uke Chileke a-nu nwanyi ono nte g'o ria su: ‘O -buru
l'o to dudu nwoke ozo, gu l'iya kwajeru; ophu i ti kpaduru njo uri; shiwaa nno
merwua onwongu l'ehu-nwoke 0zo, gbahakwa ji ngu-a; ge mini, atso ilu-a, eme-
je ge nemadzu buru onye a turu onu-a ta adukwa iphe, oo-me ngu. 20 Qloburu
I no l'eka ji ngu-a; bya akpaa njo uri; gu le nwoke ozo kwaa gbahakwa ji ngu-a;
i shi nno merwua onwongu; 2! ge Chipfu mekwaa g'ekpa-nwa chihu ngu; mbu
g'i ti tu nwa l'utapfu; g'i buru onye aa-noduje ephu l'iphu; bya anma l'ejo etu l'ibe
unu.” Noo nte, onye uke Chileke ono a-su nwanyi ono g'o ria; tua onwiya onu bu
ono. 22‘Mbuy; ge mini, atso ilu-a, emeje ge nemadzu buru onye a turu onu-a kpo-
bakwa ngu 'epho; kK'ophu ekpa-nwa e-chihu ngu; g'i ti tu nwa l'utapfu.’

“Qo ya by; nwanyi ono asu: ‘G'o du nu g'i pfuru. G'o du nu g'i pfuru.

23“Onye uke Chileke ono abya atuko ejo enwa ono, o0 guru ono deshikota
l'ekwo; l'o bya asaru iphe ono, o deru ono ye le mini, atso ilu ono. 24Lo bya ewo-
ru mini, atso ilu ono, emeje nemadzu g'o buru onye a turu onu ono nu nwanyi
ono g'o ngua. O -ngue ya pho; mini ono anodu iya l'epho; mee g'ejo iphe-ehuka,
tsohuru ilu dapfuta iya. 25Le teke ono be onye uke Chileke ono a-nata nwa-
nyi ono ngweja-nri ono, e gweru le k'okophoo ono, nwanyi ono pa l'eka ono;
l'oobya amaa ya amama l'atatiphu Chipfu; woru iya je edobe l'oru-ngweja.
26 Onye uke Chileke ono abya ahajia ngweja-nri ono mkpoji-eka; woru kpoo
oku l'oru-ngweja ono. Ngweja ono a-buru ngweja, e gude anyata ejo-iphe ono.
O -mechaepho nno; l'o bya anu nwanyi ono mini ono g'o ngua. 270 -buru l'o
merwurwu onwiya; mbu 'o mesweru ji iya; be bu teke a nueru iya pho mini
ono; 0 ngua; o bahu iya l'epho be oo-me g'ejo iphe-ehuka, atso ilu dapfuta iya.
Oo-me g'ekpa-nwa chihu iya; g'o to tu nwa l'utapfu; temanu o buru onye vu onu
l'ibe phe. 28 Teke o bu le nwanyi ono be te emerwuduru onwiya; mbu-a; o -bu-
ru le nwanyi ono du ree; be 0 to dudu iphe, bya l'e-me iya nu; 0o-nodu anwushi
unwegirima.

29“Noo ekemu, a turu swiberu nwanyi, ji iya ekoru okophoo; mbu nwa-
nyi, no l'eka ji iya; 0 nodu akpaje njo uri; emerwushi onwiya; 300zoo l'a
nonyaaru nwoke koaharu nyee ya okophoo; leahaa ya njo enya. G'onye
uke Chileke pfube nwanyi obu l'iphu Chipfu mekota iya iphemiphe ono, a
turu I'ekemu ono. 31 Nwoke ono l'onwiya be ta adukwa ejo-iphe, a-tukoru
iya l'ishi. Qo nwanyi ono e-vuru ejo-iphe, o metaru kpua onwiya.”

Onye woru onwiya doberu Chipfu iche

6 1Chipfu su Mésisu: 2“Pfuru yeru ndu fzurelu su phe-a: O -nweru
nwoke; 0zoo nwanyi, kweru ukwe, gbaru iche su le ya a-duru Chipfu

iche; mbu le ya e-dobe onwiya ge ya buru onye gbaru iche l'enya Chipfu;
3g'onye obu ta ngujekwa mee; 0zoo iphe, aangu angungu, atsu atsutsu.
Ophu o ngujekwa mee-veniga; 0zoo ophu e meru l'iphe, aangu angungu
0zo, atsu atsutsu. G'o to ngujekwa mini akpuru vayinu; ophu o rijekwa
akpuru vayinu oyii; 0zoo ophu e gheru egheghe. 4G'o to rijekwa iphe, shi
l'oshi vayinu; m'o bu akpuru vayinu obu l'onwiya; 0zoo egbo vayinu jeye
teke oo-bu-beru onye duru Chipfu iche.

5“Akwo ta abyadu e-rwu iya l'ishi jeye g'oo-bu-beru onye doberu onwi-
ya iche ono. Qo-duepho iche g'o du iya jasu; teke ono, o doberu onwiya
Chipfu iche ono edzua. Egbushi, no iya 1'ishi be 0o-ha g'o rwuchia erwu-
chi. 6L/oge teke ono, o duru Chipfu iche ono be ¢ to byadu e-je le mgboru
eka odzu no. 7Mbuy; obeta o buru 1'0o nna iya nwuhuru; o0zoo I'0o ne iya
nwuhuru; 0zoo 1'0o nwune iya ke nwoke; 0zoo nwune iya ke nwanyi be
0 to budu iya e-me g'o turwua onwiya; kele abubu, o bu onye duru Chi-
leke iche; tukoru iya l'ishi. 8 Le teke ono oo-nokotakpo buru onye doberu
onwiya iche ono be ¢ bu onye duru Chipfu nso.

9“Teke o nweru onye gbabuhuru nwuhu le mgboru eka o no; o shi nno
turwua onwiya l'abubu ono, 0 bu onye duru Chileke iche ono, bu ophu
tukoru iya l'ishi ono; g'o noo abali esaa; o -rwuepho le mboku k'esaa; I'o
kpushia ishi; shi nno roo onwiya ehu 0zo. 100 -be le mboku k'esato; 1'o
wota ndo labo; 0zoo unwu kparaka labo wojeru onye uke Chileke I'onu
ulo-ekwa-ndzuko. 11 Qo ya buy; onye uke Chileke ono abya ewota nanu
gwee ngweja-iphe-e¢ji; I'o wota nanu ophuu gwee ngweja-akpo-oku gude
pfua ugwo iphe-eji ono, o meru ono; mbu I'o noru le mgboru eka nema-
dzu nwuhuru. O buru mboku onokwapho be oo-me g'ishi iya du-phu
nso azu. 12Lo byakwa aburu onye duru Chipfu iche g'o shi buru iya.
O -no-dzua ya; I'o kputa ebili, gbaru apha je anu g'e gude gweeru iya
ngweja-apfu-ugwo. Ophu, o0 nohawaru pho be a taa gukwa eye iya; kele o
ng iya turwua onwiya.

13“Qwaa bu ekemu, duru onye woru onwiya doberu Chipfu iche; noo
ya no-dzua. Ee-duru onye obu bya 1'onu ulo-ekwa-ndzuko. 140 buru l'eka
ono be 0o-nodu woru iphe, oonu Chipfu nu iya. Qo-nu iya ebili, gbaru
apha, te nwedu eka iphe mebyiru iya g'e gude gwee ngweja-akpo-oku; 1'o
bya anu nwada aturu, gbawaru apha, te enwedu eka iphe mebyiru iya g'e
gude gwee ngweja-iphe-eji; 1'o0 nu ebili, te enwedu eka iphe mebyiru iya
g'e gude gwee ngweja-ehu-guu. 15Iphe 0zo, oo-yekobe iya bu nkata bu-
redi, e te yeduru iphe ekoje buredi; waa akara, e meru ['ukpokutu witi,
gwoo le many; me echa-mbekee, a wuru manu l'eli; waa ngweja-nri; yele
ngweja-mee, ayijeru iya nu.

16 “Iphe ono g'o ha be onye uke Chileke e-gweru nu Chipfu. Lo gwee
ngweja-iphe-eji ono; waa ngweja-akpo-oku ono. 17Onye uke Chileke ono
be e-woru nkata buredi ono, ekoduru ekoko ono nu Chipfu; bya egbua

ebili pho gude gwee ngweja-ehu-guu nu Chipfu; bya eyekobekwa iya pho
ngweja-nri; yee ngweja-mee, etsoje iya nu tuko gwee. 18Q buru I'onu ulo-
ekwa-ndzuko be onye ono, woru onwiya doberu Chipfu iche ono a-nodu
kpushia ishi ono, o shi doberu Chileke iche ono. L'o kpota egbushi iya ono
ye 1'oku, no le mkpula eka iphe, e gude gwee ngweja-ehu-guu no.

19“Onye ono, duru Chipfu iche ono -kpushichaepho ishi ono, o doberu
iche ono; g'onye uke Chileke wota eka ebili ono ophu e shiru eshishi dee
ya l'eka; 1'o bya ewotafua akara lanu, te koduru ekoko le nkata ono; waa
echa-mbekee lanuy, te koduru ekoko nu iya. 20 Qo ya bu; onye uke Chile-
ke ono abya amaa ya amama l'iphu Chipfu g'o buru ngweja amama. Iphe
ono be du nso; o buru onye uke Chileke be nwe iya nu; yele ndu ebili ono,
a maru amama; me utapfu iya ono, a nuru Chipfu ono. E -mechaa nno;
onye ono, duru Chipfu iche ono anguwaro mee.

21“Ono bu ekemu duru onye woru onwiya doberu Chipfu iche; mbu onye
kwetaru ukwe le ya e-woru onwiya doberu Chipfu iche; wakwapho iphe, oo-nuje
Chipfu me o no-dzue ya pho; a -gufukwa iphe 0zo, 0o-du ike gbatafua. Qle o me-
dzufutaje iphe, o kweru ukwe iya; le g'ekemu onye duru Chipfu iche gude du.”

Onu-oma ndu-uke Chileke l'ehu ndu izurelu

22 Chipfu bya asu Mésisu: 23 “Pfuaru Eronu yele unwu iya su phe g'ephe
gojeru ndu {zurelu onu-oma. Waa g'ephe epfuje iya baa:
24 “ ‘Ge Chipfu goru onu-oma nu unu; chee unu.
25 Ge Chipfu mee g'atatiphu iya gbuaru unu nwiinwii;
I'o meeru unu eze-iphe-oma.
26 Ge Chipfu ghaaru unu iphu;
mee g'ehu du unu guu.
27“Qo ya bu; ephe -gude epha mu goru onu-oma nu ndu fzurelu; mu
agoru onu-oma nu phe.”

Ngweja, e gude edobe ulo-ekwa Chipfu iche

1Tobudu iya bu; Mésisu bvubechaepho ulo-ekwa Chipfu ono; 0 wua ya

manuy; bya edobe iya iche; bya edobekwapho iphe, bu ivu no iya nu g'o ha
iche. Nokwapho g'o wuru manu l'oru-ngweja; dobe iya iche; bya edobekwapho
iphe, bu ivu oru-ngweja ono g ha iche. 2Qo ya bu; ndu-ishi ndu fzurelu, bu ndu-
ishi l'enya-unuphu l'enya-unuphu; mbu ndu-ishi l'ipfu l'ipfu, bu iya bu ndu ono,
bu ishi ndu ophu a guru ogu ono bya eworu iphe nu. 3Iphe, ephe nuru Chipfu be
bu ogba-kperekpere ishii, e kpuchiru iphe; me oke-eswi iri I'ebo. Ndu-ishi ono be
nuchaaru oke-eswi lanu oke-eswi lanu l'ehu l'ehu. Ephe du ebo ebo nucha ogba-
kperekpere lanu. Noo iphe, ephe wotaru bya anu l'iphu ulo-ekwa Chipfu bu ono.

4Chipfu su Mésisu: 5“Natakota phe iphe ono, ephe nuru; k'ophu ee-gu-

de iya eje ozi 1'ulo-ekwa-ndzuko. Li woru iya nu ndu Livayi. Onyenonu be
ii-nucha ya le g'ozi iya gbaru.”

6 Qo ya bu; Mésisu bya ewota ogba-kperekpere ono; me oke-eswi ono
nu ndu Livayi. 7Unwu Geshonu be ¢ nuru ogba-kperekpere labo; waa
oke-eswi eno g'ephe gude jeje ozi, gbaru phe nu. 80 nu unwu Merari
ogba-kperekpere eno; waa oke-eswi esato g'ephe gude jeje ozi, gbaru phe
nu. G'ephe ha be nokota I'eka Itama nwa Eronu, bu onye uke Chileke eje
ozi phe. 90benu 1'o to dudu ophu o nuru unwu Kohatu; kele oo ephebe-
dua be evu iphe, du nso ono 1'ukuvu duru.

10Mboku, a wuru manu l'oru-ngweja Chileke g'e gude woru iya ye
Chileke l'eka be ndu-ishi ono wotagbaaru iphe bya anu Chileke 1'iphu oru-
ngweja ono. 11 Chipfu bya asu Mésisu: “Ge ndu-ishi ono byaje nanu nanu
le mboku le mboku bya anu iphe ngweja phe g'e gwee 'oru-ngweja ono;
shi nno woru iya ye Chileke l'eka.”

120nye wotaru iphe nkiya bya anu le mboku ke mbu be bu Nashonu
nwa Aminadabu, bu onye-ishi ndu Jiuda. 13Iphe, o0 nuru bu gbhamugba-
mu mkpola-ochaa lanu, erwa iya du ukporo shekelu ishii le shekelu iri;
bya anukwapho ochi lanuy, e meru le mkpola-ochaa, erwa iya du ukporo
shekelu eto le shekelu iri. G'o ha bu iphe, eegudeje atu erwa iphe l'eze-ulo
Chileke be e gude tua ya. Ophu nonu be e yejishikotaru ukpokutu ereshi,
a gworu le many; g'e gude gwee ngweja-nri. 14Iphe 0zo, o nuru be bu ago
lany, e meru le mkpola-ododo, erwa iya du shekelu iri; iphe, jiru iya nu
bu tinwtui-isensu; 15bya anu nwa oke-eswi lanu; waa ebili lanu; waa nwa
ebili lanu, gbaru apha, ee-gude gwee ngweja-akpo-oku; 16 waa mkpi lany,
ee-gude gwee ngweja-iphe-eji; 17me oke-eswi labg; waa ebili ise; me mkpi
ise; me unwu ebili ise, gbachaaru apha, ee-gude gwee ngweja-ehu-guu.
Noo iphe, Nashonu nwa Aminadabu wotaru bya anu bu ono.

180 be le mboku k'ebo; Netanelu nwa Zuwa, bu onye-ishi l'ipfu Isaka
wota iphe nkiya bya anu. 19Iphe, 0 nuru bu gbamugbamu mkpola-ochaa
lany, erwa iya du ukporo shekelu ishii le shekelu iri; bya anukwapho ochi
lany, e meru le mkpola-ochaa, erwa iya du ukporo shekelu eto le sheke-
lu iri. G'o ha bu iphe, eegudeje atu erwa iphe l'eze-ulo Chileke be e gude
tua ya. Ophu nonu be e yejishikotaru ukpokutu ereshi, a gworu le manu;
g'e gude gwee ngweja-nri. 20Iphe 0zo, 0 nuru be bu ago lany, e meru le
mkpola-ododo, erwa iya du shekelu iri; iphe, jiru iya nu bu inwu-isensu;
21bya anu nwa oke-eswi lanu; waa ebili lanu; waa nwa ebili lanu, gbaru
apha, ee-gude gwee ngweja-akpo-oku; 22waa mkpi lanu, ee-gude gwee
ngweja-iphe-eji; 23 me oke-eswi labo; waa ebili ise; waa mkpi ise; me
unwu ebili ise, gbachaaru apha, ee-gude gwee ngweja-ehu-guu. Noo iphe,
Netanelu nwa Zuwa wotaru bya anu bu ono.

240 be le mboku k'eto; Eliyabu nwa Helonu, bu onye-ishi ndu ke
Zebulonu wota iphe nkiya bya anu. 25Iphe, o nuru bu gbamugbamu
mkpola-ochaa lanu, erwa iya du ukporo shekelu ishii le shekelu iri; bya
anukwapho ochi lany, e meru le mkpola-ochaa, erwa iya du ukporo

shekelu eto le shekelu iri. G'o ha bu iphe, eegudeje atu erwa iphe l'eze-ulo
Chileke be e gude tua ya. Ophu nonu be e yejishikotaru ukpokutu ereshi,
a gworu le manu; g'e gude gwee ngweja-nri. 26 Iphe 0zo, o0 nuru be bu
ago lany, e meru le mkpola-ododo, erwa iya du shekelu iri; iphe, jiru iya
nu bu Unwu-isensu; 270 bya anu nwa oke-eswi lanu; waa ebili lany; waa
nwa ebili lanu, gbaru apha, ee-gude gwee ngweja-akpo-oku; 28 waa mkpi
lanuy, ee-gude gwee ngweja-iphe-eji; 29waa oke-eswi labo; me ebili ise;
waa mkpi ise; me unwu ebili ise, gbachaaru apha, ee-gude gwee ngweja-
ehu-guu. Noo iphe, Eliyabu nwa Helonu wotaru bya anu bu ono.

300 be le mboku k'eno; Elizuru nwa Shediyo, bu onye-ishi, unwu
Rabenu wota iphe nkiya bya anu. 31Iphe, o0 nuru bu gbamugbamu
mkpola-ochaa lanu, erwa iya du ukporo shekelu ishii le shekelu iri; bya
anukwapho ochi lanu, e meru le mkpola-ochaa, erwa iya du ukporo she-
kelu eto le shekelu iri. G'o ha bu iphe, eegudeje atu erwa iphe 1'eze-ulo
Chileke be e gude tua ya. Ophu nonu be e yejishikotaru ukpokutu ereshi,
a gworu le manu; g'e gude gwee ngweja-nri. 32Iphe 0zo, o nuru be bu
ago lany, e meru le mkpola-ododo, erwa iya du shekelu iri; iphe, jiru iya
nu bu Uinwu-isensu; 330 bya anu nwa oke-eswi lanu; waa ebili lanu; waa
nwa ebili lanu, gbaru apha, ee-gude gwee ngweja-akpo-oku; 34waa mkpi
lanuy, ee-gude gwee ngweja-iphe-eji; 35waa oke-eswi labo; me ebili ise;
waa mkpi ise; waa unwu ebili ise, gbachaaru apha, ee-gude gwee ngweja-
ehu-guu. Noo iphe, Elizuru nwa Shediyo wotaru bya anu bu ono.

36 0 be le mboku k'ise; Shelumelu nwa Zurishadayi, bu onye-ishi unwu
Simiyonu wota iphe nkiya bya anu. 37Iphe, o0 nuru bu gbamugbamu
mkpola-ochaa lanu, erwa iya du ukporo shekelu ishii le shekelu iri; bya
anukwapho ochi lanu, e meru le mkpola-ochaa, erwa iya du ukporo she-
kelu eto le shekelu iri. G'o ha bu iphe, eegudeje atu erwa iphe 1'eze-ulo
Chileke be e gude tua ya. Ophu nonu be e yejishikotaru ukpokutu ereshi,
a gworu le manuy; g'e gude gwee ngweja-nri. 38 Iphe ozo, o nuru be bu ago
lany, e meru le mkpola-ododo, erwa iya du shekelu iri; iphe, jiru iya nu
bu tinwu-isensu; 390 bya anu nwa oke-eswi lanu; waa ebili lanu; me nwa
ebili lanu, gbaru apha, ee-gude gwee ngweja-akpo-oku; 40waa mkpi la-
nu, ee-gude gwee ngweja-iphe-eji; 41 waa oke-eswi labo; me ebili ise; waa
mkpi ise; waa unwu ebili ise, gbachaaru apha, ee-gude gwee ngweja-ehu-
guu. Noo iphe, Shelumelu nwa Zurishadayi wotaru bya anu bu ono.

420 be le mboku K'ishii; Eliyasafu nwa Diyuwelu, bu onye-ishi unwu
Gadu wota iphe nkiya bya anu. 43Iphe, o0 nuru bu gbamugbamu mkpo-
la-ochaa lanu, erwa iya du ukporo shekelu ishii le shekelu iri; bya
anukwapho ochi lany, e meru le mkpola-ochaa, erwa iya du ukporo she-
kelu eto le shekelu iri. G'o ha bu iphe, eegudeje atu erwa iphe 1'eze-ulo
Chileke be e gude tua ya. Ophu nonu be e yejishikotaru ukpokutu ereshi,
a gworu le manuy; g'e gude gwee ngweja-nri. 44Iphe ozo, o0 nuru be bu ago

lany, e meru le mkpola-ododo, erwa iya du shekelu iri; iphe, jiru iya nu
bu tinwui-isensu; 450 bya anu nwa oke-eswi lanu; waa ebili lany; me nwa
ebili lanu, gbaru apha, ee-gude gwee ngweja-akpo-oku; 46 waa mkpi la-
nu, ee-gude gwee ngweja-iphe-eji; 47waa oke-eswi labo; me ebili ise; waa
mkpi ise; waa unwu ebili ise, gbachaaru apha, ee-gude gwee ngweja-ehu-
guu. Noo iphe, Eliyasafu nwa Diyuwelu wotaru bya anu bu ono.

480 be le mboku k'esaa; Elishama nwa Amihudu, bu onye-ishi ndu
Ifuremu wota iphe nkiya bya anu. 4%Iphe, o nuru bu gbamugbamu
mkpola-ochaa lanu, erwa iya du ukporo shekelu ishii le shekelu iri; bya
anukwapho ochi lanu, e meru le mkpola-ochaa, erwa iya du ukporo she-
kelu eto le shekelu iri. G'o ha bu iphe, eegudeje atu erwa iphe 'eze-ulo
Chileke be e gude tua ya. Ophu nonu be e yejishikotaru ukpokutu ereshi,
a gworu le manu; g'e gude gwee ngweja-nri. 50Iphe ozo, 0 nuru be bu
ago lany, e meru le mkpola-ododo, erwa iya du shekelu iri; iphe, jiru iya
nu bu Unwtu-isensu; 510 bya anu nwa oke-eswi lanuy; waa ebili lanu; waa
nwa ebili lanuy, gbaru apha, ee-gude gwee ngweja-akpo-oku; 52waa mkpi
lanuy, ee-gude gwee ngweja-iphe-eji; 53 waa oke-eswi labo; me ebili ise;
waa mkpi ise; waa unwu ebili ise, gbachaaru apha, ee-gude gwee ngweja-
ehu-guu. Noo iphe, Elishama nwa Amihudu wotaru bya anu bu ono.

540 be le mboku k'esato; Gamalelu nwa Pedazo, bu onye-ishi ndu
ipfu Manése wota iphe nkiya bya anu. 55Iphe, o0 nuru bu gbamugbamu
mkpola-ochaa lanu, erwa iya du ukporo shekelu ishii le shekelu iri; bya
anukwapho ochi lanu, e meru le mkpola-ochaa, erwa iya du ukporo she-
kelu eto le shekelu iri. G'o ha bu iphe, eegudeje atu erwa iphe 'eze-ulo
Chileke be e gude tua ya. Ophu nonu be e yejishikotaru ukpokutu ereshi,
a gworu le many; g'e gude gwee ngweja-nri. 56 Iphe 0zo, o0 nuru be bu
ago lany, e meru le mkpola-ododo, erwa iya du shekelu iri; iphe, jiru iya
nu bu Unwu-isensu; 570 bya anu nwa oke-eswi lanu; waa ebili lanu; waa
nwa ebili lanu, gbaru apha, ee-gude gwee ngweja-akpo-oku; 58 waa mkpi
lanuy, ee-gude gwee ngweja-iphe-eji; 59waa oke-eswi labg; me ebili ise,
waa mkpi ise; waa unwu ebili ise, gbachaaru apha, ee-gude gwee ngweja-
ehu-guu. Noo iphe, Gamalelu nwa Pedazo wotaru bya anu bu ono.

600 be le mboku ke tete; Abidanu nwa Gidiyoni, bu onye-ishi ndu
Benjiaminu wota iphe nkiya bya anu. 61Iphe, 0 nuru bu gbamugbamu
mkpola-ochaa lanu, erwa iya du ukporo shekelu ishii le shekelu iri; bya
anukwapho ochi lany, e meru le mkpola-ochaa, erwa iya du ukporo she-
kelu eto le shekelu iri. G'o ha bu iphe, eegudeje atu erwa iphe l'eze-ulo
Chileke be e gude tua ya. Ophu nonu be e yejishikotaru ukpokutu ereshi,
a gworu le many; g'e gude gwee ngweja-nri. 62Iphe 0zo, 0 nuru be bu
ago lany, e meru le mkpola-ododo, erwa iya du shekelu iri; iphe, jiru iya
nu bu Uinwu-isensu; 630 bya anu nwa oke-eswi lanu; waa ebili lanu; waa
nwa ebili lanu, gbaru apha, ee-gude gwee ngweja-akpo-oku; 64waa mkpi



241 Oga 7

lanuy, ee-gude gwee ngweja-iphe-eji; 65waa oke-eswi labo; me ebili ise;
waa mkpi ise; waa unwu ebili ise, gbachaaru apha, ee-gude gwee ngweja-
ehu-guu. Noo iphe, Abidanu nwa Gidiyoni wotaru bya anu bu ono.

66 O be le mboku k'iri; Ahiyeza nwa Amishadayi, bu onye-ishi ndu
ipfu Danu wota iphe nkiya bya anu. 67Iphe, 0 nuru bu gbamugbamu
mkpola-ochaa lanu, erwa iya du ukporo shekelu ishii le shekelu iri; bya
anukwapho ochi lanu, e meru le mkpola-ochaa, erwa iya du ukporo she-
kelu eto le shekelu iri. G'o ha bu iphe, eegudeje atu erwa iphe 'eze-ulo
Chileke be e gude tua ya. Ophu nonu be e yejishikotaru ukpokutu ereshi,
a gworu le manu; g'e gude gwee ngweja-nri. 68 Iphe 0zo, o nuru be bu
ago lany, e meru le mkpola-ododo, erwa iya du shekelu iri; iphe, jiru iya
nu bu Uinwu-isensu; 620 bya anu nwa oke-eswi lanu; waa ebili lanu; waa
nwa ebili lanu, gbaru apha, ee-gude gwee ngweja-akpo-oku; 70waa mkpi
lanuy, ee-gude gwee ngweja-iphe-eji; 71 waa oke-eswi labo; me ebili ise;
waa mkpi ise; waa unwu ebili ise, gbachaaru apha, ee-gude gwee ngweja-
ehu-guu. Noo iphe, Ahiyeza nwa Amishadayi wotaru bya anu bu ono.

720 be le mboku k'iri le nany; Pagelu nwa Qkuranu, bu onye-ishi ndu
ipfu Asha wota iphe nkiya bya anu. 73Iphe, o nuru bu gbamugbamu
mkpola-ochaa lanu, erwa iya du ukporo shekelu ishii le shekelu iri; bya
anukwapho ochi lanu, e meru le mkpola-ochaa, erwa iya du ukporo she-
kelu eto le shekelu iri. G'o ha bu iphe, eegudeje atu erwa iphe 'eze-ulo
Chileke be e gude tua ya. Ophu nonu be e yejishikotaru ukpokutu ereshi,
a gworu le many; g'e gude gwee ngweja-nri. 74Iphe 0zo, o nuru be bu
ago lany, e meru le mkpola-ododo, erwa iya du shekelu iri; iphe, jiru iya
nu bu Uinwu-isensu; 750 bya anu nwa oke-eswi lanu; waa ebili lanu; waa
nwa ebili lanu, gbaru apha, ee-gude gwee ngweja-akpo-oku; 76 waa mkpi
lanuy, ee-gude gwee ngweja-iphe-eji; 77waa oke-eswi labo; me ebili ise;
waa mkpi ise; waa unwu ebili ise, gbachaaru apha, ee-gude gwee ngweja-
ehu-guu. Noo iphe, Pagelu nwa Qkuranu wotaru bya anu bu ono.

780 be le mboku K'iri I'ebo; Ahira nwa Enanu, bu onye-ishi unwu
Nafutali wota iphe nkiya bya anu. 79Iphe, o0 nuru bu gbamugbamu
mkpola-ochaa lanu, erwa iya du ukporo shekelu ishii le shekelu iri; bya
anukwapho ochi lanu, e meru le mkpola-ochaa, erwa iya du ukporo she-
kelu eto le shekelu iri. G'o ha bu iphe, eegudeje atu erwa iphe 1'eze-ulo
Chileke be e gude tua ya. Ophu nonu be e yejishikotaru ukpokutu ereshi,
a gworu le many; g'e gude gwee ngweja-nri. 80Iphe 0zo, 0 nuru be bu
ago lany, e meru le mkpola-ododo, erwa iya du shekelu iri; iphe, jiru iya
nu bu Uinwtu-isensu; 81Q bya anu nwa oke-eswi lanuy; waa ebili lanu; waa
nwa ebili lanu, gbaru apha, ee-gude gwee ngweja-akpo-oku; 82waa mkpi
lanuy, ee-gude gwee ngweja-iphe-eji; 83 waa oke-eswi labo; me ebili ise;
waa mkpi ise; waa unwu ebili ise, gbachaaru apha, ee-gude gwee ngweja-
ehu-guu. Noo iphe, Ahira nwa Enanu wotaru bya anu bu ono.

84]phe ono be bu iphe, ndu-ishi ndu {zurelu wotaru bya anu g'e gude
woru oru-ngweja ono ye Chileke I'eka; mbu teke ono, a wuru iya manu
ono. Iphe, ephe nuru be bu: gbamugbamu mkpola-ochaa iri 1'ebo; waa
ochi mkpola-ochaa iri 'ebo; waa ago mkpola-ododo iri 1'ebo. 85Gbamu-
gbamu lanu be erwa iya aduje ukporo shekelu mkpola-ochaa ishii le
shekelu iri. Erwa ochi lanu nodu aduje ukporo shekelu mkpola-ochaa eto
le shekelu iri. G'o ha bu iphe, eegudeje atu erwa iphe 1'eze-ulo Chileke be
e gude tua ya. 86 Ago mkpola-ododo ono du iri I'ebo; teme e yejishichaa
ya unwl-isensu. Erwa iya nodu abujeru shekelu mkpola-ododo iri iri. G'o
ha bu iphe, eegudeje atu erwa iphe l'eze-ulo Chileke be e gude tua ya.
Mkpola-ododo, e gude mee ago ono be erwa iya tuko du ukporo shekelu
mkpola-ododo ishii. 87Iphe mkpako anu, ee-gude gwee ngweja-akpo-oku
ono dukota be bu; unwu oke-eswi iri 'ebo; waa ebili iri 'ebo; waa unwu
ebili iri I'ebo, gbachaaru apha; yele ngweja-nri tso iya nu; waa mkpi iri
l'ebo, ee-gude gwee ngweja iphe-eji. 88 Anu, ee-gude gwee ngweja-ehu-
guu be tukoru du oke-eswi ukporo l'eno; waa ebili ukporo eto; me mkpi
ukporo eto; waa unwu ebili ukporo eto, gbachaaru apha. Noo iphe, a
nuru g'e gude woru oru-ngweja ono ye Chileke 1'eka; mbu teke ono, a wu-
ru iya manu ono.

890 be teke Mésisu bahuru ge yele Chipfu bogba I'ime ulo-ekwa-ndzu-
ko ono; 0 numa olu-opfu, a no l'eli opfu okpoko ono; eka aapfuje ugwo
iphe-eji ono epfu, bu iya bu eka ono, e doberu ekemu Chipfu ono. Opfu
ono be a no le mgbaka chierobu labo pho epfu eyeru Mésisu.

Edobe oroku

8 1Chipfu bya asu Mésisu: 2“Pfuaru Eronu su iya 1'o -bya adobe oroku;
g'o dobe oroku esaa ono k'ophu iphéro iya a-nga atatiphu iphe ono, a
tukoberu iya ono.” 3Eronu mee ya egube ono, a suru g'o mee ya ono; mbu
dobe oroku ono; k'ophu iphéro iya ngakotaru atatiphu iphe ono, a tu-ko-
beru iya ono, bu iya bu ge Chipfu karu Mésisu g'e mee ya. 4Waa g'e gude
mee iphe ono, aatukobeje oroku ono baa: Qo mkpola-ododo, e tsusaru
etsusa be e gude mekota iya shita 1'ike iya jeye le nchi iya. Iphe ono, aatu-
kobeje oroku ono be e meerupho egube Chipfu goshiru iya Mésisu.

Edobe ndu Livayi iche

5Chipfu byakwa asu Mésisu: 6 “Hota ndu Livayi l'echilabo ndu fzurelu;
mee phe g'ephe duebe ree. 7Waa g'ii-shi mee phe g'ephe duebe ree baa:
Wota mini nturwu phee phe I'ehu; ephe akpushikota iphe, bu eji, du phe
I'ehu; bya asashikota uwe phe shi nno sachaa onwophe ree. 8 Ephe ewota
nwa oke-eswi; yele ngweja-nri, ayiru iya nu, bu iya bu ukpokutu ereshi,
a gworu le manu. Li wota nwa oke-eswi 0zo, ee-gude gwee ngweja-iphe-
gji. 9L duru ndu Livayi obu je l'iphu ulo-ekwa-ndzuko; kukobe iphe, bu



243 Ogi 8,9

ndu {zurelu l'ophu g'ephe dzukota l'eka ono. 10Li duru ndu Livayi ono bya
l'atatiphu Chipfu. Ndu [zurelu ebyibe phe eka l'ishi. 110 buru Eronu e-wo-
ru ndu Livayi ono ye Chipfu l'eka; ephe aburu ngweja-amama, shi l'eka
ndu fzurelu; k'ophu ephe a-nodu ejeru Chipfu ozi. 12Qo ya by; ndu Livayi
ono abya ebyibegbaa oke-eswi ono eka l'ishi. L'i gude nanu gwee ngweja-
iphe-¢ji; gude nanu gwee ngweja-akpo-oku nu Chipfu; shi nno pfua ugwo
iphe-eji ndu Livayi.

13“Li mee; ndu Livayi ono abya atuko pfuru l'iphu Eronu yele unwu
iya. Li woru phe ye l'eka Chipfu g'ephe aburu iya ngweja-amama. 14Noo
g'ii-shi dobe ndu Livayi iche l'eka ndu Izurelu ophuna no bu ono; mee ndu
Livayi ono g'ephe buru nkemu. 151 -sachaepho ndu Livayi ono; bya eworu
phe dobe g'ephe du ge ngweja-amama; ephe ejeahaa ozi 1'ulo-ekwa-ndzu-
ko. 16 0o ephebedua g'ephe hakota be e shi le ndu {zurelu hota ye mu
I'eka. Mu nata phe; mee phe; ephe buru nkemu; nochia enya ndu bu okpa-
ra l'ali fzurelu; mbu iphe, bukota unwoke mbu, vu uzo waa ekpa-nwa
l'ali zurelu. 17Iphe, bu okpara l'ophu l'ali Izurelu; nemadzu-o; me anu be
bukota nkemu. Le teke ono, mu gbushikotaru iphe, bu okpara I'ali Ijiputu
be mu doberu phe iche g'ephe buru nkemu. 18Nta-a be mu wowaru ndu
Livayi mee; ephe nochia enya ndu bu okpara I'ali fzurelu l'ophu. 19Mbu le
mu shiwaa l'echilabo ndu fzurelu l'ophu hota ndu Livayi woru ye Eronu
yele unwu iya l'eka; g'ephe jejeru ndu izurelu ozi 'ulo-ekwa-ndzuko; ephe
apfuje ugwo iphe-eji unwu Izurelu; k'ophu mgbu-onwu ete egbudu phe
m'ephe jekube ulo Chipfu ono ntse.”

20 Mésisu; waa Eronu; me iphe, bu ndu Izurelu 'ophu bya emeeru ndu
Livayi egube ono, Chipfu turu iya Mésisu l'ekemu su g'e mee ndu Liva-
yi. O buru ge ndu Izurelu meru phe iya bu ono. 21Ndu Livayi be safuru
onwophe nturwu; bya asaa uwe phe asasa. Qo ya bu; Eronu woru phe nu
Chipfu g'ephe du ge ngweja amama; bya apfua ugwo iphe-eji phe shi nno
safu phe nturwu. 22E mechaa; ndu Livayi nodu Eronu yele unwu iya l'eka
wata eje ozi I'ulo-ekwa-ndzuko. O buru ge Chipfu gude tuaru iya Mdsisu
l'ekemu bu g'ephe meru ndu Livayi ono.

23 Chipfu bya asu Mésisu: 24 “Iphe-a be bu ndu Livayi be o duru: Unwo-
ke nowaru a -gbe I'ukporo apha l'apha ise kwaseru be a-wataje eje ozi
I'ulo-ekwa-ndzuko. 25Ephe -nowa ukporo apha labo 1'apha iri; ephe ahaa
eje ozi I'ulo-ekwa-ndzuko ono; ephe te ejebaedu iya. 26 Qle ¢ -buru I'o du
phe g'ephe yejeru unwunna phe eka l'ozi ulo-ekwa-ndzuko ono; g'ephe ye-
kpooro eka. Obenu l'ephebedua 'onwophe be l'e-jebuhu ozi. Noo g'ii-shi
nu ndu Livayi ozi, ephe a-noduje eje bu ono.”

Obo Ojeghata

1Llonwa mbu l'apha, kwe ndu fzurelu apha labo, ephe shi l'ali Jjiputu
lufuta be Chipfu pfuru yeru Mésisu l'echiegu Sayinayi su iya: 2“Ge

ndu {zurelu bokwaa obo Ojeghata teke a boje iya. 3Qnwa-a -duepho l'aba-
li iri I'eno; unu boo obo Ojeghata ono teke a boje iya. Teke unu a-wata

iya abobo be bu me enyanwu ribajeepho. Unu boo iphe ono g'ekemu iya
gude du waa ge nso iya gude du.” 4Qo ya bu; Mésisu bya epfuaru ndu
Izurelu g'ephe boo obo Ojeghata ono. 5Ephe woru obo Ojeghata ono boo
l'echiegu Sayinayi g'onwa mbu ono du l'abali iri I'eno; g'enyanwu abyawaa
ariba. Ephe tuko iphemiphe mekota ge Chipfu suru Mésisu g'emeje iya.

6 Qle o nwekwanuru ndu ophu ayidu le ndu boru obo Ojeghata ono
mboku ono. Ishi iya bu I'ephe turwuru onwophe kele ephe denyiru onye
nwuhuru anwuhu eka. Ndu ono byapfuta Mésisu yele Eronu le mboku
ono; 7bya asu Mdsisu: “Nta-a be nturwu du anyi l'ehu kele anyi denyi-
ru onye nwuhuru anwuhu eka. Ole-a; ?denu g'o gude ophu e te ekwedu
g'anyi tsoru ndu fzurelu ophuna nu Chipfu ngweja teke a nuje iya?”

8Moésisu su phe: “Unu ngabe; ge mu maru iphe, Chipfu l'e-pfu l'opfu ehu
unu.”

9Tobudu iya bu; Chipfu su Mésisu: 10“Pfuaru ndu fzurelu su phe: O
-nweru onye shi 1'ime unu; 0zoo 1'onye obu bu oshilokpa unu, denyiru eka
l'odzu; shi nno turwua onwiya; 0zoo l'onye obu jeru eka du enya enya;
g'onye ono bolekwa-a obo Ojeghata ke Chipfu ono. 11 Teke ephe a-bo iya
be bu l'abali iri I'eno I'onwa k'ebo iya; me enyanwu ribajeepho. Iphe, ephe
e-gude boo ya bu: buredi, ekoduru ekoko; waa mkpeekwo, atsogbaa ilu.
12G'o to dukwa iphe ono ophu ephe a-ha g'o boo nchi; ophu o dukwa
okpu iya, ephe a-nyakwo anyakwo. Qo g'ekemu obo Ojeghata ono dukota
bu g'ephe e-gude boo ya. 130le onye nturwu adudu l'ehu; ophu o jeduru
iphe; ophu onye obu aboduru gbo Ojeghata ono be ee-bufu l'echilabo ndi-
be phe; noo kele o to nuduru Chipfu ngweja iya teke a turu onu iya. Onye
ono be iphe-eji, 0 meru a-tukoru 1'ishi.

14“Onye lwaru alwalwa; unu l'iya buru; ¢ -du iya g'o tsoru unu boo obo
Ojeghata ke Chipfu ono; g'onye obu mekwaa ya g'ekemu iya; waa nso iya
gude du. Qo nso lanu be duru onye a nwuru anwunwu l'ali-a waa onye
Iwaru alwalwa.”

Urwukpu aso-kputa
ulo-ekwa Chileke
(Awu 40:34-38)

15Mboku ono, a kpoberu ulo-ekwa Chipfu, bu iya bu ulo-ekwa, eka eedo-
beje ekwo ekemu Chipfu ono; be urwukpu so-kputeru iya. Luzenyashi be
urwukpu ono 